
Te Mana Tuhi

E oati ana au, naku tonu €nei mahi e tapaetia nei i whakatutuki, me te aha, e ai ki taku e
mohio nei, e ai and ki taku e whakapono nei, karekau he wahi 6na kua tangia kétia, kua
titoa ranei e tangata k€ atu (atu i &ra wahi kua ata tohua), kaore hoki he wahi o roto, ko
tona rahinga kua tapaetia kétia hei whakatutuki i t€tahi atu tohu matauranga, pokairua

ranei, nd t€tahi whare wananga, momo wananga k& atu ranei.

Attestation of Authorship

| hereby declare that this submission is my own work and that, to the best of my
knowledge and belief, it contains no material previously published or written by another
person (except where explicitly defined in the acknowledgements), nor material which
to a substantial extent has been submitted for the award of any other degree or diploma

of a university or other institution of higher learning.

Nga Mihi

Mokori and kia mihia tuatahitia koutou kei aku whaea, aku papa, aku tuakana, aku t€ina,
aku tungane, koutou nga piikorero i ngakaunui mai ki ténei kaupapa, i tuku mai i1 a
koutou ‘kura-korero’ hei whakaniko i ténei kahu rangahau — na koutou t€nei kaupapa i
whakarangatira. Kei nga uri o Whakaaronui, kei nga mokopuna a Ngakau Mahaki, ténei

te whakamanawa nei.

Ka huri ki nga toronga whanau o Te Kura Kaupapa Maori o Hoani Waititi Marae, otira,
0 te marae whanui o Hoani Waititi. Noku marika te whiwhi i tupu mai au i 6 koutou
rekereke - na koutou ahau i whakaauaha e ti tangata ai au i t€nei ao. E mihi ana mo
koutou 1 whakaae kia whaia e au ténei kaupapa rangahau, mo koutou 1 hapai i a au 1 roto

1 nga tau.

Kei te whakaruruhau i énei mahi, Te Wananga Aronui o Tamaki Makaurau (AUT), Te
Ara Poutama, otira, ¢ Pare, ¢ mihi ana. E mihi ana ki nga ringa tautoko a-ptitea nei o
AUT; na koutou 1 ngawari ake ai te taha ki nga nama, ki nga utu, i taku waimarie ki te

tohu VC me te tohu Nga Pia.

Ka aro aku mihi ki taku kahui arahi, ki aku manutaki. Me pehea ra taku whakaata, a-
kupu neli, i te ahua o ta tatou noho tahi i roto i nga tau kua pahemo ake nei? E hia k& nei
nga akoranga i puta ki a au 1 nga tau kua hori, ko te noho tahi ki 6 koutou rekereke te
take. Kotahi anake pea te korero; he ahuatanga e kore e mahue, e wareware ranei i a au,
engari, ka mau tonu i te hirikapo, otira, i te whatumanawa, a2 muri ake nei. E Mi, Whaea

Tan, e te tungane, Dean, tae atu ra ki Te Ipukarea, ko aku mihi e rere tonu ana.

E aku hoa pahupahu, inu ti, wananga, katakata, tautohe and hoki, Jase, Jamie, Lisa,

Hohepa, Whaea Sandy, Byron, Ena - maringanui au i a koutou! Haunga and nga

ahuatanga o te wa, aupiki mai, auheke atu, ko koutou tonu hei tuara moku.

E mihia ana korua, e Piki korua ko Benita, nga ringa toi, nga hirikapo auaha. Na korua i
ora mai ai, a-hoahoa nei, nga whakaaro e rere haere ana i roto i a au mo ténei kaupapa

rangahau.

Falegau - kei taku tuakana Hamoa, ko koe te whakatinanatanga o te manaaki, o te
ngakaunui, o te whakaaronui, otira, o ta te tuakana manaaki i te teina. E whakapono ana
ahau he toto Maori 6u, e hoa! Haunga and nga kaupapa huhua o te wa e poke nei i a
koe, ka tahuri tonu mai koe ki te hapai i ténei teina ou, ahakoa te momo. Ae marika, e

noho nama ana ahau ki a koe!

Karena — kei taku hoa haere i ténei ara, maringanui au i taku tiitakihanga atu ki a koe i
nga tau e toru kua hori ake nei. E mihi ana ki a koe e hoa mo to manaaki mai 1 t€nei, mo
au kupu whakatenatena, otira, mou i tuku mai i 6u taringa hei perepere maku ka hua ana

he patai, he raru, he take ranei. E kore e mimiti te puna o mihi...

Jenny, me pehea aku kupu atu ki a koe e te tuakana ngakaunui? No mua ra and 1 taku
hikoi i t€nei ara, he rite tonu te puta o au kupu whakatenatena, o au kupu akiaki i a au i
roto i aku mahi. Mohoa noa nei, ko koe tonu téra, a, noku te whiwhi kua whai wahi ano
au ki te mabhi ki t6 taha — kua whai wahi au ki t€tahi o nga toki o te ao rangahau, otira, o
te matauranga. Ahakoa ka kore pea koe e whakapono mai ki énei kupu aku, ko koe te

tino tauira hei whai maku, e hoa — pono marika!

Me mihi, ka tika, te whanau o MAI ki Tamaki — ko koe ano téra Jenny, korua tahi ko

Mera. Na korua te powhiri kia whakawhirinaki atu ahau ki t€nei whanau noku e

whakatutuki ana i €nei mahi, a, noku te mangari! Waihoki, kei nga hoa hou, kei aku hoa

mahi o Te Puna Wananga, ka rere tonu nga mihi ki a koutou katoa!

Kei aku hoa piri — ahakoa kua ahua roa au e ngaro ana a-tinana nei noku e aro pt ana ki
€nei mahi (me taku mokemoke ki a koutou), i rangona tonutia d koutou aroha, & koutou
whakaaro hapai i a au. Kaore i tua atu i a koutou hei pana i toku tou e tere ai taku

whakatutuki 1 €nei mahi.

Ko aku mihi whakamutunga e hangai pt ana ki toku whanau. Mama, Papa, kua roa nei
korua e tautoko nei i a au i roto i aku mahi akoako, haunga and te momo. Koinei te hua
o ta korua whakatau kia whaia te ara o te KKM, otira, o a korua whakapaunga werawera
ki te hapai i te kaupapa i1 ata whangai, i ata poipoi i a matou, a korua tamariki. E kore

nga mihi e mutu.

Steph korua ko Scott — he rite tonu aku mihi ki a korua kua roa nei e rongo ana i nga
komekome a te hoha nei mo nga taimahatanga ¢ poke nei i a au, mo te maroke ranei o
tetahi tuhinga, te koretake ranei o wai atu, o wai atu. Heoi and, ahakoa €ra ahuatanga
whakahoha oku, he whakarongo tonu ta korua, he whakatenatena, otira, he aroha. Mei

kore ake koutou, e taku whanau...

Ka matua i konei nga kupu whakamiha. E kore pea e tutuki i nga kupu nei te
wharahitanga o aku mihi te whakaata. Ka t6t0 tonu te puna o Mihi, a haere ake nei. Ka
waiho ma te roanga o nga korero e takoto mai ana ki t€nei tuhinga nei hei whakatinana,

hei whakapuaki hoki i aku mihi, otira, i aku whakaaro. E tau ana!

Tono matatika / Ethics application number: 10/246
Te ra i whakaaetia / Date of approval: 23 Hakihea, 2010 / 23 December, 2010

He Whakarapopototanga

He aha rd ia nga hua kua puta i te kura kaupapa Mdaori [KKM]? Kua whai hua ranei te
kaupapa nei? Ko hea nga taumata angitu KKM? Ma wai hei whakatau péna e ekea ana

nga taumata tika?

Kua roa @nei patai, i te horopaki o Te Kura Kaupapa Maori o Hoani Waititi Marae
[TKKM o HWM], e puta ana i roto i te kairangahau nei, me te aha, ka noho hei aronga i

enei mabhi.

He mata tini 0 te angitu; ka rereké ana te kaupapa, ka rereké and hoki tdna
whakatinanatanga. Ta ténei kaupapa he aro ki nga wharahitanga o Angitu KKM. Ko te
tohe ia, kua roa nei te angitu KKM e whakaauahatia ana e nga ringa auraki, t€ puta mai
ai tona auaha Maori. Ka mutu, ina noa atu nga hua kua puta i te KKM e noho rehurehu

tonu ana, he kore no ratou 1 tino hangai ki te angitu matauranga ki ta te nuipuku 1 aro ai.

Ko te tapaetanga matua i ténei rangahau, ko te ngako o te angitu KKM kei nga paenga o
Te Aho Matua [TAM] e takoto ana. Ko tana whainga matua Kia puta atu te tamaiti hei
raukura mo tona iwi. NO reira, ina korerohia te angitu KKM, me hangai ki TAM, ka

tika.

I hua ake te kaupapa nei i ta te kairangahau noho i TKKM o HWM, otira, kua
whakawhaitihia mai te aronga o nga mahi nei ki te kura nei. Ka mutu, ko te patai matua,

'He pehea ranei te ahua o te raukura kua puta i TKKM o HWM?'

Hei whakautu i te patai 0 runga nei, ka kowhahia te pukakano o Wheako KKM e kitea
mai ai nga kakano o Angitu e noho mai ana. Ko nga wheako e korerohia nei, ko €ra o
tetahi hunga e titia ana ki TKKM o HWM, akonga o mua mai, kaiako mai, matua mai,

kaiwhakahaere mai. Koinei tonu te hunga i noho mai hei piikorero i te kaupapa nei, ina

hoki, ko te whakapae, kaore i tua atu i nga wheako o te whanau ake o TKKM o HWM

hei whakaata i nga mata tini o Angitu mo te kura ake.

Na, e pai ai te kapohia o nga korero a nga pukorero, otira, e tutuki ai nga whainga o
ténei rangahau, ka thia te rangahau nei ki te kahu rangahau e karangangia nei ko ‘He
Kahu-kura’; ka whatuhia nga matapono o te rangahau a-korero, te rangahau kaupapa
Maori me TAM hei kaupapa (md te kahu). Ko nga kupu a nga pukorero hei raukura
whakaniko i ténei kahu rangahau, me te aha, e marama ana te kitea o a ratou kupu ake i
te roanga ake o nga korero 0 t€nei tuhinga; kua tuia ki nga mokamoka katoa o ténei

tuhinga whakapae.

Kua roa nei te KKM, otira, TKKM o HWM e korerohia ana e wai atu ranei, ka mutu,
kua kaha perea i 6na wa. No reira, ta ténei kaupapa, he whakahoki mai i te rakau korero
ki te whanau ake o TKKM o HWM. E ahu atu ana te kura ki tona toru tekau tau; kua
eke te raro kia hoki komuri te titiro ki te ahua o tana pakeketanga mai i nga tau kua
pahemo ake nei. Kua tae te wa kia riro ma te kura tonu te kura hei korero, me te aha, ko

nga korero e whai ake nei t€tahi momo whakatinanatanga o téra whainga.

Hei nga upoko tuawhitu, tuawaru and hoki kitea ai te whakatinanatanga o nga hua ranea
kua puta 1 TKKM o HWM 1 nga tau kua hori ake nei. Otira, hei te upoko tuaiwa, ko He
Kura-kura, takoto ai ta te rangahau nei urupare ki te patai matua e kimi nei i te ahua o te
momo o te raukura kua puta i TKKM o HWM; he kura-hapainga, he kura-waka, he

Kura-korero, he kura-huna, otira, he kura-kura.

Abstract

Grounded within Te Ao Maori (Maori world view), this research considers the notion of
educational success in the context of Kura Kaupapa Maori (KKM) as a unique Maori
centred pathway for education. It challenges the dominant notions of educational
success that continue to permeate educational thought, policy and practice in
Aotearoa/New Zealand. Whilst it seems to be commonly accepted that achievement of
NCEA, National Standards, University Entrance and the like are most valuable
measures of ‘success’, this study posits that a Maori view of educational success is
holistic; it moves beyond individual academic achievement to consider more culturally

grounded factors, achievements and contributions in wider community contexts.

With a particular focus on Te Kura Kaupapa Maori o Hoani Waititi Marae (TKKM o
HWM), established in 1985 as an urban marae based school, this research considers
Maori educational aspirations and the role that this KKM has played in facilitating the
achievement of those aspirations over the past 28 years. Drawing on narrative as a tool
of inquiry, voices of experience, including those of graduates, teachers, parents, and
whanau, are brought to the fore. Whanau share their thoughts and experiences about
TKKM o HWM, and in doing so, they highlight exemplars and validate KKM whanau

expressions of educational success.

Chapter 9 sees the culmination of the stories shared by whanau in chapter 7, and the
subsequent analysis carried out in chapter 8. ‘He Kura-kura’ represents KKM
expressions of educational success as modelled on the stories and experiences of those

whanau of TKKM o HWM who participated in this research.



Kupu Takamua

Heoi and €nei he paku whakamahuki i &tahi ahuatanga e pa ana ki ténei tuhinga e

marama ai te whakaritea o te tuhinga nei.

Te taitara: ‘He Kura-kura’

Mokori and kia paku whakamahukitia te taitara matua e tawharau nei i €nei mahi e
karangangia nei ko He Kura-kura®. Ahakoa he mea tdai te ingoa nei i tétahi kupu ririki
noa nei, ina noa te huhua o ana whakatinanatanga, te whanui o ana whakamaramatanga,
otira, te tini o ona mata. Ko ta te rangahau nei, me péra hoki te aro ki te kaupapa matua i
ténei rangahau, ara, ki te angitu, otira, ki nga hua kua puta i TKKM o HWM; haunga

and te ririki o te kupu ‘hua’, te kupu ‘angitu’ ranei, ina noa atu ana whakatinanatanga.

I hua mai te ingoa nei 1 t€tahi tokorua, he tuakana noku no te wa i a au 1 te kura. NO te
tau 2010 i whakanuia ai te rua tekau ma rima tau o TKKM o HWM. I whakatdpthia
mai &tahi o nga tino manutaki na ratou te kaupapa i kokiri i tona orokotimatanga, a, i
mihia ratou; 1 mihia to ratou whakaaro nui ki te ao Maori, 1 mihia hoki a ratou paunga
werawera. Ko He Kura-kura te ingoa i tapaina hei kawe atu i aua mihi; ko ia hei ingoa

matua mo nga taonga 1 tukuna.

He tini nga mata o te ‘kura’. Waihoki, kei te ahua kua whakaritea nga mahi nei ka kitea
iho he maha nga momo ‘kura’ ka korerohia, ka wanangahia, otira, ka whatuhia ki ténei

tuhinga whakapae.

Ka tahi, he ‘kura’ te aronga matua 1 ténei kaupapa rangahau, ara, ko TKKM o HWM; he

wahi e whangaia ai ngd mokopuna ki nga momo matauranga o ténei ao hurihuri. Ka rua,

! Hei te whiore o ténei tuhinga ka piirangiaho te roanga ake o te taitara nei, otira, o ana hononga ki te whanuitanga o ténei kaupapa
rangahau. NG reira e kore e kapi katoa nga whakamaramatanga mona i konei.

he kupu and te ‘kura’ mo te taonga, otira, mo t€tahi mea e kaingakautia ana e t€tahi. Ka
toru, he momo raukura and te ‘kura’, ka mutu, ko te whainga matua o TAM kia puta atu

nga mokopuna o te kura hei raukura mo te iwi.

Ko téra e tapaectia ana i t€nei kaupapa nei, ehara i te mea he kura noa TKKM o HWM,
otira, nga KKM Kkatoa, engari k¢ ia, he taonga. Waihoki, ta TAM, ko te tamaiti te ito o
te kaupapa; he taonga nga mokopuna e¢ noho ana i ona rekereke i te mea ko te oranga
tonutanga o to tatou reo Maori, otira, o te a0 Maori kei 0 ratou ringaringa hei nga wa o
anamata. | tua atu, ko nga tino hua kua puta ki nga akonga, otira, ki te iwi Maori
whanui, he ‘kura’, he taonga and hoki. Ka mutu, ko nga tangata ka puta i te KKM hei
taonga, hei raukura mo 0 ratou iwi, otira, mo te iwi Maori. Na whai and i kiia ai, He

Kura-kura.

Na, ko &ra atu wahanga o te upoko nei, ara, ‘he kura-hapainga’, ‘he kura-waka’, ‘he
kura-korero’, me ‘he kura-huna’ e whakaata nei i nga timanako me nga wawata o nga
ringa tohau nui o KKM, otira, o nga whanau i tuku kia toua a ratou tamariki ki te mara o
Kaupapa Maori. Heoi and, ka matua 1 konei nga whakamarama mo te taitara o €nei
mahi. Hei te whiore o ténei tuhinga hoki ané ai te aro ki nga whakamahuki mona; ko He
Kura-kura te ingoa o te whakapuakanga angitu mo TKKM o HWM kei te upoko tuaiwa

e takoto ana.

Nga ahuatanga o te reo

Te reo tuhi.

Ahakoa te werohia oku e €tahi, nd mai and taku whakatau kia reo Maori ténei tuhinga
whakapae, he whakapono noku e kore e tutuki marika i reo k& atu. Ka mutu, taka rawa
mai Ki ténei wa, ki te whakatutukinga o ténei kaupapa, ko aua whakaaro tonu ra. Ména

au i amine noa atu ki ta te hunga wero mai, nei au e whakapono nei ka ngawari ake pea

ina kéria e au tetahi rua, ka tukuna te reo Maori raua tahi ko teénei kaupapa kia moe. No

reira, ki te pono aku korero, hei aha maku te kimi tautoko i t€nei whakatau aku.

Heoi and, ma te aha i te whakamahuki tonu i nga take i penei ai, me kore noa e panoni
al nga whakaaro o &tahi ki to tatou reo Maori, ¢ tuwhera ranei 0 &tahi ngakau ki a ia,

otira, ki ona reka!

Ina tirohia nga toronga katoa o ténei kaupapa rangahau ko te reo Maori téra e pukana
mai ana. Ko ia hei piitake md ngd KKM, otira, md TAM, ka tahi. Ka rua, ko te reo
Maori te reo kawe i te nuinga o ngd whakawhitinga korero i waenga i a matou ko nga
pukorero. Ka toru, ko te reo Maori tetahi o nga hua nui o te KKM, otira, ¢ marama ana
te kitea o ana panga ki te whanuitanga o nga hua kua puta i nga kura nei. Ka wha, ko te
mana o te tirohanga Maori, otira, o te tirohanga KKM ki te angitu téra e matua
whakatihia ana i ténei kaupapa; he wahanga nui to te reo Maori ki nga tohe nei. Ko taku
e whakapono nei, péna au i tahuri ki te tuhi ki te reo Pakeha, “ ...e kore e rangona te ihi
te wehi, te wana hoki o nga korero” (Nepe, 1991, p. 16), otira, ko te awangawanga ia ki

te péra, ka pii rora pea te kaupapa nei, a, he pahupahu noa ka pahawa.

I tua atu, ta ténei kowhiringa he whakatenatena i1 te Maori1 kia aro mai ki tona reo; kia
kitea tona pito mata, kia rangona ona reka. E hia k& nei tatou e noho taharangi ana, e
hikore ana ki te reo Maori, otira, e kaha amine atu ana ki te whakapae he reo hua kore
k&. Me uaua ka kitea, ka rangona to tatou reo i nga horopaki huhua i waho atu o te
marae, o nga kaupapa okawa ranei. Me uaua hoki ka kitea to tatou reo 1 nga tuhinga

whakapae pénei, ahakoa te huhua o nga kaupapa e aro nei ki a tatou te Maori.

Ta Linda Tuhiwai Smith nona e whakamahuki ana i nga whakaaro o te ringa tuhi o
Awherika, o Ngugi wa Thiong’o, “...to write in the language of the colonizers was to
pay homage to them, while to write in the languages of Africa was to engage in an anti-

imperialist struggle.” (L.T. Smith, 1999, p. 35). Ténei au te td0 mai i te reo Maori hei

whakatinana 1 €nei mahi e kitea ai he wahi tona ki te ao matauranga, otira, ka taea
tonutia e tatou ngad tohu matauranga, ahakoa te taumata, ahakoa te wananga, te
whakatutuki ma roto mai i te reo Maori; chara i te mea ma te reo Pakeha anake te

tangata e eke ai.

NGO reira, haunga and nga taimahatanga kua rangona e au noku e whakatutuki ana i nei
mahi reo Maori nei, téra ia te korero ‘he moana pukepuke e ekengia e te waka’; ma te T,
e taea ai! Ehara i te mea ka reo Maori te katoa o aku tuhinga mo ténei kaupapa, a haere
ake nei. He wa tona ka whakapakehatia &tahi wahanga ona e whai wahi ai te hakerekere
e hiahia ana ki nga korero; kei te horopaki tonu, kei te ahua hoki o te hunga mo ratou,
ma ratou hoki nga korero. Heoi and, ko te whanau whanui o TKKM o HWM, otira, ko
nga toronga o te kaupapa o te KKM te hunga matua mo ratou nga korero nei, ka tahi. Ka
whaia ra ko te Kawanatanga, ko wai atu ranei. NO reira, mo to tatou reo rangatira, otira,

mo teénei kaupapa ake te take, ka noho rangatira te reo Maori i te€nei tuhinga.

Ka waiho iho ténei whiti na te matanga reo, na Wharehuia Milroy (2010), hei
whakaaroaro ma tatou, hei whakatenatena ano 1 a tatou kia pupuru tonu ki to tatou reo
kamehameha, kia arohatia tonutia ia e tatou e rite tonu ai tana takiri i nga tauwharenga o

nga ngakau o nga whakareanga e pihi ake ana.

“ Kati ta tatau tangi ki a ratau kua riro ki te po,
Téena tatau ka tahuri ki te kimanu 1 te reo,
Kia ti tonu ai te whare korero hei whare tawharau,
M0 te reo ki te ake, ake rawa
Ara, kia mau te rongomaiwhiti o te reo nei,
Hei moko mo te tuakiri o nga tatai o apopo

Kia ngunguru ai te reo i te ao, i te p6” (p. 8).



Nga tuhinga reo Pakeha.

Ahakoa ko te reo Maori te reo matua i ténei tuhinga, he mana tonu t6 nga reo katoa. No
reira, kua kore au e whakamaori i nga kupu Pakeha ake a tétahi atu kua tikina mai hei
taunaki 1 ténei kaupapa rangahau; ka noho tonu ki taua reo ra, kei hé ké aku

whakamaoritanga, kei ngaro hoki te ia o a ratou korero.

Te momo reo.

Kua whaia nga tikanga tuhituhi a Te Taura Whiri i te Reo Maori (2012) i €nei mahi. Kia
mohio hoki te kaipanui, haunga and aku tatai e here nei i a au ki te raki, i tupu mai au i
te taone nui, otira, he mea whangai au ki te reo Maori ¢ nga kaiako n6 nga hau e wha.
NGO reira, he péra te momo o taku reo; t€ rangona marikatia te mita o te raki. He wa ona
ka ngana au ki te whakauru atu i ngd momo kupu, me nga kianga e mohio nei au, heoi,
ko te reo e whakamahi nei au, ko te reo o aku kaiako. | te mutunga iho, ahakoa te aha,
ko taku e tino aru nei ko te whakatinanahia o nga aki a Timoti Karetu e mea nei, ‘Ko te

reo kia tika, ko te reo kia rere, ko te reo kia Maori’ (2005 cited in Gully, 2011, p. 56)

Nga whakarapopototanga.

He rite tonu te whakahuatia o &tahi ingoa, ahua roa nei, puta noa i te tuhinga nei. Kei
toaitia te tuhia o aua kupu ra ia te wa, kua whakaritea €tahi paku whakarapopototanga.
Ka tuhia katoatia te ingoa i te wa tuatahi ka whakamahia, ka meatia ai te
whakarapopototanga ki nga taiapa pénei [poto]. Ka toaitia ana te kupu, ko te

whakarapopototanga anake, pénei i te kupu ‘poto’ i runga ake nei, Ka tuhia.

Anei e whai ake nei te rarangi whakarapopototanga:

KKM Kura Kaupapa Maori

TKKM o HWM Te Kura Kaupapa Maori o Hoani Waititi Marae
Te Riinanga Nui Te Riinanga Nui o Nga Kura Kaupapa Maori
TAM Te Aho Matua

Te Tahuhu Te Tahuhu o te Matauranga



TWK o HWM Te Wharekura o Hoani Waititi Marae
Te Pouherenga Kaiako Te Pouherenga Kaiako o Aotearoa
Te Tari Arotake Te Tari Arotake Matauranga

Te aronga o te kaituhi.

Kua kaha taku whakamahi i nga kupu pénei i te ‘au’, te ‘taua’, me te ‘tatou’ i roto i te
tuhinga nei haunga and nga whakahg i te whaia o tenei tii tuhituhi i nga horopaki pénei i
ténei. Manohi and, kua kaha haere te tohea o ténei take e ngai Taunaki i roto i nga tau,
me te aha, ko te whakawhirinaki atu ahau ki a ratou (hei tauira, Fulbrook, 2003; Norton,
2010; Leavy, 2011; Gaudry, 2011). Ta Leavy (2011), “I recommend writing in the first
person, as it invites the readers in to the write up, locates the researcher and his or her
voice in the project, and is usually a more personal way of writing” (p. 69). Waihoki, ta

Gaudry (2011);

The use of “we” lets readers know that the researcher is talking to them as
Indigenous people and that there is a common understanding of our colonial
pre-dicament by both researcher and readers. The act of research, and the
reading of that research, creates a kind of intellectual bond: we recognize our
commonality, and if inspired, both reader and writer are committing to doing
something about it (p. 121).

Ko te hunga na ratou te nuinga o nga korero whakakikokiko i ténei tuhinga, ko te
whanau tonu o TKKM o HWM, otira, ko toku whanau. Ka mutu, ina pono aku korero,
ma ratou nga mahi nei. NO reira, kua whakaauahatia aku korero e pai ai taku aro pt ki a

ratou, otira, e pai ai taku t6 mai i a ratou ki roto i te kaupapa nei.

Te rarangi rauemi

Katoa nga rauemi, pepa mai, hiko atu, kua whakamahia i ténei tuhinga kei Nga
Tohutoro e rarangi mai ana. Ma te ingoa whanau o te kaituhi, kaiwaihanga ranei, hei
whakararangi i nga rauemi. Heoi and, ka noho motuhake te rarangi uiui, ara, ko te

rarangi pukorero. Ka riro k& ma te ingoa tuatahi hei whakararangi i nga uiuinga.

He Rarangi Wa

E watea ai te kairangahau nei ki te kotahi atu ki te kaki o te kaupapa nei, t€ mate ai Ki te
toai 1 nga momo korero md nga kaupapa matauranga, reo Maori and hoki he rite tonu te
korerohia e tangata k€ atu, anei e whai ake nei tetahi rarangi wa. Kua whakakaohia mai
nga kaupapa matua kua pa kaha nei ki te Maori, a-matauranga, a-reo and hoki, i roto i
nga tau, me te aha, he whakatau horopaki te mahi. Ko te whainga kia marama te kitea o

te horopaki i ora ai te KKM, otira, te ahua o te taiaho e noho nei ia, mohoa noa nei?.

Mabhere 1

He rarangi wa: Nga kaupapa matauranga Maori me te reo Maori

<1840 Ko te reo Maori te reo matuatua i Aotearoa; ao te po, po te ao, ko te reo Maori
te karawhiu.

1840 | hainatia te Tiriti o Waitangi.

1847 Education Ordinance Act; ka noho ko te reo Pakeha hei reo whakaako ki 1o

kura. Koinei te timatanga o nga mahi ‘whakapakeha’ i te Maori.

1848-1852 Ka whakaritea, otira, ka toia atu nga tamariki Maori ki nga kura noho. Ka
mahue iho i a ratou te reo me nga tikanga Maori.

Nga tau 1850 Ko te Maori te iwi tokoiti i Aotearoa. Ko te reo Maori hei reo mo te tokoiti.

Nga tau 1860 Ka pakaru mai nga pakanga whenua Maori.

1867 Native Schools Act; me noho ko te reo Pakeha hei reo whakaako i nga
tamariki Maori.

Nga tau 1870 Ka mutu nga pakanga whenua, a, ka weheruatia te hapori; ko te Maori ki tona
takiwa, ko te Pakeha ki tona.

Ko te reo Maori tonu te reo matuatua i nga takiwa Maori.

Ka kaha haere ta te Maori nanaiore atu ki te matauranga Pakeha, he rapu
oranga te take; auare ake te whai i te matauranga, otira i te reo Maori.

1876 Ka whakaritea e &tahi rangatira Maori t€tahi pétihana kia panonihia te Native
Schools Act 1867, kia whakakahoretia te korerotia o te reo Maori i nga kura.

1880 Native Schools Code; ko te whainga kia tere tonu te mahue mai o te reo
Ma3ori, kia noho matua te reo Pakeha hei reo whakaako ki r6 kura.

1894 School Attendance Act; ta te ture, me tae atu nga tamariki katoa ki te kura.

1896 Ta te kautetanga, i heke te tokomaha o te Maori ki te 42,113. Koinei te

tokoitanga o te Maori.

Nga tau 1900 Te whakaaetia te korerotia o te reo Maori i te kura; ka patua te tangata ina
rangona te reo e puta anai a ia.

2 He mea urutau t€nei rarangi wa i nga tauira a Te Taura Whiri i Te Reo Maori (n.d), Duder (2010) Te Paepae Motuhake (2011),
Maclean (2012), me te Whare Pukapuka Kawanatanga (Parliamentary Library, 2010, 2013). Kua oti hoki i a Naylor (2006) raua ko
Ka‘ai-Mahuta (2011) &tahi whakamarama hohonu ake te whakatakoto, me te aha, i whakamahia hoki a raua korero hei whakarite i
ténei rarangi wa.



1907

Tohunga Suppression Act; t€ whakaaetia nga mahi a te tohunga.

1913

Ko te reo Maori te reo tuatahi o te 90% o nga tamariki Maori i nga kura.

Nga tau 1930

Ko te reo Maori tonu te reo matua i nga kainga, otira, i nga hapori Maori.
Heoi, i kaha haere te whakamahia o te reo Pakeha, ka mutu, i ata tautokona e
etahi rangatira Maori (pénei i a Apirana Ngata) me noho ko te reo Pakeha hei
reo whakaako ki 10 kura.

1939

I panoni 6 Ngata whakaaro, ka tahuri ai ki te whakahau i te Maori kia kaha ake
te whakamahia o te reo Maori.

1939-45

Pakanga Tuarua o te Ao; he tokomaha nga kaikorero Maori i riro, me te aha, i
tino raru te tukunga iho o te reo Maori.

Ka tdia te tokomaha ki nga taone e te patoutanga a tara.

1950

Ka kaha tonu ta te Maori hiinuku ki nga taone noho ai.
Ka weheruatia te Maori, ka whakanohia ki nga hapori Pakeha.
Ka ngoikore haere te rangona, te whakamahia, me te korerotia o te reo Maori.

1951

Ta te kautetanga, 134,097 te tokomaha o te Maori.

Nga tau 1960

Ka puta te Ripoata Hunn.

Kua heke te orau o nga tamariki Maori i nga kura, ko te reo Maori te reo
tuatahi ki te 25%.

1967

| puta te Ripoata Matauranga Maori | Te Riu Roa e tapae nei i nga hua o te
kakanorua.

Nga tau 1970

Ka timata ta te Maori whakaputa i 6na awangawanga mo te oranga o te reo
Maori (hei tauira: Nga Tamatoa, Te Reo Maori Society).

1972

Ka tukuna e Nga Tamatoa te p&tihana reo Maori ki te paremata; tona 30,000
hemihemi nei i haina.

1973-1978

Ta te kautetanga whanui i puta i a Rangahau Matauranga o Aotearoa, tona
70,000 (18-20%) te hunga Maori matatau ki te reo Maori, heoi and, he
kaumatua te nuinga.

1973

Ka timata ta nga kuratini e whitu i Aotearoa kawe i &tahi akoranga Maori.

1975

Ka whanau mai ta Ngati Raukawa, Ngati Toa, me Te Ati Awa kaupapa o
Whakatupuranga Rua Mano, e whai oranga ai nga iwi, otira, te reo Maori.

1977

Ko Te Kura o Ruatoki te kura reorua tuatahi 1 Aotearoa

1979

Ka whakarewaina te kaupapa o Te Ataarangi e Ngoi Péwhairangi raua ko
Katerina Te Heikoko Mataira hei whakaako i te reo Maori ki te hunga pakeke.
Ka puta ta Richard Benton ‘Who Speaks Maori in New Zealand’, e
whakatairanga nei i nga raru e pa kino nei ki te reo Maori i te tokoiti o nga
kaikorero.

Ko te whakapae ia, he tokoiti iho i te 100 tamariki Maori i raro iho i te 5 tau te
pakeke e matatau ana ki te reo Maori.

Ka tii nga wananga kaumatua, a, i ata korerohia te tamate haere o te reo Maori.

1980

Ka arahina e Amster Reedy tetahi hikoi mo te reo Maori ki te paremata.
Ka ti te “Hui Whakatauira’ tuatahi (Tamaki Makaurau)

1981

Ka whakaritea Te Wananga o Raukawa ki Otaki.
Ka tuaruatia te ‘Hui Whakatauira’ (Waiwhetl Marae).

1982

Ka whakaritea te kohanga reo tuatahi ki Wainuiomata.

Ka puare nga tatau o Kia Ngawari, te kohanga reo ki Hoani Waititi Marae i te
marama o Mahuru.

1983

188 nga kohanga reo puta noa i Aotearoa.
E 4,132 nga tamariki kua kuhu ki nga kohanga reo.




E 33% o te hunga tamariki kei nga kura kohungahunga kei rd kohanga reo.

1984

Ka timata nga mahi whakariterite kura motuhake ki Hoani Waititi Marae.

1985

Ka tae atu te kereme WAI 11 a Nga Kaiwhakapiimau i te Reo Maori ki mua i
te aroaro 0 Te Ropa Whakamana i Te Tiriti 0 Waitangi.

I heke te tokomaha o nga kaikorero Maori ki te 50,000; tona 12% o te Maori.

I rewa te KKM tuatahi, ara, ko TKKM o HWM, ki Tamaki Makaurau.

1986

Ka puta te Ripoata Reo Maori i te Te Ropti Whakamana i Te Tiriti 0 Waitangi.
Ta te ripoata e tapae ana, me whakaae te whakamahinga o te reo Maori i nga
koti, ka mutu, me whakarite t€tahi poari hei whakawhanake i te whakamahia o
te reo Maori.

1987

Ka whakamanahia te Ture Reo Maori 1987.
Ka whakamanahia te reo Maori hei reo matua 1 Aotearoa.

Ka whakaritea Te Taura Whiri i te Reo Maori; ko Takuta Timoti Karetu te
manukura tuatahi.

Ka whakaritea Te Poari Matua o Te Kohanga Reo.

Ka whakaritea Te Komiti o nga Kura Kaupapa Maori o Tamaki Makaurau
(Nepe, 1991)

1988

Ka puta te Ripoata Picot (Haratua)

Ka puta te Ripoata mo nga Kura o Apopo (Here-turi-koka)

Ka whakaritea te Tira Kokiri i te Kura Kaupapa Maori

Ka whakaritea tétahi peka o Te Ataarangi ki Hoani Waititi Marae.

1989

E 8,724 nga tamariki Maori i nga kohanga reo 470.
E 44% o te hunga tamariki kei nga kura kohungahunga kei ro kohanga reo.

Ka whai wahi atu nga KKM me nga Wananga ki Te Ture Panoni Matauranga,
otira, e ono ngd KKM ka whai wahi ki te tahua piitea a te Kawanatanga.

1990

609 nga kohanga reo puta noa i Aotearoa.

Ka rewa Te Wananga Takiura o Nga Kura Kaupapa Maori, a, ko Tuakana
(Tuki) Nepe te kaiwhakaako matua.

1991

Ta te kautetanga, 435,619 te tokomaha o te Maori.
11 te tapeke o nga KKM ka whai wahi ki te tahua putea a te Kawanatanga.

1993

E 23 te tapeke 0 nga KKM ka whai wahi ki te tahua piitea a te Kawanatanga,
a, 11 nga kura e whai tonu ana i taua ara, otira, 14 nga kura e whakaritea
tonutia ana (Winitana, 2011) .

Ka tuwhera Te Wharekura o Hoani Waititi Marae [TWK 0 HWM)]

Ka ara mai Te Rinanga Nui o Nga Kura Kaupapa Maori ki Kaiwhaiki Marae,
ki te rohe o Te Whanganui.

1994

Ka whakamanahia TWK o HWM.

1995

Ko te tau o te reo Maori.

Ta te kautetanga reo Maori, kua heke te tokomaha o nga pakeke matatau Ki te
reo Maori ki tona 10,000 hemihemi nei.

E 34 nga KKM puta noa i te motu, a, e 2475 nga akonga (Winitana, 2011).

1996

Ka puta reo Maori mai nga pepa mo te kautetanga matua.
Ta te kautetanga, 10,500 (21.9%) nga kaikorero reo Maori e 0-4 tau te pakeke.

1997

E 675 nga kohanga reo, otira, tona 30 e whakariterite tonu ana. Tona 13,500
nga tamariki kei aua kohanga ra.

E 54 nga KKM, a, e toru nga Wananga.

Koni atu i te 32,000 te tokomaha o nga akonga Maori kei nga momo kura
Maori, a, tona 55,400 1 tua atu e ako ana i te reo Maori.

1999

Ka whai wahi atu TAM Kki te ture.

E 30,793 nga akonga Maori kei nga momo kura Maori.

E 455 nga kura e whakaako ana i roto i te reo Maori, a, tona 18.6% o nga
akonga Maori kei ngd momo kura Maori e ako ana.

2000

Ka aukatingia ta Te Tari Arotake Matauranga kuhu ki te TKKM o0 HWM.

2001

Ka puta ta Te Puni Kokiri rangahau mo te oranga o te reo Maori; 136,000
hemihemi nei te tokomaha o nga kaikorero i te reo Maori.

2002

E 31.6% (10,389) nga tamariki kei 16 kura kohungahunga kei nga kohanga reo
e 545 e ako ana

2003

Ka puta Te Rautaki Reo Mdori i Te Puni Kokiri

2006

E 8,910 nga kaikorero reo Maori kei te reanga 0-4 tau te pakeke (18.2%)
E 63 nga KKM, a, 6116 nga akonga. (Winitana, 2011)

2008

23.4% (9,165) nga tamariki kei ro kura kohungahunga kei nga kohanga reo e
E 467 e ako ana.

2009

| heke te tokomaha o nga akonga kei o kura Maori mai ki te 28,231.
I heke te nui o nga kura e whakaako ana i roto i te reo Maori ki te 394.
I heke te nui o nga kohanga reo ki te 464.

2010

Ka tautokona e te Kawanatanga 0 Aotearoa Te Whakaputanga mé nga Mana
Taketake a Te Kotahitanga o Nga Iwi o Te Ao.

Ka timata ta Te Paepae Motuhake huri haere i te motu ki te kohi whakaaro mo
te reo Maori.

Ka whakaputaina te ripoata Ko Aotearoa ténei, ara, te wahanga reo Maori o te
ripoata a Te Ropti Whakamana i Te Tiriti 0 Waitangi mo te keréme WAI262.
Ta te ripoata nei i tapae ai, kei te pari o te rua te reo Maori.

2011

Ka whakanuia te 30 tau 0 Te Kohanga Reo.

Ka puta ta Te Paepac Motuhake ripoata, Te reo mauriora; ko te whakatau ia e
tamate tonu ana te reo Maori.

2012

Ka tau atu te kereme WAI2336 a Te Kohanga Reo ki mua i te aroaro o Te
Ropii Whakamana i Te Tiriti o Waitangi. Ka puta hoki te ripoata, Matua
Rautia, e whakapuaki ana i a ratou tiitohutanga ki te Kawanatanga.

2013

Ka mana nga kura hourua i te whai wahitanga atu ki Te Ture Panoni
Matauranga.

E rere tonu ana nga hui i waenganui i Te Riinanga Nui md te whakarite
marautanga Aho Matua te take.

Upoko Tuatahi: Kupu Whakataki

Koia i kukune mai te urupounamu
Ma wai rd to tatou reo e haumanu?
Hei kuru tongarerewa,

Hei onge kamehameha,

Me tiritiri ko te pura

I ruia mai i Rangiatea

Whakatiria he kura,
Kia whangaia ko nga mokopuna,
Ki te waiti o onamata
Kia tipu ake he momo tetékura,

Kua kakahu ki Te Aho Matua...

Whakatiria te kura,
I whakaarahia i te pa-taiwatawata o Nga Tiamanako e,
Na te kaha o te iti o rangapii,
Na te manako o te manawa titi,

Te Kura Kaupapa Mdori i whakatiiria ai

Kua eke ra te ngahurutanga (hoko ma rima e)
Te purapura i whakatokia ra,

Kua tipu, kua manahua...?

Ka tikina ake ténei wahanga waiata hei wahi ake i ténei kaupapa; he mea tito e &tahi o
oku tuakana hei whakanui i te rua tekau ma rima tau o t0 matou kura, o Te Kura
Kaupapa Maori o Hoani Waititi Marae [TKKM o HWM]. Ko ta te waiata nei he whai
haere i te takenga mai o te kura kaupapa Maori [KKM], otira, o TKKM o HWM; mai i
te orokohanga o te whakaaro, ki te whakatuwheratanga o te kura, ki te waihangatanga o
Te Aho Matua [TAM], ka tau mai ai ki nga hua kua puta i a ia, i TKKM o HWM,

moroki noa nei.

8 I waiatahia tuatahitia te waiata nei e te kapa o Nga Tiimanako i nga whakataetae kapa haka a-rohe o Tamaki Makaurau 2010 i tii ki
te whare tapere o Aotea. Na Reikura Kahi raua ko Kordria Taumaunu (he akonga o mua o TKKM o HWM) te waiata nei i tito.

Hei te kowae whakamutunga kitea ai te aronga matua o ténei rangahau nei. Ko nga
purapura ¢ korerohia nei ko nga mokopuna kua tupu mai i te mara o TKKM o HWM i
roto i nga tau. Ko te huatau ia, ka toua he purapura ki te one haumako o Kaupapa Maori.
Ka roa e tawharautia ana e TAM, otira, e ata whangaia ana ki nga hua o Reo, o Tikanga,
o Matauranga Maori. Nawai ra ka tupu, ka pihi ake, ka puawai. Ka puawai ana nga tupu
nei, ka tikarohia ake, ka kawea atu ai ki te ao hei taonga whakarei, hei kura
whakanikoniko. Katahi ka tiritiria ano te one, ka toua &tahi and purapura, ka timata ano

nga mahi poipoi.

NG te tau 1996 i puawai ai te tuatahi o nga purapura nei, me te aha, i puta atu nga pia
tuatahi 0o TKKM o HWM Kki te ao. Otira, ka pau ana he tau, he purapura and te puawai
mai, he pia and te puta atu ki te ao. Heoi ano ko te patai, ‘Kua tupu p&hea nei, otira, kua

manahua p&hea nei nga purapura nei?’ Nau mai ra ki te ito o t€nei kaupapa rangahau!

Te kaupapa

Ta €nei mahi he aro Ki te angitu matauranga; ki ona whakamaramatanga, ki ona
whakatinanatanga. Ko tona whakamaoritanga, i te horopaki o TKKM o0 HWM, téra e

matua whaia ana, otira, ko te patai matua kei mua i te aroaro ko ténei;

e He tino pehea nei te angitu 0 TKKM 0 HWM i roto i nga tau?

Hei hoa wherawhera i te patai nei ko €nei,

e He aha nga tino hua kua puta i te kura?

e Kua whai hua ranei ia?

e Ko hea nga taumata e tika ana kia whaia e te kura?
e Kua panoni ranei nga taumata nei i roto i nga tau?

e Ma wai hei whakatau he aha ra ia aua taumata ra, ména hoki e ekea ana?



13

He ata arotake, he aromatai, he arohaehae i te angitu me tana i whai wahi ai ki TKKM o
HWM te mahi. E ekea ai te pae o Urupare, e taukia ai te taunga o Marama, i rukuhia a
Hirikapo, i tutungia a Mahara, otira, i toia mai a Wheako raua tahi ko Whakaaro. Ka
mutu, i tikina a Kupu hei whiringa korero. Ko te ‘Kupu’ e korerohia nei e au, ko nga
kupu ake a nga toronga whanau o TKKM o HWM i noho mai hei piikorero i ténei
kaupapa rangahau; ko a ratou kupu, ko a ratou korero mai ki ahau hei weu rangitamiro i

nga wahanga o ténei kaupapa rangahau e whai auaha ai ia.

Te KKM

I mua i te tau 1985, haunga and ta nga kohanga reo whangai i nga mokopuna ki te reo
Maori, eke ana te raro e puta ai te tamaiti ki te kura, kotahi anake te momo kura hei
tomo mana; ko nga kura auraki, otira, ko nga kura a te Kawanatanga. Na, ka kuhu ana te
tamaiti ki aua kura ra ka mahue mai nga ptieru whakamahana o Kaupapa Maori. Nawai,
nawai ka rangona nga hau maeke o te ao auraki, me te aha, ka kuhuna nga kaka Pakeha
hei arai i te hau, hei whakamahana and i te tinana. Ka waia haere nga mokopuna ki taua
noho, a, kaore tonu i roa ka warea te mahanatanga me te puahurutanga o nga pueru
Maori nei i tupu mai ai ratou; ka mahue iho ko te reo, nga tikanga me te matauranga
Maori, ka toro atu ai nga ringa ki te reo Pakeha, otira, ki te ao auraki. Na whai ano i ara
mai ai te KKM; hei kainga mod te reo Maori, hei ahuru mowai mo nga tamariki

mokopuna.

I puea ake te KKM 1 nga awangawanga kei riro te reo Maori 1 te pari o te rua, t€ mahuta
ake ano ai. Tera and te maharahara kei pangia kinotia nga mokopuna e nga aup€hitanga
0 te ao auraki i rangona whanuitia e 6 ratou matua, e 0 ratou tiipuna (Morgan, 2010;
Nepe, 1991; T. Rewi, 2006; G.H. Smith 2003a; Winitana, 2011). Me te aha, hei

whainga mona, mo te KKM;

e Ko te mau tonu ki te reo me nga tikanga Maori.

e Ko te whakaako a-Maori nei i nga mokopuna i puta i nga kohanga reo.

e Ko te whakal i te matauranga Maori kia tangata whenua ai te noho i roto i nga
marautanga, otira, i te pinaha matauranga.

e Ko te whakaputa i nga akonga reorua, kakanorua and hoki ma te noho rumaki i roto i te
reo me te matauranga Maori.

e He whakawhanake i1 nga pukenga o nga akonga e puta ai he hua pai ki te papori o
Aotearoa (Sharples, 1992 i roto i ta Tocker, 2002, p. 46).

Ko ta te KKM he whai i te ara i parahia e Te Kohanga Reo; ko te whakarauorahia o te

reo Maori hei kaupapa matua. Waihoki, ko tana he whakarite 1 t€tahi and kainga e tupu

tonu mai ai nga mokopuna i te matotorutanga o te ao Maori ka puta ana ki te kura, otira,

e takaia tonutia ai ratou ki nga ptieru whakaahuru, whakatangata ano hoki o te ao Maori.

Hei tuara mo te KKM 1 tona orokotimatanga ko te whanau tonu; ko ratou nga ringaringa
me nga waewae. Na ratou tonu te kaupapa i kokiri, i kawe, i whakatinana. Me te aha,
haunga and nga taimahatanga o te wa, te rawakore ranei 1 poke i a ratou, i whanau mai

te matamua, ara, TKKM o HWM i te tau 1985.

Nawai ra ka whai hoa TKKM o0 HWM?#, otira, ka whakairohia TAM hei kaupapa arahi.
Ko tana, ko ta TAM, he whakararangi i nga matapono matua o te kaupapa e pai ai te
whakahaerehia o nga kura, e tika ai te raupitia o ngd mokopuna, otira, € puawai mai ai te
tamaiti me ona katoa (Nepe, 1991; Ministry of Education, 2008; Tocker, 2002). Hei ta

Winitana,

Ttmata mai ai te kaupapa i ta te Maori whakatau mo te orokohanganga me te
hekenga mai o te ira tangata. Ka toro ki te reo Maori me nga huarahi haere
Ona e whakaoratia ai. Katahi ki te tangata me nga whanaungatanga ona. Ki te
ao whanui me 0na nei taonga homai. Ka hurahuraina nga tikanga o te ao ako.
Ka hoki ano ki te kawa o te Kura Kaupapa Maori (2011, p. 197).

Ko te whangai i te wairua, te tinana, te ngakau me te hinengaro te aronga e Maori ai ta

te tamaiti hikoi 1 te mata o te whenua.

4 Hei te upoko tuatoru rangona ai te roanga o nga kdrero md €nei kura nei.

Ka wha tau te KKM e oke ana katahi ka whakamanahia nga kura e te Kawanatanga, ka
whai wahi atu ki te Ture Panoni Matauranga 1989. Na runga tonu i nei whakaritenga
ka piimau te noho a te KKM hei kura taituru i raro i te ture, me te aha, i whai wahi te
KKM ki te tahua piitea Kawanatanga hei hapai i te kaupapa, hei whakangawari ano hoki

1 &tahi o0 nga taimahatanga kua roa nei e pikaungia ana e te tokoiti o Rangapi.

Heoi and, ehara i te mea i ea katoa nga taimahatanga, i mahue katoatia ranei nga
pikaunga i ta te KKM piri atu ki te Kawanatanga; he here and i puta, he haepapa ano i
riro mai, otira, he tohe ano te haere ake. Me te aha, ka ura ake te patai (otira, e
karawhiua tonutia ana e &tahi), ‘I whakamanahia ranei nga KKM?’ Hei te wahanga
tuarima tirohia ai ténei patai, ina hoki, ko nga patanga o ta te Kawanatanga me te KKM

taumau hei matapakinga.

Teénei au!

Mokori and kia paku whakamahuki ake i1 konei, ko wai ténei e ngaki nei 1 t€nei mara
rangahau. He uri ahau no te iwi kai rarawa — ko Te Rarawa te iwi, ko Te Tao Maut te
hapt, ko Tinana te waka, ko Matihetihe te marae. Ko Mitimiti te wahi e mohiotia nei e
au ko taku tirangawaewae; he kainga pakupaku nei kei te taha whakararo o te wahapi o
Hokianga. Koia te wahi i tanumia ai toku whenua i taku whanautanga mai ki te ao; hei
reira hoki au okioki ai kia karangahia au e te Wahi Ngaro. Koia taku whenua taurikura,

taku wahi houkura; ko reira au hono ai ki oku ttpuna, ki 6ku wheinga.

| tua atu i tera kainga oku, t€ra ano tétahi e titi kaha nei ki te ngakau,

Ko Hikurangi te pae maunga
Ko Waitakere te awa
Ko Waipareira te rohe
Ko Hoani Waititi te marae
Ko Te Aroha te wharekai
Ko Nga Tiimanako te whare tiipuna

Katoa matou ko taku tuakana, ko taku tungane i whakatupuria i Tamaki Makaurau.
Noho taone ai matou, noho tawhiti nei i 6 matou tiipuna, i 6 matou whenua, ka mutu, e
pera tonu ana. Heoi and, nd matou te whiwhi i tupu tonu mai ai matou i te pa
tiwatawata o Hoani Waititi Marae, i te matotorutanga o te ao Maori. Mai i te kohanga
reo, tae atu ra ki te wharekura, koina te kainga i tupu ai te reo Maori i roto i a matou,
otira, 1 rongo ai matou i te mahanatanga o te ao Maori. Hei kainga te kura, otira, te
marae whanui ki a matou ko taku whanau, me te aha, ko nga hono ki a ia e rongo nei au,
ano nei he hono whakapapa; he hono té mahue iho, t&€ motukia. Me pénei pea te korero;

ko Hoani Waititi Marae te papa, ko Nga Ttmanako te kuku o te manawa.

NGO reira, nei ahau te kairangahau nei, he uri nd te iwi kai rarawa, he mokopuna na oku
tipuna, he tamahine na 6ku matua. Ka mutu, e whakahtht katoa ana au i &ra tatai oku. |
ko atu, he wahine Maori ahau i tupu mai i te taone, otira, i whangaia ki nga reka o te ao
Maori e nga hau e wha. No reira, e tika hoki ana te korero he uri ahau no te marae o

Hoani Waititi, he mokopuna na Te Kohanga Reo, otira, na TKKM o HWM.

Me korero €nei hononga oku ki taku tGrangawaewae a-taone nei, ka tika; koinei te
kainga 1 whai panga ai au ki te ao Maori. Koinei te kainga, otira, ko nga whanau o ténei
marae te hunga i whakaauaha i a au e whai wahi ai au ki nga tini huarahi e takahi nei au
i énei wa nei. Me ki ra, i riro i a matou ko taku whakareanga nga hua o nga
whakapaunga werawera a 6 matou pakeke; he hunga i pakanga mo te kura, mo te reo
Maori, otira, mo te iwi Maori te take. NO reira, t€ taea e te kairangahau nei te noho
mawheto i te kura, otira i te kaupapa 0 te KKM. Me te aha, e kore au e noho tawhiti i
teénei kaupapa rangahau. Kia ki pénei pea, ko au te kura, ko te kura ko au, waihoki, ko

au te rangahau, ko te rangahau ko au.

NoO matou te whiwhi!

He Maori toku whaea, heoi ano, i tupu Pakeha mai; kihai i whangaia ki te reo Maori,
kihai hoki i akina, i whakatenatenahia ranei kia whai i1 tona Maoritanga. Ko toku papa

he Pakeha, a, ko te reo Pakeha tana reo matua, ko te reo Pakeha te karawhiu.

Na, he reo Maori nga matua o toku whaea, ka mutu, ko te mita o te raki te karawhiu.
Heoi and, kaore tonu i tino kaha te rangona o te reo Maori né matou e tupu ana. Rawa
taku karanima e korero Maori mai ki a matou, ki ana mokopuna, heoi, ka pahupahu ana
ki ana hoa, maringi noa ana i nga ngutu. | korero Maori mai taku karanipa ki a matou i
Ona wa, me te ataahua o te whakarongo atu. Heoi and, he nepa tonu matou nd te paunga
ona ki te mate. Me te aha, ahakoa hokihoki ai matou ki te Nota i 6 matou hokoititanga,

ko te reo Pakeha tonu te reo matua.

Meéna au ka ata whakaaro Ki te ahua o taku karanima, ka kiia noatia ia he momo. Ki tana
titiro, he reo hua kore te reo Maori; e kore te tangata e whai mahi, engari k€ ia, ka kiiare.
Ka mutu, ka noho ia hei papa mo nga kupu whakatoihara a tangata k& atu. Me te aha,
kihai taku karanima i paku tautoko i ta aku matua 1 hiahia ai kia kuraina matou i te
KKM. Engari k& ia i matua whakahé&tia e ia téra whakatau a raua, otira, i te kaha o te

péra, he wa oOna i pakaru mai nga tohe.

Kei pohehé mai te kaipanui hei komekome noa énei korero. Ina pono aku korero, he wa
tona he rite tonu taku pangurunguru i t€ra ahua ona, o taku karanima. Heoi, ka haere te
wa, ka pakeke haere nga whakaaro, katahi au ka marama; ehara i a ia anake &ra
whakaaro ra, engari k& ia, he momo he rite tonu te puta i tona whakareanga. I tamia taku
kuia nona e tamariki ana mo te korero Maori te take. Na whai and, kaore ana ake i
whangaia ki te reo, he matakii nona kei pératia and ratou. Na whai and hoki tana hiikore

ki te reo Maori; ko te whakapono ia, he raru noa ka pahawa. NGO reira, e taca pea te ki,

he arohanui nona, nd taku karanima ki a matou, ki ana mokopuna i kore ai ia e whakaae

kia tukuna matou ki te KKM. Ko téra whakaaro téra.

Heoi and pea ko taku e aroha nei, na te ringa kaha o te Pakeha, na ana mahi
whakamataku, na ana kawenga kaikiri i mahue i taku whaea, otira, i te nuinga o tana
whakareanga nga rekareka o te reo, otira, o te a0 Maori te whakamatau nd ratou e tupu
ana, ka tahi. Ka rua, kihai matou ko taku tuakana, ko taku tungane i tino whai wahi Ki te
mita o te raki, ki te nuinga ranei o nga korero mona i 6 matou ohinga. Eaoia, t€ taca te

pchea, ina hoki, e kore a muri e hokia.

Maringanui, i hua mai ai te KKM, otira, i mau tonu aku matua ki ta raua i timanako ai°.
Katoa matou ko taku tuakana, ko taku tungane i tukuna kia toua ki te one o Kaupapa
Maori. Noho atu ai matou Ki te pa tiiwatawata, otira, i te ahuru mowai o Hoani Waititi
Marae mai i te kohanga reo, Kia tukuna ra and matou Ki te ao e nga ringa napinapi o te
wharekura. Ka mutu, ahakoa kua koni atu i te tekau tau maua ko taku tuakana e haereere
haere ana i waho atu i nga patii o te marae, a, kua ahua ono tau to maua tungane e péra
ana, hei kainga tonu te kura, otira, te marae ki a matou. Hei whanau tonu nga akonga,
nga kaiako, nga matua, me nga kaimahi o mua, mohoa noa nei ki a matou. He ao

motuhake téra, otira, he ao i waimarie ai matou. Ae marika, nd matou te whiwhi!

He hua ranei ka pahawa?

| hua ake ténei kaupapa rangahau i téra haerenga oku i nga rekereke o TKKM o HWM.
He rite tonu te rangona o nga hua kua puta ki a au, otira, ki taku whanau whanui: ko te
reo Maori kei te mata o te arero; kua waia haere matou ki nga tikanga Maori; e mohio

ana matou no hea, otira, na wai matou; ka taea te whakawhiti i te ao Maori ki te ao

SImuakéite whakatlinga 0 TKKM o HWM, i oti k& i 6ku matua te whakarite kia tukuna taku tuakana ki t€tahi kura Katorika,
auraki nei. Heoi, ka pa te rongo mé nga nekenekehanga o Hoani Waititi Marae, katahi raua ko taku papa ka kotahi atu ki te kaupapa
ra, a, kaore tonu i roa i tt TKKM o HWM. Na reira hoki ahau i k1 ai, i waimarie matou.

Pakeha; kua pakari ake ano hoki ta 6ku matua kuhu ki nga tiiahua Maori, otira, ta raua

hikoi i te ao Maori. Ma te aha hoki i éna hua!

Waihoki, ka tiro ana au ki te hunga kua puta i TKKM o HWM, katahi au ka whakahthi.
Ka whakahihi i te kitenga atu o te pakari, o te maia, me te Maori o te ti. Ka whakahtht
ki nga tamariki a &ra o taku reanga, ara, ki aku iramutu, e tupu pakari mai ana i roto i te
ao Maori. Ka whakahihi i te mea ¢ whakatinanahia ana nga moehewa 0 te hunga
whakamahiti korou i pakanga mo te reo Maori, otira, md nga whakatupuranga o
raurangi te take. Me te aha, ténei au te tapae nei, ina te ranea o nga hua reka 0 te mara o

TKKM o0 HWM; me whangai aua hua ra ki te iwi, ka tika!

Heoi ano, haunga and te reka o nga hua, e hia k& nei nga kaupapa, nga huihuinga, otira,
nga wahi kua tae atu ai au ka kaha korerotia te ahua o te KKM. Nawai ra ko te angitu o
te KKM, ko ana hua, ko te korenga ranei o ana hua ka matapakina. Ka mutu, hoki atu,
hoki atu te perea o Taringa e nga kupu, e nga whakapae a ngai whakaputa mohio, otira,

a te hunga whakapae he uri ratou no ngai matanga KKM.

| te nuinga o te wa e kore au e paku pi atu ki taua hunga, ina hoki, hei aha maku!
Manohi and, he wa ona kua tahuri au ki te tohe atu, me te aha, ko aku tohe e titia ana ki

oku ake wheako KKM.

I ona wa ka tohe ki a Kaare i te mea;

Too often when indigenous students enjoy educational success, any
acclamation they receive comes with it connotations of an ‘extraordinary’
event — a response that displays amazement and suprise at such success
rather than confirmation of expected achievement (Stewart, 2009, p. 27).

Mahara nei au ki tétahi whaea oku, he whaea Pakeha. Katahi nei au ka puta i te
wharekura, otira, ka whakatutuki i nga whakamatautau a-motu, ko te Bursary i taua wa.

Ka ui mai 1a mo te ahua o aku mahi a muri ake nei. Heoi ano ko taku he whakamohio

atu i riro 1 a au t€tahi karahipi, me te aha, ko te kuhu atu ahau ki Te Whare Wananga o
Tamaki Makaurau ki reira whai ai i te tohu paetahi reo Maori, me te tohu pakihi a-mahi
kaute. Ka ohorere ia i téra whakautu aku, and nei me uaua rawa ka taca e te akonga
KKM te kuhu ki nga mahi whare wananga, kei toromi i te taimaha o nga mahi. Ka rere
tonu ana patai; ‘Ka whai wahi ranei nga akonga i td0 kura ki nga whakamatautau
Bursary?’ ‘Ka whakaaetia ranei koutou kia kuhu ki nga whare wananga?’ He pohehé no
te wahine ra t€ taca ¢ nga akonga o te KKM te mahi i nga whakamatautau Bursary ra i
te mea i puta i tétahi kura Maori. Ka mutu, i ahua kanaenae tana aro mai nona i rongo ka
whakaakona te reo Maori i nga whare wananga, a, ko tana (me taku whakapae i tino
whakapono ia ki tana e ui nei), ‘He aha ranei te pai o te ako i te reo Maori ména t&é
korerotia i waho atu o t€nei whenua?’ Katahi ra! | puku katoa te rae o te kairangahau nei
i te ahua o nga patai mai a te wahine ra. Haunga and téra, e aroha ana i te mea ehara i te
mea ko ia anake e kawe ana i €nei tii waiaro. Engari k& ia, he momo kua tangatawhenua
haere i Aotearoa nei, a, mohoa noa nei. Me whakaaro ake e tatou, ‘He aha ranei i pénei

ai ona whakaaro, otira, 0 te tokomaha whakaaro?’

He wa ano ka tohe atu au i te ahua o nga korero (a-tuhi, a-waha and hoki) me nga
tirohanga e rangona whanuitia ana mo te angitu. Ta Lee (2008), nona e matapaki ana i te
ahua o te ptunaha kura i Aotearoa, “...a schooling system that gives first priority to
academic and western values of success” (p. 81). Otira, ko te nuinga o nga korero angitu
e whakaputaina ana e hangai ana ki nga tatauranga mo Te Tohu Matauranga a-Motu, ki
nga Paearu a-Motu, otira, ki te tokomaha o nga akonga ka whai tiranga Ki nga whare
wananga (Graham, 2009; Tiakiwai, 2001; Lee, 2008; Milne 2009). He mea whakai
teénei tirohanga e te Kawanatanga, ina hoki, e ai ki te Whakaputanga Aronga mo nga tau

2012-2017,

Education system performance will be measured in three key result areas:

e percentage of children starting school who have participated in early
childhood education

e percentage of 18-year-olds with NCEA Level 2 or an equivalent
qualification

e percentage of 25- to 34-year-olds who have a qualification at level 4 or
above on the New Zealand Qualifications Framework. (2012, p. 9)

Me te aha, katoa nga kaupapa matauranga ka kawea e Te Tahuhu o te Matauranga [Te
Tahuhu], otira, ka whai wahi atu ki te tahua plitea matauranga a te Kawanatanga me
hangai atu ki te whakatutukitanga o &nei whainga nei. Me ki ake i konei e kore rawa te
kairangahau nei e whakah€ i €nei titohu angitu; he momo angitu tonu e whakaatahia
ana. Heoi and ko te whakapae, otira, ko te tapaetanga, e kore e kapi i aua ahuatanga ra te
whanuitanga o nga hua kua puta i te KKM, e manakotia tonutia ana ranei. Me te aha, e

kore e tutuki i nga pacaru kei runga nei te angitu i te horopaki o te KKM.

He mea whakaata nga titohu angitu a te Kawanatanga i nga momo wWhakaaro i takea
mai i te Uru, i ao k& atu i te a0 Maori. Ta Pidgeon (2008), nona ¢ whakaata mai ana i te
ahua o ténei momo tirohanga nei (he tirohanga e kaha ana te aminehia), “Success in
society is often measured by financial gains, which are inherently linked to educational
attainment and social status” (p. 339). Waihoki, ta Mosconi raua ko Emmet (2003),
“Materialistic measures — money, job security, high salary, property ownership, a large
retirement income, and money for leisure activities — have contributed to the ‘have it
all’ image” (p. 68). Ko te tangata takitahi me ana tohu matauranga te aronga, otira, ko
nga ‘rawa’ a te tangata kei te tihi o nga maunga o Whainga, o Manako, otira, o Angitu;

ka riro ana i te tangata &a momo, kua kiia he tangata whai angitu.

NGO reira, ina hoki and ki nga hua o te KKM kua puta ki a matou ko taku whanau kua oti
ke te korerotia, ka puta ano a Pakirehua; ‘Kei hea ranei €nei timomo hua i roto i nga

korero e rangona whanuitia ana mo te angitu?’ ‘He wahi ranei to0 €nei hua i nga

matapakinga?’ ‘Ehara ranei €nei hua ¢ whakapono nei au i te hua taturu, i te hua whai

take?’

Ki a au nei, katoa &nei urupounamu he ui makihoi. Heoi and, ko taku e whakapae nei,
ka whakaarohia ana, ka korerohia ana ranei te angitu, ka parea te nuinga o nga hua (kua
rangona e au) ki rahaki, ka raua atu ranei ki ta Karetu (2010) i tapaina ai ko Te Kete
Aroiti. Tana, koinei te kete e pupuri nei i nga mea kaore e kaha arohia ana, kaore ranei e
tino whakaarohia ana i te mea kaore Ona tino take, kaore hoki 6na wariu. Ko taku e
whakapae, otira, e tapae nei i enei mahi, he péra and hoki 0 te Kawanatanga, otira, 0 te
nuipuku whakaaro ki te whanuitanga o nga momo hua kua korerotia kétia e au. Ténei au

ka tohe!

Ka tohe au, ka tohe au!

E hia k& nei nga urupounamu Kua puta i a Hirikapo i roto i nga tau, otira, kua oti k& te

whakararangi mai ki ténei tuhinga, mé nga hua, ka mutu, mo te angitu KKM te take;

e Me karo, me pare ranei a Wheako ki rahaki?

o He hua take kore &ra kua rangona e au, ina hoki, he rereké i éra e
kaha arohia ana e te Kawanatanga, otira, e te nuipuku?

e He orite ranei nga tiatohu angitu md nga kura katoa, kura auraki
mai, KKM mai, kura a-iwi mai, kura aha mai ranei?

e Ae ranei, ka eke ana te tangata ki nga taumata o Te Tohu
Matauranga a-Motu kua angitu marika ia?

Ka mutu, ména ka noho ko nga tiutohu angitu a te Kawanatanga hei ttitohu angitu mo

nga KKM, ko &nei patai ka whai atu;

e Ka pehea to tatou reo?
o Ka péehea nga tikanga?

e Ka péhea nga hua ka puta ki nga whanau, ki nga hapi, ki nga iwi 0
tena, o tena?

e Ka pehea te matauranga Maori?

e Ka péhea tatou te Maori?

I runga tonu i te ahua o te korerotia me te whakamaramatia o te angitu, kua roa nei nga
patai i runga nei e ngaua ana, otira, e kohukitia ana ki toku hinengaro. N6 reira, noku e

aro ana ki €nei mahi, ka noho ko €nei patai hei tutungi, otira, hei wero i a Whakaaro.
Etahi tatauranga

He rite tonu te whakaputaina 0 nga momo tatauranga hei whakamarama i nga tini
ahuatanga e hua ake ana i1 te ao matauranga; ko nga tatauranga whakamatautau, reo
matatini, pangarau, kuhunga whare wananga, tohu whare wananga and hoki. Ka mutu,
ka kaha tikina nga momo tatauranga nei hei tiitohu angitu, hei arotake ranei i ta tetahi

kura haere, otira, hei taunakitanga mo nga momo korero angitu ka puta i t€na, me téna.

Na, mo te tipono ka kiia e €tahi ko te arai k& i te kino o nga tatauranga KKM taku e
whai nei 1 eénei mahi ma te kimi kurl noa i &ahi and hua, me aro ka tika mo tétahi wa

paku nei ki nga tatauranga nei.

Kua kaha te whakapaohotia, otira, te korerotia o nga tatauranga matauranga Maori, a, he
rite tonu nga whakatau a té€na, me té€na; ko nga akonga kei nga kura rumaki (ko nga
KKM ka kuhu ki €nei tatauranga), kei nga kura reorua ranei kei mua k& i 0 ratou
whanaunga Maori 1 nga kura auraki e haere ana. He nui ake te 6rau o nga akonga kura
rumaki, kura reorua ranei ka whakatutuki i nga taumata o Te Tohu Matauranga a-Motu,
1 nga paearu reo matatini me te pangarau, tae atu ra ki te tohu Kuhunga Whare
Wananga, téra i nga akonga Maori kei nga kura auraki (Ministry of Education, 2007,
2009; Waitangi Tribunal, 2012; Murray, 2007; Wang & Harkness, 2007). Ka mutu, i
ona wa, ka pai ake nga tautauranga akonga Maori i nga akonga Pakeha (Waitangi

Tribunal, 2012).

| whakakaohia e te kahui mangai md Te Kohanga Reo &tahi tatauranga hei taunaki i te
keréme WAI2336 a Te Kohanga Reo i te tau 2010. Kei raro iho nei &tahi o &ra

tatauranga e rarangi mai ana;

e Ta Mereana Selby (2009), nona i aro ki nga tatauranga matauranga mo
tetahi kahui KKM, kura nohoanga Maori and hoki, he nui ake te drau o
nga akonga o taua kahui kura Maori ra i whakatutuki i Te Tohu
Matauranga a-Motu (i ona taumata katoa) i te tau 2009 t&ra i te tau hea a-
motu. Ko nga tau hea a-motu ko €nei; 72% (taumata 1), 76% (taumata
2), 70% (taumata 3). Heoi and, ko nga tatauranga mo te kahui kura
Maori ko €nei; 97% (taumata 1), 94% (taumata 2), 93% (taumata 3) (i
roto i ta Waitangi Tribunal, 2012, p. 110).

e [ te tau 2010, he nui ake te tatauranga o nga akonga Maori i nga kura
rumaki, kura reorua ranei i whakawhiwhia ki te tohu Kuhunga Whare
Wananga (51.5%), téra i te tau hea Maori a-motu (23%), ka mutu, ¢ ahua
orite ana ki te tau hea mo nga akonga i nga kura auraki (50.5%)
(Waitangi Tribunal, 2012, p. 112; Ministry of Education, 2007).

e 84% o nga akonga i nga kura rumaki reo Maori i whakatutuki i nga
paearu reo matatini i te tau 2008 t&ra i te 68.4% o nga akonga Maori i
nga kura auraki. Ka mutu, he péra hoki te ahua o nga tatauranga mo te
tau 2007 (Ministry of Education, 2009; Waitangi Tribunal, 2012, p.
111).

TKKM o HWM.

| tua atu i nga tatauranga whanui i runga nei, i tirohia hoki e te kairangahau nei &tahi
tatauranga e hangai pii ana ki TKKM o HWM mo nga tau 2008-2012. Haunga ano te
torutoru o nga tangata e korerohia ana i nga tatauranga nei, me nga momo uauatanga ka
puta mo te taha ki te mana, ki te tika ranei o nga tatauranga, anei tonu €tahi o nga

kitenga i puta®.

e [ te nuinga o te wa he Orite, he pai ake ranei nga tatauranga md TKKM o
HWM téra i te tatauranga Maori a-motu md nga akonga ka whakatutuki i
Te Tohu Matauranga a-Motu.

e Atu i te tau 2010, he pai ake te tatauranga 0 TKKM o0 HWM md nga
akonga ka whakatutuki i te Kuhunga Whare Wananga téra i te tatauranga
Maori a-motu. Ka mutu, i te tau 2013, 100% nga akonga i te tau 13 i
whakawhiwhia ki taua tohu ra.

® He mea tango nga tatauranga md TKKM o HWM ake i te wharangi ipurangi a Te Mana Tohu Matauranga o Aotearoa. Heoi, he
putunga hotuku ke tenei; ta te kairangahau he raweke i nga konae kia kitea ra andtia nga tatauranga e hiahia ana. Ko nga tatauranga
mo te iwi Maori whanui i tango mai i td Te Mana Tohu Matauranga o Aotearoa ripoata md Te Tohu Matauranga a-Motu mo te tau
2012 (NZQA, 2013). I whakakotahitia mai nga tatauranga i nga wahi e rua e pai ai taku whakatairite i ngd momo e rua, otira, ko te
hua o &ra mahi kei te Apitihanga 1 e takoto mai ana.

e Maiinga tau 2008-2012, he pakari ake nga tatauranga reo matatini i nga
tau 11 ki te 13 o TKKM o HWM, téra i nga tatauranga Maori a-motu.
Ka mutu, i nga tau 2011 me te 2012, 100% te whakatutukitanga.

He taumaha ake te taha ki nga paearu pangarau, me te aha, ina aro pu ki nga paearu nei
hei ine 1 te angitu, ko te whakatau, i &tahi taumata, kei muri k&€ TKKM o HWM e haere
ana. Ta nga tatauranga, kei raro nga whakatutukinga tau 11 i te tau hea Maori a-motu

mo nga tau e rima kua hori ake nei (2008-2012).

e Ahakoa kaore nga tatauranga tau 12, tau 13 and hoki i eke ki te tau hea
a-motu i te tau 2008 me te tau 2010, kei kite tonu atu i nga tau e rua kua
hipa, kua tino pakari haere TKKM o HWM. | te tau 2011, 100% te
whakatutukinga i aua taumata e rua. Waihoki, i te tau 2012, 87.5% te
whakatutukinga i te taumata tau 12 (92.5% te tau hea a-motu), a, 100%
te whakatutukinga i te taumata tau 13.

N©o reira kei te kite tonu atu, ka eke ana nga akonga ki nga tau 12, 13 ranei, ka pakari

ake te whakatutukihia o nga paearu.

Heoi and, ka ura tonu ake te patai, ‘He aha ia ka pahawa i te whakatairaite 1 nga
tatauranga o TKKM o HWM ki kura k& atu?’ Otira, ‘E tino marama ana ranei, ma te aro
ki nga tatauranga nei, kua tino ahu peéhea TKKM o HWM 1 roto 1 nga tau, a, e ahu p&hea

ana a muri ake nei?’

Haunga and ta nga tatauranga i whakapae ai, ma te aro pi ki nga tatauranga nei, ma te
whakamahi ranei 1 nga tatauranga hei ine i te pai o ta te kura haere, téra i kura ke atu, t&
kitea e te tangata te horopaki, t€ aro ranei i a ia te whanuitanga o nga korero e hangai
ana ki nga tatauranga ra, otira, ki nga kura. He whaiti rawa te aronga o nga tatauranga;
t€ taca nga mea katoa te ine a-tatauranga nei. Me te aha, ma te aro pa ki aua tatauranga

ra, kua herea te tangata e nga aronga o aua tatauranga ra, t€ titiro ai ki tua.

Na, ehara i te mea he tino aha, engari, kua whai tohu matauranga whare wananga te

kairangahau nei, i nga marau Pakeha, i ngd marau Maori and hoki. Kua whai tiranga

mahi pai, otira, kua tae atu ki tawahi i runga tonu i €nei mahi. Ka mutu, katoa &nei tohu
1 whakatutukihia i ngd whare wananga auraki. NO reira, ina arotakehia taku haere i te
KKM e ai ki nga paearu a Te Tahuhu, otira, e ai ki nga momo ahuatanga e kaha arohia
ana i nga tatauranga, kua angitu ahau. Heoi and taku, ‘Ina tirohia noatia nga tatauranga

i runga ake nei, ka ptrangiaho ranei nga hua katoa kua oti k& i a au te whakamahuki?’

| tua atu, ko te ao Maori hei tiapapa mo aku mahi katoa i €nei wa nei. Na te poipoia oku
e te Maori, i te ao Maori tonu i taea ai e au nga taumata o Angitu kua roa nei e aminehia
ana e te ao Auraki te eke. Na te ao Maori i whai oranga ai ahau i te ao Auraki. Na te ao
Maori ahau i whakatangata, i whakapakari e taea ai ¢ au nga ao e rua te toro atu. Ka
mutu, e hia k& atu and hua o téra nohonga oku i raro i te tawharau o te KKM kua
rangona i roto i nga tau, otira, ka rangona tonutia a muri ake nei. Akene pea ko te patai
tika, ‘Ka rite tonu ranei te puta mai o aua hua ra ména au i tukuna ki t€tahi kura

Auraki?’

N©o reira, kei pohéhé mai te tangata he whakapaipai noa i te ahua o te KKM (i énei ra),
otira, 0o TKKM o HWM taku e whai nei. Kua tirohia kétia nga tatauranga mo nga tau e
rima kua hori ake nei, kua whaia ké&tia te ara ine angitu e kaha aminehia ana e te
nuipuku, me te aha, ptirangiaho ana, ahakoa he taumata ano ¢ taea ana, kei te koke tonu

TKKM o HWM; e kitea tonutia ana nga hua.

Ina hoki and ki TAM, ko tétahi o ana whainga kia tt pakari te tamaiti i te ao Maori, i te
ao Pakeha and hoki. Na whai and i timata ta te kairangahau nei tohe; ka korerohia ana te
angitu, me whakaata téra whainga, ka tika. No reira, ehara i te mea hei karo nei mabhi i
nga paearu a te Kawanatanga, otira, a Te Tahuhu. Ehara hoki i te mea me whakarere
marika nga momo tatauranga katahi nei ka korerotia; he momo kitenga ka puta tonu i
nga tatauranga ina tika te whakamahia. Heoi ano, e kore rawa aua paearu ra, aua

tatauranga ra ranei e whakaata i te whanuitanga atu o nga timomo angitu kua kitea,

otira, ¢ taea tonutia ana. Ko taku e whakapono nei, me whanui ake te titiro ka korerohia

ana te angitu KKM.

Na, ka whakairihia ake i konei ténei wahanga ina hoki ko nga korero kei tua o
Tatauranga te aronga. Atu i konei arumia ai te whanuitanga o nga korero angitu a te
whanau o TKKM o HWM; ko 0 ratou ake wheako hei whakakiko, hei whakaniko ano

hoki i te roanga ake o t€nei kaupapa.

He reo whanau

Ta TAM e whai ana, kia puta atu nga tamariki mokopuna hei raukura mo o ratou ake
iwi. NG reira, ko tétahi o nga patai matua o te rangahau nei, otira, ko tana urupare téra e

whaia ana,‘He pehea te ahua o te raukura kua puta i TKKM o0 HWM?

E ahukahuka atu ana TKKM 0 HWM ki tona toru tekau tau. Kua koni atu 1 te tekau ma
rima tau €tahi o nga mokopuna tuatahi o te kura e hikoi ana i te ao whanui. Ka mutu, he
whakareanga and e poipoia ana inaianei. Ko te whakaaro ia, kaore i tua atu i te whanau

ake 0 TKKM o HWM hei matapaki, hei whakautu an6 hoki i te patai kei runga ake nei.

E tutuki ai téra whainga, e rangona ai te whanuitanga o nga korero mo te angitu me
TKKM 0 HWM, i whaia te whanau ake o te TKKM o HWM hei piikorero. | hoho mai
ko nga matapono o Kaupapa Maori, o te rangahau a-korero and hoki hei tawharau i nga
mahi. | torohia oku tuakana, oku t€ina, oku tungane i tupu tahi mai i te kaupapa, kia
noho tahi ai matou ki te wananga i te ahua o téra noho. Noku and te whiwhi, i noho mai
€tahi and toronga o te whanau, kaiako mai, matua mai, mema poari mai ki te korero i te
ahua o te KKM. Ko taku, ko ta te kairangahau nei, he kapo ake i 6 ratou wheako, ka

wetewetehia ai kia rangona nga momo hua o TKKM o HWM i puta i a ratou.

Angitu : E ai ki a wai?

Noku e whakaaro ana ki te putaketanga mai o aku tohe, kaore tonu i roa ka marama. E
hangai ana nga whakamaramatanga angitu ki ta te kaiwhakamarama tirohanga Ki te ao.
Me te aha, ka rereké ta te Maori whakamarama i te angitu t&ra i ta te Kawanatanga, i ta

te Pakeha, i ta te Hainamana, i ta te Paniora, 1 ta wai atu ranei.

Ko nga tikanga, nga whakapono, me nga whakaaro o t€na iwi, o t€na iwi, o t€na tangata,
o0 téna tangata e hangai tonu ana ki tana tirohanga ki te ao (Claypool & Preston, 2011).

Ta Maori Marsden (2003),

The World view is the central systematisation of conceptions of reality to
which members of its culture assent and from which stems their value
system. The world view lies at the very heart of the culture, touching,
interacting with and strongly influencing every aspect of the culture (p. 56).

Waihoki, ta Allen raua ko Crawley (1998),

Worldview may be defined simply as the way people think about themselves,
their environments, and abstract ideas such as truth, beauty, causality, time,
and space...It is the way people have of looking at reality, the basic
assumptions and images that provide a more or less coherent way of thinking
about the world, the cognitive structure into which an individual fits new
information. Worldview provides a standard upon which a person’s thinking

is based (p. 113).

E marama ai te tangata ki nga whakaaro o tétahi, he aha i aro péra atu ai ia ki t&tahi
kaupapa, he aha ranei i whai take ai tétahi ahuatanga ki a ia, me marama tonu ki te ahua
o tona ao. Kei te ahua tonu o ta te tangata titiro ki tona ao te ahua ka whakamaramahia e

ia tetahi ahuatanga, t€tahi kaupapa, t€tahi matapono.

Waihoki, t€ kitea, t€ taea ranei te whakatakoto tétahi whakamaramatanga motuhake mo
te angitu e ea ai nga whainga o t€na iwi, o téna iwi, o téna kaupapa, o téna kaupapa; he
mea titi ké ki ta te tangata tirohanga ki te ao. Ta Cockrell ratou ko Douglass ko

Valentine, “...definitions of success, and the criteria used to determine success are likely



29

to be unique to each school, community, and/or culture” (2007, p. 7). He mata tini 0 te
angitu; ka rereké ana te kaupapa me Ona katoa, ka rereké and hoki te @hua e
whakamaramahia ai ia, otira, e whakatinanahia ai ia. Kei te ahua tonu o nga kaupapa, o
nga whanau, o nga hapori, o nga whainga e whai panga ana ki t&tahi kura, ki tétahi

kaupapa ranei te ahua ¢ whakamaramabhia ai e ratou te angitu.

He tirohanga Maori ki te ao

Hei ta Ka‘ai raua ko Higgins (2004) katoa nga wahanga o t0 tatou ao, mai i te rangi ki te
whenua, mai i te ao wairua ki te ao kikokiko, mai i nga atua heke iho ki a tatou te ira

tangata, kua hono a-whakapapa nei.

The Maori world-view is holistic and cyclic, one in which every person is
linked to every living thing and to the atua. Maori customary concepts are
interconnected through a whakapapa (genealogical structure) that links te
taha wairua (spiritual aspects) and te taha kikokiko (physical aspects)...It is
this whakapapa between te taha wairua and te taha kikokiko that brings to
life all aspects of Maori culture (p. 13).

Ko te taiao téra e titia ana ki nga wahanga katoa o to tatou ao. Ahakoa ko te reo Maori,
ko nga tikanga, ko nga korero o nehe, ko te ahua e noho nei tatou, katoa €nei

taahuatanga ka toro atu ki te taiao. Ka mutu, e kore aua here e whati.

The language of Maori ancestors is woven into the landscape and expresses
the whakapapa link to the people’s origins from the atua. The relationship
Maori people have with the different atua is reflected in the customary
concepts that make up tikanga Mdori (Maori cultural practices) (p. 13).

| tautuhitia e Ka‘ai raua ko Higgins (2004) nga matapono matua o te ao Maori;

Ta Ka‘ai raua ko Higgins mahere ma te ahua o te ao Maori

KEY INDICATIORS TO UNDERSTANDING A MAORI WORLD-VIEW

Tribal Identity

The importance of a sense of place and belonging through genealogical
ties.

Land and The recognition by the people of the need for respect for the harmony

Landscape and balance of the land and the resources it provides.

Spirituality Based on a spiritual view of and response to the natural world.

Elders Elders serve as a critical link to the past in the present context to ensure
cultural practices and tribal knowledge remain intact for future
generations.

Language The recognition that the language contains so many cultural indicators
that enrich one’s identity.

Culture The importance of culturally-determined ways of thinking, behaving,

communicating and living as indigenous peoples.

Kinship Structure

Based on a collaborative/shared power system within social hierarchies
where cultural concepts manage people’s behaviour and their
relationships with each other and their environment.

Self-determination

The recognition of the rights of Indigenous peoples to live as
indigenous people. To be healthy, Maori people need access to
learning their language; to education and qualifications and quality
learning environments; to employment and a high standard of living; to
have their culture valued in relation to te Tiriti o0 Waitangi; to live as
Maori and as global citizens; and to be active participants in
determining their own future.

Concept of time

Maori look to the past as a guide for the present and the future.

Cultural knowledge

Cultural knowledge is viewed in a holistic framework with all aspects
interrelated. It enables one to function with a degree of comfort in
Maori contexts and to understand what is going on within that context.
Hence, the connection between cultural concepts and a Maori world-
view.

Reciprocity

Based on the view that mutual respect is the cornerstone of human
relationships and between humans and their environment.

(p. 23-24)

Marakerake ana te kitea, ko te reo, nga tikanga, otira, ko te matauranga Maori hei

putake mo te ao Maori. NO reira, péna he titiro a-Maori nei ki t€tahi kaupapa te

whainga, t€ taea te arotahi atu ki t€tahi anake wahanga. Heoi ano, kei te ahua o nga

hononga i korerohia i mua, me whanui te titiro, me whai whakaaro, ka mutu, me aro ki

te kaupapa me ona katoa.

He mana to tena tirohanga, to téna tirohanga

Kua roa nei te Maori e tohe ana kia whai mana ai tana reo, ana tikanga, otira, ana
matauranga. Waihoki, kua roa aua ahuatanga e p&hia whakararotia ana e nga tirohanga a
te nuipuku, a te tokomaha, otira, a te Pakeha. Me te aha, ka mate te Maori ki te kimi
wahi mona e noho matua ai tona ao. Na reira, hei hoa haere mo ta Ka‘ai raua ko Higgins

(2004) mahere i runga, otira, e kitea ai te motuhaketanga o te ao Maori, ka tikina ta

Ka‘ai (2003) whakatairitehanga o ta te Maori tirohanga ki te ao, Ki ta te Pakeha.

Mahere 3

Ta Ka ‘ai mahere whakatairite i nga tirohanga ki te ao.

MAORI WORLD VIEW

PAKEHA WORLD VIEW

Landscape is understood from oral histories
contained within the Maori language.

Landscape has been defined using western
markers including literacy in the English
language.

Values of Maori society have emanated from
a Maori metaphysical base.

Values of Pakeha society have emanated from
a western Christian philosophical base.

Maori attitudes to land are based on the view
that they are merely caretakers of the land
for future generations.

Individual ownership of land is central to
Pakeha attitudes toward the land.

Knowledge is viewed in a holistic

framework.

Knowledge into academic

subject areas.

is fragmented

Maori are constantly struggling to have their
knowledge system legitimised/validated as
Indigenous people in their own land.

Western knowledge is advanced as being
superior to Indigenous forms of knowledge.

Learning is life long and not age specific.
Elders are considered repositories of
knowledge and therefore they are valued and
cherished within the society.

Learning is age-specific with people grouped
by age regardless of readiness, motivation or
interest. It is also culture specific with little
variation for those whose heritage or life
experiences are from a different tradition.

Maori celebrate difference reflected in the
structure of Maori society i.e. hapt, and iwi.

Pakeha have a homogenous view of society — a
one size fits all perspective and a ‘we are one
people’ outlook.

Order is maintained in Maori society by
specific cultural practices.

Order is maintained in Pakeha society by laws
determined by the State.

Identity and a sense of place is determined
by linking traditional practices of the past
with the present. The future is viewed as an
extension of the present.

Pakeha society is strongly focused toward
controlling the future — investments and
economic development.

Maori society is based on a shared power
system within social hierarchies.

Pakeha society is based on a top-down power
system.

Self-sufficiency and selfdetermination are
essential ingredients to Maori society.

constructed on neo-
therefore  encourages

Pakeha society is
colonialism  and

dependency by Maori on the state.

(i roto i ta Higgins, 2004, p. 15-16)

E marama ana te kitea o nga rerekétanga o te ao Maori i te ao Pakeha i &nei mahi
whakatairite a Ka‘ai. Kei te piitake o te tirohanga Maori, ko te takitini, ko te reo me nga
tikanga Maori, ko te taiao, ko te whakapapa (o nga mea katoa), otira, ko te matauranga
Maori. Heoi ano, ko nga rawa, ko te mana o te tangata kotahi, ko te noho wehe, ko te
Karaitianatanga, ko te reo, nga whakaaro, me nga whakapono Pakeha k& hei tiapapa mo
te ao Pakeha. Ko ta Ka‘ai he wero i te whakaaro kotahi anake te tirohanga Ki te ao ma te
whakaatu i nga momo tirohanga rereké a te Maori, téra i a te Pakeha. Otira, ko te wero

ia, he Orite t0 te tirohanga Maori mana ki to te tirohanga Pakeha.

NGO reira, kia hoki ané ki te angitu, me te ahua e tatarihia ai ia, ko ta Tomlins-Jahnke,
“...indigenous education outcomes are inevitably compared with, and measured against
national and international norms, benchmarking tests and surveys embedded in western
hegemonic values and ideals” (i roto i ta Milne, 2009, p. 25). Haunga and te kura,
haunga and nga iwi nd ratou te kura, ka riro tonu ma te Kawanatanga, otira, ma ana
paearu, hei tohu, hei whakatau ranei ména kua eke te akonga, otira, te kura ki nga
taumata e kiia ai kua angitu; katoa aua paearu ra e titia ana ki nga whakapono, otira, ki

tetahi momo tirohanga nd te Uru.

He tirohanga Maori ki te angitu matauranga

Ina tirohia nga kura i Aotearoa nei, he wairua motuhake to6 nga KKM; e titia ana ki te
ako (a-Maori nei), Ki te reo, ki nga tikanga, otira ki te ao Maori. Ka mutu, ko TAM téra
e whakaata ana, otira, ¢ whakati ana i taua motuhaketanga. Me te aha, ko taku ¢ tohe
nei, ka korerohia ana te angitu i te horopaki o te KKM, me whakaata hoki &ra tiahua

ona e whaka-KKM anai a ia.

Ta Bell (2004), “...success also lies in more holistic ways of knowing and participating

within a rich cultural context” (p. 30). Waihoki, ta Cappon (2008),

...Aboriginal peoples share a common vision of learning as much more than
individual pursuit. Learning is what nurtures relationships between the
individual, the family the community and Creation. It is the process of
transmitting values and identity. It is the guarantor of cultural continuity. It’s
value to the individual cannot be separated from it’s contribution to
collective well being (p. 61).

Otira, ta Rameka (2007), nona e matapaki ana i te ahua o te ako i te a0 Maori;

...an individual’s learning added to the value of the whole community, it was
crucial that children acquire the appropriate skills, knowledge, and attitudes
to enhance the community and to guarantee not only their own and their
family’s or community’s survival, but that of future generations™ (p. 126).

Kei te ahua o te ao Maori, ko nga whanau, ko nga hapii, ko nga iwi, otira, ko te takitini e
kaha korerohia ana (Hemara, 2000; Rameka, 2007; Paki, 2007). Ehara i te mea ka whaia
noatia te matauranga e te tangata mona anake te take, engari, he wa ona ka whakaakona
te tangata kia mau tonu ai nga matauranga mo nga uri whakaheke, ka kapohia ake ranei
nga momo matauranga o te ao, ka whakahokia ai ki waenga i ona ake hei painga mo te
hapori whanui. NO reira, ahakoa ko ta nga kura he whangai i te tamaiti, he
whakawhanake i nga piikenga 0 te akonga, ka puta atu ana ratou i te kura, ka kawea atu
era pikenga, €&ra mohioranga hei oranga mo 0 ratou whanau, mo 6 ratou hapt, mo 0

ratou iwi.

Te aromatawai

Ta Ka‘ai (2004), i tua atu i te marautanga, e rua atu and nga tiahua e whakaata nei i te
ahua o ta t€tahi ahurea tirohanga ki te matauranga; ka tahi, ko te ako (katahi nei ka
tirohia), ka rua ko nga mahi aromatawai. Ko nga mahi aromatawai nei hei ine i te pai o

te whangaihia o te matauranga ki te akonga, 1 te kaha ranei o ta te akonga mau, otira, o

tana marama ki aua matauranga ra. Me te aha, € marama ana te kitea o ana, o a te

aromatawai panga ki te korerotia o te angitu.

Kua oti ké 1 ahau te whakamarama, rawa au € whakahé i te ahua o ta te ao Pakeha
tirohanga ki te ako, i tana whakamarama, aromatawai ranei i te angitu. Ko te mate kg ia,
ko te momo o te aromatawai, otira, ko nga aronga matua o aua aromatawai ra. Ta
Claypool raua ko Preston (2011), “Westernized standards for student assessment are
often presented through processes that are subject-specific, time-bound, competitive,
and based on written documentation depicting quantifiable results” (p. 86), me te aha, i
te whaiti o te aronga, “For the most part, Western assessment techniques neglect to

address the physical, emotional, and spiritual domains of students” (p. 86-87).

Na, ehara i te mea no te ao Pakeha anake ténei mea te aromatawai; N6 mai and nga mahi
aromatawai e kitea ana i te ao Maori (Hemara, 2000; Rameka, 2012; Ka‘ai, 2004). Heoi
ano, he tirohanga and ana (téra i ta te Pakeha), he momo karawhiu an6 ana. Me ki ra, he

hangaitanga and 0 te aromatawai i te ao Maori.

Katoa ona wahanga e titia ana ki te ao Maori. Ta Rameka (2012), ndona e ngana ana ki te
whakarite 1 t€tahi anga aromatawai kaupapa Maori nei, “Kaupapa Maori assessment
moves beyond a culturally situated perspective of learning to learning seen as deeply
located within Maori ways of knowing and being” (p. 192). Hei tGapapa mo te
aromatawai ko te ao Maori tonu; ko nga tikanga, ko nga whakatauki, ko te whakapapa,
ko te taha wairua o te tangata, ko te reo Maori, ko te whenua, tae atu and hoki ki te

whanau, ki te hap, ki te iwi whanui (Rameka 2007, 2012).

Pénei me te whakaaro ko te ako he ahuatanga e hangai ana ki te hapori whanui, otira, he
mea whai mo te roanga o te oranga o te tangata (Hemara, 2000; Lee, 2008; Pere, 1994;

Rameka, 2007, 2012), he mea titi hoki te aromatawai ki te hapori whanui. Haunga and

nga momo mahi rereké, whakapapa mai, waiata mai, korero piirakau mai, he aha atu
ranei, ka riro ma te hapori, ard, ma te whanau, ma te hapii, ma nga hoa ako, ma nga
kaiako, otira, ma nga tangata katoa ka rongo i nga patanga o tétahi mahi, hei aromatawai
I te mahi (Hemara, 2000; Rameka, 2007; Paki, 2007). Ka mutu, kei te kaha o ta te hunga
matakitaki rata atu, tautoko ranei i ta ratou e kite nei, te pai, te kounga ranei o nga mahi

(Hemara, 2000; Ka‘ai, 2004; Rameka, 2012).

Ta Ka‘ai (2004), kaore i arikarika ngd momo aromatawai i te ao Maori hei whakatutuki
ma nga akonga, otira, hei whakaata i te kounga o ta ratou mohio, marama and hoki ki
tetahi kaupapa. Ka mutu, ina tonu te pakeke o &tahi o aua aromatawai ra. | tua atu i te
aromatawaihia o nga akonga, ko t€tahi and wahanga 0Ona, ko ta te akonga arotake i a ia
and; ko te whainga ia, ka toaitia ana te karawhiua o t€tahi mahi, ka pakari haere tona

whakatutukihanga.

He wa and hoki ona ka ata tohua nga tangata ka whai wahi atu ki ngd momo matauranga
rerek€, ki nga whare wananga ranei i runga i nga momo pukenga pénei 1 te koi o te
hinengaro, i1 te ahua o nga tatai whakapapa ranei; he momo aromatawai and téra. Ka
mutu, haere ake nei te aromatawaihia o nga akonga i aua momo horopaki ra (Hémara,

2000; Ka‘ai, 2004).

Ara atu and nga kaupapa aromatawai a-kaupapa Maori nei kua puta i roto i nga tau
(Ministry of Education, 2009d, 2011), engari, e kore te kairangahau nei e whai wa ki te
ruku hohonu atu ki nga korero mo nga tukanga aromatawai i t€nei tuhinga, ina hoki, ket
waho k€ 1 nga roherohenga o ténei kaupapa. Heoi ano ta ténei wahanga he whakaatu atu
ehara i te mea he tauhou te Maori ki nga mahi aromatawai; he tiiahua k& ténei kua roa
nei e whai wahi mai ana ki te ao Maori. Me te aha, ta Rameka (2012), “We need to
recognise that assessment practices do far more than provide information; they shape

people’s understanding about what is important to learn, what learning is, and who

learners are” (p. 191). He panga nui ona, 0 te aromatawai ki te korerotia, ki te hanga and
hoki o te angitu. NG reira, ina tirohia nga momo ahuatanga e ata aromatawaihia ana, hei

reira kitea ai nga tiahua e tino whai take ana.
Ta Barnhardt raua ko Kawagley (2008);

Native people may need to understand Western society, but not at the
expense of what they already know and the way they have come to know it.
Non-Native people, too, need to recognize the coexistence of multiple
worldviews and knowledge systems, and find ways to understand and relate
to the world in its multiple dimensions and varied perspectives (p. 9).

Ehara i te mea kotahi anake te tirohanga ki te ao, chara hoki i te mea me 1 tatou te
Maori, otira, tatou ngd mangainga o ngai KKM ki ta te nuipuku i tohu mai ai, ka
whakarg€rea ai nga ahuatanga ake o te ao Maori; he mana to6 te tirohanga Maori, he mana
hoki t0 tirohanga k& atu. Me te aha, ko te whainga i ténei kaupapa kia rangona a te
Maori whakamarama, kia arohia hoki a te Maori ake tirohanga ki te angitu, kei riro ma
tirohanga k& atu hei tohutohu mai he aha ia nga mea e tino whai take ana 1 te ao Maori,
otira, i te KKM. P&éna he arotake 1 ta te KKM haere te mahi, me titiro a-Maori nei ki a
1a, me titiro a-Maori nei ki nga hua kua puta i a ia. E taea ai téra, me tiro whanui ki te
kura; ki tana kaupapa ake, ki ona whainga, ki ana mahi. Ka mutu, me aro ki nga akonga
me 0 ratou whanau, ki te hapori, tae atu ki te iwi Maori whanui; hei reira k& kitea ai

(Martin, 2012).

WAI 2336: Te keréme a Te Kohanga Reo

Haunga and nga take (kua whakahuatia k&tia) i whaia ai e au té€nei kaupapa rangahau,
ko tetahi and kaupapa nui kua hua ake i roto i nga tau tata nei e tino whai panga ana ki
€nei mahi ko te keréme a Te Kohanga Reo (WAI 2336); mokori and kia korerohia i

konei (Waitangi Tribunal, 2012).



37

| tere te kawea atu o te keréme nei ki mua i te aroaro o Te Ropti Whakamana i te Tiriti 0
Waitangi i te tau 2011 i runga and i 6 Te Kohanga Reo awangawanga ki te ahua o &tahi
korero i puta i tétahi ripoata arotake i nga kura kohungahunga o Aotearoa (ECE
Taskforce, 2011)". Ta Te Kohanga Reo, ka pakia kahatia ratou, otird, te reo Maori, e
€tahi o nga tiitohutanga ono tekau ma rima i puta i te ropii arotake hei whakaarotanga

ma Te Tahuhu, otira, ma te Kawanatanga (Waitangi Tribunal, 2012).

Hei aronga mo te keréme nei ko te ahua o ta Te Kohanga Reo raua ko te Kawanatanga

mahi tahi i roto i nga tau. Ka mutu, ko ta Te Kohanga Reo i tohe ai;

e Kua roa nei ratou e arohia ana and nei he kura kohungahunga auraki e
noho ana i raro i te pinaha auraki®, me te aha, ko te kaupapa ake o Te
Kohanga Reo i waimeha haere, otira, i raru.

e Na nga mahi a te Kawanatanga kua tokoiti haere nga mokopuna e ako
ana i nga kohanga reo.

e Kua pakia kinotia nga kohanga reo (me 6 ratou whanau) i te korenga o te
Kawanatanga i G ki nga matapono o te Tiriti 0 Waitangi, me te aha, kua

kino k€ atu te tamate haere o te reo Maori.

¢ Kia whai maramatanga te Kawanatanga ki te kaupapa o Te Kohanga
Reo.

¢ Kia motuhake te noho a Te Kohanga Reo, a-ture nei.

e Kiamana ta Te Poari 0 Te Kohanga Reo noho hei kaitiaki i nga kohanga
reo o te motu, otira, i te kaupapa.

e Kia orite te whakamanahia 0 Te Kohanga Reo téra i nga kura
kohungahunga auraki, a-ptitea nei, a-mana ngaio nei (Waitangi Tribunal,
2012).
I tua atu, i1 ata tohea e Te Kohanga Reo te ahua ka inehia te kounga o a ratou mabhi e te

Tari Arotake Matauranga, ara, e ERO. Hei ta Te Kohanga Reo, e whakaata k& ana a Te

Tari Arotake matapono arotake i te ptinaha kohungahunga auraki, a, kaore i te tino whai

" E kore te kairangahau nei e whai wa i tenei tuhinga nei Ki te whakamarama i te roanga o nga kdrero i puta i te ripoata a te tira nei,
heoi and, ka kotahi atu ai ki te ngako o a Te Kohanga Reo tohe. Kua oti k& i a Rameka (2012) &tahi korero te whakatakoto mo te
ahua o te ripoata nei.

8 E karangangia ana tenei piinaha ko te ECE, ara, ko te Early Childhood Education

panga ki Te Kohanga Reo. Me te aha, kaore i te tika te arotakehia o nga kohanga reo o

te motu i roto i nga tau® (Waitangi Tribunal, 2012).

Nga kitenga.

NO te tau 2012 i puta mai ai te ripoata a Te Ropti Whakamana i te Tiriti o Waitangi mo
te kereme WAI2336; ko Matua Rautia tona ingoa karanga (Waitangi Tribunal, 2012).

Ta ratou 1 kite ai;

o He mea whai take ta Te Kohanga Reo i kawe atu ai ki Te Ropt
Whakamana i te Tiriti o Waitangi.

o Kua pakia kinotia nga kohanga reo i te korenga o te Kawanatanga i 1 ki
nga matapono o Te Tiriti 0 Waitangi.

e Mei kore ake Te Kohanga Reo ka mate te reo me nga tikanga Maori.

e Mokori and kia watea nga whanau ki te takahi i te ara o te kohanga reo e
ora tonu ai te reo me nga tikanga Maori.

Otira, ko nga tiitohutanga 1 puta e mea ana;

e Me orite te tahua putea Kawanatanga ka riro i nga kohanga reo me nga
kura kohungahunga auraki.

e Me ata whai whakaaro and te Kawanatanga ki te ahua o ta ratou toha
plitea mo te reo Maori te take. Ka mutu, me wawe te whakarite patea hei
whakatika i nga whare kohanga reo huri noa e tau tonu ai te noho a nga
mokopuna 3,000 hemihemi nei.

e Me whakapaoho e te Kawanatanga nga hua o te kohanga reo e mohio ai
te marea, otird, e pai ai ta nga whanau whakatau ko hea te ara tika hei
whai ma ratou.

e Me tika ta te Kawanatanga tuku pitea atu ki Te Poari 0 Te Kohanga
Reo.

e Me hangai a Te Tari Arotake mahi arotake i nga kohanga reo ki te
kaupapa ake 0 Te Kohanga Reo. Me kaua te Kawanatanga e whakarite
paearu hei whakatutuki ma nga kura kohungahunga katoa, auraki mai,
kohanga reo atu.

e Me mahi ngatahi te Kawanatanga me Te Kohanga Reo ki te whakarite
rautaki, ki te whakarite kaupapa here md nga kohanga reo, e hangai pu
ana ki tana ake kaupapa.

9 Hei te upoko tuarua tirohia ai te roanga ake o nga korero mo te hanga o te kounga o nga mahi a Te Kohanga Reo.

e Me whakarite kaupapa rangahau e tiro ana ki nga hua, otira, ki nga
panga o te te kohanga reo Ki te reo, ki nga tikanga, otira, ki te iwi Maori.

e Me tuku whakapaha e te Kawanatanga i te korenga o ana kaupapa here
auraki i ata tiaki, i whakamana ranei i Te Kohanga Reo (Waitangi
Tribunal, 2012).

Ko ta nga titohutanga a Te Ropti Whakamana i te Tiriti o Waitangi e whakai nei ko te
mana motuhake, me te tino rangatiratanga o Te Kohanga Reo, otira, o nga kaupapa
matauranga Maori. Otira, e marama ana te kite atu kua roa nei nga piinaha matauranga
Maori e tamia ana, e pehia whakararotia ana e te ringa kaha o te Kawanatanga. Kei te
putake tonu o ténei keréme ko te tino rangatiratanga o te Maori; ko te tino
rangatiratanga ki tana reo, ki ana tikanga, ki ana matauranga, tae atu ra ki ana painaha
matauranga, otira, ki te whakaritea, te whakahaerehia me te whakatinanahia o aua

ptnaha ra. Ka whakaarohia ana te KKM, e rua e rua nei whainga!

Hei whakatenatena, hei whakaumu, hei whakamaori

Haunga and te whainga kia korerotia te whanuitanga o nga hua o te KKM, otira, kia
rangona ta te Maori tirohanga, a te Maori whakamarama i tona ao, kaore ona take ki te

kore tonu tatou te Maori e whakapono ki a tatou and.

Ka tikina ake i konei ta Thiong’o (2003) i korero ai mo te tamia, otira, te p€hia o
Hirikapo, o0 Whakaaro; ko te colonisation of the mind. Ta Merryfield raua ko Subedi
(2006) “...imperialism and colonization live on in peoples’ minds long after the colonial
period” (p. 287). Haunga and te momo tamia o te tangata, ahakoa te roa o te wa ka hipa,
ka mau roa tonu &ra tiiahua ki te hirikapo, me uaua hoki ka wareware. Me te aha, i ona
wa, ko 0 te tangata whakaaro, ko 6na whakapono, ko ona waiaro hoki &ra ka péhia, ka

panonihia ranei.

He rite tonu te tamia o te Maori e te Pakeha i roto i nga tau; kua riro whenua atu, kua

riro reo atu, kua riro tikanga atu, kua riro matauranga atu, me te aha, i te kaha, otira, i te

roa o te pera, kua riro hoki ko 0 &tahi whakaaro. Ko ta Antonio Gramsci kupu md ténei
taahua, ko te hegemony (Anaru, 2011; G. H. Smith, 2003). Ko a Graham Smith

whakamahuki mo ténei tiahua e whai ake nei.

Hegemony is a way of thinking — it occurs when oppressed groups take on
dominant group thinking and ideas uncritically and as ‘common-sense’, even
though those ideas may in fact be contributing to forming their own
oppression. It is the ultimate way to colonize a people; you have the
colonized colonizing themselves! (2003, p.3).

Otira, ta Bates “...man is not ruled by force alone, but also by ideas” (1975, p.35). Ko te
whakaaro ia, ka kapohia ake e te tangata nga whakaaro, nga ahua ranei o iwi k& (i te
nuinga o te wa, ko te iwi tokomaha), hei whakaaro mona, me te aha, ka mahue nga ahua
o tona ake iwi. Nawai ra, ka waia haere ki éra tiahua, mea rawa ake ka toka 1 roto i ©
ratou whakaaro, i 0 ratou whakapono, and nei nd ratou tonu &ra whakaaro (Anaru, 2011;

Bates, 1975).

Waihoki, téra ia te whakaaro kaore tonu € roa, kua tahuri te hunga kua tamia hei

kaitami, t€ tohe, t€ ngana ranei ki te wete 1 nga here.

...the oppressed, instead of striving for liberation, tend themselves to
become oppressors, or “sub-oppressors”. The very structure of their thought
has been conditioned by the contradictions of the concrete, existential
situation by which they were shaped...This phenomenon derives from the
fact that the oppressed, at a certain moment of their existential experience,
adopt an attitude of “adhesion” to the oppressor. (Freire, 2011, p. 45).

Ta Anaru (2011), 1 rangona marikatia €nei tiahua i Aotearoa, ina hoki, “Maori have
been confronted with the two evils of the ruling class, firstly economic and physical
force and then, perhaps the most insidious, the control of Maori ideas and Maori

ideology.” (2011, p.59) Ka taunakitia tenei whakaaro e Winitana (2011);

...ka whakapakehatia tetahi iwi, katahi ka huri taua iwi ki te whakapakeha i a
ratau and, haere tonu ake nei te whakapakehatanga, haere tonu ake. He tuohu
noa ratau ki nga whakatau a nga rangatira. He miti ht. He whai pthau. T¢
pataritaritia. T€ werohia. (p.197).

Me te aha, ko te reo Maori tétahi o nga utu nui (Anaru, 2011; G. H. Smith, 2003a;

Winitana, 2011).

...1 te potonga hoki o te wa, kua oti tahi i te Maori te nanaiore atu ki te reo
Pakeha. Na wai ra, nd te pohiihiitanga mai a te makiu o tauiwi ka tino kitea
iho e nga rangatira Maori, ma te reo Pakeha tonu e whai paraoa ai te tangata,
na ka motuhake tonu te awhi o te reo Pakeha...Katahi, ka whakarerea te reo
0 nga matua tipuna e téra whakatupuranga, me tona whakatau nei, kei te reo
o tauiwi te oranga...(Winitana, 2011, p. 2).

Na, huri rawa ake ki te ao o te matauranga, he rite tonu te pera, otira, he rite tonu te
rangona o nga tamitanga, o nga p&hitanga katahi nei ka korerotia ( G. H. Smith, 2003a;

Tiakiwai, 2001. Ta Tiakiwai,

The nature of education systems created by the dominant White culture...was
to maintain White superiority through assimilatory policies. Power structures
adopted by the dominant White culture assumed subordination of Navajo,
Blacks, Maori and other indigenous minority peoples (2001, p. 48).

Kua roa nei e riro ana ma te Kawanatanga, otira, ma Te Tahuhu nga kura, ngad wananga
hoki e arahi. Kua riro ma ratou e whakatakoto i te ara hei whai ma te Maori ¢ kiia ai kua
angitu, kua eke ranei ki nga taumata. Na whai ano ka noho ko Te Tohu Matauranga a-
Motu, ko nga Whanaketanga a-Motu, ko te Kuhunga Whare Wananga hei whainga
matua mo nga kura; he mea whakaata 1 0 te Kawanatanga, otira, i 6 Te Tahuhu whainga,

i 0 ratou whakapono and hoki.

Ta Penetito, “The education system has played a crucial role in acculturating Maori
children and their families into accepting these ideals as being right and proper for
them” (2002, p. 90). Me te aha, i ta &tahi kaha aro atu ki ta iwi ké i whakatau ai, i
whakapono ai (mo nga ahuatanga e tika ana hei whai ma te tangata), i mahue ta &tahi
whai 1 te reo, 1 nga akoranga, otira i nga matauranga Maori. Ko te huatau ia, otira, ko te
whakapono o téra hunga, he whai hua-kore ké &éra. Nawai ra, nawai ra, ka noho ko te

Maori e tami ana 1 a ia ano.

NGO reira, ta Freire (2011), ko t€tahi o nga mahi matua kei mua i te aroaro o nga iwi kua
kaha tamia, ko te whakaumuhia o ratou and. Heoi, ko tana, e kore téra whainga e tutuki
i iwi k€ atu i te iwi kua tamia. Ka mutu, ehara i te mea ma te wawata e tutuki ai, engari

ke ia, ma te upoko pakaru ra and, ma te whakapono ki te kaupapa, e taea ai.

Ta Graham Smith (2003b, 2004), ko te KKM te whakakikokikotanga o &ra tiiahua
whakaumu i korerohia e Freire (2011); he mea whakarite e nga whanau Maori i te
korenga o te Kawanatanga, otira, o nga kura a te Kawanatanga i manaaki i nga tamariki
Maori, i whakamana ranei i te reo me nga tikanga Maori i roto i nga tau. He mea kokiri
te kaupapa nei e t€tahi hunga whakapono ki te reo me nga tikanga, otira, ki te ao Maori,
me te aha, ta Graham Smith, “The Kaupapa Maori educational interventions represent
the evolving of a more sophisticated response by Maori to ‘freeing’ themselves from
these multiple forms of oppression(s) and exploitation.” (2004, p. 50). Haunga ano te
korenga o nga piitea, otira, o nga rauemi, ahakoa kaore i whakamanahia te KKM hei
kura taturu i tona orokohanga mai, ka @ tonu te whanau, t€ taut; ta te KKM he tohe atu

ki te Kawanatanga, otira, ki nga tiiahua tami i te iwi Maori.

NO reira, tau rawa mai ki ténei kaupapa rangahau ko taua whakaaro and ra o te
whakaumu hei whainga. Atu i1 te whakamarama 1 te angitu Maori, atu 1 te wero atu ki te
Kawanatanga, ki Te Tahuhu ranei, ko tétahi and wahanga nui o &nei mahi rangahau ko
te wero, ko te whakaohooho, ko te whakatenatena and i a tatou, i te Maori, Kia aro
whakaroto ki a tatou ano, kia tuwhera te ngakau ki te ao Maori. Ki te kore tatou e

whakapono, ¢ aro ranei ki a tatou ano, kaore he take o te wero ki iwi k& atu Kia aro mai.

Ka taka a roto te kite, te rongo and hoki i te hiikore o &tahi ki to tatou reo, ki nga
ahuatanga katoa o te a0 Maori. Heoi and, haunga and taku hoha i &tahi wa, ehara i te
mea he hiikore noa 1 nga wa katoa; he kiiare k& no €tahi ki nga reka, otira, ki nga hua o

te ao Maori, he rereké hoki n6 nga whakaaro 1 kore ai e paku p1 atu ki a ia.

N©O reira, te€nei au e manako nei, ma te whakapuaki i nga hua reka o te ao Maori e rata
mai ai nga toronga o te iwi, e tahuri penei mai ai €tahi and o tatou me te hiahia kia
rangona te namunamua o te tini o te hua. Waihoki, ma reira pea e @ ai te whakaaro,
otira, te whakapono he whanui ake nga whakamaramatanga mo te angitu téra i €ra ¢
kaha rangona ana. Ta Axford, ratou ko Hockings, ko Carter, “A focus on what
constitutes success may assist in understanding what we want to achieve rather than
assuming a common understanding of “success” (Axford, Hockings & Carter, 2008,

n.p); ki te péra, kua ttmata te takahia o te ara ki Whakaumu, ki tua atu and hoki.

Kei wareware tatou, ehara i te mea i kaha tautokona nga KKM e ngai Maori whanui i
tona timatanga; na te tokoiti t€nei kaupapa i whakatinana. Ka mutu, mohoa noa nei, e
péra tonu ana; ko te tokomaha o ngai Maori kei nga kura auraki e ako ana. Ka mutu, ko
te whakapae, ko t€tahi o nga take i pénei ai he kore tonu nd te tokomaha o ngai Maori i
tino whakapono ki te KKM, otira, ki nga painga, ki nga hua ka puta; teéra tonu te
whakaaro ma te takahi i te ara o Kura Auraki e tae atu ai te tangata ki te taunga o

Angitu.

Ta Reedy (2000) i akiaki ai, “A new belief can only be reinforced by evidence — the
“seeing is believing” syndrome” (p. 167). E tahuri ai te iwi ki nga KKM, me kite nga
hua. Ka mutu, koinei hei aronga i ténei kaupapa; ko nga iringa korero, ko nga wheako
ake o nga putanga 0 TKKM o0 HWM hei whakaatu ki te marea nga hua kua puta, otira,
nga taumata ka taea. Hei reira pea pi mai ai te nuipuku ki te reo Maori, ki te ao Maori,

otira, ki te KKM.

Hei korero i nga pai

Kei pohéhé mai te kaipanui, he whakamanamana noa te mahi i ténei kaupapa rangahau,

ina hoki te korero, ‘E kore te kiimara e korero i tona reka!” Ae marika, e whakapono ana

ahau ki téra korero, ka mutu, he whakatiipatotanga nui kei roto hei whakaarotanga ma te
kairangahau nei. Heoi and, koina hoki pea tetahi o nga tino raru o te ao Maori; i te kaha
0 ki €nei momo matapono nei, kua noho whakahthi, kua noho puku tatou i te nuinga o te
wa. Ka mutu, kua kore tatou e kaha whakatairanga i 0 tatou painga, i ngd momo
ahuatanga ranei kua tutuki i a tatou, kei kiia he tangata whakaiti, he tangata whakatoi,
whakanui ranei i a ia ano. E mihi ana, otira, e aroha atu ana ahau ki téra ahua o tatou te
Maori. Heoi and, ina whakaarohia te horopaki e noho nei ténei kaupapa rangahau, e
kore au e whakaae kia noho puku, ka tuku ai kia rere noa nga korero a tétahi ména he
whakapirau noa i tétahi kaupapa reka, he whakataweka ranei i 0 &tahi atu whakaaro
mona te hua, t€ whakautu atu, t& tohe atu. Nei au e whakapono nei, he wa tona e tika
ana kia korerohia nga pai. Ka taea tonutia téra tiidhua i roto i te whakahihi. A téna, kia

whakamahuki ake au i téra whakaaro oku.

Kua roa ta te Maori whai i te matauranga e arotakehia ana, e aromataihia ana e te t1, e te
ta. Ka mutu, he huhua tonu nga kaupapa kua puta i nga tau mo téra whai. Heoi and ra ko
te mate, ko te nuinga o0 nga kaupapa e aro ana ki te korenga o ngai Maori i eke, ka mutu,
ko nga tii patai e arohia ana e aua momo kaupapa rangahau ko €nei: ‘He aha te akonga
Maori i kore ai e eke?’ ‘Me péhea te ata tautoko i a ratou kia eke?’ ‘He aha ia te take kei

raro k& nga akonga Maori e putu ana i nga tatauranga?’

Ko te raru, kei nga rekereke o te tirohanga takarepa &nei mahi e whanga ana

(Greenwood & Te Aika, 2009 ; Rau, 2008).

Ta Bensimon (2005) ,

Attibutions framed by a deficit perspective imply that the academic
difficulties of minority students are either self-inflicted or a natural outcome
of socioeconomic and educational background. Essentially, from a deficit
perspective, unequal outcomes are a problem without a solution.
(Organizational learning in higher education (p.102).

Waihoki, ta Bishop ratou ko Berryman, ko Tiakiwai, ko Richardson,

...they blame the victims and collectively see the locus of the problem as
either lack of inherent ability, lack of cultural appropriateness or limited
resources...The general pattern of the solutions that they propose suggests
that the “victims” need to change, usually to become more like the
proponents of the theories (2003, p. 6).

Ko nga taimahatanga, ko nga pé&hitanga, ko te korenga ranei o t€tahi hunga i eke te
aronga i te nuinga o nga mahi a te hunga whakaaro pénei. Ka mutu, ka noho ko te
akonga, ko tana whanau, otira, ko tana ahurea hei putake md nga raru e rangona ana.
Waihoki, ko te nuinga o nga kitenga ka puta i ngad mahi rangahau pénei, i te ao
matauranga, e aro ana ki te whakaritea o nga momo kaupapa motuhake hei ‘whakatika’
I te tangata (Bensimon, 2005) and nei ko ratou tonu te raru, kaore ranei i a ratou nga
pukenga e tika ana e eke ai ratou; t€ paku whai whakaaro ki te kura, ki te wananga, ki
nga mahita ranei me te wahi ki a ratou. Me te aha, penei i ta Ford ratou ko Harris ko
Tyson ko Trotman i tohe ai nd ratou e korero ana mo nga kirimangu o Amerika, “This
deficit perspective regarding cultural diversity keeps educators from recognizing the
gifts and talents of African American students” (2002, p. 52). I te kaha o te arohia o nga

kino, otira, o nga taimahatanga, ka noho rehurehu tonu nga pai.

Koinei tonu t€tahi o nga kaupapa 1 puta i te keréme a Te Kohanga Reo i te tau 2012, ara,
ko te korenga o te Kawanatanga i whakatairanga i nga painga o te kaupapa ki te motu,
me te aha, ko ta Te Ropti Whakamana i Te Tiriti o Waitangi i kite ai, i p&hia
whakararotia Te Kohanga Reo i téra ahua o te Kawanatanga (Waitangi Tribunal, 2012).
Na, tau rawa mai ki ténei kaupapa ake, kua roa nei TKKM 0 HWM (me ona katoa) e
korerohia ana, e arotakehia ana, ka mutu, ko taku e kite nei, pena he raru ka hua ake,
kua tere te whakapaohotia, kua tere te whiu o te kupu, me te koi hoki o te arero i &tahi
wa. I énei tau tata nei kua tino rangona téra momo, ka mutu, kua rangiwhawha te horapa

o nga whakawhiu mdo TKKM o HWM, me te kaha amine atu a te tokomaha, Maori mai,

Pakeha atu. Engari and mo ana painga; me uaua ka kitea, ka rangona nga korero mo ana
painga, mo ana hua. Ka tere mahue ranei i te tangata nga painga kua rangona e ia i roto i
nga tau. Ko nga raru, ko nga taimahatanga ranei kua pa ki te kura i nga tau &ra e noho

tonu ana ki te toi o nga whakaaro o Nuipuku.

NGO reira, ténei te to mai i nga painga o te KKM ki te toi o nga whakaaro, ki te mata o te
arero, e rangona ai nga hua ataahua kua puta i te kaupapa, otira, e kitea te huhua me te
teitei o nga taumata ka taea e tatou, e te Maori. N0 reira, hei hoa md te whainga o

whakaumu, ko tera kia korero i nga painga o te KKM.

Hei whakamihi

Hei whai atu i te korerohia o nga pai, hei mihi hoki &nei mahi ki te hunga na ratou
matou nga mokopuna o TKKM 0 HWM 1 poipoi. Hei whakamihi hoki &nei mahi i te
hunga e rite tonu ana te whakaporohe whirikoka kia whai wahi atu ai nga whakareanga

ki to tatou reo, otira ki nga taonga i waiho mai e 0 tatou tiipuna hei oranga mo tatou.

Ka tikina ake nga kupu whakahau a Herbert, “Let’s forget the litany of past failure and
proudly showcase Indigenous success” (2003, p. 27). Kua tae te wa kia hoki ano te aro
ki nga tino hua kua puta i te KKM, t&€ noho noa ki nga taimahatanga. Ko ta te kaupapa
nei he whakahoki mai i te mauri o te kupu ki TKKM o HWM. He whakawatea hoki i te
ara kia whai wahi atu ai te whanau ki nga whakawhitinga korero, ki nga tautohe, ki nga
wananga mona; mo Ona hua, mo Ona uaratanga, mo Ona tiitohu angitu. I te mutunga

iho, kua eke te wa kia riro ma te kura ano te kura hei korero.

Ehara taku maunga i te maunga nekeneke

Kua puta k& i &tahi te patai he aha i arotahi atu ai au ki TKKM 0 HWM i énei mahi; ka

mihi au ki téra urupounamu. Heoi and, ka tikina ake nga kupu a te rangatira o Ngati

Porou, a Te Kani a Takirau nona i whakanau atu i te tono kia tii mai ia hei Kingi Maori,
“Ehara taku maunga i te maunga nekeneke”. Tana i whakahoki ai, na 6na kawai ia i
whakarangatira, ka mutu, ko tana mana ¢ whai panga ana i tana rohe ake o Ngati Porou,

a, e kore e puta ki rohe k& atu (Soutar, 2000).

Ko te whanau tonu te piitake o te KKM. Ko te whanau o téna kura, o t€na kura, hei
ringaringa, hei waewae mo te kaupapa. Ahakoa ka noho atu ko TAM hei kaupapa arahi,
ma téna, me t€éna whanau hei whakatau ka p€hea tana noho i to ratou kura (Nepe, 1991).
Kei t€na, me te€na whanau, kei t€na, me téna kura 0 ratou ake whainga, 0 ratou ake

whakaaro, 0 ratou ake reo.

| tua atu, he rereké tonu te taiao e noho nei nga kura. He kura noho taone TKKM 0
HWM ka mutu, nd nga hau e wha nga kaiako, nd nga hau e wha hoki nga akonga. He
momo whanau, he momo tamaiti ka whai wahi ki te kura nei i runga tonu i te ahua o te
hapori e noho nei matou. Ara atu and nga kura, he rerek€ katoa 0 ratou taiao; ko €tahi he
kura kei nga wahi taiwhenua, ko €tahi kei te tahatai, kei tuawhenua ranei, ko €tahi e titia
ana ki tetahi 1wi, ki t€tahi hapii ranei, me te aha, ko nga matauranga ake o te iwi ra, ko te
mita ranei o téra iwi ka matua whaia. Na whai ano, ka korerohia ana te angitu mo nga

momo kura rereké, ka rerek€ nga whakamarama.

Ta Tomlins-Janke, nona e korero ana 1 te whakaritea o nga paearu ahurea,

... there is no single approach adopted by iwi in the development of cultural
standards in education. Nor is there a single definition regarding what
constitute cultural standards for any one tribe. That is the task of each iwi
according to their priorities and in light of other tribal imperatives (2006, p.
12).

Ta ténei kaupapa e whai ana kia riro ma TKKM o HWM hei waha i ana ake korero.

Kaore au i te whakaae kia tahuri pénei mai te Kawanatanga, otira, Te Tahuhu ki te tohu

mai he aha ra ia nga paearu hei whakatutuki ma td0 matou kura e kiia ai kua eke. Me te

aha, e kore rawa au e tahuri ki tétahi ano KKM ka péra atu ai ki a ratou.

Kia waiho iho e au nga kupu e whai ake nei hei whakat i ténei whakatau; na te pukorero

tuatahi, na Evelyn &nei korero,

Mo ia kura, mo ia kura, waiho ma taua whanau e whakamarama, e
whakakaupapa ané i roto i ana mahi. Whakapono ana ahau ki tera. I
whanau mai tatou ki téenei ao, he tangata motuhake. He aha te hé o te kura
motuhake? Te kura ki Taumarere, ona tuna, he oranga, ona wai e rere ana,
he oranga ano, engari, kaua rawa ona tikanga e tohutohu mai ki a au ki
Waititi. Kia kaua a Waititi e tohutohu ki téna, ki téna...Kei tena kura, kei
tend kura tona mana (Evelyn).

Te whakaraupapa korero

Upoko Tuarua: He Korero Angitu

Hei te upoko tuarua tirohia ai te ahua o nga korero kua whakatakotoria k&tia e ngai
nuipuku, e ngai taketake and hoki e hangai ana ki te angitu; ki te inehia, te
whakamaramahia me te matapakihia ona. Ka tirohia nga korero angitu e hangai ana ki

nga kaupapa huhua, ka whakawhaiti mai ai te aronga ki te angitu KKM.

Upoko Tuatoru: He Kohinga Mahara

Ki konei tahuri atu ai te pi ki TKKM o HWM. Ka puta te whanuitanga o nga korero mo
te orokohanga mai o te kura, me nga korero tapiri mona. Ka rangona te tuatahi o nga reo
0 te whanau, ara, o nga pukorero i uiuitia; ka riro ko a ratou kupu hei whakakiko i ténei

wahanga.

Upoko Tuawha: Te Aho Matua.

Ko ta te upoko tuawha he aro ki TAM me ana panga ki te whakamaramahia o te angitu.
Ka tirohia ona wahanga, heoi and, pénei i te ahua o te upoko tuatoru, ko 6 nga piikorero

whakaaro ake mdo TAM hei aronga matua 1 t€nei wahanga.

Upoko Tuarima: Nga KKM, te Kawanatanga me te Angitu.

Ko ta ténei upoko he aro ki nga patanga o ta te KKM moe tahi ki te Kawanatanga tona
25 tau ki muri nei, me nga panga ki te korerohia, otira, ki te arotakehia o te angitu

KKM.

Upoko Tuaono: Tikanga Rangahau.

Ko ta te upoko tuaono he whakatakoto i te tikanga rangahau e noho nei hei tiapapa mo
teénei kaupapa. Ka huraina te mahere rangahau ‘Kahu-kura’ e whatu nei i TAM, nga

momo tukanga rangahau, me nga matapono o te rangahau a-korero.

Upoko Tuawhitu: He Kura-kérero.

Ki konei rere ai nga reo o te whanau, ara, o nga pukorero i noho mai ki te kairangahau

nei whakaputa ai i 0 ratou mahara me 0 ratou wheako KKM.

Upoko Tuawaru: He Kura-huna.

Hei te Gpoko tuawaru tGhuratia ai nga whakaaro angitu i puta i nga korero kei te upoko
tuawhitu e takoto ana, me kore noa e marama ai te rangona o te whanuitanga o nga

korero angitu mo TKKM o HWM.

Upoko Tuaiwa: He Kura-kura.

Koinei te wahanga e whakakaohia mai ai nga ‘kura-korero’ a nga piikorero, me te ahua
o nga ‘kura-huna’ i puta i te upoko tuawaru, ka tuia ai ki te whainga matua o TAM Kkia
puta atu nga mokopuna hei raukura mo 6 ratou iwi. Me te aha, ka whakapuakina ko ‘He
Kura-kura’; koinei ta te rangahau nei urupare ki te patai, ‘He p&hea te ahua o te raukura

kua puta i TKKM o HWM?’

Upoko Tuangahuru: He kupu whakakapi.

Koinei te wahanga e kitea ai nga korero whakatepe i te kaupapa nei. Ka tuia te mati o ia

upoko, ka whakakaohia mai nga whakaaro matua i puta hei whakatau 1 te wahi ki te

angitu KKM. Ka waiho iho &tahi and timonga huatau, pakirehua, tohe and hoki hei kai

ma te hirikapo, hei haupa ma te arero.

Hei whakarapopoto

Na, kua takina te kaupapa nei. Ki konei whakairihia ai nga korero whakataki, ko te aro

ka tahuri ki te wherawherahia o 6na wahanga. Téna, kia ruku tatou!

Upoko Tuarua: He Korero Angitu

He korero angitu te whai ake nei; ta ténei wahanga he ruku ki nga rétotanga o Angitu,
he toro atu ki ona rangiwhawhatanga, he piki ki ona keokeonga. Ka tdia mai nga
whakaaro o t€na, me téna e hangai ana ki te angitu (i ona tini horopaki) e piirena ai ténei
kete korero, otira, e marama ai te wahi ki te angitu o te KKM. Hei tiiapapa €nei korero e
taea ai e te kairangahau nei te angitu (i oOna whanuitanga) te wetewete, te tatari, me te

whakahangai ki TKKM o HWM.

Ko te nuinga o nga kaupapa ka matapikihia ko &ra e aro nei ki nga tirohanga ki te angitu
a te hunga i tua atu i te tokomaha. Me te aha, ka ptiahoaho te kitea o nga mata tini o

angitu, he whanui nd nga whakamaramatanga, he huhua nd nga whakatinanatanga.

He aha i angitu ai? He aha i kore ai? Me péhea e eke ai?

Kua roa nei ta te Maori takahi 1 nga papa o Matauranga (a-kura, a-wananga nei) e
arotakehia ana, e wetehia ana e te ti, e te ta. Ka mutu, he rite tonu te kimihia o nga
urupare ki nga momo patai pénei i énei; 1) He aha te Maori i eke ai? 2) He aha i kore ai?

3) Me pehea ranei e eke ai?

Na, he momo aronga and 6 €nei tii kaupapa téra i ta te kairangahau nei e aro nei i ténei
kaupapa tonu, ara, ko te kimi i nga whakamaoritanga 0 te angitu. Heoi and, ma te aha i
te paku aro tonu ki €nei kaupapa, ina hoki, ko te angitu o te Maori tonu te mati. Me te

aha, ko nga kitenga nei hei kohukitanga ma te kairangahau nei 1 €nei mahi.

Nga kura me nga wananga.

Kua kaha tirohia ta te Maori noho Ki te whare wananga, me nga tiahua e hapai ana, e
whakatoto ana ranei i t€ra noho, ¢ kitea ai ma hea ¢ eke ai te Maori Ki nga keokeonga o

Angitu (Curtis, Wikaire, Lualua-Aati, Kool, Nepia, Ruka, Honey, Kelly & Poole, 2012;

Gorinsky & Abernethy, 2007; Jeffries, 1997; Johnston, 1998; Nikora, Levi, Henry &

Whangapirita, 2002; Reid, 2006; Selby, 1996; Tiakiwai, 2001; Williams, 2010, 2011).
Ka mutu, ko nga ahuatanga, he rite tonu te kitea, e matua whai panga ana ki te angitu o

nga akonga Miori ki nga whare wananga, hapai mai, whakatdtd atu, e rarangi mai nei'°.

Mabhere 4

Nga ahuatanga ka papa atu ki te angitu o te akonga Maori ki ro whare wananga

AHUATANGA WHAKAMARAMA

Ahurea Ko te kaha rangona o nga ahuatanga o te ahurea Maori (pénei i te
reo me nga tikanga Maori) i nga nekehanga o te whare wananga.

Whanau Ko te kaha tautokohia o nga akonga e 0 ratou whanau, ména ranei
and hoki ka whai whanau Maori and te akonga 1 roto tonu i te
whare wananga (he hoa, he kaiarahi ranei).

Nga ratonga hapai Ko te pai o nga ratonga hapai akonga Maori a te whare wananga,
otira, ko te kaha whakamahia o aua ratonga ra e te Maori.

Waiaro Ko nga waiaro ake o te whare wananga (hei tauira, ména ranei e
rangona ana nga tiahua kaikiri).
Ko te kaha hiahia o te akonga ki te kuhu ki te whare wananga,
otira, ki te ako.
Ko tana kaha @ ki nga mahi.

Marama Ko te marama o te akonga ki ana haepapa ka kuhu ana ia ki te
whare wananga.
Ko te marama o to te akonga whanau ki te ahua o te whare
wananga me ana nekenekehanga.
Ko te marama hoki o te whare wananga ki te ahua ako o te akonga
Maori.

Rite Ko te rite o nga akonga Maori ki te kuhu ki te whare wananga,
otira, ki nga mahi.

Ko te tohu e whaia ana Kua kuhu te akonga ki te tohu e tika ana hei whai mana; e hangai
ana ki ana whainga, ki ana pukenga, ki tana e ngakaunuitia ana.
Ko te pai o ta te whare wananga arahi i te akonga ki te ara e tika
ana mona.

Rawa Ko te ahua o nga piitea, o nga rauemi hoki a te akonga (rorohiko,
pukapuka, taputapu) hei hapai i ana mahi.

Waihoki, ta Greenwood raua ko Te Aika (2009) he ttihura i nga matapono o te whare
wananga angitu, e kitea ai, ma hea te whare wananga e eke ai ki nga taumata e tika ana.
E rima nga matapono i puta i a raua. Ka tahi, ko te Toko a-iwi, a-wananga, ara, ka

tirohia ména ranei e tautokona ana te whare wananga e ona hapori, otira, e nga iwi i 0

10 Na te kairangahau nei énei whakamaramatanga i whakarite i runga tonu i te ahua o nga korero i tirohia.

ratou rohe. Ka rua, ko nga tikanga. Ka toru ko nga piikkenga o nga kaimahi. Ka wha, ko
te ‘Ako’, ara, ko te ahua e whakahaerchia ai te taha whakaako, otira, ko te arohia (ko te
korenga ranei i péra) o nga matapono Maori o te ako. Ka rima, ko ‘Huakina’; Ko te
patai ia ‘Me pehea e huakina ai nga tatau o te whare kia pai ai te uru atu a nga akonga?’
otira, ‘Me p€hea e turakina ai nga pakitara e arai nei i ta te Maori uru atu ki nga

wananga ako ai?

Ta Anderson (1999), he kaupapa e hangai ana ki te kura tuatahi. Ka tikina atu e ia te
harakeke, otira, nga matauranga Maori, ka tdia mai ai hei tahuhu mo t&tahi kaupapa ako
ana i te kura auraki. Ko te whainga Kia kitea mai ai ména ranei i rata, otira, i whai hua
nga akonga Maori i tera tiahua whakaako ona. Ko tana i kite ai, ma te to mai i te
matauranga Maori ki roto i nga mahi ka kaha ake ta te akonga Maori kuhu ki nga mahi,
ka kaha ake te whakamahia o te reo Maori, ka hohonu ake and hoki tana marama ki nga

tiahua me nga whakamahinga harakeke.

Ara noa atu nga kaupapa e hangai ana ki te angitu o nga akonga Maori kei nga kura,
tuatahi mai, tuarua atu. Ka mutu, he rite tonu nga momo kitenga me nga tapaetanga i
puta; ko te ahurea, ko te reo, ko nga tikanga, ko te matauranga, otira, ko nga piinaha
Maori hei tiapapa e hapaitia ai nga akonga ki nga pae o Angitu. Heoi ano, ko taua patai

tonu ra, ‘Kei hea ranei aua pae ra?’

Nga piikenga kaiako.

Haunga and nga akonga, he panga nui to te kaiako ki te angitu; ko ratou nga ringa
whangai, nga ringa poipoi i nga akonga e kuraina ana (Te Tahuhu o te Matauranga,
2013; Ministry of Education; 2013). Me te aha, kua kaha hoki te putaputa mai 0 nga

kaupapa e aro nei ki a ratou, otira, ki 0 ratou piikkenga whakaako.

Te Tere Auraki.

Ko te nuinga o a tatou tamariki Maori kei nga kura auraki ¢ ako ana. Ko Te Tere Auraki
tetahi kohinga kaupapa i puta i Te Tahuhu e aro nei ki te whakawhanaketanga o nga
pukenga kaiako; ko te whakapae ia hei reira e pakari ake ai ta te Maori koke i nga wai o
Matauranga (Milne, 2009). E wha nga kaupapa ka noho i ona rekereke; ko Te

Kotahitanga, ko Te Kauhua, ko Ako Panuku, me Te Mana Korero (Ministry of
Education, 2005).

Te Tere Auraki

Hoahoa 1: Nga kaupapa o Te Tere Auraki

Ta Bishop ratou ko Berryman, ko Cavanagh ko Teddy (2007), “Te Kotahitanga is
focused on raising the achievement of Maori students through changing teacher

practice” (p. 3). Ka mutu, e toru nga wahanga o te kaupapa nei e tutuki ai téra whainga

matua.

Ka tahi, ko te ttihura i ngad matapono e angitu ai nga akonga Maori tau 9-10 i nga kura

Auraki. Mutu ana téra ka whakaritea he mahere ako whai hua e kitea ai te ahua o te

kaiako e hiahiatia ana e angitu ai nga akonga Maori. Ka mutu, ko te ahurea Maori hei
putake, ina hoki “Effective teachers of Maori students create a culturally appropriate
and responsive context for learning in their classroom” (Bishop, Berryman, Tiakiwai &
Richardson, 2003, p. 95). Me te aha, ¢ ono nga matapono 0 te ako whai hua i puta; ko te
manaakitanga, te mana motuhake, nga tiranga takitahi me nga mana whakahaere, te

wananga, te ako, me te kotahitanga.

Eke ana ki te wahanga tuarua, ka tikina ake nga mahere ako whai hua ka whakaritea ai
he kaupapa whakawhanake piikenga kaiako ¢ pai ake ai ta te kaiako hapai i te angitu o
nga akonga Maori. Ka kawea te kaupapa nei ki nga kura e toru. (Bishop, Berryman,

Powell & Teddy, 2007)

Nawai ra, nd nga tau 2004-2005 i whakarewahia ai te wahanga tuatoru o Te
Kotahitanga. Ka kawea nga kaupapa whakawhanake piikenga kaiako ki nga kura tekau
ma rua, me te aha, € 422 katoa nga kaiako 1 whai wahi atu ki ngad mahi whakangungu
(Bishop, Berryman, Cavanagh & Teddy, 2007). Otira, ta Bishop ma 1 kite ai, 1 tino whai
hua nga akonga Maori i1 ta nga kaiako whakail 1 nga matapono o nga mahere ako whai

hua i whakaritea (2007).

Ko ta Te Kauhua he aro tonu ki nga kaupapa whakawhanake piikenga kaiako, ka mutu,
ko te whainga kia mahi ngatahi nga kura me 0 ratou hapori ki te whakarite 1 enei

kaupapa (Tuuta, Bradnam, Hynds, Higgins & Broughton, 2004). Ko te whakapae ia,

Maori student outcomes will improve when they see themselves reflected in
a curriculum, and when their teachers are supported to be reflective about
their practice and to be agents of change for Maori students (Tuuta ma, 2004,
vii).
Otira, ko nga matapono i puta i Te Kauhua e angitu ai nga kaupapa whakawhanake

pukenga kaiako nei kaore tonu i tino rereké ki kaupapa k& atu; ko te whanaungatanga

(kaiako mai, akonga mai, whanau mai, hapori mai), ko te whakatinanahia o nga tikanga

Maori, ko nga piikenga o te hunga whakahaere i nga kaupapa, ko te Maori o te ahua
whakarite i nga kaupapa rangahau, ka mutu, ko te kawea o &nei kaupapa e tétahi hunga

matau ki te whakaako tamariki Maori. (Ministry of Education, n.d.)

Katoa nga kaupapa o Te Tere Auraki i to mai i nga matapono o te ahurea Maori, otira, o
te ‘ako’ hei arahi i téna, me téna kaupapa. Me te aha, e ai ki Te Tahuhu, i kaha kitea nga
hua; i pai haere nga tatauranga aromatawai, i pakari ake nga akonga, i tokoiti haere te
hunga i panaia i nga kura, a, i pakari ake te whanaungatanga i waenga i te whanau me te

hapori (Milne, 2009).

Heoi and, haunga and nga hua nei i tapaetia, ko te patai ia, ‘E tino whakapono ana ranei
nga kura he uara to te ahurea Maori?’ Ta Cooper (2012), haunga and ta Te Kotahitanga
e whai nei kia noho mana orite te akonga ki ana kaiako, ki tana kura, me tana hapori, 2,
ahakoa he whanui ake ta ratou aro ki te ahurea Maori i te whakaaro he ‘waiata me te
haka’ noa iho, t€ korerotia e ratou te wahi (ména ranei he wahi) o te matauranga Maori
ki te plinaha matauranga i Aotearoa. Tana, “At best, Maori students’ social and cultural
capital is seen as a form of knowledge, but only insofar as it serves as a scaffold into
‘real’knowledge” (2012, p.70). Ka korerotia nga ahuatanga o te ahurea Maori and nei he
momo whakarakai, he momo hapaitanga ranei e whai wahi ai te tangata ki nga
matauranga tino whai take, t€ kitea tona wariu ake. Ka hoki and ki taua patai he rite

tonu te puta mai; Ko hea nga taumata angitu e whaia ana?

Ta Milne (2009), he whakatiipato tonu i a tatou. Tana,

The involvement of the Ministry of Education in initiating and contracting
these developments however, also ensures they are designed with western
academic achievement goals and lay few claims to outcomes that lead to
cultural identity or competencies. There is little room for cultural
achievement, other than increased proficiency in heritage languages, in our
educational white space. (p.14).

Ka korerohia ana nga ‘hua’ nei, te ‘angitu’ ranei o nga akonga, ko te whakatutukihia o
nga taumata angitu 0 ngai tokeke, o ngai whai rawa, o ngai auraki e matua whaia ana;
ko nga whakamatautau, ko te reo matatini, ko nga hua a-tatauranga, ko nga tohu
matauranga whare wananga hoki. He mea tiki atu te ahurea Maori e eke ai te akonga ki

nga taumata auraki, t&€ whai whakaaro, t€ aro ranei ki nga taumata angitu o te ao Maori.

Tii Rangatira.

Ko ta tetahi and kaupapa a Te Tahuhu, ko 7% rangatira — Te kaitataki i te matauranga
kaupapa Madaori (Ministry of Education, 2010a), he aro ki nga mahi a te hunga
whakahaere i1 nga kura rumaki me nga tini haepapa hei pikau ma ratou e eke ai nga

akonga ki nga taumata.

Ko te arotahinga matua a te matauranga kaupapa Maori, kia tutuki i nga
akonga nga mea katoa e taea ana e teéna, e t€na. Heoi, e tutuki ai téra, me tutd
mai nga kaitataki e tino whai hua ana ta ratou mahi, he tangata méhio ki te
whakatitina i a ratou tangata, i a ratou akonga. Ma ratou and e arahi nga taiao
ako ngangahau tonu e eke ai nga akonga ki nga tino taumata, ¢ angitu ai
ratou, i runga i ta ratou td hei Maori, hei tangata and o te ao (Ministry of
Education, 2010a, p.40).

Ka mutu, pénei i nga matapono i puta i nga kaupapa i runga ake nei, ko te ao Maori and

hei tahuhu mo6 ténei kaupapa.

He herenga whakaaro.

Ahakoa he korero kura, whare wananga ranei, ahakoa he korero i nga ahuatanga hapai,
whakatoto ranei i ta te akonga haere, ahakoa ko nga pukenga o ngai arahi, o ngai mahita
ranei e korerotia ana, kei te kitea te panga mai o te ahurea Maori ki te ahei, ki te korenga
ranei o te Maori i ahei ki te eke ki nga pae o Angitu. Heoi and, e rérere tonu ana nga
tohe ki te ahua o aua pae ra! Mokori and kia tahuri te aro i konei ki te whakamaramahia

0 te angitu.

Te whakamarama i te Angitu

Kua korerohia te panga o te ao Maori ki te angitu o ngai Maori. Heoi, Ko aua patai tonu
ra mo nga taumata angitu e toiri mai ana; ‘He aha ra ia nga taumata angitu ¢ whaia ana?’
otira, ‘Ko hea nga taumata tika e kiia ai he angitu Maori?’ Kua oti k& taku tapae, ko nga
kura katoa o Aotearoa e herea ana ki nga tutohu a Te Tahuhu; t€ whakaatahia tona
auaha Maori. Ka mutu, he rite tonu te pératia o nga iwi taketake o te ao; natia ana te
kaki o Oruoru ki nga tutohu a Nuipuku. Na whai and te aro ka tahuri i konei ki te

angitu; ki te whakamaramahia ona e ngai taketake, otira, ki te pehea o tera mahi.

Nga mata tini 0 Angitu

E hia k& nei nga kaupapa e aro nei ki te whakamaramahia, otira, ki te whakatutukihia o
te angitu i ona tini horopaki. Ka mutu, ahakoa he korero matauranga (M. Durie, 2003;
Anderson 2009; Herbet, 2003 ; Lipine, 2010; O’Loughlin, 2013; L. J. Smith, 2012;
Tiakiwai, 2001; Tocker, 2002; Komlos, 2011; Pau’uvale, 2011; Wilkie 2010;
Campbell & Stewart, 2009; Eiben 2008; Oloo, 2005; Ekert, 2001), rakahinonga
taketake (Ruwhiu, 2009; Lindsay, 2005; Foley 2003, 2006; Dawson, 2012; Mataira
2000; Henry, 2007, 2008), whakauka (Axford, Hockings & Carter, 2008), umanga
(Heslin, 2005), ratonga a-iwi (IRI, 2002), whakarite whenua Maori (White, 1997), ropa
hapori (Darkins, 2010), papaho (Holtan, 2010), haonga ika (Hilborn, 2007), hangarau
(Wateridge 1998), whanaketanga taketake (Groenfeldt, 2003) ranei, he whanui te titiro,
he huhua nga whakamarama, he tini nga wahanga, otira, nga whakatinanatanga; he mea

whakaata 1 nga tirohanga ki te ao, otira, i te ahurea o t€na, me te€na iwi.

I ona wa, ka whaiti ta &tahi tirohanga i ta &tahi atu. Ta Lipine (2010), nona e aro ana ki
te angitu matauranga, “...educational success and achievement can be viewed from a

narrow perspective such as academic excellence, or from a broader point of view which

includes other aspects of life” (p. 114). Waihoki, ta Maddock (1999), i ana mahi

rangahau e hangai ana ki nga rangatahi kua ahua raru i te kura, “A student of a CDS
may define success as minimally as finishing the day, as short-term as finishing the
year, or as broad as trying to not drop out” (p. 3). He huhua nga momo
whakamaramatanga, he huhua an6 hoki nga aronga ka taea i te horopaki kotahi; kei te

ahua tonu o te tangata, otira, o te kaupapa.

NGO reira, me uaua ka waihangahia t€tahi whakamaramatanga kotahi mo te angitu e
kapia ai ona katoa; ma te horopaki k& e whakatau ai. Ta Tripcony (2003), “The notion
of success is contextual and therefore has varying interpretations” (p. 34). Ka rereke ana
te kaupapa, te hunga ranei na ratou te kaupapa, ka rereké ano hoki nga tirohanga ki te

angitu.

Ta te ao taketake

Ko ta te Uru, otira, ko ta te Nuipuku, he tiro tokeke atu Ki te ao. Heoi ano, ta te taketake
he aro whanui, he aro a-tuakiri atu (Te Ruki, 2010). Ka mutu, taka rawa mai ki te
whakamaramabhia o te angitu KKM, ko aua tirohanga tonu ra. Me te aha, kua kaha haere
ta ngai taketake aro ki te angitu i nga horopaki rerek€ hei tohe i te herea o ratou ki nga
tirohanga a Uru, ki nga ttitohu a Tini. No reira, he paku wahanga korero e whai ake nei
kia tirohia ai €tahi o aua ti kaupapa ra, kia rangona ai nga momo matapakinga angitu

taketake.

Rakahinonga taketake.

Ta nga whakamarama e kaha ana te rangona, ko te piitea ka riro i te pakihi, 1 te
kaipakihi ranei te tino tiitohu angitu i nga mahi rakahinonga (Foley, 2003). Heoi ano, ta

Lindsay, “Indigenous values and thinking are holistic; thus Indigenous success is

measured in terms of various interrelated economic and non-economic dimensions”

(2005, p. 5).

Ko ta te tirohanga taketake, haunga ano te aitanga a ohanga, he taumata and e whaia

ana;

¢ Kia whai oranga te whanau, otira, te hapori i nga mahi pakihi.
¢ Kia mau ki te tino rangatiratanga.

e Kiamana, kia @ hoki ki te ahurea.

e Kia ora tonu nga tikanga.

¢ Kia tiakina te taiao (Foley, 2003; Henry, 2007, 2008; Lindsay, 2005; Ruwhiu, 2009).

Whakauka.

Ta Axford ratou ko Hockings ko Carter (2008) he aro ki nga mahi whakauka whenua i
nga moutere o Te Moana-nui-a-Kiwa. Ka riro ma nga hapori tonu o6 ratou ake whenua
hei whakauka, me te aha, ko a ratou ake tikanga, ko 0 ratou ake matauranga and hoki
hei arahi i éra mahi. Heoi and, ahakoa téra, ka riro tonu ma te rawaho nga mahi
whakauka nei hei arotake. Ko ratou tonu nga kaiwhakatau ko hea nga taumata ¢ tika ana
kia ekea, a, hei tahuhu mo a ratou whakatau ko Whakapae raua ko Whakapono. Me te

aha, he rite tonu te kiia atu o nga hapori, kua kore ratou i eke.

Ta te tirohanga a Nuipuku, he mea hangai te angitu whakauka ki nga taahua kaiao,
koiora and hoki. Heoi, ta Axford ma (2008) me hangai hoki nga tiatohu angitu ki nga
hapori tonu, ina hoki, nd ratou nga whenua, otira, ma ratou ano hei whakauka. Me te

aha, ara noa atu nga tatohu angitu i tua i nga momo koiora, kaiao ranei. Anei &tahi;

Nga tiitohu angitu whakauka a Axford ma

WHAINGA

TUTOHU ANGITU

Ma te hapori ake nga
whakauka e pikau

mahi E whai wahi ana ranei te hapori ki nga mahi?

Ka whakawatea ranei ratou 1 a ratou ano ki te hiki i
nga mahi?

Me kotahi te waihoe

E mahi ngatahi ana ranei te hapori ki te whakauka
whenua, t€ tohe, t€ whawhai ranei.

Me whai hua, me whai oranga nga E watea tonu ana ranei &tahi whenua ki ngad mahi

whanau

ahuwhenua?

Ratonga a-iwi.

Ta IRI* (2002) he aro ki nga tiitohu angitu e hangai ana ki nga ratonga a-iwi. Ta ratou,

ma te T ki ngd matapono kaupapa Maori i rarangihia e L.T Smith (1999) e angitu ai, ina

hoki kei roto tonu i &a matapono ra nga tino tiitohu angitu moé nga ratonga a-iwi. Me te

aha, 1 tikina atu e ratou aua matapono kaupapa Maori ra, ka whakahangai ai ki nga

kawenga a nga ratonga a-iwi. Anei ¢ whai ake nei tétahi paku whakarapopototanga o

aua tutohu ra ki ta te kairangahau nei 1 kite ai.

Mabhere 6

Nga tiitohu angitu ratonga a-iwi

MATAPONO

TUTOHU ANGITU

Aroha ki te tangata

Me mauritau te iwi ki te ahua o nga kaupapa, nga
ratonga ranei e kawea ana.

He kanohi kitea

E mauritau ai te iwi ki nga kaupapa, me whai wahi atu,
me mohio ki nga kaikawe i aua kaupapa ra.

Titiro, Whakarongo...Korero

E eke ai te kaupapa, me aro mai te iwi. E aro mai ai te
iwi, me pakari nga hono, me renarena nga taura here. No
reira, me noho matamua a Whakarongo raua ko Titiro;
taria te wa ka whanau mai te teina, ko Korero.

Manaaki ki te tangata

Me mahi ngatahi ki te iwi md ratou nga ratonga, ka
mutu, me whai hua ratou i nga kaupapa.

Kia tapato

Kei poka tikanga, kei takahi kawa, ka mutu, me tiaki nga
ratonga a-.iwi 1 a ratou and; me mahara, me marama
hoki ki te wahi ki a ratou i roto i nga mahi.

Kaua e takahia te mana o te
tangata

Me whai wahi te iwi ki nga mahi katoa; ko ratou tonu te
aronga.

! International Research Institute for Maori and Indigenous Education

Kia ngakau mahaki Kei noho ka kuhu whakahitht atu ki waenga i te iwi; me
whakaiti, otira, me kuhu atu i runga i te ngakau pai me te
ngakau hihiko kia whai hua ai te iwi.

Nga mahi whakarite whenua Maori.

Ta Paul White (1997), i ana mahi paerua, he aro ki nga whenua i Te Taitokerau, otira ki
nga titohu angitu m6 nga mahi whakahaere i nga kaporeihana Maori. Me te aha, ka
arohia te tiakina, te whakaritea, me te whakamahia o nga whenua ra e tahuratia ai nga

titohu angitu.

Ta White, “Most written material emphasises the importance of financial
considerations, and relies heavily on western concepts and perspectives of business
success in terms of profit, growth in share value, and dividends.” (1997, p. 5) Heoi, ko
tana i kite ai i ana mahi rangahau, ka matapakihia ana te angitu e ana kaiurupare, ko nga
toahuatanga a-ahurea, a-hapori, a-torangapi, a-ohanga, a-tinana, a-whakahaere and hoki
ka korerohia. Anei e whai ake nei €tahi o nga tiitohu 1 puta;
e Me matua whakatau i t€tahi pae tawhiti, heoi, me marama tonu te kitea
ona.

e Me pukenga, me rangatira te komiti me nga kaimahi o te kaporeihana, ka
mutu, me péra and hoki nga mahi ka oti i a ratou.

e Me whai wahi tonu atu nga tangata nd ratou te whenua ki 0 ratou
whenua, ka mutu, me mau tonu i a ratou to ratou tino rangatiratanga.

e Kei arotahi te whakamahia o te whenua. Me ata wawahi te whenua kia
whakaukahia &tahi wahanga, kia whakawhanakehia &tahi; kia huhua, kia
whanui hoki ona whakamahinga.

e Ina tirohia nga rawa o te kaporeihana, ko nga patai matua ko nei; ‘Kei
te ora ranei te kaporeihana, a-rawa nei?’‘Kei te heke iho ranei nga nama
hei utu mana?’

e Ka tino whai take te hapori, no reira ka tirohia ména ranei e whai oranga
ana te hapori i nga mahi, i nga rawa a te kaporeihana. Ka tirohia ména
ranei e hua ake ana &tahi kaupapa hei hapai i te iwi (hei tauira: hanga
papakainga, whakarite mahi, whakawhanake i nga marae, i nga wahi
hakinakina ranei).



63

e Kei te tika ranei te whakamaramahia o nga whakahaerenga ki nga
kaiwhaipanga, ka mutu, ka marama ranei ki a ratou aua whakamahuki
ra?

o Kaei te T ranei nga kaiwhakahaere ki nga ture o te whenua, ka mutu, ka
tutuki ranei i a ratou nga mabhi e tika ana i raro i aua ture ra?

e Ka mahi tahi te komiti whakahaere me nga kaiwhaipanga, otira, e
marama ana ki a ratou nga nekenckehanga katoa o te kaporeihana.
(White, 1997).

Ta White ano,

The ideal situation described would have “the people and the land
developing together, not one without the other.” There was a desire
expressed to move away from an “us and them” situation where management
effort and shareholder input was integrated. The following comment sums up
this view...“When people take ownership rather than the incorporation
having to put everything in place.” (1997, p. 50).

Kei te kite atu i te whanui o te aro a te hunga i uiuitia e White ki te angitu. E kore e

angitu 1 nga pitea anake, engari k& ia, kei te ahua o nga whakahaere, kei te ahua hoki o

nga hua, rawa mai, tuakiri atu, ka puta ki te hapori whanui.

Matauranga®?,

Ta Herbert (2003) he whai haere i nga akonga nd nga iwi taketake o Te Whenua
Moemoea kei te whare wananga e ako ana. Ko tana i aru ai ko nga korero, ko nga
whakaaro, ko nga whakamaramatanga mo te angitu ki ta nga iwi taketake i kite ai. Ko

Herbert hoki tétahi e tapae nei he rangiwhawha ake a te taketake whakamarama mo te

Na, e toru nga pekanga angitu i puta i ngd mahi a Herbert (2003); ko te angitii ki ta te
whanau 1 kite ai, ko nga tirohanga ake a t€na, me téna tangata, otira, ko tirohanga k€ atu
1 &ra. Anei e whai ake nei &tahi titohu angitu i puta 1 nga akonga i uiuitia e Herbert, ka

mutu, marakerake ana te kitea, kei t€na, me t€na, ona whakaaro;

12 Aini tirohia ai nga kaupapa e hangai ana ki ta tatou, ta Ngai Maori whai i te matauranga, heoi and ta &nei he whakaatu i tahi
kaupapa kua puta i iwi k€ atu i a tatou mo te angitu i a ratou ake kaupapa.

e Ko te whanui me te hohonu o ngad whakaaro, otira, ko te pai o te
whakaputahia me te whakamaramahia o aua whakaaro ra.

e Ko te whai wahi atu ki te tini o te kaupapa, me te aha, tutuki noa ana.

e Ko te para i te huarahi e koke whakamua ai te tangata, otira, e whai
oranga ai ia mona, mo tona whanau, mo tona hapori and hoki.

e Ko te pakari o te ahurea, ina hoki, koia hei tuara. Ma te ahurea te tangata
e arahi ki nga tapuhipuhitanga o Angitu.

e He angitu te whai wahi noa atu ki te whare wananga, he nui nd nga
taimahatanga e pikauria ana e te akonga me tona whanau e pehi nei i t€ra
whainga.

e Ko te matau, ko te marama o te tangata ki nga kaupapa huhua o te wa.

e Ko te maia o te tangata ki te kuhu atu, ki te whakatakoto whakaaro ano
hoki ki nga kaupapa huhua.
Waihoki, ta Komlos (2011) he wetewete i te angitu o nga akonga taketake i te horopaki
o te whare wananga. Ka matua arohia nga akonga tau tuatahi nd nga iwi taketake o
Amerika ¢ ako ana i nga mabhi tuhituhi ki nga whare wananga e toru. Ahakoa ko te
aronga matua 1 ana mahi ko nga tiahua e taunaki ana i te akonga e eke ai ia, ko tetahi

wahanga o ana mahi e aro ana ki nga whakamaramatanga me nga tiitohu angitu.

Pénei ano 1 ta Herbert (2003) 1 kite ai, he whanui rawa nga tirohanga a nga akonga 1
arohia e Komlos (2011) ki te angitu. Hei tana, “...goals and ideas of success for these
participants range from concrete academic expectations, such as achieving a grade or
following standards of writing, to more affective and socially-driven motivations, such
as making a positive impact and helping others (2011, p. 88). Anei and &tahi o nga

tiitohu i puta®®;

13 N3 te kairangahau nei &nei whakarapopotohanga.

Mabhere 7

Ngd momo titohu angitu matauranga a Komlos

AHUATANGA TUTOHU ANGITU
Nga piikenga tuhituhi Ko te ahei ki te ruku ki nga rétotanga o Hirikapo, ka tdia mai ai a
Huatau.

Ko te ahua o aua huatau ra.
Ko te whakatakotoria o te kupu kia tika, kia rere, kia marama.

Te ahua o nga tuhinga Ko te ahei o te kaituhi ki te whakarata mai i te hunga panui ki ana
tuhinga.

Whanau, hapori, iwi Ka whakatairangahia nga momo taumata ka taea ¢ te tangata, me
te aha, whakapoapoatia ana &tahi atu kia whai i te matauranga hei
oranga mo ratou, mo 0 ratou whanau and hoki.

Tau rawa mai ki Aotearoa nei, ara hoki nga kaupapa e aro nei ki nga tirohanga a nga iwi
0 Te Moana-nui-a-Kiwa ki te angitu. Ta Lipine (2010) he aro ki te noho a nga Hamoa Ki
nga kura tuarua, me nga taahua (ki ta ratou i kite ai) i angitu ai ratou. Haunga and te
aronga matua o ténei kaupapa, i tirohia tonutia e Lipine nga momo whakamaramatanga
mo te angitu matauranga ki ta te tirohanga Hamoa, ka mutu, kaore i1 paku rereké ki nga

kitenga a Herbert (2003) raua ko Komlos (2011); he whanui tonu te titiro.

Ta Lipine “...success is measured by the individual’s ability to identify within a group,
relate with others and obey God. To be part of a community or group these people must
learn and gain knowledge of fa’asamoa and of the world through others and to abide by
God’s rules” (2010, p. 114). Haunga tonu te ahua takitahi o nga mahi i te kura, e angitu
ai te tangata, atu i nga mabhi i te kura tonu, me @ ki nga ahuatanga fa ‘asamoa; ko te reo
me te ahurea, ko nga whakapono, ko nga tikanga Hamoa, tae atu and hoki ki te hapori,
ki te whanau me te iwi whanui. He mea t6ai hoki &nei kitenga ¢ Penn (2010) nona i aro
ki ta te Hamoa (i whanau mai 1 Aotearoa) noho i te whare wananga, me nga ahuatanga
ka papa atu ki te angitu; ko te ahurea, ko te tuakiri, ko te fa’asamoa, ko nga pikaunga o

waho atu o te whare wananga i matua korerotia.

Waihoki, ko ta Pau’uvale (2011) he aro ki te kounga o nga mahi whakaako

kohungahunga i nga puna kohungahunga mo te reo Tonga; Ka tirohia te kounga ki ta te

Tonga i kite ai. Ta Pau’uvale he tohe i te arotakehia 0 nga mahi a nga puna nei e Te Tari
Arotake, he rereké rawa no a ratou tohutohu mo te ahua e tika ana kia whakahaerehia
nga puna téra i ta te Tonga i kite ai. Tana, i puta i Te Tari Arotake &tahi tino tohe ki nga
whakahaere a te puna kohungahunga. He tohe i puta mo te ahua o nga piirongo arotake
tamariki i tuhia e nga kaiako, md te roa o te wa e noho whariki ana nga tamariki, mo te
fevahevahe’aki (ko te whakahoahoa, te manaaki, me te whakawhanaungatanga) me ona
tini whakatinanatanga, mo te aro hoki ki nga hiahia, ki nga manawareka o nga tamariki.
Me te aha, he nui nga piirongo a Te Tari Arotake e mea ana kaore nga puna nei i te eke
ki nga taumata e tika ana. Heoi and, ta Pau’uvale, he kiiare nd ratou i péna ai te
whakatau, ina hoki, katoa nga mahi i nga kohanga nei ¢ whakaata ana i ta te Tonga

tirohanga ki te ao.

Na whai and a Pau’uvale (2011) ka whakatakoto i ngd whakaaro o &tahi o te whanau o
te puna reo mo te kounga o nga mahi. Otira, ko aua ahuatanga and i puta, ara, ko te
ahurea, ko te reo, ko nga tikanga me nga whakapono Tonga:
¢ Ko te pakari me te kounga o te reo Tonga e korerohia ana e nga kaiako, e
nga tamariki and hoki.

e Ka riro ko nga tikanga, ko nga whakapono Tonga hei arahi i nga mahi, i
nga whakahaere.

e Ko te ahua o te va, ara, o te whanaungatanga i waenga i nga kaiako, me
nga tamariki, tae atu hoki ki nga matua.

¢ Ko te whakatinanatanga o te ahurea Tonga.
e Te ahei o te tamaiti ki te panui, ki te tuhituhi and hoki i te reo Tonga.

o Ko te ora o te tangata kakato (ko te tangata i 6na katoa), ara, ko tana
tinana, tana wairua, tana hinengaro, tae atu ra ki ana piikenga.

e Mena ranei e hangai ana nga ‘wlungdanga o te tangata, ara, ko ana
waiaro, me ana mahi ki te faka-Tonga, ara, ki nga tikanga, ki nga ttahua
o nga iwi o Tonga.

e Mena ranei e whakaata ana nga ngaue, ara, nga mahi a nga kaiako i te
ahurea, nga tikanga me nga whakapono Tonga (Pau’uvale, 2011).

He herenga whakaaro.
Na, ehara 1 te mea ka kapi katoa nga korero mo te angitu taketake i nga kaupapa i1 runga
ake nei; kore kore he nui atu nga korero. Heoi and ta nga kaupapa nei he whakaata i nga
mata tini o Angitu, otira, he whakat 1 a te takatake tirohanga ki te a0 ma roto mai 1 a

ratou ake matapakinga angitu.

E marama ana te kitea atu kei te ahua tonu o te kaupapa me Ona katoa nga
whakamaramatanga me nga tiitohu angitu. Waihoki, he rereké nga aronga, nga whainga,
me nga ahua karawhiu, o t€na, me téna kaupapa i tirohia i konei, me te aha, he rereke te
korerohia o te angitu. Hei putake mona ko te whakatutukihia o nga whainga, o nga
timanako me nga hiahia o te hunga na ratou te kaupapa. Haunga and téra, ko tetahi
ahuatanga he rite tonu te puta mai, ahakoa te kaupapa, ko te whanui o nga whainga me

nga aronga, otira, ko te huhua o nga tiitohu angitu.

Ka tikina ake i konei nga kupu whakatiipato a Cameron (1963) hei wero i te hirikapo
“Not everything that counts can be counted; and not everything that can be counted
counts” (p. 13). Kei warea noa tatou ki nga tatauranga, kei whaiti rawa te titiro, engari
ké ia me tuwhera te ngakau ki nga wharahitanga o Angitu e kitea mai ai Ona tini

whakatinanatanga.

Nga tiitohu angitu matauranga (Aotearoa)

Kua tirohia, kua matapakihia, kua huritaongia nga korero angitu a nga iwi taketake i tua
atu i a tatou, 1 te Maori. Me te aha, atu i1 konei, ka whakawhaitihia mai nga korero angitu

nei ki Aotearoa, ki a tatou te Maori, otira, ki te puku o ténei kaupapa tonu, ki te KKM.

Ta te nuipuku.

Ko nga paecaru angitu matauranga e matua whai take ana, ¢ matua whaia ana, ¢ matua

aminchia ana e te tokomaha, ahakoa kura kohungahunga, kura, wananga ranei, ko éra e

hangai ana ki te tangata kotahi, ki nga momo whakamatautau, ki nga tohu matauranga,
ki nga pikenga panui, tuhituhi, and hoki; he mea whakaata i nga matapono o te Uru.
(Lee, 2008; Martin, 2012; Milne, 2009; Tiakiwai, 2001). Ta Ekert (2001), “...criteria for
identifying high achievement (e.g., grades, standardized test scores, or high school
graduation) reflect the accepted definition: individual performance relative to a single

standard of excellence” (p. 257).

| Aotearoa nei, i te taumata o nga kura, ko nga Paearu a-Motu, ko Te Tohu Matauranga

a-Motu, me nga tohu kuhunga whare wananga nga titohu matua (Graham, 2009).

Our predominant indicators of success centre on improvement of literacy —
in English — and of numeracy scores, national qualifications results and
entrance to university (Milne, 2009, p. 18).

Waihoki, ta nga whare wananga, ko te tokomaha o nga tangata e whai ana, otira e
whakatutuki ana i nga tohu paetahi, paerua, kairangi an6 hoki (me te pai o nga maka),
tae atu ra ki te ahua o nga tiranga mahi ka riro i nga akonga ka puta i nga wananga hei

tiitohu angitu.

Ka mutu, ka arotakehia ana te tangata, te kura, te whare wananga ranei, ka ata
whakatauritehia nga tatauranga ki tangata k& atu, ki kura k¢ atu, otira ki iwi k& atu. Ma
te whakamahi hoki i ngd momo ttitohu pénei e ngawari ake ai te ine 1 te angitu o tetahi

tangata, o te€tahi kura, otira, o tetahi kaupapa.

Ta te Maori.

Kua tirohia ta te nuipuku e whai nei. Ténei te aro atu inaianei ki nga kaupapa Maori e

matapaki ana i ta te Maori tirohanga ki te angitu matauranga.

Ta Durie.
Ko ta M. Durie (2003) mahere md te ‘Maori educational advancement’ tetahi he rite
tonu te korerotia i roto i nga tau. Ka mutu, kua noho t€nei mahere ana hei tiapapa mod
nga kaupapa huhua e ngana nei ki te hapai i ngad kaupapa matauranga Maori (Ministry

of Education, 2007 ; L. J. Smith, 2012; Tiakiwai, 2001 ; Tocker, 2002).

He mea whakapuaki te mahere nei e Durie i nga ‘Hui Taumata’ mo te matauranga i ta ki
Taupd i te tau 2001. He mea karanga nga hui nei e Ngati Tawharetoa 1 runga i nga
awangawanga ki ta te Maori noho i ténei ao, me te mohio ko te matauranga tetahi o nga
tino ara e whai oranga ai te iwi. Ahakoa ko te aronga matua o nga hui nei ko ta te Maori
whai matauranga, ko te oranga me te whanaketanga o te ao Maori tonu i te putake. Ta
Durie (2003), otira, ta tana mahere, e toru nga whainga matua e whai hua ai te Maori i te

a0 matauranga.

Ka tahi, ‘to live as Maori’. Me whai wahi atu nga akonga ki nga ahuatanga o te ao
Maori, ara, ki te reo, ki nga tikanga, ki nga marae (me ona katoa), otira ki nga rawa, ki
nga rauemi kua roa nei e manaaki ana 1 to tatou iwi (te whenua, nga kaimoana, nga

ngahere). Tana, ta Durie (2003),

To the extent that the purpose of education is to prepare people for
participation in society it needs to be remembered that preparation for
participation in Maori society is also required. If after twelve or so years of
formal education a Maori youth were totally unprepared to interact within te
ao Maori, then, no matter what else had been learned, education would have
been incomplete (p.199).

Ehara i te mea me waiho ma nga kura anake e whai wahi atu ai te tamaiti ki tdona ao
Maori, e kao. E tika ana, ma tatou tonu te ao Maori hei kokiri ténei kaupapa. Heoi, kei
parea e nga kura, e te Kawanatanga ranei nga ahuatanga o te ao Maori ki rahaki ina hoki
ta Durie (2003), “Being Maori is a Maori reality. Education should be as much about

that reality as it is about literacy and numeracy”(p. 200).

Ko te tuarua o nga whainga, ‘o actively participate as citizens of the world’ (p. 200).
Haunga and te pakari o te haere i te a0 Maori, me pakari tonu te haere i ao k&. Me
whanui te titiro ki to tatou ao, ka mutu, me raweke, me whakamatau, me wetewete 1 ona
katoa, ka tika. Ta Durie, ¢ tika ana kia kite a-kanohi, kia rongo a-tinana, kia whai
wheako and hoki nga tamariki i nga tini horopaki o te ao pénei i te hakinakina, nga mahi
piuioro, nga momo hangarau, nga mahi a te rehia, te toro ki nga wahi, ki nga whenua, ki
nga ahurea o te ao, tae atu hoki ki ngd momo mahi pakihi, ture, piitaiao, haere ake, haere

ake. Kei noho pukenga tahi, aronga tahi ranei nga tamariki. Tana;

This does not contradict the goal of being able to live as Maori; it simply
recognises that Maori children will live in a variety of situations and should
be able to move from one to another with relative ease (p. 200).

Me te aha, ka haere tonu ana tapaetanga, “If years at school do not lead to some
readiness to confront the world, and to participate actively in it, then opportunities for
Maori advancement will have been sacrificed” ( Durie, 2003, p. 200). He ao hurihuri te
ao e noho nei tatou. Ka mutu, e whai hua ai tatou, e eke tonu ai tatou ki nga
karamatamata, me huri tahi hoki tatou. Me 1 tonu, me pupuru tonu ki nga ahuatanga o te

ao Maori, heoi and, me toro tonu atu te ringa ki waho atu.

Ko te tuatoru o nga whainga a Durie (2003), ‘to enjoy good health and a high standard
of living’. Kua roa nei a ngai Maori e noho rawakore ana, ka mutu, ko nga raru, ko nga
aup€hitanga, ko nga mauiuitanga ka hua ake i t€ra noho, kaore e wawatahia ana mo nga
reanga 0 mohoa nei. Na, ko t&étahi o nga hua ka puta i te whai matauranga, ko nga rawa
ka riro i te tangata. Ahakoa ehara pea ténei i te€tahi o nga whainga matua mo te
matauranga, ara tonu nga hua ka puta i a ia. Na whai, ‘A successful education therefore
is one that lays the groundwork for a healthy lifestyle and a career with an income

adequate enough to provide a high standard of living’ (p. 201).

E rata atu ana au ki &nei matapono i whakapuakina e Durie, he whanui nd te titiro ki te
matauranga, otira, ki nga hua e whaia ana, ka mutu, e hangai marika ana ki te angitu. Ko
taku whakamaoritanga i taku i marama ai ki te ia 0 a Durie korero e pénei ana; e eke ai
te tangata, me pakari tana tii, me haneanea tana haere i te a0 Maori. Ko te ao Maori hei
ahuru mowai mona ka haereere ana ia i te mata o te whenua, heoi and ra, me waia tonu
ki nga tuahua o ao ke atu, o ahurea k& atu. Me kapo ake i 6na painga hei painga and mo
tatou te tangata, ina hoki, he ao hurihuri ténei ¢ nohia ana e tatou, ka mutu, e ora ai

tatou, me péra hoki tatou.

Ko te painga o €nei whainga, ki taku titiro, kei te kite atu i te haere ngatahi o te ao
Maori me ao k& atu. Me noho ko te ao Maori hei matua, heoi and, t€ taca te karo nga
hua ka puta i te toro ki ao i tua atu. No reira, kei hiikore tatou ki nga hua o wao k& atu,
engari, tikina atu nga miro reka e nanea ai te puku, ka whakapeau ai nga hua kawa e

whakararu nei i a ia.

Ko taku he kawe atu i nga huatau nei, ka ata wherawherahia e kitea ai 6na panga ki te
KKM. Aini pea ko te patai tika, me pehea e tutuki ai aua whainga matua? Otira, he aha

ra nga titohu angitu e kiia ai kua tutuki éra whainga ra?

Na, ko taku e kite nei ko nga matapono i rarangihia e Durie e matua aro ana ki te tangata
takitahi, ki nga piikenga e tika ana ka riro i a ia nona i te kura, otira, ki nga hua ka puta
ki a ia tonu. E taunaki ana ahau ki énei matapono, heoi, kia hoki and ki nga matapono o
TAM, ko te whakaputahia o nga raukura mo nga iwi hei uaratanga matua. Me te aha, ko
tera e tapaetia ana e te kairangahau nei, ko teétahi and wahanga o te angitu 1 te horopaki
0 te KKM, ko te ahua o nga hua ka puta ki nga whanau, ki nga hapori, ki nga hapt, ki

nga iwi.

Na whai ano, hei apitihanga ki nga matapono a Durie (2003) e matua hangai ana ki te

akonga, ka tirohia and hoki nga hua (péna ranei he hua) kua puta ki 6 nga purapura o

TKKM o HWM whanau, ki 6 ratou iwi, ki 0 ratou hapti, me nga hapori e noho nei
ratou. Ka rere hoki nga whakaaro ki nga wa 0 raurangi, otira, ki nga patanga o €nei hua
nei ki nga whakareanga e pihi ake ana. Ko taku e tapae nei i €nei mahi, ma reira e Kitea

ai €tahi o nga tino hua o TKKM o HWM.

He kaupapa ané.

Ta Tiakiwai (2008), he whai haere i ta Durie (2003) i tapae ai, otira, he whakahangai ki
tana iwi 0 Tainui, kia puta ai tétahi whakamaramatanga angitu matauranga a-iwi mo
ratou ake. Otira, ko tana, “...a Maori notion of success is able to combine academic
achievement (through graduation — a western standard), with the maintenance and
retention of one’s cultural identity, and thus the maintenance and retention of cultural

integrity.” (p.53)

Ka taunakitia hoki te tirohanga nei e Lisa Smith (2012);

Success...includes, but is certainly not limited to, academic achievement.
Instead, success is made up of a number or jigsaw puzzle pieces. These
include the ability to develop a positive Maori identity, belonging to a
whanau, working and learning as a collective and engaging in the rewards
and responsibilities that come with a Maori identity claim (p.120).

Otira, ko ta Penetito (2010);

What Maori really want and need are those fruits that originate in Te Moana-
nui-a-Kiwa (the Pacific) and in Aotearoa (New Zealand). These are the fruits
that belong to them and which they have been systematically denied for at
least 150 years. This is what it means for Maori today when they assert that
they want to be more Maori. They want to know their language; they want
their traditional institutions (the marae, for example) to flourish; they are
hungry to learn about their ancient history as well as their interpretations of
colonial history; they are aware their ancestors keenly sought much that
belonged to European civilisation, and they want to honour that desire with
at least the same amount of vigour as their tiipuna demonstrated; they want
to maintain those aesthetics that derive from the Maori world, which make
them unique in the world; and more than anything else, they do not want to
be limited in any way in terms of where and how they regain these fruits (p.
252).

E angitu ai te Maori, me matua cke ia i te ao Maori me te ao Pakeha. Ka mutu, ¢ kore e
angitu, e kore ranei e rangatira te tangata, otira, te iwi Maori i nga tohu, i nga
aromatawai, 1 te piitea, i nga rawa anake, heoi and, ka whai take and hoki ko te marama
ki nga ahuatanga ahurea o te ao Maori, ko te matatau ki te reo me nga tikanga Maori,
nga korero whakapapa, nga waiata, nga karakia, me nga korero o nehe (M. Durie, 2001,
2003; Lee, 2008; Greenwood et al., 2009; Macfarlane, 2003; L. J. Smith, 2012,

Tiakiwali, 2001; Tocker, 2002; Poutu, 2007).

Ko Ka Hikitia (Te Tahuhu o te Matauranga, 2009; Ministry of Education, 2009, 2009b)
tetahi and kaupapa e whakawhirinaki atu ana ki a Durie (2003) korero. Koinei te rautaki
matauranga Maori a te Kawanatanga. | whakarewahia tuatahitia te rautaki nei i te tau
2008, ka mutu, i hangai ki nga tau 2008-2012. Ko te aronga o te kaupapa nei i hua and i
a Durie (2003) mahi, ara, ko ‘Kia Maori a Maori ki Taumataora”'®. Me te aha, ta Ka
Hikitia, e tutuki ai téra whainga, me matua toro atu ki te ahurea, otira, ki te tuakiri
Maori. Ta Ka Hikitia, “Maori enjoying success as Maori’ requires Maori to achieve
both universal outcomes and outcomes that are unique to each learner — and to each
learner as Maori” (Ministry of Education, 2009, p. 18 ). Whanui mai, motuhake atu, he

huhua nga hua e whaia ana e eke ai te tangata.

Na, e toru nga wehenga 0 te rautaki nei e tino hangai ana ki te korerotia o te angitu. Ka
tahi, ko ‘Te Parekereke’, ara, ko nga tau tuatahi i te kura. Ka rua, ko ‘Te Taiako
Matatahi’; he mea hangai ki nga akonga tau 9-10. Ka toru, ko ‘Te Reo Maori i te
Matauranga’. Kei nga paepae o te ripoata mo te rautaki nei e takoto ana &tahi tiitohu
angitu mo nga wahanga e toru nei. Ka mutu, ko ta nga mahere e whai ake nei, he
whakakao mai i nga titohu angitu ¢ hangai ana ki aua wehenga ra; he mea whakarite
nga mahere nei e te kairangahau nei i runga tonu i nga korero o Ka Hikitia 2008-2012

(Ministry of Education, 2009).

14Ko ta Te Tahuhu whakamaoritanga ténei o ta Durie, “Maori enjoying success as Maori”.

Nga whainga me nga tiitohu angitu o Ka Hikitia (2008-2012)

TE PAREKEREKE
WHAINGA TUTOHU ANGITU
Kia piki te tokomaha o te Maori e whai wahi Eke ana ki te tau 2012, kua piki te tokomaha
ana ki nga kura kohungahunga. o nga tamariki Maori 1 ngad kura

Kia piki te kounga o nga momo kura
kohungahunga e tomokia ana e nga tamariki
Maori.

Kia piki te kounga o te reo Maori i nga
akoranga.

Kia haneanea te whakawhiti atu i te kura
kohungahunga ki te kura.

Kia pakari ake nga pikenga panui, tuhituhi
hoki i nga tau tuatahi.

Kia whai wahi atu nga whanau ki nga
akoranga.

kohungahunga i te 90% ki te 95%.

Eke ana ki te tau 2011, ka 7% te pikinga o
nga toharite panui a nga tamariki.

Kia tokomaha ake nga akonga Maori ¢
whakatutuki ana i ngad mahi o te taumata
tuawha, kia orite, kia pai ake ranei i te
tokomaha o ngai Pakeha.

TE TAIAKO MATATAHI

WHAINGA

TUTOHU ANGITU

Kia tiakina nga akonga Maori, kia noho tonu
ai ratou i te kura.

Me whaikiko, me hangai hoki nga akoranga.

Me ata arahi i nga akonga kia pai ai te
whiriwhirihia o te ara matauranga e tika ana
mo ratou.

Eke ana ki te tau 2012 kua tokomaha ake nga
akonga e whakatutuki ana i te tohu whakauru
ki te whare wananga.

Kia tokomaha ake te hunga ka whakatutuki i
Te Tohu Matauranga a-Motu, ka tutuki hoki i
a ratou nga paearu panui.

Kia tokoiti ake te hunga e tamo ana i nga
kura, a, kia tokomaha ake te hunga e¢ noho
ana i te kura.

Kia tokomaha ake te hunga ka kuhu ki nga
whare wananga, ka whai tohu and hoki.

TE REO MAORI I TE MATAURANGA

WHAINGA

TUTOHU ANGITU

Kia kounga te reo e whakaakona ana i nga
kura.

Kia tokomaha ake nga kaiako matatau ki te
reo Maori.

Kia rangiwhawha te rangona o te reo Maori
puta noa.

Kia pakari ake te whakarite me te kawe i nga
kaupapa rangahau e hangai ana ki te reo
Maori i te matauranga.

Kia tokomaha ake nga akonga e puta ana i
nga kura reo Maori, nga kura reo-rua ranei
kua riro i a ratou te tohu whakauru ki nga
whare wananga.

Kia tokomaha ake te hunga e whai ana i te
marau o Te Reo Rangatira.

Na, ki te ata tirohia te aronga o nga whainga me nga tiitohu angitu, nga paerewa ranei
kua rarangihia i runga nei, e marama ana te kitea atu e tapatahi tonu ana nga whakaaro o
te Kawanatanga. Katoa nga tiitohu e hangai ana ki nga paearu panui, tuhituhi, ki nga
momo Orau, ki te tokomaha o nga akonga e whakatutuki ana i ngd whakamatautau, i nga

tohu matauranga ranei.

Ta Milne (2009), me mihi ka tika nga whainga o te rautaki nei, ina hoki, e kitea ana te
pito mata o roto. Heoi, t& taca te karo ona kopipitanga. Ko te whainga matua o Ka
Hikitia (2009) ko “Kia Maori a Maori ki Taumataora”, heoi, ta Milne (2009), t€ aro i te
nuinga o nga kura auraki te ngako o ténei whainga. Auare ake ta ratou whai
maramatanga ki te ahua e whakatutukihia ai téra whainga, me te aha, ka parea ki rahaki

i runga tonu i te kiare;

“...there is concern that Ka Hikitia will evolve into a compliance tick list
rather than a broad commitment to improve education for and with Maori
learners. The challenge in an organisation like the Ministry is to engage in
processes that change attitudes, thinking, and behaviours rather than forcing
compliance, while adhering to timelines to meet urgent priorities (Goren,
2009, p. vi i roto i ta Milne, 2009, p. 15-16).

Ko ta Milne, he mea whakararangi nga ttohu angitu and nei he momo rarangi
whakatutukihanga, a, e kore e tutuki te whainga matua o Ka Hikitia ina péra te
whakaritea. E ekea ai nga paearu o te rautaki nei, e pakari ake ai te angitu o nga akonga

Maori, me panoni nga waiaro, nga whakapono, nga whakaaro o te hunga kaiako; ina te

mabhi piere nuku, a, e kore e tutuki i t€tahi momo rarangi mahi pénei i Ka Hikitia.

Waihoki, ta Cooper (2012), pénei i ana whakaaro e wero nei i nga whainga o Te
Kotahitanga, haunga and te korerotia o nga matapono pénei i te whanaketanga, te tino
rangatiratanga, te whakawhanaungatanga, me te mana taurite, kaore i péra rawa te kaha
korerotia o te whai wahitanga o te ao Maori ki te marautanga, i tua atu i te wahanga mo

te reo Maori. Tana, “Ka Hikitia makes many references to ‘success’, and ‘achievement’

and ‘engagement’ but with little sense of success in what: the curriculum is hidden in its
unquestioned normativity” (p.70). Ki taku titiro, ehara i te mea t& korerotia te momo
angitu e whaia ana; kei te ahua o nga mahere kua meatia ki te aroaro i runga nei, e
marama k& ana te kitea o t€ra. Heoi and Ko te raru, e riro tonu ana ma nga whainga, ma
nga whakapono o te ao auraki hei whakatau ko €hea matauranga e tino whai take ana, e
tino whai uara ana. Ka mutu, e noho toka tonu ana nga whakamatautau, nga tatauranga,

nga tohu whare wananga, te panui, me te tuhituhi hei ttitohu angitu matua.

| te tau 2013 i puta i Te Tari 0 Te Tumuaki 0 Te Mana Arotake t&tahi ripoata mo te
arotakenga o Ka Hikitia. Ta te arotakenga nei he whakatau i a Ka Hikitia panga ki te
angitu Maori, otira, he tiro ména ranei i tutuki ana whainga matua. Me te aha, ko te
whakatau, haunga and te pito mata o te kaupapa, kaore tonu i tino eke i nga tau 2008-
2012, ka mutu, he maunga teitei tonu hei pikinga ma Te Tahuhu a nga tau ¢ haere ake

nei e tau atu ai ki te tihi o Tutuki (Office of the Auditor General, 2013).

Ta te tira arotake 1 tapae ai, 1 ahua raru te kawenga atu o te rautaki ki nga kura, ina hoki,
1 ahua ngoikore te taha ki nga rauemi tautoko, me nga whakamarama hei hapai i nga
kura. Me te aha, kaore ano kia tino whakatihia te rautaki nei 1 roto 1 nga kura. Heoi ano,
1 mihia tonutia te kaupapa ina hoki kua kitea tonutia €tahi hua; kua marama haere €tahi
ki te ahua o te angitu ki ta te Maori 1 kite ai, otira, kua panoni 6 &tahi kaiako tiiahua ako

i runga tonu i nga akiaki a Ka Hikitia (Office of the Auditor General, 2013).

Nawai ra te aro i tahuri ki te whakahou i a Ka Hikitia, me te aha, katahi nei ka
whakarewaina tana terenga tuarua, ko Ka Hikitia: Kokiri kia angitu 2013-2017 (Te
Tahuhu o te Matauranga, 2013; Ministry of Education, 2013a). Ka noho te rautaki nei
hei rautaki matauranga matua tae atu ki te tau 2017, a, ko taua aronga matua tonu ra hei
whainga matua mona, ara, ‘Kia Maori a Maori ki Taumataora’. Waihoki, e kitea tonutia

ana nga wehenga e wha 1 puta i te terenga tuatahi, ara, ko Te Parekereke, te Kura

Matatahi, te Kura Wananga, me te Reo Maori i te Matauranga. Kua rarangi mai nga hua
matua e whaia ana mo ia wahanga md nga tau e wha e haere ake nei atu ki te tau 2017,
ka mutu, kaore tonu i tino rerek& i &ra i puta i te terenga tuatahi. Anei e whai ake nei
tetahi paku whakarapopototanga; he mea tango mai i te rautaki, i a Ka Hikitia: Kokiri

kia angitu 2013-2017.

Mabhere 9

Ngd whainga me ngd hua matua e whaia ana - Ka Hikitia (2013-2017)

WAHANGA HUA

TE PAREKEREKE Ka whai wahi atu nga mokopuna katoa ki tétahi momo akoranga
kohungahunga kounga rawa (p. 31).

TE KURA MATATAHI  E kaha ana nga piikenga reo matatini, pangarau, reo hoki o nga
akonga Maori katoa.

E tutuki ana i nga akonga Maori katoa Te Tohu Matauranga a-
Motu Taumata 2, tona ritenga ranei, kaore i raro iho (p. 35).

TE KURA WANANGA Me angitu te Maori ki nga taumata tiketike o te kura wananga (p.

43).
TE REO MAORI I TE E whai wahi ana nga akonga Maori katoa ki te tino painga o te
MATAURANGA reo Maori i1 te matauranga (p. 27)

Na, e taea te ki koia €nei ko nga tiitohu angitu matua e whaia ana e Te Tahuhu 1 nga
taumata matauranga rereké mai i nga kohungahunga, tae atu ra ki nga whare wananga.
Me te aha, ta ia wahanga o te rautaki he whakatakoto 1 ngd momo kaupapa me nga
kawenga rereke e tutuki ai nga whainga o te rautaki nei, ara, e puta ai nga hua kei runga
ake nei. Ko te wero nui kei mua i te aroaro inaianei, ara, ko te whakatika i nga
ahuatanga 1 whakatikoki i te waka i tona terenga tuatahi e manu ai tona terenga tuarua.
Heoi and, e mau tonu ana nga awangawanga kua puta i te momo i a Milne (2009) raua
ko Cooper (2012), otira, ko taua patai tonu ra e hua ake ana ména ranei ko nga

wharahitanga o te angitu Maori e whakaatahia ana e nga whainga matua o te rautaki nei.

Ta Lisa Smith (2012) kaupapa rangahau paerua e aro tonu ana ki ta Durie (2003) e

manako nei, ara, ko te ‘success as Maori’, ko ‘kia Maori a Maori ki taumataora’ ranei Ki

15 E hangai ana nga hua matua nei ki nga kura auraki, ki nga kura rumaki and hoki. (Te Tahuhu o te Matauranga, 2013; Ministry of
Education, 2013a)

ta Ka Hikitia (2009). Ko ta Smith he tirotiro i te ahua o nga marae a-kura i nga kura
auraki, otird, i 0 ratou panga (péna ranei he panga) ki te angitu o nga akonga Maori. |
aro pu ia ki te marae i te kura o Tiriwa, kei te uru o Tamaki Makaurau, a, ko tana i whai
atu ai ko 0 te whanau whakaaro, ko 0 ratou wheako, a ratou korero ano hoki mo te ahua

0 te angitu.

Ta Smith (2012), ma nga marae a-kura e whai wahi atu ai nga akonga ki te ao Maori, e
kitea ai, e rangona ai te reo me nga tikanga Maori, otira, e pakari ake ai te tuakiri Maori.
Ka mutu, ma enei tiahua e tau ai, e pai ai te noho a nga akonga i nga kura auraki, me te

aha, ka hapai i a ratou kia eke ki nga taumata. Tana (2012),

The many experiences that the marae enables — collective learning, a
physical space to enact and cement whanaungatanga relationships and
engage in real life Maori cultural practices — presents opportunities for both
students and their whanau to be academically successful at the same time
developing a positively Maori identity (p. 120).

Ta Te Kohanga Reo.

Pénei i ta Pau’uvale (2011) arotake i te kounga i nga kura kohungahunga Tonga, kua
péra and hoki Te Kohanga Reo i nga tau tata nei. Kua korerotia kétia te ahua o te
keréme WAI2336 a Te Kohanga Reo, heoi, ko tétahi 0 6na wahanga matua ko te tohe i
nga paearu kounga a Te Tahuhu e here nei i a ratou ki te plinaha auraki'®, he kore no

nga paearu ra e hangai, e aro ranei ki te kaupapa o Te Kohanga Reo.
Ta Te Kohanga Reo, e wha nga tiitohu kounga matua e hangai pt ana ki tana kaupapa;

e Ko te rumakina o nga tamariki ki te reo me nga tikanga Maori
e Ma te whanau tonu hei arahi, otira, hei whakahaere i te kohanga

o Ko nga atua, ko nga mokopuna, ko Te Kohanga Reo, me te whanau hei
tuapapa.

e Me matamua te oranga o ngad mokopuna ratou ko 0 ratou whanau.

18 E karangangia ana tenei piinaha ko te ECE, ara, ko te Early Childhood Education

Waihoki, he wahi nui t0 nga kaumatua, te kaha korerotia me te kdunga o te reo Maori

(Waitangi Tribunal, 2012).

Heoi anod, ta Te Kohanga Reo kua roa nei ratou e herea ana ¢ a Te Tahuhu paearu
kounga; e hangai ana ki te tokomaha o te kaiako kua rehitatia e Te Pouherenga Kaiako o
Aotearoa [Te Pouherenga Kaiako], taec atu ra ki te tokomaha o nga tamariki e

whakaakona ana.

Na, ko tetahi wahanga piitea ka riro i nga kohanga reo ka tukuna i runga i te tokomaha o
nga kaiako rchita. Ahakoa ko ta Te Kohanga Reo, ko Te Tohu Whakapakari, e
whakamanatia ai te tohu nei me tutuki i Te Kohanga Reo nga paearu whakamana tohu
matauranga a Te Pouherenga Kaiako o Aotearoa. Na reira i tohe atu ai Te Kdhanga reo;
ko aua paearu ra e titia ana ki te ptinaha auraki, ka mutu, ina whaia e Te Kohanga Reo,
ko tana kaupapa ake ka parea ki rahaki. Me te aha, moroki noa nei, kaore ano kia tika te
whakamanahia o Te Tohu Whakapakari i te korenga o Te Kohanga Reo e tuku ma nga
taumata a Te Pouherenga Kaiako o Aotearoa hei taumata mé ratou (Waitangi Tribunal,

2012).

Pénei hoki i nga kura o te motu, ka riro ma Te Tari Arotake Matauranga [Te Tari
Arotake] nga kura kohungahunga o te motu hei arotake; ko nga kohanga reo ano hoki
era. Heoi ano, ta Te Kohanga Reo, ka arotakehia ana ratou, ka pératia ratou and nei he
kura kohungahunga auraki ratou e whai ana 1 te piinaha auraki; t€ aro atu ki nga

rerekétanga i waenga i nga kura kohungahunga auraki me Te Kohanga Reo.

...the review process set up through ERO to measure quality fails to review
kohanga reo according to their kaupapa...ERO emphasises ECE theory and
practice as well as teaching qualifications...because of the focus on Western
ECE models of quality rather than on the kaupapa of kdhanga reo, general
ECE services have been made to appear of higher quality and therefore more
attractive to whanau (Waitangi Tribunal, 2012, p. 209).

Na runga and i te rereké o te kaupapa o Te Kohanga Reo i1 nga kura kohungahunga
auraki, me te ahua o nga paearu arotake, ka arotakehia ana nga kohanga reo, he nui nga

wa kei raro ke ratou e putu ana.

Ta te KKM.

| ara mai te KKM 1 te korenga o te Kawanatanga, otird, o nga kura auraki i
whakahaumanu i te reo Maori, i nga tamariki ranei. Ka mutu, ko TAM te kaupapa i
whakaritea hei arahi i nga KKM i roto i a ratou whakahaere; ko 6 t¢ KKM whainga

katoa, kei nga paenga tonu o TAM e takoto ana.

Ko ta Tuakana Nepe (1991) tuhinga t&tahi o nga kaupapa tuatahi i ata aro ki te ahua o te
KKM. Hei tana, hei ta Nepe, kei nga rarangi o TAM (Ministry of Education, 2008) nga
tino tohutohu hei arahi i nga kaiako, otira i nga whanau o te KKM kia tutuki ai nga
whainga matua o nga kura. M0 te ahua o nga akonga ka puta i ngda KKM, hei tana,
“...ultimately they will have the ability to reach their innermost, uppermost desires with
holistic satisfaction. This will include having their cultural sovereignty their tino

rangatiratanga, firmly intact” (Nepe, 1991, p. 52). Ka haere tonu ana whakamarama:

Firstly, that the child is secure and remains highly alert and sharp in mind to
all knowledge necessary in promoting themselves within this new, basically
un-Maori world...that the child is adept and competent in listening, in
thinking and reasoning in oracy, and in writing in Maori firstly then in
English. It is vital too that the natural talents and intuitive cleverness of the
child is recognised, promoted, and nurtured, so that these talents can reach
the upper pinnacles of achievements...of importance also is that the creativity
skills of the children are stimulated and advanced. The children must also
experience joy, happiness, love, excitement and humility. And embedded
within them the depths of learning and knowing well. It is important that the
children must feel deeply within themselves, the power, the authority, the
sacredness, and the inner force of their personal identity and mana. Their
inner soul, their wairua Maori must hold fast to its origins which link back to
their parents, grandparents, and ancestors, directly to Rangi Tuhaha and lo
Matua. Together all these will assist the children to stand firmly and with
dignity as a symbol of pride for their iwi (p. 53).

Ta ngd KKM he ako, he manaaki, he tauawhi, he poipoi i te tamaiti me ona katoa. Me
matua whakatutuki tonu nga tamariki i nga mahi kura, otira, me pakari a ratou haere i te
ao whanau. Heoi and, matua ra, me ora te tamaiti a-hinengaro, a-wairua, a-tinana, a-
ngakau. Me tupu, me whanake nga piilkenga, nga pumanawa o téna tamaiti, o téna
tamaiti, ka mutu, me puta atu ia hei rangatira, hei taonga, hei whakamiharotanga, otira,
hei raukura mo tona iwi. Katoa nei whainga e takoto ana i nga paepae o TAM, otira, e

whakaata ana i te whanuitanga o nga whakaaro ki te angitu.

Te rerenga a te pirere.

I tua atu i 2 Nepe (1991) mahi, aini pea ko te kaupapa rangahau o Te rerenga a te pirere
te kaupapa matua kua ata aro ki ta te KKM haere i roto i nga tau (Cooper, Arago-Kemp,
Wylie & Hodgen, 2004); he rangahau tautini e aro pt ana ki t€tahi kahui akonga
kohanga reo, KKM and hoki. Ko te whainga o taua kaupapa ra kia kite e ahu p&hea ana

nga akonga 1 roto 1 nga tau e wha o te rangahau.

Hei aronga mo te kahui rangahau ko te pakari o te haere a nga akonga i nga horopaki
kaupapa Maori, ko te ahua o te reo, nga tikanga, me nga akoranga Maori, ko te mohio ki
te panui, ki te tuhi, ki te mahi pangarau, ko nga kaupapa 1 te kainga e whai panga mai

ana ki te kura, otira, ko ta te akonga whakawhiti atu 1 t€tahi taumata akoranga ki tétahi.

Na, 1 ata uiuitia e te kahui rangahau €tahi tumuaki, kaiako, akonga, whanau and hoki e
pai ai ta ratou kapo ake 1 te huhua o te whakaaro, otira, o te wheako e hangai ana ki te
KKM. I korerotia e te hunga nei te ahua o 0 ratou wheako, otira, 0 0 ratou timanako mo
te KKM. He rite tonu te korerotia o te reo me nga tikanga Maori, o te tuakiri Maori, o te
pakari o te tii 1 te ao Maori, 0 nga matapono pénei i te whanaungatanga me te
manaakitanga hei matapono, hei whainga, otira, hei hua matua mo te KKM. I marama
hoki te kitea o te whainga kia ekea tonutia nga taumata angitu, pénei i te whakatutuki 1

nga tohu matauranga me te whai i nga taranga mahi pai e kaha whakatairangatia ana e te

nuipuku. Anei &tahi o nga kitenga i puta i ngad whakawhitinga korero ki nga akonga

KKM e ai ki a Cooper m3;

I mohio nga tuakana ko te kaupapa matua e haere nei ratou ki t€tahi kura
kaupapa Maori, hei ako i te reo Maori. Ngahau ana ki a ratou td ratou
huarahi ako, me t0 ratou parekareka and ki te ako i te reo Maori. I
whakahuatia ake and e tahi te pai o €tahi wahanga ako o te marautanga, me
nga tikanga Maori. Ki ta ratou, na to ratou huarahi rapu i te matauranga, kua
mohio ake ratou ko wai ratou, a, kua mohio ake ki te reo Maori. Ka pataihia
atu nga tuakana nei he aha nga mea nui ki a ratou ka pakeke ana ratou, i reira
ka kitea €tahi o nga uara koia te tiidpapa o te kura kaupapa Maori: ko te
whanau, ko te eke ki nga taumata o te méitauranga me te whiwhi mabhi, tae
atu hoki ki te ako i te reo Maori (2004, p. xiv).

Nga wheako KKM.

Kua kaha ake te whakaputaina o nga korero KKM i roto i nga tau, me te aha, ara atu ano
nga kaupapa kua puta e hangai ana ki nga whakaaro ake 0 nga whanau KKM , otira, ki
nga momo hua kua puta i te kaupapa (Campbell & Stewart, 2009; Martin, 2012;

Mckinley, 2000; Ministry of Education, 2010b; Poutu, 2007; Tocker, 2002).

Ko ta Tocker (2002) kaupapa rangahau mo te tohu paerua t&tahi o €nei kaupapa. Ko te
taitara 0 aua mahi, He hua pai ta te KKM, ka mutu, ka timata tana ruku ki nga puna
korero o angitu Maori. Tana, he uiui 1 &tahi o nga akonga tuatahi i puta i nga KKM kia
rangona ai 0 ratou wheako no ratou i te kura, kia kitea hoki €tahi o nga hua i puta. Me te

aha kitea ana te panga mai o te ao Maori ki nga korero angitu.

Hei hoa haere mo nga mahi a Tocker (2002), i oti hoki i a Poutu (2007) nga wheako o
€tahi o nga huanga o te KKM te whakatakoto ki nga paenga o tana tuhinga paerua, Te
Wheko a te Pirere. Ko Poutu tonu tétahi o nga mokopuna i puta i te KKM. Ka mutu, ko
tana i aru nei i ana mahi ko te kapohia ake o nga korero mo ta nga mokopuna tupu mai i
te wao o Kaupapa Maori, mai i te kohanga reo, ki te KKM, ki te wharekura, puta noa ki
te ao, me te rapu hoki i nga korero e whakaata nei kua tino pehea nei te rere o nga manu

I nga tau. Otira, ko tana i kite ai;

...he parekareka, he hakoakoa nga ra i te kohanga, i te kura kaupapa Maori, i
te wharekura. I rangona e nga kaiurupare te aroha, te manaaki o te whanau. I
whai wahi and ratou ki te pa ki nga taiao maha, ki nga wheako maha o te ao
Maori, o te ao hurihuri, tae atu ki te rerenga atu ki tawahi. Ko te marautanga
he mea tuitui 1 te ao Maori, i te ao whanui, a, e eke ana ratou 1 ténei mea i te
whai tohu matauranga. Kua whai mahi and ratou i nga umanga maha...ko te
reo Maori ¢ kawe ana i a ratou kia whai oranga. Katoa ¢ mea ana ka
whangaihia te reo Maori hei reo korero ki a ratou tamariki...ka tukuna and e
ratou ki te kohanga reo, ki te kura kaupapa Maori... (p. 155).

Ko ta Campell raua ko Stewart (2009) rangahau, Nga wawata o nga whanau
wharekura, tétahi and kaupapa i whakapa atu ki nga whanau ake o te KKM. Ko nga
korero, ko nga whakaaro, ko nga wheako KKM o te hunga matua hei putake mo ténei
kaupapa rangahau, otira, ko nga take i whakatauria ai e ratou kia tukuna a ratou tamariki
ki nga wharekura kuraina ai. Me te aha, ko te koingo ki nga reka o te ao Maori hei

putake mo a ratou whakatau.

Ko Te Piko o te Mahuri — Nga ahuatanga matua o te kura kaupapa Mdaori whai angitu
tetahi kaupapa i whakaputaina e Te Tahuhu (Ministry of Education, 2010b). Ko tana he
aro atu ki nga KKM e rima e kiia ana he kura whai angitu: ko Te Kura Kaupapa Maori o
Tamaki Nui, Te Kura Kaupapa Maori o Nga Maungarongo, Te Kura Kaupapa Maori 0
Te Ara hou, Te Kura Kaupapa Maori o Ruamata me Te Kura Kaupapa Maori o Mana
Tamariki. Ka uiuia nga whanau, nga kaiako, me nga ika a-whiro o nga kura nei kia
rangona 0 ratou whakaaro mo te angitu i roto 1 nga kura. Pénei 1 ta Nepe (1991) 1 tapae
ai, ka noho ko TAM hei tahuhu angitu i ténei kaupapa rangahau. Ka whakatakotoria nga
momo tiitohu angitu mo nga KKM, ka mutu, ko nga wahanga e ono hei wawahinga,

otira, hei tpoko.

Ki taku titiro, ko nga matapono matua o nga kura whai angitu, e ai ki te ripoata nei;

e Kua whakairotia TAM ki nga poupou katoa o KKM.
o Ko te reo Maori hei tahuhu mo te whare.

o Ko nga tikanga Maori hei takapau wharanui mo nga whakahaere katoa i
roto i te kura.

e He pakari rawa te tumuaki, nga kaiako, otira te whanau whanui o te
kura, ka mutu, ma te mahi ngatahi, ma te kotahi o te waihoe € manu ai te
rere o te waka 0 KKM.

e FE marama ana te kitea atu o nga taumata (me te aha he taumata teitei) e
whaia ana e nga akonga (Ministry of Education, 2010c¢)

Waihoki, ko a te ripoata whakamarama mo te ahua 0 te angitu e mea ana,

Ehara i te mea, ko te whakatutuki noa iho i nga whakamatautau a-motu. He
whanui rawa atu te titiro o ngd kura whai angitu nei ki te
whakawhanaketanga o nga ahuatanga katoa o te tamaiti: a-tinana, a-wairua,
a-hinengaro, a-whanau hoki. Ehara hoki i te mea, ko te nohoanga noa iho o
te tamaiti 1 a ia i te kura te aronga o nga kura whai angitu. He whanui rawa
atu te titiro o nga kura nei ki te oranga o te tamaiti kia pakeke ra and a ia hei
tangata (p.11).

| te tau kua pahemo ake nei i puta ta Huthings, Barnes, Taupo, Bright, Pihama & Lee
ripoata ¢ karangangia nei ko Kia puawaitia ai nga timanako (2012). Hei aronga matua
mo taua kaupapa rangahau ko nga whakaaro o nga whanau Maori md nga kaupapa
matua e hangai ana ki ta te Maori whai i te matauranga i1 €nei wa nei, a haere ake nei.
Ko teétahi wahanga o aua mahi ra ko te kapo ake i 0 €tahi whanau no t€tahi wharekura
whakaaro mo te angitu. Otira, ta ratou, chara i te mea e hangai noa ana te angitu ki te
akonga, engari, € hangai hoki ana ki tana whanau, ki ana hapi, ki ana iwi. Ka mutu, 1
tua atu i nga whakamatautau, me te angitu a-akoranga, e rima and nga wahanga matua o
te angitu ki ta ratou 1 kite ai; ko te reo, te tinana, te wairua, te whanau, me te tuku

ihotanga.

Ina tirohia katoatia nga kaupapa i runga nei e kapo ake ana 1 ngd wheako o nga whanau
KKM, matua mai, kaiako mai, akonga mai, piiahoaho ana te kitea o nga panga mai o te
reo, o nga tikanga me te matauranga Maori, 0 ngd matapono pénei i te whanaungatanga

me te manaaki, otira, o te ao Maori, ki te angitu Maori. Waihoki, e marama ana te kitea

a-rawa nei, ara and nga ahuatanga e whai panga ana, ara and nga momo hua e whaia ana

e kiia ai kua tau atu te waka ki te tauranga o angitu Maori.
Etahi ando whakatinanatanga

Haunga ano te horopaki, ara atu and nga wahanga o te ao Maori e whakaata nei i nga

momo matapono o te angitu.

Ko te marae.

I nga wa o uki, ka ora, ka hinga ranei te mana o te whanau, o te hapi, o te iwi i te
whakatinanahia (i te korenga ranei i whakatinanahia) o nga tikanga, o te kounga ranei o
€ra mahi. Ta Awatere raua ko Dewes, “Ko te marae te tirangawaewae o te iwi. Kei
konei te tohu rangatira o te iwi, rangatira mana, rangatira hinengaro, rangatira manaki,
rangatira i nga ohaki a nga tipuna.” (i roto i ta P. Rewi, 2005, p. 65) Ki te kore nga
karanga, nga whaikorero ranei e eke, ki te kore ranei e tika te manaakitia o nga
manubhiri, ki te pau nga kai, ki te kore e horahia nga tépii i1 te haupa ranea, ahakoa 1 he ai
1 te takitahi, i te tokomaha ranei, kaore tonu i roa kua pa te rongo ki nga hap, ki nga iwi
huri noa, mea rawa ake kua heke te mana o téra hapii, o téra iwi. Na whai and te korero,

‘...ma te manaaki...te mana’ (Karetu, Milroy & Ka‘ai-Mahuta, 2013, p. 22).

Karawhiua ana e te wahine tana reo karanga, ko te mauri o tona marae, o tona whanau,
o tona hapi t€ra e manaakitia ana e ia. Waihoki, ko te tane tii ki te korero hei mangai,
hei kaipupuru mana, hei kaiwhiri i nga taura here tangata. | te korenga 0 nga mabhi ra i
eke, ko te whanau, ko te hapt, ko te iwi tera ka korerotia, ka whakakohatia. Ta Rewi,
“Ki te kore e tika te whaikdrero a te tangata whenua ki te manuhiri, kaore te manuhiri ra
i te ata manaakitia” (p. 96-97). Waihoki, ta Temara (2013), nona e matapaki ana i te

ahua o te whaikorero,



86

Ko te mana o to iwi, ko te mana o t6 hapii, ko te mana o to marae kei runga i
te kaha o t0 paepae ki te whakatakoto i te korero, ki te whakatakoto i nga
whakaaro o te hapi ki nga iwi e whakaeke ana ki runga i to marae. Ki te
kore téra, ki te kore te karanga, ki te kore te whaikorero, mate ake nei te
mana o t6 iwi, takatakahia ake nei koutou e nga iwi kei te kaha tonu (p. 62).

Mohoa noa nei, he rite tonu nga whakaaro heoi, kaore pea i péra rawa te kaha
whakathia. E angiangi ana nga pae, e mimiti ana nga puna karanga i nga marae maha o
te motu. Tera te korero, ko te marae t€tahi o nga pa tiwatawata whakamutunga e
rangona tonutia ana, e kitea tonutia ana te whakatinanatanga o nga tikanga o uki; he
kaha k& no te waipukehia, no te turakinahia ranei o nga pakitara o takiwa k& atu ¢ te
Uru. Ko te pakirehua ia, ki te tukuna kia pératia 6 tatou marae, ka p&h&atia te Maori? Ina
whakarg€rea e tatou 0 tatou marae, a tatou tikanga, heoi ka tutuki tonu i a tatou nga tohu

matauranga penei i te tohu kairangi, ka kiia tonutia ranei kua angitu?

Kia tikina ake i konei nga kupu a téra o nga manutaki o te KKM, a Takuta Pita Sharples

hei whakaii 1 nga whakaaro i runga ake nei;

Ko te angitu, no te ao Maori tera tikanga. Ka whakatata te manuhiri ki te
marae, me tika, me kaha, me marama te pa o te karanga. E kore e pai te pai
noa iho. Ka tu te kaikorero i te paepae, e kore e tika te korero noa. Me
whakapau kaha te katoa kia eke ki te taumata — he mana kei reira. Pera ano
te hakari — me hora nga kai whakawai i te karu, whakawai i te korokoro. E
kore e reka nga toenga. Huri rawa ake ki te whakaako tamariki, me eke ki
nga taumata. Me puawai te pai o ia tamaiti, o ia tamaiti...No te mana Maori,
te reo Maori me nga tikanga Maori te angitu Maori (2010a, p. 1).

Nga tohu o te rangatira.
He rite tonu te karawhiua o te korero e tatou te Maori, ‘Ko nga tamariki nga rangatira
mo apopd’. Ko te patai ia, ‘He aha ranei te rangatira?” Ka mutu, ‘He panga ranei ona ki

te angitu?’ Mokori and kia paku tirohia nga korero mo te rangatira i ténei wahanga nei.

Kei te ahua tonu o te a0 Maori o uki, noho topil ai nga whanau, nga hapi, nga iwi ki ona

whaitua, ki ona whenua, a, he whakahaere ngatahi i a ratou and te mahi. Me te aha, i

marama te whakaritea o nga momo turanga, whakapapa mai, pikenga atu, o ngd momo
mabhi ranei hei ptkau ma téna, me t€na e tau ai te noho, e ora ai te iwi. Ka mutu ko Ariki,
ko Rangatira, ko Tohunga a runga (Katene, 2010). Na whai and ka paku tirohia i konei
te ahua o te rangatira, ina hoki, he hangaitanga ona, otira, 0 6na pimanawa Ki te angitu

Maori; me ki ake, he momo te rangatira.

Ta Katene (2010), ko nga rangatira, nga ariki, me nga tohunga nga kaiarahi i nga hapori
Maori o whakapata. Ka mutu, ta ratou he aro ki te torangapt, ki te ao wairua, otira, ki

nga momo piikenga.

Rangatira were the political leaders within traditional Maori society.
Chieftainship was regarded as a birthright, and the measure of chieftainship
was the sum total of chiefly genealogical ties, but also included other
cultural criteria such as kinship relationships, alliances with other tribes,
knowledge in specialist areas and possessing spiritual strengths, for example,
mana and tapu and other personal qualities (2010, p. 4).

Nga piimanawa.

I ata tirohia e Katene (2010) te ahua o nga ptimanawa o te rangatira. Hei tana, ko nga

nga pikenga o te rangatira Maori o uki. Otira, ta Mead (2006) he whakahangai i a raua
tapaetanga ki te ahua o te rangatira o €nei ra (i roto i ta Katene, 2010). Me te aha, kei

raro iho nei nga plimanawa i korerohia e te tokotoru ra'’;

7 He mea whakarite te mahere nei i runga i a Katene (2010) matapakinga. Na te kairangahau tonu nei nga piimanawa i puta i a
Mead i whakamaori.

TE RANGIKAHEKE HIMIONA TIKITU MEAD
e Hetoa He kaha ki te mahi kai Whakatau ptiehu e kotahi
e Korero taua He kaha ki te tonu ai te noho.
e Mahi kai whakahaere i nga Me aro ki te katoa e whai
e Tangihanga raruraru hua al_ratou. . |
e  Pupuri pahi He toa He ngakau t1t1{<2}ha. ki te
He kaha ki te mana o te hapt/iwi

e Korero rinanga
e Korero manuhiri

e Atawhai pahi,
iti, rahi

whakahaere i te riri

He mohio ki te whakairo
He atawhai tangata

He mohio ki te hanga
whare rimu, waka ranei
He mohio ki nga rohe
whenua

Kokiri whakamua i te iwi
e pakari ake ai nga rawa,
me tOna mana.

He tirohanga whanui

Ka whakaaro nui ki te
manaakitanga

Ka kokiri, ka whakatutuki
i nga kaupapa nui
whakaharahara.

E marama ana ki nga
tikanga, ki nga
matauranga, me te ahurea
o0 tana iwi, me te hapori
whanui.

Te hangaitanga ki te angitu.

Ahakoa ko te whakapapa tetahi o nga tiahua matua e kiia ai t€tahi he rangatira, ko ta

nga rarangi 1 runga nei e whakaatu ana, ara tonu nga momo paearu e titia ana ki te ao

Maori hei whakatutuki, hei whai, hei arahi hoki e rangatira ai nga mahi. Ka mutu, e

kitea atu ana te huhua o nga aronga me nga haepapa o te rangatira e ora ai tana iwi. Ka

whakaarohia ana te angitu, ko aua ttidhua tonu ra.

Ahakoa kua rereké te noho a te Maori i €nei wa nel, a, kua kore rereké te whakaritea o

nga hapori te€ra i te wa i a Whatua ma, e kitea tonutia ana nga panga mai o nga

plimanawa 0 te rangatira ki te angitu Maori, mohoa noa nei; ko te marama o te tangata

ki te ahurea Maori, ko te mohio ki te reo me nga tikanga Maori, ko te pakari o te kawea

0 nga mabhi e titia ana ki te ao Maori, ko tana aro ki te hapt, ki nga iwi, otira, ko ana

piikenga hapai i a ratou ki nga taumata o Ora. Ma te aha hoki i nga pimanawa nei hei

whai ma ngai Maori o &nei raro.

Hei whakarapopoto

Kua roa nei ta te ao taketake hikoi 1 te ara o whai matauranga e arotakehia ana, e
wetewetehia ana, e korerohia ana ¢ tai nunui, e tai roroa. Kura kohungahunga mai, kura
tuatahi mai, kura tuarua mai, whare wananga mai kua rangona whanuitia te korenga o
ngai taketake i eke ki nga taumata matauranga. Heoi and, kua huri te tai. Kua tahuri te
aro inaianei Ki te angitu, ki te hunga angitu, otira, ki te ahua o te angitu e ai ki ta téna,

me téna iwi i Kite ai.

Kua roa nei nga maka whakamatautau, nga paearu panui, tuhituhi, tae atu ki nga momo
tohu matauranga pénei i Te Tohu Matauranga a-Motu e noho ana ki te aroakapa o te
angitu matauranga. Ka korerohia ana te angitu Maori, ka riro ko &ra paearu tonu hei
whakaata i a ia. Heoi and, e marama ana te kitea he wahi nui ano hoki to te ao Maori ki
te angitutanga o nga akonga Maori i nga kura. Me te aha, kua kaha nanaiore atu te ao
matauranga ki nga matapono o te ao Maori e eke ai nga akonga Maori ki nga taumata;
ko te whanaungatanga, ko te manaaki, ko nga tikanga, te reo me te matauranga Maori
hei tuara mo nga mahi. Engari, haunga and te toro atu a te tini o te kaupapa ki te ao
Maori hei hapai i te angitutanga, ko te momo angitu e whaia ana e titia tonutia ana ki

nga piinaha, otira, ki te ao auraki.

Heoi and ta nga korero 1 ténei wahanga nei he whakaata 1 te rerek€é o ta te ao taketake
titiro ki te angitu t€ra 1 ta te ao auraki. Waihoki, kua takoto €tahi whakaaro mo te
tirohanga Maori ki te angitu hei kohukitanga me kore noa e kitea 6na hangaitanga ki te
KKM. Ka mutu, ko te whanui 0 ta te Maori titiro ki te angitu, t€ra i nga whakamarama e

kaha ana te rangona, e kaha kitea ana.

Kei pohéhe mai te tangata e kore e kitea he paku oritenga 1 waenga i nga tiitohu a te ao

auraki, a wai atu ranei, me €ra a nga iwi taketake. Kua kiia kétia he wahi to aua taahua

ra. Heoi and, kei noho te ao ka whakaaro ka kapi ngad whakamarama md te angitu i &ra
titohu ra, otira, me whai aua tiitohu ra e kiia ai te tangata he tangata angitu. Ko te
ahurea o te tangata hei korowai mona i ana haereere, i ana mahi katoa. Waihoki, me
noho tonu ko nga matapono o te ahurea (ko te reo, ko nga tikanga, ko nga whakapono,
ko te iwi, ko te hapori, ko te whanau) hei tiapapa mo te angitu, otird, mo te ahua e

arotakehia ai te angitu.

Katoa nga kaupapa kua tirohia i te wahanga nei hei arahi i te kairangahau nei. Heoi,
ahakoa ta te Maori kohuki i te ahua o te angitu Maori i roto i nga tau, me hohonu ake te
arotake i a ia, ka tika. Ko ta te kairangahau ¢ whai nei, kia arotakehia, kia korerohia,
otira Kia rangona nga hua 'katoa' o to matou kura, 0 TKKM 0 HWM. Ko &nei mahi nei
hei tapiri atu ki &ra kua korerohia i runga, hei rau atu hoki ki te pataka korero mo te

angitu Maori, otira, mo te angitu KKM.

Kaore pea i tua atu i nga kupu whakahau a te rangatira, a Ta Apirana Ngata, i te iwi
Maori hei whakaata 1 te wairua Maori o te angitu. Ahakoa te ngawari, ahakoa ndo mai

ano nga korero nei, ka tikina ake i konei a Ngata kupu hei here i ténei wahanga,

E tipu, e rea, mo nga ra o tou ao, ko to ringa ki nga rakau a te Pakeha hei
ora mao te tinana, ko to ngakau ki nga taonga a o tipuna Maori hei tikitiki
mo to mahunga, a, ko to wairua ki to Atua, nana nei nga mea katoa
(Ka‘ai-Mahuta, 2013, p. 284).

Upoko Tuatoru: He Kohinga Mahara

Ka riro ko nga reo ake o te whanau o TKKM o HWM hei whakatinana i nga korero
mona i ténei wahanga nei; mo tana takenga mai, mo tana whanaketanga me ana panga

ki te a0 matauranga.

NGO te tau 2010 i tu ai t€tahi wananga whakanui i te rua tekau ma rima tau o TKKM o0
HWM. | tapaina te hui nei ko Te Aho Tuatahi o Tane-nui-a-rangi, a, ti mai ana &tahi o
nga kaikokiri 1 te kaupapa ki te whakapuaki i 6 ratou whakaaro me 0 ratou mahara mo te
kura; ko Pita Sharples ratou ko Katerina Te Heikokd Mataira, ko Linda Tuhiwai Smith,
ko Tame Roa, ko Kaa Williams i kauhau i te iwi. Ka mutu, i whakapaohotia &tahi o nga
korero nei ki te whakaaturanga o Waka Huia; he mea whakarite e tétahi o nga akonga o
mua o te kura, e Kawariki Morgan (Morgan, 2010). Na, e takoto mai ana &tahi o nga
korero ra ki te tuhinga nei. | tua atu, ka tdia mai &tahi o nga kupu a nga pukorero i

uiuitia e au hei hoa whakakiko i ténei wahanga korero.

Hei timatanga, ka hoki komuri te titiro ki te ara i parahia tuatahitia e ngai whakaaronui,
e ngai whakamabhiti korou kia ora ai ténei kaupapa, ka whai haere ai i taua ara, moroki
noa nei. Na, e marama ai te takoto o nga korero, ka hoki ki nga kupu o te waiata kei te

timatanga o t€nei tuhinga hei arahi i te rere o nga korero i ténei wahanga nei.

Na, ahakoa ko te KKM te aronga matua i €nei mahi, t€ taea te karo nga korero mod Te
Kohanga Reo, ina hoki, ko ia te matamua o te kaupapa. Ta Nepe i tapae ai, “Mehemea
kahore Te Kohanga Reo, e kore e puawai ake Te Kura Kaupapa Maori” (1991, p. 84).
Na Te Kohanga Reo, otira, na nga whanau o nga kohanga reo huri noa te ara i para hei
whai ma te KKM. | puta te whakaaro ki te KKM i runga i te manako kia rangona tonutia

nga hua o Te Kohanga Reo, kia noho tonu ko te reo Maori hei reo matua, otira, kia ao

Maori tonu te ao o nga tamariki, me te aha, me mihi Te Kohanga reo ka tika! Mokori

and kia timata ténei wahanga ki nga korero mona, mo Te Kohanga Reo.

Koia i kukune mai te urupounamu

Nawai ra 1 noho ko te reo Maori hei reo matuatua mo te iwi Maori, ka utaina ki te
atamira o te mate. Ka waihape mai a Tauiwi, ka heria mai ko tona reo, ko Ona

whakaaro, ko ana tikanga. Ka mutu,

...me he ngaru nui e whatiwhati kau ana ki uta, ka keria iho te kirikiri ahurea,
ka horohia rawatia nga pari tuakiri Maori, ka waipuketia te whenua ki te reo
Pakeha me ona katoa. Mahue mai ana he wharepa, he takarepa, he whenua
hua kore (Maclean, 2012, p. 47).

Na kona i tawéwe haere ai te reo Maori i te pari o te rua, a, ko te iwi Maori ka noho

pohara, otira, ka pehia whakararotia i tona ake whenua.

Na, kua rangiwhawha te rangona 0 nga tiiahua kua pehi i te reo Maori i roto 1 nga tau
(Benton, 1979, 1981; May & Hill, 2005; Te Paepae Motuhake, 2011; Waitangi
Tribunal, 2011), a, mohoa noa nei e rangona tonutia ana nga patanga o &ra tiahua ra; e
tamate tonu ana te reo Maori (Te Paepae Motuhake, 2011). Ka mutu, he pakanga nui

tonu te haere ake nei e noho atu ai ia ki nga taumata i mohio ai  tatou tiipuna®®,

| nga tau 0 te 1970 ka timata ta te Maori okeoke i Ona whaitua, ka rii te whenua i Ona
awangawanga ki tona reo e tamate haere ana. NO reira, ka whakahuihui te Maori i a ia
and, a, ka tahuri nga whakaaro ki te ara whakamua e ora tonu ai te reo Maori hei nga wa

0 anamata.

NO te tau 1979 i whakatiiria tuatahitia ai tétahi wananga kaumatua e Te Tari md nga

Take Maori, ki Waiwhetu Marae, ki Te Awa Kairangi, e noho tahi ai a ngai péperekou

18 T&na, tirohia te rarangi wa, kei nga wharangi 8-11 o tenei tuhinga, e kitea ai te roanga o nga korero md nga tini dhuatanga kua pa
ki te Maori i roto i nga tau. E kore e korerotia katoatia aua kaupapa ra i t€nei wahanga.

huri noa ki te whakawhitiwhiti whakaaro mo nga kaupapa e pa nei ki te Maori. Ka
mutu, ko te tamate haere o te reo Maori t€tahi i ata matapakina (Ka‘ai, 1990; Royal-

Tangaere, 2012; Waitangi Tribunal, 2012).

Ko te whakahau, otira, ko te whainga kia riro ma te Maori tonu te reo Maori hei
whakarauora, kei tuku noa ma te Kawanatanga, ma wai atu ranei (Royal-Tangaere,
2012). Otira, ko ta nga kaumatua i tapae ai, “Whanau ana te tamaiti, me rarau atu,
whakamau ki te G, kei reira ka timata i te korero Maori.” (Government Review Team,
1988, p. 18 i roto i ta Royal-Tangaere, 2012, p. 57). Ko te whakaaro ia, e ora ai te reo,
me timata i te kainga; nd tana putanga ki te a0 marama, me whangai te tamaiti ki te

wail o te reo Maori.

Whaia ra ko nga Wananga Whakatauira i nga tau 1980-84. Ka hui tahi nga iwi o te motu
ki te korero i nga tini kaupapa o te wa, ka mutu, ko te reo Maori and hei kaupapa matua.
Ko taua whakaaro tonu ra, ara, kei nga ringaringa o ngd whakatupuranga te oranga
tonutanga o te reo Maori, a haere ake nei. Na whai and ka ara mai ko te kaupapa o Te
Kohanga Reo, otira, ka whakaritea ko Te Poari 0 Te Kohanga Reo hei kaitiaki (Royal-
Tangaere, 2012). Ko ta nga rangatira i tae ki te hui ra he hokihoki atu ki 0 ratou na
kainga, he kawe atu 1 ténei o nga kaupapa ki 0 ratou na iwi hei matapakinga, otira, hei

whai ma ratou (Morgan, 2010).

Ta Winitana (2011), hei ptutake mo Te Kohanga Reo;

...ko te ako o te Maori mai i tana whanautanga kia noho Maori tonu. Ki roto
i tona ao whanui. Me te aha, ko te reo Maori kei nga ngutu e kawea ana. Ko
te a0 Maori me nga kawa ona kei nga karu e haere ana (p. 114).
Ta Te Kohanga Reo he tawharau i nga tamariki mokopuna e tupu mai ai ratou i te

matotorutanga o te ao Maori. Ka takaia ratou ki te reo me nga tikanga Maori, ka noho

tahi hoki ki nga kuia, ki nga koroua; “He ngakau Maori ratau. Wairua Maori. Reo

Maori. Tikanga Maori. E piri ana ki te kiri” (Winitana, 2011, p. 118). Ko te ao Maori te

whare, ko nga tikanga ona poupou, ko te reo Maori te tahuhu, ko nga tamariki te piitake.

Ka eke ki te tau 1982 katahi ka whakatiria Te Kohanga Reo 0 Hoani Waititi Marae; ko
Kia Ngawari te whare. Ka tere tupu te kohanga nei, he kaha hiahia nd nga matua kia
tupu reo Maori mai a ratou tamariki; ko t0 te kairangahau nei whakareanga téra. Otira,
ka ata poipoia nga mokopuna e nga kuia, ¢ nga pakeke o Hoani Waititi Marae kia

rumakina ki te reo me nga tikanga Maori.

Nawai ra, ka pakeke haere nga mokopuna, a, no te tau 1983 i puta atu ai &tahi Ki te kura
tuatahi. Eke ana ki te tau 1984 ka whai atu &tahi and mokopuna. | aua wa ra kotahi
anake te momo kura hei tomo ma ratou, me te aha, i ahu pera atu ai nga mokopuna, Ki

nga kura auraki ako ai.

Haunga and ta nga mokopuna kuhu ki nga kura auraki, he rite tonu ta ratou hoki atu ki
te marae o Hoani Waititi, otira, ki to ratou whanau 1 te kohanga reo. Ko tetahi tiahua 1
Kitea, mutu ana te kura ia ra, ka whakahokia &tahi mokopuna ki te kohanga reo kia kite
atu i 0 ratou kuia, 1 0 ratou matua, i 0 ratou hoa, kia rangona ané ai te mahana o te ao i

tupu mai ai ratou.

Heoi, ahakoa téra hokihoki atu, kaore tonu i roa ka piko haere nga tuara Maori i nga

taimahatanga o te ao auraki. | hoki nga mahara o Pita Sharples ki tera wa'®,

I te putanga o ratou ki te kura, ka hoki mai &tahi ki te kohanga i muri o te
kura, haurua 1 te toru, ki 0 ratou matua. Ka korero au ki a ratou. E rua wiki,
kaore ratou i te whakahoki korero ki ahau — ko au t6 ratou papa, naku enei
tamariki 1 whangai, i kihi ia ra, i mihia, i tangi, i whakamoetia ia ra, €ra
ahuatanga katoa, kaore ratou i pirangi ki te korero ki to ratou ake papa. Tino
pouri ahau, tino pouri ahau (2010b).

191 puta enei korero i a Sharples nona e kauhau ana i te iwi ki te hui whakanui i te 25 tau 0 TKKM o HWM, ki Te Aho Tuatahi o
Tane-nui-a-rangi.

Nona e korero ana i rangona marikatia te pouri, te mataporehu, otira, te riri i pa ki a ia,
ina hoki, katoa nga mokopuna ra i ata whangaihia, i ata tauwhirotia, i ata poipoia e ia,
otira, e nga kaumatua o te marae, and nei na ratou ake. Ka mutu, ahakoa téra, kaore tonu

I roa, a, kua mahue i ngad mokopuna &ra ahuatanga ra.

He wa tona t€ aro i a Sharples he aha i huri kdaro ai nga waiaro o enei mokopuna ana.
Puta atu ana ratou i nga rekereke o te kaupapa, ko te reo Maori te matua. Hoki rawa
mai, ko te reo Pakeha te karawhiu, ko te reo Maori kua whiua ki rahaki. Me te aha, ko te

pakirehua ia, ‘He aha rawa i péra ai?’

Nawai ra, ka kitea he maramatanga e hinatore mai ana.

Teéna, ka taka te kapa — kua teka matou ki nga tamariki, kua whakaritea ratou
mo te ao Maori, kdore he ao Maori 1 reira, he ao Pakeha ké. Ko &tahi
tamariki 1 haere ki te kura, kaore ratou e rongo i to ratou ingoa i te ra, i te
haora o te ra. Ména ka korero Maori ratou ka kata nga tamariki ki a ratou.
Kaore he noi, kaore he kihi, kaore he awhiawhi i ngad kura o te
Kawanatanga. Tino pouri ratou (2010b).

Katoa nga mokopuna 1 tupu mai i te mahanatanga o te ao Maori no ratou 1 te kohanga
reo, and nei kotahi anake te ao, a, koia! Ka puta atu ratou i te haumarutanga o téra ao, ka
kuhu atu ai ki nga kura auraki, katahi ano ka kitea he ao k& atu; he ao rereké rawa tera i
te a0 1 mohiotia e ratou. Ka tere taukia ratou e te pohehé i te patukitanga o nga ao e rua,
me te aha, ka rangirua nga whakaaro. Ka mutu, 1 te mea ko te ao Pakeha te matua i te
horopaki o te kura auraki, taro kau iho, ka péra hoki te ao o nga mokopuna i puta i te

kohanga reo.

Na whai and a Sharples ka marama, e kore te reo Maori e ora, e kore hoki nga
mokopuna e whai hua i nga kura auraki, ina hoki, “Ka mabhi ta te kura Pakeha i ta te
kura Pakeha mahi — ko te whakapakeha o te wairua Maori” (p. 188). Nawai ra ka
kukune mai te urupounamu, ‘Me aha rawa e Maori tonu ai te a0 e ndohia ana e nga

tamariki mokopuna ka puta atu ana ratou i te kohanga reo?’

Whakatiria he kura

Ko te huatau, otira, ko te paremata i puta, me whakarite t€tahi and momo kura hei tomo
ma nga mokopuna nei. Ko ta te kura he toai i te a0 e mohio nei nga tamariki; he ao
Maori tonu. Ko te whakaaro ia, ma reira e mana ai te reo me te matauranga Maori, e tau
ai te noho a ngd mokopuna 1 te kura, otira, € pai ai ta ratou takahi i nga ara whanui o
Matauranga, t& kataina, t&¢ karawhiua, t€ tamia. Ta te whanau o Hoani Waititi Marae,
otira ta te Maori 1 hiahia ai,

...ko te whaiwhai k& atu o tona taumata reo, he reo maringi noa mai i tona

ake maunga o te whakarite, o te whakahaere, me tona whakapapa, me tona

whakatutuki. Korekore k& nei e taca e nga waewae taumaha o te
Kawanatanga &ra taumata tapu (Winitana, 2011, p. 188).

Whakatiria te kura

I kukune mai a Urupounamu, i hua mai a Urupare raua ko Whainga. Ko te mahi nui te

whai mai ana, ara, ko te tdia mai o raua tahi ki te pae tata®.

1984-89

Nga Tamanako : Te kura tuatahi.

Hei apataki, otira, hei tuara mo Sharples ko te whanau o Te Kohanga Reo 0 Hoani
Waititi Marae. N6 te whanau hoki te manako nui kia poipoia tonutia a ratou tamariki ki
te reo me nga tikanga Maori, me te aha, na ratou a Sharples i akiaki kia whakatiria
tetahi kura ki Hoani Waititi Marae hei kainga mo a ratou tamariki. Ka mutu, maro ana te

whaia o tera manako e ratou kia tutuki ra ano;

No te timatanga 0 te tau '84, na runga i nga hiahia o nga matua o te
kohanga reo, me te whakaaro whanui ki nga tamariki, kihai ngd matua i te
hiahia kia tuku a ratou tamariki ki te kura auraki. Kua haere ke, kua puta ké

2 1 te nui 0 nga kaupapa i tenei wahanga, ka ata wawahia nga korero ki nga kahui tau.

etahi i te tau '84, kua kitea e te whanau nei te raru i pa ki aua tamariki...i

tino titi ai o ratou waewae ki te whenua me te ki, ‘kahore, kaore mo te tuku!’
(Bev).

Tino kore nei €tahi o nga matua 1 whakaae kia tukuna a ratou tamariki ki nga kura
auraki, he kore no ratou i hiahia kia pangia ratou e nga taimahatanga i utaina ki runga ki
nga mokopuna, otira ki ngd whanau kua puta k& i te kohanga reo. Waihoki, ko nga
akoranga Maori 1 kaha tonu te manakohia. Na reira, ka puritia tonutia €tahi o nga
tamariki ki te kohanga reo, ahakoa ka rima, ka ono tau ranei te pakeke, ka kimihia ai he

nohoanga mo ratou.

Heoi ano, i mua i tend, ki taku mahara, naku ténei mahara, kua pakeke ké a
Reikura ma mo te kohanga reo, nd reira, i whakaae a Te Aroha kia nukuhia
atu nga tamariki ono tau, rima tau, ki Nga Tamanako, Ki reira i ti te kura
tuatahi o roto tonu i Nga Tiamanako. No muri mai i hanga and te marae i
tetahi whare, ki a matou ko te whare ko Iti Kahurangi, engari he ingoa ano
tona. Ko tona piitake o mua ko te wahi i reira a Saskia Robson ma, i reira
ratou e kowhaiwhai ana, éra tumomo. Na, nda te marae téera whare i
whakawatea, katahi, i nukuhia atu nga tamariki ki tera whare Kuraina ai
(Bev).

...ka tukuna nga mea pakeke o te kohanga kia kaua e moe, ka tonoa atu ki
tétahi wahi ke atu, kaore i tino mohio i taua wa ra, he aha taua wahi.
Engari, ko taku noa iho i mohio ai, kaore ratou i te moe pénei i a matou nga
mea nohinohi i a ratou. Nawai nawai, ka pakeke, ka tata rima tau toku
pakeke, a, ko au tétahi o era tamariki ka kore e whakamoea, ka tukuna ki
tena wahi. Ko Whaea Aroha te mea kawe i ngd mea pakeke ki téra wahi
akoako ai. I taku taetanga ki reira, koa katoa ana taku ngdkau i te mea i
mohio au, a, kua pakeke ahau{kata}. Koira ta matou wherawhera tuatahi i
nga mahi kura i raro iho i a Whaea Aroha. Ko téra wahi ra, kaore i matara i
te kohanga tonu, he pre-fab, he whare kanukanu nei te ahua, a, ka noho ko
tend hei kura tuatahi mo matou. Koira aku mahara tuatahi mo Te Kura
Kaupapa Maori o Hoani Waititi (Kawariki).

Ka tdia atu nga tuakana o te kohanga ki te wharenui i Hoani Waititi Marae, ki Nga
Tamanako, ki reira ako ai. Nawai ra, ka kimihia tétahi ano whare mo ratou. Ka noho atu
tetahi o nga whaea, a Te Aroha Paenga hei whaea mo ratou. Tana, he ata whakangungu
1 nga mokopuna ra kia tupu tonu ai, kia whanake tonu ai 6 ratou mohiotanga. Na whai

ano, e tika ana kia mea atu i1 konei, ko te kura tuatahi i Hoani Waititi 1 whakataria ki

roto tonu i te poho o te whare tiipuna o Nga Tiimanako.

Te whakai i te whakaaro.
E whai waewae ai te whakaaro kia whakattria he kura, he kimi tautoko te mahi. Otira,
ko te whakaaro tuatahi i hua ake i roto i a Sharples ko te haere ki te Kawanatanga, Ki
reira kimi awhina ai.
Ka patoto i te kuaha, ka uru atu ahau ki roto i te riima, maua ko taku hoa, ki
atu ki a ratou, ‘Ah, we want to build a school’. ‘Well, that’s great, but we
build schools, not you’. ‘Ae, engari kei te pirangi matou ki te whakatt i
tetahi kura korero Maori ana i nga wa katoa.” “Well, there’s no such schools
as that’, said the ministry. ‘She reckons’, said 1. ‘Koina taku haramai ki
koneki, kei te pirangi matou ki te whakatti i ténei momo kura, mau e awhi

mai 1 a matou’. KI mai ia, ‘kaore e taea, haere ki Te Puni Kokiri...’
(Sharples, 2010Db).

Haunga ano ta Sharples whakakata i te hunga whakarongo ki tana kauhau, i rangona
tonutia te ahua o nga taimahatanga i poke i te hunga kokiri i te KKM 1 tona timatanga.
Auare ake ta ratou rapu tautoko; he karo noa i pahawa, otira, ko te korenga o nga
rauemi, 0 nga rawa, me nga tangata e tika ana mo te whakatt kura hei karo matua. He

mea whakautu te tono awhina a Sharples ma ki te mahi a te pakirehua;

e Kuawhakaritea ranei he whare kura?
e Ko wai hei kura mahita?

e He tohu whakaako tamariki ranei ana?

He tuatahitanga ténei, te whakatii kura motuhake, mo te whanau o Hoani Waititi Marae.
NGO reira, ehara i te mea i ata whakaarohia e Sharples ma nga momo rauemi hei
whakarite, nga momo haepapa ranei hei pikau ma ratou e pai ai te whakatiiria o tetahi
kura e ratou; t€ whai wa kia péra. Ehara hoki i te mea he tohunga ratou ki te whakati
kura, ki te whakaako tamariki ranei. Heoi ano ta ratou i mohio ai, me kimi tétahi ano ara

e noho ao Maori tonu ai nga mokopuna ka eke ana ratou ki te kura; koia pii.

Na reira, haunga ano te perea o ratou e Karo raua ko Wero, i whakawhirinaki tonu atu te

whanau ki a Manako. Ka mutu, ko nga karo hei tutungi i te ahi 0 KKM; t& tukuna kia

tineia e te Kawanatanga, e ngai whakah@ ranei. NO reira, i1 tuhia katoatia e Sharples nga
karo ki tetahi rarangi mahi hei whakatutuki ma ratou. Puta atu ana ratou ko ana hoa i te
hui tuatahi ki te Kawanatanga, ka hoki atu ai ki Hoani Waititi Marae, ko Ngakau Hihiko

hei waka.

He kainga mo te kura.

Ko te karo tuatahi i hangai ki nga whare kura; me whai kainga, otira, me whai whare hei

whakaruruhau mo nga tamariki. Ta Sharples,

Ka hoki matou, ka taraiwa i te taone, kimihia t€tahi whare pai mo te
kura....Kite au i te rahi o nga matapihi, oh he pai ténei mo6 te kura. Ka
hokona, ka mauria mai kia tt i te whenua nei (2010b).

NO te whiore tonu o te tau 1984 ka kawea te whare ra ki nga whenua o Hoani Waititi
Marae, ka timata ai nga mahi whakatikatika i a ia, he karukaru, he pakarukaru no te

hanga. Ka mutu, me kore ake te whanau o te kura;

I roto tonu i te whanau te waimarie, i ngd tangata mohio ki te hanga i te

whare, te whakatika hiko, aua momo. Na i runga i térda ahua i tii ai te whare

(Bev).
Me kore ake hoki te Maori; ka toia mai te hunga Maori e akoako ana i ngd momo mahi
a te kamura, a te kaiwhakarite hiko, a te kaimahi korere wai, hei tautoko i nga mahi. Ta
Sharples atu ki a Chris Winitana (2011), “Ka tikina atu nga tama ra, ka putaputa mai te

tangata ki te awhina — koira te aroha o te Maori. Ka tutukia.” (p. 204). Kaore tonu i roa i

ora and te whare i tona kainga hou, ki Hoani Waititi Marae.

No te timatanga o te tau '85, na, kua tii he whare. E rua noa iho ngd riuma,
Kotahi te rima kaiako, paku noa, a, e rua nga rima hei kohikohi rauemi. He
mea kata tend ki a matou i te mea karekau he rauemi. Koind, me te
wharepaku. Kotahi te wharepaku taku mahara, a, no, e rua, kotahi mo nga
tama, kotahi mo ngd kohine (Bev).

E mahara tonu ana te kairangahau nei ki te ahua o t€ra o nga whare. Ehara i te mea he
whare nui rawa atu, heoi and, he mahana, he haumaru, ka mutu, nd matou tonu. E rua
ona wahanga ka noho hei akomanga; ko te kura kohungahunga ki t&tahi pito, ko te kura
kopuapua, ara, ko nga pakeke ki téra atu. He wa tona ka noho wehe nga tamariki, he wa
and, ka noho tahi te teina me te tuakana. Haunga and te iti, te pakarukaru, te karukaru
ranei o te whare, i tino waia haere matou ki a ia, i tino aroha atu matou ki téra kainga,
me te aha, ahakoa t€ kitea a-tinana nei i €nei wa, e kore e noho tawhiti i nga mahara o te

hunga i noho atu ki roto i a ia i roto i nga tau.

He kahui kaiako.

Nawai ra te aro i tahuri ki te rapu i t€tahi manukura hei timuaki, otira, hei kaiako. Ka
toko ake te whakaaro ki a Katerina Te Heikoko Mataira; he matanga whakaako i te reo
Maori ki te hunga pakeke, he ringa rehe o Te Ataarangi. Ta Sharples raua ko Te Aroha
Paenga he kotahi atu ki te kaki, ka ahu atu ki to Mataira kainga, ki Whaingaroa, Ki reira
whakatakoto ai i ta raua kaupapa ki mua tonu i tana aroaro. Eaoia, t&€ whakaaetia noatia
ta raua i tono ai.

K A kia ora, haramai ki roto.

P E Katerina, kei te pirangi matou whakatt kura Maori i
Waititi Marae. Haramai au ki te patai ki a koe, haramai
hei timuaki mo to tatou kura?

Ne&. He keke ano mo korua?

Ka korero matou...

A, kua pd, me noho korua mo te po.
Ok . Ka noho matou.

Kaarai te ata...
Kia ora Katerina, he aha 6 whakaaro?

T X U X

K A me haere tatou ki te ruku moana,
ki te tiki paua, ki te tiki kaimoana.
P Ok. I haere matou. E toru pd kua pahi...
Katerina, kei te hoki au ki Tamaki.
K A kei te pai, hoki atu’
He aha 06 whakaaro mo te kaupapa nei?’
K Maku e waea atu’...! (Morgan, 2010)

o

2 Koinei te ahua o ta Sharples whakaata i a raua korero ko Mataira (K-Katerina, P-Pita).

Kaore tonu i ata whakautua e Mataira te tono no Sharples ma e noho atu ana ki a ia, heoi

ano, 1 noho k& hei whakaarotanga mana.

Pau ana te toru ra, ka hoki a Sharples raua ko Paenga ki Tamaki Makaurau tatari ai ki te
whakatau whakamutunga. Taro kau iho, ka pa te rongo kua whakaae atu a Mataira ki te
tono, otira, kia noho atu ki te kaupapa mo te takiwa o te rua tau te roa. NO reira, ka noho

ko Katerina Mataira raua ko Te Aroha Paenga hei kaiako tuatahi mo TKKM o HWM.

Ka whakatairangatia.

Eke ana ki te tau 1985 ko te whakatutukitanga o te moemoea e kainamu mai ana. Na, i
te whanau e whakangonge ngao ana mo te whakatii kura te take, i kaha putaputa atu a
Sharples ki waenga i te hapori. I tac atu ia ki nga tini huihuinga kia rangiwhawha te
rangona o tenei kaupapa e tupu mai ana i te pa tiwatawata o Nga Tumanako, otira, o
Hoani Waititi Marae. I kaha te korerotia me te whakapaohotia o nga nekenekehanga,
otira, o nga whainga o te kaupapa nei. Reo irirangi mai, niupepa atu, i korerotia te
kaupapa nei me kore noa ka whaia hoki taua ara e tangata k& atu hei oranga mo 0 ratou

ake whanau.

Haunga and téra, ehara i te mea 1 ata aminetia, 1 kaha tautokona ranei te kaupapa o te
KKM e te i, e te ta. He wa Ona i kaha whiua te hunga kokiri ki nga heitara, ki nga kupu
whakamanioro a ngai whakapono kore, a ngai hikore. Ka mutu, ta &tahi, he kaupapa
whakatauke, he kaupapa kaikiri k& te KKM. Heoi, t€ tukuna e Sharples ma kia tikoki te

waka 1 ténei hunga, ka whaia tonutia ai ta ratou i manako ai.

Ko te pae tata, whakamaua kia tina!

Nawai ra, ka whakamaua te pae tata, ka whakatuwherangia TKKM o0 HWM. I pohiritia

te makiu ki te marae o Hoani Waititi, ka mutu, i haruru marika te atea i te whakaeckenga

0 te tini ngerongero i runga i te reo karanga o té€nei o nga kaupapa nui whakaharahara, o

te KKM.

I riro ma Ta Paora Reeves nga karakia hei taki, waihoki, na te pirimia o t&ra wa, na
David Lange (he tino hoa no Sharples) te whare i whakatuwhera (i runga tonu i tana
tono kia péra), otira, te kaupapa i whakarewa. I riro hoki i te kura t&tahi tekau mano tara
hei hapai ake i te kauapapa; na Te Poari Rota nga pitea tautoko, otira, na David Lange i

tuku atu ki te kura i te tuwheratanga (Morgan, 2010 ; Winitana, 2011).

Ka oke i te kaupapa.

Ahakoa i tuwhera te kura, kei poh&h¢ te tangata i ngawari te haere atu i reira. Tutuki noa
ana tera ko te mahi taumaha tonu i mua i te aroaro; ko te whakatinanahia o te kaupapa,
ko te whangaia o nga mokopuna ki nga reka o te ao Maori. Ko te patai ia, ‘Me pchea e

tutuki ai?’

Kua puta k& te korero he tuatahitanga ténei momo kaupapa; atu i Te Kohanga Reo,
karekau he tauira, a-kura nei, hei whai ma te whanau o Hoani Waititi Marae. Ko ratou

ke hei tauira mo te iwi Maori whanui.

Waihoki, ahakoa he tohunga whakaako reo Maori a Mataira, ehara i te mea i waia ia ki
te whakaako 1 nga tamariki 1 t€tahi kura pénei i te KKM. Ko tana aronga i aua tau ra ko

te whakaako i te reo Maori ki te hunga pakeke i raro i te maru o Te Ataarangi. Tana,

... taku taitaki tuatahitanga ki nga tamariki nei...ko nga tamariki 10 e noho
mai ana i mua i a au me taku titiro atu me te mea nei e titiro mai ana ratou Ki
a au me te mea nei he atua tonu au. Katahi ka tino pa mai te koroingo i roto i
a au taku rongo ki te wairua o nga tamariki nei, mo te rapu i tétahi kaupapa
whangai i a ratou katoa, koira hoki taku i rongo — Ko te titiro mai me te mea
nei e noho tuwhera mai ana 0 ratou ahua katoa a-hinengaro, a-ngakau ki a
au. Me te aha, kaore aku paku mohio me aha. Na, he korero pono téra.
Haunga te haramai o Pita, tana kaha toi kia haramai au ki konei, i taua wa
kore kore nei i roto i a au t€tahi paku whakaaro he pehea te whangai i nga
tamariki (Morgan, 2012).

Haunga and ona piikenga whakaako, haunga and tana matau ki te reo Maori, he ao and
te ao o te whakaako tamariki, otira, o te whakahaere kura. Kaiako mai, akonga atu,
katoa te whanau o te kura i te ako, i te whawha, i te raweke 1 nga ahuatanga katoa o te

kura.

Ko te aroha te kaiarahi.

Katoa nga marautanga, nga rautaki me nga mahere ako i whakaritea kétia i aua wa i hua
mai i nga kura auraki, otira, i te ao Pakeha. No reira, karekau he marautanga, he rautaki,
he mahere ako, a-Maori nei, hei whai ma Mataira raua ko Paenga, otira, ma te kahui
kaiako. Ko ta raua he kimi, he waihanga ranei i a raua ake. Otira, i tuku ma te aroha, ma
te wairua poipoi, ma te manaaki, ka mutu, ma nga tamariki tonu nga mahi whakaako hei

arahi. Ta Mataira;

Mehemea he aroha kei roto i a koe mo nga tamariki, ngawari noa iho. Na te
mea, ko te mahi nui, kaore i whakaaro ki nga mahi mo te kura, ko te mahi
nui k& ko te whakakoakoa i nga tamariki i roto i nga mahi katoa e reka ana Ki
a ratou. Koira te timatanga (Morgan, 2010).

Tana, timata mai ai te kaupapa, ko te hari me te koa o nga tamariki te matua i nga
whakahaerenga katoa. I aua wa, kua roa k& a ngai Maori e tamia ana, otira, € rongo ana i
nga taimahatanga i hua ake i nga kura Pakeha. I tere kitea te pouri o nga tamariki i puta i
nga kohanga reo, ka haere ai ki nga kura Pakeha. Ka mutu, i timata te huri tuara atu a

€tahi o ngai Maori ki nga mahi whai matauranga, otira, ki nga kura. Me te aha,

Kaore i pirangi kia puta t€ra ahuatanga i roto i enei tamariki, pirangi au kia
koa tonu i roto i ngd mahi katoa...ahakoa he aha te mahi, kia koa nga
tamariki i roto i te mahi. Etahi wa, ehara ma te ata noho ki kona, tuhi ai i
tetahi mahere rautaki, te aha noa iho, te aha noa iho me ki timata pénei,
whakaoti atu péna. Ména ka waihotia ma to ngakau koe ¢ arataki, ka ahatia.
Ka rongo koe ki te ahua o nga tamariki ra, ka mohio koe mehemea kei runga
koe i te huarahi tika mo ratou, kaore ranei (Morgan, 2010).

E marama marika ana ahau ki ténei ahua. Noku i te kura, haunga and te mahi, te

horopaki ranei, ko te aroha, ko te wairua whakaharakoa téra i matua rangona.

He kaupapa motuhake.

Whanau mai ana te KKM ka tu tauaro ki te Kawanatanga, me te aha, kaore i mana i nga
ture o te whenua. Na whai and hoki kaore i whai wahi ai te KKM ki nga piitea a te
Kawanatanga e pai ai te utu 1 nga kaiwhakaako, te hoko rauemi, te hoko rawa ranei ma

te kura.

I ttimata mai te kaupapa nei i te kore; he kaupapa rawa-kore, rauemi-kore, kaiako-kore,
whare-kore. I riro ma te whanau, ma te hapori, ma te hunga whakapono hoki hei
waihanga, hei whakarite, hei rapu i nga momo katoa e hiahiatia ana ¢ pai ai te

whakahaerehia o te kura.

... pono au i te tuwheratanga mai o to tatou kura tuatahi nei, karekau he
paku rauemi. Engari, ko tétahi, he tohunga kaimahi toi a Arnold Wilson. |
taua wa, kei reira tonu ina ora ana, engari, i taua wa i Te Rakipaewhenua ia
e noho ana. Nana te katoa o ngd taputapu toi i koha mai. He peita, he
penehinu, he pepa, he aha ranei. Ané ra, na étahi o nga tangata noho mai ki
te hapori i toha mai i nga tépu, tiru, he aha ranei, ngd pukapuka, @ hika ma,
ko te katoa o ngd pukapuka he Pakeha, karekau he pukapuka Maori. Engari,
he nui nga pukapuka i tukuna mai e te hapori nei (Bev).

Na te hunga whakaaro nui, na te momo pénei i a Arnold Wilson i whai taputapu ai, i

whai rawa ai TKKM o0 HWM. Ka takohatia mai e ratou nga momo ka taea e ratou hei

whakamahi ma te whanau o te kura.

Ahakoa nga koha mai a te momo o te koroua ra, i aua wa ra, me uaua ka kitea nga
rauemi reo Maori hei whakaratarata i nga tamariki. Katoa nga rauemi kura i oti k& te
whakaritea, i kohangia ranei ki te kura, he Pakeha. Katoa nga pukapuka me nga kiriata

tamariki o aua wa he Pakeha. No reira, ta te whanau he waihanga i ta ratou i hiahia ai;

Kare he paku aha. Mahara tonu au ki a Whaea Evelyn, ko ia te tino pitkenga
mo te whakarite pukapuka. Pukapuka nui! Ka mahara tonu atu koe i runga i

te pepa parauri rd, kua haere te taruarua haere i te mihini, kua kutikuti
haere atu, ana, ki reira kua tohua ki raro ko ngd kupu hei kinaki i te pikitia.
Kdore he rauemi, a, na matou tonu nga rauemi i hanga (Ana).

No muri ké mai, ko te tino mahi o aua pukapuka, i noho a Katerina Ki te
whakamdori. I riro i a matou te patopato i ana kupu hei whakapia ki runga i
nga kupu Pakeha, pera i te Jubilee. He pukapuka e hangai atu ana ki tétahi
ngeru nui rawa. Te katoa i péra. Katerina ... nana te wairua o nga kupu
Pakeha i whakamaori, a, ko matou ké ngd kaipatopato i runga i nga, ehara
ko nga rorohiko, ko nga mea, he pirere pato kupu (Bev).

Ka tikina nga rauemi reo Pakeha e whakaratarata nei i nga tamariki, ka tdia mai ko te
wairua, otira ko nga huatau auaha, ka whakamaoritia hei taonga whakamirimiri i te reo,

otira, i nga whakaaro o nga mokopuna.

Mohio tonu au i ahua pohara matou a-piitea nei. Ko tétahi o ngd mea ka hua
ake i taku hirikapo {kata} noku e whakaaro ana ki ténei kaupapa, ko nga
pukapuka i te wa i a matou i te kura tahito, kua turakina idianei na, engari, i
taua wa ra kotahi noa te whare, i wehewehengia kia rua nga akomanga o
roto, me éetahi tari. Ana, ko nga pukapuka he reo Pakeha, a, na nga kaiako
etahi wharangi i apiti atu ki runga i nga tuhinga Pakeha, ana, ko te reo
Mdori i tuhia (ki te pene), i roto tonu i ngd pukapuka. Kaore au i te mohio
kei whea enda pukapuka i aianei na, kdaore e kore kua karukaru katoa te
ahua, engari, he tino kura énda ki a au (Stephanie).

Ma te aha i téna hei timatanga! Me kore ake nga ringa rehe o te whanau hei whakarite

rauemi reo Maori hei whakakiko 1 nga mahi kura i ona tau tuatahi.

Ko te utu kaiako t€tahi and tiiahua hei pikau ma te whanau, me te aha, i te korenga o

nga pitea Kawanatanga, ka kimihia he huarahi and e taea ai.

...1 roto i te whanau tétahi, tétahi whanau, he waka to ratou hei hoko atu. Na
reira, i kohi piitea matou, kaore au i te mohio he aha nei, he rawhara pea,
he aha atu ranei kia kohi piitea, a, na te kura te waka i hoko, ka hoatu ki a
Whaea Beryl. He Morris 1100, he aha ranei te ahua o taua waka {kata},
heoi ano, nd kond, i dhei a whaea Beryl te haere mai i tona whare ki konei.
Koind ké te tino utu o te kura i taua wa (Bev).

He wa Ona t€ taea te utu a-patea nei. Eaoia, ka riro ma momo k& atu, pénei i te waka e
korerohia nei i runga nei, e tae atu ai te kaiako ki te kura, e ea ai nga nama o te kura. Ka

mutu, ina utua te tangata a-putea nei, he maramara noa iho i riro i a ratou.

Ko taku e miharo nei, otira, e aroha nei, i koke tonu te kaupapa nei haunga and enei

taimahatanga. Marama ana te Kitea, ko te aroha te utu nui i te nuinga o te wa.

He taituara, he tiiapapa, he whanau.

E eke ai te KKM ki nga taumata, e puta ai he hua i a ia, me pakari tona tiapapa; haunga
and nga tairo a Kupe, ina pakari te taapapa, ka koke tonu te waka. Ko te tiapapa e
korerohia nei ko te whanau. Me manawa tina te whanau, a-whakaaro, a-karawhiu, a-
whainga nei, ka mutu, me i ki te kaupapa mo te hemo tonu atu. Me kotahi te waihoe e

manu ai to te waka o KKM rere i nga wai o Whakaako Tamariki.

Na, koia tonu te ahua o te whanau whanui o TKKM o HWM i tona orokohanga mai. Ko
téra e tino tOminatia ana e nga matua i aua wa ra kia makere noa te reo Maori i a ratou
tamariki me he wai rere noa. Na 0 ratou pikoko, na d ratou minaka ki te reo Maori, otira

ki nga tiahua katoa ka puta i a ia, i ora ai Te Kohanga Reo, otira, TKKM 0 HWM.

Ko te whanau tonu nga ringaringa me nga waewae o te kaupapa. Ko ratou nga kaikohi
pitea, nga kaiwhakatika whare, nga kaiako, nga kaihanga rauemi, ko ratou hoki te poari

o te kura. Ta Pita Sharples e mahara nei;

Na te kaha o nga matua kua whakattiria énei momo kura. Ki aku mahara, e ki
ana te whare 1 nga hui whanau, haramai nga matua, me pénei, me péna, pai
ana. Na te mea, ko €tahi o ngad matua nei, i te wa ratou i te kura, kaore ratou
i whiwhi tohu, mataki ratou, ko &tahi kaore i aroha ki nga momo kura, kaore
ratou i haere ki te tautoko i 6 ratou tamariki i nga kura Kawana, engari, na te
mea ko tenei to tatou kura, kaha ratou ki te haramai, ki te korero me pénei,
me peéna, ki te patai he aha te take i penei ai, &ra ahuatanga — téna te kaupapa
nui rawa atu (Morgan, 2010).

Waihoki, ta Katerina Mataira;

Ko te tino kaupapa k& ko te mahi ngatahi o te whanau, nga matua me nga
tamariki katoa, te mahi ngatahi.Ina hoki ko &tahi o te whanau e ako tonu ana
n€ ra. Nui nga kaupapa e ako tonu ana nga matua, ae, ko te tikanga kia whai
wahi ratou i roto i te kura. Koira tétahi o nga kaupapa i takoto i roto i Te Aho
Matua, me te whakaaro hoki ko nga kaimahi, me nga kaiwhakahaere, ratou
katoa me ahu mai i te whanau tonu (Morgan, 2010).

Ka karangahia ana he hui ka ki pai te whare i te whanau e kaha whakaputaputa ana i 6
ratou whakaaro. I ona wa ka whai wahi atu te whanau ki nga karaehe, ka noho tahi ki
nga tamariki, ka tautoko i nga kaiwhakaako. Otira, ka puta ana tétahi kaupapa, ka riro

ma te whanau hei hiki; ko te whanau tonu hei taituara mo TKKM o HWM.

I timata i te kore. Karekau he riima, karekau he piitea, karekau he kaiako, i
timata i runga i te whakapono ko ténei te huarahi hei aha, e whai oranga ai
te reo Maori, kia whakamanahia téra ahuatanga o te matauranga Mdaori, kia
whakaakona ngd tamariki i raro i te korowai aroha ao-Madori nei, kia
tiakina pai ai te wairua o te tamaiti (Rawiri).

Na te aroha o te whanau ki te KKM i i tonu ai ratou md te hemo tonu atu haunga and

nga tai hukahuka o te wa. Waihoki, na taua aroha tonu i ora ai te kaupapa nei o te KKM.

Ka whai hoa.

Ka rua, ka toru tau ranei te kura e oke ana i te kaupapa nei ko ia me tana kotahi. Heoi
and, i roto i aua tau ra i timata ta te Maori korikori i nga whaitua huri noa. Ta whanau k&
atu, i rohe k& atu, he whakariterite i a ratou ano kia whakattiria mai ai he KKM ané hei

whangai i a ratou tamariki.

| te kaha hiahia 0 ngai ahi tere, o te hunga noho taone, ki te whai i te ara 0 KKM i tere
tupu te kaupapa nei 1 Tamaki Makaurau. Ka whakatiiria Te Komiti o Nga Kura Kaupapa
Maori o Tamaki Makaurau i te tau 1987 (Nepe, 1991). Ta te komiti i whai ai, ko te
whakattria o €tahi and KKM i Tamaki Makaurau kia whai wahi atu ai &tahi and
mokopuna ki téra ao. Waihoki, ko tana he tohe kia whakamanahia nga KKM e te ture,
otira, kia riro i a ratou te€tahi wahanga o te tahua piitea a te Kawanatanga ka riro i kura
k& atu. Nawai ra, no taua tau tonu, no te tau 1987 i rewa ai TKKM o Waipareira, ka
whaia ra ko TKKM o Maungawhau, TKKM o Mangere, me TKKM o Piripono i te tau

1989 (Nepe, 1991; Tocker, 2002).

Heoi ano, chara i te mea i kitea noatia nga kura nei i Tamaki Makaurau; i timata hoki te
whakatiiria o €nei momo kura € whanau ké atu, ki rohe ké atu. Ko TKKM o Ruamata
tera 1 Rotorua i te tau 1987, a, ko TKKM o Manawati i te tau 1989. I ngaueue and hoki
nga whenua o Te Waipounamu i nga whanaunga o reira e whakaaro ana ki te KKM
(Nepe, 1991). Heoi and, ko nga kura i whakaingoatia ki runga ake nei te kahui KKM i

whakaturia tuatahitia.

Ka whakakaupapatia te kura.

Ka haere te wa, katahi ka puta te whakaaro kia whakakaupapa i te KKM. Ko te whainga
Kia rarangi mai nga matapono me nga tikanga hei tiiapapa, otira, hei arahi i te hunga o
nga KKM. Ko TAM te hua. Ka mutu, e noho tonu nei ia hei kaupapa arahi i nga KKM i

€nei ra, e U tonu ai nga matapono, nga whakaaro, me nga whainga 0 te kaupapa.

E ono ona wahanga matua; Ko ‘Te Ira Tangata’, ko ‘Te Reo’, ko ‘Nga Iwi’, ko ‘Te Ao’,
ko ‘Nga Ahuatanga Ako’, me ‘Nga Tino Uaratanga’ (Ministry of Education, 2008). Ta
TAM he aro ki te tamaiti i Ona tini ahua, 1 Ona tini taiao. Ko te whakaaro ia, ma te 0 ki
nga wahanga e ono 0 TAM e tupu ora ai, otird e tupu Maori ai te tamaiti, ka mutu, e

puta rangatira atu ai ia ki te ao whanui.

Hei te upoko e whai mai ana tirohia ai te roanga ake o nga whakamarama moé TAM. Hei
reira hoki toia mai ai nga whakaaro ake o te whanau o TKKM o HWM hei whakaata i
ona wahanga. Heoi e tika tonu ana kia paku whai wahi mai ia ki t€nei wahanga, ina
hoki, i tupu mai ia i nga mahi i mahia i roto tonu i te kura; ko Te Aho Matua te
whakatinanatanga o nga kawenga me nga paunga werawera a te hunga na ratou te

kaupapa nei i kokiri, otira, i whakahaere.

Nawai ra i noho tauaro, ka whakamanatia.
Ahakoa 1 noho tauaro nga KKM ki te Kawanatanga i tona timatanga, i kaha whaia e Te
Komiti o Nga Kura Kaupapa Maori o Tamaki Makaurau kia whakamanatia nga KKM e
te ture. Ko te whakaaro ia, ma reira e ngawari ake ai nga taimahatanga kua roa e
pikaungia ana e nga whanau o nga KKM. Na reira, ka timata nga tohe i waenga i Te
Komiti m6 nga Kura Kaupapa Maori o Tamaki Makaurau me Te Tahuhu, otira, te

Kawanatanga; ko te whakarite ture motuhake mo nga KKM te take.

Ka tohea te kaupapa nei, me te aha, ka whakaritea te Tira Kokiri i t¢ KKM hei
whaiwhai i ténei take. Ko nga mema o te tira nei ko Katerina Mataira, ratou ko Pita
Sharples, ko Graham Smith, ko Linda Smith, ko Cathy Dewes, ko Tuakana Mate Nepe,
ko Rahera Shortland, ko Pem Bird, ko Tony Waho. Ta te tira nei he kawe i te tohe a
ngai KKM, otira, he whakarite ripoata e whakatakoto ana 1 nga korero mo te tono kia
whakamanahia nga KKM. NG te tau 1989 i oti i a ratou te ripoata ra, ka meatia ki te
aroaro o te Kawanatanga. Kaore i whakaaetia marikatia te tono i te timatanga, heoi, ka @

tonu ratou ki ta ratou i whai ai, ka tohea tonutia te kaupapa (Nepe, 1991; Tocker, 2002).

NO te 14 o nga ra o Whiringa-a-Rangi i te tau 1989 i kotahi atu ai tetahi hunga KKM no
Tamaki Makaurau, Rotorua me Te Papaioea ki Te Whanganui-a-Tara, whakatakoto
ngatahi ai 1 ta ratou take ki mua i te aroaro o té€tahi huihuinga Kawanatanga. Ko te
whakaaro ia, ma te haere topl atu, ma te kotahi o te ti e pakari ake ai te tono. | te
mutunga iho, i whakaaetia e te Kawanatanga kia whakamanatia ngd KKM, me te aha,
ka whai wahi atu nga KKM ki Te Ture Panoni Matauranga 1989, ki te wahanga 155. N6
te tau 1989 1 whakamanatia ai, otira, i whakaaetia ai te ture nei ki ro Kawanatanga

(Nepe, 1991; Tocker, 2002).

Ta te Kawanatanga i whakaae ai, e ono nga kura ka whai wahi ki te tahua piitea mod nga

kura hei whakamatautau i t€nei whakaritenga, ara, i ta te KKM noho ki raro i te maru o

te Kawanatanga. Heoi and ko te raru, e whitu k& nga kura i taua wa tonu. Na whai and i
mate nga whanau KKM ki te wananga me aha i runga i te mohio e kore e riro i a ratou
katoa nga putea. Otira, ka mate ratou ki te whakatau ko wai nga kura e ono ka whai

wahi atu ki te piitea, ka whakamohio atu ai ki te Kawanatanga (Rawiri, uiui).

Ka timata nga wananga, nawai ra, ka puta te whakatau i te whanau o Ruamata kua heke
ratou, ara, kua kore e noho atu ki te kahui kura e ono. Na to ratou ngakaunui ki te
kaupapa i péra ai, me te aha, ko nga kura e ono i whai wahi tuatahi atu ai ki te tahua
putea a-kura a te Kawanatanga, otira, i whakamanatia ¢ te ture ko TKKM o HWM, ko
TKKM o Piripono, ko TKKM o Mangere, ko TKKM o Waipareira, ko TKKM o

Maungawhau (katoa he kura i Tamaki Makaurau), me TKKM o Manawati.

Haunga and ta ratou whakatau, ehara i te mea i mahue a Ruamata i nga nekenekehanga
0 te kaupapa. Heoi ano i ata wawahihia ¢ nga kura e ono tétahi paku wahanga putea, ka

tuku atu ai ki a Ruamata hei tautoko i a ratou (Bev, uiui).

Ahakoa i whakamanahia a Ruamata i te tau 1990 e tika ana kia mihia tonutia ratou mo
ratou 1 whakaaronui ki whanau ke atu 1 a ratou, mo ratou i tuku kia riro 1 kura ke atu nga
pltea tuatahi, otira, mo ratou i @ tonu ki te kaupapa haunga and te korenga o ratou i

whai wahi ki te tahua piitea.

Heoi and éna he paku whakamahuki mo ta nga KKM whai wahi atu ki te ture. Ka mutu,
mo te wahanga tuarima o ténei tuhinga ata tirohia ai te ahua o te moe tahi a nga KKM
me te Kawanatanga i roto 1 nga tau. Ko te patai ia, ‘He hua ranei kua pahawa i téra

hononga?’

Nga tau '90

Ka tupu tonu te kaupapa.

| tere tupu te KKM, waihoki, i pe&ra TKKM o HWM. Kaore hoki i roa i tae te rongo ki te
hapori whanui i te uru o Tamaki Makaurau mo nga kaupapa e whakahaerehia ana i
Hoani Waititi Marae. He tokomaha ake nga akonga i kuhu ki te kura, me te aha, kaore i

0 pai ki te whare kura kotahi i aua wa ra.

Nawai ra, no te tau 1990 i whakahoungia ai te kura; tona whakahou nei, me ki. Katoa
nga whare ‘hou’ i whakatiria i whakarérea e kura k& atu, e kamupene k& atu ranei. Tona
tikanga, ka poto noa iho te wa te whanau e noho ana i aua whare, ka whakahoungia

tuturutia ai te kura.

Ko te whakahoutanga i te tau '90 o te kura tuatahi, he ‘pre-fabs’ katoa aua
whare. Tona tikanga, mahara tonu ana au ki nga kupu a David Lange ma,
he wa paku noa iho e tii ai aua whare, wa paku! E hia ké nga tau, 2004 ka
whakatuwherahia te kura e tii nei inaianei. Na reira, mai i te 1990 tae noa Ki
taua wa, koina nga ‘pre-fabs’ i tii mo te wa paku noa. Na reira, ko aua
whare ra, kdaore i te mahana. Na reira i nga wa makariri, he makariri. I nga
wa wera, he wera! I pera (Bev).

...katahi ka whakatangia étahi whare, he whare hou mo ia akomanga. He
ataahua i téera wa, ahakoa te tae o nga whare, he ahua kakariki, ahua
parauri, he hokinga mahara ki érd o nga tae, aué te anuanu! Heoi and, ko te
mea nui, i whakahoungia nga whare, 4, i tera wa, he ataahua. Ki a matou,
he ataahua. I waia haere matou ki t6 matou whare kotahi. Na reira, he tino
taonga térd, he tino whiwhinga téra, kia riro i téra akomanga, i tera
akomanga to ratou whare ake (Mahanga).

E titia tonutia ana €ra wa ki te pac o Mahara, ka mutu, miharo katoa ana matou nga
tamariki ki te ahua o to matou kura hou. Ina te nui o nga akomanga, me te aha, 1 riro 1
téna me téna reanga tona ake kainga, t€ noho atu ai ki te whare kotahi. Haunga ano te
karukaru, te makariri, te wera ranei o nga whare 1 ona wa, he tino whiwhinga tonu €nei

whare hou.

Te Wharekura o Hoani Waititi Marae.
Ka haere te wa, ka pakia and te whanau e téra o nga awangawanga i rangona i nga tau 0
te 1980; ‘Me aha ra nga tamariki ka tae ana ki te wa e whakawhiti ai ratou ki te kura
tuarua?’ ‘Me puta ranei ki nga kura tuarua auraki?’ Ki te péna, ‘Ka ahatia nga ahuatanga

o te ao Maori?’ Otira, ‘Ka p&heatia a tatou tamariki?’

| puta and te hiahia kia whakawhanuitia and te kaupapa, kia toro atu and Ona ringa
tauwhiro, tona korowai atawhai ki nga taiohi, ki nga rangatahi kua eke ki te reanga o te

kura tuarua.

Na reira, no te tau 1993 i ara ake ai Te Wharekura o Hoani Waititi Marae [TWK o
HWM]?, &, he orite nga whare ki &ra i whakatiihia i te kura tuatahi; he whare tawhito

kaore 1 tino hiahiatia e kura, e kamupene k¢ atu, otira, ¢ Te Tahuhu.

...ko taua ahua ano, ko nga whare ra, ko nga whare tawhito o nga kura
Pakeha, kaore i te tika kia whakatiangia éra o nga whare, he aha ai, téra pea
kei whati, tera pea kei whara, kdore i te haumaru... Engari, de, i pai noa éra
whare mo to matou kura, he whare mahana tonu, he whare hei tawharau i a
matou (Mahanga).

Heoi, ehara i te mea i puta noa te whakaaro kia whakaritea te wharekura, mea rawa ake

kua tutuki. Pénei me te whakattinga o TKKM o HWM, he tohe tonu i mua i te aroaro o

te whanau;

...1 te timatanga mai o te wharekura, i te tau 93°, i raro ké te wharekura i te
maru o Henderson, Henderson High School. Kotahi tau i péra ai. Ko te
whawhai ano, ko te wero ki Te Tahuhu kia whakahokia mai te mana
whakahaere o to tatou wharekura ki a tatou ano (Bev).

2 E karangangia ana te taha kura tuarua ko ‘Te Wharekura o Hoani Waititi’, heoi, nd nga akonga k& i te kura i tona timatanga mai
tera ingoa i tapa. Kei pohéhe te tangata he kura motuhake i te kura tuatahi. Kotahi noa iho te kura a-pepa nei, ara, ko TKKM o
HWM.

Péra i te ahua o nga whawhai, o nga tohe i tohea e ngd whanau mo te KKM, i puta ano
téra ahua mo te wharekura te take, me te aha, ahakoa i huakina nga whare o TWK o

HWM i te tau 1993, kaore tonu i whakamanahia.

I te korenga o to6 TKKM o HWM mana ki te whakahaere kura tuarua ka whakawhiti atu
nga akonga o aua reanga ki Te Kura Tuarua o Panuku ako ai, me te aha, e mihia tonutia
ana te kura ra mo ratou i whakaaro nui mai ai ki a matou o Hoani Waititi Marae. Ka
kotahi tau te whanau e whawhai ana ki Te Tahuhu kia riro i TKKM o0 HWM te mana

whakahaere i te taha kura tuarua. Tau atu ana ki te tau 1994, i tutuki tera whainga?.

Ka wha tau te TWK o0 HWM e haere ana i tana haere, e tawharautia ana e 6na whare
karukaru, ka whakaaetia ai te tono kia whakahouhia nga whare. Ka kotahi tau te roa o te
whakariterite mai i te kura, me te aha, né te marama o Mahuru i te tau 1997 i

whakapuaretia nga whare hou o TWK 0 HWM.

...1997 i tae katoa mai te ao, ki taku mohio, a Ruatoki, nga kura Mdori i
kaha ki te tautoko i a tatou. ...Engari, rua nga wahanga o te tuwheratanga o
te kura. Ko te mea tino pouri tonu, terad momo ahuatanga o nga tohunga
Madori...Ko te mea tuarua i roto i te rd, mo te hapori whanui, kia kite ratou i
te ataahua o te kura, o te Wharekura (Bev).

He hokinga mahara ki tera o nga ra whakahirahira, i puta mai, i haere mai
nga KKM puta noa i te motu, ngd ihorei o téna iwi, o téna iwi. He ra
whakahirahira téna. Kei te tino mahara au ki tera o nga ra, ko ahau téna,
me te honore. NO matou te honore, no nga akonga i tera wa, kia
whakahoungia t6 matou kura, kia viro i a matou énei o nga whare hou
(Mahanga).

2 Ina tirohia nga korero mo TWK o HWM ko te nuinga e mea ana nd te tau 1994 i ti ai te kura. Heoi, ki a matou, nd te tau 1993 k&
i péra ai. Ahakoa i puta nga akonga pakeke o te kura ki Te Kura Tuarua o Panuku ako ai mo t&tahi wa, he akonga tonu ratou no to
matou wharekura.

Haunga and nga tohe i ti tonu TWK 0 HWM, me te aha, i watea te ara ¢ hikoi a-Maori
nei ai nga mokopuna i te a0 0 Whai Matauranga mai i te kohanga reo tae atu ra ki te

wharekura, ara, ki te tau 13.

Nga tau rua mano

Kua oti k& taku whakamarama, ahakoa i whakahoungia te kura tuatahi i te tau 1990,
kaore i péra rawa te hou o nga whare. Ka mutu, tona tikanga ka poto noa iho te wa e
noho ana matou i nga whare tawhito ra. Haunga ano te takaroa, nd te tau 2004 ka
whakahoungia and te kura tuatahi. Ka mutu, koia &ra ko nga whare e tii tonu ana 1 €nei

ra tonu.

Kua eke ra te ngahurutanga hoko ma rima

No te tau 2010 1 whakanuia ai te rua tekau ma rima tau o TKKM o HWM, me te aha, i
whakakaohia mai 6na uri, ona kawai ki tona papa; he maumahara, he korero, he ngahau,
otira, he whakanui te mahi?*. Ahakoa he wananga, he hakinakina, he kai tahi, he ngahau
ranei te kaupapa, i te ahua o nga kaupapa o taua wiki ra i kitea, otira, i rangona

marikatia te whakatinanatanga o te korero, ‘he kitenga kanohi, he hokinga mahara’.

Mohoa noa nei

Anei e whai ake nei €tahi taipitopito mo TKKM o HWM, mohoa noa nei. He mea tango

mai nga korero nei i te tiitohinga a te kura mo te tau 2013.

2 Haunga and te wananga, Te Aho Tuatahi o Tane-nui-a-rangi, ara atu and nga hui whakanui i te 25 tau 0 TKKM o HWM 1
whakaritea. I ti he ra hakinakina, a, i whakarauika atu nga akonga o mua ki te takaro tahi ki nga akonga o te kura i taua wa. | whai
atu Te Kakarauritanga o te Po; he pd whakanui i ti ki te wharekai o Te Aroha, ki Hoani Waititi Marae. Ka mutu, i whakaritea and
hoki he poro hei whakakotahi and i nga whanau.

Mabhere 11

He taipitopito mo TKKM o HWM

TAIPITOPITO
Kura Te Kura Kaupapa Maori o Hoani Waititi Marae
Tau timata 1985
Wahi Hoani Waititi Marae, Tamaki Makaurau ki te uru
Tamuaki Rawiri Wright (2012 — mohoa nei)
Kaupapa arahi Te Aho Matua
Ropi arahi Te Riinanga Nui
Momo kura Aro Ngatahi (Kura tuatahi / Wharekura)
Pae kura Pae Wha
Nga tau akoranga Tau 0 —Tau 13
Tokomaha (akonga) 167 te tapeke; 77 [tau 0-6], 65 [tau 7-10], 25 [tau 11-13]
Tokomaha (kaimahi) 26 te tapeke [21 nga kaiako]

Ko TAM tonu hei tiapapa mo TKKM o HWM, otira, ¢ mard ana te whaia o téra
whakapono. Haunga and nga marautanga me nga whanaketanga kua whakatakotoria e
Te Tahuhu, t&¢ whaia ai e te kura. Ka mutu, haunga and nga matapono o te rautaki a te
Kawanatanga, o Ka Hikitia (Te Tahuhu o te Matauranga, 2013) e korero nei mo te

angitu Maori, ta te tiitohinga a TKKM o HWM,;

...ehara ma te whai poka noa i te kaupapa ra a matou tamariki angiti ai, heoi,
ko era tu ahuatanga te tiapapa o nga mahi katoa o ténei momo kura, ko tona
kaupapa he Maori. Ma ta matou kaha whai i Te Aho Matua a matou tamariki
angitu ai (Te Kura Kaupapa Maori o Hoani Waititi Marae, 2013, p. 5).

Haunga and nga taimahatanga kua pa i nga tau tata nei, e koke tonu ana te kaupapa o te
KKM i te marae o Hoani Waititi Marae. NO te tau 2012 i piri mai a Rawiri Wright hei
tamuaki hou mo te kura, ka mutu, he kaiako and kua kuhu (kua hoki mai ranei) Ki te
whanau. Haunga anoé te tiiparipari o te ara Kei mua tonu i te aroaro, e arohatia tonutia
ana nga tamariki, € arumia tonutia ana nga taumata o Angitu, otira, ko te whakapono ia,

ma te ngakau titikaha, ma te upoko pakaru e eke ai.

He aha kei tua?

Na, he kohanga reo, he kura, he wharekura and hoki e tii ana ki Hoani Waititi Marae. E
hia k& nei matou kua kuhu ki nga whare wananga, ki nga kura tini, ki nga kura takiura,
ki Tamaki Makaurau, ki wahi k& atu and hoki; te rawe hoki o téra kitenga. Heoi ano,

kua roa nei nga korero e paorooro haere ana mo te ara ki tua o te wharekura.

NO mai and te manako nui kia whakattria he wananga ki runga tonu o Hoani Waititi
Marae; noku i te kura, he rite tonu te korerotia o tau whainga. NG te tau 2012 i arohia
ano ai téra awhero i te whakatinga o tétahi pou whenua ki te wahi e manakohia ana hei
kainga mo te wananga nei. Ko te whenua nei kaore tonu i tino matara i te marae. Heoi

ano, taihoa pea ka kite he aha ra ia kei tua!

Hei whakarapopoto

Kua rangona nga korero md te orokohanga mai o te matamua o nga KKM, ara, o
TKKM o0 HWM; he kaupapa kua roa nei e tauwhiro ana i te Maori e noho ahi tere ana, e
tupu taone ana Ki te uru o Tamaki Makaurau. Kua tirohia nga tohe, nga whakaaro, nga
moemoea i1 hua mai ai t€nei taonga o te ao matauranga Maori. Kua hoki komuri te titiro
Ki te ara i parahia e nga kaikokiri i te kaupapa, ka mutu, e marama ana te kitea i puta,
otira, 1 ora te kaupapa nei i a ngai arohanui, i a ngai whakapono, i a ngai @ ki to tatou reo
Maori, ki te ao Maori, otira ki te iwi Maori. Ko te patai ia, ‘Ki hea te KKM ahu atu ai a

muri ake nei?’

Upoko Tuawha: Te Aho Matua

Ko TAM te kaupapa e arahi nei i nga KKM o te motu e pai ai te whakahaerehia o nga
kura, te manaakihia o nga tamariki, otira, te whakatinanahia o nga whainga matua o te
kaupapa nei®® (Ministry of Education, 2008; Nepe, 1991; T. Rewi, 2006; Winitana,

2011). Ta tetahi o nga tino toki o te KKM, ta Nepe (1991),

Te Aho Matua is a philosophical doctrine incorporating the knowledge,
skills, attitudes and values of Maori society that have emanated from a
purely Kaupapa Maori metaphysical base (p. 8).

Waihoki, ta Graham Smith (2004)

This vision provides the guidelines for excellence in Maori education; what a
good Maori education should entail. It also acknowledges Pakeha culture
and skills required by Maori children to participate fully and at every level in
modern Maori society...Its power is in its ability to articulate and connect
with Maori aspirations, politically, socially, economically and culturally. (p.
50)

E titia marikatia ana TAM ki te ao Maori. He mea tupu mai i nga tikanga, i nga
whakapono, otira i te matauranga Maori. Ta TAM he whakatakoto 1 nga matapono hei

arataki i nga kura e tupu ora ai, e tupu pakari ai, e tupu Maori ai te tamaiti i nga rekereke

o KKM, ka mutu, e puta péra atu ai ia ki te ao whanui.

Kei te ahua o TAM, ko ta t€na, me t€na whanau he whakatau ka pehea ta TAM noho i
roto i t0 ratou kura. NO reira, ahakoa ko te aronga i ténei wahanga ko te roanga ake o
nga korero mona, mo TAM, ko te hiahia kia rangona nga whakaaro o te whanau ake o
TKKM o HWM, me te aha, hei hoa mo nga korero kua tuhia kétia mona, ka whai wahi

mai 0 te whanau ake whakaaro mo TAM ki te kete korero nei.

% Kua apitihia mai TAM ki te tuhinga nei hei tirohanga ma te kaipanui; kei te apitihanga 2 nga korero nei e takoto ana.

Te Whanaketanga

I roto 1 nga tau timatanga o te kaupapa nei i puta te whakaaro kia ata whakakaupapatia
te KKM, ara, kia whakaritea té€tahi momo kawenata ka noho hei tiiapapa, hei kaiarahi,
hei kaiwhakai i te kaupapa. Na Te Tira Kokiri i te KKM ténei kaupapa i arahi, me te

aha ka hua mai ko Te Aho Matua 0 nga Kura Kaupapa Maori.

Ta Katerina Mataira, nona ¢ korero ana mo te putakenga mai 0 TAM,

Kaore i reira i te tTmatanga, engari, i roto i te mahi ka putaputa ake &tahi
ahua, etahi whakaaro, €tahi kaupapa, €tahi matapono, ka whakaae maua ko
Aroha, ae, me tiki atu &ra, me kawe &ra, me pupuri &ra. Ka tae mai te powhiri
tetahi kaupapa mo nga KKM. Katahi and matou ka noho ki te whiriwhiri he
aha nga korero, he aha nga kaupapa. Ka hoki oku mahara ki taua wa, matou
katoa e noho ana, ko Pita, ko Pem Bird, ko Graham Smith, ko Cathy Dewes,
ko Tuki Nepe, a, ko Tony Waho, ko Rahera Shortland, ko ia te waha o Te
Ataarangi i taua wa, ko Katerina hoki, ko ahau, ko matou i noho. (Morgan,
2010).

Ko te hunga i whakaingoatia i runga nei ko nga tangata i whai wahi atu ki Te Tira
Kokiri i te KKM. Ta te hunga nei, he noho, he whakaaro, he wananga. Ko te whainga
kia whakatingia nga poupou e ti pakari ai, e tii rangatira ai, e ti Maori ai te whare o

KKM.

Mohio koe, tii katoa nga tane ka puta me te ki mai ki a matou, ‘Wahine ma,
ma koutou e tuhi’ {kata}. Taku mohio haere ratou ki te mataki whutupdro
{kata}. Ana, ko ahau téra me taku pene, ko Cathy raua ko Tuki e noho ana
me a raua pene, ko Rahera e noho ana ki te whakamatautau i ta matou mabhi.
KT atu au ki aku hoa, ‘T€na, tuhia mai nga tino kaupapa e tika ana kia uru ki
roto i te mea nei’. Ka noho raua, homai te pepa, ‘Ira Tangata’, ka rere taku
ringa. Tau mai tetahi atu pepa, ‘Te Reo’, ka rere taku ringa. I p&ra. Méhio
koe, 1 oti taua kaupapa i roto i te kotahi haora te tuhi, haunga and kua roa k&
aua whakaaro e hurihuri haere ana i nga mahi, taec mai ki te wa ki te tuhi i
aua korero i rere noa iho taku pene i runga i te ngawari o te takoto mai o nga
kupu. (Morgan, 2010).

NO te wa i tuhia ai TAM, kua rua, kua toru tau ranei t¢ KKM e haere ana, a, he mea
tupu mai TAM i nga mahi i mahia ia ra, ia ra i roto tonu i te kura. He mea whakaata i

nga matapono matua o te ao Maori, otira, he mea hangai ki nga wahanga katoa o te

tangata. Ka mutu, ta Mataira, “Ko taku whakapono i ténei wa na nga tipuna i homai nga
kupu” (Morgan, 2010). Na whai and pea i ngawari ai te rere o te korero, ina hoki, he

korero wairua, he korero whakapono, ka mutu, he kdrero Maori tonu.

Ko te tamaiti hei aronga

E tutuki ai nga whainga o te KKM, me tupu ora mai, me puta ora atu nga tamariki

mokopuna i te kaupapa.

Ko TAM tetahi ahuatanga, tetahi tuhinga korero, aha atu ranei, kei roto
katoa ko ngd pinaha Mdori mai rd ano, e tiro ana tuatahi ki te tamaiti. E
mea ana ko te tamaiti te iho o tona ao. Moku ake, karekau he korero i tua
atu i tend. Ahakoa te aha, kei waenga tonu ko te tamaiti. Ehara i te mea ko
te whanau, nga kaiako, aha atu ranei, e hé. He rite ano ki te roto. Ka whiu
atu koe i te kohatu ki te roto, ana ka kite tonu atu i nga riporipo wai e haere
ana, ana, ko te kohatu, ko te tamaiti. Ana, ko nga riporipo, ana, ko te
whanau, ko nga kaiako, ko te marae, ko nga kaumatua (Ana).

Koia tonu nga matapono e tupu kaha ai te tamaiti, e whakaao Maori ai te
tamaiti. Ki a au nei, ki te kore TAM, kua kore matou e tino rongo i te wairua
Maori o nga whakaakoranga. Ki ahau nei, ko TAM, koia te pii o te KKM,
nga matapono e ao Maori ai te tamaiti, e tupu pakari ai, hei aha, hei
raukura mé tona iwi (Kawariki).

Ki a au nei, ko TAM he mea drahi i te tangata i roto i ténei kaupapa. Heoi

ano, ka taea hoki ko TAM hei kaupapa matapono i roto ano i tou oranga ake
(Marissa).

I te mutunga 1ho, ko nga mokopuna nga tino kura o te kaupapa nei. I hua ake te KKM 1
nga raru i pa ki nga mokopuna kohanga reo ka puta atu ana ratou ki nga kura; mo ratou
tonu te kaupapa. No reira, katoa nga matapono KKM e hangai pa ana ki te oranga o te
tamaiti, ina hoki ta Nepe (1991), “To this extent TAM is an intervening model: a
doctrine of children and their development and the pedagogy of Kaupapa Maori” (p.
41). Ko te tamaiti te ito o te KKM, me te aha, tona tikanga, katoa nga kawenga i roto i

te kura me hangai ki a ia, otira, ki te oranga o ona katoa.

He kaupapa Maori

He kaupapa wairua, tikanga, reo, whakaaro, matauranga Maori ano hoki TAM. Katoa
nga korero i heke mai i nga atua, i nga kawai whakapapa, i puta ranei i nga tikanga, i
nga whakapono Maori. Ka mutu, tana he hono i a tatou ki 6 tatou wheinga, otira, ki nga

atua. I tukuna nga piikorero kia whakaputa 1 6 ratou whakaaro;

Ko TAM téra e hono ana i te tangata, i te kura ki te wahi ngaro, ki te wairua
tapu. | te mea, i ahu mai i reira nga korero. He anga mo te ahuatanga o te
KKM. Koira. Koira i puta mai ai te KKM (Rawiri).

He hononga ki nga whakapapa, ki te ao wairua, ki nga tikanga i waiho iho
mai mo ngd whakareanga, kia kore ai tatou e wareware i nga akoranga a
nga tipuna. He mea hei arahi i a tatou, kia kaua tatou e wareware ki nga
taonga i waiho mai e o tatou tipuna (Tuirina).

No reira, ko TAM, tona tahuhu, tona tuara, ko nga tikanga kei roto i taua
whare korero ra, taua whare Mdori, ko te reo me ona tikanga. I roto i te reo
me ona tikanga ko te aroha, ko te whakapono, ko éra mea katoa (Reikura).
Kia riro maku e hopu i te ngako o te kaupapa, he pénei taku whakamdaori;
Ko nga tikanga Mdori, ko te whakaaro Maori hei matamua mo te kura, hei
arahi i te kura i roto i nga ahuatanga katoa. Kia kaua e noho ko nga
tikanga, ko nga iho matua o tétahi ké atu iwi hei arahi i te kura. Ae. Na, ko

te reo, ko nga tikanga me nga whakahaere. Ko nga whakahaere kia Mdaori,
ara, kia aroha i roto i nga whakahaere, éra ahua katoa (Anaru).

Ta TAM he t0 mai 1 te matauranga, 1 nga tikanga, otira, 1 te reo Maori kia Maori ai te ao
e nohia ana e nga mokopuna. Ka whai take, ka whai mana €nei tiahuatanga katoa, té
whakapataritaritia, t€ tamia, t€ whakakohatia. Ko ratou hei poupou mo te whare o
KKM; ma ratou hei arahi 1 nga kaiako, 1 nga poari kura, otira, i te whanau whanui o te

kura 1 roto 1 nga whakahaerenga katoa i roto 1 taua whare ra.

Ka aro ki te katoa o te tangata

Ta te wahanga i runga ake nei, me tupu ora mai, otira me puta ora atu nga tamariki i te
whare 0 KKM e kiia ai kua tutuki ona whainga; na reira i kiia ai ko te tamaiti kei te
putake. Na, ko t&tahi atu wahanga 6na, o TAM, e tupu ora mai ai, e puta ora atu ai te

tamaiti i te kaupapa, me tika, otira, me Maori ta te kura manaaki, tana atawhai, otira,

tana whangai i ana mokopuna. Na whai ano, hei tahuhu mo te whare o TAM ko ta te

Maori tirohanga ki te ako (i 6na tini whakatinanatanga).

Kei te ahua tonu o te ao Maori, haere tonu ake nei ta te tangata ako mo te roanga o tana
oranga (Hemara, 2000). Ta Rangimarie Pere, “Traditional Maori learning rested on the
principle that every person is a learner from the time they are born (if not before) to the
time they die.” (1994, p. 54). Ka hapt ana te wahine, hei reira timata ai t€nei mea te
ako. Ka rongo te pep€ i1 nga tiiahuatanga o tana taiao, otira o te taiao o tana whaea. Ka
mutu, ka whanau mai ana ia, ¢ hia k& nei nga momo ahuatanga ka pa ki a ia. Ko te

whakaaro ia, he akoranga kei roto i &ra tiahua katoa.

Ta Rameka (2007) matapaki i te ako, “It was a dynamic process that required the
involvement of the learner, the teacher, and the community” (p. 126). Kei te ahua o te
taiao o te tangata te whakatinanatanga o te ako. Ehara i te mea ka aro noa ki te tangata
me tana kotahi, ki tétahi reanga anake ranei. I 6na wa he mahi takitahi, i ona wa he mahi
a-ropi, ka mutu, ka whai panga ténei mea te ako ki nga tangata katoa, haunga tonu te
pakeke. E tutuki ai, otira, e whakatinanahia ai te ‘ako’, ta te akonga, ta te kaiwhakaako,

ta te whanau, ta te hapori hoki he mahi tahi, he kokiri tahi 1 te kaupapa. Ta Lee (2008),

Ako was also determined by the physical landscape, the social context and
resources of the group, and encompassed within specific whakapapa,
whanau, hapt, and iwi relationships.... Ako does not, however, only describe
pedagogical processes or practices. In its widest sense, ako refers to a Maori
educational framework that was integral in the protection, sustenance and
transmission of knowledge, shaped by what was collectively deemed
necessary and important (p.107-108).

Me te aha,
...ako facilitated the retention and development of knowledge that was
necessary to the social, cultural, economic, political as well as spiritual

sustenance of whanau, hapii and iwi groupings (p. 108).

Na reira TAM Kka titiro whanui; Ka tiro whanui ki nga toronga, ki nga kawai katoa o te

tamaiti. Hei aronga mona ko te tamaiti me ona katoa; ko tana tinana, ko tana wairua, ko

tana ngakau, ko tana hinengaro. Ka mutu, ka whai take and hoki ko to te tamaiti taiao,

ko ana iwi, ko tana hapori, ko tana whanau. Ta Nepe (1991),

The underlying premise is that unless the holistic makeup of the Maori child
is known totally, then it is not possible for the communicator of knowledge,
that is the teacher, to facilitate that child’s learning experiences. (p. 41)

Ko te huatau ia, katoa nga wahanga o te tamaiti, otira, nga ahuatanga o tona ao ka whai
panga ki tana noho i te kura. Ki te raru te tinana, te wairua, te hinengaro, te ngakau, ki te
pa ranei he raru i te kainga, i hea ranei, ka raru te tamaiti. Na whai and, me whai
whakaaro, otira, me marama te kaiako ki nga tini ahuatanga o te tamaiti e pai ai tana

whakaako, otira, e tau ai te tamaiti i te kura.

He aria atu ano.

Ara atu and &tahi aria matauranga (n6 te Uru) e kitea ana nga hangaitanga ki nga
matapono o TAM, otira, ki ta te Maori tirohanga ki te ako, ki te whakawhanake tamariki
hoki; ko ta Vygotsky (1978) Aria Ahurea Papori, me ta Bronfenbrenner (1979) Aria

Whanaketanga Hauropi &tahi.

Ta Bronfenbrenner (1979), he mea whakaawe te whanaketanga o te tamaiti e nga tini
ahuatanga, a-kainga, a-kura, a-hapori, a-papori ano hoki, ka hua ake i tona taiao (Royal-

Tangaere, 2012) . Ko te whakapae ia,

...human beings do not develop in isolation; they develop in a variety of
contexts where they are in constant interaction with other people, places and
things that influence their development significantly (Morehu, 2005, p. 11).

NGO reira, ina tirohia te whanaketanga o te tamaiti, te ahua ranei o tana noho i te kura, me
aro hoki ki tana whanau, otira, ki nga tini tangata me nga ahuatanga ka papa atu Ki a ia.

Otira, ko téra i matua tapaetia e Bronfenbrenner, e tau ai ta te tamaiti noho i te kura, e

pakari ai tana haere, me whakaata te taiao o te kura i téra o te kainga (Diamond, 2013;

Royal-Tangaere, 2012).

Ta Vygotsky (1978) i tapae ai, me whai horopaki a-papori nei te tamaiti e pakari ai ana
pukenga ki tetahi kaupapa. Ko te whakaaro ia, ména he rite tonu ta te tamaiti karawhiu i
tetahi mabhi, tana kuhu ranei ki tétahi horopaki, ka waia haere, otira, ka matau haere ia ki
te reo e hangai ana ki taua mabhi ra, ki taua horopaki ra ranei. Ka matau haere ana te
tamaiti, nawai ra ka tangata whenua te mahi, me te reo ki roto i a ia. Ka péra ana, kua
rite ia ki te piki ki taumata k& atu, otira, ki te whakawhanake and i ana pikenga
(Tangaere, 1997: 2012). NGOG reira, ko te whakaaro, he ahuatanga a-hapori, a-papori and

hoki te ako, t€ hangai noa ki te tangata takitahi (Diamond, 2013).

Na, e kitea ana nga oritetanga i waenga i nga aria i runga nei me te ahua o te ‘ako’ i te
ao Maori; he panga nui t0 te taiao whanui o te tamaiti, t0 nga kaupapa a-papori, a-
ahurea ano6 hoki ki te ahua o tana ako, otira, o tana whanaketanga. Heoi kua oti k¢ i
etahi kairangahau Maori nga hangaitanga ra te wherawhera, otira, te to atu ki roto 1 a
ratou ake mahi (Diamond, 2013; Morehu, 2005; Royal-Tangaere, 1997: 2012). No reira,
e kore te kairangahau nei e hoki ki te toai 1 aua whakatairitenga ra, e ngana ranei ki te to

mai i nga aria nei hei tiapapa mo €nei mahi nei.

Ko te whainga i ténei kaupapa rangahau kia whakati i te tirohanga Maori ki te angitu, t€
herea e tirohanga k& atu. Otira, ko te whakatenatena ia, kia tikina atu nga aria, nga
mahere ranei a te Maori tonu, kei mate ki te Kimi oranga i nga matauranga o te uru e
mana ai a tatou mahi. Ara noa atu nga tauira hei toro atu ma tatou, hei arahi i a tatou
kaupapa; ko ta Pere mahere Te Aorangi (1991), ko ta Rangihau mahere Maoritanga
(Ka‘ai & Higgins, 2004) hoki &tahi. Ka mutu, mo te KKM te take ko TAM ano hoki

téra. NO reira, ka noho ko nga kaupapa Maori nei hei tGapapa mo ténei kaupapa

rangahau. Hei te upoko tuaono kitea ai te whakatinanatanga o ténei whakaaro ka

korerohia ana te tikanga rangahau.

He kaiarahi

Ko tetahi o nga whakaaro matua i puta 1 nga korero md TAM, ko téra e kii ana, he
kaupapa arahi TAM; chara i te mea he ture, he tohutohu ranei e mea ana me pénei, me
pe€na.

...I1 te wa i puta mai te whakaaro kia whakati mai tetahi kaupapa hohonu mo

nga momo kura pénei i a Waititi, i whiria ko TAM, hei arahi, ehara i te
paipera, engari hei arahi i te kura (Bev).

...1 te mutunga iho, he kaupapa arataki. Koira TAM. He arataki i a wai? He
arataki i te whanau o taua kura. Na reira, e whakapono ana au ki téera. No
Waititi tona kura. No Waititi tona kura. Ana, huri, huri ki nga KKM o te
motu, he mana ahua ake kei tena, kei tend, kei tena...No te timatanga ra ano,
koinei te korero a Whaea Katerina, ‘He kaupapa arataki, kaua rawa e
whakatapu i a ia, kei wehi te whanau.’ Téra tera! (Evelyn).

Ka hoki and ki nga korero kua oti k& te whakatakotoria, ko te whanau hei taituara mo
nga KKM katoa o te motu. I hua mai te kaupapa o te KKM i te whanau, ka mutu, i ora
hoki 1 a ia. Tona tikanga, ka tino whai wahi atu te whanau ki nga whakahaerenga o te
kura. Ko te whakaaro ia, ki te kaha, ki te ngoikore ranei te whanau, ka péra and nga
kura. Ko teétahi o nga tino whakahau a TAM kia riro ma téna, me t€éna whanau tona
whakatinanatanga ki roto 1 0 ratou na kura hei whakat kia puta mai ai te wairua o téna,
me t€na whanau, o tena, me t€na kura. NO reira, he mea nui i €nei wa nei kia marama

nga whanau katoa i nga KKM huri noa ki nga korero o TAM e pai ai ta ratou hapai ake

1 0 ratou ake kura.

Nga Wahanga

E ono nga matapono matua i puta i nga wananga a te hunga na ratou te kaupapa nei i

kokiri; ko Te Ira Tangata, ko Te Reo, ko Nga Iwi, ko Te Ao, ko nga Ahuatanga Ako,

me Te Tino Uaratanga. Katoa &nei matapono e hangai ana ki te whakaako tamariki,
otira, ki te whakahaere KKM, me te aha, ka noho ko nga matapono nei hei upoko mo

nga wahanga o TAM.

Ka tahuri te aro i konei ki t€na, me téna wahanga o TAM, otira, ki nga whakaaro 0 nga

piikorero o te whanau o TKKM o HWM i noho mai ki te kairangahau nei korerorero ai.

Te Ira Tangata.

Kia marama rawa te hunga whakaako ki te ahua o te tangata, katahi ano
ka taea te hanga kaupapa whakaako mo te hunga tamariki
(Ministry of Education, 2008, p. 735).

Ko te wahanga tuatahi o TAM ko Te Ira Tangata. E whitu ana kowae, ka mutu, ko tana
he aro pii ki te tangata; te oranga o te tangata, tana tupuranga, ana kawai, tana
whakapapa, tana wairua, tana ngakau, tae atu ra ki ana hononga ki te wahi ngaro, ki nga

tlipuna, otira, ki nga atua Maori.

Tuatahi, ko Te Ira Tangata. Ko te taha wairua tera e whakamihi ana e
whakamahi ana, e whakamana ana hoki téra o nga korero ‘No nga rangi
tithaha te wairua o te tangata. I tona whakairatanga, ka hono ko te taha
wairua me te taha tinana. I taua wa hoki ka i ki te kongahungahu ra éra
ahuatanga noé ona matua tipuna. No reira, kei te korero 1hi, Wehi, Tapu,
Mauri, Pimanawatanga, Puna waihanga, Aroha, Hinengaro, Mauri. Ana ko
te ki, me whakatupu ngatahi era ahuatanga katoa. Koira ka kiia ko te tuakiri
0 te tangata, te ira tangata. Ko te ira tangata ko te hononga, ko te huinga
terd o te ira atua, te ira wahine me te ira tane. Ka kotui ngatahi i roto i ténei
mea ka kiia ko te ira tangata. Kia mohio te tangata i te tuatahi, koira tana
whakamaramatanga — Ira atua, ira wahine, ira tane, a, ko te hanganga, ko
te ira tangata. Engari, te Kiri e taea te kite, engari, he aha kei tua atu, a, koia
ka kiia ko te tuakiri o te tangata — nga ahuatanga o te tangata e kore e kitea,
engari, kei reira, kei reira. Na reira, me mohio te tangata ki tera, né. Ana,
waiho térda hei arahi i ana korero ki te tangata, ki te tamaiti, mo te tangata,
mo te tamaiti hoki (Rawiri).

Ko ‘Te Ira Tangata’, ana, kei roto i te kopii o te whaea. Ko te wairua me te
tinana ka mahi ngatahi raua. Ko te wairua i ahu mai i nga rangi tishaha. Ko
te tinana, ka hangaia, ka waihangatia i roto i te kopii o te whaea. Kei reira
te orokohanga mai, te timatanga mai o TAM. Ki reira ka maimoatia, ka
tauwhirotia te tamaiti, ka timata tana haerenga i roto i te ao Mdori, i roto i

TAM (Mahanga).

Ko terd ko Te Ira Tangata, te whakamana i te tangata ahakoa ko wai. Ko te
hangai o nga kupu katoa kei te tamaiti. Engari, kia mahara, he tamaiti au o

oku matua. He tamaiti koe o o6u tiupuna. Na reira, ehara i te mea he karo. He
ahua, he kaupapa téna mo te tangata (Evelyn).

Ka tou ana te ira ki roto ki te whaea, ka tupu mai te kahukahu i roto i a ia. Ka tupu
ngatahi tana mauri, tana tapu, tana wehi, tana iho matua, tana mana, tana ihi, tana
whatumanawa, tana hinengaro, tana auahatanga, tana ngakau, me te aha, ka whanau mai
ki te ao he tangata. Ka mutu, he uri whakaheke ia n6 6na tipuna, nd nga atua Maori and

hoki (Nepe, 1991).

Ko6hungahunga mai, kopuapua mai, taiohi mai, katoa nga tamariki o te KKM he taonga,
he kura, he kahurangi. Ta te whanau, ta nga kaiako, ta te kura he tauwhiro, he tauawhi,

he poipoi i te tamaiti kia tupu ora mai ai &ra wahanga katoa 6na.

He whakattipato and hoki kei roto i nga korero o Te Ira Tangata. Téra t&tahi rarangi e
mea ana ‘Ko te ngakau te mata me te kiiaha o te wairua’. Me ata whakaaro te hunga
whangai 1 nga tamariki mokopuna ki 0 ratou ahua atu ki nga tamariki; ka pehea te
karawhiua o te korero, te tukuna ranei o nga momo kare a-roto. Katoa &nei ahuatanga
“...he mea kuhu ki te ngakau titi tonu ki te wairua” (Ministry of Education, 2008, p.
735). Ka tino rongo te tamaiti, otira, tana wairua i €ra tiahua, pai mai, kino atu. No

reira, ko te mea nui, kia whai whakaaro te hunga kaiako ki téra. Ta Nepe,

The reminder for teachers then is that the Maori child comes to school with
his/her ancestry mana in total, intact. The Maori child does not leave this at
home, at the school gate, or in her school lunch bag. So when the child is
degraded the fact is the child’s whole ancestral lineage is degraded. When
the child is positively reinforced and loved, their whole ancestral mana is
encompassed (1991, p. 43).

Ma te marama ki te ahua o te tamaiti Maori e taea ai e te kaiako, otira, e te hunga KKM
a ratou kaupapa te whakarite kia tika te whakautehia, te poipoia, te atawhaitia o nga

tamariki e ratou, me te aha ka kore 0 ratou mana, 0 ratou wairua, 0 ratou ngakau e

tamia. Ka mutu, ko te whainga matua kia whai hua ai ratou, kia puta o ratou ihu i te

kaupapa.

Te Reo.

He tapu nga reo katoa. No reira, me whai koha te hunga o nga Kura
Kaupapa Maori ki nga reo katoa (Ministry of Education, 2008, p. 736)

Ko te reo Maori, otira, ko te tamate haere o te reo Maori te take matua 1 whakatiiria ai te
whare o KKM. Na whai and i noho mai ko Te Reo hei wahanga motuhake 1 TAM.
Tana, he korero i te mana o te reo Maori, otira, o nga reo katoa o te ao. NO reira, ko ta

TAM he whakaii i te reo Maori hei reo matua i ngd KKM.

Nawai ra, ka whanau mai te tangata ki te ao marama, a, ko te wahanga
tuarua ko ‘Te Reo’. Na, kei pohehé tatou ko te reo e korero nei mo te reo
Maori, kdore i tua atu. Ka mutu, i roto i TAM, he tapu to ténd reo, he tapu to
tena reo. Ae, ko te reo Maori te reo tuatahi, na, ka whangaihia ki te akonga,
engari, e hia ké nei ngd reo atu i te reo Maori. Ae, ka noho ko te reo Maori
hei reo tuakana, te reo tuatahi ka akona ana e te akonga. Engari, ko téra o
nga wahanga e korero nei mo te tapu o te reo, ahakoa te reo (Mahanga).

Tuatahi ana, me reo Mdori nga mea katoa, nga whakaakoranga katoa.
Ehara i te mea ko te reo Maori anake, i te mea, e whakapono ana tatou ko
Te Reo te toka o te whare, o te ao Maori, o te ahurea Maori. Ina matatau

ana te tangata ki te reo Maori, he mama ake mana te nanao atu ki nga
ahuatanga, tikanga, matauranga hoki o te ao Maori (Rawiri).

Ko te reo Maori kei te aroakapa 0 te KKM; ko ia hei reo tuatahi, ko ia hei reo matua.
Me matua whangai, otira, me whakamahi te reo Maori 1 nga wahi katoa o te kura, 1 nga
wa katoa. Me whakahau hoki nga whanau kia péra i te kainga, kia tangata whenua ai te

reo 1 roto 1 nga tamariki, kia whakairohia ki te hirikapo, ki te ngakau, ki te wairua.

Heoi, tera tonu te tohutohu, kei arotahi atu ki te reo Maori, ka whakarérea ai ko reo ké
atu. Ta TAM, he mana t0 t€na reo, to t€na reo, ka mutu, me whai koha ki nga reo katoa.
He hua t6 te ako i1 nga reo e rua, e toru, e hia k& ranei, no reira, ka whai wahi tonu atu te
reo Pakeha ki Te Aho Matua. Ko te whakahau ia kia pakari nga reo e rua, kia

whakatinanahia ai te korero, ‘Kia raka te maui, kia raka te matau’. Heoi and ta te

whanau he whakatau i te wa tika kia whakauru atu i te reo Pakeha ki nga akoranga i te

kura. Ko te mea nui, me noho matamua mai te reo Maori i te KKM, ahakoa te aha.

Nga Iwi.
Ko te tuatoru o nga wahanga o TAM ko Nga Iwi. Ta te wahanga nei he korero i te ahua

o nga hononga whakapapa, otira, o te tuakiri tangata. Hei aronga and i t€nei wahanga ko

te whanau me ana tini panga ki nga wahanga katoa o te kura.

Tuatoru, Nga Iwi — to te tangata hono ki tana whanau, ki ona iwi (Rawiri).

Tuatoru ko ‘Nga Iwi’, me tetahi o nga korero i te timatanga tonu, mo te
nuinga o nga tangata kaore he kotahi noa iho tona iwi, engari, te nuinga o
tatou, no nga iwi. Ko tana, na reira, kia mohio te tamaiti ki tona whakapapa
ake, ona matua, ona tiapuna, ana, mai i reira, ka ngakaunui, ka takoha tona
aroha ki etahi atu (Evelyn).

Haunga ano te ako i te reo Maori, me mohio tonu nga tamariki nd hea ratou, ko wai 0
ratou iwi, 0 ratou hapi, 0 ratou tiipuna, kia tii pakari ai ratou i roto i te€nei ao. I tua atu e
tika ana kia mohio, otira, kia whai wahi atu nga tamariki ki nga ahuatanga e pa ana ki

nga iwi katoa. Ka mutu, me whai koha ki &ra iwi ka tika.

Na, mo TKKM o0 HWM, he tino wahanga té€nei. He kura noho taone ténei, ka mutu, nod
nga hau e wha nga akonga, nga kaiako, otira, nga kaimahi katoa o te kura.

Ko ‘Nga Iwi’, koira tétahi o nga tino wahanga e hangai pi ana ki to taua
kura, a Hoani Waititi, na te mea he kura noho tdone ténei kura. Ko nga
akonga katoa no iwi ké. Nd reira, ko ténei wahanga e korero ana mo ngd iwi
ake o ténd akonga, o ténd tamaiti, o ténd tama, o tena kotiro. E tika ana kia
whakanuitia éra iwi katoa. Ko ta te kaiako mahi he whakanui i éra iwi
katoa, kia mohio ai te akonga no whea ia, ahakoa kei te noho ia ki te taone
nui o Tamaki nei, he iwi and tona. Koira tetahi wahanga. Ko tétahi atu
wahanga, ko te iwi o te kura nei. He iwi ano to te kura nei. He iwi to téra
kura, to téra kura i runga ano i nga papa e karapoti nei i nga kura. Na, e
korero ana téra wahanga mo ngd iwi e tika ana kia whakanuitia, a, he tapu
to téna iwi, to téna iwi (Mahanga).

Me aro ka tika ki nga hau e wha, kia waia ai nga tamariki ki nga tikanga, ki nga ahua o

iwi k€ atu; he tino akoranga to téra tiahua. Heoi, me ti pakari tonu ratou i 0 ratou ake

iwitanga. Me ngana tonu te kura ki te para i t€tahi huarahi e taca ai e nga tamariki nga
ahuatanga o 0 ratou ake iwi te rongo, te kite, te whakamatau. Kei te ahua tonu o ta te
kura whakaako, o tana whakanui i nga iwi o nga akonga te whakatutukinga o téra

whainga. Ta Nepe,

So how the child is nurtured and fed Kaupapa Maori knowledge through
geneological ties, ancient myths and legends, folktales, poetry and song, and
ancient incantations will determine how he/she grows to become a
productive member of his/her whanau: his/her hapu and ultimately his/her
iwi (1991, p. 46).

Ka puta ana te tamaiti i te KKM, ko te whainga kia puta rangatira atu ai ia; hei rangatira
mo tona whanau, mo ona iwi, mo tona kura, otira, mo te iwi Maori whanui. E tutuki ai
tera whainga, me mohio pu, me aroha hoki te tamaiti ki ona iwi. Me marama hoki ia,
katoa ana mahi ka whai panga ki tona whanau, ki ona hapt, ki ona iwi. Ka he ana te
tamaiti, ka h€ hoki ko ona iwi, otira, ka eke ana ia, ka eke hoki ko ona iwi. Kaore hoki e
kore ka tiitaki, ka mahi tahi, ka noho tahi te tamaiti ki iwi k& atu; mokori ano kia mohio,

kia whai koha hoki ki nga ttiahua o iwi k& atu.

Te Ao.

Ko tona ake kainga te ao tuatahi me te kura timatanga o te tamaiti. Tua
atu o ténei ko te ao Maori (Ministry of Education, 2008, p. 737)

Ta te wahanga nei, he aro atu ki nga ao katoa o te tamaiti, ko te ao 1 te kainga, ko te ao 1

te kura, ko te taiao, ko te ao onamata, ko te ao o naianei, tae atu ki te ao o anamata.
... ko te ao — ko tana whatoro atu ki te ao me nga ahuatanga maha o téra
(Rawiri).
Me timata hoki i te ao o te kainga, a tona wa, te ao o te kura. Na reira, i
étahi wa ka awangawanga au i téra pohehé o étahi, ko te whanau térd e

hoatu ana i te tamaiti ki te kura, ko te kura téra e kawe ana i te tamaiti, huri
tii, ko te kura e pohehé ana kaore nga matua e mohio (Evelyn).

E kaha ana te rangona o te whakapono ko te kainga te kura, otira te ao tuatahi o te

tamaiti. Ka kuhu ana te tamaiti ki t¢ KKM, ko ta te kura he whakawhanake tonu i a ia

kia pai ai tana hikoi i te ao ka puta ana ki te ao. Ta TAM, “Kia kaua te tamaiti e herea ki
te ao kohatu. Kia watea hoki ia ki te kapo mai i nga painga, i nga maramatanga katoa o
te ao whanui” (Ministry of Education, 2008, p. 737). E pai ai ta ratou hikoi i te ao
whanui, ka ata whakatenatenahia nga tamariki kia whatoro atu nga ringa ki waho atu o
te a0 Maori, raweke ai, whawha ai, mirimiri ai i nga momo e kitea ana i ao k&. Ara noa
atu nga momo hangarau, nga reo, nga tikanga, nga whakaaro hei whakamatau ma ratou;

e tika ana kia rongo ratou i te reka, i te kawa ranei o &ra tiahua.

Haunga and &ra whakahau, kei wareware te tamaiti ki tona orokohanga mai, ki ana
hononga ki nga atua, ki te ao Maori, otira, ki nga matauranga e hangai pu ana ki &ra
taahua.

Ko ‘Te Ao’ e korero nei mo nga, kaua mo nga whare, mo nga motoka, mo te

ahua o nga huarahi, te pourewa teitei, éra mea, heoi ano, e korero ana mo te

ao a te Maori, ara, te taiao, te moana, nga rakau, nga pae maunga. He nui

nga akoranga kei roto i éra momo wahi, ka mutu, te ao Maori. Ara noa nga

matauranga kei roto. Na, i a matou, i a taua i te kura, he nui tonu, he maha

tonu nga haerenga, i puta atu ki tera ngahere, ki tera moana, ki tera awa, na

tera o nga wahanga e korero ana mo nga ao i tua atu i te ao o te Pakeha, ki
reira wananga ai, ki reira ako ai, era mea katoa (Mahanga).

Me kaha tonu nga KKM ki te whai i nga korero i waiho mai e nga tipuna mo te
timatanga mai o te ao, otira, mo te taiao. Ma reira e pakari ai nga hono o te tamaiti ki te
whenua, ki te moana, ki te ngahere (otira, ki 0 ratou atua), ¢ tupu hoki ai te hiahia kia
ata tiakina te taiao hei oranga mo te whenua, hei oranga mo te iwi, otira, hei oranga mo

tona ake wairua.

Ahuatanga AKo.

Ko te wahanga tuarima o TAM ko ténei e kiia nei ko Ahuatanga Ako. Ko te whangaia 0

nga tamariki te aronga matua,

Ana, he korero tera mo te ahuatanga o te kaiako, te wahanga o te whanau e
whakamana ana i te whakaaro, ‘Ko te kopii o te whaea te kura tuatahi, ko te
kainga te kura tuarua, ko te kohanga Reo tuatoru, ko te kura tuatahi te kura

tuawha, ko te wharekura te kura tuarima, ko te ao whanui te kura, kao, ko te
whare wananga pea ranei te kura tuaono, engari, ko te kura matua, ko te
tamaiti. No reira, ko te ahuatanga ako ka korero, he aha te mahi a te
whanau, he aha te mahi a te kura, a ngd matua, a nga kaiako, otira, éra
tangata katoa e hou atu ki roto i te ao o te tamaiti. Ka korero mo te
ahuatanga o nga korero, te poipoi, te tiaki (Rawiri).

Ko te ‘Ahuatanga Ako’ e korero ana i te tamaiti, i te dkonga e noho, e ako
ana. He nui nga ahuatanga ako, ara, ko te dhua o te kaiako e noho ngatahi
ana me nga akonga. Te dhua whakaako i te tamaiti, kia aroha tétahi ki
tétahi, kia kaua e takahi i te mana o tétahi, a, era momo mea katoa e korero
ana mo te ahua, nga ahuatanga reveké hei whakaatu atu ki te akonga, kia
rere pai ai, kia maringi noa nga matauranga i roto i tona hinengaro, kia
mohio ai ia he aha te aha. Ko te ahuatanga ako téra, me te rerekétanga o
nga ahuatanga whakaako,; he mana to ténd, he mana to tena (Mahanga).

Ta te wahanga nei, he huhua tonu nga tiiahua ako e taea ana, ara, ko te whakarongo, te
raweke, te korero, te waiata, te tuhituhi, me te patai. Kei te ahua tonu o nga tamariki me
te kaiako. Heoi and ko te mea nui “Ko nga ahuatanga ako katoa he mea mahi i roto i te
koanga ngakau me te whakaihiihi hinengaro” (Mnistry of Education, 2008, p. 738).
Katoa nga mahi a te kaiako me whakahaere 1 runga i te wairua hihiko, i te wairua

manaaki, i te ngakau mahaki ano hoki.

Ko éetahi o nga tiahua matua ka kaha korerotia 1 ténei wahanga ko te manaakitanga, te
whanaungatanga, me te mahi tahi a te tuakana me te teina. Katoa &nei taahua e tino
whai take ana ki te iwi Maori, ka mutu, ka akina nga kaiako kia ata whakatauira i1 enei

tuahua ki nga tamariki. Ma reira hoki e whai atu ai nga tamariki 1 tera tauira.

Tera and te whakahau, kia ngana nga kaiako ki te whakarata mai i a ratou tamariki ki
nga mahi. Ko te whainga kia kaha te whakaritea o nga ttiahua e hikaka ai te tamaiti ki te

ako, e tuwhera ai tona ngakau ki nga momo matauranga katoa e watea ana ki a ia.

Te Tino Uaratanga.

Ko Te Tino Uaratanga te wahanga whakamutunga o TAM, ka mutu, koinei pea te
wahanga e tino hangai ana ki ténei kaupapa rangahau. Ko ta ténei wahanga he

whakakotahi mai 1 ngd wahanga e rima o TAM, otira, he whakaata i te ‘momo’ o te

tangata e tino whaia ana ¢ TAM kia puta i te KKM. Ko te whakapae ia, ki te
whakatutukihia &ra atu wahanga e rima 0 TAM, ka puta atu t&tahi momo akonga ki te ao

hurihuri.

Na, mea mai TAM, ina tika ana to te kura, to te whanau whakatinana i nga
ahuatanga, éra wahanga e rima o TAM, ko te momo tangata ka kitea ko téra
e korero ana i te wahanga tuaono o TAM o Te Tino Uaratanga — te momo e
tuwhera ana ki te ako, e ngakaunui ana ki te ako, ne? Ka miharo ia ki nga
ahuatanga katoa o tona ao. He tangata reo Maori, he tangata reo Pakeha,
ehara i te matau, engari matatau ki nga reo e rua, me nga ahuatanga katoa
0 nga reo e rua. Ka piumau ki ona hononga, ki ona hapu, iwi, whanau.
Matua mohio ana he aha nga mahi e tika ana, he aha nga mahi kaore e tika
ana, ne, ka taea e ia te arahi i a ia and i rot0 i te ao, engari, ahakoa ana
hdereere i te ao, e mohio ana ia kei reira tana kainga, ona matua, tipuna,
tana ukaipo. Ano hoki, ahakoa ki whea, ahakoa ana mahi, ka ti téra tangata
hei raukura mo tona iwi (Rawiri).

... he whakarapopototanga téra o nga wahanga e rima. Ko te tino whainga,
he aha ra te akonga, he aha ra te ahua o te akonga i a ia ka mutu i te KKM?
Me téera o nga rerenga korero rongonui rawa, ‘Kia ti pakari, kia ti
rangatira hei raukura mo tona iwi. Koird te tino whainga, koird te tino
uaratanga o TAM, ko te rerenga korero whakamutunga o nga ‘Tino
Uaratanga’ ko tera o nga rerenga korero, ‘Kia tii pakari, ti rangatira, hei
raukura mo tona iwi.’ Koird te tino whainga o TAM. Kia tii pakari te adkonga
i roto i te ao kikokiko, i roto i te ao hurihuri. Kua oti i a ia éra akoranga
katoa, kua mohio a ia me péhea te tii pakari, kua mohio a ia, me péhea te ti
rangatira, hei aha? Hei raukura mo tona iwi. Mo tona iwi, e rua pea nga iwi
— ko tona iwi ake, ka mutu, ko tona iwi o tona kura, ara, ko tera iwi, ko TAM
(Mahanga).

Ta Te Tino Uaratanga he whakararangi i nga momo uaratanga o te akonga KKM, ka
mutu, ko aua kupu rongonui ra e kaha korerotia ana e ngai KKM hei whainga matua,
ara, ‘Kia tu pakari, tu rangatira ia hei raukura mo tona iwi’ (Ministry of Education,
2008, p. 739). Ko nga momo uaratanga e korerotia ana, ko nga piikenga 0 nga akonga,
a-whakarongo, a-tuhituhi, a-panui, a-reo nei, tae atu ki te koi o te hinengaro, te taha
auaha, me te matau ki nga tikanga. Ahakoa puta atu ai nga tamariki ki te ao, raweke ai i

ona momo katoa, ka titi tonu nga waewae ki te whenua, te ngakau ki te ao Maori. Ta

Nepe,

Ultimately they will have the ability to reach their innermost, uppermost
desires with holistic satisfaction. This will include having their cultural
sovereignty their tino rangatiratanga, firmly intact.(1991, p. 52)

Na whai and pea ko te tino tohu i tutuki marika nga whainga, ko te tamaiti ora; e ora ana

tana tinana, tana wairua, tana hinengaro, me tana ngakau.

Hei whakarapopoto

Ko TAM te kaupapa e noho mai ana hei arahi i ngd KKM o te motu. Katoa ana
matapono e titia ana ki te ao Maori, ka mutu, ko te tamaiti hei ptitake mona; me ki ra, he
kaupapa, otira, he aria whakatupu, whakaahuru tamariki. Ta TAM he aro ki nga
wahanga katoa o te tamaiti; ki tona tinana, tona hinengaro, tona wairua, me tona ngakau.
Ka mutu, ko dona matapono hei arahi i nga whanau, me nga kaiako i roto i a ratou
whakahaere e tupu ora ai 0 te tamaiti katoa. Ahakoa ka akina nga tamariki kia tiro
whanui ki te ao, kia whatoro atu ki 6na wharahitanga, ka noho matamua tonu te reo, nga

tikanga, otira, te a0 Maori i nga wa katoa.

Ehara i te mea me whakaako a-kupu nei TAM ki nga mokopuna. Ma te whakatauira, ma
te whakatinana, ma te whakali i ana matapono e whai maramatanga ai nga tamariki,
otira, e kitea ai e ratou te whakatinanatanga o te kaupapa nei. Na wai ra ka tangata
whenua haere, otira, ka maori &ra matapono ra ki roto i nga tamariki, ka mutu, ko te

manako ia, ka kawea tonutia e ratou &ra akoranga ka puta ana ratou ki te ao.

N©O reira, ina whakamaramabhia te angitu 1 te horopaki o te KKM, kore kore he mea titi
tonu ki TAM; kei reira katoa ana whainga, ana matapono, ana uaratanga, otira, ana
paearu e takoto ana. Me ki ra, kei reira katoa nga korero angitu KKM. Heoi ano ra, kua
oti k& te whakamaramahia kua herea kétia nga KKM ki nga whainga, ki ngd matapono,
ki nga uaratanga o te ao auraki, otira, o t¢ Kawanatanga, me te aha, hei muri ake nei
tahuri ai te aro ki te panga mai o aua ahuatanga ra o te ao auraki; ka tirohia nga patanga

o ta te KKM hono atu ki te Kawanatanga ma roto mai i te ture.

Upoko Tuarima: Nga KKM, te Kawanatanga me te angitu

| tere panoni te taiao e noho nei te KKM i te whai wahitanga ona ki te ture, me te aha,
ka mate ia ki te kimi kainga Maori mona i t&tahi taiao e noho manene nei ia. Nawai ia i
noho motuhake, ka herea; ka herea e te Kawanatanga ki te tini o te whainga, te haepapa

me te tukanga.

Mohoa noa nei he wahi nui to te Kawanatanga ki te whakaritea me te whakahaerehia o
nga kura katoa o te motu, auraki mai, KKM atu. Ka mutu, ahakoa kua tata te rua tekau
ma rima tau te KKM e kitea ana i roto i te ture, otira, e noho ana i raro i te maru o te
Kawanatanga, kaore and kia tau te noho. | te herea o te KKM ki t&tahi ptunaha
matauranga auraki, i te péhia hoki ona e nga whakapono, e nga whainga, ¢ nga
uaratanga o taua punaha ra, e hua tonu ake ana a Tohe. Na whai ano i péra; he kore no te

uku e piri ki te rino.

Taka rawa mai ki te piitake o te€nei kaupapa rangahau, ko aua whakaaro tonu ra. He
panga nui 0 te Kawanatanga ki te korerotia o te angitu matauranga, otira, ki te
whakatauhia o nga taumata angitu i t€nei whenua; ka riro mana ia hei whakamarama,
mana and hoki hei whakatau me pehea ia e tutuki ai. Ta nga kaupapa matauranga, nga
kura, me nga wananga o te motu, he ngana ki te whakat i tana, i ta te Kawanatanga i
tohutohu ai, koi patua rawatia e te ringa kaha o Haukoti Patea, o Aukati Kura. Na runga
tonu i te herea 0 te KKM e te ture, otira, e te Kawanatanga, kua herea ano hoki e ana

tatohu angitu.

Haunga and nga hua a-piitea nei i riro i te KKM 1 te whakamanahia ona e te ture, me

nga Oati e whakati nei i tona mana motuhake ki tana kaupapa, he wa dna e marama rawa

ana te ngaua o te KKM e nga niho koi o Kawanatanga, me te aha, kua puta te patai
ména ko te KKM, ko te Kawanatanga ranei i mana i te whai wahitanga atu ki te ture,

ména and hoki he hua ka pahawa i te noho tonu atu ki a ia, a haere ake nei.

NG reira, ko ta ténei wahanga he aro ki nga hono i waenga i te Kawanatanga me te
KKM e kitea ai ana panga ki te angitu KKM. Ka tirohia nga wahanga o te Kawanatanga
e matua whai panga ana ki te KKM; ko te ture, ko nga tari me nga tukanga, tae atu ra ki
nga punaha e titia ana ki te ao matauranga i Aotearoa nei. Katahi ka tihuratia nga
matapono angitu e titia ana ki aua wahanga ra e marama ai te kitea atu he mea
whakaata, he mea whakaii and hoki nga wahanga ra i ta te Kawanatanga tirohanga ki te
angitu; he tirohanga tokeke, he tirohanga tapatahi, he tirohanga whai rawa, he tirohanga

no te Uru.

Te Ture Panoni Matauranga 1989

Mokori and kia timata nga korero nei ki te ture nana te KKM 1 to mai ki roto 1 te
kupenga o te Kawanatanga e noho nei ia inaianei. No te tau 1989, na runga tonu i nga
tohe a Te Komiti o Nga Kura Kaupapa Maori o Tamaki Makaurau (Nepe, 1991), i whai
wahi atu ai te KKM ki te wahanga 155 o Te Ture Panoni Matauranga 1989. Ta te
wahanga nei he whakat i nga KKM hei kura taturu, a, ka whai wahi atu nga KKM e

ono ki te tahua pitea a te Kawanatanga.

I te timatanga, t€ kitea TAM i roto i te ture haunga and ta te KKM whai kia péra, he
kore no te Kawanatanga i whakaaro he take o te péra; ko te mana ki te tapa i tetahi kura
he KKM i noho tonu ki te Minita. Na whai and i tako haere nga pitiki o te kupenga, he
ahei no te Kawanatanga ki te raweke, Ki te panoni i te ture, otira, ki te whakaauaha i te

KKM ki tana ake whao.

Nawai ra, i te kaha tohea o te take ka panonihia and te ture, ka apitihia atu ai te wahanga
155A i te tau 1999. I raro tonu i te wahanga nei ka mana TAM hei kaupapa arahi i nga

KKM, otira, ko Te Riinanga Nui hei kaitiaki.

He panonitanga and i whai atu i te tau 2006; i whai wahi atu Te Rinanga Nui ki te
arotaketanga o nga tono kia whakati KKM. Ta te panonitanga nei, me matua whakaae
tetahi tono whakati KKM e Te Riinanga Nui, t€ riro noa i te Minita Matauranga te

mana whakatau.

Ta te ture nei he whakatakoto i nga momo tiiadhua me whakatutuki e kiia ai tétahi kura

he KKM, e whakaaetia ai ranei te whakattria o tétahi KKM hou;

e Ko te reo Maori te reo matua i nga whakahaere
e Me 1 ki nga matapono o TAM

e Me whakaae nga kaitiaki o TAM (Te Riinanga Nui) ka taea e te
kura te @ ki TAM?®.

Hoki mai ana ki te angitu, e marama ana te kitea a-ture nei, ko TAM téra e whaka-KKM
ana i t€tahi kura. Me te aha, e tika ana kia noho ko ia, ko TAM tonu hei tiapapa mo nga

korero angitu.

Heo1 and, haunga and nga panonitanga me nga wahanga o te ture e whakai nei 1 te
motuhaketanga o te KKM, otira, i TAM, ta te wahanga 155, ko te mana nui (mo te
whakaritea o nga kura nei) ka noho tonu ki te Minita, ina hoki, ‘The Minister has
absolute discretion to refuse to establish a school under this section.” Ka ura ake te
patai, ‘He tino p€hea ranei te nui o te mana, a-ture nei, o Te Rinanga Nui i roto i nga

nekehanga KKM?’

% Ahakoa pea kaore e tutuki i &tahi kura nga paearu e kiia ai t&tahi kura he KKM (i muri i nga panonitanga a-ture), e kore & i
whakaritea i mua i te tau 1999 e herea e enei ture, a, ka whakaaetia ta ratou pupuri tonu ki te ingoa KKM.

Nga Aratohu Matauranga a-Motu

Ta te Kawanatanga e whai nei kia pakari a Aotearoa a-ohanga, a-papori ano hoki. Ka
mutu, ko te whakapae, ma te whai, otira, ma te eke i te a0 matauranga e taea ai
(Ministry of Education, 2009b). NG reira, kua whakaritea e te Kawanatanga &tahi
Aratohu Matauranga a-Motu [ Aratohu Matauranga] e hangai ana ki te whakatutukihia o
tera whainga, a, ko ta nga kaupapa matauranga o te motu he whai atu (Ministry of

Education, 2013d).

E rima nga wahanga o nga aratohu nei;

o Ko nga ‘Whainga Matauranga a-Motu’
e Ko nga ‘Kaupapa here marautanga’

o Ko nga ‘Aratohu Marautanga’

e Ko nga ‘Paearu a-Motu’

o Ko nga ‘Aratohu Whakahaere a-Motu’

Ta Goren (2009),

Schools are obligated to enact government policy as denoted by the National
Education Goals (NEGs), which set desirable achievements and policy
objectives, and the National Administrative Guidelines (NAGs), which
provide directions to Boards of Trustees related to school management,
planning and reporting (p. 19).

Ta nga aratohu nei he whakatakoto i nga tohutohu e tika ai te whakahaerehia o nga kura,
te whakatingia o te marautanga, otira, te¢ whakatutukihia o nga paearu matauranga. Me

te aha, katoa &nei whakaputanga hei whai ma nga kura katoa o Aotearoa.

Nga Whainga Matauranga a-Motu.

Tekau nga Whainga Matauranga a-Motu [ Whainga Matauranga] a te Kawanatanga. Ta

&nei whainga he whakaata i nga tiahua me nga kaupapa matauranga ¢ matua whai take

ana ki a ratou.

Mahere 12

Nga Whainga Matauranga a-Motu

Nga Whakamarama?’

Whainga 1

Me whakarite hotaka matauranga e eke ai nga akonga ki nga karamatamata, e
whakatinanahia ai 6 ratou pito mata, otird, e tupu ai nga uaratanga e pai ai ta
ratou kuhu ki nga kaupapa huhua o te ao whanui.

Whainga 2

Me turaki nga tairo e poke nei i te tangata kia noho taurite ai nga akonga katoa e
takahi nei i te ara 0 Whai Matauranga.

Whainga 3

Me whakawhanake i nga pukenga e eke ai te tangata i te ao hurihuri.

Whainga 4

Me pakari te tiapapa i nga tau timatanga ¢ pakari tonu ai te koke i nga wai o
Matauranga, a haere ake nei. NO reira, me ata tautoko nga matua, ina hoki ko
ratou nga kaiako tuatahi.

Whainga 5

Me whanui te titiro ki te matauranga, heoi ano, me noho tonu ko nga pukenga
panui, tuhituhi, tatai, pttaiao, hangarau, me te hauora hei whainga, otira, hei
aronga matua.

Whainga 6

Kia eke te akonga ki nga taumata, ka mutu, na te marama o te kitea o nga
whainga matauranga, na te arotake i ta te akonga whai i aua whainga ra, na te
whakarite hoki i nga kaupapa motuhake md t&na, me t€na i taea ai €ra taumata.

Whainga 7

Kia eke tonu te hunga he hiahia motuhake o ratou ki nga taumata, otira, kia tika
te manaakihia, me te tautokohia o ratou.

Whainga 8

Kia whai wahi atu te tangata ki tétahi ptnaha matauranga e mana ana i
Aotearoa, otira i te ao whanui e tupu ai te hiahia ki te koke tonu i nga wai o
Matauranga ka puta atu ana i te kura.

Whainga 9

Ka kaha ake ta te Maori kuhu ki nga kaupapa matauranga, ta ratou angitu and
hoki. Ka tautokona nga kaupapa matauranga Maori, reo Maori and hoki, i runga
tonu i ta nga matapono o te Tiriti 0 Waitangi i tohu ai, e tutuki ai.

Whainga 10

Kia whai koha ki nga ahurea katoa o Aotearoa, ki te mana motuhake o te Maori,
otira, ki ta Aotearoa whanui noho i Te Moana-Nui-a-Kiwa, tae atu ki te ao
whanui.

Puahoaho ana

(Ministry of Education, 2009c)

te kitea atu o t0 te Kawanatanga hiahia kia riro 1 te tangata nga piikenga

whai take e taea ai e ia nga kaupapa me nga wahi huhua 0 te ao te toro atu. Ka pai noa

27 Na te kairangahau tonu &nei whakamaoritanga.

ténei whainga; me huri ngatahi te tangata me te ao, ka tika! Heoi and pea ko te patai i

konei, ‘Ma hea e kiia ai he piikenga whai take?’

Haunga and ta te whainga tuarima akiaki kia whanui te toro ki ngd momo matauranga,
ka noho matua tonu nga pukenga reo matatini, tatau, pangarau, pitaiao, hangarau,
whakapakari tinana and hoki. Waihoki, he rite tonu te korerotia o te whakatutukihia o

nga tohu matauranga, otira, o te whai i nga tohu e mana ana puta noa i te ao.

Ka eke ana ki te tuaiwa o nga whainga, katahi ka korerotia motuhaketia te Maori. Heoli
anod, haunga nga tapaetanga ¢ mea nei ka tautokona nga ‘kaupapa Maori’, kaore tonu i
péra rawa te marama o te puta mai o nga korero, otira, o nga whainga e hangai pi ana ki
te oranga o te reo me nga tikanga Maori, ki te pakari o te ahurea me te tuakiri Maori, ki
te mana motuhake ranei o nga kaupapa matauranga Maori me &ra tiahuatanga e titia

ana ki te ao Maori.

Nga Aratohu Whakahaere a-Motu.

E tutuki ai ngd Whainga Matauranga a-Motu, me tika, otira, me hangai te
whakahaerehia o nga kura ki aua whainga ra. No reira, hei hoa haere mo nga whainga
nei, ko Nga Aratohu Whakahaere a-Motu [Aratohu whakahaere] (Ministry of

Education, 2013c).

A ture nei, me whakarite, me whai poari whakahaere nga kura katoa o te motu
(Education Act 1989). Ka potihia nga mema o te poari € nga whanau tonu o te kura. Ko
ana haepapa ko te whakat i te ture, ko te whakahaere i te wahi ki nga rawa, ki nga
kaimahi, me nga piitea, ko te whakahoki korero ki Te Tahuhu me te hapori, ko te

whakarite hoki i te tiitohinga kura (Stokes, 2003).

E waru nga aratohu hei arahi i te whakahaerehia o nga kura o te motu e 0 ratou poari

matua, e te tumuaki, e nga kaiako and hoki. Ka marama te kitea 0 nga haepapa matua

me nga paearu hei whai ma ngai whakahaere kura e i ai te ture, nga ahuatanga ako, me
nga mahi arotake kaiako, akonga and hoki. Ara and hoki nga tohutohu mo te
whakamaramahia o nga kitenga i puta i nga mahi arotake ki Te Tahuhu, otira, ki nga

whanau o te kura. Ta te t&pu e whai ake nei he whakarapopoto i nga aratohu nei?®,

Mabhere 13

Nga Aratohu Whakahaere a-Motu

NGA TOHUTOHU

Aratohu 1 Me whakarite kaupapa ako e te poari e whakaata ana i nga matapono o
Te Marautanga o Aotearoa [Te Marautanga]. Me aromatawai, otira,
me arotake i ta nga akonga haere e kitea ai ko wai ma e eke ana, ko
wai hoki e raru ana. Ka mutu, me whakarite rautaki hei hapai i era e
noho taimaha ana. Ko te whainga kia eke nga akonga katoa ki nga
taumata.

Aratohu 2 Me whakarite e te poari, te timuaki, me nga kaiko teétahi mahere
rautaki e whakaatu ana ka pehea ta ratou kawe, ta ratou whakatinana,
ta ratou whakatutuki and hoki i;

e Nga Aratohu Matauranga a-Motu

e Te Marautanga

e Nga Paearu a-Motu

e Nga Aromatawai

e Nga kaupapa whakapakari i nga pukenga o nga kaiako
Me arotake hoki te poari i te ahua o ta ratou ake whakatutuki i te
mahere rautaki, otira, o ta nga akonga whakatutuki i nga wahanga e

whai panga ana ki a ratou. Ka mutu, me whakamarama i 6 ratou
kitenga ki nga akonga, ki 0 ratou matua, tae atu ki te hapori o te kura.

Aratohu 3 Me aro ki nga ture mahi, ka mutu, me whakarite kaupapa here e
haneanea ai te noho a nga kaimabhi, otira, e pai ai ta ratou whakatutuki
1 0 ratou haepapa.

Aratohu 4 Me @ ki nga ture e hangai ana ki te plitea me nga rawa. Me tika te toha
1 nga putea, te tiaki hoki i nga whare o te kura kia haumaru katoa.

Aratohu 5 Me haumaru, me haneanea te noho a nga akonga a-tinana, a-wairua
and hoki.

Aratohu 6 Me @ ki nga ture e hangai ana ki te tachanga atu ki te kura, te roa o nga

ra, otira o te tau kura.

Aratohu 7 Me whakahou te poari i titohinga a-kura ia tau, ka tukuna ai ki te
hekeretari matauranga.

Aratohu 8 Ki te noho rereké nga hua e puta ana i te kura ki nga whainga, nga
paearu, me nga aronga matua o te kura e ai ki te tiitohinga, me
whakamarama €nei tiiahua ki te hekeretari matauranga.

(Ministry of Education, 2013c)

% Na te kairangahau and &nei whakarapopototanga, otira, enei whakamaoritanga.

Ka tirohia ana nga aratohu whakahaere nei, marama kehokeho ana te kitea o te tini o
nga here, a-whakahaere kura nei (whakarite poari), a-akoranga nei (Te Marautanga), a-
hua nei (Nga Paearu a-Motu me nga aromatawai), a-tidhua ako nei (Nga kaupapa
whakapakari kaiako), otira, te huhua o te haepapa i hua ake hei pikau ma nga kura o te

motu.

| tirohia e Stokes (2003) nga tini patanga 0 te poari kura ki te KKM. Hei tana, i te rereké
0 te kaupapa me nga matapono matua o te poari kura ki nga matapono whakahaere
KKM, me te nui 0 nga tiahua hei pikau ma nga KKM e @ ai nga tohutohu a te ture, ka

mate ratou Ki te kawe i tétahi kaupapa Maori i raro i te korowai whakahaere Pakeha.

Hei putake mo nga KKM, otira, md0 TAM ko te whanau; tona tikanga, ma ratou e
whakahaere, ma ratou hoki e kawe atu i te kaupapa ki tua. Manohi ano, kei te ahua o te
poari kura, ka potihia t€tahi hunga ahua tokoiti nei, a, riro ana ma ratou nga

whakahaerenga kura hei kawe; ko ratou hei mangai mo te whanau.

He nui tonu nga vauatanga ka puta e 1 ai t€énei momo piinaha. Ka tahi, ta nga ture poari
kura, me mawehe nga mahi a te kaiako me nga whakahaerenga kura, me te aha, té
whakaaetia ai kia tono tiiranga poari tetahi kaiako kura, ahakoa he tamariki pea ana 1 te
kura ra. Ka rua, kei te ahua o te poti, me whakati te ringa, me whakatairanga te tangata i
ona pukenga e rata mai ai te iwi ki a 1a; ehara téra 1 te mahi ngawari ki te tokomaha o
ngai tatou, me te aha, kore kore he tokomaha nga tangata ka kore e hia kuhu ki aua ti
mahi ra. Otira, 1 te iti o t€na, me téna kura, me te arikarika o nga tangata, he wa ona ka

uaua te whakak 1 nga tiiranga poari (Stokes, 2003).

| tua atu, i te ahua tonu o nga ture poari, Ka riro i te tokoiti nga haepapa me te mana
whakahaere 1 pikaungia e te tokomaha 1 mua. Ko te€tahi o nga raru i kitea e Stokes
(2003) ko te waimeha haere o te ahua whakahaere a-whanau i marama rawa te puta mai

1 nga KKM 1 tona timatanga mai. Ka waia haere nga whanau ki nga whakahaerenga

poari, nawai ra, ka tamutumutu haere te tactae atu ki nga hui, ka mimiti haere te whai
wahitanga atu ki nga whakatau, otira, ka ngoikore haere te kokiri i nga kaupapa kura.
Ka noho mawehe nga whanau o te kura i te korenga o te katoa e tae a-tinana atu ki nga
hui, e puta ranei ki te tautoko i nga kaupapa huhua a te kura. Ko te mate ke ia, Ki te

peératia nga whanau, ka plareare haere te tiapapa o te kura.

Ta tetahi o nga ringa tohaunui o Te Kohanga Reo, ta IritanaTawhiwhirangi

Our experience was if you appoint someone else to address my needs, then
you take away my responsibility for meeting those needs. And the absence
of responsibility means my dignity has also gone. Thus my potential is
inhibited, thus my dependency is preserved (Mobil News, i roto i ta Stokes,
2003, p. 32).

Koinei tétahi ahuatanga kua pa kino nei ki te kaupapa o te KKM; ka tahuri ana t€na, me
téena mema poari ki te pikau i nga haepapa whakahaere kura, ka watea haere te whanau.
Nawai ra ka tupu te whakaaro i roto i &tahi ka pti rora ke te kuhu ki nga hui ina hoki kua
riro k& i te poari te mana whakatau e aha ana te aha. NO reira ka mahue ta &tahi taetae
atu ki nga hui, otira, te whai wahi atu ki nga whakahaerenga kura. Na reira a Stokes
(2003) i tapae ai, ‘The model has the capability of limiting ‘whaanau governance’
which is an integral function of KKM under the Te Aho Matua philosophy of Ngaa Iwi
(p. 33). Ite hanumitanga 0 nga ao ¢ rua, o te KKM me te ture, ka mate nga KKM ki te
rapu i ara ke atu e @ tonu ai ngd matapono o TAM ki roto i nga whakahaere, otira, e

tutuki tonu ai nga tohutohu a te ture.

Te Tahuhu o te Matauranga

Ko Te Tahuhu te kaiurungi i te waka matauranga 0 Aotearoa; ko ia nga kanohi, te waha
korero, nga ringaringa me nga waewae o te Kawanatanga. Ko ia tonu te manatii e arahi
nei, otira e tohutohu nei 1 te Kawanatanga 1 nga tini ahuatanga e hangai ana ki te

matauranga (i Ona taumata katoa) i t€nei whenua nei.

Ko a Te Tahuhu ake whakamahuki i te ahua o a ratou mahi e mea ana;

We set the operating environment within which early childhood education
providers, school boards of trustees and tertiary education providers operate.
Our policy and funding levers directly influence and guide how education is
provided in New Zealand, and how the education system responds to
government priorities. We provide a range of support, information and tools
to assist educators to continually lift their standards to raise the achievement
of every learner, and particularly those learners who are consistently under-
served by the system (Ministry of Education, 2012, p. 5).

Ko ia tonu te mana tuku rawa, a-piitea nei, a rauemi nei, ki nga kura o te motu. Ka mutu,
ko tana he arahi, he tohutohu hoki i nga kura (auraki mai, reo rua mai, KKM mai, aha
atu ranei), 1 nga ratonga, i ngd wananga o te motu i roto i a ratou whakahaere. He
whakatau rautaki, he whakarite kaupapa here, he whakatika rauemi, otira, he hapai i nga
hapori o te motu te mahi e pai ai te whakatutukihia o nga whainga matauranga matua a
te Kawanatanga, e eke ai nga akonga ki te puhikaioreore. Heoi and, ko taua patai tonu,
‘Ko €hea puhikaioreore e matua whaia ana?’ Kei te ahua tonu o nga tiitohu angitu a te
Kawanatanga kua tirohia kétia i te wahanga tuarua o te tuhinga nei, kei wahi ke atu, kei

whaitua k& atu nga puhikaioreore o KKM, téra i 6 te Kawanatanga.

Te Marautanga o Aotearoa

E ai ki ngd whakamahuki mona, mo Te Marautanga;

E whakaatu ana Te Marautanga o Aotearoa i te matauranga, i nga piikenga, i
nga uara, i nga waiaro hei arahi i te ako a nga akonga i roto i nga kura reo
Maori. Me matua uru te marautanga ki roto i nga tiitohinga kura katoa hei
whakatutuki i nga matapono, i nga whainga paetae o t€na wahanga ako, o
téna wahanga ako (Te Tahuhu o te Matauranga, 2008, p. 6).

Ka noho Te Marautanga hei anga, a, puta atu ana i a ia ko nga kaupapa here
matauranga, ko nga matapono me nga rautaki aromatawai, ko nga tukanga arotake, ko

nga paearu akonga and hoki.

Ko Te Marautanga hei hoa haere mo te New Zealand Curriculum, ara, te kaupapa arahi
1 nga kura auraki, i nga kura reo Pakeha. Kei 0 raua paepae nga korero whakamarama
me nga tohutohu mo nga marau rereke, nga paearu me nga taumata e whaia ana mo ia

ahuatanga ako?®.

Ko te reo Maori hei tahuhu mo Te Marautanga, ina hoki, tona tikanga, katoa nga marau
ka kawea 1 roto tonu i te reo Maori. Ka mutu, e waru ona poupou; ko te Pangarau, te
Hauora, Tikanga-a-lwi, Nga Toi, Putaiao, Hangarau, te reo Pakeha, me Nga Reo.
Koinei katoa nga marau ka noho i nga paepae o Te Marautanga, me te aha, ko t&tahi o
a te poari kura haepapa ko te whai kia whakatinanahia nga tohutohu mo téna, me téna
marau. NO reira, ko tona tikanga, katoa nga mahi ka kawea i roto i nga kura ka whai

patanga ki Te Marautanga.

He marautanga hou?

Hei ta Te Tahuhu, ehara i te mea ko ta Te Marautanga he whakamaori noa i nga korero
0 te New Zealand Curriculum e whaia nei e nga kura auraki®®. Heoi and, ta Rawiri
Wright, te tumuaki o TKKM o0 HWM, he pikorero i ténei kaupapa, otira, he tumuaki o
Te Riinanga Nui i nga tau kua hipa, kua roa nei Te Runanga Nui e tohe ana ki te
Kawanatanga mo tétahi marau KKM motuhake te take; he kore nd Te Marautanga e
tino whakaata, e tino whakai ranei i te wairua o te KKM (Rawiri, uiui). Hei tahuhu mo
te marautanga ‘hou’ e whaia nei e nga KKM ko TAM. NGO te uiuitanga ona i te tau

2012, i pénei ta Rawiri whakamahuki mai i t€nei take.

Ko te marautanga Aho Matua he kohinga kaupapa kua whdia, e whaia ana e
tend, e tend, e tend, e téena o nga KKM Aho Matua puta noa i te motu, e
whakatinana ana i nga wahanga e rima o TAM, ara, te tuakiri, Te Ira
Tangata, Te Reo, Nga Iwi, Te Ao, Ahuatanga Ako. Né reira, Kohia nga
rauemi, whakaritea te marautanga Aho Matua, whakaritea ko nga momo
aromatawai Aho Matua e tika ana, e pai ake ana mo téna kaupapa, mo ténd
kaupapa.

2 Ka matua arohia Te Marautanga i tenei tuhinga ina hoki koia tonu te kaupapa me matua whai e nga KKM o te motu.
% E kore te kairangahau nei e whai wa ki te ruku r&td atu ki nga kdrero md Te Marautanga, he kaupapa atu and t&ra — heoi and taku
e whai nei whakamarama noa i nga panga o te Kawanatanga ki te KKM e marama ai te horopaki e noho nei nga KKM i &nei wa nei.

Heoi and, haunga and te whakaaetia o te whakaaro kia tahuri te aro ki te whakaritea o
tétahi marautanga motuhake mo te KKM, ko nga kaupapa here, ko nga tukanga a te
Kawanatanga and €ra e whakatotd ana i1 te waka. Ka haere tonu nga whakamahuki a
Rawiri;
Na, i térd tau i whakaaetia i roto i te piitea a tau kia riro i Te Riinanga Nui
tetahi toru miriona tara Ki te whakawhanake i te hanganga i tera
marautanga Aho Matua. Kdaore ané kia timata i te mea i tae mai te korero
me whakataetae matou Te Rinanga Nui i étahi atu mo taua toru miriona
tara. Ana, ko térd te punaha whakahaere o te kawanatanga. Ménda he nui

ake i te 1 miriona tara, me whakatairangahia, me whakataetae. Kaore ano
téra kia tau, ko wai ka waimaria. Kua tono atu, kei reira ta matou tono.

Ehara €nei ahuatanga i te ahua motuhake, i te ahua whakaohorere ranei. Koinei k& te
ahua o te taniwha nei, o te Kawanatanga; ko tona mana, ko tana whakatau. Ko te patai
ia, ‘I te korenga o Te Rinanga Nui, ma wai ranei hei whakatutuki i t€nei kaupapa?’ Ka

mutu, ki te péra, ‘He aha ranei te hua i te mutunga iho?’

Heoi and, haunga and nga tohe, ka haere tonu nga mahi whakariterite i ténei marautanga
nei. Kua oti k& i TKKM o HWM te mea atu ki Te Tahuhu, kua tahuri ké ratou ki te whai

1ta ratou ake kaupapa. Ta te tlitohinga o te kura nei mo te tau 2013;

I te mea he kura reo Maori (taumata 1-2) kaore e whai ana 1 Te Marautanga
o Aotearoa, kaore hoki matou e whai ana, e whakatinana ana ranei i Nga
Whanaketanga Rumaki Maori a te Tari Matauranga...E whai ana matou i ta
matou ake marautanga e hangai pi ana ki Te Aho Matua — koia tonu te tino
marautanga (Te Kura Kaupapa Maori o Hoani Waititi Marae, 2013, p. 3).

Te Mana Tohu Matauranga o Aotearoa

Hei te paunga o ia tau, ko te aronga matua o nga akonga kura ko te whakatutukihia o
nga whakamatautau e riro ai i a ratou nga tohu matauranga. E hia k& nei nga haora ka
pau 1 a ratou te ako i nga marau, i nga mahi ka tukuna e 0 ratou kaiako mo te tiipono ka

hua ake i roto i nga aromatawai, ina hoki, ko nga tohu matauranga ra kei te tihi o te

maunga 0 Matauranga i Aotearoa nei. Ma te whakatutuki i nga tohu nei e whai wahi atu

ai ratou ki ngd momo whare wananga ka puta ana ratou i te kura.

Ko Te Mana Tohu Matauranga, e mohiotia whanuitia ana ko NZQA, te kaiwhakat i nga
tohu matauranga ka whaia e ngad akonga i nga momo kura, i nga wananga, i nga

kuratini, i nga whare takiura katoa o Aotearoa. E wha ana haepapa matua;

e Whakahaere i Te Taura Here Tohu Matauranga o Aotearoa
e Whakahaere i nga kaupapa aromatawai i nga kura tuarua

e Arotake i te kounga o nga ratonga matauranga (i tua atu o nga
whare wananga)

e He whakat i nga tohu, he whakarite hoki i nga paerewa (New
Zealand Qualifications Authority, 2012, p. 17)

Ko tana e tino whai nei kia mana nga tohu matauranga o Aotearoa i t€nei whenua, 1
tawahi and hoki kia eke ai nga akonga ki nga taumata e whaia nei e ratou. NO reira, €
whai mana ai tétahi tohu i Aotearoa, me matua whakali, me matua whakaae ranei ¢ Te

Mana Tohu Matauranga.

Te Tohu Matauranga a-Motu

NO te tau 2002 i whakarewaina ai Te Tohu Matauranga a-Motu, e mohiotia whanuitia
nei ko te NCEA. Koinei te tohu matua e whaia ana i nga kura tuarua o Aotearoa. E rua
nga momo paearu ka taea e te akonga te whai; ko nga paerewa paetae me nga paerewa
kua rehitatia. Ko nga paerewa paetae €ra e hangai ana ki nga whainga e kitea ana i Te
Marautanga. Ko nga paerewa kua réhitatia e hangai ana ki nga mahi tauhu, ahumahinga

ranei (NZQA, n.d.a).

3

Ta Te Mana Tohu Matauranga o Aotearoa, “..NCEA is recognised as a flexible
qualification designed to acknowledge diverse student achievement across a wide range

of contexts and for a wide range of purposes” (NZQA, n.d.a).

Ta te tohu nei, he whakaata i nga paearu matauranga mo téna marau, mo téna kaupapa i
Te Marautanga. Ka ata whakatakotoria nga paerewa, a-piikenga, a-mohiotanga, a-
aheinga nei, e tika ana kia ekea e te akonga i t€na taumata, me téna taumata. Ka mutu, e
wha nga taumata rereké ka taeca ka aromatawaingia ana te akonga; kei te ahua o te
kounga o nga mahi. Ko te taumata o raro rawa ko ‘t€ tutuki’. Hei tuarua ko te ‘paetae’. I

te taumata tuatoru, ko te ‘kaiaka’’. Ki te eke ki te kotihi ka kiia kua ‘kairangi’ (NZQA,

n.d.).

E toru nga taumata o te tohu nei, a, i1 te nuinga o te wa, ko nga akonga tau 11 kei te
taumata tuatahi, ko te tau 12 kei te taumata tuarua, a, ko te tau 13 kei te taumata
tuatoru®l. Kei te ahua tonu o te taimaha o nga mahi Ka tutuki i te tangata tona taumata.
Ka mutu, e riro ai i te tangata Te Tohu Matauranga a-Motu mo t&tahi taumata, me tutuki
1 a ia te rahi o nga paearu kua whakaritea kétia. Anei e whai ake nei ngd whakamahuki

mo ia taumata.

Mahere 14

Nga Paearu a-whiwhinga mo Te Tohu Matauranga a-Motu

TAUMATA NGA PAEARU A-WHIWHINGA

Tuatahi Kia 80 nga whiwhinga (i te taumata 1, 2, 3 ranei)
Me tutuki hoki nga paearu mo te reo matatini me te pangarau

Tuarua Kia 60 nga whiwhinga i te taumata 2 (i runga ake ranei)
Kia 20 hoki nga whiwhinga (ahakoa te taumata)
Me tutuki hoki nga paearu reo matatini me te pangarau (taumata 1)

Tuatoru Kia 60 nga whiwhinga i te taumata 3 (i runga ake ranei)
Kia 20 hoki nga whiwhinga i te taumata 2 (i runga ake ranei)

(NZQA, n.d.)

E rua ngd momo aromatawai e riro ai 1 te akonga nga whiwhinga mdo Te Tohu

Matauranga a-Motu; ko nga whakamatautau a-kura, me nga whakamatautau whanui.

31 Ehara i te mea me pénei. Ko &tahi akonga ka whai i nga taumata rerek& mo nga marau rereké; kei te taumata tonu o 6 ratou
piikenga i t€na, me téna marau.

Ta nga aromatawai i roto tonu i te kura he aromatawai i nga piikkenga, i nga matauranga
ka whakararangihia i ngd whakamahuki md téna, me téna paearu. I €tahi wa, na te ahua
tonu o nga mahi, t€ taea t€tahi aromatawai i tua atu 1 t€énei momo. Ma nga kaiako tonu
hei whakarite, hei whakahaere, ka mutu, ma ratou and hei whakatau mo ahea
aromatawaihia ai nga akonga. Waihoki, i te korenga o nga akonga e eke, e whakatutuki
ranei i nga paearu, ka tukuna ratou kia aromatawaihia and mo te tiipono ka tutuki i a

ratou nga wahanga i mahue i a ratou (NZQA, n.d.).

Ko nga aromatawai rawaho te momo tuarua. Mo te mutunga o te tau karawhiua katoatia
ai nga akonga ki te mahi kotahi, i te wa kotahi, ka mutu, hanga orite ana te ahua o nga
wahi, o nga ahua me nga ture aromatawai. Ma nga aromatawai nei e kitea ai e ahu
pEhea ana te motu i t€na marau, i t€na kaupapa ako. Ma t€nei ara and hoki e pai ai ta Te
Mana Tohu Marautanga o Aotearoa arotake i te pai, i nga taumata, i te kounga hoki o

nga aromatawai ¢ whakahaerehia ana e téna kura, e téna kura (NZQA, n.d.).

Kuhunga Whare Wananga

Puta ana nga akonga i te kura, ko té€tahi o nga whainga matua o te Kawanatanga kia

koke tonu ratou i nga wai o Matauranga, a, ka kuhu ki ngd momo wananga.

Heoi and, ehara i te mea ka whakaaetia noatia ta te tangata tono tGranga whare
wananga. E whai tiiranga ai ia me tutuki i a ia nga paearu mo Te Tohu Matauranga a-
Motu. Ka matua arohia a te tangata whiwhinga e nga wananga, e nga kura tini o te motu

ka noho ana ratou ki te kowhiri ména ranei ka riro 1 te tangata t€tahi tiiranga ako.

Me whai Kuhunga Whare Wananga hoki e taea ai e te tangata te tono tiiranga whare

wananga. Heoi, ehara i te mea ka riro noa i a ia te tohu ra i runga i te tapeke o ana

whiwhinga i Te Tohu Matauranga a-Motu (haunga and nga marau). Engari, he paearu

and kua whakaritea k&tia hei whakatutuki®?.

Mabhere 15

Nga Paearu Kuhunga Whare Wananga

NGA PAEARU KUHUNGA WHARE WANANGA

Nga marau kua Kia 42 nga whiwhinga i te taumata tuatoru, piki ake ranei;
whakaaetia ketia  Kia 14 nga whiwhinga i tétahi marau kua whakaaetia kétia
Kia 14 nga whiwhinga i tétahi and marau kua whakaaetia k&tia
Kia 14 nga whiwhinga i tétahi kaupapa/marau (i nga mea e rua ranei)
kua whakaaetia kétia

Te Reo Matatini Kia 8 nga whiwhinga reo Pakeha, reo Maori ranei, i te taumata tuarua,
piki ake ranei;
Kia 4 mo te panui
Kia 4 mo te tuhituhi

Tatau Kia 14 nga whiwhinga i te taumata tuatahi, piki ake ranei.*®

(NZQA, n.d.b)

Haunga and te tapeke o nga ira me riro i te tangata, me whaakaae tonu nga marau i te

tuatahi.

Nga Paearu a-Motu

He mea whakarite nga paearu a-motu i nga whenua huri noa i te ao hei tohu i nga
taumata angitu e matua whaia ana. He mea whakamahi an6 hoki e ngai kaiako hei arahi

i a ratou mahi e tutuki ai i nga akonga nga paearu kua oti k& te whakarite (Hohepa &

Rau, 2012).

NO te tau 2008 1 timata ta te Kawanatanga whakawhanake i €tahi paearu a-motu mo te
reo matatini me te pangarau. Ta Chamberlain, “National Standards provide a broad

picture of what students should know and be able to do in reading, writing and

321 te korenga o 4 te tangata whiwhinga Tohu Matauranga 3-Motu, Kuhunga Whare Wananga, he akoranga tiiapapa ta &tahi
wannaga e hoki and ai nga akonga ki te whakatutuki i aua momo paearu ra. Ka mutu, tutuki ana t&ra, ka watea and ia ki te tdai i tana
tono. Ka mutu, ka whakawateahia t&tahi hunga @hua pakeke nei ki te kuhu atu (hauga and te korenga o ana tohu), heoi, me eke ra
and te tangata Ki te 25 tau te pakeke e taea ai téra ara (NZQA, n.d.b)

33 Mai i te tau 2014 ka panoni nga paearu kuhunga whare wananga; ka piki te nui o nga whiwhinga reo matatini, tatau and hoki me
riro i te tangata mai i te waru ki te tekau. Ka mutu, me tutuki hoki te taumata tuatoru o Te Tohu Matauranga a-Motu (NZQA, n.d.b)

mathematics to be on track for successful educational outcomes across the whole
curriculum” (2010, n.p.). Ko nga paearu nei ¢ hangai ana ki nga akonga tau tuatahi ki te
tuawaru. Ka mutu, ta ratou e whai nei kia whakapakari i nga piikenga reo matatini,
pangarau and hoki o nga akonga e puta ai 0 ratou ihu i nga marau katoa (Ministry of

Education, 2009a; Smaill, 2013).

Na, e rua nga momo paearu i whakaritea. Ta te New Zealand Curriculum (Ministry of
Education, 2007), otira, ta nga kura reo Pakeha, ko nga National Standards (Ministry of
Education, 2009a). Ta Te Marautanga (Te Tahuhu o te Matauranga, 2008) , ta nga kura
reo Maori, ko Nga Whanaketanga Rumaki Maori (Ministry of Education, 2013. No te
tau 2010 1 whakaiingia ai nga paearu i nga kura auraki, ka mutu, no te tau 2011 i whai

atu ai ko nga kura reo Maori, me nga whanaketanga rumaki reo (Hohepa & Rau, 2012).

He mea whakarite nga whanaketanga nei e ngd matanga rumaki reo Maori ¢ matatau
hoki ana ki nga kaupapa reo matatini me te pangarau. Ta nga whanaketanga nei he
whakamarama 1 nga taumata reo Maori, a-korero, a-tuhituhi, a-panui, pangarau and hoki
hei whakatutuki i t€na taumata, i t€na taumata (Hohepa & Rau, 2012). Ka mutu, tona
tikanga, me matua whai nga kura i nga paearu nei. Ka mutu, me ata arotake and hoki i te
haere a nga akonga, ka whakamaramahia, ka whakaatuhia ai nga kitenga ki te whanau,
ki te hapori, ki Te Tahuhu and hoki ma roto mai 1 te titohinga a te kura (Ministry of

Education, 2013c).

Haunga and €ra tohutohu ra, kua oti ké te whakamaramahia, t€ whai atu ai TKKM o

HWM i nga whanaketanga nei, i te korenga e whakaata tika i te wairua o TAM.

Te Pouherenga Kaiako o Aotearoa

Ko Te Pouherenga Kaiako o Aotearoa [Te Pouherenga Kaiako] te kaikawe, me te

kaiwhakaii (a-ture nei) i nga kaupapa e hangai ana ki nga kaiako réhita i nga kura reo



151

Maori, reo Pakeha and hoki mai i te kura kohungahunga tae atu ki te kura tuarua. Ko

ana haepapa matua;

e Reéhita kaiako.
e  Whakamana/Whakaii i nga kaupapa whakaako kaiako.
¢ Rangahau me te whakahaere kaupapa hei taunaki i te ao kaiako.

e Whakarite paearu, kaupapa here me nga ture e kounga ai ngd mabhi
kaiako (New Zealand Teachers Council, n.d.).

Ta te wahanga tuangahuru o Te Ture Matauranga 1989 e tohutohu nei, me réhita, me
whai Mana Whakaako Whaiti nga kaiako katoa i nga kura puta noa i te motu* (T. Rewi,

2006).

Na, i whakawateahia nga KKM 1 &ra tohutohu a te ture tac ra and ki te tau 2006. |
whakawateahia pératia ratou kia whai wa ai 0 ratou kaiako ki te whakatutuki i nga
taahua rehita. Heoi and, no te tau 2006 1 whakatauria ai e te Minita Matauranga o taua
wa, e Trevor Mallard, i runga tonu i ta raua whakaae ko Te Riinanga Nui, kia hangai

hoki te ture réhita ki nga kaiako KKM (Broughton, 2010; T. Rewi, 2006).

Na, haunga and ta Te Runanga Nui whakaae atu ki t€ra whakatau he nui tonu nga
pikaunga 1 hua ake. | wahaina €tahi o nga taimahatanga o t€ra whakatau e €tahi timuaki
KKM no ratou i uiuitia e Te Pouherenga Kaiako i te tau 2006; ko énei whakaritenga hou

hei aronga (Broughton, 2010). E ono nga kaupapa matua i puta i a ratou.

Ka tahi, ko te arahina me te poipoia o nga kaiako kaore ano kia réhitatia. He pikaunga
nui ténei i roto i €tahi kura ina hoki he torutoru noa iho nga kaiako kua rchitatia kétia
hei tautoko, hei poipoi i te hunga e ngana tonu ana.Waihoki, he roa te wa, he taimaha

nga mahi. Ka mutu, haunga tonu nga kaupapa whakawhanake pukenga, me uaua ka

34 NG te tau 1996 i whakamanatia tenei wahanga o te ture.

whai wahi atu €tahi I te nui o te utu mo te kairiwhi, me te torutoru hoki o ratou hei hiki i

aua mahi (Broughton, 2010). Ka taunakihia ¢ Rewi (2006) ténei whakaaro;

Relievers pose significant issues for most Kura Kaupapa Maori because the
pool of those who are fluent speakers is minimal in the first place without
adding ‘trained’ and ‘registered’ to the ‘must have’criteria (p. 35).

He torutoru noa iho nga kairiwhi kua réhitatia k&tia, me te aha, ka mate nga KKM ki te
tono Mana Whakaako Whaiti e whakaaetia ai tétahi kaore and kia whai tohu kaiako kia

whakaako mo tétahi wa.

Ka rua, ko te wahi ki nga kaupapa whakangungu kaiako. Ta €tahi timuaki, me uaua ka
kitea tetahi wahi whakangungu kaiako pai, ka mutu, i te korenga o &tahi wahi
whakangungu kaiako i &tahi taone pakupaku nei, ka mate &tahi ki te toro ki tawhiti e
whai wahi atu ai ratou ki tétahi momo tohu kaiako. Otira, e hia k& nei nga taimahatanga
ka pikaungia e te kura, e te kaiako, otira e tana whanau i tana hiinukutanga ki taone k&

atu (Broughton, 2010).

I tua atu, 1 te korenga o nga pukenga o te tangata (pénei i nga pukenga reo Maori, nga
pukenga whakaako ranei), o té€tahi atu momo tohu ranei, ka whakatoroatia te wa e
whakangungu ana te tangata, me te aha, ka tahuri 6 €tahi aro ki mahi k& atu. N0 reira, ta
€tahi timuaki i tono ai, kia whakaritea tétahi and ara whakangungu e @ ai nga ttaahua

rereké o te KKM (Broughton, 2010).

Ka toru, ka hoki and ki te Mana Whakaako Whaiti, ta nga tumuaki, ka raru nga KKM i
te ahua o nga tukanga e riro ai i a ratou te mana ra; he roa rawa nd te ara e mana ai ta
tetahi kura tono. Ka mutu, i &ahi wa he poto noa iho te wa e whakaaetia ai te tangata
kia whakaako i raro i Mana Whakaako Whaiti. Ki te péra, ka pau ana te wa ka mate te

kura ki te hoki ki te whakarite i t€tahi and tono (Broughton, 2010).

Ka wha, ko te ahua o ta &tahi kura noho tawhiti atu i nga taone matua. Me uaua ka kitea
nga kaiako kua rehitatia k&tia hei whakaki i nga tiranga ptimau, i nga ttranga kairtwhi

ranei (Broughton, 2010).

Ka rima, ko te ahua o te mahi ngatahi ki Te Pouherenga Kaiako. Ka noho
awangawanga &tahi i te korenga o Te Pouherenga Kaiako e tino tautoko i a ratou, e tino
whakarongo ranei ki a ratou nawe, ki 0 ratou whakaaro, me te aha, kaore e rangona ana

te reo o te KKM i a ratou whakahaere (Broughton, 2010).

Ka ono, ko te pokea marikatia o nga kura e nga tikanga me nga tukanga a Te
Pouherenga Kaiako i ona wa. Ta nga tomuaki, he huhua rawa nga tikanga me nga
tukanga hei whai ma nga kura mo te réhita kaiako, me te tono Mana Whakaako Whaiti.
I tua atu, he nui rawa nga korero ka tonoa e Te Pouherenga Kaiako hei taunaki i &ra
kaupapa, me te aha, ¢ hia k& nei nga haora ka pau i a ratou mo te whai tikanga me te

whakatutuki tukanga te take (Broughton, 2010).

Ahakoa e tautoko ana Te Riinanga Nui, otira, te nuinga o nga KKM ki ta te Minita
whakatau me réhita nga kaiako katoa, e marama tonu ana te kitea o nga tini ahuatanga

hei ptkau ma nga KKM e pai ai ta ratou U ki téra whakatau.

Te Tari Arotake Matauranga

Ko tetahi o nga tiahua ka matua whai panga ki nga kura katoa o Aotearoa e noho ana i
raro i te maru o te Kawanatanga, otira, o Te Tahuhu ko te arotake. Ka mutu, ko Te Tari
Arotake te tari Kawanatanga e kawe nei i €énei mabhi, e arotake nei i nga kura, i nga kura

kohungahunga hoki o te motu (Education Review Office, 2012).

Ko nga kupu e kaha whakataukihia ana e Te Tari Arotake, otira, ka noho hei tahuhu mo
to ratou whare arotake ko énei; ‘Ko te tamaiti te piitake o te kaupapa’. Ko te whakaaro

1a, katoa nga tiiahua ka hua ake 1 roto 1 te kura ka pa ki te tamaiti, n0 reira, e tika ana kia



154

noho ko nga tamariki hei aronga i nga mahi katoa, i nga wa katoa. Waihoki, ta ratou, ko
te whainga matua i nga mahi arotake kia whakatauria mé&na ranei e eke ana nga kura ki
nga taumata e tika ana, a-whakahaere, a-mabhi, a-tutukihanga nei, e angiti ai nga akonga

(Education Review Office, 2012).

Ka arotakehia ana t€tahi kura, ka tirohia te kounga o nga mahi e kawea ana e ratou,
otira, e nga poari whakahaere. Ka tirohia hoki te ahua o nga matauranga ¢ whangaihia
ana ki nga tamariki, tae atu ra ki te whakatutukihia o nga paearu, o nga whakamatautau,
o nga tohu matauranga e whaia ana. Apiti atu ki téra, ka arohia te ahua o ta nga akonga
noho i te kura, ina hoki ko te whakaaro, me haneanea, me maoriori te noho e eke ali

ratou (Www.ero.govt.nz).

I te nuinga o te wa, md ia toru tau arotakehia ai t€tahi kura. Ina raru tétahi kura, ka poto
ake te wa e arotakehia and ai ratou, waihoki, ina pai rawa te noho, a, kua roa e péra ana,
ka tukuna kia roa ake te wa. Kei te ahua o téna kura, o téna kura. Mutu ana te arotakehia
o nga kura ta Te Tari Arotake he whakarite ripoata ¢ whakaptiaki nei i o ratou kitenga,
otira, 1 0 ratou whakaaro mo nga kura. Ka mutu, katoa nga ripoata ka tuhia e ratou e

noho timatanui ana, ara, e watea ana hei kai ma te kireche (www.ero.govt.nz).

Heoi, ina raru nga kura, 1 te korenga ranei o nga kura e eke ki nga taumata e tika ana ki
ta Te Tari Arotake i kite ai, ka taea tonutia ¢ Te Tahuhu tétahi kaikomihana, tétahi
kaiwhakahaere mana whaiti a-ture ranei te whakarite, a, ko tana he kuhu ki nga kura, hei

kaiwhakahaere, hei kaiwhakatikatika (Ministry of Education, 2013).

Te Uepii-a-Motu

Ta Winitana (2011),

Heoi ano, he utu mo te toro o te ringa ki te putea a te Karauna. Ko t&tahi, ko
ERO, te tari matai i nga kura. Ahakoa te rereké o te kaupapa o te kura
kaupapa Maori, mau ai te tari nei, me he kurt ngaungau, ki ana niho Pakeha
e tika ana hei ngau i te kura Pakeha. Ko te hanganga o &tahi tikanga kg e te

rtinanga me ERO, ka manaia a te tau 2001. He weuweu aua tikanga hou no
nga pakiaka o Te Aho Matua (p. 199).

NGO te whai wahitanga atu o te KKM ki te ture, he rite tonu te arotakehia o nga kura e Te
Tari Arotake and nei he kura auraki ké&. He Pakeha nga whakahaere, nga whakaaro, me
nga whainga, ka mutu, he péra hoki te tira arotake i te nuinga o te wa. T€ aro i a ratou,

otira, i a ratou mahi nga ahuatanga motuhake o te KKM, otira, o TAM.
Ta Rawiri Wright,

... te timatanga ka hou atu a ERO ki roto i nga KKM ka whakahéngia
katoatia nga whakahaeretanga, nga whakaakoranga me nga mea katoa.
Nawai ra ka timata nga tohe me te mea atu, ‘kei te mau mai a koutou karu
kura auraki, piunaha Pakeha ki roto i nga KKM, a, kei te whakawa, kei te
arotake i énei kura e ai ki tera punaha. Kaore i te tika (Rawiri)

Nawai ra ka tahuri ano te KKM ki te tohe ki Te Tari Arotake, otira, ki Te Tahuhu mo te
ahua arotake i a ratou te take. Otira, ka timata ta ratou whakarite rautaki e parahia ai

tetahi and ara arotake mo nga KKM.

Ana i timata matou i tetahi pinaha arotake te whakahoahoa, ne. Ko TAM te
tuatahi, ko te kounga o nga akoranga e ai ki TAM tétahi tino kitenga. |
mohio, de me tika te ahuatanga ki nga pukapuka, te whakapau pitea. |
mohio hoki matou moé te ahuatanga o te whakahaere, te kawanatanga,
‘governance and management’. I mohio hoki matou mo nga ahuatanga tiaki
rawa, ‘property’. I mohio hoki matou mo te taha ki nga kaimabhi,
‘personnel’, ana ko te ‘curriculum’ hoki. Ko ta matou, mai i te timatanga,
kaore e kore ména e kaha whai ana tétahi whanau i TAM, kaore e kore ka
tutuki i a rdatou enei ahuatanga katoa, hipa noa atu (Rawiri).

Tohe atu, tohe mai, ka roa a ngai KKM e ngana ana ki te kawe atu i ta ratou kaupapa ki
Te Tahuhu, otira, ki Te Tari Arotake. Engari, auare ake aua tohe ra i te timatanga. Ka

tere hoha te KKM i te korenga o Te Tari Arotake e aro atu, me te aha, he tutiinga puehu

i whai atu.

Na, ko te tau 2000 te tau, ko Hoani Waititi Marae te papa, ko Te Tari Arotake te kahui

whakaeke. Ka tae atu ratou ki te marac o Hoani Waititi, ko te pohéhé ia, he mahi



156

arotake e haere ake ana. Heoi and, ka pohiritia Te Tari Arotake mea rawa ake ka kapia
nga tatau o te kura ki a ratou. Ka whakamohiotia ratou kua kore ratou e whakaaetia kia
kuhu ki te kura, kia noho ranei ki te arotake i TKKM o HWM, he Pakeha no a ratou
tirohanga, he péra hoki no a ratou mahi®. Haunga and to ratou pukuriri ko Te Tahuhu,

t€ taea e ratou te pchea (Rawiri, uiui).

Kaore tonu i roa I rere nga korero i waenga i Te Tahuhu, Te Tari Arotake me te KKM.
Heoi and, no te ekenga ki taua wa kua roa ké nga KKM e ata whakaaro ana, e
whakawhiti korero ana mo tétahi ptinaha arotake hou i te korenga o ta Te Tari Arotake
ptnaha i aua wa e aro tika ki te kaupapa o te KKM. | puta i te KKM te whakaaro kia
whakattiria tetahi ropti motuhake hei whakahaere i nga arotakenga KKM. Ka noho atu
€tahi mangai nd Te Runanga Nui, Te Tari Arotake, me Te Tahuhu ki te ropt nei e whai
reo ai te katoa ki nga whakaritenga. | whakatakoto hoki te KKM i ta ratou ake ptnaha

arotake e titi ana ki TAM (Rawiri, uiui).

Nawai ra ka hua mai Te Ropi Manatu Whakahaere®®, me te aha, ka riro ma ratou ténei
kaupapa hei kokiri. Ta ratou he rangahau, he whakawhitiwhiti korero, he rapu ara e
haere tahi ai nga KKM me Te Tari Arotake i te whakaaro kotahi. Ta Rawiri

whakamahuki 1 te ahua o te ropi net;

| roto i te rua wiki i whakaaetia téra ropi. I roto i te toru wiki i whakaaetia
te ahuatanga o ta ratou rangahau. I roto i te wha wiki i whakaae ‘oh de, kua
tae ki te wa me hanga tétahi piinaha arotake hou.’ Tekau tau i te ngana, i te
ngana. Engari, na te kati o te kiiaha, i roto i te kotahi marama i whakaaetia.
Koira te timatanga o te pinaha arotake e kitea ana i ténei wa tonu i roto i
nga KKM (Rawiri).

NO te tau 2001 1 meatia ai ta ratou ripoata ki mua ki te aroaro o te Minita Matauranga.

Ta ratou i marohi ai, e tau ai, otira, e whai hua ai ta Te Tari Arotake noho atu ki waenga

% E mahara marika ana te kairangahu nei ki tenei wa, ina hoki i hua mai ai te tohe nei noku e kura tonu ana. Me te aha, ka puta te
rongo ki te motu kua huri tuara a Waititi, mea rawa ake kua tae atu a ngai papaho ki te kapo ake i nga korero.
3% ERO Working Party

1 nga KKM o te motu me whakarite t€tahi and tukanga arotake Maori kua titia ki TAM

(Te Tari Arotake Matauranga, 2008).

E rima nga matapono matua i puta e tutuki ai ténei tukanga arotake hou.

e ko te arotake a-waho e pé ana ki te arotake whaiaro o te kura

e ko te tukanga arotake e whai ana i te huarahi o te whakawhitiwhitinga
korero

e ko nga paearu aro matai e whai ana i nga matapono o Te Aho Matua

e ¢ marama ana te dhua o te reo Méori (i roto i te kura), i runga o te kaha o
te iwi Maori ki te whakaora, ki te whakatipu ané i te reo Maori

e ¢ marama ana, ko te tukanga whanake marautanga kei te whakaritea i
runga o te kaha o nga kura kaupapa Maori ki te whakatau ana i te
matauranga o te iwi Maori me nga tikanga Maori (Te Tari Arotake
Matauranga, 2008, p. ii).
Na, ¢ pai ai te kawea o ténei tukanga hou i whakaritea Te Uepti-a-Motu, ko te wahanga
Maori o Te Tari Arotake. He kahui arotake Maori te uepti nei, ka mutu, tona tikanga e

matau ana, € waia ana ki nga tiahua o nga KKM, ki TAM, otira, ki nga mahi arotake.

Na, ka noho ko ratou hei whakahaere 1 nga arotakenga KKM.

Nawai ra, nd te tau 2006 i whakawhanakehia and ai te tukanga arotake i nga KKM me
te aha i puta mai ‘He anga mo te arotake me te aromatai i roto i nga kura kaupapa
Maori Te Aho Matua’ (Te Tari Arotake Matauranga, 2008). Mohoa noa nei, koinei nga
aratohu e arahi nei i nga arotakenga KKM. Otira, ta Rawiri Wright mai ki a au, ndo maua
e korero ana, i runga tonu 1 te whakaritea o t€nei tukanga arotake nei kua pai haere ta Te
Riinanaga Nui me Te Tari Arotake mahi ngatahi i roto i nga tau; ara tonu nga raru ka

hua ake 1 ona wa, heoi, kua pai haere (Rawiri, uiui).

Ka Hikitia

Kua korerotia kétia te ahua o Ka Hikitia i te wahanga tuarua o te tuhinga nei. Heoi ano,
ka paku hoki atu ki a ia i t€nei wahanga nei ina hoki, koinei te rautaki matauranga Maori
a te Kawanatanga. | marama te puta mai o ta te Kawanatanga tirohanga Ki te angitu,
otira, ki ona whakaaro mo te panga mai o nga ahuatanga o te ao Maori Ki te angitu. Ina
ata tirohia nga tatohu angitu o Ka Hikitia, t¢ kitea nga tutohu ¢ hangai pu ana ki nga
piikenga o te tangata i te ao Maori. Ae, ka korerotia te tuakiri, te reo, otird, nga whainga
i puta i a Durie (2003), heoi and, ko te whakaaro, ma aua ahuatanga ra te tangata e eke
ai ki nga taumata angitu auraki. T€ korerotia te pai o te reo Maori, te ora ranei o te reo.
Te korerotia nga pukenga whaikorero, karanga, whakahaere hui marae, manaaki
tangata. T€ korerotia nga hua ka riro i nga whanau, i nga hapt, otira, i te iwi whanui. Ko
nga tiitohu a te Kawanatanga e hangai tonu ana ki €ra he rite tonu te korerotia 1 mua; ko

éra e hangai pii ana ki te ao auraki, ki te tirohanga a te Uru.

Nga panga ki te angitu

Ehara i te mea no te whai wahitanga o te KKM ki te ture ka riro noa i nga kura tetahi
wahanga o te tahua piitea a te Kawanatanga, ka haere tonu ai i tana haere, a, kaore he
panonitanga. Engari k¢ ia, ta ténei wahanga ¢ whakaatu nei, he utu tonu i puta; ina noa
atu nga haepapa hei pikau, nga tukanga hei whai, nga paearu hei whakatutuki ma te

KKM.

Ko nga ture whakahaere kura &ra, pénei i te tohutohu e mea ana me whakarite e téna
kura, me té€na kura t€tahi poari matua. Ko nga tikanga, ko nga tukanga poari kura e noho
tauaro ana ki nga tiahua whakahaere Maori. Na whai and, atu i te ngana ki te whakat i

tetahi tiahua, 1 etahi tukanga kaore i te tangata whenua i roto i te whanau, otira, i te

kaupapa, ka mate hoki te KKM ki te whakamoe i nga tikanga whakahaere Maori ki a te

Pakeha e tutuki ai i a ratou nga tohutohu a te ture, otira, e koke tonu ai te waka 0 KKM.

Whaia ra ko nga tiiahua e hangai ana ki nga whakaakoranga. Ko Te Marautanga te anga
e arahi ana, e tohutohu ana ko hea nga momo matauranga e tika ana kia whakaakona.
Ko Te Tohu Matauranga a-Motu, ko nga Whanaketanga a-Motu and hoki &ra kua
whakaritea hei whainga ma te motu whanui, me te aha, koinei nga tidhua e matua

arohia ana ka inehia ana te angitu.

Hei apitihanga ko te wahi ki te r€hitatia o nga kaiako, me Ona tini pikaunga. E kaha
rangona ana nga taimahatanga e pa ana ki nga KKM e rapu nei i nga kaiako kua whai
tohu, kua r€hitatia, ¢ matau ana ki te reo Maori, otira, ki nga marau rereké. Me uaua ka

Kitea noatia t&ra momo hunga ka whakatairangatia ana t&tahi tiiranga mabhi.

Ka mutu, hei aronga md nga KKM ko Te Tari Arotake me a ratou mahi. Ka kuhu atu
ana ratou ki nga KKM, ka tirohia te wahi ki te whakahaerehia o te kura e te poari, ki te
ahua o nga whakaakoranga, tae atu and hoki ki te whakatutukihia o nga paearu, o nga
whanaketanga, o nga tohu matauranga, a haere ake. NO reira, me matua tutuki 1 nga kura
era tuahua katoa kua korerohia ké&tia i1 runga ake nei. Ko Te Tari Arotake te mana
whakatau (mo te wahi ki te Tahuhu o te Matauranga, otira, ki te Kawanatanga) ména
ranei ¢ eke ana nga kura ki nga taumata e hiahiatia ana, me te aha, ka mate nga KKM ki

te aro pu ki nga tiahua kua whakatauria e te Kawanatanga hei whai ma te motu.

Na, ndo te whai wahitanga ki te ture, i whai wahi hoki te KKM ki t€tahi ptinaha
matauranga 1 takea mai i te Uru kua aua atu e whangai ana i nga akonga o te motu. Kua
toka k& ona whakapono, ona whainga, 6na matapono i nga kaupapa matauranga o te€nei
whenua. Ka mutu, kua waia k& nga tinana, nga puku o te marea, ki nga kai kua roa nei e

whangaihia ana 1 nga kura auraki a te Kawanatanga.

Ahakoa kua puta nga kaupapa i roto i nga tau e ngana ana ki te whakangawari i €tahi o
nga taimahatanga kua korerohia ketia, ka mate tonu te Maori ki te tohe atu ki te
Kawanatanga ia te wa kia aro mai. Ka mate tonu te Maori ki te whakamarama he aha i
whai take ai te€tahi kaupapa Maori i te korenga o te Kawanatanga e tino marama, e tino
hiahia ranei kia marama, i te rereké ranei o ta te Maori tirohanga ki te ao, téra i ta te

Kawanatanga.

Kei wareware tatou, i hua mai te KKM i ta te Maori tohe ki te Kawanatanga mo te ahua
o a ratou kura. I whakamanatia ngd KKM, otira, TAM e te ture i te kaha tohea o téra
take e te Maori. I hua mai Te Uepii-a-Motu hei kanohi arotake Maori i ta te KKM tohe
ki te ahua o t0 ratou arotakehia ¢ Te Tari Arotake i roto i nga tau. Ehara i te mea he mea
whakaputa, he mea whakaae ranei énei kaupapa e te Kawanatanga. He tohe te mahi i
roto i1 nga tau, ka mutu, ko te whakapae, he tohe tonu te karawhiu hei nga tau e ti mai

nei.

Na, kia hoki ano te aro ki ngd whainga matua, me nga aratohu whakahaere a te
Kawanatanga i tirohia i runga ake. Haunga and nga kaupapa huhua kua puta i roto i nga
tau, koira nga whainga e arahi nei 1 nga kaupapa matauranga o te motu. Koira hoki nga
whainga e whakaatu ana 1 nga ttiahua e tino whai take ana ki te Kawanatanga, e tohu
ana hoki i nga tiahua ka matua arohia e ratou ka tukuna ana nga rawa ki te ao

matauranga. Ta ratou, ta Te Tahuhu,

Any and all investments must deliver clear and measurable gains for
learners, and must contribute to the Government’s overall economic and
social goals. This means lower-value and lower-priority spending will be
stopped and funding transferred to greater priorities (Ministry of Education,
2012, p. 9).

Waihoki, katoa nga mahi a Te Tahuhu, a Te Mana Tohu Matauranga, a Te Pouherenga
Kaiako, a Te Tari Arotake e hangai pi ana ki te whakatutukihia o €ra whainga, o era

aratohu matauranga, me te aha, hereca marikatia ana nga KKM. Ta Te Marautanga;

Me whai te poari o te kura (me te awhina mai and a te tumuaki me nga
kaiako) ki te ata whakatinana i te marautanga kia hangai ai ki nga take nui
kua whakaatuhia i roto i nga Whainga Matauranga o te Motu (NEGs) me nga
Aratohu Whakahaere Mahi ma te Motu (NAGs) (Te Tahuhu o te
Matauranga, 2008, p.20).

Ko ta te kairangahau nei, e tika ana ko te whakarauorahia, ko te whakahokia o te reo me
nga tikanga Maori ki te puhikaioreore t€tahi o ngd whainga matauranga matua o t€nei
whenua. Ko te reo Maori t€tahi o nga reo tituru, nga reo matua o t€nei whenua, koia
hoki te putake o ngd KKM. Kua puta hoki i ngd whakatau a te Paepac Motuhake e
tamate tonu ana te reo Maori. Na whai and, me Kite te reo Maori i nga whainga
matauranga matua ka tika ména ko &ra e hangai ana ki te motu whanui, ména hoki he

kaupapa tino whai take tera ki te Kawanatanga.

Taka rawa mai ki te angitu, haunga and nga whainga matua kua tapaetia ¢ Te
Marautanga, e te rautaki angitu Maori o Ka Hikitia kia angitu a-Maori nei te Maori, kua
kiia kétia, katoa nga mahi a nga ringaringa me nga waewae o te Kawanatanga e ngana
ana ki te whakatutuki i ana whainga matua. Kua kitea ké&tia, ko te whakatutukihia o Te
Tohu Matauranga a-Motu, me nga whanaketanga a-motu nga tino aronga mo te angitu.
Ko ta Te Tari Arotake he arotake i te pai, i te korenga ranei o nga kura i whakatutuki i
nga tohutohu a te Kawanatanga, otira, i nga tohu matauranga. Ka mutu, ki te kore te
kura e eke ki ta Te Tari Arotake i kite ai, kua pokea ano ¢ Kaupapa Here, e Tukanga i
tua atu 1 €ra kua pikaungia kétia. Waihoki, kua taunga rawa te Maori ki nga momo
aromatawai nei, pénei i nga whakamatautau mo Te Tohu Matauranga a-Motu hei inenga
angitu, a, ko ta te kairangahau nei, kua warea kétia €ra atu e hangai ana ki to tatou ao

Maori.

Hei whakarapopoto

Kei pohéhé mai te kaipanui ta te kairangahau nei he tohe mo te tohe noa te take! E
whakaae marika ana ahau me arotake nga kura, me aromatai nga hua, ina hoki, ko te
whainga kia whai hua nga mokopuna katoa o te kaupapa. Ka mutu, ki te kore e ekea
tetahi, etahi taumata ranei, me matua whakatika. Heoi ano ra, e tika ai te arotakehia o
nga kura, me hangai tonu nga paearu. E hangai ai nga paearu, me aro Ki te kaupapa ake
o te KKM, ara, ki TAM. Kua roa nei ngd KKM e inehia ana e t€tahi rakau ine auraki; t&
whakaatahia ana te mana ahua ake o te KKM, t¢ arohia ana ona motuhaketanga. Me te
aha, mahue ana te korerotia o te whanuitanga o ona reka, te wharahitanga o ona angitu,

kua kaha ke te aro ki nga paearu whaiti nei kua whiua ki runga i a ia.

E kore e whai wahi te kairangahau nei i ténei kaupapa ki te ruku hohonu ki nga korero
mo t€na, me téna tari Kawanatanga me ana tini kaupapa. Heoi ano, ta ténei wahanga he
whakaatu 1 nga patanga o te ture, otira, o te Kawanatanga ki nga KKM e marama ai te
tangata, ehara 1 te mea 1 marino nga wai o Matauranga i te ekenga o nga kaihoe a te
Kawanatanga ki te waka o KKM. Ara tonu nga karawhiu a Tangaroa e whakahukahuka
ana 1 nga tai e koke nei te waka. Ko te whakapataritari nui ko te whakakotahi i nga taha
e rua kia kotahi ai te waihoe e manu tonu ai to te waka rere. Ko te patai ia, ‘Ka taea
ranei t€ra tiahua, me ngana and ranei a ngai KKM ki te hoe i to ratou ake waka, ka

whakar€rea ai te Kawanatanga me ona katoa?’

Upoko Tuaono: Tikanga Rangahau

Ka tii te rakau ra ki runga. Ka noho a Rata ki te taha o te iwi ra, ka tahuri te
iwi rd ki te whaikorero ki a Rata. Ka mea atu, “Nau hoki i poka-noa ki te tua
i te Wao-tapu-a-Tane! Hua noa ia koe me haere ake ki 6 tipuna, ma ratou e
whakaae mai? Md matau tonu hoki e tarai. ’(Reedy, 1993, p.35)

Ka tikina ake t&tahi korero tupuna hei wahi ake i ténei wahanga; he timonga kupu i
tango mai i 2 Mohi Ruatapu korero mo te tupuna rongonui, mo Rata. Hei ta te korero
nei, ka ngana a Rata ki te tarai i t€tahi waka mona e taea ai e ia te ngaki te mate o tona
papa. Heoi ano, i raru téra whainga i te korenga ona i aro ki nga tikanga o te tarai waka.
Nawai ra ka tahuri ia ki te whai i nga tikanga, me te aha, ka tutuki tana i whai ai, a, ka

taraia tona waka.

Kei puta te patai ‘He aha ia te hangaitanga o t€nei korero ki &nei mahi nei?’ Ta €nei
korero he whakatiipato 1 a tatou nga uri o ngai rangahau. Haunga ano nga whakawai o te
ao rangahau, hei whakatiipato €nei korero 1 a tatou ki nga patanga o te hiikore atu ki nga

tikanga Maori.

Hei ta Ahorangi Pou Temara (2011),

Ko te tikanga te kaitohu i te huarahi tika e pai ai te whakahaere a te Maori i a

ia and. Ki te kore he tikanga e kore e pai tana noho, ka mate tona mauri, te

mutunga atu ko tona toiora ka mate. Ki te kore he tikanga, ka titakarerewa te

kahui (p.10).
Ko a tatou tikanga 0 tatou kaiarahi. Ko ta te tikanga, he arahi i te Maori e tutuki ai ana
mahi i runga i te tika me te pono, e haneanea ai te haere, otira, ¢ paahuru ai te noho i
ténei ao o tatou. Waihoki, ko te whakaaro ia, ki te takahia te tikanga, ka raru téra noho.

Ki te takahia te tikanga, ka hapa, nawai ra, ko te utu te whai me te karawhiu; he wa ona,

ko te tangata k& te utu. NO reira, haunga and nga ture e whakahaere nei 1 te ao Pakeha,

haunga and ana apiha me ana koti e whakat ana i aua ture ra, ko ta te ao Maori ko ana

tikanga; ko te tikanga te ture, ko te tikanga te kaiwhaka, ta te tikanga ko te utu.

Ina whakaarohia te rangahau Maori he rite tonu te G mai o nga tikanga Maori. Kia
toaitia nga mabhi a te tikanga, ta Temara (2011) “Ko te tikanga te whakakikokikotanga o
te whakahaere a te Maori i a ia and, kia hangai ki ana i whakapono ai” (p. 10). Ko ta te
tikanga rangahau he whakakiko, he whakatinana, he arahi hoki i nga whakahaere a te
kairangahau i tana kaupapa. He mea karapoti te tikanga rangahau ki nga matapono, nga

whakaaro, nga wheako, me nga aria matauranga.

Ta Harding (1987), “A methodology is a theory and analysis of how research does and
should proceed” (p. 3). He mea hangai te tikanga rangahau ki te ahua o te kairangahau;
ki te ahua o tana whiu patai, 0 tana noho tahi me te hunga e rangahaua ana, o tana
wetewete 1 nga korero ka riro i a ia, otira, o tana whakatakoto i nga kitenga rangahau.
Katoa €nei tiahua ona e hangai ana ki tana tirohanga ki te ao, ‘...he mea pitake mai i
ona whakapono, ona waiaro, me Ona tatai hono ki nga ahuatanga katoa o te ao’

(Christensen, 2001, p.95).

Kei te ahua tonu o te kaupapa me te kairangahau te momo tikanga rangahau ka whaia.
NO reira, t€ kitea tetahi tikanga rangahau kotahi e hangai ana ki a ngai kairangahau
whanui, otira, ki nga momo kaupapa rangahau katoa. Na whai and kua kaha ake te
putaputa mai o nga mahere rangahau motuhake a téna, me t€na 1 roto i nga tau e hangai

pl ana ki a ratou ake kaupapa.

Noku e whiriwhiri whakaaro ana ki ténei kaupapa rangahau, otira, e kimi ana 1 tetahi
tikanga rangahau mona, i mohio tonu au me ata whakaaro au ki tana whakatinanatanga.
E rewa ai, otira, e tutuki ai ténei kaupapa, me tika, me pono, ka mutu, me Maori te
whakaritea o ona katoa. Ki te kore, ka raru hoki te kairangahau nei péra i te Rata ra; té

aro mai ai te whanau o TKKM o HWM, t& tutuki hoki ai nga mabhi.

Na, ko ta te roanga ake o ténei wahanga he whakatakoto i te tiapapa rangahau mo ténei
kaupapa. Ka tahi, ka tirohia ta te Maori haere i nga wai o Rangahau i roto i nga tau. Ka
rua, ka matapakina €tahi o nga korero kua puta i kairangahau Maori k& atu mo te
rangahau i nga kaupapa Maori. Ka toru, ka paku aro atu ki &tahi tikanga rangahau e
whakamabhi nei i nga momo iringa korero hei tahuhu rangahau, otira, ki nga panga mai
ki ténei kaupapa ake; ko te rangahau a-korero (Connelly & Clandinin, 1990 ; Clandinin,
2006, ko te Néhiyaw Kiskéyihtamowi (Kovach, 2010), ko te Whanaungatanga (Bishop,
1996), te Ngakau Maori (A. Durie, 2001) me te Purakau (Lee, 2005: 2008) éra. Ka
wha, ka huraina te tikanga rangahau kua whaia mo ténei kaupapa, ara, ko te mahere
Kahu-kura. Ka mutu, hei whakakapi ake i ténei wahanga ka paku tirohia nga tukanga

rangahau i whaia e marama ai te whakatinanahia o &nei mabhi.

Te rangahau i te iwi Maori i roto i nga tau

Kua roa nei te iwi Maori e rangahaua ana, heoi and, e hia k& nei nga kaupapa kaore i
tino arohia ai te ao Maori, kaore ranei te Maori i whai hua. (Bishop, 1996, 1997; Cram,
1997: 2006; Royal, 1992; G. H. Smith, 1992, 1997 ; L.T Smith, 1999, 2000 ). Hei ta L.T
Smith (1999), “Research is probably one of the dirtiest words in the indigenous world’s
vocabulary. When mentioned in many indigenous contexts it stirs up silence, it conjurs
up bad memories, it raises a smile that is knowing and distrustful” ( p.1). Ka mutu, ko ta
Lee (2008), “Alongside other colonising devices, research was used to define, destroy
and deter the valuing of Indigenous knowledge, people and their practices” (p.21).
Haunga an6 nga kaupapa e aro ana ki te iwi Maori, Ki te matauranga Maori ranei, i
whakairohia tonutia te huhua o te kaupapa e te ringa Pakeha, e te ringa taiwhenua; ko ta
te kairangahau i hiahia ai, ko ta te kairangahau i mahi ai. Ka mutu, ka riro mana, ma te
kairangahau, ma iwi k& atu ranei te Maori e korero, ¢ whakamarama, otira, e

whakapuaki ki te ao. Ta Tocker (2002),

According to Smith (1999b), they categorised this knowledge according to
their own worldview, took ownership of it and then returned it to the
colonised with a different meaning. By reshaping and recreating the
knowledge of the indigenous group the Europeans were ensuring the
maintenance of their own perceived superiority and dominance. (p. 6)

I noho te rangatiratanga o nga mabhi ki te kairangahau, me te aha, ka riro mana tonu nga
whakamaratanga md nga momo kaupapa Maori e whakatakoto hei kai ma Nuipuku. Na
whai ano te Maori ka matakana haere ki nga mahi rangahau. Ka mutu, e horokuki tonu
ana &tahi ki te kuhu ki nga kaupapa rangahau i €nei wa nei. No reira, ko taku e tapae nei,
e whakaae mai ali, otira, e tautoko mai ai te iwi ki t€tahi kaupapa rangahau, me tiaki, me

manaaki, ka mutu, me noho te mauri o nga mahi ki a ratou.

Ma wai nga mahi hei kawe?

Kua roa nei nga tautohetohe e paorooro haere ana i nga whare rangahau huri noa mo t6
te kairangahau tliranga i roto i nga mahi e whaia ana e ia. Kei tétahi kokonga, ko te
hunga ‘here kore’ ki te kaupapa (me Ona katoa) e tirohia ana. Kaore ratou e tino
“...mohio ki nga tikanga me nga whakanekenekehanga o taua kaupapa” (Mahuta, 2010,
p. 5). Kei téra atu kokonga, e hakehakea ana te aro, ko nga kairangahau no roto tonu i te
kaupapa; ahakoa whakapapa, ahakoa hoa, he aha atu ranei, e hono ana te kairangahau ki

te kaupapa.

Ko ta Brannick raua ko Coghlan (2007), ko t€tahi raru o te kairangahau no roto, kei
whakakikia tana ahua rangahau e ana here ki te kaupapa, me te aha, e kore e tino mana
nga kitenga. Hei ta raua, “...insiders are perceived to be prone to charges of being too
close, and thereby, not attaining the distance and objectivity deemed to be necessary for

valid research”(p. 60).

Ahakoa e marama ana ki te kairangahau nei aua awangawanga ra ko te whakawhirinaki

ke atu au ki ta Mahuta (2010) i mea ai “Me mohio te kairangahau ki nga ahuatanga, ki

nga tikanga o te kaupapa, o te ao ranei e noho nei te tangata e uiuitia ana” (p. 6). Ka
mutu, hei apitihanga atu ki 6 Mahuta whakaaro, ko taku e tapae nei, i tua atu i te mohio,
me marama hoki te kairangahau ki nga panga mai o aua ahuatanga ra, o aua tikanga ra,
otira, o taua ao ra ki te kaupapa me nga tukanga rangahau. Na reira, ¢ tautoko ana ahau i
te whakaaro me waiho ma te Maori and nga kaupapa rangahau i te Maori e kokiri, otira,

e whakahaere e tika ai te korerohia, te whakamaramahia otira, te manaakitia o ratou®’.

Kia tikina e au @ G.S Te Ruki korero hei whakati i ténei tirohanga, ina hoki, ki taku
titiro ka kapi 1 a ia nga ahuatanga o te kairangahau no roto, o te kairanghau nd6 waho and

hoki. Hei tana, ko te Maori;

Ka noho ia ki roto i tona whare, i tona tupuna whare, i te mahau ranei ki te
titiro atu ki te ao. Ko ia anake e mohio pi ana ki nga ahuatanga o roto i tona
whare, ara, te ao Maori taturu (G.S Te Ruki i roto i ta Te Ruki, 2010, p.20).

Heoi ano, ko te Piritoka, ko te rawaho ranei;

Ka noho ki waho titiro atu ana ki te whare Maori, ahakoa mau roa ana
tana titiro e kore rawa a ia e mohio, e marama ranei ki nga ahuatanga kei
roto 1 taua whare Maori ra. Na, ka puta i a ia ngad whakapae no tana kore
mohio me tana kore marama ki nga ahuatanga e kitea ake nei e ia, nd
reira kei te a0 whakapae a ia (G.S Te Ruki i roto i ta Te Ruki, 2010, p. 21-
22).

He momo hua ano ka puta i te hunga e here ana ki te kaupapa, ina hoki, ka hohonu ake
tana marama ki te ngako o nga korero ka riro i a ia. He wa ona ka hohonu ake, ka
whanui ake and hoki nga korero ka tukuna ki a ia téra i tangata ke atu i runga tonu i ana
hono ki te kaupapa, otira, ki te hunga e rangahaua ana; he mea titi ki te uaratanga e

karangangia nei ko te ‘whanaungatanga’. Ka taunakitia e Cram (2010) t€nei whakaaro

nona e whakamarama ana i €tahi kitenga i puta i t€tahi o ana ake kaupapa rangahau;

37 Kei poh&he mai e ki ake ana te kairangahau nei e kore e whakaaetia ta iwi k& atu i te Maori kuhu ki nga kaupapa rangahau Maori.
Heoi and taku e whakapono nei, me kokiri, me whakahaere ranei nga mahi e te Maori e U ai nga matapono o te ao Maori, otira, o te
rangahau Maori. Ka taea tonutia e te kairangahau nd iwi k& atu nga kaupapa rangahau Maori te kuhu, heoi and, me ata haere, me
tlipato, otird, me noho matua nga dhuatanga o te ao Maori. Ka mutu, e hia k& nei nga kairangahau, ehara i te Maori, e ngakaunui ana
ki nga kaupapa Maori, otira, e rangahau ana i aua kaupapa ra kia whai hua ai te iwi Maori. Na, ahakoa kua kore te kairangahau e
whai wa ki te ruku hohonu ki t€nei tohe, kua kaha haere ta te hunga ra aro ki nga tikanga me nga tukanga rangahau i nga kaupapa,
me kore noa e kitea tetahi kainga mo ratou, mo nga kairangahau tauiwi ki roto i nga kaupapa rangahau Maori ( hei tauira, Barnes,
2013; Duder, 2010; Jones, 2012).

What the participants were willing to share with a ‘researcher’ would depend
on who that person was; particularly how they were linked in and related to
the participants. Thus whanaungatanga (making genealogical links) was an
important part of an informed consent process for these people (p.11).

Na, he mea kawe te kaupapa rangahau nei i te poho tonu o te whare 0 KKM, ara, te
whare kua roa nei e tawharau ana i a matou ko taku whanau e noho ahi tere nei i te
taone. He mokopuna ahau na TKKM o0 HWM, otira, ko te nuinga o &ra i uiuitia, he hoa
kura, he kaiako, he papa, he whaea ranei ki a au. Ko nga wheako i whakapuakitia mai e
ratou, he wheako ano hoki oku. Ko te kura e arohia ana e ténei kaupapa taku papa tupu.
Waihoki, ko te marae e noho nei ia hei tirangawaewae. NO reira, marakerake ana te

kitea, he mard rawa aku here ki ténei kaupapa rangahau, ka mutu, e kore e motukia.

E mohio ana ahau i whakaaetia taku kokiri i te kaupapa nei i runga tonu i nga here
katahi nei ka korerotia. Otira, nd te wa 1 uiuitia ai nga piikorero 1 tino rongo au i nga hua
0 aua here; i tau te noho tahi, i ngawari noa te rere o nga korero, ka mutu, ko te
whakapae ia, ko €tahi o nga korero i puta e kore pea e tukuna ki te rawaho, kei mahue 1

a ratou te ngako, nga whakamaramatanga ranei.

Heoi, haunga and nga hua nei, ara tonu nga uvauatanga i rangona. He wa Ona, kaore 1
tino hohonu ta nga pukorero whakamarama 1 €tahi kaupapa i1 runga noa i 0 ratou na
mohio ehara &ra korero i te tauhou ki nga taringa o te kairangahau nei. N0 reira, ko taku,
1 runga i te whakapae e kore e péra rawa te kaha marama o €tahi o te hunga panui ki nga
momo kaupapa ka korerotia, he ngana i ona wa ki te ata tutungi i te ahi o Korero e
whitawhita mai ai te maramatanga; he ata mirimiri 1 nga piikorero te mahi ma te

karawhiu patai kia puta 1 a ratou te roanga ake o nga whakamarama.

Kia tikina ake i konei nga kupu a tétahi o nga akonga o mua o TKKM o HWM nona e
hoki mahara ana ki te wa i a ia; he rite tonu te taetae atu a nga kaimahi papaho o te wa

ki te kapo pikitia, ki te whakapaoho karere mo te KKM.

...la wa, ia wa haramai nga kamera pouaka whakaata ki te whakaahua i a
matou me te mea nei he ika matou kei roto i tétahi puna wai e tipu ake ana.
To matou tipu mai e pera ana. 1 nga wa katoa, kei reira tétahi kamera e
kapokapo ana, e puhipuhi ana i a matou (Kawariki).

Ahakoa he korero ngahau €nei kei te Kite tonu atu kua roa te KKM e ata tirohia ana, €
arotakehia ana e nga hunga né waho k¢ atu; n6 mai and téra taahua. Ka mutu, i ona wa,
he pai nga korero, i 6na wa kaore i péra. Heoi and, ta ténei kaupapa he whakaata i t&tahi
tirohanga k& atu, i tétahi tirohanga no roto tonu i te kaupapa; me ki ra, ka riro ké ma te

ika tana puna wai hei whakamarama Ki te kaitirotiro.

Haunga and nga hononga, nga here ranei kua kaha te korerotia, kei noho te tangata ka
kuhu kurT noa atu ki nga mahi rangahau. Kei whai noa te kairangahau i tana i pirangi ai,
ka whakargérea ai nga tikanga, nga hiahia me nga whainga o te hunga e rangahaua ana;
me whai take tonu nga mahi, ka mutu, me kawe e te tika, e te pono and hoki. Ehara hoki
1 te mea kaore 1 te tika nga awangawanga o te hunga kaore i te tautoko i nga mahi a nga
kairangahau nd roto. Kei te rangona a Awangawanga, a Maharahara, a Whakakoha.
Heoi ano, ka whakawhirinaki tonu atu te kairangahau nei ki a Brayboy raua ko Deyhle

(2000) kupu e mea ana,

13

. ‘insiders’ writing ethnographic accounts of their own group have issues
with which they must deal, but these issues do not mean they cannot conduct
good, rigorous research. Rather, they must address the issues in a manner
that shows integrity and an awareness of some of the complicated issues
facing them.” (p. 166)

Péna ka tika te whakaritea o nga mahi, ka mahara, ka marama hoki te kairangahau
(ahakoa no roto tonu i te kaupapa) ki ana here, otira ki tana tiiranga, tona tikanga ka 0
tonu nga whainga matua o te rangahau. Ki te péra, ka tutuki pai ta te kairangahau i

tiimanako ai, a, ka tau te waka ki tona tauranga, t€ totohu iho.

Te rangahau Maori

He arotake a-Maori nei i te angitu KKM te whainga matua i t€nei kaupapa. Ka mutu, ko
te tapactanga, e tutuki ai te whainga nei, me Maori to te kaupapa hanga, a-whakaaro nei,
a-aronga nei, a-mahi nei. NoO reira, hei wawahinga korero, ka tirohia nga korero kua
whakatakotoria kétia mo te rangahau i nga kaupapa Maori, hei reira kitea ai nga panga o
&ra whakaaro ki €nei mahi rangahau nei, hei reira hoki puta ai oku ake whakaaro hei

apitihanga.

Kaupapa Maori

E hia k& nei nga tangata kua noho ki te ata wananga i te ‘Kaupapa Maori’. Hei ta Nepe,
koia t€nei ko te “...conceptualisation of Maori knowledge...” (1991, p. 15). Ta Graham
Smith he tGahua a-whakaaro, a-mahi, a-karawhiu nei, ara, ko te “...philosophy and

practice of being Maori” (1992, p. 1). Waihoki, ko ta Ka‘ai (2004),

It is a philosophical doctrine incorporating the knowledge, skills, attitude
and values of Maori society that has emanated from a Maori metaphysical
base. It informs Maori about the way in which they best develop physically,
spiritually, emotionally, socially and intellectually as a people (p. 207)

Ko te kaupapa Maori nei e hangai ana ki ta te tangata wherawhera, ki tana wetewete, ki
tana whakamarama 1 nga timomo ahuatanga ka kitea, ka rangona, ka whakamatauria e
1a. Kei tona piitake ko te reo me nga tikanga Maori, ka mutu, e titia marikatia ana ki te

ao Maori.

Hei ta Graham Smith (1997), e ono nga matapono matua ka kitea i roto i nga timomo

kaupapa Maori katoa. Otira, katoa &nei matapono e titia ana ki te ao Maori.

1) Tino Rangatiratanga
2) Taonga tuku iho

3) Ako Maori

4) Kia piki ake i nga raruraru o te kainga
5) Whanau

6) Kaupapa (i rotoita L. T. Smith, 2000, p. 234)

Ta Cram (2010),

These elements showcase the systems or ecological foundations of Kaupapa
Maori; for example, that Kaupapa Maori is about recognising the strengths
and aspirations of Maori along with Maori rights to self-determination. The
role of the family is upheld while at the same time the negative pressures
that are being brought to bear on many whanau through socio-economic
disadvantage are acknowledged. Political, social, economic and cultural
wellness is a collective vision and commitment, achieved through living and
developing in a Maori way (p. 7).

Heoi ano, ehara i te mea hua noa ake ana nga matapono nei i te hirikapo, ka tuhia ai, ka
whakamatauria ai ranei. Heoi, he mea tihura k& i runga i te ahua o nga mahi i mahia e te
Maori tonu. Katoa nga matapono nei i puta i te ahua o te KKM; i tana aronga, i ana

whainga, i ana kawenga, otira, i tana kaupapa.

o He kaupapa i puea ake i te korenga 0 ngai Maori e tino whai hua i te
ptunaha matauranga auraki, otira, i te hiahia kia riro ma te Maori tonu hei
urungi i tona ake waka matauranga e ahu atu ai ia ki ona ake tauranga
angitu. [Tino Rangatiratanga]

e Ko te matauranga Maori, ko ngd mohioranga i waiho mai e nga tlipuna e
titia marikatia ana ki te kaupapa. [Taonga tuku iho]

e Ko nga matapono o te ‘ako’ hei arahi i nga whakaakoranga. [Ako Maori]

e Me marama tonu te kura ki nga tini ahuatanga i te kainga ka pa ki nga
akonga me 0 ratou whanau. [Kia piki ake i nga raruraru o te kainga]

e E manu ai to te waka rere me kotahi te waihoe; me mahi tahi te whanau
whanui o te kura, otira, me @ ki te kaupapa e whai hua ai. [Whanau]

e Ko te ‘kaupapa’ kei te puitake tonu. Haunga and nga taimahatanga, nga
whakawai, nga raruraru ranei o te wa, haunga and hoki nga tohe ka puta,
nga mahi ranei ka kawea e téna, me téna o te whanau, kotahi tonu te
kaupapa matua; ina hoki and ki te ‘kaupapa’ hei reira kitea ai te ara
whakamua. [Kaupapa]

Kia paku tirohia te matapono o te ‘tino rangatiratanga’. Koinei t€tahi o nga tino o

Kaupapa Maori (Bishop, 1996; L. T. Smith, 1999). Ko tana he tohe kia G ai, otira, kia

mana ai te ao Maori me Ona katoa; tona reo, ana tikanga, ona whakapono, otira, ana
momo matauranga katoa. Kua kitea k&tia te kino o te pehia whakararotia o &énei momo
ahuatanga e nga tirohanga a iwi k& atu i nga tau, me te aha, hei ta Lee, “Kaupapa Maori
accepts Maori philosophies, concepts and practices as valid and legitimate”(2005, p. 3).
Ka noho tangata whenua, ka mana ano hoki nga whakaaro, te reo me nga tikanga Maori
1 nga kaupapa Maori and nei ehara i te mea he aha. Na whai and a Bristowe ka tapae,
“To think and act in terms of Kaupapa Maori whilst experiencing colonisation is to

resist dominance’ (2009, p. 23).

Ta te kaupapa Maori he whakat i to te Maori tino rangatiratanga ki ana ake kaupapa kia
riro mana tonu te iwi Maori e kokiri, e arahi, e whakahaere i runga and i tana i pai ai,
otira, i whakapono ai. Ina aro a-Maori atu ki tetahi kaupapa, t€ tuku ai ona ahuatanga

Maori kia pehia whakararotia, ko te takahi atu te kaupapa i te ara o Tino Rangatiratanga.

Rangahau kaupapa Maori.

Mai i te mara o Kaupapa Maori ka tupu mai a Rangahau Kaupapa Maori, ka mutu, kua
kaha te wherawherahia me te wanangahia o ona katoa e ngai Kairangahau i roto i nga tau
(Bishop, 1996: 1997; Cram, 1997: 2006; Pihama, 2001; Pihama, Cram & Walker, 2002;

G.H. Smith, 1997; L. T. Smith, 1997: 1999). Mohoa noa nei, he rite tonu te péra.

Ta Linda Smith, ndna e matapaki ana i te ahua o te rangahau kaupapa Maori, ko te
rangahau ka whakahaerehia ngatahitia e te Maori, me te Maori, ma te Maori tonu
(1999). Otira, “Kaupapa Maori research is an attempt to “retrieve some space” (L. T.
Smith, 1999, p. 183) to plan, organise, conduct, analyse and give back culturally

responsive research primarily to, by, for and with Maori” (Lee, 2008, p.35).

Kua oti k& te whakamaramahia o nga momo raru a-rangahau nei kua pa ki te Maori i

roto i nga tau: i riro te mana whakahaere 1 iwi k& atu; i h&, i Pakeha ranei te

whakatakotoria o nga korero; i noho matua k& te kairangahau (engari and te hunga ka

rangahaua) me te aha, t€ kitea he tino hua o aua mahi.

Na, ta Bishop (1999) he matapaki i nga rerckétanga o te rangahau Maori téra i te

rangahau Pakeha.

Kaupapa Maori is challenging the dominance of traditional, individualistic
research, which primarily, at least in its present form, benefits the researcher
and their agenda. In contrast, Kaupapa Maori research is collectivistic, and is
orientated toward benefiting all the research participants and their
collectively determined agendas, defining and acknowledging Maori
aspirations for research, whilst developing and implementing Maori
theoretical and methodological preferences and practices for research (p. 2).

E piirangiaho ana te kitea atu he rereké rawa nga whakapono, nga whainga, me nga
tiahua mahi ka noho hei tiapapa md nga kaupapa rangahau Pakeha, téra i 0 te Maori;
na whai and te Maori i raru ai i nga aria rangahau Pakeha. NO reira, ko ta te aria
rangahau kaupapa Maori he para i tétahi anod ara e taea ai ¢ te Maori te kokiri nga

kaupapa rangahau i a ia ano e ai ki tana ake tirohanga ki te ao.

Ta Rangihau

Ki konei tikina mai ai t€nei o nga mahere a Rangihau e whakaata nei te ahua o te ao

Maori, he pai no tana whakaata 1 nga hono o nga kaupapa rangahau Maori ki a ia.

Pakehatanga Pakehatanga
I . Reo ]
Po mcs\ Mauri
Economy. Mana Turangawaewae
/ Aroha \
7 . Aroha aoritangs Aroha . —Wai
Whanaungatanga Ravri Maoritanga Tapu Wairua
\ Aroha /
Hui Kai Mara¢ —————————— Hakari
'l'angihmv_a/ i ‘ \Ans & crafts
I = Whenua
Pakehatanga Pakehatanga

(Ka‘ai & Higgins, 2004, p.16)

Hoahoa 2: Ta Rangihau - ‘Maoritanga’

Kei te putake o te mahere nei ko te Maoritanga, a, ¢ ponitakatia ana ia ¢ nga momo
matapono whai take i te ao Maori. Kei te ahua kua whakaraupapahia te mahere nei, e
marama ana te kitea o te ahua e honohono nei nga wahanga katoa o te ao Maori; ehara 1
te mea e noho motuhake ana t€tahi wahanga 1 tetahi, heoi and, he panga to t€na, me téna

wahanga ki &ra atu wahanga.

Ina hei atu te titiro ki nga pito, ki nga kokonga ranei o te hoahoa nei, hei reira kitea ai te
‘Pakehatanga’; kei ona tahataha k& ia e noho ana. Ma konei e noho matua ai te
‘Maoritanga’, ina hoki, ko ia te ito o te kaupapa Maori. Heoi ano, ma te whakauru tonu
atu i te Pakehatanga ki te mahere nei e marama ai t€ taeca te karo te whai wahitanga mai
a te Pakeha ki ténei ao e noho nei tatou. Hei ta Ka‘ai-Mahuta (2010), “It is also evident
within the model that the Maori world-view is not isolated from the reality of
interfacing with Pakeha society” (p. 18) . He wa ona e toro atu ai te ringa ki te ao
Pakeha me kore noa e puta he hua. Heoi ano, i te mutunga iho, ko te mea nui, ko te ao
Maori tonu te matua, ko te ao Maori tonu hei tiiapapa mo te tangata e kuhu ai ia ki nga

tini kaupapa o te wa.

Ka whakaaro ana ki te rangahau, e rua e rua &a momo whakaaro. Ahakoa he wa ona ka
tirohia, ka korerohia ranei ngd momo aria a iwi k& atu i1 te Maori, ko ta te rangahau
kaupapa Maori he to mai i nga matapono o te ao Maori hei arahi i nga kaupapa
rangahau. Tana, he whakahoki mai 1 te tino rangatiratanga o nga mahi ki te iwi Maori
tonu, otira, ki te hunga e arohia ana e te rangahau. Ko tana he whakawatea mai i te ara e
taca al e te Maori te whakarite kaupapa rangahau e ai ki tana i hiahia ai, otira, e
whakamana ana i te reo, nga tikanga, me te matauranga Maori, t€ tamia e nga whakaaro

me nga whakapono o iwi k€ atu.

Nga iringa korero

NG mua noa i te tacnga mai o te Pakeha ki Aotearoa he reo a-waha, he reo korero, he
reo auaha te reo Maori. Kaore i arikarika nga iringa korero o téna iwi, o t€na iwi. Ka
mutu, té taia nga korero Ki te pepa, engari ké ia mau ana i nga hirikapo, | nga
whatumanawa o péperekou ma, o whatua ma, whakaatahia ana ki nga pou whakairo,
noho ana ranei hei purakau, hei waiata, hei karakia, hei whakatauki, hei pepeha. Koia
énei ko nga momo pukapuka a te Maori, ina hoki, he pupuru, he whakaata, he whangai

hoki i te matauranga te mahi a €nei tii korero.

Story was one of the common ways of imparting knowledge. Particular
messages and proverbs were told in narrative form, or in waiata (song),
moteatea (poetry), pakiwaitara (folk tale, legend) and kauwhau (moralistic
tale). Some stories had to maintain strong criteria of accuracy, for example
whakapapa (genealogy) and associated raranga korero (stories of
genealogical figures and events)...Others were meant to be embellished to
maintain the interest that invoked the wairua (spirituality) and the mauri (life
force) of the story. The message was more important (Bishop, 1996, p. 25).

Katoa &nei momo korero i kaha whakapuakina ki nga uri whakaheke e rangiwhawha ai

te mohiotia, otira, e whangaia tonutia ai nga korero Ki nga whakareanga.

Haunga and te kaha whakamahia o nga iringa korero e nga iwi taketake hei whangai
matauranga, kua roa nei €nei tiahua e pehia whakararotia ana e te Pakeha. Hei ta Lee
(2008), nona e korero ana md nga purakau a te Maori, “Parakau were disregarded as
legitimated knowledge, and promoted by many non-Maori researchers and writers as
mythical tales” (p.95). Ka mutu, he tere te iwi Maori ki te kapo mai 1 nga kupu pénei 1 te
‘myth’ me te ‘legend’ (me ana whakamaramatanga Pakeha) hei upoko (Ka‘ai-Mahuta,
2010; Lee, 2008; Walker, 1992). Nawai ra ka pahemo haere ta te Maori whakamahi i

nga momo korero pénei na hei waka kawe matauranga ki te marea.

Rangahau a-korero

Ko te rangahau a-korero tetahi tikanga rangahau kua kaha haere te whaia i roto i nga
tau. Ta Connelly raua ko Clandinin, hei ptutake mo te tikanga rangahau nei ko te

“...study of experience as story” (i roto i ta Clandinin, 2006, p. 45). Otira, ta raua ano,

The main claim for the use of narrative in educational research is that
humans are storytelling organisms who, individually and socially, lead
storied lives. The study of narrative, therefore is the study of the ways
humans experience the world (1990, p. 2).

Ko Wheako hei ptitake mo ténei tiahua rangahau. Ka mutu, haunga and te kaupapa, ka
riro mana tonu, ma Wheako nga mahi hei arahi. Kei te ahua o te rangahau a-korero, ka
tukuna atu te rakau korero ki te ptikorero. Mana ana haereere i te ao hei whakamarama.
Ka riro mana hei whiriwhiri ko ehea nga wheako, nga kaupapa, nga ahuatanga e whai
take ana ki a ia, otira, ka whai wahi atu ki ana korero. Heoi ano ta te kairangahau, he
rongo i te wairua o nga korero, a-taringa, a-kanohi nei, ka tahuri ai ki te ata rapu i tona
tino ngako, otira, i ana panga ki te kaupapa ¢ whaia ana e ia. Ko te painga o ténei
tikanga rangahau, ka noho te mana i roto i nga mahi ki a ratou e arohia ana, otira, ka

rangona, ka mana and hoki 0 ratou reo, me 0 ratou ake whakaaro ki t€tahi kaupapa.

Téra tonu tétahi kahui kairangahau iwi taketake ka whakawhirinaki atu ki t€nei momo
tikanga rangahau i runga i te hiahia kia mana nga momo iringa korero a 0 ratou ake iwi,

kia rangona and hoki 6 ratou na reo.

Na, kua tahuri &tahi kairangahau iwi taketake ki te whakarite tikanga rangahau e hangai
nei ki te whakamahia o nga momo iringa korero, heoi, e titia tonutia ana ki o ratou ake
ao, ki a ratou ake tikanga, ki a ratou kaupapa ake. | arohia €tahi o aua kaupapa ra no te

kairangahu nei e kimi ana i te huarahi tika mo &nei mabhi.

Néhiyaw Kiskéyihtamowin.
Ko Margaret Kovach tétahi kairangahau i ngana ki te kapo ake i nga iringa korero a tona
iwi Néhiyaw, no Amerika. I whakaritea mai e ia tétahi anga rangahau mo ana ake mabhi.
Ka noho ko ta tona iwi ake tirohanga ki te ao ki waenganui, ki te piitake o tana anga
rangahau, katahi ko nga mahi a te kairangahau kei waho atu i1 a ia (2010). Hei tana,

kaore tonu 1 tino rerek€ nga matapono i tapaetia e ia, te€ra i iwi taketake ke atu;

a) Holistic epistemology

b) Story

c) Purpose

d) The experiental

e) Tribal ethics

f) Tribal ways of gaining knowledge

g) Overall consideration of the colonial relationship (p. 44)

Ta Kovach i kite ai, ahakoa ¢ kitea ana nga momo matapono tuakiri o te rangahau i roto
I tana anga rangahau, ko nga tikanga, ko nga tirohanga, ko nga whakaaro ake 0 tona ake
iwi e whakamatuahia ana. Tana, “The epistemic centre of this approach is Néhiyaw
Kiskéyihtamowin (Plains Cree knowledges), with research choices made so as to be
congruent with this knowledge base...l see Néhiyaw knowledges as a nest that holds
within it properties full of possibility for approaching research” (p. 45). Ko te U ki nga
tikanga me nga matauranga a tona ake iwi te whainga matua, me te aha, he mea

whakarite, he mea kowhiri nga tukanga rangahau i runga i aua ahuatanga ra.

Whakawhanaungatanga.

Hoki mai ana ki te kainga, ko Russel Bishop (1996) tétahi ¢ mohiotia whanuitia ana mo
tana aro atu ki te mahi tahi a te kairangahau me nga pukorero. Hei tana, ko tétahi o nga

raru he rite tonu te puta mai i nga mahi rangahau ko te wahi ki te mana o te kairangahau.

I te nuinga o te wa, ka kapohia e te kairangahau nga korero, katahi ka riro mana hei
whakapuaki i ana kitenga. Ka noho matamua a te kairangahau ake kupu i te mea mana

ke hei whakaauaha i nga korero .

Heoi ang, ta Bishop, kaore he take o te whakapuaki noa i nga korero a nga pukorero, ka
mutu i ko. Ki te péra, kua kore e paku arohia, e paku whakamahia ranei nga hononga i
waenga i nga kaikorero me te kairangahau. Kei te ahua tonu o te rangahau Maori, t€ taca
te karo nga hono, nga here ranei ki te hunga e rangahaua ana, otira, ki te kaupapa. N6

reira, me whakamana énei hono ka tika.

Simply telling our stories as subjective voices is not adequate...because it
ignores the impact that the stories of the other research participants have on
our stories...We need to acknowledge our participatory connectedness with
the other research participants...”(Bishop, 1996, p. 23).

Tana, ta Bishop, ma te aro ki nga matapono o te whanaungatanga me te whakapapa e
tutuki ai tana e tapae nei. Hei tana, ma reira e Maori ai te wairua o nga mahi, otira, e

tino kitea ai te ahua o nga ‘hono’ e korerohia nei i runga.

Whakawhanaungatanga is a rediscovery of identity and familiness and of
one’s place in the world. Whakapapa is fundamental to a Maori world-view,
for without whakapapa there is no living link to the past or to the future and
we are left to stand and fall where we are” (p. 63)

NO reira, ehara i te mea ko ta te kairangahau he tiki, he kapo noa ranei i nga korero, ka
tahuri ai ki te whakahangai ki tana kaupapa. Heoi, kei te ahua o te
whakawhanaungatanga me te whakapapa, he kairaranga te kairangahau; he kairaranga i
a ratou kupu ko nga pikorero e hua mai ai teétahi korero ngatahi e whakaata ana i nga
hono i waenga i a ratou, otird, i 0 ratou panga ki te kaupapa rangahau. Ko ta Bishop
(1996) whakamahuki i ténei momo mabhi ko te ““...mutual telling and retelling of stories
by people who are living those stories” (p.26), me te aha, ko te hua ka puta, ko te

‘korero rangahau ngatahi’.



179

Mohoa noa nei, kua whakawhirinaki atu te ohu rangahau o Te Wahanga®® ki te
whakawhanaungatanga hei tikanga rangahau (Hutchings, Barnes, Taupo, Bright,
Pihama & Lee, 2012; Bright, Barnes & Hutchings, 2013). Ta te hunga nei, ma te tiki atu
I te whanaungatanga hei tahuhu rangahau e whai take ai, otira, ¢ whai mana ai nga reo,
nga whakaaro, otira, nga timanako o nga whanau Maori ka uiuitia e ratou. Ko te
whakaaro ia, ma ténei ti tikanga rangahau hei whakamauru i nga momo whakataké he
rite tonu te hua ake mo te korenga o te tini o te rangahau matauranga e tino aro ki nga

whanau ake e titia ana ki tetahi kaupapa.

Ngakau Maori.

Ko Arohia Durie (2001) tétahi and kairangahau Maori ka whai atu i te ara o te rangahau
a-korero i runga tonu i te whainga kia Maori te wairua o ana mahi. Ko te anga rangahau
Ngakau Mdori téra i whakaritea e ia hei tahuhu rangahau, me te aha, hei tana, “Ngakau
Maori research builds upon Maori centred research but implies a greater alignment with
the qualities of the researcher and the focus of the research” (p. 169). Ko te whakaaro ia,
haunga and te whakahaerehia o nga mahi, péna he Maori and t0 te kairangahau wairua
me ona whakaaro, péna ano hoki he Maori nga whainga o te rangahau, ka tau te noho
tahi a te kairangahau ki te hapori e rangahaua ana. Waihoki, i tua atu i nga matapono he
rite tonu te korerotia i ngd matapakinga rangahau kaupapa Maori pénei 1 te
whakaaetanga, te noho muna o nga korero, te tika me te pono, me te manaaki i te hapori
rangahau, he momo tikanga and ta Ngakau Maori’ hei arahi, hei tiaki i nga mahi

rangahau. Ko nga momo ahuatanga ka korerohia e Durie;

e ko te mana o te tangata, o tetahi ropi ranei
e Ko te tiaki i te oranga o te tangata, me tana whanau

e ko te whai hua o nga mahi — me kimi huarahi e whai hua ai te hunga e
rangahaua ana ratou ko te tira rangahau.

% Ko Te Wahanga te rangai Maori o Rangahau Matauranga o Aotearoa, ard, o te New Zealand Council for Educational Research.

e Me mabhi ngatahi, me aro ki nga tirohanga takitahi, takitini ano hoki.
¢ Ko te whakautehia o te hunga e rangahaua ana
¢ Ko nga whakairoiro hinengaro

e Ko te marama o te kairangahau ki nga patanga o te rangahau. (2001, p.
184)%

Na, ka eke ki te wa ¢ whakapuakina ai e Durie (2001) nga korero i kohia ¢ ia, pénei i
nga whakahau a Bishop (1996), ko tana he raranga kupu. E wha nga kaupapa matua (ki
tana i kite ai) i tohuratia e ia nona i wetewete i nga korero i mau i a ia. I whakakotahitia

e ia nga korero a téna, me t€na, ¢ hangai ana ki ia kaupapa hei kinaki i ana kupu arotake.

Pirakau.

Ta Lee (2008) he tiki atu 1 te puirakau me ona karawarawa katoa, ka mirimirihia ai kia
noho atu hei tikanga rangahau mo ana mahi rangahau tohu kairangi. E ai ki a ia, ko ta te
purakau he whakaata i t€tahi tirohanga Maori ki te rangahau a-korero, ina hoki, he
“...culturally responsive narrative approach to Kaupapa Maori research” (p.95). Otira,
ko tana, ko ta te piirakau he para i te€tahi and ara rangahau e mana ai te purakau, otira,
nga momo iringa korero Maori me ona katoa hei pataka matauranga. Hei ta Lee (2008),
ma te whakamabhi i te ptrakau e noho mai ai te matauranga Maori ki te pitake o nga

mahi rangahau.

A purakau approach encourages Maori researchers to research in ways that
not only takes into account cultural notions but also enables us to express our
stories to convey our messages, embody our experiences and keeps our
cultural notions in tact (Lee, 2005, p.8).

Hei aronga mo a Lee (2008) rangahau kairangi ko te ako, otira, ko ta te kaiako Maori
matapaki i taua matapono ra. [ kapohia ake e ia nga purakau a t€tahi kahui kaiako Maori
(he mea whakatinana e 6 ratou wheako i te a0 matauranga) me kore noa e rangona te

whakatinanatanga o t€nei mea o te ako. Ko ta Lee i tapae ai, me uaua ka kitea, ka

% He mea urutau nga korero nei; tirohia te t&pdi 6.2 i ta Durie tuhinga kairangi md te roanga ake o nga whakamahuki (2001, p. 184).

rangona ranei nga wheako o ngai kaiako Maori 1 nga korero kua whakatakotoria kétia
mo te ako. Ko te huatau ia, ma te whakatakoto i nga piirakau kaiako e rangona ai te reo

ake o te kaiako, a, e noho matua ai a ratou kupu ake.

NG Lee (2008) e kapo ake ana i nga korero a nga kaiako i uiuitia e ia, he torutoru noa
iho ana patai. Heoi and tana he tuku i nga korero kia rere, 8, md muri ake tahuri ai ki te
tohura i1 nga matapono o Ako i puta. I pénei tana whakarite i tana kaupapa kia riro ma
nga whakaaro ake o nga kaiako a ratou korero e arahi, t&€ whakakikia e nga patai ake a te
kairangahau. Ta Lee, he kohuki i nga korero i puta, ka waihangahia ai he pirakau
motuhake mo ia kaikorero. E rima nga piirakau i whakaritea e Lee (2008), a, ka noho ko

aua purakau ra hei whakataki i t€na, me téna wahanga o te tuhinga.

| aro tonu a Lee (2008) ki nga momo awangawanga i hua ake i te ahua o tana tikanga
rangahau, ina hoki, ka riro i a ia te mana hei waihanga i te ptrakau mo ia kaikorero.
Otira, koinei tétahi o 0 Bishop (1996) awangawanga nona e whakawhanake ana i te
anga whanaungatanga, ara, mo te mana o te kairangahau i roto i nga mahi tera i to te

kaikorero.

Heoi, ta Lee (2008), ka taca tonutia te tiaki te mana o te kaikorero. Hei taunaki i tana i

tapae ai, ka hoki komuri a ia ki te korero 1 te ahua o te ptirakau 1 nga wa o uki;

While the piirakau were traditionally narratives that belonged to the wider
group, each narrator had a great deal of poetic licence; they were expected to
bring their own artistic talent to the process of piirakau. Maori understood
that re-presentation of a pirakau was not a process of duplication, but
interpretation. Each person had their own mana (authority, control) to
determine the piirakau as he or she interprets it while still being responsible
to the group for the transfer of knowledge. Whereas the narrator determined
the portrayal of the piirakau, the elders moderated issues of authenticity,
accountability and accuracy during public renditions of the puirakau. There
was a clear responsibility on the narrator to get the story ‘right’, otherwise
they would be corrected (sometimes in a public arena) (p.87).

Ko ta te kaituku i te piirakau he whakapuaki 1 nga korero 1 tukuna ki a ia e marama ai ki
te hunga whakarongo, kei mahue i a ratou te ngako o nga korero. Ka whai panga hoki
€tahi purakau ki nga horopaki huhua, me te aha, kei te ahua o téna, me t€na horopaki
tona whakatinanatanga. Haunga and téra, ara tonu nga whakatiipatotanga mai a te
purakau ki te kaituku, ki te kaiwhakapuaki. Ki te aro te tangata ki aua tikanga, ki aua

whakatiipato ra ka kore nga amaimai e whai kiko.

Ta Lee (2008), i marama pai te hunga i uiuia e ia, ka tikina e ia a ratou korero, ka
whakaauahatia ai hei ptrakau e tau ai te noho i roto i ana tuhinga. Heoi and, i marama
and hoki ratou, ka tukuna atu nga purakau hei panuitanga, hei whakaaetanga hoki ma

ratou; hei reira raua atu ai nga purakau ki te tuhinga hei panuitanga ma te marea.

NGo reira, me aro tonu te kairangahau ki nga whakatiipato a te piirakau. Me ata whakaaro
ia ki tana whakamahi i nga korero ka riro i a ia, otira, ki tana waihanga i nga pirakau,
kei hé te whakaatahia o nga korero, kei patua hoki ia e te ngarara o Ngaringaria. Ki te
péra, kua kore pea te iwi e paku aro atu, e paku whakapono ranei Ki a ia, otira, ki ana

mabhi.

Te whatu tikanga rangahau

Ka tikina ake e te kairangahau nei nga momo iringa korero hei hoa haere mo Kaupapa
Maori i énei mahi nei. Waihoki, ka noho ko nga tauira tikanga rangahau katahi nei ka
whakamaramahia i runga hei arahi i te whakatinanahia o ténei kaupapa. Ko te kapo ake i
nga korero a téna, me téna e titia ana ki te TKKM o HWM te mahi, ka mutu, ko te

tihura 1 nga matapono angitu o roto te whainga.

Kua roa nei TKKM o0 HWM (me 6na toronga katoa) e arotakehia ana e te ti, e te ta

ahakoa Kawanatanga, ngai Maori, ngai Pakeha, ngai, papaho, ngai matauranga, a wai

atu ranei. Heoi and ko ta te kairangahau e whai nei kia riro ma te whanau tonu o TKKM

0 HWM nga korero md te kura hei waha.

Hei ta Christensen (2001), “...ko teétahi wahanga nui o te rangahau kaupapa Maori ko te
aromatai, ko te totohe, ko te whawhai, ko te whai kia wewete ai nga here”(p. 98). Ko
nga here e korerohia nei e ia ko nga here ki te ao Pakeha, otira, ki ana mabhi, ki ana
whakaaro, ki ana waiaro, ki ana whakapono. Ka korerohia ana te angitu, rangitaro ana
te raro kua korohikohikotia te Maori e nga ahuatanga i takea mai i te Uru, otira, i te
tirohanga Pakeha ki te ao. Waihoki, mo te amine atu ki a te Pakeha, ki a te
Kawanatanga, ki a wai atu ranei i tohutohu mai ai, i whai ai ranei, he wa ona ko tatou te
Maori kei runga. E hia k& nei tatou kua whakawhirinaki atu ki te ao Pakeha, a, kua
warea, kua whakarérea, kua hiikore ranei Ki nga ahuatanga me nga uaratanga o te ao

Maori; ko ta &tahi, kei te ao Pakeha k& te oranga mo tatou.

He wairua ano to nga iringa korero. Ta ratou he whakaumu, he whakahau, he

whakatenatena ano hoki 1 te ahi o whakaaro;

There is a transformative power in both the hearing and telling of people’s
stories. Standing in the presence of others lived experiences, the reader is
allowed access to the writer’s world and, inevitably, to his or her own...it is
essential to create spaces where people can share their stories and, in the
process of telling and hearing, be transformed (Garrod, Ward, Robinson &
Kilkenny, 1999, xvii ).

Waihoki ta Attwood raua ko Magowan, “Narrative...is the most fundamental mnemonic
act: we mainly remember the past by telling stories. But to remember the past is also to
reform the present or to change the future” (2001, xii). Ka hoki komuri ana a Mahara,
ka toia mai @ Wheako. Ka rangona a Wheako, ka toko ake ko Whakaaro. Na Whakaaro
ka puta ko Pakirehua. To muri mai ko Tohe, otira, ko Urupare te whai. Na raua ko
Marama. No te whanautanga mai o Marama, ka arumia a Whakaumu. Ka tae atu ana ki

Whakaumu ko te ahu atu 1 ko ki te tauranga o Tino Rangatiratanga.

Ko taku e whakapono nei ma te tutungi i nga mahara o te hunga kua roa nei e
tauwhirotia ana e nga ringa napinapi o TKKM o0 HWM e hoki komuri ai te titiro ki te
ahua o ta ratou noho, 0 6 ratou wheako. Ko te whainga kia tdia mai aua wheako ra ki te
mata o te arero e rangona ai 0 ratou whakaaro, otira, ¢ noho matua ai o ratou ake reo. Ko
te huatau ia, ina ata whakaarohia te ahua o nga hua i puta i ta ratou tupu mai i roto i te
KKM ka hua ake nga momo patai mo te ahua e whakamaramabhia ai te angitu i &nei ra.
Waihoki, i te ahua o aua patai ra ka timata t€na, me téna ki te tohe ki tana i whakapono
al, ki tana i rongo ai. Aini pea ma te tohe ¢ marama haere ai te tangata ki nga take i péra
ai Oona whakaaro, otira, 0 tangata ké atu whakaaro ki te angitu. Na, ma taua
maramatanga tonu, ma te marama ki te ahua o ta te Uru, o ta te tokomaha tirohanga ki te
angitu (me ana panga mai ki te ao Maori), t€ra i ta te Maori, hei para i te huarahi e
whakaumu ai tatou i a tatou and. Me anga whakamuri tatou e hinatore mai ai te marama
ki runga i te huarahi o Anga Whakamua. Ka taca pea te ki ma Wheako a Whakaumu e
td mai 1 te pae kokei ki te pae tata. Otira, ki te tutuki 1 a tatou téra whainga, ki te ekea e
tatou te pae 0 Whakaumu, ka marama haere te kitea o Tino Rangatiratanga e mahuta ake

ana i te huapae.

Na, ehara i te mea he korero okawa rawa €ra i puta i nga pukorero, engari ke ia, he
whakawhitiwhiti korero noa te mahi i te nuinga o te wa. Heoi and, ta Ranginui Walker,

he huhua nga momo whakatinanatanga o ténei mea te korero;

Korero has many meanings and there are also different types of korero used
on certain occasions. To korero nga tahi is to talk, converse, discuss a
kaupapa with one another. Korero also has a kaupapa, a purpose, and the
purpose of the korero could be on any subject.” (2001, p. 38).

Me te aha, ahakoa te momo, he mana t6 téna, to téna. Ka tikina ake nga kupu a A. Durie
(2001), e mea ana;
The korero gathered here is not as formal as oratory, it does not have the

structure of oratory or the protocol of marae to guide it, but the narratives
nonetheless are as factual as the participants see it, and in their own style tell

of the drama of school lives. Nor are the narratives storytelling, yet the
participants are telling their stories, sharing information that will be joined
with others to create a picture for those who were not there and who do not
know what it was like to be Maori at school (p. 190).

Ahakoa te rangiwhawha, te r&td ranei o te titiro, te rahi, te iti ranei o nga kupu, te
ngangahau, te ngawari ranei o te whakapuakanga, ko ta nga kaikorero he whakamarama
1 0 ratou na ao, i O ratou na wheako. NO reira, t€ taea e t€tahi, atu 1 te tangata nona tonu

aua whéako ra, éra tiahua te whakamarama.

Na, ko ta te kairangahau nei he kapo ake i nga wheako o téna, me téna i uiuitia ka
tuituia ai, ka whatuhia ai Kia tino rongo ai te kaipanui i te wairua o t¢ KKM, otira, o
TKKM o HWM. Waihoki, ko taku ¢ tapae nei ka marama kehokeho te kitea o &tahi o

nga tino hua o te KKM, otira, o TKKM o HWM ina tirohia nga korero i puta.

Ka waiho iho i konei nga kupu a Katerina Te Heikoko Mataira e whakaata mai ana i nga
hirahiratanga o nga wheako o nga mokopuna KKM. Hei kupu taunaki &nei i ta te
kairangahau nei e tapae nei i enei mahi; ko nga wharahitanga o Angitu KKM kei nga

paenga o Wheako e pukana mai ana. Heoi and ta tatou he aro atu!

Ko nga moemoea i roto i a au, he moemoea k& mo te ahua o nga tamariki
kua tae ki te pae o te pakeke né ra. Ko te ahua k& o te tangata ka puta i tona
kura te tino tohu o te pai, o te kino, o te he ranei o taua kura. Kaore au mo te
titiro ki te kura, ka titiro k& au ki nga tamariki, ka pakeke mai i roto i taua
kura, ka puta hei rangatira i roto i tona iwi. Kei roto tonu i Te Aho Matua te
ki, ‘Kia puta hei raukura mo tona iwi’ (Morgan, 2010).

Nga mata tini o Kaupapa Maori

Kua oti k& taku tiki mai i ta Rangihau mahere mé te ao Maori (Ka‘ai & Higgins, 2004),
otira, kua whakamaramatia ana hononga ki te rangahau 1 nga kaupapa Maori. I tua atu,
kua tirohia te rangahau a-korero me &tahi atu mahere e aro atu ana ki ngd momo iringa

korero a tena iwi, a t€na iwi.

Heoi, kei wareware tatou, he aria matatini te Kaupapa Maori. Hei ta Pihama
(2001),“Kaupapa Maori theory is evolving, multiple and organic”(p.113). Ina rereke te
kaupapa, ka rereké ano tona whakatinanatanga e pai ai te whakaatahia o te wairua o nga

mabhi e whaia ana.

(2010, p. 10)

Hoahoa 3: Ta Ka‘ai-Mahuta — ‘Tienga’

Ko ta Ka‘ai-Mahuta (2010) mahere Tienga tétahi i hua i ta Rangihau ake mahere. He
mea whakarite te mahere nei hei tiapapa mo ana mahi rangahau kairangi e aro nei ki
nga waiata me nga haka a te Maori. Otira, i runga nga hono ki a Tane Rore raua ko Hine
Réhia i tikina atu e Ka‘ai-Mahuta te tienga nei, me te rarangahia ona hei whakatinana i
tana tikanga rangahau. I rarangahia katoatia nga matapono e titia ana ki ta Ka‘ai-Mahuta

rangahau, me te aha, ko te Tienga te putanga; ko ia hei whariki mo ana mabhi.

Moteatea ' Parakau

Tongl ' Walata Pepeha

(2010, p. 11)

Hoahoa 4: Ta Mahuta anga rangahau mo Waikato

Kei runga ake nei ta Mahuta (2010) i whakarite ai i tana kaupapa rangahau kairangi,
otira, ko te tuakiri 0 Waikato téra e matua whakaatahia ana. Ko Taupiri maunga kei
waenganui tonu, ara, koia te tapatoru matua. Kei ana pito e toru ko nga wahanga matua
o te tuakiri o Waikato i ata tirohia e Mahuta, ara, ko te ‘Kingitanga’, te ‘Raupatu’ me te
‘Tupuna Awa’. Ko nga kupu o roto hei tohu i nga momo ahuatanga, i nga momo
matauranga ka tikina atu e te Maori hei whakaata i ona hitori. Otira, ka riro ko te niho
taniwha hei wawahi i nga wahanga rereké o te mahere nei, ina hoki ta Mahuta, “Kia
hangai téneki anga rangahau ki a Waikato, ko tona ahua i kapo mai i té€ra o nga ahua

whakairo no roto o Waikato, ara, ko nga niho taniwha” (p. 11).

He mahere motuhake

Ko ta te kairangahau nei i whai ai ko te whakarite i t€tahi mahere motuhake e whakaata
ana i t0 t€nei rangahau ahua ake. Ka mutu, ko te whakatau, me whakaata te mahere

rangahau, haunga and tona whakatinanatanga, i nga matapono nei;

e Me whakamatua te ao Maori.

e Me hangai ki te KKM, otira, me arahi ¢ TAM.

e Me whakaata i te wairua 0 TKKM o0 HWM.

e Me tika te manaakitia o te whanau 0 TKKM o HWM.

e Me hou mataaho te kitea o nga kupu ake a te whanau.

Hei timatanga, i hoki and nga whakaaro ki te ahua o ta te Maori tirohanga ki te ako. Ki
te whakaaro ia, ko te kopu o te whaea te kura tuatahi o te tamaiti, otira, haere tonu ake
nei te ako kia pau ra ano te tangata ki te mate (Ka‘ai & Higgins, 2004; Mead, 2003). N6
reira, ki te aro mai ki ténei kaupapa nei, ko te whakaaro, ahakoa ka eke te wa Kia puta te
akonga i te kura, he nui tonu nga akoranga hei whai mana i te ao whanui. Ka kawea atu

nga akoranga o te kura, heoi, ka kapohia tonutia &tahi and ka haercere ana ia i ana haere.

Noku e whakaaroaro ana, he rite tonu te rere o aku whakaaro ki nga kupu o te waiata kei
te timatanga tonu o ténei tuhinga. Ko t€tahi wahanga ona e tapae ana ko ta te KKM,
otira, ko ta TAM e whai nei ‘Kia tipu ake he momo tétékura, kua kakahu ki TAM’. Ka

puta te pakirehua, ‘He p€hea ranei te ahua o te momo kakahu e korerohia nei?’

Ka hoki aku mahara ki taku takahi i te ara 0 KKM, ki te ahua o téra ao, ki nga momo
akoranga, otira, ki nga taonga i waimaria ai matou. Kakahutia katoatia ai matou ki tétahi
kahu whakamahana, whakanikoniko, whakauwhi hoki i te tinana, otira i te wairua. Hei
kaupapa mo te kahu nei ko TAM me 6na matapono katoa; ahakoa ki hea matou haere ai,
he aha ranei nga kaupapa o te wa, ko TAM tonu téra hei kaiarahi. Na reira i tikina mai
ai te kakahu, otira, te whatuhia ona hei whakatinana i t€énei mahere rangahau, he hangai

nona ki te ahua o ta te Maori tirohanga ki te matauranga, otira, ki te ako.

Nawai ra ka whakaarohia nga whakanikoniko i te kahu nei, ka tahuri te aro ki nga
raukura ka rapaina atu ki tona kaupapa. Ko te huatau ia, ko nga ‘raukura’ nei hei tohu i

nga momo akoranga, i ngda momo piikenga, i nga momo hua me ki ka puta ki nga

akonga, 1 nga akonga and hoki. Pénei me te ahua o te ako, haere ngatahi ai te kahu nei
me te tangata i ana haercere katoa; ka puta atu ana i te kura, ka kohia tonutia &tahi ano

‘kura’, ara, etahi and matauranga, ka apitihia ai ki tana kahu.

Na, ko te mahere Kahu-kura te whakatinanatanga o nga whakaaro kua korerohia i runga
ake nei. Waihoki, ko nga whakamahuki mona, mo tana ingoa, mo tana ahua, mo Ona

wahanga, tae atu ra ki te whatuhia ona e haere ake nei.

He mahere rangahau: ‘He Kahu-kura’

WHAKAMANA

TE TUAKIRI O TKKM O HWM

Hoahoa 5: He Kahu-kura —He mahere rangahau

Te ingoa.

Pénei i te ahua o nga whakamahuki mo te taitara o t€nei tuhinga, he whanui hoki nga
whakamaramatanga mo te take i whakatauria ai ko ‘Kahu-kura’ hei ingoa mo ténei
mahere rangahau; he raweke kupu and te mahi. Ko aua korero tonu ra mo nga
whakamaramatanga huhua ka taea mo te kura; he momo wananga, he wahanga o te
manu, he wahanga hoki o te whenua, he taonga, he rangatira and hoki (“Kura”, 2012).
Waihoki, ko te whakaaro ia, pénei i te whanui o ona whakamaramatanga, me whanui

and hoki te tirohanga ki te angitu o TKKM o HWM.

He mea kowhiri te ingoa nei hei whakat i te kaupapa nei, ina hoki;

He kura te aronga matua (ara, ko TKKM o HWM).
e He taonga nga mokopuna o te kura.

e He taonga and hoki nga hua ka puta ki a ratou, ka puta hoki i a
ratou.

e Ko nga mokopuna hei taonga mo 0 ratou ake iwi, ina hoki, ko
ratou nga rangatira mo apopo.

NGOG reira, he mea whakaata and hoki te Kahu-kura nei i nga matapono o te ‘ako’, o te

KKM, otira, o te whainga matua o t€nei rangahau kia korerotia whanuitia te angitu

KKM.

Te ahua o te anga.

Kua whakaritea te anga rangahau nei e marama ai te kitea o nga wahanga katoa o te
kakahu, ara, o te rangahau. Heoi i tua atu, ko te hiahia kia kitea nga tukanga e
whakatinana nei i a ia. Ko te whakaaro ia, i tua atu i nga tikanga, me whai tukanga te
kaiwhatu kakahu e tutuki ai tana i whai ai; ehara i te mea ma te manako, ma te korero,
ma te whakaaro noa e tutuki ai. Ka mutu, me tika te whaia o te tukanga e tika ai te puta

mai o te kakahu i te mutunga; kei karawhiu poka noa i nga mahi.

Waihoki, ko aua whakaaro tonu ra mo té€nei mea, mo te rangahau; he momo tukanga
and hoki to €nei mahi e tutuki ai. Na whai and i whakaaro ai, ina pénei te whakaritea

mai o te mahere, ka marama te pttaketanga mai me te takoto o t€nei kaupapa rangahau.

Ta Wilson (2010),

In weaving, the kaupapa is the result of someone harvesting, gathering,
stripping, rolling, washing, drying and weaving it. The kaupapa was there
before the oral histories were patterned onto it, and its longevity relies on the
tension and the dexterity of the weaver’s fingers. Just as kaupapa is the
foundation of weaving, kaupapa, or our way of being, is the foundation of
how we function as Maori people (p. 390).

Kei te ahua o te tukanga i whaia, kei te ahua hoki o te whatuhia o te kakahu tona tino
kounga. E kounga ai te kakahu, me kounga nga rauemi, me péra and hoki nga mahi a te
kaiwhatu. Me marama marika ia ki te ahua o te kakahu ¢ hiahiatia ana ¢ ia. Me mohio ia
ko €hea nga rauemi e tika ana mo taua momo kakahu, me te aha, me tika tana kohi, me
tana whakarite ano hoki i nga rauemi i mua i tana tahuri ki te whatu i te ‘kaupapa’ o te
kahu. Ka pakari ana te kaupapa, katahi ka rapaina atu nga kura hei whakaniko i a ia (D.
Te Kanawa, 2006 ; K. Te Kanawa, 2008). Ina puhangarua te hanga, e kore e tau te piri
atu a nga kura Ki a ia, otira, ka kore e tika tana arai i te tinana; téra ia te korero, e tika ai

a mua, me tika hoki a muri.

He tino tohutohu kei roto i nga tukanga raranga, whatu kakahu and hoki ki a matou, ki a
ngai rangahau. Me marama te kairangahau ki tana e tino aro nei i ana mahi i mua i tana
karawhiu i te rangahau; me marama ia he aha i péra ai, otira, he aha nga hua e
manakohia ana. Me whai whakaaro ia ki te ahua e kokirihia ai tana kaupapa; me whai
tautoko i te hunga e rangahaua ana, me tika te whakapa atu ki nga ptkorero, te kohi and
hoki i nga korero me nga rauemi hei tautoko i tana kaupapa. Ka mutu, me tika tana
wetewete, me tana whakamahi i nga korero, i nga rauemi ka riro i a ia, kei tukinotia

tetahi, kel raru hoki te kaupapa.

Akene pea kua hua ake te patai ‘Me péchea e tika ai?” Ko ta te kairangahau nei e
whakapono nei, e tika ai, me kawe nga mahi i runga i te mohio ki te kaupapa, i te
ngakau pai me te whakaaronui. Ka mutu, me marama, me whakaae, otira, me mauritau

te hunga e arohia ana ki nga mabhi katoa.

Na, he rite tonu te whai panga mai o €nei korero nei ki ténei kaupapa ake, me te aha, he
korero tukanga e haere ake nei. Hei whakataki i nga korero nei, ka ata wawahia nga
wahanga o te kakahu nei e kitea ai ona katoa. Katahi ka whaia nga tukanga, ka whatuhia
and nga wahanga o te kakahu e kitea ai tona whakatinanatanga, otira, ¢ marama ai nga

hononga i waenga i nga tini ahuatanga e whai wahi mai ana ki ténei kaupapa rangahau.

Ona wahanga.

Hoahoa 5.1: Te whakamata me nga whenu

Ko te whakamata te aho tuatahi (D. Te Kanawa, 2006 ; Hamilton Pearce, 2009) e
whakaii ana 1 te kaupapa o te kakahu. Ta Hamilton-Pearce (2009), ‘Te Whakamata ... is

the first woven sacred line that provides the philosophical foundation and strength to

weave the rest of the Kakahu.’(p.28). Na, ki ta Rangihau mahere, ko te ao Maori kei

waenga pil, me te aha, katoa nga wahanga 0 te mahere e hangai ana ki a ia. Taka rawa
mai ki t€nei kaupapa, ko te ao Maori hei whakamata. Katoa nga ‘Whenu’ me nga ‘Aho’
0 te kaupapa (ko Te Aho Matua, ko nga matapono rangahau Maori and hoki) e titia ana,
otira, ka whiria ki a ia, ki te ao Maori; ko ia tonu e whakat ana i te KKM, otira, i te

tirohanga Maori ki te angitu.

Ko nga whenu o ténei kakahu rangahau ko Te Aho Matua; ko ia te tiapapa, ko ia hoki
te kaiarahi i ngd KKM. Waihoki, ko te tamaiti tonu te ito o TAM; katoa dna wahanga e
hangai ana ki te poipoia o te tamaiti ¢ puta tangata atu ai ia ki te ao. Ka mutu, he mea
putake mai nga matapono o TAM i te ao Maori; na whai ano ka noho mai hei whenu,

ina hoki e heke mai ana i te whakamata, ara, i te ao Maori.

Hoahoa 5.2: Nga aho

Ko nga aho e takoto whakapae ana ko nga taahua rangahau e matua whai take ana i
ténei kaupapa, a, ko €nei matapono nei ka whiria ki TAM. Ka noho matua nga here

whanaungatanga (me nga haepapa ka puta i aua here ra) i waenga i nga toronga whanau

0 TKKM o HWM. Ko 6 te whanau wheako, ko 0 ratou mahara, ko 0 ratou whakaaro
hei iringa korero, hei kupu whakatinana i te kaupapa nei. Ka t6ia mai aua iringa korero
ra Ki te toi o nga mahi e noho matamua ai nga ‘reo’ o te whanau. Hei aronga and mo
teénei kaupapa ko te whakat i ta TKKM o HWM mana ki tana kaupapa, he whakamana,

he whakatenatena hoki i nga whanau o te kura kia @ ki te kaupapa mo te hemo tonu atu.

Hoahoa 5.3: Te taniko

Ko te wahanga taniko e karapoti nei i te kakahu nei e whakaata ana i te mana ahua ake o
TKKM o HWM. Ahakoa e whai panga ana pea €tahi wahanga o te kakahu nei ki nga
KKM huri noa, ko nga korero angitu kua tuia ki t€nei kaupapa e hangai ana ki TKKM o

HWM; hei whakamana hoki ténei i te motuhaketanga o nga kura huri noa i te motu.

Hoahoa 5.4: Nga kura

Tutuki noa ana te whatuhia o te kaupapa rangahau, ka rapaina atu ngd momo kura hei
whakarakai i a ia. Me te aha, ko nga kura e whakarakai nei i ténei kahu rangahau nei ko
nga kura-korero. He mea tohu nga raukura i nga reo ake o te whanau 1 noho mai ki te

kairangahau nei korero ai mo TKKM o HWM.

Na, kakahutia ai nga kakahu ki nga momo kura hei whakaniko i a ia, a, koinei te
wahanga o te kahu ka kaha kitea ka titiro atu ana ki a ia. Waihoki, ko ta ténei
kairangahau e whai nei kia kakahutia te kaupapa nei ki nga kura-korero o te whanau ake
a TKKM o0 HWM, t¢ araia ¢ nga kupu huhua a te kairangahau, a wai atu ranei. Ka noho
matua nga ‘reo’ o nga pukorero; ma a ratou korero e whaikiko ai, e whai auaha hoki ai
€nei mahi. | te mutunga iho, ma nga kura-korero nei e Kitea ai te ataahua o ténei

rangahau.

Te kaiwhatu.
Ko au tonu, ko te kairangahau neli, te kaiwhatu i ténei kakahu rangahau; he whatu kupu,
he whatu whakaaro, he whatu kaupapa te mahi. Na, he nui tonu nga panga o te kaiwhatu
ki te kounga o te kakahu ka puta, waihoki, he panga nui 6 te kairangahau ki te
whakatutukihia o t€tahi kaupapa rangahau, ki te korenga ranei i péra. Me te aha, e hia k&
nei nga haepapa hei pikau maku e tika ai te whatuhia o ténei kahu rangahau, otira, e

tutuki pai ai ténei kaupapa.

Te whatu i te kahu-kura : Nga matapono.

Na, kua kohia nga rauemi, ka mutu kua tirohia nga wahanga katoa ka whai wahi mai ki
te kahu rangahau nei. Ko te mahi nui rawa ma te kairangahau nei ko te whakatinanahia,

ko te whatuhia ranei o té€nei kakahu rangahau.

Kei wareware tonu ki nga tohutohu, ki nga kupu arahi hoki kua puta k& i &tahi o nga

tino matanga rangahau Maori i roto i nga tau. Ta Ngahuia Te Awekotuku (1991);

To avoid the cultural imperialism of past research practices and researchers,
research itself should be responsive to expressed Maori needs; needs
expressed from within the community, and not the needs perceived by those
outside it — a misjudgement often made by political agencies. It is also vital
that the knowledge gained from research benefits the community; this may
be a sensitive area in academic undertakings, but in policy directed research,
the activity itself should have value and relevance to the people studied. The
collective interest subsumes the individual’s; in policy directed activity, the
community’s interest should have the highest priority; the collective interest
should subsume the agency’s (p. 14).

Hei tana, me marama pu te kairangahau he aha ia i aru atu ai i tana kaupapa rangahau.
Me whai take te kaupapa ki te iwi Maori tonu, kaua ki te tangata kotahi noa iho, a, me

whai hua hoki ratou i nga mabhi.

Waihoki, ta L.T. Smith (2000) he ata whakatakoto i nga matapono rangahau e tika ai te

whakaritea, otira, te karawhiua o nga kaupapa rangahau Maori; he mea hangai ki nga

matapono ‘Kaupapa Maori’ a G. H. Smith (1997) kua whakararangihia k&hia i runga.

1) Aroha ki te tangata

2) Kanohi kitea

3) Titiro whakarongo...korero

4) Manaaki ki te tangata

5) Kia thipato

6) Kaua e takahia te mana o te tangata

7) Kaua e mahaki (L.T. Smith, 2000, p.242)

Pénei i te ahua o @ G.H Smith (1997) matapono ‘Kaupapa Maori’, ta €nei matapono he
whakat i te whakaaro ahakoa te aha, ko te iwi Maori tonu, otira, ko te matauranga
Maori hei putake. Waihoki ko te mana o &ra e rangahaua ana, otira, ko nga hua ME riro

1 a ratou e matua whai take ana.

Ara atu and nga whakaaro o kairangahau k& atu hei nanao atu ma matou te hunga ahua
rangatahi ake e ako tonu nei i €nei mahi (Bishop, 1996; Ka‘ai, 1995; Mead, 2003 Royal,

1992; G.H Smith, 1997).

Heoi and, noku e whakarite ana 1 nga tukanga mo ténei kaupapa ake, he rite tonu taku
hoki atu ki nga kupu o TAM, ina hoki, kei roto katoa i a ia nga tohutohu hei arahi i te
kairangahau nei e tika ai te whatuhia o ténei kahu rangahau. E wha nga matapono matua
I pukana mai ki te kairangahau nei; ko te ‘whai koha’, ko te ‘manaaki’, ko te ‘ngakau

mahaki’ me te ‘whakaiti’.

Whai koha.

He tapu te tangata ahakoa ko wai...Kia kaua te hunga o nga Kura
Kaupapa Maori e tikino, e whakaiti, e whaka-parahako i te tangata...
(Ministry of Education, 2008, p. 735)

Ko te whai koha t&tahi kupu, otira tétahi ahuatanga i kaha te rangona noku i te kura. Ko
ta nga kupu i runga nei he korero mo te wairua tiaki; tiaki tangata, tiaki kaupapa and
hoki. Waihoki, me whai koha te kairangahau ki nga tangata katoa ka whai panga ki te
kaupapa rangahau. Me whakaae, me tautoko, otira, me mauritau te iwi Ki te kaupapa, ka

whakaterea ai te waka rangahau.

| tukuna e au tétahi panui ki te poari 0 TKKM o0 HWM e kimi tautoko ana i a ratou ko
te whanau o te kura, otira, ¢ whakamarama ana i te ahua o te kaupapa i hia whai atu ai
au mo taku rangahau kairangi. | meatia ratou kia whakapa mai péna he patai a ratou, he
whakaaro ranei 0 ratou mo te kaupapa nei. | kaha hoki te korerotia o ténei kaupapa noku
i whai wahi ki nga toronga whanau i nga kaupapa huhua. Ahakoa he momo pahupahu,
he whakawhitinga korero noa aua korero ra i te nuinga o te wa, a, ehara i te huinga

okawa mo te rangahau nei te take, i kaha tonu te tautokohia oku e ratou.

Tae rawa ana ki te wa whakarite uiuinga, i whakapa atu ahau ki nga pukorero i hiahiatia
Kia uiuia, a-waea, a-iméra, a-kanohi ranei, ka whakawhiti korero ai mo te ahua o te
kaupapa nei. I puta i &tahi he whakaaro, &tahi patai ranei i ona wa, mo te ahua o te

kaupapa nei, heoi, ko te nuinga i tautoko noa.

Ka oti ana a2 matou whakawhitinga korero, katahi ahau ka ui atu péna ranei ratou ka
whakaae kia noho mai hei pukorero mo te kaupapa nei. Maringanui, katoa &ra i pohiritia
e au i whakaae mai. Heoi ano, ahakoa te tere whakaae mai a &tahi, e tika ana kia hui tahi
tonu te kairangahau nei me te hunga e rangahaua ana, kia marama pai ki a ratou te ahua

o0 te kaupapa rangahau me te wahi ki a ratou, kia whai wahi ano ai ratou ki te whiu patai,

ki te whakawaha i 0 ratou whakaaro, i 0 ratou awangawanga ranei. Ma te hui tahi e
whakakanohi i te kairangahau ki waenga i te whanau, otira, e G ai téra ahuatanga o te

‘kanohi ki te kanohi’.

| tua atu i te whakaaetanga mai, me tau hoki i roto i te hunga ka uiuia te ahua ka
whakamahia mai a ratou korero. No reira, katoa nga korero i hopukina, otira i tuhia e au,
1 whakahokia tuatahitia atu ki nga kaikorero. Ka tukuna ratou kia panui, kia panoni hoki
(peéna e hiahia ana) i nga korero. Ka rite ana ratou, ka whakahoki mai ki ahau, katahi au
ka watea ki te ata arotake, ki te ata wetewete i nga korero. Ko te nuinga kaore i hiahia ki

te panui, ki te panoni ranei i nga korero; i whakaae noa mai ki taku i tuku atu ai.

I noho hoki te mana ki nga pukorero kia whiriwhiri péna ka whakamahia 6 ratou ingoa

tlituru, péna ranei ka waihangatia t€tahi and ingoa mo ratou kia noho matatapu ratou.

Ko te whai koha ki te reo Maori, otira, ki nga reo katoa tétahi and matapono nui o
TAM;

He tapu to nga reo katoa. No reira, me whai koha te hunga o nga Kura
Kaupapa Maori ki nga reo katoa...

...me whai aroha tonu te hunga o te kura ki a ratou kaore ano kia tino
pakari te reo. Mehemea he tangata tautoko i te kaupapa, awhinatia
(Ministry of Education, 2008, p. 736)

Ahakoa ko te reo Maori te reo matua o ngd KKM, he mana tonu to t€na reo, to t€na reo.
Ehara i te mea ka nui ake te mana o nga korero ka tukuna mai i roto i te reo Maori téra i
nga korero Pakeha. Na whai and, md te wahi ki te rangahau, na nga kaikorero tonu i
whiriwhiri ko tehea te reo pai hei kawe i a ratou korero mai; ko te reo Maori, ko te reo
Pakeha ranei. E tika ana kia ngakaunui atu te kairangahau ki a ratou whakatau i te mea

na nga pukorero ténei kaupapa i whakarangatira.

Katoa &nei momo tiidhua e hangai pii ana ki ténei mea te whai koha. Ko nga kupu
ruarua e whai ake nei i kaha te rangona, otira, he rite tonu te whakatokia ki roto i a
matou nd matou e tupu ana, ara, ‘Me whai koha te tangata, ahakoa ko wai, ahakoa no

2

hea.

Manaaki.

He mea nui tera te manaaki tangata. Kia kite nga tamariki i te ahua o te
manaaki, i tona kainga, i te kura, i te marae. A tona wa kia ti ratou ki te
awhina i nga mahi manaaki (Ministry of Education, 2008, p. 738).

Hei hoa haere mo Whai koha, ko Manaaki; me puta te wairua manaaki i nga mahi katoa

a te kairangahau, oti noa ana te kaupapa.

Ko te koha tétahi whakatinanatanga o te manaakitanga, me te aha, i tukuna tétahi paku
koha ki nga pukorero. Ehara i te mea i mohio ratou ka péna, heoi, he mea tuku noa e au
i te mutunga o nga uiuinga. He wa tona i heria atu he kai hei timotimo ma maua, ma wai
ake ranei. Hei whakamana nga koha ra i 0 ratou whakaaro, hei whakamihi and ki 6 ratou

manawanui mai ki te kaupapa.

I ko atu, ina hiahia ana, ka tukuna atu t&tahi kape o te tuhinga whakapae matua ki nga
pukorero katoa e kite atu ai ratou i nga hua o a ratou korero, otira, o 0 ratou riaka ki te

hapai i te kaupapa nei. Ka tukuna atu and te ptirongo nei ki TKKM o HWM.

Na, ko Tauutuutu hei whanaunga ki a Utu. E marama ana, a tona wa ka karangahia au
kia tautoko i nga kaupapa 0 te kura. Ka mutu, me tautoko ka tika! Hei utu and (t€nei
tiahua) i te manawanui o téra whanau oku ki aku mahi rangahau, hei manaaki hoki i te
hunga kua roa nei e manaaki mai ana i matou ko taku whanau. Téra ia te korero, “Nau te

rourou, naku te rourou, ka ora te iwi”.

Ngakau mahaki / Whakaiti.

Ko te ngakau te mata me te kuaha o te wairua. Otira, ko te whiu o te kupu,
ko te wero, ko te riri, ko te aroha, ko te humarire, me énei ahuatanga
katoa he mea kuhu ki te ngakau titt tonu ki te wairua. Koia nei te
timatanga o te korero ‘kia ngakau mahaki (Ministry of Education, 2008, p.
735).

He ngawari noa nga tohutohu kei roto i nei kupu i runga nei; kei noho te kairangahau
nei ka uru atu ki énei mahi i runga i te whakaaro ma aku tohu whare wananga ahau e
whakarangatira. Eaoia, me ngakau mahaki, me noho whakaiti i runga i te mohio, mei

kore te hunga e uiuia ana, ka noho kiko kore te kaupapa nei.

Ko taku e whakapono nei, me kawe aku mahi katoa e Ngakau Mahaki, ka mutu, me
noho whakaiti au ka kuhu atu ana ki waenga i te whanau o TKKM o HWM ki te kokiri i
ténei kaupapa. Ma reira e puta mai a Whai koha raua tahi ko Manaaki, otira, e tutuki pai

ai te whatuhia o ténei kahu rangahau.

Nga tukanga rangahau

Hei te wahanga tuawhitu o te tuhinga nei kitea ai te roanga ake o nga whakamahuki mo
nga tukanga rangahau i whaia e te kairangahau nei mo te wahi ki nga uiuinga. Heoi ano,
e marama ai te kitea o tana noho i raro 1 te maru o te tikanga rangahau, e tika ana kia

paku whakamaramahia i konei te ahua o nga uiuinga i whakahaerehia.

Te whiriwhiri i nga pukorero.
Ka eke ana te wa e whakaniko ai te kaiwhatu i tana kakahu, ka kowhiria e ia ngad momo
kura e hiahiatia ana, otira, e hangai ana ki te momo kakahu i manakotia e ia; ehara i te
mea ka kowhiria katoatia nga kura. Noku e whakarite ana i t€nei kaupapa, ka noho hoki
au ki te kowhiri i te hunga 1 hiahiatia e au kia noho mai hei piikorero, he mohio noku
kua kore e whai wahi mai te katoa o te whanau. Ko taku i kimi ai ko t€tahi hunga kua

whai wheako a-akonga, a-kaiako, a-matua, a-kaiwhakahaere ranei ki TKKM o HWM,

ka tahi. Ka rua, ko tétahi hunga kua whai wheako huhua i nga horopaki maha i waho atu
o te kura. Ka toru, ko tétahi hunga i méhio ai au he hunga kaha ki te whakaputa, otira, ki
te whakahoahoa i 6 ratou whakaaro. Naku tonu téra hunga i ata whiriwhiri i runga tonu i
aua tGahua ra, otira, i taku mohio ki te momo o te tangata. Ko te whakapae ia, ka kapi i
tenei hunga nei te wharahitanga o nga korero mo TKKM o HWM, otira, md tana
angitutanga. Me te aha, ko nga korero kei te upoko tuawhitu e takoto ana ko nga korero

a te hunga i whakaae mai ki taku i tono atu ai kia noho mai hei ptikorero.

Nga whakawhitiwhiti korero.

Ko taku i whai ai kia kapohia ake nga korero wheako. Heoi and, ehara i te mea 1 okawa
rawa te whakaritea 0 nga uiuinga, engari k& ia, ka tukuna nga korero kia rere noa and
nei he momo whakawhitiwhiti korero (Rubin & Rubin, 2005). Ka mutu, ko taku i kite
ai, na teéra ahua, 1 mauritau ai nga piikorero, me te aha, i maringi noa nga korero i a

ratou.

Te wetewete.

| patohia e te kairangahau nei nga korero a nga pukorero, ka wetehia ai e pai ai te
tihuratia o nga kaupapa matua i puta. Ko ta te kairangahau nei he wetewete 1 nga korero

a teéna, me te€na, ka tuia ai ki nga kaupapa matua i tihuratia.

Te whakatinana.

T€ taca e au nga korero katoa a nga kaikorero te whakauru mai ki te tuhinga nei, he nui
rawa no nga korero i puta i a ratou. NO reira, i whaia e au ta Kovach (2010) i

whakamarama ai;

I was capturing the participants’ stories through conversations and chose to
relate these conversations in a condensed format yet staying as true to each
story, to the voice as possible (p.51).

I ngana ahau Ki te tango mai i nga wahanga o nga korero a te whanau e tino whakaata
ana 1 te matli o nga kaupapa matua. Heoi and ko te wero, pénei i ta Kovach (2010) i

tohu ai, ko te mau tonu ki te wairua o te roanga ake o0 nga korero.

Haunga and ténei momo whakaraupapatanga, ka korerohia e A. Durie (2001) &tahi and

hua ka puta;

While each story has a unique quality, a value in its own right, there are
commonaities. These commonalities give a different measure of validity,
they give the testimonies greater meaning for Maori audiences. Maori
listeners or readers can identify with the korero to the extent that they
recognise similar notes from their own experiences in the stories” (p.190).

I te kaha korerotia o &tahi kaupapa ka tino kitea iho he mea tino whai take &ra ki te
whanau, me te aha, he momo mana, he momo pono and ka puta i ténei ttahua

whakaraupapa.

Te whakaraupapa.

Ta te kaiwhatu he ata whakaraupapa i ana kura kia ataahua, kia marama hoki te puta
mai 0 nga auaha e whaia nei e ia. Na, i ngana au ki te ata whakaraupapa i nga kura
korero kia ngawari tonu te whaia o te ia o nga korero me nga whakaaro, kei tohipahipa,
kei potatutatu ranei te rere. No reira, kei te ahua kua whakaraupapahia nga korero i te
upoko tuawhitu, ka hoki komuri nga mahara mo te kura i te tuatahi, ka hoki pénei mai ai

ki nga wa o mohoa nei, katahi ka anga whakamua ki nga wa o anamata.

Te tuitui.

Oti noa ana te whakaraupapahia 0 nga kura, ka tuia ki te kaupapa o te kakahu. Otira, ko
ta te kairangahau nei he whakaraupapa i nga kura korero, ka tuia ai ki nga paepae o te

tuhinga whakapae nei.

Na, ko nga kupu ake a te kairangahau nei hei tuitui i nga kura korero a nga pukorero ki
te tuhinga nei. Heoi and, ko te hiahia kia noho matua tonu nga kupu a nga pukorero. N6

reira, ko taku 1 whai ai kia poto noa te wahi ki aku ake kupu.

Ahakoa ko te nuinga o nga whakaaro o nga pukorero kei te upoko tuawhitu e takoto
ana, ara tonu nga wahanga kua tuia ki Gipoko ke atu o te tuhinga nei. Ko te whainga kia

rangona tonutia nga whakaaro o te whanau o TKKM o HWM puta noa i te tuhinga.

Te whakapuaki.

E marama ai te kitea o te ataahua o nga kura-korero, kua whakatitahatia nga kupu a nga
pukorero. Ma reira e motuhake ai te noho, t&€ horomia e nga kupu wetewete a te

kairangahau nei, e éra atu kupu ranei kua tango mai i tuhituhinga, otira, i rauemi k& atu.

Hei whakarapopoto

Kua roa nei nga reo, nga whakaaro, nga matauranga hoki o nga iwi taketake o te ao e
pehia whakararotia ana e nga iwi tokomaha. Kua roa nei a ngai rawaho e arotake ana i
nga KKM, otira, e tohutohu mai ana me aha. Ko taku e tapae ana i énei mabhi, kei roto
tonu i nga wheako me nga whakaaro o te whanau ake o TKKM o HWM nga tino kura,

nga tino hua, otira, nga tino tlitohu angitu e hangai ana ki a ia.

Ko te Kahu-kura téra e whakakakahu ana i &nei mahi, kei ti tahanga noa i te ao 0
Rangahau. Hei ttapapa mona ko te ao Maori, ko TAM, otira, ko nga matapono
rangahau Maori. Ko nga wheako, otira, ko nga reo o &ra kua roa nei e noho ana i te ao o
KKM hei kura whakanikoniko, whakarawai hoki i a ia. Na, ma te kairangahau hei pikau

te mahi nui, ara, ko te whatu i nga wahanga katoa o te kaupapa Kia pakari ra ano.

Ki te hoki ano ki ta Kovach (2010), “Story, then, is a means to give voice to the

marginalized and assists in creating outcomes from the research that are in line with the

needs of the community”, (p. 100). Ehara i te mea ko te whainga kia rangona noa nga
reo o te whanau, engari, kia mana aua reo ra. Ta Stewart (2009), “The power in having
voice lies not in just being heard but in having their views taken seriously as worthwhile
and useful...” (p. 11). Ma te kapo ake, te whakatakoto, me te whakapuaki i nga iringa
korero a te whanau i roto i te tika me te pono, ¢ whai wahi atu ai nga reo o TKKM o
HWM ki nga korero angitu mona. A tena, tenei ka tahuri ki te Whakahoki i te rakau

korerorero angitu ki to0 matou ake whanau, ara, ki TKKM o HWM.

Upoko Tuawhitu: He Kura-korero

‘Kei riro ma Rawa a Angitu hei whakatau, engari tukuna ma Tuakiri ké ia e
whakaata .

He mea tapa te whakatauaki nei e te kairangahau nei hei whakaata 1 te ia o nga
tapaetanga, otira, o te aronga o t€nei kaupapa rangahau. Ko te wero ia, kei noho tatou ka
whakaaro ma nga rawa a te tangata, ma te whakatutuki i nga momo paearu a-motu kua
oti k& 1 tangata k& atu te whakatau, ma te aro tokeke atu ranei ki te angitu e marama ai te
puta mai o Ona katoa. Heoi and, t€ kitea t€tahi whakamaramatanga angitu kotahi e
hangai ana Ki te katoa, ina hoki he mea hangai ki nga wheako, ki nga whakapono, ki nga
timanako o te tangata, o t€tahi ropl, o wai atu ranei. NO reira, ko te whakatenatena ia,
me aro a-tuakiri atu ki a ia, ki te angitu e whakaatahia ai ona tini whakatinanatanga. Me
te aha, kua tikina ake te whakatauaki nei hei wahi ake i nga korero nei ina hoki he
whakaata 1 nga wharahitanga o te angitu te whainga a muri ake nei. Ko nga wheako, ko
nga whakapono, ko nga timanako o te whanau o TKKM o HWM hei whakatinana i

taua whainga ra.

Ta te upoko tuawhitu he whakapuaki i nga kupu ake a te hunga i noho tahi mai ki te
kairangahau nei kaukau ai i nga wai o Mahara, tutungi ai i te ahi o Wheako,
whakawhitiwhiti korero ai mo TKKM o HWM. Ta ratou he whakaputa i 6 ratou na
wheako, | 0 ratou na mahara, | 0 ratou na tamanako ando hoki mo te kura. Ta te
kairangahau nei he wetewete, he tatari, otira, he whatu i nga kura korero me kore noa ¢

kitea te€tahi wairua angitu Maori e piikana mai ana.

Kua tapaina te wahanga nei ko ‘He Kura-korero’. Ko te whakaaro ia, katoa nga korero e

hangai ana ki TKKM o HWM, ka tahi. Ka rua, ko nga kura, ara, ko nga hua i puta i

TKKM o HWM te aronga. Ka mutu, ko &nei korero hei kura, hei taonga ranei mo

TKKM o HWM, otira, mo ngai KKM whanui.

Nga wheako KKM

Hei a nei rangona ai nga kupu, nga whakaaro, nga wheako o té€tahi whakatupuranga i
takaia ki nga pueru o Kaupapa Maori no ratou i te kura. Ka rere hoki nga reo o nga
toronga whanau o te kaupapa kua roa nei e whakamahiti korou ana ki nga ahuatanga

huhua e hangai ana ki a ia.

Na, kei pohéhe mai te tangata ka kapi katoa nga wheako o ngai KKM whanui i nga
korero e whai ake nei. Kei pohéhe and hoki ka orite nga wheako o te hunga no KKM k&
atu 1 ténei. Ko te whakapae ia ka rerekeé nga wheako o tangata no rohe k€ atu, no kainga
ké atu, no kura ké atu i ténei; Kei te ahua tonu o t€na, me téna kura, o t€na, me téna

whanau.

Katoa nga korero kua whakapuakina i raro iho nei e hangai pt ana ki TKKM o0 HWM.

Kia tikina atu e au nga kupu a Evelyn,

No Waititi tona kura. N6 Waititi tona kura. Ana, huri, huri ki nga KKM o te
motu, he mana ahua ake kei tena, kei téna, kei tena.

E kore au e tapae e hangai ana nga korero i ténei wahanga ki nga KKM o te motu. Ko te
whakapono ia, ma ratou and 0 ratou ake mara korero hei kéri, hei whakato, hei ngaki;

me kT ra, ma ratou ano 0 ratou ake kura hei korero.

Nga piukorero

Ko te whanau whanui o TKKM o HWM nga ringaringa me nga waewae o te kura, me te
aha, ko te whainga kia rangona nga reo o nga momo toronga whanau katoa. No reira, €

wha nga hunga i1 whaia; ko nga akonga o mua, ko te hunga matua, ko te hunga kaiako,

ko te hunga whakahaere i te kura. Otira, i whai wahi mai nga hunga pénei nd nga tau ki
muri nei, mohoa noa nei. Ko te whakaaro ia, ma t€nei ara e rangona ai nga reo o te

akonga, te kaiako, te kaiwhakahaere, tae atu ra ki nga matua.

Mabhere 16

Nga tiiranga whanau kua pikaungia e nga piikorero

Kaikorero Akonga Matua Kaiako Poari KKM k&

Mahanga v v

Kawariki

Reikura v

Tuirina

Marissa

AN
AN

Te Hira

Stephanie

Tarumai

AN NAYANRNENENEN

Maria

Rawiri

Anaru

Ana

Evelyn

ANRNEN
ANENENENEN

Bev

Lily v

T¢ taea ¢ te kairangahau nei nga toronga whanau katoa o TKKM o HWM te uiui, he
tokomaha no ratou. Ka mutu, noho marara ana ki nga topito katoa o te whenua nei,
otira, o te ao; e kore e tutuki i te wa e tika ana mo €nei mahi rangahau. Na whai ano, 1
whakawhaitihia mai te hunga i uiuitia kia tekau ma rima nga pukorero. Heoi and ko te
whainga kia whiriwhiria t€tahi hunga e whakaata ana i nga piimanawa, otira, i nga
momo toronga whanau kua korerotia kétia; ko te whakaaro ia, ka ea i a ratou te nuinga o

nga korero®.

Ko te nuinga o &ra i uiuitia kua roa nei e piri ana ki te whanau o TKKM o HWM, me te
aha, ko &tahi o ratou e pikau ana i nga tiranga whanau huhua. Kua whai tamariki &tahi

akonga o mua, ka mutu kua whakahoki atu 1 a ratou tamariki ki te kaupapa, kua hoki atu

40 Ahakoa t&ra, e marama tonu ana te kairangahau e kore pea e kapi katoa nga wheako o te whanau o TKKM o HWM i nga kdrero a
te 15 i viuia.

ranei ratou hei kaiako. Ara noa atu te hunga kaiako, kaore pea i kuraina i te kura, heoi
and, ko a ratou tamariki e hikoi ana i tera ara. Tae atu ra ki &ra e pikau ana i nga tiranga
poari kura; ko te nuinga he matua. I tua atu, ko tetahi tuahua i kitea nd matou ko te
whanau e whakawhiti korero ana ko te whanui o nga wheako KKM o &tahi o te whanau,
kua whai wheako hoki étahi o ratou i KKM ke atu i té€nei e arohia ana, me te aha, ara
noa atu nga matauranga, nga wheako, nga mohioranga hei nanao atu ma ratou i roto i a

ratou korero. Anei &tahi and tipitopito mo nga ptkaorero nei.

Mabhere 17

He taipitopito mo nga pitkorero

Mahanga

He akonga o mua a Mahanga. Noho atu ai a ia ki te marae o Hoani Waititi ako ai, mai i te
kohanga reo, kia puta va ano i TWK o HWM i te tau 1999. Mohoa noa nei, ko ia te heamana o
te poari o te kura, a, ko a raua tamariki ko tona hoa e kuraina ana i TKKM o HWM. | tua atu,
kua roa nei ia e hapai ana i nga kaupapa o te kura; i nga tau ki muri ko ia tétahi o nga kaiako i
te kapa haka o TWK o HWM, a, i énei wa, kua riro mana ko tana hoa te kapa téina, ara, Te
Kapa Haka o Puawai hei arataki.

Kawariki

Ko to Kawariki whanau tetahi i hapai i te whakatiinga o TKKM o HWM, me te aha, katoa ratou
ko ana tudhine i kuhu ki Te Kohanga Reo o Hoani Waititi, ka noho tonu atu kia puta ra ano i
TWK o HWM. Mohoa noa nei, kotahi tana tamaiti, e rua ana pakeke. Ko Kawariki tétahi o nga
kaiako matua o Te Kapa Haka o Nga Timanako.

Reikura

Ko Reikura tétahi o nga pakeke o TKKM o HWM; ko ia tétahi o te tokowaru i kuraina tuatahitia
ai i te kura i tona tuwheratanga mai. Tokotoru a raua tamariki ko tona hoa. I te wa i uiuitia ia, i
TKKM o HWM ta raua matamua e ako ana. He kaiako hoki a ia i tétahi puna reo, a, ko ana
tamariki nohinohi i taua puna reo ra e ako ana i tona taha.

Tuirina

He akonga o mua a Tuirina; i timata ia ki Te Kohanga Reo o Hoani Waititi Marae, ka kuhu atu
ai ki TKKM o HWM, otira ki TWK o HWM. No te tau 2001 i hiinuku a ia ki tetahi kura auraki
ako ai mo ana tau whakamutunga e rua.

Marissa

He akonga o mua a Marissa. He wa tona i hiinuku a ia ki tetahi kura auraki tuarua ako ai.
Mohoa noa nei, he kaiako matua a ia ki TKKM o HWM, ka mutu, ko tana tamahine kei te kura e
ako ana hoki.

Te Hira

Kua roa nei to Te Hira whanau e titia ana ki te marae o Hoani Waititi, me te aha, he akonga 0
mua a ia. Noho atu ai ia mai i Te Kohanga Reo o Hoani Waititi, tae atu ki TWK o HWM. No te
uiuitanga ona, ko ia tétahi o nga kaiako matua i TWK o HWM. Mai i taua wa rd, kua mahue i a
ia taua turanga ra, a, he tumuaki tuarua indianei i tetahi kura nohoanga Maori. I tua atu, he
minita a ia o te Hahi Mihingare.

Stephanie
He akonga o mua a Stephanie. Ko ia tetahi i tupu mai i Hoani Waititi Marae; i timata ki Te

Kohanga Reo o Hoani Waititi i tona kohungahungatanga, a, ka haere tonu kia puta ra ano ia i
TWK o HWM i te tau 1999. Mohoa noa nei, kdore ana uri, heoi ano, e pakari tonu ana nga
here, a, ko ia tétahi o nga kaihaka o Nga Tamanako.

Tarumai

Ko Tarumai tétahi o nga akonga o mua i tupu mai i Te Kohanga Reo o Hoani Waititi Marae, ka
haere tonu ai ki TWK o HWM. I puta a Tarumai ki tétahi kura auraki ako ai mo tétahi wa poto,
a, nawai ra, ka hoki ano ki TWK o HWM ako ai; i tutuki i a ia ana mahi ako a-kura Ki reira. He
wa hoki ona, i whai wheako a Tarumai i KKM ké atu, no raua ko tana hoa e akoako ana i reira.
Mohoa noa nei, tokorua a raua tamariki ko tana hoa, a, ko te matamua kei TKKM o HWM e
ako ana.

Maria

Ko Maria tetahi ané akonga o mua i tupu mai i te marae o Hoani Waititi Marae. [ timata a ia i
te kohanga reo, a, no te tau 2000 i puta atu ai ia i TWK o HWM. I énei ra, kei tétahi wananga a
Maria e whakaako ana i te reo Maori.

Rawiri

Ko Rawiri te tumuaki o TKKM o HWM i énei wa nei,; no te tau 2012 a ia i piri mai ai ki te
whanau. Heoi ano, kua roa a ia e hapai ake ana i te kaupapa o te KKM, otira, e kitea ana puta
noa i te ao o te KKM. E hia ké nei nga KKM huri noa i te motu kua kuhu nei ia, e hia hoki nga

kaupapa kua kokirihia e ia mo te KKM te take. I nga tau ki muri, ko ia te tumuaki o Te Riunanga
Nui.

Anaru

Ko Anaru tétahi o te hunga kihai i tupu mai i te ao Mdaori; he mea ako ké te reo Mdaori nona i
pakeke mai. Moroki noa nei, he kaiako a ia i TKKM o HWM; né te tau 2011 a ia i pikau ake i
téra turanga ona.

Ana

Kua roa nei a Ana e kuhu ana ki nga kaupapa huhua i Hoani Waititi Marae. No te wa i te
kairangahau nei i te kura, ko Ana tétahi o aku kaiako matua i te kura tuatahi. He wa tona, ko ia
hoki te kaiwhakahaere matua o Te Kohanga Reo o Hoani Waititi Marae. Nawai rd ia ka wehe,
ka whai haere ai i etahi atu mahi i te ao matauranga. Heoi ano, no téenei tau tonu, no te tau
2013, i hoki ano a Ana ki te itkaipo, a, kei TWK o HWM e ako ana indianei. Tokotoru a raua
tamariki ko tana hoa, a, katoa ratou kei te kura e ako ana. I tua atu, i ngd tau ki muri nei, ko ia
tetahi o nga kaihaka matua o Te Ropi Manutaki, a, no te whakaritenga mai o Nga Tamanako i
kuhu atu ai ia ki te hapai i tera kaupapa, mohoa nei ko ia tétahi o nga manukura wahine o te

kapa.

Evelyn

Ko Evelyn tetahi e tino marama ana ki te takenga mai o te KKM, otira, o TAM. Ko ia tétahi 0
nga kaiako tuatahi i TKKM o HWM. Tokotoru ana tamariki i kuraina i te kura. Kua roa nei a
Evelyn e kitea ana i te ao o KKM, a, he wa tona, ko ia te tumuaki o tétahi ano KKM.

Bev

Ko Bev tétahi o nga tino toki o TKKM o HWM. Noku, no te kairangahau i te kohanga reo, ko
Bev tetahi o ngd kaiako, a, no taku putanga i te wharekura, i reira tonu a ia. Mohoa noa nei,
kaore tonu i rereké; kei TKKM o HWM tonu a Bev e ako ana, otird, e whangai ana i ana
mokopuna.

Lily

He akonga no mua a Lily. I kuhu raua ko tana tungane ki kohanga, ki kura tuatahi ké atu ano
hoki. Heoi, no te ekenga ki te pakeke o te kura tuarua, i kuraina raua tahi i TWK o HWM.
Mohoa noa nei he takuta rongoa nei a Lily, otird, kua whai tamdahine ia.

Nga matatika

I ata whakamaramahia nga tikanga matatika ki nga piikorero e mauritau ai ratou ki nga
whakaritenga o te kaupapa rangahau nei. | tua atu, i marama hoki ki a ratou to ratou
mana i roto i nga mahi nei; ko te mana ki ro uiuinga, ko te mana ki te panoni i nga
korero, ko te mana hoki kia puta i t€nei kaupapa rangahau. Kaore te kairangahau nei 1
paku aro atu ki nga uiuinga kia whakaaetia ra and te kaupapa nei me ona katoa e nga
pukorero. No te whakaaetanga mai, katahi ka tahuri te aro ki te whakarite wa, wahi pai

ano hoki md te whakahaere uiuinga.

Nga whakwhitiwhiti korero

Katoa nga uiuinga i whakahaerehia kanohi ki te kanohi, ka mutu, he mea whakahaere e
te kairangahau nei an6 nei he momo whakawhitiwhiti korero. Ta Rubin raua ko Rubin

(2005) 1 tapaina ai, he ‘extended conversation’ te hanga.

| whai wahi te kairangahau ki te paku whakamarama 1 nga tiahua e matua arohia ana ki
nga kaiuru, heoi, atu i téra, i tukuna noatia nga korero kia rere. He torutoru noa iho nga
patai 1 karawhiua kei riro noa maku, ma te kairangahau nei, otira ma aku patai nga
whakautu e whakaauaha. Heoi and ko te whainga kia watea noa nga piikorero ki te

whakaputa 1 0 ratou ake whakaaro. Kia hoki and ki nga kupu o TAM,;

He mea nui te noho wahangti me te whakarongo mo nga tamariki. Ma te mau
o tenei tuahua e rongo ai ngd tamariki ki te hohonutanga o te korero
(Ministry of Education, 2008, p. 738).

Hei tino tohutohu €na kupu. Ko te whakaaro ia, ka tukuna nga korero kia rere me kore
noa e puta mai €tahi whakaaro ki &tahi atu kaupapa kaore pea 1 ata whakaaarohia e te

kairangahau, 1 ata arohia ranei e nga patai 1 karawhiua ki nga piikorero. Ina kaha te

karawhiua o te patai, kua kore pea aua kaupapa e whai wahi mai ki nga korero. He wa

oOna I rangona marikatia t€nei tiahua i ténei kaupapa tonu.

Katoa nga pukorero i whakaae mai ki ta te kairangahau nei tono kia hopukina katoatia a
ratou korero ki t€tahi mihini hopu reo. Naku tonu nga korero 1 tuhi, i patopato, ka
whakahokia atu ai nga korero ki nga pukorero. Ta ratou he panui, he panoni hoki i nga
korero e hiahia ana kia tika te noho ki ta ratou i Kite ai, ka whakahoki mai ai ki te
kairangahau nei; hei reira au watea ai ki te ata wetewete i nga korero. Haunga and &nei

tukanga, i whakaae noa te nuinga ki nga korero i tukuna tuatahitia atu ki a ratou.

Wetewete korero

E pai ai te wetehia o nga korero i whaia ta Richards (2009), me Davidson & Tolich
(1999) 1 whakatauirahia ake ai. Ta te kairangahau nei he tiihura 1 nga kaupapa matua 1
puta i nga korero, ka tuia ai nga whakaaro o t€na, me téna mo ia kaupapa kia kotahi ai te

rere; Ko te whakatinanatanga o &ra mahi tihura e whai ake nei i ténei wahanga nei.

Nga kaupapa matua

E toru nga wahanga matua i matua arohia i roto i nga whakawhitinga korero, me te aha,

kua peéra hoki te wawahia, otira, te whakapuakihia o nga korero 1 raro iho nei.

Tera ia te korero, ‘he kitenga kanohi, he hokinga mahara’. Ko te wehenga tuatahi e aro
ana ki nga mahara o t€na, me t€na mo te kura. Na whai ano, ka rangona nga korero mo 0
te whanau whai wahitanga ki TKKM o HWM, md 0 ratou mahara mo te kuraite waia
ratou, mo nga momo akoranga o te wa taka rawa mai ki €nei ra nei, ki nga mahi kua oti i
a ratou, ki nga kaupapa huhua and hoki e whaia ana e téna, me téna. Whaia ra ko te
arotakehia, ko te matapakihia o nga momo hua kua puta ki a ratou, kua puta ranei ki

tangata k& atu, ki ta ratou i kite ai. Ka mutu, ko te wehenga tuatoru e hangai ana ki te

whakamaramahia o te angitu; 1 tikina nga kupu o TAM ‘hei raukura mo te iwi’, hei
tahuhu mo tenei wahanga korero. Ta nga pikorero he matapaki i te ahua o té&ra momo

raukura ra ki ta ratou 1 kite ai.

He korero whanau, he korero kura, he korero angitu

Nei ra ka whakapuaki 1 nga kura korero i puta 1 te whanau o TKKM o HWM. Kua
rarangahia, kua tuitia, kua whakakotahitia nga whakaaro o téna, me téna toronga
whanau, me te aha, ko te kete korero e whai mai ana te huanga ake. Ko nga kupu titaha
nga korero a te whanau ake, a, ko €ra e noho totika ana ko nga kupu tuitui, ko nga kupu

whakakotahi a te kairangahau nei e pai ai te rere.

Te whai wahitanga atu ki te KKM.

Haunga ano te ahua o téna, me t€na whanau i piri atu ki TKKM o HWM, ko te kdingo
ki te reo, ki nga tikanga me te matauranga Maori i titia, otira, e titia tonutia ana ki nga
ngakau o te whanau o te kura. Ka mutu, hei putake téra koingo mo nga whakatau a téna,

me téna kia whai i te ara o te kohanga reo, otira 0 KKM.

Ta tetahi akonga o mua, na te onge o tana whaea ki tétahi ao t& rangona e ia i tona

ohinga i whai wahi atu ai ia ki te kohanga reo me te KKM.

Noku te waimaria i rangona e taku whaea te wharuarua i roto i a ia i tana
korenga e whai wahi atu ki te ao Maori. Koira taku e whakapono nei. He
Pakeha a Papa, he Maori a Mamd, heoi, kaore a Mama i whakatupuria ki te
ao Mdori, kdore i haria ki te marae, kdore i tupono atu ki te tangihanga,
kaore i whakaakona ki te reo Maori, ki ngd tikanga, ano nei he Pakeha a-
toto, a-wairua, a-whakapono, a-aha ranei. Engari, haunga ra tena korenga,
nona e tupu ana ka rongo ia i tétahi mokemoke i roto tonu i a ia ano. Ana,
ka pakeke ana ia, ka tino ongeonge ia ki tana ao Mdori, ka tino pikoko nui
atu ki te ao Maori. Ana, ka rongo ia mo ténei marae, ka kite ia i te Ghua o te
kohanga reo, i te noho tahi atu a nga kuia ki nga mokopuna, ana, ka tino
pirangi taku mamd kia rongo ané ahau i ténd mahana, i ténd noho ahuru.
Nd reira au i tukuna atu ai, haunga ra nga whakahé marika nei a étahi o
tona whanau tonu. Kdore ia mo te aro atu i te mea i roto tonu i a ia tétahi
koingo nui nei kia méhio ai ia, kia mohio ai ahau ki tenei mea te ao Maori

(Stephanie).

Ka toaitia te€ra onge, téra minaka ki te ao Maori e €tahi and akonga o mua. He onge e
kaha ana te rangona i te korenga o nga whakareanga o mua atu i tino rongo i te mahana
o te a0 Maori nd ratou e kuraina ana, i te korenga hoki o 0 ratou piikenga, 0 o ratou

matauranga Maori hei whangai atu ki a ratou tamariki.

...ko te moemoea o toku koroua kia ako matou, ana mokopuna, i te reo
Maori na te mea i te wa i te tipu mai oku mdtua, matua kéke, mamda, kdore
ratou i whiwhi. | taua wa tonu, karekau he kohanga reo. Na reira, i ako
ratou katoa i nga ahuatanga i roto i nga kura Pakehd. No te taenga mai o
ténei taonga, to tatou taonga o te kohanga reo, te kura kaupapa, te
wharekura, i tonoa e toku koroua matou katoa ana mokopuna ki konei, Ki
Hoani Waititi, i te mea i konei matou e noho ana i taua wa (Tarumai).

.1 timata ki Te Kohanga Reo 0 Hoani Waititi, e ono marama pea taku nei
pakeke. I mua ra, karekau he huarahi mo te reo Maori. I haere katoa aku
tuakana, ko taku tungane ki nga kura auraki i taua wa. He pakeke rawa
ratou i ahau. No reira ko au te tuatahi ki te whai i ténei huarahi Maori. Mai
i taku whanautanga, i korero taku papa, kdaore rawa ia e korero Pakehd mai
ki ahau, a, tae noa ki ténei ra. Engari, ko ténei te huarahi i hiahia toku
mama moku, kia ako i te reo Maori, kia tipu ake i roto i nga ahuatanga
Mdori no te mea kaore aku nei tuakana i ako i aua tiahua i nga kura auraki
(Maria).

I tukuna au ki te kura kia ako ai au i te reo Maori, koia — Kia ako i te reo
Maori, i nga tikanga Maori..Ko te kura kaupapa hei taunaki i te ara i
parahia e nga matua o aua ra, o to taua whakareanga. Engari, kdore i oku
matua te reo, a, koira to raua tino hiahia moku, ara, kia whai wahi atu ai au
ki to tatou reo dataahua (Tuirina).

I korerohia e tetahi pukorero te ahua o nga aupéhitanga i poke i te whakareanga o ona

matua no ratou i te kura, me te aha, tukuna atu ai ia ki te kura kia haneanea ai te noho;

I te korero au ki taku mama i te ata tonu nei, me tana i ki mai ki ahau, i taua
wa, i te timatanga o te KKM, maha ratou nga matua, a, ko o ratou mahara o
te kura, he kura aro ké ki nga mahi Pakehd, kaua ki to ratou Maoritanga, a,
koira tétahi dhuatanga i péhi i a ratou i a ratou i te kura. Ana, na ténd, ka
tipu ake te hiahia i roto i a ratou nga matua, 6 matou matua, ki te whai i
tetahi kaupapa e whakarangatira nei i te tamaiti i runga i tona Mdaoritanga,
i roto i tona reo me ana tikanga (Kawariki).

Ahakoa kihai a Lily i timata i Te Kohanga Reo o Hoani Waititi Marae, ko aua momo

koingo tonu ra hei piitake mo tana whai wahitanga ki ténei ao;

1 started Kohanga when [ was two and the reason why my mother had
decided to put me in Kohanga was we had just moved to Auckland from

Dunedin. When we were there we were living right next door to my marae
and no one at my marae at that time spoke Maori at all. With whaikorero for
example they would memorise a little mihi, the kaikaranga memorised her
‘haere mai’ and that was pretty much the extent of it. And so when my mum
moved to Auckland she heard about Kohanga Reo which would have been
like 1982, so it was just starting and she decided that she wanted me and my
brother to have the opportunity to grow up speaking Mdaori. So we started at
Waiatarau which was in Freemans Bay and Mum came with us to learn

(Lily).

N0 &tahi o taku whakareanga te whiwhi ko te reo Maori te karawhiu i 0 ratou kainga nd
ratou e tupu ana, me te aha, ehara i te mea ma te KKM anake ratou e whai wahi atu ai ki
te reo Maori. Haunga and tera, tera tonu te whainga kia rumakina katoatia nga tamariki

ki te a0 Maori, ao te pd, po te ao.

Ko taku mama, i tipu i te ao Pakeha, he Pakeha tana whanau, no Kotimana,
no Airani. Ka marena raua tahi ko taku papa, i tipu taku papa i roto i te reo,
i tera ao. Kei te tino whakapono ahau, nda tana tino aroha ki taku papa, na
tana tino aroha ki ténei momo, ki ténei motuhaketanga, ara, ko te reo, ko te
ao Maori hoki, me te mohio he tokoiti noa nga tangata i taua wa, o te hunga
Maori, ko te reo Mdaori to ratou reo tuatahi. Na ténd i tino tipu te koingo i
roto i a ia kia whangaihia matou ki te reo, kia haumarutia ana tamariki ki te
ao Maori, otirad, ki te reo Maori (Mahanga).

Waihoki, ta Ana, he mama, he kaiako hoki i te kura, ahakoa e matau ana raua tahi ko
tana hoa rangatira ki te reo Maori, a, ko te reo Maori te reo matua i te kainga, kaore tonu

he kowhiringa 1 ko atu 1 te KKM.

I a maua te reo, ka taea e maua te reo te whakaako i te kdinga, engari, i te
hiahia kia noho atu te reo hei reo motuhake, hei reo tuatahi ma ratou. Moku
ake, karekau he huarahi ké. I te hiahia au kia kite nga kaiako i te tangata me
tona katoa; tona tuakiri, tona whatumanawa, tona wairua, tona hinengaro,
tona tinana. Kdore au i te hiahia kia pa noa atu ki te tinana, ki te hinengaro,
engari kia tino mohio ai nga kaiako ki te katoa o te tamaiti. Kia mohio ai
nga tamariki e arohaina ana ratou e nga kaiako. Kia mohio ai nga tamariki
kei reira te kaupapa hei tuara. Kia mohio ai ratou ki 6 ratou kaiako, me nga
tamariki a érd kaiako, me te whanau o éra kaiako. Kia mohio ai nga
tamariki, he tangata ké te kaiako, ehara i te mea he atua. Ka taea te
whakaako me te ako, a te tamaiti ki te kaiako, te kaiako ki te tamaiti. Kia
tupu ake ratou i roto i te mohio ko wai rdtou, no hea ratou, me te mea nei,
ae, he kakano ahau i ruia mai i Rangidatea, karekau he tangata e rite nei ki
ahau i tenei ao. Koira. Koira te take i tukuna (Ana).

Nawai ra i tamariki, ka matua; kua whai tamariki hoki &tahi o nga akonga i uiuitia, ka
mutu, he rite tonu ta &tahi hokihoki atu ki te kaupapa. E kaha ana te rangona o te hiahia
o ténei hunga kia kite, kia rongo, kia whakamatau a ratou ake tamariki i t€ra ao i

waimarie ai ratou.

...ahakoa te aha, ka whakatauria kia tukuna atu aku tamariki ki te KKM. Na,
kaore matou i hinuku ki Waikato, na, kaore he kura i tua atu i Waititi, moku
ake. Ko maua ko taku ipo he pera, he pera 6 maua whakaaro. He akonga o
mua maua tahi o te kura nei, a, e tika ana kia haere @ maua tamariki ki te
kura nei. Ae, na reira, i tau, i tau (Mahanga).

I have no doubt that the kura has been successful and I wouldn’t hesitate in
any level sending my children to KKM. [ think, you know, it’s definitely a
positive thing. | want my children to grow up feeling positive about being
Mdori and with as many opportunities as possible. I think any disadvantages
are small and they are things that can be compensated through family. |
don’t think they’re major and would expect whanau to have a lot of input in
to the overall education of their children (Lily).

Otira, haunga and nga taimahatanga kua pa ki te kura, ko te taunaki tonu a Reikura i te

kaupapa;

He pai te wairua o te kura. Ko tétahi o nga tauira o mua, ko ia te heamana o
te poari, me taku tino hiahia, ko te tino hiahia i roto i ahau ki te tautoko i
tera, kia rongo taku tama i te pai o te noho i te matotorutanga o te ao Mdaori,
ahakoa kdore i tino rite ki te wa i a au i te kura... Ae, kua memeha pea te
aroha ki t6 matou kura. Engari, ko taku hiahia indianei, he tautoko. Ka
péhea nei taku tautoko i taku kura o mua, na te haere o taku tama ki taua
kura, na taku kaha akiaki i nga kaiako, i te poari ranei kia aro ki ténei, ki
tena kaupapa ranei (Reikura).

Ahakoa kaore and pea a ratou tamariki kia eke ki te pakeke e kuhu atu ai ratou ki te

kura, e ahu péra tonu ana nga whakaaro o &tahi matua.

Ko maua ko taku hoa rangatira tétahi o ngd mea tomuri. Kua whanau rua,
toru ké nga tamariki a étahi o 6 matou hoa, engari, ko te nuinga kua hoki ki
te KKM, ki reira akoako ai, kua tii hei kaiako i roto i te KKM, me te ataahua
o téna hokihoki ki te kaupapa, ki te ngakingaki i tera mara kia puawai mai
ano tétahi reanga kaingakaunui ki to ratou reo, me to ratou ao Maori. Koira
oku tuimanako mo aku tamariki, mo taku tamaiti ka pakeke ana ia. Kei te
mihi au ki te hunga e takahi nei i te kaupapa, a, ka pakeke ana taku tamaiti,
ka tonoa ia ki te KKM, i te mea, ki a au nei, kaore he kaupapa i tua atu i te
whakapakari i te tamaiti i roto i tana reo, i roto i nga tikanga Maori, kia ti
pakari ai ia i roto i te ao whanui tonu (Kawariki).

Ara atu ano &tahi kaore and kia whai tamariki. Ko Stephanie t&tahi o téra hunga, heoi
and, kua oti k& i a raua ko tana hoa rangatira te whakatau, ka whai uri ana raua, kua

kuhu and ki te kaupapa.

Kaore ano maua ko taku tane kia whai uri, heoi, kua oti noa atu i a au 6
ratou ara ki te ao matauranga Maori te whakatau. Ka hipa te kotahi tau
maua e piri ana, mohio ana au ka i maua ki a maua. Heoi, nd runga i te
korenga o ona toto Mdaori, me taku arohanui ki te kaupapa, i ata tono au kia
péra and aku uri (Stephanie).

Nga momo whakaakoranga.

He huhua nga momo whakaakoranga i whangaihia ki ngad mokopuna o TKKM o0 HWM,

otira, nga momo kaupapa i whai wahi atu ai ratou.

I noho matou i raro i te poharatanga, i te rawakore. He pera te ahua o te
kura. Engari and nga matauranga i whangaihia, arda noa te kounga, ard noa
te aroha, aah, érda ahuatanga katoa...ind te marohi, ind te ataahua o nga
matauranga i whangaihia ki a matou. N6 matou te whiwhi (Mahanga).

Nga uaratanga / pimanawa.

Ko tétahi o nga aronga matua o te kura, ko te whakato i nga matapono, i nga uaratanga,
i ngd pumanawa o TAM ki roto i nga tamariki. Ko te whakaiti, ko te aroha, ko te
whanaungatanga, ko te tuakana-teina, ko te whai koha &tahi. He mea whakatauira, he
mea whai and hoki €nei matapono e nga kaiako, e nga kaiwhakahaere, otira, e te
whanau o te kura me kore noa e puta he tangata totika, he tangata whakaiti, he tangata

pai.

Ta Marissa, he akonga i mua, otira, mohoa noa nei he kaiako, e péra tonu ana i enei ra.

Tana, e tika ana ma te hunga pakeke e whakatauira, otira, e whakatinana i nga matapono
o TAM.
..ko TAM e whakatinanahia ana e te hunga pakeke, hei poipoi i d tatou

nohinohi, i a tatou tamariki i roto i te kaupapa, me te arahi tika i a ratou. E
kore rawa a tatou tamariki e marama ki tenei mea TAM, a-kupu nei — he

uaua, he taumaha aua kupu. Ki a au nei, ma ngd wheako i roto i to
whakatipuranga e marama haere ai koe ki éra wahanga o TAM. Koia
(Marissa).

Waihoki, i kaha whakanuia e nga akonga t€ra ahua o 6 ratou kaiako.

Ko te noho tonu ki roto i TAM hoki téra. Engari, i aua wa ra, kaore au i tino
mohio koia nga matapono o TAM, heoi ano ta matou i rumaki ai ki roto i
tera momo whakaako i te tamaiti. No muri mai ka mohio ahau, a, na reira i
pérda ai; nga korero mo te ira tangata, te whakatipu i te tamaiti, he
whakamanapou i a ia, i te mea he tamaiti Mdori ia, na reira, ka tino
whakapakari te tamaiti ki te ako. Ehara i te mea ‘he hé ténei, he tika ténei’,
heoi ano td te kaiako he whakakaha i te tamaiti, he whakamanapou i a ia i
roto i ana mahi katoa. Ka rere éra momo akoranga mai i te wa i a matou i te
kura (Kawariki).

Ko te ahua o nga kaiako i térd wa, ehara i te mea ka noho atua te kaiako.
Koira tetahi o nga tino akoranga o TAM. Ko nga kaiako i noho ngatahi me
nga akonga, ka noho i runga i nga whariki, aua tiahua — na, he akoranga
kei roto i tera tiahua. Kia tino tau te wairua o te tamaiti, koird tétahi o nga
tino pitkenga, tétahi o ngd tino ahuatanga i whangaihia ki a matou, te noho
tau a te tamaiti, te ngakau mahaki, te aroha o tétahi ki tétahi, éra mea katoa
e kore e kitea, ehara i te mea e kore e kitea i éra atu o nga kura, ngd kura
auraki, nga kura Pakehd, engari ko te mea ké, he tino matapono térd o to
taua kura (Mahanga).

Aroha.

Ko te aroha hei tahuhu md nga momo whakaakoranga katoa: Ko te aroha ki te tangata
ahakoa ko wai, ki te kaupapa ahakoa he aha, otira, ki nga reo ahakoa ndo wai. Ta

Mahanga ang,

Na, i te wa i a taua, i a au i te kura ra, koira tétahi o nga tino matapono i
whangaihia, i maringi a-Mdori nei ki a matou, ko te aroha, ko te aroha ki te
reo, ko te aroha ki te ao Maori, ko te aroha ki a koe ano ahakoa te aha, éra
mea katoa. Haunga ané ngd mahi pangarau, nga mahi a-kura nei, a-kura e
mohiotia whanuitia ana - ard noa érda mahi. Ko taku e korero nei ko nga
mea i noho motuhake ai i tenei kura. Koira te take i waimarie katoa ahau, i
waimarie katoa tdaua, ka mutu, ngd akonga katoa o ténei kura, o téra wa
(Mahanga).

Me aroha t&tahi ki tétahi. Koinei pea te tohutohu, otira, te kitenga noku i te kura, ¢ mau
tonu nei, otird, e kore rawa e mahue i ahau, i te kairangahau nei. Na, ka putaiaia,ia

Aroha, ko Ngakau Mahaki, ko Whai koha, ko Manaaki, ka mutu, koira &tahi o nga tino

matapono o TAM. Otira, katoa &ra ttahua, tae atu ra ki te hari me te ahuareka, i tino

rangona i nga kawenga a nga kaiako.

Kaore rawa ratou i patu i a matou, kdore rawa i whakaiti i te mana, koira
nga mahi a nga kaiako. Kaore i te mahi patu tamariki, patu tangata, patu
wairua, ko ta ratou ké he hiki i te wairua, kia whakanui i te tamaiti (Maria).

...ko taku i mahara ai mé aua wa ra, katoa nga akoranga i akoako ki a
matou i runga i te manawareka, i runga i te manawa whakangahau — koird i
tere ako ai matou. Katoa nga mahi he whakangahau ki a matou (Kawariki).

I a matou nga mea katoa e hiahiatia ana e te tamaiti i a ia e tipu ana. Koira
tetahi o nga tino mea e mau ana i roto i toku whatumanawa, ko te aroha o 6
matou kaiako ki a matou, ahakoa te aha. Ahakoa haututu i étahi wa, ahakoa
kaore e whakarongo, ko ténei mea te tauawhi o te whaea. Ména e rangona

ana e koe téra, a, kua pai, ka taea e koe nga mea katoa, ahakoa te aha
(Reikura).

Na, i runga tonu i te ahua 0 nga kaiako i tere tupu te mohio i roto i nga tamariki ka taea

e ratou nga mea katoa e hiahia ana, haunga and te pakeke o te mahi.

Mahara ana au i te wa, akene pea i te kura tuatahi tonu au, ka patai mai a
Whaea Katerina, ‘He aha tau i tino kaingdkaui ai, he aha to tino hiahia, ka
puta atu ana i te kura ka aha koe?’ Ko taku whakautu, hei pirimia mo te
motu o Aotearoa, koira taku {kata}. Ki a au nei, i taku whakaaroaro mo taua
wa tonu, koira te momo o te whakaako a 6 matou kaiako — kaore he
uauatanga o te ao, ko tahau e hiahia ai, ka taea! Koira te momo poipoi i a
matou ahakoa pirimia mai, kai-astronaut mai, takuta mai, ka taea te katoa
(Kawariki).

Na reira, ka haramai a Whaea Katerina, @, he nui noa atu nga pikenga i
whakatongia ki roto i nga tauira katoa. E ono, e whitu ranei 6 matou pakeke
ka timata matou ki te tuhi pukapuka, éra tuimomo ahuatanga katoa, te tito
purakau, ngda mea e kaingakau ana e te kuia ra. No reira, i waimarie i roto i
te mea, nona érd ahuatanga katoa i whakatou ki roto i a matou, me te mea
hoki, ka taea e koutou nga mea ahakoa te aha; ahakoa e whakaro ana tétahi
he vaua, ka taea meéna e i ana koe, ka ii tonu atu, a, oti noa. Na reira, katoa
matou e mohio ana ko Whaea Katerina téera i whakato i tera hiahia i roto i a

matou ki te mahi i ngd mea e hiahiatia ana e te ngakau, e te whatumanawa
(Reikura).

Koira tetahi o nga painga o te kura, i whakanui i ahau, me aku nei hoa,
otira, he whakanui i te Maori. Mai i tera ahuatanga, ka taea e au te tii maia
i roto i nga mahi katoa ka mahi ahau. Ka tii pakari, ka ti maia mai i te wa e
ono marama ahau, tae noa ki te wa e tekau ma waru pakeke ‘kei te pai, he
Mdori koe, he ataahua koe, ka taea e koe ngd mea katoa te mahi ménd e
hiahia ana’ (Maria).

...ko tetahi atu mea hoki, ka taea e taua tamaiti te tii me tona kotahi, ehara i
te mea me tahuri ia ki tétahi atu. Ka taea tonu e ia, ko ia anake, kei a ia nga
taonga tipuna, kei a ia nga pumanawa, nga pitkenga, i whakatokia e nga
atua. Mai i éra momo korero, i hangaia ai e Tane te wahine tuatahi ko Hine-

ahu-one, na, kei roto i ngd tamariki éra, ka whakaakona éra akoranga ki a
ratou, kia mohio ai ratou, kei roto tonu i ahau éra taonga tipuna, ka taea e
au ngd mea katoa ahakoa te aha. Ko te ao to tio, ko te ao kei te kapu o o
ringa. Koird te painga o te KKM, e mohio ana tatou, ka taea e tatou nga
mea katoa, ahakoa te aha, whakapono ana matou ki téra. Na reira tdatou i ti
pakari ai, i runga i te whakapono ki eéra momo akoranga (Tuirina).

Whakawhanaungatanga.

Ko te whanaungataga tétahi o nga tino matapono matua i whakatiinga ki roto i nga

whakahaerenga, i nga nekenekehanga, i nga kawenga o te kura.

Noku i te kura i ata rongo au i te wairua o te whanau. Ehara i te mea he
kaiako noa aku kaiako. Aku kaiako, ko aku whaea, aku papa. Aku hoa i te
kura, ko aku tuakana, ko aku téina, ko aku tungane. Ka mutu, i toro ano téna
wairua ki nga whanau o nga tauira. Tatou katoa i mohio ki nga matua o
tend, o tend, ki nga koroua, ki nga kuia. Tungane mai, teina mai, ahakoa te
aha, he uri tetahi ki tétahi, he uri no tatou katoa. Ki te hoki aku mahara ki te
wa i a au i te kura, koird te mea nui i titia ki te ngakau; ko ténd noho a-
whanau nei. Ana, mohio pii ana ahau ka kore éna here e wetewete i roto i
nga tau. Ae, kua ahua rere pea oku whakaaro ki waenga pdrae, engari,
mena koe e kimi ana i te tino o oku mahara, ki taku wa i Waititi, ko téna
noho a-whanau nei, me taku mohio noku te whiwhi i whai wahi atu ai au Ki
tend momo whakatupuranga (Stephanie).

Waihoki, 1 whaia hoki kia whakatinanahia te matapono o te whakawhanaungatanga ka

puta ana ki rohe k€ atu, ka whai ana i kaupapa i waho atu o te kura.

Na, ko tétahi atu o nga tino mahi, ko te whanaungatanga i waenga i nga
akonga o t6 taua kura, otira, i waenga i nga KKM, ard, a Rakaumanga, ara,
a Ruatoki, a Ruamata. [ a taua i te kura, ko nga kura reo éra i
whakahaeretia i nga tau e toru, te tau tuatahi, tuarua, tuatoru, ko matou, ko
tenei kura, ko Rakaumanga, ko Rudtoki hoki. No mdatou te whiwhi. He tino
hua kua puta i tend. Ka mutu i te kura, kei te haere tonu étahi o nga akonga
o mua ki nga kura reo, nga wananga Panekiretanga, ka noho tonu tend
koingo, téna aroha ki te reo i roto i a tatou katoa. He tino hua e hangai tonu
ana ki te reo, me te whanaungatanga i waenga i a tatou katoa te hunga o
nga KKM. Ko étahi kua moe tane, kua moe wahine i kura kaupapa ké. Na,
he tino oranga kei roto i tena. Ka taea te kite, kei te ora tonu te ao o te KKM

(Mahanga).

Na, ka puta i a ia, i a Whakawhanaungatanga ko Tuakana-Teina. Ina te ahuareka o te
noho tahi, o te mahi tahi a te teina ki te tuakana, te tuakana ki te teina. He tiahua téneli i
kaha te whaia, 1 kaha hoki te whakatauirahia, ka mutu, he matapono i kaha te

whakatokia.

Ko te whakawhiti atu matou ki te kohanga, taku nei mohio, ia Raapa, ia
Rapare ranei o te wiki. He noho tuakana- teina te mahi; ka karakia tahi, ka
waiata tahi kia mohio ai nga tamariki o te kohanga reo ko wai ra nga
tuakana o te kura, kia mohio hoki nga tuakana, me péhea te tiaki i nga teina
o te kaupapa nei. Ka mutu, i te mea kei te wahi kotahi te kohanga, te kura
me te marae, he mamd noa iho te whakawhiti atu ki te marae me te mohio ko
wai téena, whakawhiti atu ki te kohanga me te mohio ko wai nga whaea.
Kdore i péra rawa te rahi o te kura, o te marae, o te kohanga ranei i aua wa.
1 te mohio tera whanau ki téra whanau, ki téra whanau (Marissa).

Ehara i te mea he nui marou te mapu i timata tuatahi ai — tokowhitu,
tokowaru pea, a, he nui pea atu i téra, engari, taku mohio, tipu tahi ai matou
i te kohanga reo, ka wehe mai i te kohanga reo ka timata i te KKM. Ka noho
teina tuakana, ka noho tungane tuahine matou i ngd wa katoa. 1 péra to
matou tupu mai me te mea nei he whanau katoa matou, ko 6 matou kaiako
he kuia, he whaea ki a matou, matou tonu ki a matou he tungane, he tuahine,
he tuakana, he teina — ge (Kawariki).

N6 matou e whakaharatau ana mé nga whakataetae Polyfest™ i kaha tonu
nga tuakana kua puta ké i te kura ki te hoki mai ki te mataki, ki te awhina
ranei i 6 matou kaiako. Tae rawa ana ki te ra whakataetae ka taetae mai
etahi ano ki te ata whakareri i a matou, a ratou téina, whakapaipai makawe,
whakatika kakahu, te mahi moko, te pani ngutu, éra ahuatanga katoa, tae
atu ki te noho noa ki te whakatau i nga mea e ahua wiriwiri ana ngd pona, e
maharahara ana ranei ki te ahua o te whakaeke ki runga i te paparewa.
Ehara i te mea ko te whakaataahua noa i te tangata te hua, engari, he
ahuatanga térd e kore e wareware i a au, otird, i a matou nga téina, me te
aha, mohoa noa nei, kei te pérd tonu; kei te hoki tonu atu nga tuakana (kaua
pea ko te katoa i te wa kotahi), heoi and, étahi, hei hapai i nga téina
(Stephanie).

Hunga kaumatua.

Kaore 1 tua atu 1 te noho ki nga rekereke o tinohunohu ma, o p€perekou ma, ina hoki ko
ratou nga tino kaipupuru 1 nga matauranga o uki. Ka mutu, nd nga akonga o te kura te
whiwhi kei runga marae te kura e tii ana, me te aha, i te wa i a ratou, Kitea ana, oitra,

rangona ana nga kaumatua i nga wa katoa.

I waimaria matou i te noho tahi atu ki te hunga matapuputu. [ aianei na e
tino rongo ana au i te torutoru haere o teérd momo, engari, te wa i a matou i
te kura tuatahi, i te mea i tii te kura ki runga tonu o Hoani Waititi Marae, e
hia ké nga kuia kaumatua i piri mai ki a matou (Stephanie).

Na te mea i runga marae matou e ako ana, e mahi ana, ko Papa Don, ko
Whaea Tuini, ko Nanny Mate, ko éra kaumatua katoa, me ki ra, hdereere ai
matou i te marae, ka rongo i a ratou korero. Ko rdatou ando nga mea e

4 Ko te ‘Polyfest’ e kdrerohia e Stephanie ko te hui ahurea nui rawa i Tamaki Makaurau md nga kura tuarua o te rohe e whakanui
nei i nga ahurea o Te Moana-nui-a-Kiwa (https://asbpolyfest.co.nz). Ta ai ténei hui hei te marama o Poutt-te-rangi ia te tau, a, no te
tau 1995 i kuhu tuatahi atu ai TKKM o HWM ki nga whakataetae kapa haka.

whaikorero ana, e karanga ana. Ka mau hoki éra mea i roto i te
whatumanawa, i te hinengaro and hoki (Reikura).

I kaha rongo i a Papa Pita ma me éetahi atu o nga papa, a Papa Don, a
Papa Fraser, Nanny Tuini, Nanny Mate, a Papa Barry, waimaria ana tatou i
terda hunga, ko rdatou ngd tino puna matauranga, né (Tuirina).

Waihoki, he mea whakamabhi ratou e nga kaiako o te kura hei hapai i nga akoranga o te

1 te kaha ké au ki te whakamahi i nga kaumatua, i te mea, i reira te tino puna
matauranga. I mohio hoki matou i éra wa, he ihu hiipe noa iho matou i roto i
te reo, me ona tikanga, a, karekau he hononga ki te ao kohatu. I reira te
puna matauranga, no reira, mahara tonu atu au i te wa ka kuhu haere atu
nga kaumatua i te kura i nga wa katoa. Ki te aha? I etahi wa ki te manaaki
noa iho i nga tamariki, ki te awhiawhi, i étahi wa ki te whakatikatika, ki te
pukuriri atu, i etahi wa mo nga mahi panui pukapuka. Engari ko te nuinga,
ko nga korero. Ko ténei mea te reo, he reo no te kainga, he rereké katoa, no
nga iwi rereke katoa, te reo, me nga korero piirakau, pakiwaitara, a, Kaore i
a mdtou érda matauranga. Ka mahi rangahau nga tamariki, ka tukuna atu ki
nga whare kaumatua. Ka mutu, ehara i te mea i arahi atu matou i nga
tamariki, ka mea noa iho ‘haere ki nga whare kaumatua’, i runga ané i te
whakapono, kei te mohio, kei te waia nga tamariki ki to ratou ake marae
(Ana).

E mahara tonu ana ahau ki €ra mahi. Ka tukuna matou kia haere ki nga whare kaumatua
ki reira noho tahi ai ki nga kuia, ki nga koroua korerorero ai, wananga ai, raweke ai, he
aha atu ranei. Na té€nei tiiahua, 1 tino pakari nga here i waenga i nga kaumatua o te

marae me nga mokopuna o te kura. Ta Marissa,

Koia tétahi mea, ina tii he pohiri, i mua noa atu i te pohiri tae atu ai matou
ki te marae, ko te haere katoa atu ki te hariru me te mihimihi ki nga
kaumdtua. Pénd i te mauiui tétahi o nga kaumdtua e noho ana ki tétahi o
enei o nga whare, ko te heke atu, me te kite, me te aha ranei, he mihimihi ki
te tangata. Nd reira, ko térda dhuatanga i waenga i érd mea e toru, i aua wa,
he kaha rawa, he pakari (Marissa).

Te Marae/Nga Tikanga.

Ko te marae, otira, ko nga nekenekehanga o te marae i Hoani Waititi t€tahi wahanga nui
o nga akoranga o te kura; t€ herea noatia nga akonga ki te karaehe.
I nga hui nui o te marae, ka haere atu te kura ki reira. I péra rawa, me te

totika o téena mahi, i te mea, kia mohio ai matou ko nga mahi o te marae, ko
nga mahi o te kura, e rua e rua; ka haere ngatahi nga kaupapa. I a matou e

tipu ake ana, ke maha aku mahara mo te marae, te noho i roto i te ahuru o
te whare, he whakarongo ki nga kaumatua e korero ana mo ngd poupou, mo
nga tukutuku, a, i nga tangihanga, he titiro, he whakarongo, he noho rumaki
me ki i roto i te ao Maori tonu, i ngd tikanga Maori tonu. Kaore matou i
whakaaro kei te noho wehe matou i to matou ao Maori, i rumaki tonu matou
i roto i te ao Maori, i te mea, kei te marae tonu to6 matou kura, to0 matou
kohanga, to matou wharekura. Na, ka ahua uaua i te taetanga ki te
wharekura, he maha ake nga whakahaere hei tutuki ma te akonga, engari, i
ngana tonu nga kaiako te whakahoki i a matou ki to matou whare
(Kawariki).

Koira tétahi mea i tino titi ki toku ngakau; Ka tii ana tétahi pohiri i runga i te
marae, ko tatou téra ka tae atu ki te taunaki i te kaupapa ahakoa te aha. Na,
mahara ana au, ko tatou tera ka noho i mua tata tonu i te mahau, ki te taha
pea, @, i reira tatou e kohikohi ana i era kohatu né {kata}. Engari, he pai
tonu i te mea, ahakoa téra momo, ard, te haututu a te tamaiti, kei te kaha
rongo tonu i te reo Maori, i nga waiata, kei te kite i nga nekenekehanga o te
marae. I reira tatou ako ai i ngd waiata pénei i a ‘Pinepine te Kura’, ‘E
noho ana au’, otira, éra momo (Tuirina).

...meénd he pohiri, he tangihanga, he kaupapa ranei i te marae, ko te haere
katoa atu te kura ki te tautoko, ma te whakahaere i te haka pohiri. Mohio

katoa nei matou ki nga waiata, ki te hunga kaumatua hoki i te noho i te pae,
i te whakamahana hoki i te pae i aua wa.(Marissa).

He marae taone a Hoani Waititi Marae, otira, he marae mo nga hau e wha. Na whai ano,
he rite tonu te whakaeke mai a nga iwi o te motu, tae atu ra ki nga iwi taketake o te ao ki

runga i te marae i roto i nga tau. Maringanui ana nga akonga i téra momo.

He nui tonu nga huihuinga i te marae, ana, i heria atu matou nga tamariki ki
te marae ki te pohiri. E hia ké ngd momo patere, moteatea, waiata tangi o
nga tini rohe puta noa, no ngd iwi puta noa i whakaakohia mai ki a matou. E
hia ké ngd tangihanga me ngd momo hui nui whakaharahara mé te momo
manuhiri taarangi i haere mai. Kua toro mai nga momo rangatira o nga iwi
taketake ké atu huri noa i te ao ki a matou i Waititi i te mea he tauhou katoa
tena ahua ki a ratou. Na reira, i ata rongo au i nga momo korero tikanga,
hitori o iwi ké puta noa i te ao (Stephanie).

Waihoki, e hia k& nei nga tiipapaku kua takoto 1 te poho o Nga Tumanako, kua tangihia
e 0 ratou whanau, e 0 ratou iwi, otira, e te marae whanui o Hoani Waititi. He rite tonu te
tachanga atu a nga akonga ki nga tangihanga, me te aha, ka tere waia ki te ahua o aua

timomo hui ra.

Na, ka matapakihia e Stephanie te ahua me nga hua o &ra akoranga;

Kua kite au i roto i nga tau, e hia ké nga tangata ka ahua ohorere, mataku
ranei i tenei mea te tangihanga, i ténei mea te pd, te kihi ranei i te tiipapaku.
Engari, ka kore rawa au e whakaaro péna, ana, mohio ana au na taku
whakatupuranga i Waititi au i pénei ai. Mo te hunga e aroha atu ana ahau
kua hinga mai nei i roto i nga tau, ka kihi atu ana au i te tupapaku, ehara i
te mea he tipapaku. Ko taua tangata tonu rd e takoto mai na, e kore nei au e
rongo i tend wairua mataku, kua kore rawa au e whakaaro he morikarika
téenei mea te tiupapaku, te mate ranei, ano nei e ora tonu ana te tangata ra,
heoi, e moe ké ana. Koira tétahi ahuatanga i tangata whenua i roto i a au nd
taku whakatupuranga i Waititi. Maumahara ana au ki te korero a taku
mama mo te hinganga o tana kuia, he tino kuia ki a ia, tino piri paua ia ki a
ia. Ka mutu, tona tikanga i whangaihia taku mama e tona kuia engari i mate
wawe te kuia nei. Heoli, i te mea kdaore taku mama i waimaria ki nga tikanga
a te Maori, i te hinganga o tana kuia, ka kite ia i tana tiupapaku i te
hohipera, ana, i mataku katoa taku mama, kaore i pirangi whakatata atu. Ka
aroha au i téra ahuatanga i te mea koind te waimaria o te Mdaori, ka hinga
ana téetahi ka whai wahi tonu te Maori ki te poroporoaki. He mea nui téna,
kia tukuna ai ténd mamae, kia kore ai te tangata e mau ki tona pouri, ana, he
mea téna i tau mai ki ahau, i waimaria ai au, [ Waititi ( Stephanie).

Me whanui te titiro.

| kaha korerotia te ahua o te hapori, otira, o te taiao o te kura. He kura noho taone, he
kura mo nga iwi huhua; kaiako mai, akonga atu, ndo nga hau ¢ wha te whanau. Waihoki,
he péra nga momo akoranga; ka whai wahi mai nga mita, nga matauranga, nga kawenga

0 téna iwi, me téna iwi ki nga mabhi.

Na, 1 korerohia nga taimahatanga o téra noho a-taone;

...terd étahi uauatanga, ka whakaakona matou i roto i te reo tonu, ko nga
reo o 6 matou kaiako, a, ko te nuinga o 6 matou kaiako no te Tairawhiti.
Koird te mita ka rangona e matou. Engari, i waimarie matou ko oku tuahine
i whakahokia matou ki te kainga kia rongorongo ai matou i nga mita o 6
matou ake iwi. Engari, koira tétahi ahuatanga i dhua uaua i roto i te reo;
kdore i tino rangona te mita o to ake kainga (Kawariki).

Engari, ka hoki mai ki Tamaki Makaurau, ka nui ké nga iwi whakaako i a
matou. I ahua pouri ahau i te mea, i te nuinga o te wa ko te reo o wahi ke,

ehara no toku ake kainga. No reira, he mea maro téera. Engari, i te wd e
tamariki ana koe, ehara térd i te raru nui (Maria).

Otira, ta Anaru, t€ taea e te kura te ruku ki nga rétdtanga o nga akoranga o t€na

iwi, 0 téna 1wi;

...ko te ahua o te noho. Ko nga kaiako katoa, ténei papa hoki e tii nei te kura
he papa noa. He orite o téna, o ténd, o tend, o ténd, ka mutu, ngd kaiako,

mai runga, nga kaiwhakahaere, heke iho ki nga kaiako, puta ki te whanau,
no ngd iwi katoa. No reira, kdore he aronga kotahi, kaore he aronga kotahi.
E riro ké ana, ki taku titiro, ma te whanau ké te tamaiti e whakaako i tona
iwitanga. | roto i étahi o @ matou kaupapa akoranga e toro ana i nga korero
a-iwi — he pa noa iho, kaore e tae ana ki te hohonutanga (Anaru).

Heoi ano, e kitea tonutia ana nga painga o te noho ki ro taone;

...ko te tipu i roto i te taone, de he kino, he pai, i tona wa he kino, i tona wa
he pai. Engari, ki a au nei, i tino tuwhera ai 6 matou kanohi ki te ao
(Kawariki).

Ki ahau, he mea pai moku i te mea, ka taea e au te haere ki roto o érd atu
iwi me te kore whakaiti i a ratou, kei te mohio ké i te kawa, kei te mohio ké i
nga tikanga (Maria).

Ki ahau nei, i te mea i puta au i te kura taone, he pai ake i te mea ka ako koe
i ngd ahuatanga o ténd iwi, o téna iwi. E waimarie ana ahau i te mea i ako
ahau i nga ahuatanga o iwi ké, né te ao hurihuri (Tarumai).

Koird pea te pai o te kura pénei i Waititi i te mea, i te taone nui nei, de, i
waimaria mdtou ngd tauira ki te ako i nga kaiako né nga iwi puta noa,
ehara i te mea i Ngati Whatua katoa nga whakaakoranga mai. Na reira, i
aianei na, ka huri haere au ki ngd momo hui i te whenua nei, d, pénd hoki i
ta matou haere ki Amerika i na tata nei, he momo waiata ka waiatahia mo
téna kaikorero, mo téna kaikorero no iwi ke. He nui éna kua ako ké au. I
whai wahi au ki te toro ki end momo matauranga (Stephanie).

I te korenga o nga kaiako nd nga iwi katoa, kaore €tahi o nga akonga e rongo 1 te ahua o
0 ratou ake mita, o a ratou ake tikanga. Haunga and téra, ka whakahauhia tonutia nga

akonga kia whai, otira, kia pupuru ki 0 ratou ake iwitanga.

Ahakoa ngd momo akoranga o téna iwi, o ténd iwi, i akina matou ki te whai i
0 matou ake. Ana, ko te pai o téna, kua tino u te tangata ki tona iwi, ki nga
akoranga o tona iwi, heoi, kua mohio tonu ki etahi wahi tirohanga a iwi ké;
kua mohio tonu he mana to tena iwi, to tena hapiu, to téna whanau, haunga
ra nga momo rereketanga. Ana, he tino piutkenga ténd ki te tangata, ahakoa
Mdori mai, Hainamana mai, Pakehd mai, he aha ranei. E taea ai te tangata
te tino whai hua i ténei ao, me taea te mahi ngatahi ki te tangata haunga ra
te pakeke, te reanga, te iwi, te umanga. Ana, ko nga tauira kua puta i Waititi,
ki a au nei, e whakapono ana au, e waia ana ki te tangata ahakoa koroheke
mai, pipi mai ranei, ahakoa reo Pakeha, reo Hapani, reo Hamoa, ahakoa
mirionea, ahakoa kainga kore; he tino piikenga tera (Stephanie).

Kapa Haka.

I kaha te kawea o nga mahi kapa haka. Heoi and, ehara i te mea he whakataetae te mahi

1 te ao, 1 te pd. NO te tau 1995 ke i kuhu tuatahi atu ai tetahi kapa o te kura ki nga

whakataetae. Tae atu ki téra wa, he haka, he waiata, he whakangahau noa te mahi, me te

aha, he huhua nga momo akoranga kei roto i &ra mahi, he huhua hoki nga hua ka puta.

Kei pohéhé taua, kei pohéhe tatou ko te ‘Kapa haka’ he ti, he haka, he
whakataetae noa iho, engari, he nui tonu nga akoranga kei roto. He nui
tonu, ard, ko te whakarongo. Ara, ko te ngako, ko te tino hohonutanga o nga
kupu ka hakaina, ka waiatahia. He tino akoranga kei roto i tera. Ka mutu
aku mahi ako i te kura nei, ko te kapa tuatahi, ko taku kapa pakeke tuatahi
ko Rangimarie. Na, i a au i reira, he mama noa te whakarongo, he mama
noa ki te whakarongo ki nga tohutohu, ki te kapo i te kiko o nga waiata, o
nga kupu, ko éra mea katoa, i runga ané i ngd mahi o te kura nei. Nga
whakaakoranga a Hare {kata}, a wai atu ranei. Ka mama ake. Koira tetahi
0 nga tino hua kua puta i te kura nei, me te mohio, kei te péera hoki mo étahi
atu. Kua tino kitea. Ka tii tétahi i roto i nga kapa, i roto i térd kapa, i roto i
terd kapa, ka kitea. Ehara i te mea he ataahua ake to rdatou tii i tangata ke, e
kao. Engari he momo kei roto i tera, he momo e noho motuhake ana taku e
korero nei. He tino hua tena (Mahanga).

Ana, kitea tonutia ana nga hua o ngd momo akoranga nei i nga mahi e whaia nei e nga

akonga i €nei wa nei.

Ko ténei mea te kapa haka, no te kohanga reo ka tino rongo matou i térd
hiahia ki te waiata, ki te whakangahau ki mua i te tangata. Tenei mahi, te
whakangahau ahakoa i mua i te tangata, ehara téra i te mahi mama ki te
tangata. He mahi uaua, engari, matou, koird pea te take kei roto ano hoki
mdtou i te ao papaho, kaore matou e whakama ki téra ahuatanga. Ka tii i
mua i te tangata, i te kamera ranei ki te korero mo te aha ranei, mo te
pahupahu noa iho pea {kata}, mo te whakaki wa. Ko téra pea. Engari, ki
ahau nei, ko te ti ki mua i te tangata tétahi mea, engari ko te tii me te mohio
e mohio ana koe he aha au mahi, koird and pea tetahi ahuatanga, otirda, he
pitkenga nui mo te ao papaho, ko te mohio, kaore he take o te whakama, na
te mea mena ka hapa, haere tonu. Koirda tétahi dhua, ki ahau nei, i
whakatokia ki roto i a matou i te kohanga reo, i te kura, i te kapa haka. Puta
atu matou i te kura, koird tonu @ matou mahi (Reikura).

Nui tonu nga waiata i whakaakona, ka mutu, e mahara tonu ana ahau ki te
nuinga i ténei wa. Ana, e whakapono ana ahau, i te mea ko te kounga o taku
mahara, te ahei o taku roro ki te mau ki étahi korero o mua, ki a au nei, he
kaha tonu. | whai hua au i te wa o nga whakamatautau i te whare wananga,
i tere mau i taku hinengaro nga momo akoranga me mau e puta ai au i nga
whakamdtautau. Ana, e whakapono ana au, nd te nui o ngd momo waiata,
moteatea, haka i whakaakona noku i te kura, i waia pea taku roro ki te mau
ki ena momo korero. Ana, e hia ké nga akoranga kei roto i éna waiata, i éna
moteatea | whakaakona mai. Ka mutu, e whakamahia tonutia ana aua
moteatea ra i énei wa nei. | te kimi korero matou i te mahi i na tata nei, he
rerenga and mo nga uauatanga, nga taumahatanga, ana ka hoki ané aku
whakaaro ki ‘Pinepine te kura’, ka korero mo nga tairo a Kupe. Na reira,
ehara i te mea i ako noa matou i te waiata, i tii noa ranei ki te haka, ki te
whakataetae, engari, he akoranga nui kei roto i énd momo waiata, otirda, i
éna momo mahi (Stephanie).

He ao ataahua, he ao motuhake.

Akene pea ko tétahi o nga kaupapa e mau tonu nei i aku mahara ko te ao o te KKM. Na,
1 ata whakaatahia mai tona ahua e nga pukorero, me td ratou aroha nui, to ratou

whakaaro nui ki a ia.

...ko te ao i tupu mai ai tatou i te marae o Hoani Waititi, he ao motuhake. Ki
te kore te tangata e tino marama ki ténd ao, ki nga ahuatanga o roto, ki nga
kare a-roto o te noho ki tena ao, ki nga hononga i waenga i a tatou, ka kore
rawa ia e tino marama ki a tatou i puta i ténd kura. Na reira i maro ai nga
here i waenga i a tatou, i nga tauira o mua, o tatou whanau, o tatou kaiako.
He dahuatanga énei he uaua te whakakorero i te mea he dahuatanga ka
rangona. (Stephanie).

...I waimarie katoa taua, ka mutu, nga akonga katoa o ténei kura, o téera wa.
He ao e kore e taea te whakataurite atu ki ao ke. He ao i tukuna atu ki te
hunga i waimarie (Mahanga).

No reira, timata mai i te kohanga reo, a, tae noa atu ki te kura kaupapa, ki te
wharekura, | waimarie katoa matou i tera ao. Matou katoa o tena, me ki ra,
terd reanga, ard, ngd mea tuatahi ki te puta i te wharekura, i te wa e aronui
ana nga whanau ki te kaupapa o te kura, ki te reo Maori, ki ngd ahuatanga o
te marae, me nga kaiako hoki e aronui ana ki nga tamariki, e whai
whakaaro ana ki te ahua o o ratou whanau. Ko etahi matua kaore i mohio ki
te korero Maori, heoi, ahakoa térda, mohio ratou kei reira te aroha ki te reo,
me te hiahia and hoki kia tipu mai a ratou tamariki i roto i nga ahuatanga
katoa o nga tikanga Maori, me te reo Mdaori. No reira, ko matou ko taku
tungane, ko taku teina i tino waimarie i haere ai matou ki te kohanga, te
kura kaupapa, me te wharekura o Hoani Waititi (Reikura).

Ka mutu, i tino tau te noho a nga mokopuna i nga rekereke o te kura.

He tino roa te wa hei hokinga mahara, engari, e maumahara ana au, he tino
koa au, tino koa au i te kura. | pai ki ahau te haere ki te kura, te noho tahi ki
taku whanau i te kura (Stephanie).

E mau tonu nei, e taukapa tonu nei i aku mahara ko nga whakaakoranga a
Whaea Aroha, a Whaea Katerina hoki, otira, ko téra noho i te ahuru mowai
o te KKM (Kawariki).

Haunga and nga taimahatanga o te noho i te KKM i 6na wa, kua 1 tonu nga whanau ki
te kaupapa. Ta Stephanie, haunga and nga hiahia o 6na matua, i mard tonu tana tohe kia
noho atu ai ia ki te KKM ako ai.

Ko te whakatau a Mama raua ko Papa, ka eke te wa ki te kura tuarua, me

tono ké au ki tétahi kura auraki na runga i te mohio kore ki nga hua ka puta
i te wharekura. He tauhou rawa atu tenei whakaaro, téenei kaupapa o te

wharekura, a, kdore raua i pirangi kia hinga taku taha mdtauranga i te ao
Pakehd. Ka eke au ki te tekau ma rua pea te pakeke, ana, tona tikanga ka
wehe ké au i te wharekura ka haere ke ki te kura auraki. | taua wa ra i whai
reo au, mohio pi au hei aha maku te kuhu ki era momo kura, ko taku ngakau
i Waititi tonu, otird, i whakapono hoki au ka taea e au ngda taumata i te ao
matauranga Pakehda te eke ahakoa te torutoru o ngd rauemi i to matou kura,
i te mea i whai rawa tonu matou a-Mdaori nei. He nui tonu te hunga i
whakahe mai, i tii te ihu mai me te whakaaro ka puta roro kore nei tatou i te
kura ra. Engari, i mohio tonu au, i whakapono tonu au ka taea éra taumata
te piki ahakoa te aka. No reira haunga ra tera whakatau a oku matua, naku
ke te whakatau i tena reanga kia noho tonu atu au ki te wharekura; kaore
rawa au mo te hunuku ki kura ke (Stephanie).

I tino rata nga mokopuna ki te ao i tupu mai ai ratou. Ka mutu, ka riro pea ma nga kupu

ruarua a Tarumai hei whakaata i te take i péra ai;

He wahi harikoa. He wahi tino harikoa, me ki ake, he kainga... (Tarumai).

Te ao ki tua.

Ka eke te wa ka puta atu ngd mokopuna i nga pueru o KKM ki te ao whanui. Na whai
ano, ka rere tonu nga korero ki te ao 1 tua atu o nga taiapa o te kura, otira, ki te ahua o
nga mahi me nga kawenga a nga akonga ka puta ana ratou Ki te ao. E hia k& nei nga

kaupapa rereké kua whaia e téna, me té€na kua puta 1 te kura 1 roto 1 nga tau.

Ka takahia tonutia e €tahi nga momo ara matauranga, ka kuhu ki nga momo wananga,
Pakeha mai, Maori atu. Ko nga kaupapa e ngakaunuitia ana e ratou €ra 1 matua whaia,

me te aha, he huhua nga momo ara i takahia e téna, me téna.

Mutu ana au i te wharekura, ko nga mea i tino kaingakau nuitia e au ko nga
mahi toi. Koira taku kai i te ao, i te po, a, me te reo Maori ano hoki; aroha
katoa ana ahau ki toku reo Maori, me nga ahuatanga o te ao Mdaori. Koira
nga ao e rua i tino whaia e au, a, ka puta te whakatau a taku mama,
‘mehemea ko te reo Maori me te toi nga mea tino kaingakau, aah, he ‘Mdori
artist’ koe!’ {kata}. Ko taku pdpa te mea e hiahia takuta ana, kdore i tino
rata ki taku hiahia ki te puta hei kaitoi, engari, ko taku mama he kaha akiaki
I ahau — ‘me whaiwhai koe i tena huarahi’. No reira, ka puta ana au ka
haere au ki te kura toi o Toihoukura, ki roto o Te Tairawhiti, ki reira rumaki
ai au ki roto i ngd mahi toi, i ngd mahi peita, whakairo, i roto i nga tau
whakamutunga, i ngad mahi tamoko - me taku rawe ki téna ahuatanga. Ka
uru mai etahi mahi mé te pouakawhakaata, i ngd wa e watea ana, mahi
pouakawhakaata ana, ngd mahi kaikawe reo, me aku mahara mo aua wda ra,
me te tuku a aku matua kia mahi ai au i nga mahi e tino kaingakau nuitia



ana e au. Ehara i te mea ‘me mahi koe i ténei i te mea ka whai moni koe i
téenei mahi, ka whai mana koe i tenei mahi’. Ko ta raua he tuku i a au i
runga i te huarahi e pai ana ki a au, e kaingakaunui ana ki a au, a, ka
puawai mai i taku whiwhinga i taku advance diploma. Ka wha tau au i te
kura toi o Toihoukura, me te rawe o téna noho ki Te Tairawhiti. I etahi wa i
rere matou ki tawahi, ki ngd iwi taketake, ki te whakatii whakakitenga toi, ki
te korerorero mo nga kaupapa toi e haere ana i aua wa ra, i puta matou ki
nga moka o te ao. NG reira, i tino waimarie au i taku haerenga ki
Toihoukura (Kawariki).

Tekau ma ono noa taku pakeke i taku putanga i te wharekura. I roa au e
mohio ana ka kuhu au ki te whare wananga i taku putanga i te kura. Heoi,
tekau md ono noa taku pakeke, no reira i noho au ki Amerika mo tétahi tau.
Ka hoki mai, ka kuhu ki te whare wananga o Tamaki. Ana, i tino aroha au ki
nga kaupapa o te hitori me te reo Mdaori, na, raua raua kei raro i te maru o
te BA. Heoi, i te wa i timata ahau, ehara i te mea he tino wariu to te BA ko
tona kotahi i te ao matauranga. No reira i whiriwhiri au i tétahi atu ara. |
pai hoki aku maka, ko te Bursary i taua wa, ana, i ata whakatau au ki te
whiriwhiri i tetahi atu marau hei whai maku, tétahi marau ahua wariu nui
nei i te ao Pakehd. Ko nga whiriwhiringa i mua i a au i taua wa ko te mahi
rata rongod, ko te mahi hei kaiako, ko te mahi roia ranei. Kaore au i paku
rata atu ki te whakaaro mo te poka i te tangata, me te toto, me énd momo
ahuatanga, na reira kaore i whakaaro ki te mahi rata. Mo te mahi kaiako,
whakaaro au he ahua nui tonu nga kaiako Mdori. Ana, ka toko ake te
whakaaro mo te whai i te ture. Whakaaro au, de, he nui tonu nga momo
kaupapa Maori ka heria ki nga koti, ka mutu, pai ki ahau te tautohe, i ata
hiahia au ki te toro, kdore he kowhiringa i tua atu, nd reira i whakatau au Ki
te whai i te ture! Ana, ka whai i téena hei tohu maku. Heoi, i tarewatia i te
mea i whai mahi au i te ao papaho Maori, ana, katahi tonu nei au ka puta.
He ahua tekau ma tahi tau te roa, tona tikanga, ka rima tau ké. Engari, i
puta, me taku whakahihi noku i te whare wananga, ahakoa nga whakahé
mai a te hunga whakahe, a te hunga whakapono kore, i eke au, kaua i nga
kaupapa Maori anake, engari, i nga marau i whai au i te manga ture, i te
manga hitori, ka mutu, ko te nuinga o nga tuhituhinga i te reo Pakeha ke,
haunga ra nga pepa reo Maori (kaore hoki i péra rawa te nui o éra). Ko te
nuinga o nga tuhinga i te reo Pakeha (Stephanie).

Ka mutu te reanga tuawhitu ka puta atu au, ka haere ki te whare wananga.
Ko te mea hoki, kdore au i tino mohio he aha hei kaupapa whai, hei whainga
maku i taku putanga atu. Heoi ano taku, he hiahia ki te noho ki te whare
wananga ki te mahi i étahi kaupapa e rata ana ki ahau. Ko nga kaupapa e
tino rata ana ki ahau ko te hitori, koia hoki nga pepa i whai au, ko te hitori o
nga Romana, o nga Kiriki, koira hoki étahi kaupapa i whai atu au. | aro hoki
au ki te reo Mdori, ki érd tudhuatanga katoa. Koira taku whai na runga i
taku kore mohio me péehea taku aro; me aro ki nga mea kia tii i roto i tetahi

mea i te ao Maori, hei kaiako hei aha ranei, ka whai ranei i te taha hitori?
(Reikura).

Mutu ana i te kura, i hiahia ahau ki te whakaki wa i te me me rua tekau ma
tahi tau te pakeke i mua i t6 kuhunga atu ki te ‘police academy’. Na reira, i
tere kuhu au ki te kura whakangungu kaiako, i reira mahi ai i aku mahi, me
te whiwhi piitea ané hoki mai i te ako reo, i Te Wananga o Aotearoa, ako
kapa haka ki hea, ki hea ranei. Nawai ra, ka whakaako i tétahi kura reo
Pakeha haurua o te wiki, ka hoki ki Kirikiriroa mahi i te tohu whakamaori,
whakapakeha mo te kotahi tau, katahi au ka mahi tahi me nga tamariki o
CYFS mo te kotahi tau. Katahi au ka whai whakaaro ki te uru, ki te ako i nga
mahi minita. Ka wru au ki reira, St Johns Theological College, wha tau i

reira. l aauireira, i oti i a au taku tohu paerua i Waikato. Heke ana i reira,
Graduate Diploma Theology, Auckland, me te tohu Panekiretanga, ka mutu,
i whakawahia au hei minita mo te hahi (Te Hira).

I neke atu au ki /[...kura auraki...]. Whai muri i téra, ka peka atu ki Te
Whare Wananga o Waikato ki te ako i te reo Mdori, ko taku tohu paetahi
tera. Engari, ko taku tino hiahia kia wru atu ai au ki nga mahi hoahoa,
design, computer graphics. Koira taku mahi, engari, no taku tau mutunga i
[...kura auraki...], 2003, i pupii ake and téra hiahia ki taku reo, i te mea, i a
au i reira, kaore i reira he paku reo, i mahi kapa haka au, engari kaore i
kaha rawa nga kaupapa Mdaori. Koira i tino pupi taua hiahia, na reira au i
haere ki Te Whare Wananga o Waikato. Ka timata i reira, a, kua haere tonu
i énei ra (Tuirina).

He huhua nga momo ara matauranga i whaia e t€na, me t€na, me te aha, he huhua hoki

nga timomo mabhi i pikaungia, otira, e pikaungia tonutia ana e nga huanga o te kura.

Ta Kawariki, ka riro i a ia tana tohu toi, katahi ratou ko tana whanau ka tahuri ki te

whakatt pakihi e hangai ana ki téra aronga ona.

...mutu ana ki reira, ka whakaaro taku mama me taku papa, i te mea ko taku
tino hiahia kia noho tonu ki te ao toi, me te mohio he ao uaua téna, he ao
kore moni, nui te mahi, engari koird taku e tino kaingakau nui ana i téra wa,
i taku putanga i te kura toi. Na, ka hua ake ko te whare toi 0 Mataora. Kia
korero au mo te ingoa. Ko Mataora, ko ia te timatanga o ténei mea te
tamoko, ko ia i mohio whanuitia ai, i puta ki te ao marama te tamoko. |
tikina atu térd ingoa i te mea ko te tamoko, i aua wa, i ténei wa tonu he
tauira e tino mohio ai te Mdaori. Ka noho tera hei ingoa mo to matou whare
toi, ko Mataora Gallery te ingoa. Ko te tino kaupapa o to matou whare toi
he whakawhanake i te hunga mahi toi hou nei — ehara i te mea ka noho noa
ki nga tauira tawhito, pénei i te whakairo i te rakau, te taniko, te whatu
ranei i nga korowai, engari he titiro ki ao ke, ki wahi ke, ki rauemi ke, mahi
toi ai. Koira nga momo toi i kaingakaunui ki a au. Koira ta matou hiahia, he
whakawhanake i te hunga ka puta i nga kura toi, ka kimi wahi hei whakakite
i a ratou mahi toi, i taku mohio he uaua téra mahi i roto i nga whare
Pakehd, nga whare toi Pakehd. Na, he huarahi pea ténei hei whakatairanga
i nga mahi Mdori, toi, hou nei. Na, ka toru tau maua ko taku ipo e hautii ana
i térd kaupapa me te rawe hoki o téna noho, me te uaua i étahi wa, me te
piki, me te heke. Katoa he pai, katoa he kino, engari, i puta matou, toru tau
ka whakaaro i roto i a maua, me kimi tétahi huarahi ake. Engari, i roto i te
mahi toi, ko te reo Maori tétahi mea i te whakarewatanga o tétahi
whakakitenga toi, ka whakahaerehia nga tikanga; he whaikorero, he
whakatau manuhirvi. Koird nga tikanga i whakatiria e maua, e matou ko
taku whanau i roto i to matou whare toi, kia ao Maori tonu ai te taiao o nga
mahi e whakahaerehia ana ki roto i te whare. He mea whakato ki roto i a au
iaauite KKM, i te wharekura, ara, kia ao Maori tonu nga mahi, de
(Kawariki).

Kua roa nei nga akonga o mua o te kura e pikau ana i nga tiiranga mabhi i te ao papaho.

Na, 1 timata ta étahi whai 1 ténei ahumahi no ratou i te kura.

| te wa e kura ana au i Hoani Waititi, i te reanga tuarima, tuaono ranei, ka
timata aku mahi ki Ruia Mai. Ko au tétahi o ngd kaikawe reo mo nga
piurongo korero. No reira, ko taku mahi i nga ra whakata, i nga hararei o te
kura, ka haere atu au, ko wai atu, engari, i reira matou i nga ra whakata e
whakamdori ana i nga korero o te wa a te hunga Pakeha o Aotearoa, ka
whakamdori, @, nd matou anoé érda korero i whakapdoho. Koird nga mahi i te
kura. Waihoki, ko au hoki tetahi o nga kaikawe reo mo Aotearoa TV. | kaha
hoki a ‘Te Karere’, éra momo teihana, hotaka, aha atu ranei, i kaha ratou
te haramai ki te kura i a matou i te wharekura, a, i a matou hoki e kura ana i
te kura tuatahi. Engari, na reira ka mohio ratou he tamariki korero Maori
enei, no reira, ina he whakaaturanga wa koutou, anei étahi tangata, étahi
kaikawe reo mo koutou. Na reira, étahi o matou i whai atu i taua huarahi i
nga mahi papaho i a matou i te kura, kura tuaru. Na reira, ko te ao papaho
tetahi ao i tino powhiri i a matou ngd tamariki i puta, me nga tamariki e
kura tonu ana ki Hoani Waititi. | tino kaha ta ratou, me ki ra, ta ratou akiaki
i a matou ki te haere ki te whakamatautau, te kite ména e rata ana ki a
matou téra ahuatanga, ména he paku aroha to matou ki éra mea (Reikura).

Noku i te kura tuatahi i tae mai tétahi hunga hanga hotaka pouaka
whakaata. I te kimi ratou i tetahi kotiro, tona tekau ma toru tau te pakeke, he
kikorangi nga kanohi, he urukehu, otira, he reo Maori. Tokorua noa iho
matou nga kotiro i te kura i taua wa, he péra o maua ahua. Ka
whakamdtauria maua e te hunga nei, a, nawai ra, ko au térd i kowhiringia,
me te aha, ko au hei kaiwhakaari i tetahi hotaka reo Maori, tekau ma toru
whakaaturanga te roa. Koira te timatanga o taku hikoi i te ao papaho
Mdori, @, i énei wa nei, haunga ané aku tohu whare wananga, haunga ano
hoki ehara au i te kaiwhakaari, kei te ao papaho Mdori tonu au e mahi ana.
(Stephanie).

Waihoki, nd muri k& 1 te putanga atu 1 te kura 1 whai wahi atu ai €tahi ki téra ao.

I taua wa katahi ané ka whakarewaina a Whakaata Maori, a, ka tii tétahi
kaupapa ko Korero Mai tona ingoa, a, ko tona whainga he whakatairanga i
te reo Maori i roto i te whakaari, i runga i te pouaka whakaata. Na, ahua
tokotoru matou i haere atu ki nga auditions, me te hotuhotu o te manawa, te
wiriwiri o ngd pona ki ténd momo mahi. He tuatahitanga ténd momo
whakamadtautau. 1 te kimi ratou i te hunga i a ratou te reo Mdori, te hunga i
a ratou ngd pukenga whakaari. Kaore i a au nga piikenga whakaari, engari,
i a au te reo Mdaori. Hoiné taku he ngana — he whakamatau i te mahi ra, pai
ti pai hinga. Koina taku, he kimi huarahi hou, e i tonu ai ki 6ku kaingakau,
ara, ko te reo Maori me nga mahi toi. Koira i haere atu ai au. I waimaria au
i roto i nga whakamatautau, a, ka tii au hei kaiwhakaari i roto i te mahi ra.
Rawe katoa au ki tena mahi. He whakatairanga i t6 tatou reo i roto i tétahi
ahuatanga e rekareka ai ki te tangata ahakoa tana reo Madori, ahakoa
karekau tana reo Mdori. Ka toia mai ia i roto i ngd mahi whakaari, a, ka
mau te iro, ka rongo ia i te reo Mdori e rere ana, ka mau. Koira tetahi mahi
i tino kaingakau ki ahau (Kawariki).

Kaikawe korero mai, etita mai, kaipapaho reo irirangi mai, kaiwhakaari mai,
kaiwhakahaere mai, he aha atu ranei, e hia k& nei nga tiranga kua riro i nga akonga o
mua i roto i nga tau. Ahakoa he rangatahi tonu, a-pakeke nei, kua ahua kaumatua haere

€tahi o ratou i te ao papaho Maori.

Ka mahi i nga mahi papaho i roto i aku mahi i ‘Pikana’; ‘Tumeke’ tuatahi,
katahi Ko ‘Pukana’. Waru tau au e mahi ana, a, i timata mai au hei kaikawe
reo. | reira hoki au e whakahaere ana i étahi wahanga, katahi ko au te
rangatira tuarua. I aku tau e rua, aku tau whakamutunga e rua, ko au tétahi
o nga kaihautii me ki, ko au tetahi o nga producers. Engari, irongo au i te
hiahia ki te puta, ehara i te mea kia puta i nga mahi papaho, engari kia puta
i tera turanga nd runga i te mea ka ahua kaumdatua koe, ka rongo koe i te
mea he nui noa atu nga kaikawe reo rangatahi, ka pai ake te ahua, ka kaha
ake ki te oma haere me nga tamariki. Na reira au ka whakaaro ake, ka
waiho éra mahi kaikawe reo, ka noho au ki muri kamera ki reira mahi ai. Ka
huri atu ano au ki te tuhi korero mo te hotaka ‘Korero Mai’. Ka mutu aku
mahi, ka whakaaro ake au, ka puta te korero e rapu ana a Whakaata Maori i
tétahi kaiwhakahau hotaka. Ko te kaiwhakahau hotaka he Commissioner, he
Programme Commissioner. Na reira, i Cinco Cine tonu au, koira te
kamupene hanga i nga hotaka o ‘Korero Mai’ me ‘Pikana’. Ka haere atu au
ki tera uiui mo tera tiranga. E rua wiki ka rongo au i riro i a au téra
tiuranga. Ki a au nei, i riro i a au i runga i te mea kua roa au e ti ana hei
kaihautii mé ‘Pikana’, me taku matatau ki te reo, engari, i roto i ahau , i
haere au me te mea e hiahia ana ahau te kite ména i a au nga pikenga ki te
whai i tétahi tiranga ahua nui nei. Rua tekau ma whitu pea toku pakeke; he
ahua taiohi rawa téra mo taua tiuranga. I te wa i riro i a au téra turanga, ko
au, ko tetahi o nga wahine o te teihana tuatoru, ko maua nga kaiwhakahau
hotaka rangatahi rawa o Aotearoa (Reikura).

He whakaari tétahi o nga mahi a Tuirina,

Inaianei, hika, kua haere ke au ki tawahi mo érd momo mahi, he mahi kapa
haka, engari, i roto i te ao whakaari. Engari, na te kura i whakatuwhera nga
tatau o te a0 kapa haka ki a au, otira, i whakato i téra kakano ki roto i ahau.
Na téra kua whai wahi atu au ki étahi atu ao, ki te ao whakaari, te ao o te
pouaka whakaata, éra momo, ka mutu ko te mea nui ki ahau, ko te reo Maori
tonu te tudpapa o énei mahi (Tuirina).

Ara hoki te hunga 1 whai 1 nga mahi a te kaiako, ahakoa, kura kohungahunga mai, kura

tuatahi mai, wharekura mai, wananga mai.

Kua tekau tau ke mai i te wa i wehe atu ai ahau i te kura. I tarai au ki te
mahi i ngd mahi atu i te reo Mdaori. I mahi au ki vo hotera, te hoatu i ngd inu
waipiro ki nga hunga katoa, te kai hoki, me ngd kawhe, me ki, he mahi taiohi
i taua wa, ki ahau nei. I mahi hoki au i roto i nga sales, koretake rawa au ki
era mahi katoa. Ka haere tonu, ka whakaako i te kapa haka, te theatrical
kapa haka mo te wa poto, engari, ki ahau nei, i tino whakahikohiko i te
wairua i te wa i hoki atu ai au ki nga mahi haka. I te wa e 21 taku pakeke, i

whanau mai taku péepi, Parekura, taku kotiro. I taua wa, i te wa i roto i te
kopii, i haere totika au ki te mahi ki o kohanga reo, i te mea, koina taku
hiahia mo taku nei kotiro, kia haere ia ki ro kohanga reo, KKM, éra momo.
Na, indianei, kei konei au i te wananga nei e whakaako ana i te reo (Maria).

Ka huri atu ki te whakaako i te puna reo o taku nanny, me taku arohanui ki
terd tiiranga i te mea kite ana au i aku tamariki mai i te ata, tae atu ki te po,
i MUa to ratou moe, me taku mohi e whangai ana ahau i ngd tamariki nei ki
te reo Maor. Ko te hiahia e tika ana te reo, me te harakoa, me te
whakangahau hoki o nga dhuatanga e whakahaerehia ana i roto i taku
akomanga, me nga waiata, me te korikori, éra ahuatanga katoa. He pai ake i
te noho i te tari. Ngakaunui ana ahau ki aku mahi indianei; whangai i nga
tamariki ki te reo Maori, takaro tahi me aku tamariki (Reikura).

I tua atu 1 nga mahi i whaia e t€na, me téna i uiuitia, ard noa atu nga kaupapa huhua kua

whaia e nga huanga o te kura i roto i nga tau.

Hika he rawe. Tirohia a Whakaata Maori, ‘Te Kaea’, Cinco Cine, Te
Panekiretanga, takuta, kaiwawao i nga whakataetae kapa haka, he roia, a
Hoani, Lily ma, te whakahoahoa whare, a Rata, kei nga kura e whakaako
ana, kei nga kapa haka e whakaako ana, ka nui hoki matou i konei, i Te
Wananga o Aotearoa e whakaako ana, téra pea, tokowha matou i tipu i nga
KKM kei konei e mahi ana. Ae, kei nga wahi katoa né, nga whare wananga.
Ahakoa i timata mai i te rawakore, i te whare kotahi, hika, kua puta whanui
atu. Ka nui matou kei te mahi, a, koina, kei te mahi ki te hapai i 6 ratou ake
hapori, i 6 ratou ake iwi, i 6 matou ake hapi (Maria).

People often ask me about Hoani Waititi and think that | am the exception
rather than the rule and I'm always refuting that. I think, you know I can’t
name a single person in my class that’s on a benefit, and to say that about a
group of Maori students is quite significant. Um | think that everyone is
participating positively in the workforce and often they’re in roles where
Maori is used and very important particularly in media. And I don’t think
people should underestimate the value of that. | think that it is very
important that we have that (Lily).

Otira, ko nga huanga o nga KKM huri noa kua péra. Ta Rawiri,

Kua puta mai étahi tamariki KKM hei takuta, takuta rongod nei, kei te hauti
waka rererangi, hei roia, kaitakaro hakinakina whai utu, tangata kai kaute,
he nui nga kaiako i roto i nga marau rereké, he mama, he papa. Ehara i te
mea kua whai mahi teitei rawa atu nga mea katoa, engari e kite ana, he nui
ratou kei te ao papaho, kei Whakaata Mdori, kei ‘Te Karere’, kei ngd whare
hanga kiriata, a, te maha o ngd pakihi Maori nei kua tupu i nga tau, ana, he
maha nga tamariki KKM kua anga péra. Kei roto i te ao papaho reo irirangi
nei étahi, kei nga wahi katoa o te motu, o te ao nga tamariki KKM e mahi
ana, nui nga hua (Rawiri).

He hua ranei i pahawa?

Ki ta nga pukorero i kite ai, kaore e kore kua whai hua TKKM 0 HWM, otira, nga KKM
o te motu. Heoi and, 1 marama tonu te kitea o te taimaha o ténei mahi, o te

whakamarama i te hua.

Mo te kupu angitu, maku e ki atu, na te tirohanga ake o wai, mohiotia ai e
taua he aha te angitu. Ko taku papa, kia whakaki te puku o ana tamariki. Ko
td tana tamahine, ehara, na tona tuahine, kia ataahua nga kakahu o ana
tamariki. Na, ko te tirohanga ake o taku papa ko te kai. Ko te tirohanga ake
o taku whaea, ko nga kakahu ataahua mo ana tamariki. Ana ko tend, ko te
nui o to motokd. Ko ténd, aua, aua. Engari, ko te Maori ia ka kimi i tona
oranga, tau atu ki reira. Ména he angitu téra, he angitu téra! (Evelyn).

Ae. Engari, ko te patai ia, he aha ténei mea te hua, he aha ranei te angitu?
Ka rereké mo téna, me téna, me tend papa, me tera tamaiti, me téenei e noho
nei. Na reira, ko te mea e iri ana i runga, he aha pea te ‘all-rounder’? (Te
Hira)

Me timata i hea? He rereke nga momo whakaaro o ténei mea te hua . Ki te
Madori aku whakaaro, ae, dae, de rawa atu nei kua whai hua te KKM
(Stephanie).

Ard noa atu nga hua, de, kua riro i a ratou nga tiuranga mahi papai rawa
atu, érd ahuatanga katoa, ae, he tino hua téna. Engari, moku ake, ko te titiro
ki te tamaiti, kua tangata mai. He aha ké nga tino hua kua puta ki ia o éra
tamaiti?Me whanui ake te titiro (Ana).

Heoi ano, ka ngana tonu te whanau ki te whakakorero i nga hua o te kura: ko nga hua i

puta ki a ratou tae atu ra ki €ra kua rangona, kua kitea hoki e ratou.

Te Reo Maori.

He rite tonu te whakahuatia o te reo Maori hei hua matua. Me te aha, ko te waimarie o

nga akonga i kaha te korerotia;

Ko nga hua kua puta, ko te reo Maori ka tahi, moku ake. Oku hoa - 6ku hoa i
a au i te kura, te nuinga kei te mohiotia e au, kei te kitea e au i énei ra. Na,
katoa he tangata korero Maori. He oranga kei roto i téra. He hua kei roto i
tend. Mei kore ake nga kura kaupapa, mei kore ake TKKM o HWM nei, kua
kore au e korero Mdaori, kua kore te nuinga e korero Maori. Kei te noho
tatou ki te taone nui o Tamaki nei, kdore he wananga, a-kura nei, kaore he
wananga i téerd wa, kaore he kura i tua atu i a Waititi, hei whangai, hei ako i
te reo Mdori. Na, kua waimarie katoa te hunga i haere ki Waititi. Kaore au i
te korero ma te kounga o te reo, kei te korero au mo te reo Maori. Ko étahi o
nga whanau, ko te nuinga o nga whanau i terd wa, me ténei wa tonu, te

nuinga o ngd whanau, he whanau korero Pakehd i te kainga. Na, ka tukuna
atu a ratou tamariki ki te kura nei, i runga ano i te tiimanako, i te hiahia, i te
whakapono, ka mutu a ratou tamariki i konei, a, he tamariki korero Mdaori.
Koirad te reanga tuatahi o to ratou whanau ake, he uri korero Mdaori. Na,
koird tétahi o nga tino hua kua puta. Na, kua kitea, ko nga tamariki e korero
Mdori ana i te kura nei, haunga and 6 ratou matua, haunga anéd o ratou
tipuna matua, katoa ratou he tangata korero Pakeha (Mahanga).

Ko te tino hua pea o ténei kura, ko te whai reo Maori te hunga tamariki
noho taone nei. E kore pea ratou e waimarie ki te kore te KKM (Marissa).

Maringanui au i te KKM. Na ténei kaupapa i whai reo Maori ai ahau; e
whakapono marika ana ahau ki téra! (Stephanie).

Teéra hoki te hunga ahua pakeke ake ka kuhu ana ki te kura, a, kaore i timata i te

kohanga reo, me te aha, ko te reo Pakeha anake te reo i te taenga ki te kura;

Timata ana te kura, ko te reo e rere ana, ko te reo Maori anahe, kaore au i
te paku marama, paku mohio he aha ra éra korero; Ko te whai noa iho au i
tetahi. Na, i taua wa, ko Astee, ko Pania ma nga tuakana. Ko taku mahi he
piri atu ki te hunga tuakana. He pai taua noho. Ko ta Whaea Evelyn mahi, i
te mea ko ia taku kaiako, i hoki whakamuri au kia kotahi te tau, ko ta nga
kaiako tohutohu, me mau i a au te reo i te tuatahi; ahakoa taku pakeke,
kdore i a au te reo. Na, ka hoki atu au, a, ko Whaea Evelyn toku kaiako. |
péra; i noho rumaki au i roto i te reo Maori. I whakarite a Whaea Evelyn kia
panui pukapuka au ia ra, me hoki au ki te kainga panui ai ki toku koroua, a,
whakarite puna kupu kia ki ai te kete i nga kupu hou. Pérd taku mahi mo te
rua marama pea. Ae, ki taku mohio kKa rua marama, kotahi te wahanga pea,
kaore aku paku korero i waenga i aku hoa, i te kaiako ranei, ko te noho ngii
te mahi, me te whakarongo. He whakarongo, he whakarongo, he
whakarongo (Marissa).

Ka mutu, ko taua momo akonga tonu ra e whai wahi ana ki te kura i €nei ra.

Hei tauira, ko Matiu, to taua tuakana, he tamaiti reo Pakehd, a, i te mutunga
mai, kua pai ake te reo. Ko te tamahine kei konei i ténei wa, te tamdahine a
tetahi o nga tuahine, katahi nei ka timata, korero Maori inaianei. Kei reira
te hihiri me te ngakau hihiko (Te Hira).

Ko te kotiro e korerohia nei, tona waru tau te pakeke ka kuhu ana ki TKKM o HWM
ako ai, ka mutu, tino kore nei 6na reo Maori. Nawai ra ka pakari haere te reo, me te aha,

kaore tonu i roa, ko te reo Maori hoki kei te mata o tona arero.

Na, ahakoa kua puta t€tahi reanga korero Maori i te kura, € mohio tonu ana te whanau
ehara 1 te mea he kounga rawa te reo o te katoa. Heoi ano, ko te mea nui, ko te reo

Maori e rere ana.

Ka hoki atu ki nga korero, tuatahi vda, ko te reo. I te mutunga iho, kei nga
tamariki katoa te reo. Haunga anoé ngd hapa, kei reira tonu te reo (Ana).

...e matau ana ki te reo, ahakoa tapepe nei te reo, ahakoa e whakahua reo
okawa noa iho nei i étahi, ahakoa ka kite i etahi ané horopaki, Kei reira tonu
te reo, ka pai tera; téra téra (Te Hira).

E kore pea e kounga rawa te reo o nga akonga katoa, heoi, kia mahara tonu
tatou, ko te nuinga o nga kaiako i te kura i te wa i a matou i te ako tonu i te
reo Maori; koird ké te reo tuarua. Ka mutu, e kore au e whakapono me
waiho ma nga kura kaupapa anake te reo e whangai ki nga tamariki; ko ta
ratou he whakatakoto ké i te tuapapa, a, ka puta ana ratou i te kura, ka
watea tonu ratou ki te kuhu ki nga momo kura reo me aua kaupapa. Ko te
mea nui e korero ana ratou i te reo (Stephanie).

Na, haunga and nga taumata reo o t€na, me téna, e rangona tonutia ana t€tahi tino aroha
ki te reo Maori 1 roto i €tahi, me te aha, ka noho ko ia hei aronga, otira, hei whainga

matua ka puta ana ratou ki te ao.

Kua tupu i roto i étahi o tatou tenei aroha ki te ao Maori, ténei aroha ki te
reo Maori. Ana, ahua nui tonu tatou kua takahi tonu i ténei ara ki te reo
Mdori, ki te whai i ténei mea te kounga, ana, ko Te Panekiretanga tend, d,
kei roto i a tatou ténei mohio na te mea i waimaria tatou he mahi nui me
mahi tatou i roto i ngd tau kei mua i te aroaro kia kore ai tera waimaria e
moumou. Na reira, kua whakatokia tenei kakano i roto i a tatou, ana, te
tumanako, te tikanga ano hoki ma matou téra aroha e whangai ki nga
reanga e haere ake nei. Na reira, ka timata ki tetahi reanga, ana ka whanui
haere i nga tangata ka torohia e tatou (Stephanie).

Ko te hunga kua puta i ténei o nga kura, he hunga e mohio ana he aha ra te
huarahi tika e eke ai te reo Maori i waho atu o te kura. Koia tétahi o nga
tino hua kua puta. Ko te hunga kua puta ki ténei kura, he hunga e kitea ana i
runga i te pouaka whakaata, i roto i nga kura e whakaako ana, kaua ko nga
KKM anake, i nga wharekura, kei nga kuratini, nga whare wananga. Atu i
tend, kua kite hoki i a ratou e kaha whawhai ana moé nga kaupapa Maori
tonu, kia ora ai ko nga dhuatanga pénei i te reo irirangi, kia ora ai te reo ki
ko, kia ora ai te reo i runga i te pouaka whakaata, kia whai oranga ano ko
etahi momo taonga Mdori i roto i t tatou ao. Kua pérd te nuinga o te hunga
kua puta i konei. Ranei, ko te haere atu ratou i roto i nga kaupapa e tika ana
kia reo Pakeha anake te reo arahi, te reo whakahaere, me te whakatau
ahakoa ko te reo Pakeha te reo tohutohu, aha ranei, ko toku mana, ko toku
reo, ko toku Maoritanga he mea tiuturu ki a au, ka mutu, kia marama te
hunga mahi i konei ki téna (Marissa).

Ka mutu i te kura, kei te haere tonu étahi o nga akonga o mua ki nga kura

reo, ngd wananga Panekiretanga, ka noho tonu ténd koingo, ténda aroha ki te
reo i roto i a tatou katoa (Mahanga).

Ko te reo Maori hei piitake md nga mahi huhua kua riro 1 te tokomaha.

. érd mahi katoa, nga mahi toi, nga mahi whakaari, i viro i a au i runga i
taku reo Maori, i runga i taku mohio ki taku reo Maori, ka tahi. He mea tuku
mai ki a au, he mea akoako mai ki ahau i roto i te KKM. Mahara ana au ki
nga korero a taku mama, i te wa i a ratou tohutohu ko nga tohutohu ki a
ratou e 0 ratou mdtua, he whai i te ao Pakeha, kei reira te oranga. Ka tae
mai ki toku reanga, ka waimarie ka tipu mai matou i roto i te reo, ka puea
ake nga kaupapa pénei i te pouaka whakaata Maori. Ko toku reo Maori taku
oranga. Koira au i whai mahi ai i aku mahi katoa (Kawariki).

Katoa aku mahi i énei wa nei e hangai ana ki te reo Maori, otira, kua roa
nei e pénei ana. I tua atu i taku mahi tituru, he nui hoki aku kirimana reo
Maori, ka mutu, ehara i te mea he kirimana ka ata whaia e au, ka whaia ke
ko au e tangata, e kamupene ké atu, ko aku piikenga reo Maori te take. No
reira, e tino waimaria ana ahau. Ka taea pea te ki, ko te reo Maori taku
oranga (Stephanie).

Katoa aku mahi kei te ao Maori tonu. Péna me aku mahi whakaako; kaore
au i te tino hiahia te whakaako ki tetahi momo kura kohungahunga Pakeha.
Me ki ra, i uru au ki nga mahi nei i runga tonu i taku aroha ki te reo Maori,
me taku mohio i roto i ahau, ko nga ahuatanga katoa, nga mea a aku
kaiwhakaako, nga ahuatanga i whakaakona ki a matou nga tauira o Hoani
Waititi, na runga i éra ahuatanga katoa, ka whai i éra tiuranga. Na, te
tiuranga i Ruia Mai, e kore rawa tétahi reo irirangi Pakehd e haere atu ki
tetahi wharekura, kura ranei, patai atu, ‘mau nga pirongo korero? ’E Kore
rawa. Ko nga kaikawe reo o nga piirongo korero o éra reo irirangi, pakeke
rawa atu, puta mai i te whare wananga, i huri i te ao, katahi ka whai
tiuranga péra. Engari, matou i te kura, tekau ma rima, tekau ma ono te
pakeke ka whakamaori i nga korero, a, ka tuku atu ki te ao. Ka tae atu ano
hoki ki nga mahi i roto i te ao papaho, hei kaikawe reo, hei kaiarahi, hei
kaitohutohu, éra ahuatanga katoa, kaiwhakahau hotaka, éra mahi katoa, i
riro i a au i runga i taku matatau ki te reo Mdaori, me taku mohio hoki ko wai
au, nd whea au, te whakapono i roto i a au i te nui o te wa ka taea e au. Ko
era ahuatanga katoa i whakatongia ki roto i nga tauira katoa, i a au, taku
tungane, taku teina and hoki, matou katoa kei roto i te ao papaho e mahi
ana. E hia ké nei nga tauira o te kura, o te marae o Hoani Waititi kei roto i
te ao papaho; kapi katoa ana te ao papaho Maori nei (Reikura).

Ka mutu, ta Kawariki, ka ahua ngawari ake te ara e whakatutukihia ai e ia ana mabhi.

Ahakoa haere au ki whea, i roto i aku mahi nei, kei te noho tonu au i roto i te
reo Maori, te ao Maori. Ka haere au ki tétahi marae tonu, ki te kimi
kaupapa, ki te uiui tangata, ka whakatiria au ki te korero, a, ka mohio ratou
‘kei te mohio te tamaiti nei, te tangata nei ki te korero Mdaori’, ka rata mai.
Ka ahua mamd te huarahi ki ahau ki te nanao atu i ngd korero a ténd iwi, a
tend iwi. Koirda étahi atu o ngd pitkenga, ngd hua kua puta ki a au, noé roto
mai i taku reo Mdori, me taku whakatipuranga mai (Kawariki).

Na, kua pakeke haere te whakareanga o €ra i uiuitia, a, he tokomaha ratou kua whai uri, kua

whanau tamariki. Ka mutu, e puawai mai ana tétahi ando whakareanga reo Maori.

.kua puta mai tetahi reanga korero Maori, me tetahi reanga e
whakawhanau pépé ana e whakatupuria ana ki te reo Maori...ataahua
(Stephanie).

Ko te reo Maori hei reo tuatahi, hei reo matua mo €tahi o t€nei hunga.

...aku tamariki, ka korero anake i te reo Maori. Kaore i te paku mohio ki te
reo Pakeha, engari, he pai noa ténd ki a au. A tona wa ka ako ratou i téra
reo. Ko te matamua, kua ahua timata. Ko ana rerenga korero, kua ahua tika
te puta, térd pea i te tfimatanga mai o ténei tau tonu, i tana huritau tuarima,
ko tana rerenga tuatahi ko te ‘what the heck something’, kua wareware i a
au indianei, engari i rongo ia i tétahi pakiwaituhi Pakeha. Engari, kaha ia ki
te mataki pakiwaituhi Pakehd, engari, ki te patai mai ia ki a au, ka patai mai
i roto i te reo Mdori e aha ana ratou. Kua ahua matatau ki te whakarongo,
engari, he Mdaori tonu te whakaaro. E mohio ana ia ki ‘what’s your name’, e
mohio ana ia, e matatau ana ia i te mea he nui nga patai ‘what’s your
name?’, ka mohio ia, ‘my name is..." (Reikura).

Otira, maringi noa ana te reo Maori i nga ngutu.

Kia korero au mo taku iramutu. Ka rongo ana au i a ia e korero Maori ana,
ka rongo hoki taku ngakau, ka rongo oku paparinga i tona reo, Maori nei.
Ard tonu te tino hua o ténei mea o te KKM; ko nga mokopuna pénei i a
Katerina e korero Maori ana. Kei te mohio au, a tona wa, ka whanau mai
aku tamariki, kei te hiahia ahau kia rongo hoki ratou i te ataahua, otira, i te
wairua o to tatou reo. Ka rongo ana au i to taua reo Mdori, ka kaha rongo
au i nga tipuna i roto i ngd tamariki, kdore ané rdtou kia tino rongo i nga
reo o waho, ko te reo Maori tonu te tino reo ki a ratou. Koira hoki taku
hiahia mo aku ake tamariki. Engari, de, kei te tino kite au i nga painga i roto
i a ratou. Ka haere atu au ki te tiki i a Katerina i etahi rangi mai i te
kohanga, a ratou mahi i waenganui i a ratou and, ka tino manaaki ratou i a
ratou ano, ka whakahoahoa i a ratou kai, ka kaha korero Mdaori i nga wa
katoa, ka karakia; ki a au, koira nga mea nui, koira nga mea pai (Tuirina).

Ko te oranga o te reo kei nga ringaringa o nga whakatupuranga, no reira, he hua nui

rawa ténei.

I mean, they’ve got beautiful children who are now speaking Mdori and to
me, that in itself is amazing because that’s two generations who are now
speaking Mdaori. We just need another generation and we can feel a bit more
confident about things. I mean, Hana O’Regan is always reminding us it
only takes one generation to loose a reo and three to get it back. So you
know, if we are looking at reo as a marker of success then definitely, it’s
successful (Lily).

I tua atu 1 nga tamariki, ko nga toronga whanau and hoki o t€na, me téna, e nanaiore atu

ana ki te reo Maori. Ta Reikura, kua tupu hoki te reo i waenga i tona ake whanau. NG te

whanautanga mai o a raua tamariki ko tana tane, i whakatauria e raua kia rumakina

ratou ki te reo Maori i te kainga, kia noho ko te reo Maori hei reo matua.

...korero Maori aku tamariki, kdore e tino rata ana ki te reo Pakeha, koira to
maua ko taku hoa hiahia. Kaore he paku raru ki a au kia péra. Koira to
maua ko taku hoa tane hiahia. | te wa i whanau mai taG maua matamua, to
maua hiahia kia korero Maori ia, koira noa iho, Ka rua, ta maua tamahine,
ka toru ta maua tamaiti potiki. Ko ta maua he korero Mdori ki a rdtou i nga
wa katoa. Ka pérd maua i te mea i tino kite au i nga hua o te korero Maori
ki au tamariki. Ahakoa i ahua reo rua taku tipu mai na te mea kaore taku
mama e matatau ki te reo Maori, i tino kaha toku nanny me toku papa ki te
korero Mdori. | tino kite au i te hua o te mohio ki t6 reo hei reo tuatahi. Na
reira, i ata korero maua ko taku tane, na te mea, kdore ia i tipu mai i roto i
te reo. I ako ké ia i te reo i te kura tuarua, ka tahi. Ka rua, ko te whare
wananga. Na reira, he ahua tauhou ia ki ngd ahuatanga o te korero Mdori i
nga wa katoa. Ahakoa téra, na to maua tino hiahia koira hei ao mé a maua
tamariki, ka pera. Na runga tonu i te hiahia, e kite ana i nga hua. Kua pai
rawa hoki te reo o taku hoa i te mea ka korero ki nga tamariki i nga wa
katoa. He matatau ake tana marama ki tana reo korero, engari he pai rawa
atu tana reo inaianei i te wa i titaki tuatahi atu ai ahau ki a ia (Reikura).

Na, kua pakari ake te reo o te matua i te kaha korerotia o te reo. Waihoki, kua tahuri

tona ake whanau (Pakeha nei), ki te reo Maori. Ka haere tonu a Reikura whakamahuki;

Ahakoa kdore ana matua e korero Maori, he Pakehd tona mama, engari na
runga i te aroha nui o tona mama ki a maua tamariki, ki ta maua tama
tuatahi, ka haere ia mo te kotahi tau ki te ako i te reo Maori. Ae, kaha rawa
atu; he Pakehd ia, ka haere ki Te Kura Takiura o Otautahi, kia taea, kia
kaua rawa ia e whakama i te mea kaore ia i te mohio ki te korero ki tana
mokopuna. Na runga tonu i téra, ka haere, ka ako i te reo. Na reira, ka waea
atu matou ki Otautahi kia korero atu aku tamariki ki to ratou nanny, korero
Mdori, ahakoa i étahi wa, kaore i te tino marama ki nga korero, he tere
rawa. Engari ko te mea nui, kei te korero Maori (Reikura).

I korerotia hoki e Stephanie ténei tiahua;

Tetahi o aku hoa, kaore i kuraina i Waititi; ko tana tane ké i péra. Ka titaki
ana maua, kaore i tino kaha tana reo Maori. Nawai ra, i whai uri raua ko
tana hoa, a, kua tukuna raua ki te kohanga, me te KKM. Kua kite nei au
inaianei, kua kaha haere te reo o taku hoa (Stephanie).

Na, kia whakaaro ake ahau ki toku ake whanau, ko oku matua and hoki era. Ahakoa he
Pakeha toku papa, kua whanui haere 0 raua maramatanga ko toku whaea ki te reo Maori

1 roto 1 nga tau i runga tonu 1 nga hono ki te KKM.

Tikanga.

Hei hoa haere mod te reo Maori, ko nga tikanga a te Maori. Me te aha, i kaha korerotia

nga momo hua i puta i nga mahi marae i kaha mahingia nd nga akonga i te kura.

Mohoa noa nei, kua timata ta nga akonga o mua pikau i ngd momo tiiranga kua roa nei e

kawea ana e nga kaumatua o te marae.

Kite tonu atu au i te tangihanga o 6 koutou hoa, ahakoa te kaupapa, na
koutou tonu téra hui i whakahaere. I reira ké nga kaumatua, a Papa Fraser
ma hei paku arahi, engari, i te mutunga mai, atu i te horoi wharepaku, tae
noa ki te whare tipuna, te pae tapu, te marae datea, na koutou tonu to koutou
hoa, me tona hui, i whakahaere. Ka péra hoki i te hui o te papa o Kororia.
Ko koutou ané tera i whakarite mai i nga wahanga katoa o taua hui, G-muri,
a-mua nei. Ko koutou téra hei kaikorero, kaikaranga, hei whakahaere i te
kauta, i te wharekai, hei manaaki i nga ope, hei tiaki i nga koha, hei
Whakapai i te marae, aua momo tiuahua katoa. He nui nga hui péra. Ana, kei
te harikoa nga kaumatua i roto i te whakaaro ka taea, otira, ka ora te marae
i a koutou, i a tatou (Ana).

Mahara au i tétahi hui, i te tangihanga o tétahi i whakamomori, mate
whakamomori nei. Ka mate ia, téra mate morikarika nei te mate
whakamomori, ka hui katoa mai te whanau ki runga o Hoani Waititi Marae,
ka tnoi ki te whanau kia takoto ia ki te poho o to matou whare o Nga
Tamanako, mo étahi po, i te mea, i tona kainga ké ia e takoto ana. Ka toia
mai ia ki roto o Nga Tamanako takoto ai. Ko matou katoa nga ringa raupad o
te marae. Ko étahi o matou ka tii hei kaikorero, a, ko 6 matou hoa rangatira
kei roto i te kihini, ko nga hoa kei te mahi i nga mahi o te marae. Koia te
whakatutukitanga ki a au nei o nga akoakoranga o TAM, o te KKM. Ka
mohio koe ki te mahi i runga i te marae. Koira tonu te pii o to whanau, o to
hapii, a, ko to matou marae tonu o Hoani Waititi kaore i rereke. Ka heipii he
mate, ka whakakao katoa mai matou ki te awhi i nga mahi o te marae, otira,
i te kaupapa. No reira, kei te kite tonu ténd i nga hui. Whai muri mai ko te
papa o to matou hoa, ka hinga mai ia, ka toia mai ki runga o Hoani Waititi,
a, ko matou tonu nga mea e hautii ana i te pae, e tunu kai ana, de. A_e, ka
tino harikoa 6 matou kaiako te kite i tena ahuatanga e mahi tonu nei, ehara i
te mea he ‘city slicker’ noa iho matou, haunga ano te whakapae a étahi i
tipu mai matou i te taone, no reira, koina ko nga mahi pouaka whakaata e
mohio nei mdtou, koind noa iho to matou ao {kata}, e kdo. Kei te mohio tonu
matou ki te mahi i ngda mahi o te marae, a, e whakatutuki tonu nei i énei ra
tonu (Kawariki).

Ta Ana, he rite tonu te péra i €nei wa nei; kua timata ta nga akonga o €nei ra tonu pikau

1 nga mahi o te marae.

Ko tétahi mahi a Makaira, na Nanny Bev tonu raua ko Hinerapa i
whakaako, ko te whakarite i te whare tipuna mo te tupapaku. Koird a raua
mahi, ahakoa tekau ma wha noa iho te pakeke o éra kotiro, koird te mahi, he
whakarite i te whare mo te tapapaku mai i te pou tuarongo, tae noa ki te

mahau, kei te mohio raua me péhea. Kei te mohio raua kei hea te wahi tika
mo ia whakaahua, ko téhea te taha tane, ko téhea te taha wahine, me noho ia
kaumatua ki hea, ko nga reanga whakaahua. Koira tétahi mahi kdore ano
tetahi kia whakaako mai ki ahau, ahakoa ko au te mea tuakana o ratou,
koirda a raua mahi. Na, ka tae atu mo te tangihanga o te papa o Kororia,
koira te mahi a te tokorua ra,; ‘Haere, kaua e haere ki te wharekai, ko ta
korua he haere ki te whakarite mai i te whare tipuna mo te tupapaku.’ (Ana).

Ka mutu, ta Stephanie, ka hoki ana ia ki tona ake marae, kua ahua tau tonu te noho;

Ahakoa i tupu mai au i te tdone nui nei, ka hoki ana au ki te kainga ki tetahi
hui marae, ka kore au e wehi, e mataku ranei ki te pera i runga i te kiiare. E
kore pea au e marama ki te katoa o ngd kawenga o te kainga, engari, i te
mea kua taunga ké au ki nga momo nekenekehanga marae, i te nuinga o te
wa ka mohio au he aha te aha. Ki te kore, he ngawari noa te whiu i te patai.
He wa ona kua riro maku, otira, ma matou ko taku teina/tungane to matou
whanau e arahi (Stephanie).

He tirangawaewae, he kainga.

Hei ta Te Hira, ko ta te kura “...he whakatopi mai i téra rahi ki tetahi wahi kotahi kia
kaua e ngaro i te taone nui”’(Te Hira). Na, ko te rahi e korerotia nei ¢ ia ko te hunga e
noho ahi tere ana; ko te nuinga 1 whakatupuria i te taone nui, e noho tawhiti ana 1 0
ratou kainga ake, a, kaore hoki i péra rawa te kaha hoki atu ki 0 ratou tirangawaewae,
Ki 6 ratou whenua tupuna. Maringanui kei runga marae te kura e noho ana, a, ka noho

ko ia hei kainga rua, otira, hei tirangawaewae mo téra hunga.

Kua kite au, he tokomaha nga tamariki i roto i ténei kura kaore ano ratou
kia tae atu ki te wa kainga, ki to ratou ake tirangawaewae. Ko te painga atu
terda o ténei marae i te mea kua whai tiirangawaewae anoé énei tamariki i
roto i te taone nui o Tamaki. Me te ki atu, ‘Ae, ko toku marae ténd, ae, ko
toku awa ténd.’ Na reira, atu i te reo, atu i nga tikanga, ko tétahi atu hua o
te kura nei, he whakapapa to énei tamariki. Ko te nuinga o ratou ka tirotiro
ki runga i te ipurangi me te rapu haere i nga korero mo to ratou marae i te
mea, kaore i te kdinga, kdore ratou i te mohio ko wai te hunga kaumatua o
terd whare, ko wai nga hapu, ko wai ranei te rangatira, te tohunga o to
ratou ake iwi. Kdore and ratou kia rongo i erda korero. Na reira, ko tétahi
mea pai o ténei kaupapa, ahakoa, aini pea kei hé te tiro mai a étahi, engari,
ko te whakapakari, me te whakauru atu he whakapapa ané hei tiapapa mo
énei tamariki, kia kore ai ratou e ngaro i roto i te kaupapa Maori, kia waia
tonu ratou ki nga ahuatanga Maori, kia Maori tonu te whakaaro; ‘Ae, he
tiurangawaewae toku, de, he whakapapa toku, ae, he whanau ano toku’
(Marissa).

Na runga i t€ra whai wahitanga atu ki t€tahi marae i te taone nui nei, ka rangona tonutia

tetahi here whakapapa, te€tahi here wairua.

Kia hoki au ki taku kuia, i hunuku mai ia ki te taone ki te whai mahi. Ko te
nuinga o ténd reanga, o taku kuia, mahue i a ratou te reo, mahue i a ratou te
tikanga ki te whai mahi mé 6 ratou whanau, kia ora ai 6 ratou whanau. Kati,
ko te hiahia kia whakaturia he marae, a, ko Hoani Waititi tera. Ko taku kuia
hoki tétahi o nga kaikokiri, ko Papa Pita ma ano hoki téna, kia tii he wahi e
taea ai e te Maori te tii hei Mdaori, hei tiirangawaewae ahakoa kei whea ake
t0 pakaiahi, anei tétahi tiurangawaewae mou. Mai i ténd ka hua mai Te
Kohanga Reo, me TKKM o HWM. Né reira, mo toku reanga, he reanga i
tipu mai i roto i te taone, kaore pea he awangawanga i térda. Ko nga painga
pea i whakawhiwhia ki a matou, i te mea i tipu matou i te taone, ko nga
ahuatanga o te ao auraki kei waho tonu i a matou, nga ahuatanga katoa e
hiahia ai mdtou te nanao atu, kei reira. Koird tetahi o nga painga o te tipu
mai i te taone... Engari, de, ko te noho ki te taone, i mama i te mea i noh0
matou, i tipu mai matou i te marae o Hoani Waititi, koira to matou kohanga,
koird to matou ahuru mowai, ehara i te mea i tipu mai matou i waenganui i
nga whare kohatu nei. Heoi, i tipu tonu matou i runga i te marae pénei i te
tamariki o wahi ké e tipu ake ana i runga i 0 ratou ake marae. Whakapono
ana au ko Nga Tumanako toku whare, ko Hoani Waititi toku marae, na
reira, he here whakapapa, he here a-wairua 6 matou ki to matou whare, ki
to matou marae. Koird i mama ai te tipu ake i roto i te taone. Engari, ki a
matou, ko to matou marae tonu (Kawariki).

Heoi and, ko aua whakahau tonu ra kia mau ki nga korero a nga tlipuna.

He tiirangawaewae a Waititi ki ahau, kdore e kore; i tupu mai au i te kdinga
ra. Heoi ano, i kaha tonu 6 matou kaiako ki te akiaki mai i a matou kia hoki
atu ki 6 matou ake marae, kia rangahau ranei i te ahua o & matou here
whakapapa, here tiipuna, kei a au tonu tétahi o nga kaupapa rangahau i oti i
a au noku i te kura tuatahi, a, ko nga korero o te kainga te kaupapa matua.
Na, i waea atu au ki taku koroua, a, nana au i whangai ki nga hitori o te
kainga. No reira, ahakoa i konei au e noho ana, i whai wahi tonu au ki te
kKimi i nga korero o taku kainga ake (Stephanie).

Whakawhanaungatanga.

I tua atu 1 te whai kainga rua, tirangawaewae ranei, ko t€tahi o nga tino hua he rite tonu
te korerotia ko te whanaungatanga. Tera ia te whakaaro, kua hanga hapi, iwi ranei te

noho a nga whanau me nga akonga i tupu tahi mai i te kura;

Ka hoki ano ki tera whakaaro o te noho a-whanau nei, ano nei kua iwi ké i
aianei nd nd te nui o tatou kua puta mai. Ka mutu, ahakoa te roa o te wa
etahi o matou e wehe ana, ka tiutaki ana ano, kua orite tonu i te wa i a matou
i te kura. Me te aha, e tino i tonu ana matou ki a matou (Stephanie).

Ko te tino hua kua kite nei au, ahakoa, ehara i te hononga whakapapa, kei te
noho hapii, kei te noho iwi, kei te noho whanau a Waititi. Ko éra e mea ana
karekau, kei te he rawa atu o ratou titiro. He whanau ano kei ko, kei ko,
engari, i te mutunga mai, ka noho hapi, kua noho iwi nei nga whanau o
Waititi, hei tuar@ mo nga tamariki o te kura, o te kohanga reo. Ko te
whanau, moku ake, ko te tino tuara, ko te marae, ko te manawa o te tamaiti,
a, ko te whare ftipuna ko tona ha, éra ahuatanga katoa, e kore e taea te
wehewehe, te whakawehe i aua tiahuatanga (Ana).

Waihoki, haunga and te korenga o nga hono a-whakapapa, a-toto nei, me he whanau

taturu tonu te noho.

...he whanau katoa tatou ahakoa noé hea, ko wai, i te ao, i te po, he whanau
tino tata nei. Na reira, kei konda tonu hoki nga hono, he hononga tonu i énei
ra i waenganui i a tatou nga uri whakatipu, a, he hono tino tata hoki.
Ahakoa e whai nei tatou i a tatou ake huarahi, ka kite a-kanohi i a tatou, a,
ka hoki mahara ano ki nga ra o te kura, e titi tonu nei ki te ngakau
(Tarumai).

Ahakoa kua toru tekau te pakeke, kei te kite tonu au i aku hoa kura ia ra, ia
ra. Ko a ratou tamariki ko aku iramutu, ahakoa ehara i te whanaunga a-
toto, ki a au nei, ko aku tamariki tonu éna. Na reira, kei reira tonu téra
ahuatanga mai i taku timatanga mai, o aku whaea, o aku kuia, kua pa ki
ahau. Ko au te whaea inaianei, kua riro maku énei tamariki e poipoi, e
manaaki, e tiaki, e whakatupu i roto i ténei kaupapa o te reo, o nga tikanga,
me ngd kaupapa Maori huhua kei to tatou ao (Marissa).

Peéna kei te whakaaro Mdaori tatou, teina tuakana taua, engari, he aunty koe
ki aku pépé. Ahakoa kdore he hononga toto, kei te mohio tonu aku tamariki
ko Aunty Nunus téra. Ka haramai koe ki toku whare, ka haere au ki to
whare. Péna i te hia awhina ahau, ka tere karanga atu au ki a koe, érd
ahuatanga katoa (Ana).

Koira tetahi ahuatanga, ka kite ana au i étahi atu tangata, étahi atu hoa o
waho mai i a matou o Nga Tumanako, otira, nga mea i tipu tahi, ko te here i
waenganui i a matou, a-tipuranga nei, indaianei, @ matou tamariki. He noho
whanau tonu. Kei konei taku whanau ake, engari, ko taku whanau o Nga
Tiamanako, ko taku whanau o Hoani Waititi kei te kaha tonu nga here, me te
pai o ténd mahi. He hoa korerorero, he hoa tangitangi, he hoa inuinu, he
hoa kei reira i nga wa katoa. Ka mate ana to kuia, ka tae mai o hoa, ka tae
mai oku hoa o Hoani Waititi, ngd mea i tipu tahi ai me au. Koira tetahi o
nga here e kore nei e motukia, a, e kite tonu nei i nga tangihanga. Koird pea
tetahi o nga wahi e tino kite ai koe i te here i waenganui i nga tauira o mua,
i roto i te pouritanga, whakakao katoa mai 6 hoa hei awhiawhi i a koe
(Kawariki).

Ka mutu, e kitea ana e te hunga kaore pea i whai wahi atu ki té€ra momo
whanaungatanga nga momo hua o téra noho, me te aha, ka tupu te onge i roto i a ratou

ki tera tuahua, ki tera noho a-whanau e korerotia nei.

...kua kite au i étahi o nga tauira o mua kdore i whai i te huarahi katoa, ka
puta pea i te kohanga reo, ka puta pea i te kura tuatahi, ka kite ana au i a
ratou, ka kitea to ratou mokemoke — he mokemoke, ka ngau te manawa i
tena ahuatanga, me ta ratou ki mai ‘kei te hiahia au kia tonoa aku tamariki,
kia mohio ki a koutou, ki a koutou tamariki, kia hoki atu ki te kura’. Ko étahi
0 nga matua kdore i tino, he uaua rawa te huarahi takahi i ténei kaupapa, ka
kite i nga kura auraki, a, ‘ara te oranga. Ka whai oranga aku tamariki ka
tonoa atu ai ratou ki te kura auraki, ka whai mahi papai.’ Engari huri rawa
ake, ka ngaro ratou i te taitangata, taitamariki o aua kura ra (Kawariki).

He wa ona, ka ahua miharo étahi o aku hoa no waho o te kura, étahi o aku
whanaunga ake ranei i t6 matou kaha piri ki a matou i énei wa tonu. Ka
peérd mai ratou i te mea hei tda ratou, kdore i péerd rawa te kaha o ta ratou i
ki & ratou hoa kura, engari ké ia, mutu ana te kura, kua puta ké ratou ki te
a0, @, mahue katoatia ana nga here ki te kura. Na reira ratou ka miharo, ka
whakamihi hoki ki téra tiuahua (Stephanie).

Ka tikina nga kupu a Anaru hei whakaata i te ahua, otira, i nga hua o te momo noho a-

hapt a te whanau o TKKM o HWM kua korerohia i runga nei,

Na, ki taku titiro kua tae ra tatou ki te tupuranga i tupu ro tdone, tupu ro
taone. Te nuinga o tenei reanga, ko te taone te tiurangawaewae. Ahakoa to
ratou mohio ko nga kawai e hoki ké ana ki wahi ké, he iti ratou e hoki ana
kia mohio ai ratou ki te ahi kda. Kua ahi ka ké mai ki tenei taone. Ko nga
painga. Ina titivo au ki a koutou, he penei i te hapii hou kua tupu. Kua whai
hapii, kua whai whanau ki vo taone. Kei konei e noho ana e whitu ra i te
wiki, e toru rau e hia nei rd i te tau te nuinga, na, engari e Whai papa, e whai
marae ana, e whai papa ana e haere ai nga mea Maori. He painga nui téra.
Na, he reo kei roto i te hapori, he tikanga kei roto i te hapori, he kapa haka
mo te hunga kua wehe i te kura, e hokihoki mai ana ki konei i roto i nga
mahi kapa haka, e hoki mai ana ki nga hui o konei, nga hui ora, nga hui
mate. Na, kua whai tamariki, e tonoa mai ana ki konei, me te nuinga o te
hunga nei e hari mai nei i a ratou tamariki ki te kura e mohio ana ki te whai
kiko o te kaupapa. No reira, e haere mai ana me te ti i te taha o nga
tamariki, a, he rawe téra. Hei étahi na, kua haere kia whakangungua ratou
hei kaiako, e hoki mai ana ki te kura nei hei kaiako. E tupu ana he hapi, he
iwi ki vo taone, me taku titiro, he kaha ke noa atu te iwi ro taone, i te iwi o te
kainga. Te iwi o te kdinga kua tino pohara rawa atu, kaore hoki he pinaha,
he rautaki whakaii i te reo, i ngd tikanga, whakatupu ranei i te reo me nga
tikanga; e paheke nei, e paheke nei mo te hemo tonu atu. Na reira, he nui
ngd painga (Anaru).

Nga Tiamanako.

Ko Te Kapa Haka o Nga Tumanako t€tahi o nga hua o te whanaungatanga i korerohia i
runga nei. He kapa ténei i kokirihia e nga akonga o mua; ko Hoani Waititi Marae tona

papa, ka mutu, ko te whare tupuna o te marae tonu tona karanga ingoa. He ropi ténei i

hua ake i te kdingo o nga akonga o mua kia rangona and te mahana o te momo noho nd

ratou i te kura, kia pakari tonu and hoki nga taura here tangata i waenga i t€éna, me tena.

Kia hoki pea ki tona timatanga. Ko Mataora tona ingoa tuatahi. He
kohikohinga tauira o mua matou, i te noho ké au ki Te Tairawhiti, engari, ka
tae mai te karanga, ‘ me tii tetahi ropii mo matou ake, kia hoki ano ki téra
ahuatanga i a matou i te kura’, me aua momo whakarekareka i te hunga kei
ropi ké. I ropii ké matou. I aua wa rd, i puta ké matou ki Manutaki i te mea
ko Manutaki ke te ropii matua o te marae, @, te nuinga o matou i haere ki
reira, a, wetahi i haere ki Waka Huia. Engari i a matou i aua ropi, ko au, ko
matou ki Whangara mai Tawhiti, ka hoki tonu ngd mahara ki te wa i a
matou i te kura, me te pai, me te rekareka o tera noho ki a matou, me te
whakaaro, me pehea e hoki atu ai ki taua tit noho, he noho tuakana, he noho
teina. I ara te ropii o Mataora, kdore e roa ka hinga i te mea ko étahi kaore i
hiahia hoki mai, kdore pea i rite mo te kaupapa ra. Ka taka te wa, ka puea
ake ano tera korero, ‘Me hoki mai tatou, me tutuki téenei kaupapa i a tatou,
ka taea’. I taua wa i te hiahia matou i tétahi tangata ke atu i a matou hei
arahi i te kaupapa, i te mea he rawe to matou kaiako i a matou i te
wharekura, a, ko ia te mea wepu i a matou. I te hiahia matou i tétahi tangata
pera. Ka puta te tono, a, ka whakaae mai a Papa Katene. Ko ia to matou
kaiako i a matou i te kura, me t6 matou whakaute tonu ki a ia hei, koia tonu
tetahi o nga kaihaka rongonui o Manutaki, me ana tohutohu katoa i a matou
i te kura, a, ko ia tétahi tino tangata. Ka riro hoki ko ia te kaihautii tuatahi o
to matou ropi. Ka uru matou ki nga whakataetae, ka hoki mai te nuinga o
nga tauira o mua ki tenei ropii me te ahuareka o te noho, ae (Kawariki).

Ana, ko te kapa haka o Nga Tamanako tétahi mea kua hua ake i ténei noho
a-whanau o tatou me taku korero mé ngd tauira o Waititi e whakaiwi ana i a
tatou ana;, ko Nga Timanako te hua. Ana, ko ta Nga Timanako he
whakakotahi i a tatou i roto i te wairua Mdaori. Ae, ko te kapa haka te waka,
engari ehara ko te kapa haka anake te aronga. Kua riro ko Nga Tumanako
hei whanau mé tatou i muri iho i te kura. (Stephanie).

Me te aha, ko TAM tonu hei tiiapapa.

Koira te whai a te ropi kia noho tonu tera ahuatanga o TAM ki roto i te
ropi tonu. I etahi wa ka taea, i étahi wa ka hinga {kata}, koird tonu te ahua
o te whakakao tangata, o te whakakao hoa; kei tétahi ona ake whakaaro mo
ténei take. No reira, pai tii pai hinga kei te haere tonu te ropi, kei te ngana
tonu mdtou, engari, koia tonu te whai a te ropu kia hoki mai matou ki téna
ahua noho o te ahuru i roto i te kura, te KKM, me te tiki atu i te ingoa o to
matou whare tilpuna o Nga Timanako hei paihere i nga torotoronga katoa o
to matou whanau. Panga katoa matou ki to matou marae, nga poupou o roto
no nga iwi katoa, kua pohiritia te tini te mano tangata ki runga i te marae,
kua tangata whenua i to urunga atu. No reira, koirda te ingoa ka tapa ki
runga i te ropii me te koa tonu o te ngakau i péra ai — Nga Tiumanako. A, kei
te tumanako tonu a Nga Tumanako kia eke {kata}, kia eke i te pae tawhiti
(Kawariki).

Na, ehara i te mea ko te haka anake te mahi, te whainga, otira, te hua.

Ka tae ana téetahi ki ngd whakaharatau, ataahua te kite atu i nga tamariki a
tatou e mirimiri haere ana i roto i te reo Maori; ko te reo Maori te reo
tuatahi mo te nuinga o tera hunga, o éna tamariki, o nga mokopuna. He
waimaria ake ratou i a tatou i te mea i te wa i a tatou ko te reo Maori te reo
i te kura, ko te reo Pakehd te reo i te kdinga mo te nuinga. Ko a tatou
tamariki, ko te reo Maori te reo ao te po. Ana, koird te pai o Nga Timanako,
kua whakaritea ténei ropi, ana ko nga kawenga, he nui tonu nga kawenga i
roto i te reo Mdori. Ma reira e whai hononga tonu ai tatou ki a tatou ano.
Ka mutu, te katoa o tatou i roto i tend kapa, he pito mata tonu kei roto i a
tatou, he moemoead o tatou, e whakahihi ana te ki atu ‘Ae, he Maori ahau, ae
i kuraina au i Hoani Waititi’ (Stephanie).

Ko tétahi o nga tino hua ko te whanaungatanga me te manaakitanga i roto i
te ropiui, haunga ano te haka. Ko te haka te mea e kawe ana i éra. Engari, te
kite atu i a koutou, me a koutou pépi, te aGhuatanga manaaki e kawea tonu
ana i roto i te ropu. Ehara ko te kapa noa iho, ne, engari, ko nga tikanga e
mau tonu ana. Ko te fito waiata, tito moteatea, ténd momo mea hohonu, me
te kaupapa, ko te kura, ko te takiwa ranei; ahua pénei i nga kapa a-iwi,
engari ehara i te a-iwi ténei, he a-kura ke (Bev).

...he rahi rawa ngd hua o te ropii nei mo nga tamariki kua tipu i te kura o
Waititi. Ka tahi, kua whai wahi ano ratou ki te hoki atu ki o ratou
tuakiritanga, atu i nga wahi mahi, nga mahinga kei waho atu i te marae. Ka
rua, kei te harikoa ratou i te wa e noho tahi ana, e mahi tahi ana, i étahi wa
e taukumekume tahi ana hoki, heoi, he wairua tau te hua, he mauri ohooho,
he ngakau koa. Ka toru, he kawenga reo and hoki. Ma te tito waiata me te
waihanga a-ringa ka ahei ano te whakamahi i te reo ki tona angitutanga,
kaua ko te korero noa nei. Ara ano te wahanga ki nga tamariki kua hua mai
i nga tauira tuatahi o te kura, kei te whai wahi ané ai ratou i te ropi, kei te
whai i ngd tapuwae o nga mdatua, Koinei tonu ko te tikanga o te tuakana
teina e mahi tika ana. Ka wha, he dhuatanga e ahei ai te anga whakamua
tahi, te whakarite kaupapa i tua atu i nga kaupapa a-hapu, a-iwi hoki. Ki te
manawa tina te karawhiu a ténei ropi, énei tauira, i roto i te whakaaro tahi
me te ngakau pakaru, ard noa nga pae tawhiti e ahei ana te whakatata mai

(Ana).
Kei te kite atu, ko te haka te waka e whakakotahi nei i nga akonga o te kura, 0 mua, a
mohoa nei, tae atu ra ki 6 ratou whanau. Kua korerohia and hoki nga tini hua kua
pahawa i te kapa. Heoi, ka waiho iho nga kupu a Reikura md Nga Tamanako ina hoki
kua kapi pea i a ia t€tahi o nga painga matua o te kapa; koia te€ra ko te whai i ta te

ngakau i hiahia ai.

Ki taku mohio, i whakatiuria mai nd runga i te hiahia ki te mahi i @ matou
ake mahi; kaore e pai pea te aro atu ki ngd mahi a etahi atu, ki nga tikanga
ranei a etahi atu. He rereké katoa nga ropii; he rereké nga mahi a Manutaki
i ngd mahi a Te Waka Huia. Ahakoa kei nga tihi ké ratou e noho ana, kua
roa ratou e hakahaka ana, a, ko te hiahia ki te whakatii i t0 matou ake ropii
nda te mea, mohio tonu ana matou né matou tonu te ropi. I a Jade ma e haka
ana i ropu ke, ko ratou ano e awhi ana ki te waihanga da-ringa,
nekenekehanga andé hoki, no reira, mé péra tonu i 16 matou ake ropu. Ka
hoki mai nga tauira o mua, a, ka whakaaro ake me penei matou. Me te

mokemoke ano hoki. Na runga i te mokemoke, i te hiahia ki te kite i 0 ratou
hoa ia rangi, i nga rangi whakata o e hia nei marama, ki te kohete, ki te
tangi, ki te mahi i nga mahi whakangahau, te aha ranei. E mohio ana ahau,
kaore he ropi, kdore he tino nui nga ropu noho tdaone nei ka taea te ki he
ropii korero Maori; he pai tena. Ka noho marae hoki matou, kei Hoani
Waititi, kei te Wharekura hoki i étahi wa e parakatihi ana, e whakaharatau
ana. I tua atu, ko matou ano kei te tito i ngd waiata,; ko nga waiata e rata
ana ki a matou, e kaingakau ana ki a matou, ko nga kaupapa e hiahia nei
matou. No reira, térd pea ko tétahi mea nui, e mahi ana i nga mahi e
hiahiatia ana e te ngakau. Koird pea (Reikura).

Tuakiritanga.

Ara atu and nga hua kua puta e hangai ana ki te tuakiri tangata, me te tii i te a0 Maori.

Kua putaputa mai he reanga Maori e tii whakahihi ana, e méhio ana ki tona
hitori, ki tona whakapapa, ki tona tii i ténei ao, kua mohio pi ki te ao Maori,
me te ao Pakeha ano, kua kore e whakama ki te tu hei Maori, ki te whakaatu
i nga hua o te ao Maori. E hia ké nga rangatahi Maori e taka ana ki te hé i
énei rd nei, kua kuhu ki nga kenge, kua patu i te waipiro, kua whiua ki nga
herehere, kua mahi tikino, kua kai tarutaru, kua patu tangata, éna momo
tiuahua katoa, kei te whai penihana, kaore e tino anga ana ki te ara kei mua i
a ia. Kua mohio noa tatou ki te kino o nga tatauranga mo te Maori i ténei
whenua. Ko te tirohanga a te hunga kaikiri ki te Mdori, he iwi mangere, he
iwi hua kore, pitkenga kore, pito mata kore, taurekareka. Engari, ki te titiro
tatou ki éra kua puta i ténei mea te KKM, he koi, kdore i te whakamda ki te tii
ki mua i te tangata, kua whakahihi ki a ia hei Maori, kua aroha tétahi ki
tetahi, kua whakamana i ona pakeke, kua tiaki i tona whanau, kua hokihoki
ki te wa kainga. Ko ténei mea te tangata kua puta i te KKM e rongo ana i te
ahuru mowai o ténei mea te ao Maori (Stephanie).

Ki a au nei, ahakoa haere koe ki whea, i aku haerenga ki tawahi, ko toku
whakatipuranga mai i roto i te reo me nga tikanga tétahi ahuatanga, tetahi
pumanawa e tii pakari ai au, ahakoa ki whea, me te kite mai o nga iwi o
whea ake, o whea ake, o tawahi mai, i te pakari o te ti a te tangata. Koira
tetahi ahuatanga e kite nei, e mohio nei au no te KKM tonu tena. He mohio
ki a au ano, no hea au, ko wai ahau, ko toku reo, toku ahurei, he mea
whakapakari tenda i a koe, ahakoa haere koe ki whea, ahakoa tii koe ki tehea
wahanga o ténei ao, i roto i nga mahi katoa. He momo whakahihi, he
whakahihi tonu. Whakahihi pai ki ahau nei, whakahihi pai i runga i to méhio
ko wai koe. E kite nei téna i roto i nga akonga o mua, tauira 0 mua kua puta
i te kura, ko téna momo tii, ténd momo ngana, me te mohio kei te mohio au ki
toku reo me nga tikanga, e kore au e ngaro, he kdakano i ruia mai i
Rangiatea (Kawariki).

I tua atu i1 te tuakiri M3aori, i korerotia tétahi momo tuakiri a-kura, ara, ko te

Waitititanga.

Kua kite ahau i etahi o ngd ika-a-whiro o te kaupapa nei, penei i a Lily ma,
he takuta. Ko te whakamohio atu ia ki te katoa, he Maori tonu, a, i tipu ake
ahau i roto i ténei kaupapa, a, koia te kaupapa arahi i ahau i roto i énei
mahi aku. He mea nui tera, kia mohio nga tamariki o énei ra, ahakoa puta

atu ai koe i waho i ngd tatau o Waititi, kia pupuri tonu koe ki tou ake mana,
Waitititanga, i roto i ngda mahi huhua e mahi nei koe, ahakoa kaupapa
Madori, huarahi auraki ranei (Marissa).

Me te aha, i te pakari o te tuakiri, otira, o te auaha Maori o nga akonga, whakahihi katoa

ana ratou, t€ patua e te whakama.

i ngd rd o uki, kdore rawa ténei mea te whakamd i rangona, te whakama mo
t0 ti hei Maori; he mana to te Maori, a, e rangona whanuitia ana i waenga i
a tatou nga tauira i puta. Ahakoa nga momo hua i te ao Mdori, pénei i te
tangata e tau ana i te marae, e waia ana ki nga tikanga, kaua ki te marae
anake, engari, i waenga i te whanau, i waenga i te iwi, kua whai hua hoki i
te ao Pakeha. Ehara pea térd i te whainga matua, engari, koird tétahi o nga
hua. E hia ké nga tamariki Maori e raru ana i ngd kura auraki i ténei motu,
heoi, ka tirohia nga kura pénei i Waititi, e, he takuta kua puta, e hia ké nga
roia, nga kaiako; he hua kua puta, haunga ra te ao Mdori, haunga ra te ao
Pakeha, a, whakahihi katoa ana ratou i te ahua o to ratou whakatupuranga
mai (Stephanie).

In terms of the roles that people are playing in society, and the attitudes
towards being Maori, I don’t know any of my friends that feel whakama
about being Mdori; it’s not a negative thing in our lives. What I see in
mainstream Maori, in my practice, is downtrodden, beaten down people who
have been told their whole life that they are second class and that being
Madori is an inferior thing. We don’t have that problem. And so I think in
terms of re-gaining our identity and being proud of who we are, and having
a place in the contemporary world, it’s an absolute success (Lily).

Kua whai hua i nga ao e rua.

Ka korerotia tonutia te hua o te hikoi i nga ao e rua; Maori mai, Pakeha atu.

Ko te nuinga o matou kua whai hua, kaua i te ao Mdori noa nei, engari i te
ao Pakeha and hoki. Kua whai umanga whai rawa nei, kua whai
matauranga, kua whai tohu matauranga i te ao Pakehd, otira, i te ao Maori,
kua whakatupu tamariki e harakoakoa ana, e hauora ana. Ka mutu, ehara i
te mea ko te reo Mdaori anake kua puta i te KKM. Engari, ko te katoa o te
tangata kua whai hua g-wairua nei, a-tinana, a-matauranga nei. Kua puta
he reanga rangatahi Maori he pitkenga o6 ratou ki te ao Pakeha, me te ao
Maori, he wawata 6 ratou, he mana to ratou; kua whakahokia mai ténei
mana o te ao Mdaori. Kua kore nei e rangona te whakamd o te noho hei
Modori pérd i téra i rangona e o tatou matua, e 0 tatou kaumatua i te wa i a
ratou. I te wa nei, he tino hua to te Maori mohio ki te ao Maori, ka mutu, e
hia ké tatou kua puta i te KKM e pérd ana; mohio ko wai tatou, no hea tdatou,
e ahu ana ki whea (Stephanie).



nga mahi. Ka mutu, i rangona e Stephanie téra tiiahua nona i te whare wananga.

Whakapono ana ahau na taku whai wahi atu ki Waititi, me taku waia ki te
hikoi i nga ao e rua, Mdori mai, Pakehd mai, i whanui ake pea taku aheinga
whakaaro, i taea ai e au te ata whakaaro ki te ti a tétahi taha, me te ti a te
hunga tii tauaro atu. Ana, he tino pitkenga ténd i te ao o te ture. Ka mutu, i
tutaki atu au ki étahi atu tauira Maori i te whare wananga, ana, ka rongo au
i to ratou tino hiahia ki te ao Maori, me to ratou momo harawene me ki. Kua
roa au e mohio ana i waimaria au i taku whakatupuranga, engari i te
titakihanga atu ki te nui o énei tauira Mdori kdaore i waimaria pénei i a au
nei, i tino whakahiii au ki taku whakatupuranga, ana, i rongo marika i tena
waimaria (Stephanie).

He hua atu ano.

He hua marara.

Ahakoa he kaupapa Pakeha te whai i 6na wa, ka noho tonu ko te ao Maori hei hapai i

I tua atu i €ra kua puta ki t€na, me téna, kua marara hoki te kitea, otira, te rangona o nga

hua o te kura. Ehara i te mea kua riro noa i nga akonga i tupu mai i te kura, heoi ano,

kua puta ki 0 ratou whanau, ki 0 ratou hapori, ki 6 ratou hapi, iwi and hoki ma roto mai

1 nga kaupapa huhua e arumia ana e tatou, e te Maori.

...te kite atu i a koutou ngd tauira o mua i roto i nga kapa huri noa i te motu,
me te whakaaro, hika, kua nuku tera iwi ki téra iwi. I roto i Tamaki iti nei, i
a au e haere ake ana ki ngd whakataetae haka, taku koa ki te kite atu i nga
kaiako o nga ropi. Ha, ka patai au ‘Ko wai te kaiako o téra ropu?’ ko te
whakautu, ‘Ko mea ko mea ko mea, no té kura’. He tohu pai téra ki ahau i

whanui, kdore i te noho whaiti nei; he whanui ke te aro (Bev).

Kei te hokihoki tonu atu nga tamariki ki 6 ratou ake iwi ki te awhina ano i
roto i ngd riinanga, ki te whakaako i érd KKM, i éra kohanga reo, kei te hoki
atu ki te whakahaere, ki te tii hei kaihaka mo ngda kapa haka a-iwi nei, a-
hapii nei, kei te whakahoki ano i te reo ki roto i nga whanau. Ko te
whakahau i 6 ratou ake hapiu, iwi hoki, kia eke ai ratou i roto i te reo me ona
tikanga, i te mea, kei te kite tonu atu i nga hua kei roto i énei tamariki kua
puta mai i te taone (Ana).

Kua tupu, kua ora.

atu ki t€tahi kupu ririki hei whakaata i tona tino wairua, ara, ko te ‘ora’.

Na, i te whanui o nga kaupapa e whai panga ana ki t€nei mea te hua, ta &tahi he nanaiore

Ko te hua nui ki ahau ko nga putanga o Hoani Waititi kua whai oranga. Na,
kia wetewete au i tera whakaaro whanui tonu. Ko te ahuatanga o te whai i te
matauranga, ko te ahuatanga o te whai mahi, ko te ahuatanga o te whai
tamariki, ko te ahuatanga o te whakaora tonu i te reo Mdori, ana, ko te
ahuatanga o te ti tangata ki ténei ao, ko te taetae atu ki ngd ao o te ao
whanui. Ko taku noa iho, he whaiwhai haere i nga iipoko 0 TAM (Evelyn).

Ta Anaru, ka pakeke haere ia, katahi ia ka tahuri ki te ao Maori. Ko te ora o nga huanga

o te kura hoki tera i kitea e ia.

1 te taenga oku ki te Takiura, ka mtharo ahau. Tino miharo ahau te kite i nga
mea 0 Hoani [Waititi], tae atu ana ki reira, ora te hanga, tino ora ana, hari
ana, e anga mua ana te titiro, kaha ana ki te whai i te matauranga. Ka tino
miharo rawa atu au, te take, te ao Maori i mohio au, ka mea, ka tae koe ki te
kareti, waimaria ina tae koe ki te pae tuawhda. Ka mutu, ka uruuru atu Ki
reira, kaore hiahia. Heoi ané te hiahia, puta ki te mahi; wetahi, puta ki te
mahi, wetahi he karore noa iho, he tutu noa iho, haere te mahi tahai aha noa
iho. Koia téra te ao i mohio au. Katoa matou he péra; ko te Pakeha anake e
eke ana. Ae, no reira, te huringa mai oku ki te ao Mdaori, ka mea au, ina rite
au ki te hunga nei, mohio ki te reo, mohio ki nga ahuatanga o te ao Mdori,
taea ahau ténd ao te ata takahi, kaore rawa he uauatanga, kua eke te angitu
i a au, otird, kua ora (Anaru).

Kua tangata

Ta te tokorua e whai ake nei, na te kura, otira, na te maraec o Hoani Waititi raua i

whakatangata.

...me taku tino aroha ki ngd kaiwhakaako, ki nga nanny i te kohanga reo,
Nanny Harai, Nanny Pat hoki, he maha noa atu. Engari, na ratou matou i
poipoi i roto i nga ahuatanga katoa o te ao Maori. Ka haere matou ki te
marae ména he tangihanga, éra atu mea. No reira, koird pea te rerekétanga;
ahakoa noho taone matou, kei te taone nui o Tamaki Makaurau, ko te
rerekétanga o to matou kohanga reo, o to matou kura, kei runga marae. Na
reira, ko taua noho and ra, ko te haere ki nga tangihanga, ko te haere ki te
wharekai mo te kai, ko te noho tahi me nga kaumatua me nga pakeke, nga
tangata o te marae rda. Na reira, me ki ra, hoki atu hoki atu koira taku
korero, i tangata mai au i te marae o Hoani Waititi; ahakoa no Wahi Pa, no
Te Taitokerau, né Otiria marae, né Te Araroa, né Hinerupe ané hoki ahau,

e kore rawa e taea te karo te korero, i tangata mai au i téra marae
(Reikura).

Moku ake, péna kdore i a au a Waititi, kua ngaro rawa atu ahau. Mehemea
kaore i a au a Waititi, kua kore taku reo, kua kore aku tikanga, kua kore toku
whanau Madori, kua kore oku kuia kaumadtua, éra ahuatanga katoa. Na
Waititi ahau i waihanga i te mutunga mai, nd Waititi ahau i whakatangata.
No reira koird ki a au (Ana).

Kua ii tonu
Ko tetahi ahuatanga i kaha te korerotia ko te kaha hokihoki atu a nga akonga o mua ki te
kaupapa; kua tukuna e €tahi a ratou tamariki ki te kura, ko &tahi kua pikau i te turanga a
te kaiako, a, ko &tahi and e noho ana hei mangai i te poari o te kura. Ta Kawariki he

hoki mahara atu ki a Katerina Mataira;

Téra tétahi korero a Whaea Katerina, mo te kaupapa, mo te kura tonu, ‘ko te
ora ko te mate o nga KKM kei roto tonu i nga tauira ka puta mai i aua kura.
Ki te tii ratou hei tiumuaki, hei kura mahita, hei tangata i runga i te poari,
md reira e tino puawai mai ai te kura.” He kdinga noa iho te kura, engari ko
nga tamariki, ko ngd tauira o te kura te tino tohu e ora ranei ana, e mate
ranei ana aua kura ra....(Kawariki).

Nga whainga o te KKM.

Ko nga whainga mo te kura te kaupapa tuatoru i matua arohia i nga uiuinga. Ta nga
pukorero he aro ki te ahua o nga whainga mo TKKM o HWM. Ta ratou he matapaki
meéna ranei e Orite tonu ana ki te wa 1 a ratou, kua panonihia ranei 1 runga 1 nga tini
whakawai o €nei wa nei. Na, na te aro atu ki nga whainga, i hoki and nga whakaaro ki
TAM me tana e whai nei kia puta atu nga akonga hei raukura mo 0 ratou iwi. | runga i
tera, 1 ata matapakina e ratou te ahua o te raukura e tika ana ka puta 1 TKKM o HWM

kit a ratou 1 kite ai.

E marama ana te kitea o te whanuitanga o nga whainga KKM 1 tua atu 1 nga whiwhinga

1 Te Tohu Matauranga a-Motu.

...kotahi anake te ahuatanga me ki o te angitu moé nga kura, ko te NCEA. Ara
noa atu ngd tohu angitu ki te hunga KKM. Moku ake, kei te noho taurite; ko
nga mahi akoako ‘academics’ nei, me nga mahi o te marae, o te ao Mdaori.
Ki a au, péna ka titiro atu ki aku kotiro, kei te noho tauriterite. He hua kei
nga taha e rua, me te hoki ano ki te korero o TAM e mea ana, kia hikoi ai
nga tamariki i roto i ngd ao e rua (Ana).

Maringi noa mai ana nga whakaaro i nga pukorero, ka mutu, ko te ahua o te tangata téra

1 matua korerotia;

Ko aua tuimanako tonu kei te mau tonu. Kia ti pakari, ti rangatira te
tamaiti, te tangata. Na reira, ehara i te mea ko nga tamariki anake, engari
ko te whanau. Ki a au nei, koinei te tiimanako nui. No reira, ko te pehea o te
ti péra, ko te pehea o te tii pakari, ko te péhea o te ti rangatira, koinei te
mahi, te mahi ka whakaringaringa, ka whakawaewae e te kahui kaimahi, tae
atu ki te hunga kaiako (Evelyn).

Ko te ahuatanga o te tamaiti i tona putanga atu, me tona puawaitanga i roto
i te ao e noho nei ia. Kaore e kore ka hoki korero mai te ao ki ahau, te mea,
te mea, te mea. Paku noa te wa kua tae mai nga korero e whakahé ana i
etahi akonga kaumdtua o tenei kura. Ko te nuinga, he pahupahu mo te
ataahua me te pai. Koird te tino tohu. Ko te ahuatanga tii o te tangata i tona
putanga atu i te kura. Korero ana au mo te tangata i kuraina mai i te tau
tuatahi tae noa ki te tau tekau ma toru, taua momo akonga. Taua momo
tangata, kdaore ano tetahi kupu whakahe kia tae mai ki ahau (Bev).

TE taea te karo te reo Maori;

Ko te reo tetahi o nga tino whdainga matua. Kia tino rangona ko te reo, ko te
reo Mdori te reo ka tino rangona ana i roto i nga whare ako, nga akomanga,
ki waho tonu, i ngd papa takaro, kia hoki atu ki nga kainga. Ko tétahi o aku
tino whainga, ko tétahi o ngd matua, he tangata korero Mdaori. Ki reira, ka
tino tipu te hiahia ki te ako, ki te korero i te reo Maori, ki te kounga o te reo
Maori (Mahanga).

Ko te reo Maori te tuatahi; me reo Mdaori ngd akonga (Tuirina).

Ko te reo Maori. Koina te whainga, otira, te hua matua. Otira, ki a au, me
aroha te reo. Haunga pea te kounga o te reo, ména ratou ka puta atu i te
kura, a, e aroha ana ki te reo, ka whaia tonutia e ratou (Stephanie).

Ko te reo Maori te tuatahi. E kore kore rawa koe e taea te puta i te KKM me
te ki kdore i a koe te reo.Meéena e puta péra ana koe i te kaupapa, aué! Na
reira, ko te tuatahi, ko te reo Maori (Reikura).

.luatahi mai ko te reo me ona tikanga whanui. Me ki ake, he tino whainga
tena. E kore ra e tutuki i a tatou, ahakoa ka hia nei te roa o te KKM e haere
ana, e kore rawa, moku ake, e kore rawa e tutuki i a tatou ténei mea te reo
me ona tikanga i roto i te kura. No reira, ki ahau, ko te kohanga reo me te
KKM, ko te timatanga mai o te ruku atu ki te hohonutanga o te reo Mdaori me
ona tikanga katoa. Ka pakeke haere, ka pakeke haere, ka whakawhanui
haere ano te akoranga me te mohioranga o te tamaiti ki tona reo, me ona
tikanga. No reira, ko te whainga matua ki a au moé nga KKM, ko te
whakamaro, ko te whakaté i te hiahia o te tamaiti ki tona reo me ona tikanga

(Ana).

Hei hoa haere mo te reo Maori, ko nga tikanga, otira, ko nga matapono e titia ana ki te
ao Maori; ko te aroha, ko te manaaki, ko nga hononga whakapapa, tae atu ra ki nga

kawenga marae.



Tuatahi, ménd e taunga ana te tamaiti ki te korero Mdori ki tona taumata.
Meénd e rata ana ia ki te reo Maori. Tana mdtau ki ngd waiata, haka,
moteatea o tona ake kura, ranei mo te iwi kei reira te kura, nga hapi kei
reira te kura. Ka taea e ia te kawe korero mo nga kaupapa, nga take e hia
nei; he tohu tera e taea ana e ia te whai whakaaro. Ména he kaha tonu nona
te whai matauranga ki taumata ké, tae atu ki te reo Maori, ki taumata ké atu.
Ména e marama ana ki te ahuatanga o ténei mea o te manaaki tangata, i te
kdinga, i te kura, i te marae, i hea ranei. Ménd e taea ana e ratou te
whakatau manuhiri ki runga marae e ai ki te kawa ki nga tikanga ranei o te
hau kainga. Ko te tauira, ménd ka ngaro nga kuia, koroua o tetahi marae, e
taea ana tenei hunga éra haepapa ahurea te kawe, te whakatutuki kia tika
kia pai? Ka taea te ki mo te nuinga, de, moé ngd tamariki pakeke, ae. Ehara
pea i a ratou nga mohiohio katoa, engari kia tutuki i téra taha, e taea ana.
No reira, he tohu ané éra o te angitu (Rawiri).

Tuarua, kaore e kore ko nga tikanga Mdori. Kdore nga tikanga o te reo
Mdori; ki a au nei, rere tahi te reo me nga tikanga o te reo Maori. No reira,
ko nga tikanga; ko te mohio ka aha koe i runga i te marae, ara, ‘He aha nga
tikanga o te marae’, ‘He aha nga tikanga o iwi ké’, ‘Me aha koe ina haere
koe ki wahi ké mo tétahi tangihanga’. Aua ahuatanga katoa, me maohio (Rei).

Na taku kuia tétahi kupu ki ahau, ko te tiu takotako. Ko tana, ko te ti
takotako ko te ahai o te ti a te tangata, i te mea ka taea e te tangata te ti
kaha, i te mea kei te mohio ia no hea ia, 6na hononga ki tona marae ki ona
hapii, ki ona iwi. Na tera, kua ti tangata i roto i te ao. Ki a au, i roto i te
KKM, he wahi hei whangai i éra momo akoranga, i éra ahuatanga ki nga
tamariki kia mohio ai ratou ko wai ratou, 6 ratou whakapapa, kia pai, kia
Mdori te haere i roto i ténei ao. Ko tetahi atu mea, kia tipato ta ratou hikoi i
te mata o te whenua, kia kaua e haere kiiare ki wahi ke, engari, kua mohio ki
nga momo dahuatanga pérda i te manaaki tangata, te ngakau mahaki, te
whakaiti, te aroha o tetahi ki tétahi, te tuakana teina, éra momo katoa. Kia
haere me era momo whakaaro, kia kaua e haere kiiare atu ki tétahi atu
whenua, ki wahi ke, i roto ranei i @ ratou mahi, i @ ratou hikoitanga i te mata
0 te whenua; katoa aua momo i whangaihia mai i te kura (Tuirina).

Tuatahi, kia 0 tonu ki téra o ngd rerenga korero, kia tii pakari, tii rangatira
hei raukura mo tona iwi. Koira te whainga matua, engari, i raro iho i téra o
nga whdinga matua, e hia ke nei nga peka. Ko tetahi pea, kia aroha, kia
aroha nga akonga, nga kaimahi, ngd whanau, ka mutu, te hapori o te kura
nei, kia aroha ki te kura nei, otira ki te kaupapa. He tino mahi ténei. Ki te
kore te tangata e aroha ki te kura nei, e kore e whai hua. Na reira, ko tétahi
o aku tino tuimanako, kia hoki mai tera wairua hihiko, tera wairua aroha ki
te kaupapa, ka tahi, ki te kura, ka rua, ki te ingoa, ka toru. He nui tonu nga
mahi kei roto i téra (Mahanga).

whakatutukihia o téra whainga i roto tonu i te whakaiti te manako nui.

Me tii whakaiti i roto i tana tino mohio mo te péhea o tana kawe i te kaupapa
hei oranga ména, hei oranga mo tona whanau, tona hapi, tona iwi, a, mo te
iwi Maori tonu. E hia nei nga kukumetanga kei runga i a tatou. Ko étahi, ko
te whawhai kia whakatakoto i te paraoa ki te tepiu. Ko étahi he whawhai ki te
nui o nga nama. He nui nga ahuatanga o te ao ka whakamatauria te
tangata. Na reira, kia hoki ano, kia whakaiti i roto i tona mohio ki te péhea o

Haunga and te whainga kia puta pakari atu ai nga mokopuna ki te ao, ko te

tana kawe i a ia. E kore ia e whiwhi i taua whakaiti ki te kore ia e tii maia, ki
te kore ia e tiu kaha, ki te kore ia e tiu manawanui. Kei reira katoa te
hohonutanga o te whakaaro whakaiti. Ko taua mohio, ko te panui, ko te tuhi,
ko te mahi whika, ko te whai haere i ngd mahi o te piitaiao, kia tii ia hei
kaitiaki o te ao. Ko aua mohio. Ménd ko tona ngdakau kei nga mahi toi, he
aha nga mohio hei whakatutuki i ona hiahia? Na reira, koia téra mo te
tamaiti, mo te akonga (Evelyn).

...kia tii pakari téra akonga i roto i te ao hurihuri. Ko ngd piikenga, nga
matauranga, ngd wheako i whangaihia atu ki a ia i te wa i a ia i te kura, ko
te tumanako, katoa éra i whakapakari ake i a ia, kia taea e ia te tii i mua i te
marea, kia taea e ia te tii i mua i tana whanau, i tana hapi, i a wai atu ranei,
me te mohio no whea ia, he aha rd ond pitkenga, i runga and i te whakaiti.
Kaua ko te whakahihi, engari, i runga ano i te whakaiti. He tino ahua téna,
te whakaiti. Kia tii pakari i runga and i te whakaiti, kia tii rangatira i runga
ano i te rangimarie, éra mea katoa. Na, ko térd e hangai pii ana ki te dkonga
(Mahanga).

Ka mutu, me mohio hoki te tangata ka pehea tana kawe i a ia and;

...he mea nui ki a au, ahakoa kei roto i nga tikanga Maori, he mea nui ki a
au ko te mohio ka péhea nei koe; ka péhea to korero, to6 mahi, t6 ahua i a
koe e korero ana, e mahi tahi ana me te pakeke, me te kaumatua. Ko te
mohio he aha ra nga tikanga o téra ahuatanga. Ko te awhi i te kaiako, i te
kaumatua, i te kuia ranei ahakoa ko wai. Ménda he kuia e haere mai ana ki te
marae, ki te kura ranei, ko te mahi tuatahi he hari atu i a ia ki te riima
kaiako, ki te wahi e huihui ai ngd pakeke, kapu ti ai. Koira te mahi. He mihi
atu tuatahi, katahi ka haria atu ki tétahi wahi tika ma nga pakeke. Ko te
mohio ki érd ahuatanga katoa, ki a au nei, ko tera ano hoki (Reikura).

I think one of the main objectives of KKM is having a positive Maori
identity, and that revolves around feeling confident in te ao Maori, whether
that’s traditional tikanga aspects like how to behave on a marae, or how to
carry yourself and not compromise who you are in everyday life (Lily).

I tua atu 1 0 ratou ake whakapapa tupuna, me matau hoki nga putanga o TKKM o HWM

ki nga korero mo te hapori e noho nei ratou, ka mutu, me whakamana &ra tiahua katoa.

...ahakoa kei hea te kura e tii ana, kia uru mai ko nga ahuatanga o téna
hapori, o téna taiao ki roto i te kura. Ko tona whakawhdititanga téra. Na,
mo konei, noku ake énei whakaaro, kia mohio ratou ki nga korero o Tamaki,
ki nga korero whakaheke o Tamaki (Anaru).

Ahakoa, noho koe ki Tamaki Makaurau, ko Ngati Whatua, ko Te Wai-0-hua,
ko Te Kawerau-a-Maki, i étahi wahi ko Ngati Paoa; ahakoa ko wai, noé wai
te mana whenua, me mohio koe, ki toku whakapono. Koira te tuatoru
(Reikura).

Mo Waititi, kua roa nei ténei whanau e whakamihi ana, e whakamana ana i
te mana o te hau kdinga, Te Kawerau a Maki ka tahi, Ngati Whatua whanui
ka rua. Kia mohio nga tamariki i erd piringa, i éra hononga, ka tahi. Heoi
ano, me matua mohio hoki 6 ratou ake hapi, iwi, whanau, marae. No reira,
he uaua ake téra i te mea no Heretaunga étahi, no Te Waipounamu étahi, no

Te Taitokerau, no Te Arawa, nd Te Tairawhiti; engari, e taea tonu, né. Ka
paku rereké pea te huarahi e taea érd akonga te tautoko, engari, ménda e
marama ana ratou i te ahuatanga o te whakamihi, te whakamana i te mana
whenua kei konei te kura, he tiiapapa téra mo a ratou whatoro atu ki o ratou
ake hapi, 6 ratou ake iwi, ka tahi (Rawiri).

Na, ahakoa he KKM te kura, ehara i te mea ka parea noatia nga tiiahua i hua mai i te ao

Pakeha ki rahaki. Me pakari hoki te haere i te ao Pakeha.

...ko ténei mea te raukura ki te iwi, me whanui nga whakaaro, ana, i poipoia
matou kia péra; kia whanui te titiro, kia whanui nga whakaaro, nga
moemoed, heoi, kia i tonu ki to6 Mdoritanga, ki to reo Maori hei tiapapa mo
ena momo dahuatanga. Koird te tino ki a au mo ténei mea te raukura ki te
iwi. Whakapono ana ahau koirda te momo i manakohia e 25 tau ki muri, a,
koira tonu te momo e manakohia ana i énei ra. He ao hurihuri tenei, e kore e
taea te wewehe marika te ao Mdaori i te ao Pakeha. Na reira, ko te momo
raukura e whai hua nui ai te iwi, ki a au nei, ko tétahi e tau ana ki tona
marae, ki tona iwitanga, ki tona Tainuitanga, ki tona Te Rarawatanga, ki
tona iwitanga, heoi, ka taea tonutia te kawe éna tikanga, éna manako i te ao
Pakeha. Ki te whakatupuria he tangata e tau ana ki nga ao e rua, ka whai
hua nui tona iwi i a ia. Me tangata whenua tona iwitanga i roto i a ia e taea
ai e ia te kawe nga manako o te iwi, heoi, me mohio tonu ki te whakatakoto
ara i te ao Pakeha e tutuki ai éra manako (Stephanie).

Kia matau te tamaiti ki tona ao Maori, kia matau marika ki tona ao Maori
hei te putanga, ka tahi. Tuarua, ehara i te mea kia matau ki te ao Pakeha,
engari, kia toka ki roto i a ia nga ahei, nga ahuatanga e ahei, e mama ai
tana toro i te ao, te whanuitanga o te ao. Ae, kia méhio ki te tuhi Pakeha, ki
te panui Pakeha, ki te wetewete i tetahi kaupapa Pakeha, kia ahei ki te
wetewete. Na, mana e whakawhanui i térda i a ia ka whai i te kaupapa e
hiahia ana ia te whai. Na, ina hiahia ia te haere hei takuta, uru atu ana ia ki
te whare wananga, kaore he tomuritanga. E rite ia ki ana hoa Pakeha, he
pai ké atu ranei i ana hoa Pakehd, mo te taha wherawhera i ngd panuitanga,
te tuhituhi (Anaru).

...ahakoa ko te ao Maori, i noho matou i roto i te matotorutanga o te ao
Maori, i whakaakona tonutia matou ki te reo Pakehd, na runga i te mea, he
ao Pakeha téenei, e kore hoki e taea te haere ki te toa, me te kore rongo i te
reo Pakeha, te kite ranei i tetahi tangata Pakehd. Koird te ahuatanga o ténei
ao, o ténei whenua; ko te Pakehd e whakahaere ana i te nuinga o nga
ahuatanga. Na reira, ko te mohio and hoki ki te ao Pakeha. Ahakoa he
KKM, me mohio koe ki te ao Pakeha, hei tikitiki mo to mahunga, hei taonga
haere i 0 haereere katoa, na te mea, kaore e kore ka whakamahia era
pikenga. Kaore e kore (Reikura).

Over and above te reo and tikanga Maori, and having that positive Maori
identiy, 1 still think there has to be a responsibility to achieve high academic
standards; our kids need to be given the best opportunities in life to
successfully participate in society on all level. 1¢’s not like they do not have
the ability, weve seen that already...(Lily).

Ka mutu, ta Te Hira, ara tonu nga taimahatanga o t€ra whai, ara, o te whai kia pikau i

nga tini ahuatanga nd nga ao e rua.

Anei taua, kotahi hautoru, haurua, haurima ranei taha Pakehd, me mau Ki
terda. Heoi ano ko te mate o taua te Mdaori, me péra, heoi me whai koha hoki,
me aroha...me tapiri noa. Me mau Ki éra tikanga a te Pakeha, kei reira e iri
ana. Na, i te mea he Maori koe, me péra, me te aro ané hoki ki te whai koha
ki te tangata, ki te ngakau mahaki, ki te whakaiti, ki te takoha ki to iwi, ki te
awhi i ou teina, i ou tuakana. Me perd, me te mau ano hoki ki te ao Maori e
noho nei taua. Ko étahi e mea ana, he mama noa iho te ti hei Maori, e
mohio ana taua, e kao. Me haere ki te tangihanga, me haere ano hoki ki te
mahi. Té taea te karo, i runga and i to tiuranga hei Maori, kao (Te Hira).

Ara noa atu nga momo ahuatanga i1 korerotia mo te ahua o te raukura e whaia

ana.

Ko te tangata 1 ki tana 1 k1 ai;

Me pono te akonga ki tana kupu. Ki te puta i tona waha tétahi korero, me
tutuki i a ia tana i korero ai; having integrity in what we do. Ki taku titiro,
kua pérd te hunga kua puta i te kura. I a tatou i te kura, katoa tatou i mohio
ki nga tamomo ahuatanga i kaingakautia e tatou, he mea whakaawe e nga
akoranga o te kura. He mea nui tera ki ahau. Me whakamana tatou i a tatou
korero i te mea ko o tatou tipuna hoki éra, ko 6 tatou whanau, ko o tatou iwi.
Koia (Tuirina).

Ko nga uri o Ngakau Hihiko, o Ngakau Hihiri ;

Tuatahi, kei téra momo whanau, me téra momo pitkenga, te tamaiti, otira, te
aheinga ki te katoa. Ko tetahi, raukura whai panga ki te ture, kaimahi ki
mea, haere mahi i roto hapori, te mea, te mea. Heoi ano, ki te kite tatou i te
ngakau hihiko, a, ahua 110% te hihiri, te kaha ki te mahi i nga mahi kei mua
i aia, kei whea mai, a, ki a au, kua eke. Koira te mea uaua, koira tonu te
ahua korero wawata noa nei, engari, kei ténd, me tenda te aheinga, nga
rauemi ranei, ngda rauemi me nga tikanga ki te ruku ki roto ki te mahi me
tana 110% (Te Hira).

Ko Hari, ko Koa, ko Ora;
Ae. Ko te ora. Titiro atu koe, mei e hari ana, e koa ana, e mdia ana i roto i
tona ao, kdore i te noho pouri, kaore i te noho rawakore, e eke ana (Anaru).

...me tiaki tonu, me poipoi tonu i te ngakau, i te wairua, i ngd ahuatanga
katoa o te tamaiti kia tipu pai ai i roto i ténei ao hurihuri nei (Evelyn).



..ka kitea te angitutanga o te kura i roto i nga matahakoakoa o nga
tamariki. Ka taea e koe te kite. Ka hikoi haere i ténei kura, i ngd kura katoa,
ka kitea téra wairua hihiko i nga tamariki, a, kua mohio, he pai te haere o
tenei kura... Ka hikoi koe ki roto i nga akomanga, ko to tino hiahia, he kite i
nga tamariki e katakata ana, he kite i nga tamariki e hihiko ana, e ihiihi ana
ki te ako — ehara i te mea kei te noho wahangii, me te mataku, tera pea kei
kohetetia ratou e te kaiako, e kao. He hihiko, he ihiihi, kua tuwhera te
hinengaro ki téra ao. Kite ana koe i téra ahua, kua mohio koe, he pai te
wairua o térd kura — i roto i nga mata o éera tamariki (Mahanga).

Otira, ko Mana;

..first and foremost it is about having a mana-enhancing education system
as opposed to a mana degrading one (Lily).

ake o nga tamariki me 6 ratou haepapa matua.

Engari, ko tetahi wahanga nui o te péhea, ko te whanau tonu, e mahi ngatahi
ana me nga pouako. Te momo o te pouako; te pouako ka tae moata ki te
mahi, ka wehe tomuri ki te kainga. Te momo kaiako ka ako tonu, ka ako
haere tonu. Te momo kaiako ka whakatutuki i nga herehere o te ture. Ko te
kaiako kua réhitatia. Ko te momo o te kaiako ka mohio ki te whakarongo, te
kaha korero a etahi, e mara! Me pehea e whakarongo na te kaha o te
wahanui. Ko taua whakaiti ano, ko taua mohio ano. Engari, kei reira hoki te
wahanga, te mahi nui o te poari kaitiaki, kei wareware ratou, he kaitiaki
ratou, he kaitiaki tatou katoa mo te wa iti noa iho i reira tatou. Ko te wahi o
te poari kaitiaki ko te whakatutuki i nga herehere a-ture, hei aha, hei mangai
mo te whanau. Kei reira hoki te tumuaki. Engari, kia mahara te tumuaki, ko
te matenga noa iho ia; ko te patai, ko wai 6 waewae, ko wai o ringaringa, na
te mea ko te whanau te tinana, ko te tamaiti te whiwhinga (Evelyn).

kua piri mai ki te whanau;

...kua waia, kua waia étahi whanau. Ka tuku atu te tamaiti ki te kura ka
waiho. Meéna tétahi wahanga, ména he wahanga e noho hapa ana i roto i
nga kura, ko téra. Ména kaha ana te whanau ki te mahi tahi me ngd pouako,
ko nga tamariki tonu te whiwhinga, ko te tino painga atu tena (Evelyn).

Ko tétahi uauatanga i ténei ahua noho, noho ro tdaone, e ai ki taku titiro, te
wahi nei, mo te nuinga o ngd whanau, ma ténei wahi e whangai i a ratou

Na, ahakoa ko te nuinga o nga korero i hangai ki te ahua o nga akonga, i puta tonu &tahi

whakaaro mo te wahi ki nga kaiako, ki te tumuaki, ki te poari kura, otira, ki nga whanau

Heoi ano, ara tonu nga uauatanga. | korerohia and hoki €tahi o nga ttiahua e rangona ana
1 &nei wa nei 1 runga 1 te mea kua rereké haere te kura i roto 1 nga tau. Kua whanui ake,

kua panoni te taiao e noho nei nga kura ; he whakatupuranga and, he momo whanau ano

tamariki ki te Mdoritanga. Heoi anoé ta ratou he mau mai i te ata, he kohi
ake i te ahiahi. Kaore i te kaha uru mai me te mahi ngatahi kia eke ai te
kaupapa, ki taku titiro (Anaru).

Etahi ano whakaaro.

Na, ahakoa nga tiahua kua whakararangihia i runga ake nei, tera tonu te whakattpato a
Ana, kei mard te whakatakoto i nga paearu md ngd KKM; he rerek@ nd nga pimanawa,
no nga aheinga, nd nga ahua o téna, me téna tamaiti. Engari, me whanui tonu te titiro,
me whanui tonu nga whainga, me whanui tonu nga whakatutukihanga, ina hoki kei téna,

me téna, tona ake angitu.

Ko tétahi atu ahuatanga kia eke, ko tetahi whainga matua, kia eke ia tamaiti,
ia tamaiti ki tona ake angitutanga. Kaua e mea atu, ‘Anei ké te National
Standards mo tenei, a, me tae atu to tero ki reira, a, kua rahi téna’. E he!
Engari, hei aha ngd whakaaro Pakeha, hei aha nga dhuatanga ka
karawhiua mai e Te Tahuhu, engari, Ki te titiro atu ki te tamaiti, kei reira ko
nga pitkenga nunui. Heoi and ko ta te kaiako, ko ta te whanau, he kukume
mai i érd pitkenga, he whakapakari, he whakawhanake kia tae téra tamaiti ki
tona angitutanga. Mehemea ehara i te mahi pangarau, ehara i te mahi
pangarau! No reira, moku ake, koira tetahi whainga matua o Waititi kia eke
ia tamaiti ki tona angitutanga ahakoa he aha te kaupapa, me te whakapakari
ia, kia tuwhera mai te kitaha ki whakaaro ke, ki mahi ke, i roto i te mauritau,
i te wairua koa, i te ngakau mahaki. Mehemea tutuki katoa éra ahuatanga,
ka taea e tatou te mea atu, kua tae, kua tae tatou, kua tutuki nga mahi (Ana).

| tua atu i te ora o te tamaiti, i te pakari ranei o te tii, a0 Maori mai, ao aha atu ranei, me
ngana tonu tatou te Maori kia eke ki tua atu o €ra taumata. I tua atu 1 te angitu o te

tangata kotahi, ko te oranga o te iwi whanui téra e manakohia ana.

1 ona wa, ko te angitu, ka mutu, kdore i tino roa ki muri, ko te angitu ki taku
titiro, taku mohio ra, ina mohio koe ki tou reo, i mohio koe ki te korero
Maori, ki te whaikorero mei koe he tane, ki te mahi mataitai, ki te
whakangau poaka, ki te hao ika, ki te manaaki i to whanau, mohio koe ki te
mahi, na, kua eke i a koe te angitu. Kua tangata koe. Terd étahi e mea ana i
tenei ra, kia puta te tamaiti i te kura, kia eke ki te taipakeketanga, mohio ki
tona ao Mdori, he maia, hari ana, kua eke te angitu i a ia. Whanui ke atu
oku whakaaro. Kaua tatou e mutu ki te reo, ki te matauranga Maori, kahore.
Kia toa tdtou ki te ao Pakeha. Kia toa tatou, kia kounga tatou ki te ao Mdori,
ona ahuatanga katoa, kia kairangi. Kia kairangi marika tatou ki te ao
Maori. Ahakoa he aha te kaupapa, mama noa iho ki a tatou katoa, kaua ki te
tokoiti, ki a tatou katoa. Tera, tera. Tuarua, kia toa marika tatou ki te ao
Pakehad, kia raru te Pakehd i a tatou. Kia takuta tangotango tinana étahi o
tatou, kia roia, kia kaiwhakawa marika éetahi o tatou, kia rata niho, kia

tangata pitaiao, kia tdtai arorangi, kia tangata hanga piriti, tangata hanga
space ship, éra mea katoa kia eke i a tatou, kia eke i a tatou. Ka mutu, kia
kaua e mutu i kona. Kia toa tatou i énd ao e rua, ka mutu kia riro ma tatou e
waihanga. Kia riro ma tatou e waihanga kia toa tatou; he roia i te ao Maori,
ki te kaha toa i nga ao e rua, ko waihanga he ara hou. He ara hou, ko te
matauranga o te ao Mdori, me te matauranga o te ao Pakeha e kokiri ana,
na, uru atu ana tatou ki roto i te torangapii o to tatou ake whenua, kia oti i a
tdtou te huri mai i te wa o torangapii rd, me ona mea katoa, ki to tatou ao. E
kore tera e oti ki te noho noa iho tatou ki te ao Maori, ki te noho noa iho
ranei, ‘Ae, mohio ki taku ao Maori engari he roia ahau, ka nui ténd.’
Kahore, kia koni atu i tena. Kia raru te Pakeha i a tatou, kia whakahoki mai
tatou i te rangatiratanga ki roto i 6 taua ringaringa (Anaru).

Na Tuirina tatou i whakamahara,

FEhara i te mea ka haere tatou i a tatou ake haere ko tatou anake. Ki te kore
e eke, ko o tatou whanau, ko o6 tatou iwi, ko o tatou hapi, ko to tatou kura
hoki téra kaore i eke. Mena tatou ka eke, ko o tatou whanau, ko o tatou iwi,
ko o tatou hapii, ko to tatou kura ka rangatira i éra mahi. Ka whakaaro péra
au i ngd wa katoa.(Tuirina).

Hei whakarapopoto

Ta te wahanga nei he whakatakoto i nga korero i puta i nga uiuinga i whakahaerehia e te
kairangahau nei me te whanau o TKKM o HWM. Aupiki mai, auheke mai, kua kitea,
kua rangona, kua kokirihia, otira, kua tohea (a, e pera tonu ana) e ténei hunga nga
kaupapa huhua kua pa ki te kura i roto 1 nga tau, heoi and, me he toka tii moana kua 0
tonu ratou. Ko ta te kairangahau nei 1 whai ai kia rangona nga korero mo te kura nei,
heoi and, kia puta nga korero i tétahi hunga kua méhio pti ki a ia, otira, e marama ana ki
tana kaupapa. Na reira i whakatauria ai kia noho ko te whanau ake o te kura hei

piikorero 1 tenei kaupapa.

I tino rangona tétahi wairua aroha, tétahi wairua mahana ka noho tahi ana ahau ki nga
pukorero; he whakawhitiwhiti korero, he mirimiri mahara, he whakamarama wheako te
mahi. I tukuna ratou kia hoki mahara ki te wa i a ratou, heoi ano, i whakatenatenahia
tonutia ratou kia whakaputa hoki i 6 ratou whakaaro mo te huarahi kei mua i te aroaro o

te kura hei nga tau e haere ake nei, me te aha, kaore i arikarika nga kura i puta i a ratou

korero. Ka mutu, maringanui te kairangahau, otira, te kaupapa nei i a ratou. Ka tika hoki

te korero, ‘He kitenga kanohi, he hokinga mahara’,

E marama ana te kitea o te whanuitanga o nga korero mo te kura nei, mai i te
orokohanga mai o te kaupapa, tae atu ki te ara i takahia e nga mokopuna o te kura, taka
rawa mai ki €nei wa nei, ahu tonu atu ana ki nga ra kei te ti mai. Waihoki kei te kitea te
whanui o nga korero ka taca mo t€nei mea md te angitu; taihoa e ruku tonu atu ki &ra

korero.

Na, kua tukuna te reo o te whanau kia rere. Aini hokai atu ai ki te wahanga tuawaru, hei
reira wetewete ai i te€ra reo, whakawhanui ai i ona hua, otira, whakahangai ai i nga

kitenga o roto ki te angitu mdo TKKM o HWM.

Upoko Tuawaru: He Kura-huna

Ae marika! Haunga and te ngawari o énei kupu, koianei tonu pea te urupare ¢ kapia
katoatia ai nga whakautu a nga piikorero ki ta te kairangahau nei i ui atu ai ména ranei
he hua kua puta i TKKM o HWM. I whakakikiwi mai te nuinga o nga pukorero noku i
karawhiu i t€ra patai ki a ratou, ina hoki ta ratou, he ui makihoi k& t€ra; ina te maruru o
nga hua kua puta ki a ratou! Heoi and, kia hoki and ki taku i whakapae ai i te wahanga
whakataki o te tuhinga nei, he nui tonu &nei hua kua parea ki rahaki, kua raua atu ranei

ki Te Kete Aroiti (Karetu, 2010), ara, ki te kete t& arohia ai e te nuipuku.

Na, kua rangona nga reo o te whanau ake o TKKM o HWM i te upoko tuawhitu; kua
mirimirihia a Mahara, kua whakaputaina a Wheako, kua korerohia a Tiimanako. Me te
aha, ta t€nei wahanga he aro ki nga kitenga 1 puta, ki nga kaupapa matua i korerohia,

otira, ki nga kura-huna i huraina.

Ta He Pataka Kupu ko te kura huna, “He matauranga hira, he tino whai mana” (“Kura
huna”, 2012). Waihoki, ta te kairangahau nei, ahakoa kaore pea i tino kaha te rangona, i
tino kaha ranei te korerotia, he mea hirahira, he mea whai mana an6 hoki 0 te Maori,
otira, 0 te whanau o TKKM o HWM whakapono, me 0 ratou Whakaaro ki te angitu. Na

reira i tikina ai te “kura-huna’ hei upoko mo ténei wahanga.

Ina hoki and te aro ki te ahua o te angitu matauranga i Aotearoa nei, kua oti k& te
whakaatuhia atu ko nga tohu matauranga, ko te whakatutukihia o nga paearu a-motu, ko
te kuhu ranei ki nga whare wananga hei tiitohu angitu matua. Heoi and, ta nga piikorero
I whakaatu mai ai, he nui noa atu nga hua kua puta i TKKM o HWM. Me te aha, ko te
whainga i1 nei mahi ko te whakapuaki i aua hua ra, ko te hura i nga momo angitu kaore
1 te tino kitea i ngd matapakinga angitu; he mea tamaru, he mea huna ranei e nga

uaratanga o iwi k& atu, o ahurea k& atu i to te Maori. Ko te whakaaro ia, ma te hura i nga

kura nei e whai wahi ai nga ttitohu angitu Maori ki nga matapakinga angitu huri noa, me
kore hoki e noho atu hei kai ma te hirikapo, hei korerotanga ranei ma ngai arotake, ma

ngati wetewete angitu and hoki.

N© reira, ténei te kowha ake i te pikakano o Wheako KKM e kitea mai ai nga kakano o

Angitu e noho mai ra!

Nga kaupapa matua

Ta te kairangahau 1 kite ai, e wha nga kaupapa matua i puta e whakaata nei 1 te
whanuitanga o nga korero angitu i puta i nga piikorero. Ka mutu, kua wawahia te roanga

ake o nga korero 1 t€nei wahanga ki aua kaupapa ra.

Ka tahi, ko te tuakiri Maori. Ko te pakari o te tuakiri tangata t€tahi o nga hua nui o
TKKM o HWM he rite tonu te korerotia ¢ nga pukorero. Ka mutu, ko te reo Maori, ko
nga tikanga Maori, ko te whakapapa, ko te whanaungatanga, me nga mahi a te réhia hei
wehenga korero tuakiri @ muri ake nei. Ka rua, ko ngd momo angitu kua korerotia kétia
e arohia whanuitia ana; ko nga hua a-akoranga, a-rawa, a-takitahi hoki. No reira, ko nga
tohu matauranga, ko nga ttiranga mahi and hoki hei wehenga korero mo ténei wahanga.
Ka toru, ko te ahua o te tangata; ko ona whanonga, ko ona uaratanga, ko dona piimanawa.

Ka wha, ko &tahi and kitenga, ko €tahi and hua ahua whanui ake kua puta.

Na, kia marama noa te kaipanui, ahakoa ko TKKM o HWM hei aronga mo te rangahau
nei, t€ taca te karo nga hono ki te kaupapa o Te Kohanga Reo. Haere ngatahi ai Te
Kohanga Reo me te KKM 1 runga i te whakaaro kotahi, otira, ko Te Kohanga Reo te
tuakana o te kaupapa. Katoa nga pukorero i hoki ki Te Kohanga Reo hei timatanga

korero no ratou 1 whakapuaki 1 6 ratou wheako.

Nga hua o TKKM o HWM

Nei ra e whai ake nei nga hua o TKKM o HWM; he mea tiihura mai e te kairangahau

nei 1 nga korero mai a nga pukorero.

Te tuakiri Maori

Ta He Pataka Kupu, ko te tuakiri ‘Nga ahuatanga motuhake e tohu ana ko wai te
tangata...”. He mea whakaata i nga hononga o te tangata ki ona tiipuna, ki ona whenua,
ki ona wai, otira, ki tona ao. Ko te reo, ko nga tikanga, ko te whakapapa me nga toi

Maori €tahi wahanga nui ona (“Tuakiri”, 2012).

Ka whakaaro ana te kairangahau nei ki te tuakiri, ko nga momo patai ka hua ake i te
hirikapo, ko €nei; ‘Ko wai au?’ ‘N0 hea au?’ Otira, ‘Na wai au?’ N6 matou ko oku hoa
e tupu ana, e kura ana, i taea e matou katoa €ra ti pakirehua te whakautu, ka mutu, ehara
1 te mea he tino aha i aua wa ra; he pohéhé pea nd matou, kua mohio katoa te iwi Maori

ki aua taahua.

Na, ta Te Rito (2007), he panga nui to te tuakiri Maori ki te ahua o nga tatauranga e

whakaata ana i nga raru e patu nei i te Maori.

Knowledge of and sense of identity are very important to Maori. There
appears to be a consensus of opinion among Maori that is voiced on marae,
and in Maori radio and television interviews with the likes of Maori Party
co-leaders Tariana Turia and Dr. Pita Sharples, that the loss of such identity
and whakapapa connections by urban Maori has been a contributing factor to
Maori being over-represented with regard to the ills of present society (p. 4).

Waihoki, ta Riwai (2010)

Marakerake ana te kite i te motuhenga o ténei momo noho a te Maori i &nei
rangi, t€ra t€tahi hunga kihai i maringanui kia tipu me to ratou reo, ana
tikanga, a ki nga rekereke ranei o nga kaipupuru i te matauranga ra. Kaore
ratou i te mohio nd hea ratou, kaore e paku marama ki te reo Maori, kaore
hoki e paku aro mai ki nga take Maori, a, kua moriroriro i tona whakapapa
and hoki. Na wai, kua kaha ke te whai a &nei momo tangata i te ohaoha, me

te reo Pakeha hei oranga mona, ka tawekoweko te taukaea o te reo Maori me

ana tikanga (p. 2).
NO te ngatete mai a te matinitini Maori ki te taone noho ai, ka pthia marikatia ratou e
nga hau maeke o Auraki. Nawai ra ka matao haere nga ahi, otira, ka wetekina nga here
ki te kainga. Ka ngoikore haere te toro atu ki te ahurea Maori, a, ka mahue hoki te
tuakiri Maori. Nawai ra ka riro ratou i te pari o te rua o Raru, o Rawakore, o Pehitanga;

auare ake te puta i taua rua ra.

Na, ko te pakari o te tuakiri Maori t€tahi kaupapa nui i matua korerohia e nga piikorero;

kia tirohia i konei te whanuitanga o te kaupapa nei.

Te Reo Maori.

Kia tikina ake i konei ta Wharehuia Milroy i whakatauki ai, ‘Ko te reo te taikura o te
whakaao marama’. Ma te reo Maori te tangata e marama ai ki te whanuitanga o te ao e
noho nei ia, me te aha, koinei tonu tétahi wahanga nui o te tuakiri Maori. Ta Korohere
Ngapo, “Ko te reo te taura here i te tangata ki tona ao, ki tona tuakiritanga. Ko te reo te
whitau rangitamiro i te tangata ki tona taiao, ki ana tikanga, ki tona matapono ki tona

ao” (Ngapo, 2011, p. 13).

Ko te reo Maori te hua nui kua puta i TKKM o HWM ki ta nga piikorero 1 kite ai. Heoi,
ehara t€nei 1 te kitenga maharo, ina hoki, e tika ana kia péra; ko te reo Maori te take
matua 1 whakattiria ai nga KKM, otira, ko te whakarauorahia ona hei whainga matua.
Engari, haunga and tera, ehara i te mea ko te ahei noa o nga huanga ki te korero 1 te reo
Maori te whainga, te hua ranei kua puta; ina noa atu nga taumata ka taea, nga hua and

hoki kua rangona. Kia wherawherahia téra tapactanga.

Na wai i ngii, ka ara mai.
Ko te nuinga o te hunga i uiuitia, ko te reo Maori te reo tuarua; t€ tupu taketake mai. Ko
te reo Pakeha te reo o te kainga, o waho atu and hoki mo te tokomaha. Me te aha, he
mea ako te reo Maori e te nuinga nd ratou e noho ana i raro i te tawharau o te kohanga,
o te kura, otira, o te marae o Hoani Waititi. Ka mutu, he rite tonu te whakaputaina o a
nga pukorero kupu whakamiha ki Te Kohanga Reo me te KKM, ara, ki nga kaupapa na

raua ratou i whangai; na aua kaupapa ra te tokomaha i whai reo Maori ai.

I tua atu i &ra i ttmata mai i Te Kohanga Reo, i korerohia hoki te hunga reo Maori kore i
kuhu @hua pakeke atu ki TKKM o HWM. Ka rumakina te hunga nei ki te reo Maori, 2,
he whakarongo, he matakitaki, he whai haere and hoki te mahi. Nawai ra, ka marama
haere, a, ka timata te rere o te reo Maori i te waha. Me ki ra, he mea t6 mai to &tahi reo e

TKKM o HWM i te pae o Ngi, ki te pae o Korero. Ma te aha hoki i téna hua!

He waka whakaata huatau, he waka kawe korero.

Kua whai piikenga hoki nga huanga o te kura e taea ai e ratou 0 ratou whakaaro huhua
te whakaputa, t&€ whakaputa a-kaka noa. Ka mutu, ehara i te mea me kuhu hohonu atu ki

nga korero a nga pukorero e kitea ai, otira, e rangona ai t€nei hua.

Ko te nuinga o nga piikorero 1 uiuitia € au 1 noho tonu ki te reo Maori 1 roto 1 nga
uiuinga. Ka mutu, ehara i te mea 1 tamutumutu te rere o te korero, 1 riripi noatia ranei te
kahu o te puna korero, engari k€ ia, maringi noa ana te kupu 1 te waha, rukuhia tonutia

ana nga rétotanga o Hirikapo, o Huatau.

Tukunga iho.

Ta Te Paepae Motuhake (2011), “Ko te tohutohu matua e ora ai te reo, ko te anga nui ki
te whakaplimau and i te reo 1 roto i nga kainga” (p. 6). Kua roa te€nei whakaaro e

whakatairangatia ana e ngai whakarauora reo (Fishman, 1991; Maclean, 2012; O Laoire,

2008; Spolsky, 1995; Te Paepae Motuhake, 2011). Ko te whakaaro ia, e ora ai tétahi

reo, me korero. E ora rawa ai, me noho ko taua reo hei reo matua i nga kaupapa, i nga
horopaki me nga wahi huhua. Ka mutu, me matua korero e nga whakatupuranga taua

reo. Na, e tutuki marika ai téra whainga, me timata i te kainga.

Na, ta Maclean (2012), i te ahua o te tamia o te reo Maori i roto i nga tau, ko te tukunga
iho o te reo ki nga whakareanga i raru, ka mutu ko te korerotia o te reo i nga kainga i
mimiti; ko t0 te kairangahau nei whanau tetahi i péra. No reira, ko tetahi o nga patanga
nui o TKKM o HWM ko te pakari haere o te tukunga iho o te reo Maori. Kua whai
tamariki €tahi o nga akonga i kuraina i te kura. Kua pera hoki &tahi o nga pukorero
kaore a ratou tamariki i to ratou kuhunga ki te kaupapa. Ahakoa ko te reo Maori te reo
tuarua o te nuinga o nga piikorero, nd a ratou tamariki te whiwhi, ko te reo Maori hei
reo tuatahi, ko te reo Maori hei reo matua i waenganui i 0 ratou whanau. Ka mutu, ko te

reo Maori te reo o te kainga.

Kaore tonu 1 te péra nga whanau katoa o TKKM o HWM, ina hoki, ko €tahi o nga
matua kaore tonu i te mohio ki te reo Maori. Me te aha, ara tonu nga tamariki, ko te kura
te wahi ka matua rangona te reo Maori. Heoi and, e marama tonu ana te kitea he nui
tonu te hunga 1 tupu mai 1 te kaupapa e @ ana ki téra ahuatanga o te whangai 1 te reo
Maori ki nga uri. NO reira, e taea te ki, ko TKKM o HWM e hapai ana 1 te whainga kia

whakahokia te reo Maori ki nga kainga.

Kua marara te puta o te reo.

| tua atu 1 nga akonga o te kura ake, kua kitea, otira, e kitea tonutia ana kua whatoro atu
nga ringa reo Maori ki nga toronga o te whanau. Ka tahi, kua pakari haere nga piikkenga
reo Maori o €tahi matua (Maori mai, iwi k€ atu) i te ahua o ta ratou kuhu ki nga kaupapa
0 te kura. Ka rua, kua tahuri tahi toronga whanau, kaore i paku mohio ki te reo Maori,

ki te ako e pai ai ta ratou hapai i a ratou tamariki, 1 a ratou mokopuna, 1 0 ratou

whanaunga and hoki ¢ noho ana i te KKM. Ka toru, kei te ahua o &tahi whanau ko &tahi
o nga tuakana, nga tungane, tuahine ranei o nga akonga kaore i whai wahi ki te KKM,
he pakeke nd ratou. Heoi and, ka whai wahi tonu ratou ki te reo Maori ma roto mai i nga
kaupapa huhua o te kura. NO reira, kua Kkitea kua puta marara atu te reo Maori i te pa
tiwatawata o Hoani Waititi Marae, i te huinga tangata i kuraina, otira, e kuraina tonutia
ana, me te aha, kua whai reo nga toronga whanau, kua tupu ranei te hiahia i roto i &tahi

ki te ako.

He waka oranga.

Kua whai oranga nga huanga o TKKM o HWM i te reo Maori; ko te reo Maori hei
tiapapa mo nga mahi a te tokomaha. Tokohia k& nei ratou kua kuhu ki nga ahumahi
maha; pakihi mai, matauranga mai, ture mai, hauora mai, whakahoahoa whare mai,
papaho mai, he aha atu ranei. Ka mutu, e mahi tahi ana, otira, e ngana ana te hunga nei
ki te hapai 1 te iwi Maori ma roto mai 1 aua mahi ra. | tua atu, ko te ahei o teénei hunga ki
te korero 1 te reo Maori hei tuara mo ratou 1 roto 1 a ratou mahi. NO reira, 1 tua atu 1 ta
nga akonga whai oranga i te reo Maori, kua whai kaikorero reo Maori €ra ahumahi ra

me €ra hapori ra; ko te whanuitanga o ngai Maori ka whai hua.

He mana to te reo.

Kua kaha k& te whakatakotoria o nga korero mo nga tini ahuatanga kua pa ki te reo
Maori i roto i nga tau; mo te tamia ona, mo ta te Maori kaha nanaiore atu ki te reo o
Ora, ara ki te reo Pakeha, mo te parea o te reo o ‘Rawakore’, o ‘Kiare’, o ‘Koretake’,
ara, o te reo Maori ki rahaki, mo te tamate haere Ona, otira, md te kokirihia o nga
kaupapa whakarauora i a ia, pénei i te KKM. Ka mutu, ina tirohia te rarangi wa kei te

timatanga o t€nei tuhinga ka marama te kitea atu o nga ahuatanga nei.

Kua puta k& te korero, e ora ai tetahi reo, me korero. Heoi and, e korerotia ai t€tahi reo,

me mana. Ko te mana o te reo, ko nga waiaro ranei o te iwi ki te reo te€tahi o nga

matapono matua € Kitea ana i nga kaupapa whakarauora reo huri noa (Fishman, 1991,
Maclean, 2012; Raukawa Trust Board, n.d.; Roa, 2011; Spolsky, 1995; Te Taura Whiri i
te Reo Maori, 2007). Waihoki, ta Holmes ratou ko Roberts, ko Verivaki, ko Aipolo
(1993) i tapae ai, me whai take t€tahi reo e whakamahia ai ia e t€tahi iwi; “Where
language is considered a core cultural value...people are more likely to maintain the

language longer, despite the pressures of the majority group and its culture” (p. 16).

He rite tonu nga whakapae kua puta mo te reo Maori i roto 1 nga tau. Tona tekau ma rua
tau ki muri, ko ta Reedy (2000), nona e matapaki ana i te ara me whai e tatou ¢ ora tonu

ai te reo Maori;

The most important step for Maori language to take to reach a healthy state
is to work towards its return to the situation where it is the natural language
of socialization by parents of their children. This does require a whole scale
attitudinal change. The ambivalence of Maori about Maori language being
capable of taking their children into the twenty-first century needs to be
removed (p. 167).

Taka rawa mai ki €nei wa nei, he rite tonu ngd whakahau. Ta te Paepae Motuhake
(2011), e rua tau ki muri nei, ko tétahi o nga whainga matua mo te reo Maori hei nga tau

e haere ake nei, ko te whakaii 1 tona mana;

Ko te oranga tonutanga o te reo e herea and hoki ki te whakaaro o Aotearoa
ki te uara o te ahurea Maori. Ko tona mana hei taonga, kei roto and i te

tirohanga o te motu ki te mana ake o te reo Maori i roto i te ao whanui (p.
24)

Na, haunga and nga korero mo te tukunga iho o te reo, e toro atu ai te tangata ki te reo
Maori hei reo whakatupu i ana tamariki, me mana te reo; me whai take te reo ki a ia, ka
mutu, me whakapono ia he hua ka puta i te reo Maori, ka kore hoki ana tamariki e

tamia, e raru ranei mo te korero i te reo Maori te take. Puta atu ana ki Aotearoa whanui,

ko taua whainga tonu ra; me aro te reo Maori and nei he tino wariu tona, otira, he tino

wahi tona ki t€nei whenua nei puta noa ki te ao whanui.

NGO reira, ko tetahi o ngd mahi matua a ngai whakarauora reo Maori, otira, a ngai korero
Maori, ko te whakahau i nga iwi (Maori mai, iwi k& atu), ko €tahi kua roa nei e hei atu
ana ki reo k&, kia tahuri mai ki te reo Maori, kia aru i ona reka, t&€ noho taharangi, t&

hikore mai ai.

Ina whakaarohia nga piikorero, i tua atu i 0 ratou pikenga korero Maori, me te pai o te
rere o te reo, he mea nui ta ratou i whakatau ai kia reo Maori a ratou korero mai ki te
kairangahau nei, ka tahi. Ka rua, ahakoa kua koni atu i te tekau tau nga akonga tuatahi o
te kaupapa e takahi ana i nga tini ara, otira, e karapotihia ana e nga tini whakawai o te
ao whanui, e korero Maori tonu ana ratou. Ka toru, kua whai mahi ratou e taea tonutia e
ratou te reo Maori te whakamahi, otira, kua maro ta €tahi whai kia péra. Ka wha, ma te
kuhu ki nga ahumahi rereké€ e whanui ake ai te puta o te reo Maori ki te porihanga
whanui. Ka mutu, katoa enei ahuatanga e whakatauirahia ana ki nga reanga e pihi ake
ana. Me te aha, e tupu mai ana ratou 1 teétahi ao e whanui haere ana te kitea me te
rangona o te reo Maori; he mea whakamahi e 0 ratou matua, e 0 ratou pakeke. Katoa
énei tiahua e whakaatu mai ana, he mana t0 te reo Maori 1 waenga 1 te whakatupuranga
1 tupu mai i1 nga rekereke 0o TKKM o HWM. Ka mutu ko te whainga, ka whakatokia

tonutia aua tu waiaro ra ki roto ki nga whakareanga e whai mai ana.

E aroha ana ki te reo.

Ka whaia tonutia te ia o nga korero mo te mana o te reo, me te aha, ka tikina ake nga
kupu a Winitana (2011) nona e ata wero ana ki a ngai Maori mo te whakarauorahia o te

reo Maori te take;

..he nui a tatau whakapae md téna wahi mo te€na wahi tac noa ki te
kawanatanga, erangi, i te otinga ka hoki mai ki a tatau. Ki te kore i roto i a

tatau, te manako, te koingo, ki te whakaora mai and i te reo, e kore te reo e
ora (p. 351).

Ka taunakitia &nei whakaaro e te kairanghau nei me taku whakapono e kore rawa te reo
Maori e ora marika i iwi k& atu i te Maori. Haunga and a tatou tohe ki te Kawanatanga,
ki a wai atu ranei kia tahuri pénei mai ki te reo Maori, haunga and nga rawa ka raua atu
ki te kete whakarauora i te reo Maori, me nga momo hotaka matauranga, papaho, he aha
atu ranei ka whakaritea mo te reo te take, ka pii rora katoa €ra whakaritenga ki te kore te
iwi no ratou te reo ¢ hia aro ki a ia. Ko te patai ia, ‘He aha ranei te pai o aua ti kaupapa
hapai ra, ména t& korerotia, t€ whakamahia, t€ manaakitia ranei te reo e te iwi nona te
reo ra?’ Na, ko taku, e rangona ai te manako me te kdingo e korerohia nei ¢ Winitana i
runga ake nei, me aroha tatou te Maori ki t0 tatou reo. Ka mutu, me whakatinana tera

aroha!

Na, i kaha te putaputa o nga korero mo te aroha ki te reo Maori, otira, i rangona tera
wairua noku e noho tahi ana ki nga pikorero. Haunga and nga kaupapa i korerohia, e
hia k& nei nga wa 1 hoki and te aro ki te reo Maori, 1 whakatauirahia ranei te
whakatinanahia o te aroha ki te reo Maori.
e [ mard ta €tahi whakatau kia rumakina a ratou tamariki ki te reo
Maori, otira, kia kuhu ki te kohanga reo, ki nga puna reo, ki te
KKM, ahakoa kua whai tamariki, kaore and ranei kia pera.
e Hei tiapapa te reo Maori mo nga mahi a &tahi.
e He kaha tonu ta €tahi whai i te kounga o te reo Maori ma roto mai
1 ngd momo wananga a-iwi, nga kura reo, nga kaupapa a nga
wananga pénei i Te Pinakitanga me Te Panekiretanga, a haere ake.

e He kaha hoki ta etahi kokiri 1 ngd momo kaupapa reo Maori i roto
tonu, 1 waho ranei o te kura.

Na TKKM o HWM kua whai wahi atu nga akonga ki nga reka o te reo Maori, me te
aha, kua tupu i roto i &tahi t&tahi tino aroha ki a ia, ki te reo Maori, otira, tétahi tino

hiahia kia whai wahi atu nga whakareanga o anamata ki &ra reka.

Te mita o te reo.

Ko TKKM o HWM hei kura md nga hau e wha; ko nga kaiako katoa nd nga hau e wha.
N© reira, ka pera hoki te mita o te reo e whakaakona ana; né nga hau e wha tonu. Ehara
1 te mea ka marama rawa te puta o t€tahi anake mita ki te whakarongo atu. Ta nga
puikorero, koia pea tetahi o nga raru o te kura i te taone, heoi ang, i kitea tonutia nga
hua, ina hoki, i whai wahi atu ratou ki te whanuitanga o te reo Maori ma roto mai i nga
mita o iwi k& atu i 0 ratou; he momo akoranga and téra. Ka mutu, ahakoa téra, ka

whakatenatenahia tonutia nga akonga kia whai atu i 0 ratou ake mita.

Te kounga o te reo.

Na, kua tirohia te korerohia o te reo, otira, te whakapae, 'E ora ai te reo, me korero’. Hei
hoa mona, ‘E rangatira ai te reo, me kounga.” Waihoki, ta te matanga reo, ta Timoti
Karetu i akiaki ai, otira, e akiaki tonu nei, mo te kounga o te reo, ‘Ko te reo kia tika, ko
te reo kia rere, ko te reo kia Maori.” Ta te whakataukt nei, me ngana te hunga e ako nei 1
te reo Maori kia eke ki nga taumata ikeike mo te whakamabhia o te reo Maori, a-korero
nei, a-wetereo nei, a-whakaaro nei (Gully, 2011). Me te aha, koinei te whakatauki e
noho nei hei whainga mo nga kaupapa reo Maori huhua e kitea ana huri noa i te

whenua nei.

Ka taunakitia hoki ta Karetu i whakaputa ai e May raua ko Ratima (2011) nd raua i

matapaki 1 te ahua o te kaikorero matatau, otira, o te kounga o te reo Maori.

A highly proficient Maori language speaker is able to speak, listen, read and
write in te reo Maori. Communication with other fluent speakers is
spontaneous. Furthermore, the highly proficient speaker is able to express all
of their thoughts, opinions and emotions according to the context and with
whom they are interacting (p. 1).

Kaore e kore, ko te kounga téra e matua whaia ana e TKKM o HWM, otira, e ngda KKM
huri noa; kia tangata whenua te reo Maori i roto 1 t€na, me teéna, otira, kia noho ko ia hei

reo matua i nga horopaki huhua e whai wahi nei te tangata.

Heoi, e kounga ai te akonga, me kounga hoki te kaiako. Kei pohéhe tatou he matanga
reo nga kaiako katoa o TKKM o HWM i tona orokohanga mai; he mea ako te reo Maori
e te nuinga o ratou ka pakeke ana ratou. Ka mutu, he mea ako tonu nd ratou e whakaako
mai ana ki a matou. Taka rawa mai ki €nei wa nei, he torutoru tonu nga kaiako kua tupu
taketake mai i roto i te reo Maori. Waihoki, e mohiotia whanuitia ana te ngdéuruuru o
nga kaiako e matau ana ki nga marau rerek€ o te marautanga, otira, e matau hoki ana ki
te reo Maori*?, me te aha, ko te whakapiki i te kounga o te reo Maori tétahi o nga

uauatanga e poke tonu nei i nga KKM i &nei wa nei.

NGO reira, e maro ana ta te kairangahau nei whakapono e kore e ora, ¢ kounga rawa ranei
te reo 1 ngda KKM anake, ka mutu, kei noho tatou ka poheéhé me péra. Heoi and ko te
KKM hei tuara, hei pae mo te reo; ko te KKM tetahi o nga kaihoe 1 te waka o te reo
Maori. Heoi and, me noho atu a ngai Maori, otira, a Aotearoa whanui hei hoa hoe mona,
ka mutu, me kotahi te waihoe. Ta te kura he whakato i te kakano o te reo Maori ki roto
ki nga whakareanga, ka poipoia ai 1 roto 1 nga tau e noho ana te tamaiti 1 te kura. Ka
puta atu ana te tamaiti, ko tana, he whakawhanake tonu 1 taua kakano ra, he poipoi tonu
i tana reo, he whai tonu kia eke ki te keokeonga o te reo Maori, otira, ka whai uri ana ia,

he whangai and 1 te reo ki a ratou hei whainga.

Na, ehara 1 te mea e ki ake ana te kairangahau nei he kounga rawa te reo o nga huanga
katoa o TKKM o HWM; ara tonu nga hapa, ara tonu nga taumata ka taeca. Ka mutu, e

kitea tonutia ana téra ahuatanga 1 €nei wa nei. Heoi and, he momo kounga e rangona

42 Kua whakaritea nga momo karahipi pénei i nga momo a Akona a Aotearoa (https://www.teachnz.govt.nz) hei whakaratarata i a
ngai korero Maori kia kuhu ki nga mahi whakaako i runga i nga momo taimahatanga penei.

tonutia ana, he pukenga e whakaatahia tonutia ana, otira, he pito mata e kitea tonutia

ana. Ko te kounga o te reo tonu téra hei whainga, a haere ake nei.

He whakarapopoto.

Na, kua tirohia te whanuitanga o nga korero mod nga hua reo Maori kua puta i TKKM o
HWM ki ta nga pukorero i aro ai. Ehara i te mea ko te korerotia anake o te reo téra i hua
mai, heoi and, ko te whakatupuria o t€tahi aroha ki te reo e @ tonu ai nga huanga o te
kura ki a ia ka puta atu ana ratou ki te ao whanui, ahakoa te kaupapa. I kitea hoki nga
hua kua puta ki nga toronga whanau o nga akonga, ki nga matua, ki nga kaumatua, ki
nga whanaunga. Me te aha, marama kehokeho ana te kitea ko te reo Maori hei tahuhu
mo te whare o KKM; koia pii te take i hua mai ai te kaupapa, a, koia tonu te take me @

tonu tatou te Maori ki a ia a haere ake nei.

Whakapapa.

NO mai and t€nei mea te whakapapa; he tiahuatanga e titia ana ki ta te Maori tirohanga

Ki te ao, otira, ki te tuakiri Maori. Ta Riwai (2010),

Ko tetahi mea nui whakaharahara ki te iwi Maori ko te whakapapa. Ko te
whakapapa te taukaea e rangitamiro nei i te rangi ki te whenua, I te whenua
ki te rangi, me Oona ahuatanga huhua katoa o ténei ao, wairua mai, tinana
mai, hinengaro mai. I reira I te orokotimatanga o te ao, ahakoa, ko t€hea
korero e whakapono nei koe, ko lo, ko Ranginui, ko wai atu, ko wai atu, kei
reira t€nei aria, ténei whakaaro ténei ahuatanga ko te whakapapa (p. 21).

Ta Wharehuia Milroy (2008), ko te whakapapa te taura here 1 a Uki, ki a Naianei. Ka

mutu, mana, ma te whakapapa e mohio ai te tangata ndo hea ia, e mohio hoki ai ia ki ona

here, otira, ki 6na hononga a-whanau, a-taiao and hoki.

Ta W. Smith (2012), ko te whakapapa te tino o te tuakiri, ina hoki, "...ko te whakapapa
te tuakiri, ko te tuakiri and hoki ko te whakapapa" (p. 20); me he whakapapa Maori ou,

he tuakiri Maori and hoki tou. Waihoki, ta Graham (2009),

...whakapapa identifies who I am, where I am from and in doing so identifies
a place that I can proudly call my tiirangawaewae. It is this whakapapa
knowledge that gives an individual or collective a sense of purpose ... my
whakapapa and iwi affiliations are my biological and kinship credentials that
form my Maori identity ... (p. 1).
Ko te whakaaro 1ia, kei te kaha o to te tangata mohio ki tana whakapapa te pakari, te
kopipi ranei o tana tuakiri (W. Smith, 2012). Waihoki, ta Milroy (2008), kua puta nga
rangahau e whakaatu ana i ngd momo mate, i ngd momo taimahatanga ka pa ki te

tangata i te korenga ona i tino mohio ki tona whakapapa, otira, i te araia o tona tuakiri

Maori.

Na, ko te whakapapa, otira, ko nga hua e hangai ana ki te whakapapa i kaha korerotia e

nga pikorero.

Ko ... ahau, no ... ahau, na ... ahau.

Katoa nga akonga o mua i uiuitia i korero i te ahua o 0 ratou ake tiipuna, marae, hap,
waka, iwi, a haere ake. Ahakoa 1 whakatupuria ratou 1 te taone nui, katoa ratou i mohio
ki 0 ratou whakapapa. Ka mutu, 1 te korenga o t€tahi i tino mohio ki &ra here ona, he
mea ata whakatenatena ia e ona kaiako kia rangahauhia, kia kimihia aua here ra, kei

mahue ana hononga ki ona tlipuna, ki 6na whenua, ki tona tiirangawaewae.

Tikanga.

Ta Poia Rewi (2010), i runga tonu i nga ahuatanga huhua kua p&hi nei i te Maori i roto 1
nga tau, otird, i te hanumitanga o te ao Pakeha, me te ao Maori, he wahanga nui to nga
tikanga Maori ki te pakari o te ahurea me te tuakiri Maori, otira, o te kaha o ta te tangata
tii 1 ténei ao hurihuri, 1 €nei wa nei. Ko tana, “Ko te tangata kaore ona tikanga, he rite ki
te rakau kaore ona pakiaka. Ka piihia e te hau, ka hinga noa, ka maroke, ka popo, ka

hanehane” (p. 57).

Na, ina tirohia nga kupu o TAM, he rite tonu te korerotia o nga tikanga Maori. Ko te
whakaaro ia, ma te 1 ki nga tikanga Maori e tika ai te poipoia, me te whakatupuria o nga
tamariki. Ma te aro atu, ma te whai wahi ranei ki nga tikanga, otira, ma te whakatinana i
aua mohioranga ra i roto i nga mahi e marama ai nga tamariki me p&hea ta ratou kawe i

a ratou, me p&hea ta ratou 0 ki nga tikanga.

Ta Karetu, ratou ko Milroy, ko Ka‘ai-Mahuta (2013), ‘Ko te marae te tirangawaewae o
te reo me nga tikanga Maori’ (p. 248). Na, haunga and nga mahi taipiiwhenua kua pa ki
te Maori 1 roto i nga tau, mohoa noa nei, ko te marae te pa tiwatawata o nga tikanga
Maori, otira, o te ahurea Maori; hei reira whakakotahitia ai te hapori, te hapu, te iwi i
runga i te karanga a Kaupapa Huhua, hei reira hoki kitea ai te whakatinanahia o te tini o

te tikanga Maori.

Na, ta nga pukorero, i te wa i a ratou, he rite tonu te whai wahi atu a nga akonga ki nga

whakahaerenga o te marae, me te aha, he huhua nga hua kua puta i era akoranga ra.

Kua whai wheako, kua waia hoki nga whakareanga noho taone.

Ta nga pukorero, he mea whakatauira, he mea whakatinana, he mea whakaii nga tikanga
1 te kura no ratou e kuraina ana. Haunga ano nga kaupapa huhua a te kura, ina hua ake
tetahi kaupapa 1 te marae, hui ora, hui mate ranei, i toia atu ratou ki te taunaki. Kia
toaitia €nei kupu a TAM, “He mea nui te noho wahangii me te whakarongo mo nga
tamariki. Ma te mau o té€nei tiiahua e rongo ai nga tamariki ki te hohonutanga o te
korero” (Ministry of Education, 2008, p. 738). Na te matakitaki i nga nekehanga, na te
whakarongo ki nga korero, na te kuhu and hoki ki nga mahi o te marae 1 waia ai ratou,

otira, i mohio ai ratou he aha te aha.

Pénei me nga taimahatanga i pa ki te reo Maori 1 ta te ohanga to atu i te hakerekere ki

nga tdone nui noho ai, ka mahue ta €tahi hokihoki atu ki 6 ratou marae, ka mahue hoki 1

a ratou, ka kdare ranei ki nga tikanga Maori; noho Pakeha k& ai te tokomaha ki nga
taone. NO reira, i tua atu i te waia ki nga tikanga o te marae, ko t€tahi and hua nui kua
puta, kua whai wahi, kua whai wheako and hoki nga whakareanga i tupu mai I te taone
nui, ki Hoani Waititi Marae, ki nga tikanga. Ka mutu, ahakoa e noho tawhiti ana i ©
ratou whenua tiipuna, ehara i te mea e noho kiiare ana ki nga tikanga; ka hokihoki ana
ratou ki 0 ratou kainga, t€ patua e te whakama i te korenga o te tangata e paku mohio e

aha ana te aha.

Kua whai wheako huri noa.

He marae noho taone, otira, he marae md nga hau e wha te marae o Hoani Waititi. Ka
kawea atu te mahi a te kaupapa a nga iwi huri noa i Aotearoa, puta and hoki ki te ao, ki
runga i a ia. Waihoki, i ta te kura kaha tactae atu ki nga kaupapa o te marae, otira, i te
kaha hurihuri haere ki nga hui, ki nga marae o te motu, i whai wheako nga akonga i nga
horopaki huhua. I kitea nga momo tikanga a t€na iwi, a t€na iwi, 1 rangona nga waiata,
nga korero hitori, 1 kitea nga whenua taurikura o iwi k& atu. Ehara 1 te mea 1 aro pi ki
nga tikanga a 0 ratou iwi ake, 1 noho noa ranei ki te uru o Tamaki Makaurau, heoi, 1
whanui k& te titiro me te aro ki tua o nga pakitara o Hoani Waititi Marae. Taka rawa mai
ki €nei wa nei, ka huri haere ana nga akonga o mua ki nga marae huri noa, he nui tonu
nga wahi kua tae k& atu ratou, e mohio k& ana ranei ki ngad waiata, ki nga

nekenekehanga o takiwa ke atu. Ko te mea nui kua kore e tae kiiare atu.

E taurima ana i te marae.

| te hinganga haere 0 ngai matatau ki nga tikanga, o nga kaipupuri i te mauri o 6 tatou
marae huri noa, i te angiangitanga o nga pae, i te mimititanga o nga puna karanga, ka
tino whai take te pakirehua he rite tonu te waiatahia 1 nga whaitua huri noa, ‘Ma wai ra
e taurima te marae i waho nei?’ Ko te patai ia, ‘Ka riro atu ana a ngai péperekou, ka

peheatia 0 tatou marae, otira, a tatou tikanga?’ ‘Ka ora tonu ranei nga tikanga?’ ‘Ka

whakamahia tonutia ranei 0 tatou marae hei nga wa o anamata?’ Otira, ko ta nga
kaumatua huri noa, he whangai (he kimi ranei i tétahi hunga hei whangai) i 6 ratou

mohiotanga ki nga uri kia ora tonu ai, a haere ake nei (Te Awe Awe-Bevan, 2013).

I €nei tau tata nei kua tino kitea te whakatinanatanga o nga whakaakoranga i whangaihia
ki nga mokopuna o TKKM o HWM; ko ratou tonu e taurima ana i te marae. Kua timata
te pikauhia ake o nga mahi marae ki Hoani Waititi ka hua ake ana t&tahi hui, ora mai,
mate atu, ahakoa ko nga mahi ki muri, ki mua ranei. Ka kitea nga akonga e kuhu ana ki
nga momo mahi katoa, mai i nga mahi whakarite i te whare, i1 te atea ranei, ki nga
whakahaere i te pohiri, ara, ki te karanga, te whaikorero, te waiata, me te kohi koha, tac
atu ra ki te mahi pakeke, ara, ki te manaaki i te iwi. Ka mutu, ¢ marama ana ratou ki nga
momo tiranga katoa o te marae, me nga hononga i waenga i t€na, me téna; ki te kore he
kaikaranga hei pohiri i te iwi, ki te kore he kaikorero hei whakatau i nga manuhiri, otira,
i te kaupapa, ki te kore he ringa whero hei hiki i ngd mahi o muri, ka raru te iwi. E

tutuki ai nga kawenga marae, me mahi ngatahi te iwi.

I te nuinga o te wa mahi tahi ai nga akonga o mua ki nga pakeke kua roa nei e pikau ana
1 nga mahi o te marae e tika ai a ratou mahi, e marama hoki ai ratou ki nga
whakahaerenga. Heoi and, he wa and oOna, otira, kua kaha ake te péra i roto i nga tau, ka
tuku nga kaumatua i ténei whakareanga kia kawe 1 ngd mahi o te marae; hei and ta

ratou, ta nga kaumatua, he noho atu hei taituara, hei pouwhirinaki, hei kaiarahi.

E taurima ana i o ratou ake.

Ahakoa 1 tupu taone mai nga akonga o TKKM o HWM, 1 tupu tawhiti mai i 0 ratou
whenua tiipuna, otira, 1 0 ratou ake marae, ka hoki ana ratou ki 0 ratou kainga, ehara i te
mea ka hoki kiiare atu. Ahakoa kua kore pea e waia ki nga nekenekehanga katoa o aua

marae ra, kua riro tonu i a ratou ngad momo piikenga e taea ai e ratou te hoki atu ki 6

ratou ake marae, hapai ai i nga mahi, i nga kaupapa, i nga hapii o reira, otira, ako ai i

nga ahuatanga o te kainga.

Waihoki, he nui hoki ratou i uiuitia, ko ratou anake i 0 ratou whanau i whai wahi ki nga
ahuatanga o te ao Maori i1 0 ratou na ohinga. Ka mutu, ahakoa kua kore ratou e noho
kiare, ko €tahi o 0 ratou whanaunga e péra ana. NoO reira, ka noho ko nga mea ahua
mohio nei hei hapai, hei arahi, otira, hei taurima i 0 ratou ake whanau ka kuhu ana ratou

ki ngd momo kaupapa Maori.

E kokiri ana i a ratou ano.

Ko tetahi and ahuatanga kua kitea i roto i nga tau, ka hua ake ana tetahi kaupapa,
ahakoa he hui ora, he hui mate ranei, kua mohio nga huanga o TKKM o HWM me aha.
Ehara i te mea me tatari ki nga tohutohu a nga kaumatua, a tetahi pakeke ranei e taea ai
e ratou tétahi paku aha, heoi and, kua timata ta ratou kokiri i a ratou and. Ka mutu, e hia

ke nga hui kua haere ngatahi atu ai nga akonga o mua, ko ratou anake, a, tutuki noa ana.

Tukunga iho.

Pénei 1 te tukunga iho o te reo, kei te kitea te tukunga iho, otira, te whakatauirahia o nga
momo tikanga ki nga whakareanga e pihi ake ana. He rite tonu te herea o nga tamariki a
nga akonga o mua ki nga momo hui marae, me te aha, e waia haere ana ratou ki te ahua
o nga momo hui Maori, ki nga nekenekehanga o te marae, otira, ki nga tikanga o te
marae. Heoi and, 1 tua atu i nga tikanga o te marae ake, kua waia hoki ratou ki nga
momo ahuatanga pénei i te karakia, te manaaki, te whakahoahoa, me te noho a te

tuakana me te teina.

Tikanga: He whakarapopoto.

He wahi nui t0 te marae o Hoani Waititi ki ngad whakaaronga o TKKM o HWM; e

marama ana te kitea atu o t€ra tiahua. Ka mutu, pénei me te reo Maori, ehara i te mea i

puta matanga tikanga atu nga akonga i te kura, a, e matau ana ki nga tikanga katoa e
hangai ana ki nga horopaki katoa. Ehara i te mea i puta kirikawa atu nga akonga ki nga
mahi whaikorero, karanga, taki karakia he aha atu ranei. Heoi and, kua kore e puta
kiare atu; koina te mea nui. Ka mutu, kua riro i a ratou nga piikenga, ngd mohioranga e

taea ai e ratou te hohonutanga o nga korero mo 0 ratou ake kainga te whai.

He turangawaewae, he kainga.

NoO nga mokopuna o TKKM o HWM te whiwhi kei runga marae te kura e noho ana. I
tua atu i te whai wahi atu ki nga tikanga, otira, ki nga nekenekehanga marae, kua whai
tirangawaewae and hoki ratou. Ahakoa ka ata whakatenatenahia nga mokopuna o te
kura kia whai 1 6 ratou hononga whakapapa, kia kaua e tuku kia motukia 6 ratou here,
otira, kia hokihoki tonu atu ki 6 ratou whenua tiipuna, ko te marae tonu téra hei kainga,
hei taukaea here i te hunga e noho ahi tere ana ki te ao Maori, t& whakawaimehatia e

nga whakawai o te ao Pakeha.

Ta Te Rito (2007), nona e korero ana i nga ahuatanga i puta i te hiinukutanga o te tini o

te Maori ki nga taone nui kimi ai i te oranga;

The suburban lifestyle can have a propensity to erode any connection to
hapti or sense of belonging to a marae. If people in cities lose their
whakapapa links with their traditional papakainga (village, homestead) they
can be left in suspension in the urban situation (p. 4).

E hia k& nga uri Maori e noho akikod ana ki nga taone nui, kua matao te ahi, kua motu
nga here ki te kainga, ka mutu, i te Pakeha o te ahua o te noho, e noho kiiare ana ki te ao
Maori. E kore nga mokopuna o TKKM o HWM e ngaro i te ngahere raima e kiia nei ko

te taone nui; kua whai kainga, kua whai papa, kua whai tiirangawaewae ratou i te taone.

Whanaungatanga.
Hei whaiwhai haere i nga korero mo te whakapapa, otira, mo te tirangawaewae, ko te
pakari o te whanaungatanga i waenga i nga whanau o TKKM o HWM téra i kaha te
korerotia; koinei tonu tetahi o nga patanga nui o te tupu topu mai, o te tupu whanau mai,

o te tupu marae mai, ahakoa kei te taone nui e noho ana. Ta Graham (2009),

While urban and whanau contexts varied in the urban environment, the
nature of pan tribalism and the forging of kinship ties grew stronger. Today
Maori communities and social groupings are associated through a range of
interconnecting dynamics that includes similarities in history, experiences,
ideals, services, interests and practices. Maori pan-tribal institutions
continually serve to maintain the Kinship connections among the diversity of
Maori tribes within each community or organisation where this kinship is
validated by both biological and non-biological affiliations. For instance, the
connections within Maori institutions today are strengthened by
whanaungatanga and whanau (p. 5).

Ahakoa chara i te mea e hono ana a-whakapapa nei ngd whanau katoa o TKKM o
HWM, ko te kaupapa k& t&ra e rangitamiro nei i a ratou katoa. Me te aha, kua tupu mai
nga mokopuna and nei he hononga whakapapa 0 ratou, and nei e noho hapii ana. Ka
mutu, ko nga here kua hua ake, he momo e kore pea e motukia. Kia whaiwhai haere au 1

nga hua o téra momo noho.

He hapori motuhake.

Ko te akikd o te noho i nga taone t€tahi o nga ahuatanga i kaha patu 1 te iwi Maori, a-
tuakiri nei, 1 roto 1 nga tau. Heoi, ina tirohia t¢ TKKM o HWM kua hua mai tétahi
hapori Maori 1 te taone he pakari nga here whanaungatanga. Katoa matou 1 tupu mai i
TKKM o HWM e i tonu ana ki a matou and nei he tuakana, he t€ina, he tungane, he
tuahine. Ko nga pakeke hei matua, hei koka, hei kaumatua ki a matou, ka mutu, ko nga
tamariki o €nei ra, hei iramutu. Waihoki, ahakoa ki hea matou haere ai, ka pehea ranei te
roa matou e takahi ana i nga huarahi huhua ki hea, i hea ranei, ka tiitaki and ana matou

ki a matou ka rere nga kdrero and nei nd na noa nei k& matou i noho tahi ai. Ka mutu, ka

hua ake ana tetahi kaupapa, mate mai, ora atu, e kore rawa te whanau e horokuki ki te
taunaki, engari ke ia, kua kotahi atu ki te kaupapa. Me te aha, ¢ mohio ana matou katoa

ka péra, ahakoa te aha.

E ora marika ai te reo Maori me korero i ngd wahi katoa, i nga horopaki katoa, e nga
whakareanga katoa. Kei riro ma nga kaupapa 6kawa noa nei te mauri o te reo Maori hei
pupuri. Waihoki, ko taua ahua ra an6 mo nga momo ahuatanga katoa ka whakaakona i
te kura; me 1 tonu aua tiiahua ra ka puta ana te tamaiti i te kura, ka hikoi ana ia i tona
ao. Haunga and nga whakawai o waho, t€ waimeha taua tiahua. Heoi and, e taea ai tera,

me whai hoa, me whai hapori e marama ana, otira, ¢ aro ngatahi ana ki téra ao.

NO reira, nd matou te whiwhi, i te kaha o nga here whanaungatanga i waenga i nga
toronga o te kura, e kore matou e patua peratia, e noho taratahi ranei i te taone. E kore
matou e mate ki te kokiri takitahi i ngd momo kaupapa Maori, ki te kimi huarahi, ki te
kimi wahi, ki te kimi hoa ranei e rangona tonutia ai, otira, e Ui tonu ai nga ahuatanga o te
ao 1 tupu mai ai matou. Engari k& ia, kua whai hoa Maori, e matau ana ki te reo, e aro
ana, e ngakaunui ana, otira, € marama ana ki nga kaupapa Maori. Ka mutu, ka puta ana 1
nga patii o te kura, o te marae ranei ehara 1 te mea ka mahue te kite atu, te rongo ranei 1
nga momo ahuatanga 1 waia ai matou nd matou e tupu ana. I te kaha o te @ ki a matou
ano, ahakoa kuhu atu ai ki nga kaupapa huhua o te wa, 1 te nuinga o te wa ko €tahi atu
and o te whanau ka whai wahi atu, ka whakaritea ranei e matou 6 matou ake ropi a-

whanau ka kuhu atu ai.

Nga Tumanako.

Ko Te Kapa Haka o Nga Tumanako t€tahi and whakatinanatanga o nga here
whanaungatanga e korerohia nei 1 runga ake nei. Ahakoa he tokomaha nga akonga o
mua 1 uru ki nga kapa pakeke, ki nga kapa toa o te motu, he ropi t€nei i hua ake i runga

tonu i te aroha o nga whakareanga o te kura ki nga mabhi a te réhia, me te hiahia kia whai

wahi tonu matou ki a matou and, kia kawea tonutia te ahua o nga mahi haka nd matou i
te kura, otira, kia rongo and matou, tae atu ra ki ngd whakareanga e pihi tonu ana, i te
mahana o te noho a-whanau 1 waimarie ai matou i te kura. Heoi and, ehara i te mea ko
nga akonga o mua anake ka whai wahi ki te kapa nei, heoi, ko nga toronga katoa o te
whanau; matua mai, tamariki mai, whanaunga mai, akonga mai. Ka puta mai nga momo
ahuatanga katoa o te noho a-whanau ka noho tahi ana te kapa, pai mai, tohe atu. Heoi
and, tona whitu tau ki muri te kapa nei i whakaritea ai, a, e mard tonu ana te haere. NO
reira, haunga and nga taimahatanga o te kawe i nga mahi i ona wa, haunga and hoki te

whakataetae, ko te noho a-whanau me te arotahi ki tetahi kaupapa te hua nui.

Tuakana Teina.

Ko te noho tahi a te teina me te tuakana t€tahi o nga matapono matua o te kura; he mea
kuhu ki nga whakahaerenga katoa. Ka mutu, taka rawa mai ki €nei wa nei, e @i tonu ana
tera whakaaro. He kaha tonu te hoki atu a €tahi ki te taunaki 1 nga kaupapa a te kura, a, 1
ona wa, kua karangahia ratou kia péra. Hei tauira, ka noho atu &tahi hei kaiwhakahaere 1
nga tima hakinakina, kua hoki ranei ki te whakawa i Nga Manu Korero (a-kura nei). Ka
kuhu ana te kura ki nga whakataetae kapa haka, i te nuinga o te wa ko tetahi, ko &tahi
akonga o mua nga kaiarahi, ka mutu, ka hoki tonu atu €tahi ki nga whakaharatau. Eke
ana ki te ra whakataetae, kua tae atu and €tahi ki te whakareri 1 nga kaihaka. Me te aha,
he ahuatanga t€ra hei whakapiki i te wairua o nga akonga, otira, e pakari tonu ai nga

here. Ko te manako ia, ka 0 tonu téra tiahua, a haere ake nei.

Tukunga iho.

Kei te whanui haere te hapori o te kura ina hoki kua whai tamariki &tahi o nga akonga o
mua, 2, ko te nuinga e tupu ngatahi mai ana and nei he tuakana, he teina, he tungane, he
tuahine ranei ratou ki a ratou. Ka mutu, pénei me te ahua o te tukunga iho o te reo me

nga tikanga Maori, ko te whanaungatanga and hoki téra e ata whakatauirahia ana ki nga

whakareanga. Ko te whakapae ia, i te ahua o te tupu ngatahi mai a nga tamariki me
tetahi hunga e Orite ana nga waiaro, otira, i nga rekereke o te reanga o 0 ratou matua e
pera ana and hoki, ka pakari rawa nga here i waenga i nga tamariki o €nei ra, a, ka
pakari hoki te tuakiri Maori, a haere ake nei. Ahakoa nga kaupapa e whaia ana e téna,
me t€na, ngatahi mai, takitahi atu, ka tau tonu te haere ina hoki, ko & ratou whanau ake,

ko ténei whanau ano hoki e korerohia nei hei tuara.

Whanaungatanga KKM.

I tua atu i nga here i waenga pii i nga akonga, me nga whanau o TKKM o HWM ake, he
momo whanaungatanga and ka kitea i waenga i nga akonga nd nga KKM o te motu. No
matou i te kura i kaha piri atu matou ki nga KKM huri noa; ko nga kura reo &€ra, otira,
ko nga karaehe piiataata and hoki. Me te aha, taka rawa mai ki &nei wa nei, kei reira

tonu &ra hononga.

He whakarapopoto.

Ko te whanaungatanga t€tahi o ngd matapono matua kua titia ki nga wahanga katoa o te
KKM, me te aha, i te horopaki o TKKM o HWM, e marama ana te kitea kua tupu pakari
mai t€tahi hapori Maori 1 te uru o Tamaki Makaura hei raupi i nga whakareanga e tupu
tawhiti mai ana 1 0 ratou kainga ake, t€ ngaro ai 1 te ngaru nui o te ao Pakeha. E taea pea
te ki, kua whai hoa haere, kua whai hapori matou e Maori tonu ai te takahia o nga

huarahi huhua i ténei ao.

Nga mahi a te réhia.

Mai i Te Kohanga Reo tae atu ki te Wharekura, ka whakaakona nga tamariki ki nga
momo waiata me nga haka, he arohanui no nga akonga ki €ra mahi, he nui hoki nd nga
akoranga o roto. Nawai ra, ka ara ake nga mahi kapa haka, ka whai wahi atu ano hoki ki

nga whakataetae. Ta nga pukorero, haunga and te whakataetae, ina te nui o nga

akoranga, o nga piikenga i riro i a ratou; ko te reo me nga tikanga Maori, ko te pakari
me te maia o te ti, ko te mahi ngatahi kia manawa tina ai te karawhiu, ko te tito waiata,
ko te waihanga mahi a-ringa e hangai ana, ko te kounga hoki o nga piikenga mahara.
Ka mutu, ta &tahi o te hunga uiuia, i whai hua hoki ratou i mahi k€ atu i runga tonu i te

ahua o nga piikenga i riro i a ratou i nga mahi haka.

Ta Paenga (2008) he aro ki nga patanga o te kapa haka ki te hauora o te tangata. Tana i
kite ai, he waka te kapa haka e kawe nei i ngd matauranga o te ao Maori ki nga
whakareanga, ka tahi. Ka rua, he ahuatanga e taea ai e nga whakareanga te toro atu ki te
ao Maori, me te whakapuaki, te whakatinana and hoki i to ratou Maoritanga. Ka toru, he
mea whakatairanga te hauora Maori ¢ ngd mahi kapa haka. Ka wha, he kaupapa
whakatinana, whakawhanake and hoki i nga ahuatanga pénei i te whanaungatanga, te
hauora, te ako, nga piikkenga whakahaere, nga piikenga auaha, te reo me te matauranga

Maori. Otira, katoa &nei ahuatanga ka whai panga ki nga mahi katoa a te tangata.

Ka hoki mai ki nga piikorero, kua tino waia nga huanga o te kura ki énei momo mahi;
me ki ra kua tangatawhenua i roto 1 a ratou. He ngawari noa te ti ki te whakangahau 1 te
minenga, ki te karawhiu ranei 1 nga momo waiata, ahakoa te kaupapa. Otira, whakahtht
ana ratou 1 tera tiahua. Taka rawa mai ki €nei wa nei, e kawea tonutia ana nga mahi ra e

etahi.
A te nuipuku

Haunga and nga tatauranga e mea nei ko te Maori te tokomaha kaore ana tohu
matauranga, € noho mahi kore ana ranei, kua whakapuakihia kétia nga tatauranga e
whakaatu ana ko nga akonga KKM kei mua k& e haere ana 1 nga akonga Maori kei nga
kura auraki. Ahakoa ko te reo me nga tikanga Maori hei taapapa mé TKKM o HWM, e

eke hoki ana nga huanga o te kura ki nga taumata e kaha arohia ana e te nuipuku.

Nga tohu matauranga.

Kua tirohia k&tia ngad momo tatauranga matauranga, ka mutu, no te putanga i te kura, he
tokomaha tonu nga akonga o mua i kuhu, otira, ¢ kuhu tonu ana ki nga momo whare
wananga, ki nga kura takiura, nga kura tini, ki hea ranei ki te whai i nga tohu
matauranga 1 nga kaupapa e ngakau nuitia ana ratou. Otira, ¢ hia k& nei ratou kua
whakawhiwhia ki nga tohu rerek¢ i roto i nga tau, ahakoa paetahi, paerua, pokaitahi,
pokairua, 1 nga kaupapa rereké pénei i te pakihi, te hauora, te ture, te reo Maori, nga

mabhi toi, nga mabhi a te r€hia, te papaho, te hakinakina, te piitaiao, me te mahi kaiako.

Nga taranga mabhi.

Pénei me ngd momo tohu matauranga kua whaia e t€na, me t€na, kua whai wahi te
tokomaha o nga akonga o mua ki nga umanga, otira, ki nga ahumabhi rereké. E kitea ana
te hunga nei i nga ti mahi huhua. He takuta, he rdia, he kaiako (mai i nga reanga
kohungahunga tae noa atu ki nga wananga) auraki mai, Maori atu, he kaipapaho, he
kaiwaihanga pakiptimeka, he kaiwhakaari hoki €tahi noa tho o nga tiiranga e pikaungia

ana.

Te ahua o te tangata

He nui and hoki nga hua i puta e hangai ana ki te ahua o te tangata; ki ona whanonga, ki

ona pumanawa me ona uaratanga.

He pakari, he maia, he whakahihr.

Kaore 1 tino roa ki muri, i whakarérea, i hunaia ranei e te tokomaha o ngai Maori nga
ahuatanga o te tuakiri Maori, he kore hiahia no ratou kia kiia ratou he Maori, kei tamia,
kei whakakohatia. Na, kua puta i TKKM o HWM tétahi whakareanga e tii pakari ana, e
tl maia ana, otira, e ti whakahihi ana i roto i 0 ratou auaha Maori, t€ pangia e nga

taimahatanga katahi nei ka whakahuatia ake.

Nga uaratanga me nga whanonga.
Ta nga pukorero, kua tangatawhenua i roto i a ratou nga uaratanga pénei 1 te
manaakitanga, te tuakana-teina, me te whanaungatanga i te kaha whakatauiratia o €ra
ahuatanga no ratou i1 te kura. Ka mutu, ko aua uaratanga ra hei tiiapapa, otira, hei
matapono matua, hei tikanga arahi and hoki i a ratou i roto 1 a ratou mahi, i a ratou

kawenga 1 €nei wa nei.

He reo rua.

Katoa nga akonga i uiuitia he reo rua, ka mutu, kua roa nei e korerotia ana nga painga o
te reoruatanga (Keegan, 1996; Hill, 2010). Ta Keegan (1996), ma te ako i nga reo e rua,
e pakeke haere ai nga pukenga hinengaro o te tamaiti.
e Ka pakari ake tana kaha ki te ata whakaaro, otira, ki te ata
wherawhera i ana whakaaro.

e Ka matatau ake te akonga reorua ki te whakatakotoranga o nga
reo, otird, ki nga ahuatanga wetereo.

e Ka pakeke ake ta te tamaiti whakamahi mai 1 te reo.

e Ka whanui ake nga tirohanga a nga akonga reorua ki nga kaupapa
rerek€ 1 te mea, kua waia ke ratou ki nga ahurea e rua.

Ahakoa kaore ano pea kia kounga nga reo e rua, ko nga mohioranga ka riro i te tamaiti

nona 1 te kura hei tiiapapa.

Kua raka te maui, kua raka te matau.

Ka hoki and ki téra o nga whainga o Te Aho Matua “.. kia tu tangata ai nga tamariki i
roto i te ao Maori, i roto hoki i te ao o Tauiwi” (Ministry of Education, 2008, p. 736).
Na, kei te kitea te whakatinanatanga o téra whainga ra i roto i nga huanga o te kura. Kua
waia ratou ki nga ahuatanga o te ao Maori, o te ao Pakeha and hoki. Ehara i te mea e ki

ake ana ahau kua matau rawa ki nga ahuatanga katoa o aua momo ao, heoi, kua taunga.

Ehara i te mea e kiiare marika ana ki tetahi, engari, ka whakawhiti ana i t€tahi horopaki
ki te€tahi and kua taea. Waihoki, ko te rarangi hua i t€nei wahanga o te tuhinga nei e

whakaatu mai ana i tera ahuatanga.

He kitenga ano

Ahakoa kaore pea i kaha te korerotia e nga ptikorero, ara tonu €tahi atu and hua whanui

ake 1 puta ki ta te kairangahau nei 1 kite ai.

Wheako parekareka.

Noku e whakarongo ana ki nga korero a t€na, me téna, i marama te rangona, me te kitea
atu, he mea whakamahana ngakau, whakahihiko wairua and hoki 0 ratou mahara, o
ratou wheako KKM. Ahakoa i korerotia &ahi o nga taimahatanga o te whakat, te
whakahaere, me te kuhu ki te KKM, t& puta mai ai t€tahi wairua kawa i nga akonga o
mua ka korero ana ratou mo te kura; i tino tau te noho, ka mutu, ko &tahi, kaore i1 hia
wehe atu. Na, e noho tauaro ana aua momo wheako ra ki €ra i mohio ai &tahi o nga
whakareanga o mua; i aukatingia te whakamahia o te reo Maori, otira, te whangaia o te
matauranga Maori 1 te wa 1 0 matou matua, i 0 matou kaumatua. Me te aha, tamia ana te

tangata ina rangona te reo Maori e rere ana.

Waihoki, ahakoa kaore i peéra rawa te kino o te tamia o nga tamariki 1 enei ra nei, ta
Hutchings ma (2012) i kite ai e rangona tonutia ana nga mahi whakatoihara iwi i nga
kura auraki, me te aha, e noho taimaha tonu ana &tahi o ngai Maori i nga kura ra. I puta
nga whakaaro nei i t€tahi kahui whanau i uiuitia e Hutchings ma (2012), ko a ratou
tamariki kei te kura auraki e akoako ana. Ta ratou, ta Hutchings ma (2012) i whakapae

ai, he huhua nga take e rangona tonutia ana &nei tiiahua“®,;

43 Na te kairangahau tonu ngd whakamaoritanga nei, heoi, e hangai ana ki nga korero kei te wharangi 40 o td Hutchings ma ripoata.

e Hanga hukore ana ki te reo me nga tikanga Maori; kaore i pera
rawa te kaha ruruku atu ki aua tiiahua ki nga kura auraki.

e Ka arohia te Maori and nei e noho takarepa ana.
e Ka he te whakahuatia o nga kupu me nga ingoa Maori
e Kaore te matauranga Maori i tino whai wahi atu ki te marautanga.

e Kaore i tino ngana ki te hono atu ki nga whanau, ki nga hapti me
nga iwi.
e T€ aro i nga kaiako Pakeha, Tauiwi ranei, nga momo tikanga

Maori, ka mutu, kaore i kaha whangaia ratou ki &ra mohioranga (p.
40)

T€ patua ngd mokopuna o TKKM o HWM e te ringa kaha o Whakatoihara, engari k€ ia,
ka tauwhirotia ¢ nga ringa mahana o Kaupapa Maori. I pératia matou ko taku
whakareanga i te wa i a matou, ka mutu, e p&ra tonu ana i &nei ra nei. Ko te KKM tetahi
huarahi kua parahia e te iwi Maori e haneanea ai ta te tamaiti hikoi i nga ara o te
matauranga, t€ tamia, t€ whakaparahakotia, t€ whakaitihia, engari k& ia, ka whakanuia te

tamaiti 1 roto tonu i tona auaha Maori.

Kua 'maori' te ao Maori.

He wa tona i arohia te ao Maori € te Maori, € iwi ké atu ano hoki, ano nei he rereke, he
mea whakakiiare, he mea whakararu ranei i1 te tangata. Heoi and, ko t€tahi o nga
ahuatanga 1 marama rawa te kitea noku e whakarongo ana ki nga piikorero, otira, ko
tetahi o nga tino hua nui ki taku e kite nei, kua ‘maori’ te ao Maori. I korerotia nga
ahuatanga o te ao Maori, ara, o te reo Maori, te kuhu ki nga mahi marae, te kapa haka, te
manaakitanga me te whanaungatanga and nei ehara i te mea he aha. Ka mutu, ko nga
momo kupu i whakamahia e ratou ka korero ana i €nei tiiahuatanga, ko te ‘aroha’, te
‘waimarie’, me te ‘motuhake’; e arohanui ana ratou ki ténei ao motuhake 1 waimarie ai

ratou.



290
E tu hangai ana ki nga tatauranga.

Kua mohiotia whanuitia ko ngai Maori kei raro k& e putu ana i ngd momo tatauranga,
hauora mai, whai rawa mai, mahi mai, mauhere mai, patu tamariki mai, kénge mai, he
aha atu ranei. Tae rawa mai ki te matauranga, e rua, e rua; ko tatou te Maori te hunga
kaore 1 te kaha whakatutuki i nga paearu matauranga, kaore ranei i kaha te uru ki nga
whare wananga. Ko tatou and hoki e kaha panaia ana i nga kura, ka kore e tae atu, ka
wawe ranei te puta. Heoi and, ko ta te kairangahau nei 1 kite ai e tii tauaro ana nga

mokopuna o TKKM o HWM ki éra tatauranga ra.

E hoki ana ki te kaupapa.

Kia tikina ake e au nga kupu a Katerina Mataira, nona e aro nei ki te oranga tonutanga o
te kaupapa o te KKM. Ka mutu, kua roa nei ana whakahau e taunakitia ana, otira, e

toaitia ana e nga kaiako me nga whanau o TKKM o HWM.

Moku, kei roto i nga ringaringa o te rangatahi, a koutou, koutou kua pakeke
mai, kua tae ki te wa kua watea koutou. Kua mutu te mahi rapu wahine, rapu
tane, whakangahau, hianga, €ra ttahua katoa n& ra, kua pakeke, kua
kaumatua nga whakaaro, kua titiro, kua hoki nga whakaaro ki te kura, t0
kura. Kei a koutou te rongoa, kei a koutou te rongoa. Mehemea ko koutou
kei te poari whakahaere, mehemea ko a koutou tamariki kei roto i te kura,
mehemea ko &tahi o koutou nga kaiako, mehemea ko &tahi o koutou nga
kaimahi, mehemea i tipu mai koutou i roto i Te Aho Matua, ka tika and nga
kura (Morgan, 2010).

Kua timata te whakatinanahia o &ra wawata Ona, a, kua korerohia ké&tia &tahi 1 runga ake
nei. Ko nga tamariki a &tahi o nga akonga o mua e noho ana i nga rekereke o te kura i
énei wa nei, e whai haere nei i nga tapuwae o 0 ratou matua. Ko ta nga matua e whai
nei, kia rangona hoki e a ratou tamariki nga ahuatanga i waimarie ai ratou. Waihoki, he
tokomaha nga akonga o mua kua kuhu ki nga mabhi kaiako, a, e whakaako ana ki te kura,
ki kura k& atu ranei. Ka mutu, ko &tahi o ratou e pikau ana i nga tiiranga poari, ¢ kuhu
tonu ana ranei ki nga kaupapa huhua o te wa i te kura. I tua atu, kua kaha ake ta &tahi

akonga o mua hoki ki te kaupapa, otira, ta ratou akiaki hoki i 0 ratou na hoa kia whai



291

atu. NO reira, ehara i te mea ka mahue te kaupapa ki muri ka puta ana nga akonga ki te

ao; ahakoa ki hea ratou haere ai, he wa tona ka hoki mai ano.

E aro ana ki waho.

Haunga and ta €tahi hoki atu ki te taunaki tonu i te kaupapa, e tiro whakawaho tonu ana
€tahi ki te hapori whanui, a, e kawe atu ana 1 0 ratou piikenga ki waho atu i te whanau
ake 0 TKKM o HWM e whai hua ai &tahi and o ngai Maori. Kua korerotia kétia te
huhua o nga momo umanga kua whaia e nga huanga o te kura nei, me te aha, kua whai
hunga Maori &ra ahumahi ra. I tua atu, téra te hunga kua kuhu ki nga kura auraki, ki
KKM ke atu 1 to matou and hoki hei kaiako 1 runga i te mohio ko te tokomaha o ngai
Maori kei nga kura auraki e ako ana. Waihoki, kua korerotia kétia nga hua o te kuhu ki
nga mahi kapa haka, a, e hia k& nei nga kapa haka i Tamaki Makaurau nei e arahina ana
e nga huanga o to matou kura. Ka mutu, ko &tahi kua hoki atu ki 6 ratou ake iwi, ki 0

ratou ake hap, ki reira whakaako ai 1 0 ratou ake whanaunga.

Te rautakitini.

Ko taku e whakapono nei ma te rautakitini Maori e ora tonu ai to tatou reo, otira, e
rangatira ai te ao Maori, a haere ake nei. E kore e tutuki 1 te tangata takitahi, i te whanau
kotahi, 1 te kura kotahi ranei, haunga and te kaha arohatia o te reo, te kaha @ atu ki nga
mahi, te kaha ranei o te pakanga. Me te aha, akene pea ko t€tahi o nga tino hua kua puta,
ko nga huanga o to matou kura t€tahi wahanga o te rautakitini Maori nei, € mohio ana ki
te reo, e pakari ana te tuakiri, otira, e marama ana ki nga reka o te ao Maori. Ta matou,
he whakatairanga, he whangai, he whakal tonu i1 aua tidhua ra me kore noa e whanui
ake ai te rautakitini ra, e pakari ake ai te tuakiri Maori, otira, e ora ake ai te ao Maori o

raurangi.

Hei whakarapopoto

Noku e whakarongo ana, otira, e tatari ana i nga korero mai a nga pukorero, i tino
rangona t€tahi wairua angitu Maori. Waihoki, i marama te rangona o te whanuitanga o a
te whanau ake tirohanga ki te angitu tera i &ra kua roa nei e korerotia ana i te ao
matauranga. Me te aha, e kore rawa e kapi katoa i nga tatauranga matauranga nga
korero angitu mo ténei kura, mé6 TKKM o HWM. E kore hoki e tutuki marikatia te

angitu Maori ina whaia noatia aua taumata ra.

Ko te nuinga o nga mahara i korerotia, ko te nuinga o nga tiitohu angitu i puta e titia
marikatia ana ki te ao Maori, otira, ki te pakari o te tuakiri Maori. Ehara i te mea i parea
noatia nga whakatutukitanga i Te Tohu Matauranga a-Motu, nga tohu matauranga, me
nga tiranga mahi ki rahaki; i korerotia tonutia aua ahuatanga ra, heoi and, kaore i kaha
rawa te péra. Ka mutu, ka korerotia ana aua tiahua ra, ka kitea tonutia te panga atu o te
ao Maori ki €ra whakatutukinga ra, ki €ra rironga ra. Ahakoa ko hea nga taumata 1 ekea
e téna, me téna, Maori mai, auraki atu, ptiahoaho ana te kitea ko te ao Maori, otira, ko te
tuakiri Maori kei te piitake. I tua atu, ehara 1 te mea 1 hangai noa nga korero ki te
takitahi; he mea whangai, he mea toro and hoki nga hua ki nga whakareanga, ki nga

whanau, ki nga hapori, ki nga hap, otira ki te iwi Maori whanui.

Upoko Tuaiwa: He Kura-kura

Ko te whainga matua o TAM kia puta atu nga mokopuna o te KKM hei raukura mo te
iwi, me te aha, haunga and nga tiitohu me nga ine angitu kua roa nei e arohia ana, ko te
tapaetanga ia, koinei k& te whakatinanatanga o te angitu i te horopaki o te KKM. N6
reira, € pai ai te wetehia o te ahua o te angitu KKM, ko t€tahi o nga patai matua i
whakatakotoria i te wahanga whakataki ko teénei; ‘He p&hea te ahua o te raukura kua
puta atu i TKKM o HWM?’ Ko te whakaaro ia, ma te aro ki ténei patai e puta mai ai

€tahi matapakinga angitu Maori e titia ana ki TAM, otira, ki TKKM o HWM.

Na, ka hoki te aro i t€nei wahanga nei ki taua patai ra, otird, ki tana urupare. I
whakapuakitia nga kupu a nga piikorero i te upoko tuawhitu, 'He kura-kérero’. | ngaua
katoatia aua kupu ra ki te hirikapo, me te aha, i huraina nga momo tauira angitu i te
upoko tuawaru, 'He kura-huna'. Taka rawa mai ki ténei wahanga nei, kua whakakaohia
mai nga kitenga 1 puta 1 aua upoko e rua ra. Ko nga whanuitanga o Angitu, ko te huhua
o nga hua, otira, ko te whakatinanatanga o te raukura kua puta i TKKM o HWM te

whakapuakitia 2 muri ake nei. Nei ra ka whakarewaina ko ‘He Kura-kura’.

Hoahoa 6: He Kura-kura — He whakapuakanga angitu

He whakapuakanga

Kei kiia he mahere ténei e whakatakoto ana i nga taumata ME eke e angitu ai te tangata.
Kei kiia ranei he anga hei whakatairite 1 nga hua kua puta i t€na, me téna kura. Kia

tikina ake e au nga kupu a Ekert (2001),

I investigate success not as a result, but as a dynamic, ongoing process. The
study of achievement now becomes less a rigid and predictable application
of preconceived ideas, and more an exploration of desires expressed and
hopes pursued (p. 258).

He whakapuakanga ténei; he whakapuakanga wheako, he whakapuakanga whainga, he
whakapuakanga timanako, otira, he whakapuakanga angitu. Tana, he whakaata, otira,
he whakanui i te huarahi o KKM; he huarahi i parahia tuatahitia e rua tekau ma waru tau
ki muri nei. Tana, he whakaata i nga wheako o tetahi whakatupuranga i toua ki te one
haumako o Kaupapa Maori; he whakatupuranga kei te ao hurihuri e haere ana. Tana, he
whakaata, he whakatinana and hoki i1 nga whainga me nga timanako o nga ringa tohau
nui o KKM, otira, o te hunga na ratou te kaupapa i kokiri. Tana, he whakapuaki i nga
haumauiui o TKKM o HWM; he mea whakaata e nga wheako, e nga whakaaro, me nga
whakapono ake o te hunga e titia ana ki te kaupapa. Me te aha, ko tana, he whakaata i a
te whanau ake tirohanga ki te angitu; he tirohanga tuakiri, he tirohanga whanui, he

tirohanga e hangai ana ki te KKM.

Tona putaketanga

He mea piitake mai te whakapuakanga nei i te whanau o TKKM o HWM, otira, i TAM.
He mea tiki atu te raukura hei auaha, ina hoki, ta TAM e whai nei ko te whangai i te
tamaiti kia puta atu ia hei raukura mo te iwi; ma te auaha raukura nei e @ ai te

motuhaketanga o te KKM.

Heoi ano, kei te ahua tonu o0 TAM, ma téna, me t€na kura e ata whakatau ka p&hea ta
ratou whakat i TAM ki roto i ta ratou kaupapa. NO reira, ko nga wheako KKM i puta i
te whanau o TKKM o HWM hei whakatinana, hei whakaniko i ténei raukura; ma reira e

kitea ai tona auaha ake.

He Kura-kura

Kua oti k€ i a au te whakamarama nga take i tikina ai te ingoa nei, ‘He Kura-kura’ hei
taitara mo ténei tuhinga whakapae; he whanui nd ana whakamarama, he nui nd ana
panga ki nga wahanga katoa o ténei rangahau. Taka rawa mai ki t€nei whakapuakanga

nei, ko aua whakaaro tonu ra, ko aua whanuitanga tonu ra e whakaatahia ana.

Ina te huhua, ina te whanui, ina te ataahua o nga korero, otira, o nga hua KKM kua puta
1 nga pukorero e takoto ana ki nga paenga o te€nei tuhinga nei. Haunga and nga
whakamatautau, nga tohu matauranga, nga rawa ranei, kua marama te rangona o te
whanuitanga atu o nga hua e titia tonutia ana ki te ao Maori, otira, e ngakau nuitia ana e

te whanau o TKKM o HWM.

NO reira, ko te 'Kura-kura' nei te whakatinanatanga o nga kura, otira, o nga taonga kua
puta i TKKM o HWM i roto i nga tau. Koinei te whakatinanatanga o nga whainga kua
roa nei e arahi ana, otira, e arahi tonu nei i te kaupapa nei. Tana an6 hoki he whakaata i
nga tiimanako, otira, i nga taumata ka taea tonutia hei nga wa o anamata; me ki ra, he

whakakitenga pito mata.

Ina tirohia t€na, me téna wahanga o te raukura nei, e karapotia katoatia ana aua
whakaaro ra; ta ia wahanga he whakaata i nga whainga o te KKM, i te whakatinanahia o
aua whainga ra, me nga ahuatanga e tiimanakotia tonutia ana. A téna, kia tahuri te aro i

konei ki nga wahanga o te 'Kura-kura' nei.

Kura-hapainga.
Kua roa nei te iwi Maori e pchia whakararotia ana i tona ake whenua, otira, e whawhai
ana mo tona tino rangatiratanga te take. Waihoki, ko te KKM tétahi kaupapa i puta i te
iwi Maori 1 runga tonu i aua ahuatanga ra, otira, i runga i te manako kia whai hua nga
whakatupuranga, kia whai oranga and hoki te reo Maori. NO reira, ko ta te¢ KKM i
manako ai, ko te hapai ake i te iwi Maori, otira, i te reo Maori i nga pae o Wawata, ki

nga ikeiketanga o Angitu, ki nga keokeonga o Ora.

Mohoa noa nei, kua tupu ora mai nga mokopuna o TKKM o HWM; kua tauwhirotia e
nga ringa mirimiri o Kaupapa Maori, kua rongo i nga reka o te ao Maori, otira, kua puta
pakari atu ki te ao, t€ pangia e nga taimahatanga i pa kino nei ki a Matua ma, ki a
Wheinga ma. E mard ana te haere i te ao hurihuri, otira, ko nga akoranga katoa o te
KKM hei tuara. Me te aha, ko nga hua kua puta ki a ratou e hapai ana i a ratou, i 6 ratou
whanau, i 0 ratou iwi, otira, i 0 ratou ake whainga; he mea whakatairanga, he mea

whangai, he mea whakamahi e nga toronga o te kura hei oranga.

Kura-waka.

Ta te KKM he kawe atu 1 nga tamariki ki te wao o Kaupapa Maori. Ka whangaia ratou
ki nga hua o te wao, ka taraia 0 ratou waka oranga ki te toki o TAM. Tutuki noa ana, ka
whakaterea nga tai nui, nga tai roa o te ao hurihuri. Marino atu, hukahuka mai, ahakoa
ki hea 0 ratou waka ahu atu ai, ko TAM, otira, ko nga hua o te wao o KKM hei tiiapapa.
Na, ko te whakaaro ia, ko te KKM hei waka kawe 1 ana huanga i te ao tiiroa; ahakoa ki
hea ratou ahu atu ai, he aha ranei ta ratou 1 whai ai, kaupapa Maori mai, kaupapa ke atu,
ko nga matapono 1 tupu mai ai ratou hei arahi 1 a ratou e tutuki tonu ai 1 a ratou a ratou e

manako nei.

Na, ko nga mokopuna o TKKM o HWM e urungi ana i 0 ratou waka, a, e ahu ana ki nga

topito katoa o te motu, puta ki te ao, otira, ¢ mard ana te rere. Kua kuhu nga huanga ki

nga kaupapa huhua, e pikau ana i nga tini kawenga, heoi, ko te tuakiri, ko te reo, ko nga
tikanga, otird, ko nga matapono Maori tonu hei tiapapa md ratou. Waihoki, ko aua
matapono ra e whangaia ana ki ngd whakareanga hei waka mo ratou, hei waka mo te iwi

Maori, a haere ake nei.

Kura-korero.

Kore kore ko te whakarauorahia o te reo Maori, ko te to mai i a ia i te taparere o Ngaro,
otira, ko te whakahokia ona ki te mata o te arero hei whainga matua mo te KKM. Ko te
manako nui kia rangiwhawha te puta o te reo ki nga kotihi, ki nga raorao, ki uta, ki tai.
Hei tiapapa mo téra whainga ko nga korero huhua, otira, ko nga matauranga o te ao

Maori; piirakau mai, korero atua mai, karakia mai, waiata mai, he aha atu ranei.

Na, ko te ‘kura-korero’ nei e hangai ana ki te reo Maori; ki ta nga mokopuna o TKKM o
HWM whakapuaki 1 a ia, ki ta ngd huanga o te kura whangai 1 a ia ki nga uri
whakatupu. E hangai hoki ana ki te whangaia o nga mokopuna o te kura ki nga tahuhu
korero, otira, ki nga matauranga o te ao Maori hei arahi i a ratou. Ka mutu, ko nga
korero whakatenatena o TAM e arohia ana e te€nei wahanga; kei parea nga korero a iwi
ke atu. Me nanao atu, me kapo ake i ona painga hei oranga; téra ia te korero, 'Kia raka te

maui, kia raka te katau.'

Kura-huna.

Ko ta te kairangahau nei e whakapae nei he huhua tonu nga hua kua puta i te KKM e
noho rehurehu tonu ana 1 te korenga e tino hangai ki nga momo whainga o Nuipuku, 1 te

korenga e tino whakaata 1 nga uaratanga o te ao auraki.

Heoi ano, ko te ‘kura-Auna’ nei e korero ana i te ahua o nga hua hirahira nei o te KKM e

titia ana ki te ao Maori; ko te reo Maori, ko nga tikanga Maori, ko te tuakiri Maori,

otira, ko nga uaratanga Maori. Katoa &nei hua he mea huna i roto tonu i te tangata, t&

pakia e te ringa, t€ inchia ranei, heoi, mau noa ana i te whatumanawa; he tohu i te ora.

Hei whakarapopoto

Ta teénei wahanga he whakakotahi mai i1 te huhua o te wheako, o te whakaaro, otira, o te
hua 1 puta 1 nga ptukorero. Tana and he mihi ki te ahua o aua korero ra, he mihi and hoki

ki nga whakapaunga werawera i ti ai te kaupapa nei.

Kia hoki and ki te patai matua i meatia ki te aroaro i1 te wahanga whakataki; ‘He pehea
te ahua o te raukura kua puta i TKKM o HWM’. Ko ta te rangahau nei urupare e takoto
mai nei; He kura-hapainga, he kura-waka, he kura-korero, he kura-huna, otira, he kura-

kura.

Upoko Tuangahuru: He Korero Whakakapi

Te kaupapa

Ta te upoko tuatahi he whakamarama i t€nei kaupapa rangahau. Ko tona aronga matua
ko te whakamaoritanga o te angitu matauranga i te horopaki o TKKM o0 HWM. Ko nga

patai i1 arahi i te kairangahau nei ko €nei;

He aha ranei nga hua kua puta i TKKM o HWM?

Kua whai hua ranei te kura?

Ko hea nga taumata e tika ana kia whaia e te kura?

e Ma wai ranei hei whakatau ko hea nga taumata nei?

Ko te tohe ia, he whaiti rawa nga whakamarama me nga tirohanga angitu e noho matua
ana i Aotearoa nei. Haunga and te ranea o te hua ka puta i te mara o Kaupapa Maori, té
rangona ai te namunamua, ina hoki, e noho rehurehu tonu ana i nga tirohanga whaiti, i
nga tirohanga tokeke a te Kawanatanga e kaha aminehia ana. Kua waiwai haere nga
korero hua o te KKM. NO reira, ta ténei rangahau he whangai and 1 nga reka o te mara o
Kaupapa Maori ki te marea ma te whakapuaki i nga wheako o te whanau ake 0 TKKM

0 HWM.

Ko hea ra nga pae o Angitu Maori?

Ta te upoko tuarua he kimi kai 1 te pataka korero o Angitu hei ngaungau ma Hirikapo. [
ata tirohia €tahi korero 1 puta i a ngai taketake, huri noa i te ao, a, i marama te kitea kei
téna, me téna ana ake tirohanga; he mea hangai ki 0 ratou ahurea, ki a ratou tikanga,

whakapono hoki. Ina te nui me te wharahi o nga whakamarama angitu i puta i a ratou.

Hoki rawa mai ki a tatou te Maori, I Kitea ahakoa kua roa nei ta te Maori haere i te ao
matauranga ¢ korerohia ana, he huhua nga kaupapa e miramira ana i nga raru, i te
korenga ranei o te Maori i eke ki nga taumata. Ina korerohia te angitu, ko te ‘pehea’ o te
eke ki nga pae o Angitu hei aronga. Waihoki, he rite tonu te korerotia o ta M. Durie
(2001) whainga kia angitu a-Maori nei te Maori, a, ko aua korero tonu ra mo nga panga
0 te ahurea me te tuakiri Maori ki te ekea o nga pae o Angitu e te Maori. Heoi ano, hei
aronga i ténei kaupapa rangahau ko te ahua, ko te momo ranei o aua ‘pae’ ra. Ko te patai

ia, ‘Ko hea, otira, he pehea te ahua o nga pae o Angitu Maori?’

Ko nga titohu angitu matua i te ptinaha matauranga o Aotearoa e titia tonutia ana ki te
ao Auraki, otira, ki nga whakaaro i takea mai i te uru; he taumata e hangai ana ki te
tangata takitahi, ki tana whakatutuki i ngd momo whakamatautau, tohu matauranga,
paearu ranei. Ka mutu, he mea whakatairite nga kitenga ki tangata, otira, ki kura k& atu.
Me tiro noa ki ta te Kawanatanga rautaki matauranga Maori, ki Ka Hikitia (Ministry of
Education, 2009, 2013a), otira, ki nga paearu angitu o roto e kitea ai. Ae, e marama ana
te kitea ko te angitu o te Maori te whainga matua o Ka Hikitia, heoi ano, ehara i te mea
he Maori rawa te ahua o nga pae o Angitu o taua rautaki ra; ko nga pukenga reo
matatini, otira, ko te whakatutukihia o te taumata tuarua o Te Tohu Matauranga a-Motu
hei tiitohu angitu matua. Heoi and ta te tuakiri, ta ngd matapono Maori, otira, ta nga
tikanga Maori he hapai 1 te tangata kia eke ki nga taumata angitu kua whakaritea kétia;
te korerotia nga taumata angitu e hangai ana ki aua ahuatanga ra o te ao Maori tonu,
pénei i te ahua o te reo Maori me te mohio ki nga momo tikanga o te ao Maori. Na, aini
pea e whakaata tika ana nga tGtohu angitu i runga ra i te kaupapa o te kura auraki. Heoi
ano ra, mo te KKM te take, kaore i te péra, me te aha, e kore e kapi katoa te angitu
KKM 1 nga paearu whaiti nei e kaha whakatairangatia ana, e kaha whaia ana and hoki e

te Kawanatanga, otira, e ana kaiwhaka.

N© reira, ka tahuri te aro i te roanga ake o te wahanga tuarua ki te wherawhera i te ahua
o te angitu Maori, ki te kimi hoki i te ahua o tona whakatinanatanga mai i te horopaki o
te KKM. Puahoaho ana te kitea atu he whanui ake ta te Maori tirohanga ki te angitu.
Haunga and te angitu a-akoranga (e kaha aminehia ana e te nuipuku), ka matua whai
take and hoki te pakari o te tuakiri Maori, ngd whanonga me nga uaratanga o te tangata,

tae atu and hoki ki nga panga ki te whanau, ki te hapi, ki te iwi, otira, ki te hapori.

Te angitu KKM

Haunga and ta te Maori tirohanga ki te angitu i puta i te wahanga tuarua, ko ta TKKM o
HWM whakatinana i a ia hei aronga matua. Nawai ra te aro i tahuri i nga wahanga
tuatoru me te tuawha ki nga korero mo te KKM ake e kitea ai tona wairua motuhake. Ta
te wahanga tuatoru he whakapuaki i te roanga ake o nga korero mo te piitakenga mai o
te KKM, otira, o TKKM o HWM. Ka whaia ra ko te wahanga tuawha me nga korero

md TAM; mo tana takenga mai, otira, mo tona ngako.

Na, 1 korerotia nga tohe me nga whawhai 1 hua mai ai te KKM. I korerotia te rawakore,
me te pohara. I korerotia nga taimahatanga me nga uauatanga o te wa i1 poke i nga
whanau. Heoi and, ahakoa &ra taimahatanga ra i pehi i a ngai KKM, 1 marama rawa te
rangona, otira, i kaha rawa te korerotia o te Ul o te whanau ki te kaupapa i runga i te
manako nui kia tupu mai nga tamariki i te matotorutanga o te ao Maori. I purangiaho te
kitea ko ta te KKM, otira, ko ta TAM, he td0 mai i nga hua o te wao o Kaupapa Maori
hei whangai i te katoa o te tangata, ara, i tana tinana, tana ngakau, tana wairua me tana

hinengaro, e puta atu ai ia ki te ao hei raukura mo tona iwi. T€ taea e te tangata te karo

koia k& te whainga, otira, te aronga matua o te KKM. NO reira, ta enei wahanga nei he
whakaii 1 te whakaaro kei nga paenga o TAM nga korero angitu KKM e takoto ana; kei

reira ngd matapono, ngad whainga me ngad momo paearu. Ka mutu, ma te aro ki a ia, Ki

TAM, me nga wheako ake o te whanau o te kura e tino marama ai te puta o te auaha

angitu o TKKM o HWM.

Nga here Kawanatanga

Ahakoa 1 marama te puta mai o te ahua ake o te KKM 1 nga wahanga tuatoru me te
tuawha ko te tohe ia kua waiwai haere téra motuhaketanga 1 roto i nga tau, ko te moe
tahi ki te Kawanatanga te take. Mohoa nei, t€ taea te karo nga panga o te Kawanatanga
ki te¢ KKM. No reira, ta te upoko tuarima he aro ki te ahua o ta te KKM me te
Kawanatanga moe tahi, otira, ki nga panga o téra hononga ki te korerohia o te angitu

KKM.

Ko te whakapae ia, nd te whai wahitanga o te KKM ki te ture i natia te kakT; i natia e
nga ringa tarona o te Kawanatanga ki te tini o te tukanga, te haepapa me te kaupapa
here. Haunga and te whai wahitanga atu ki te tahua ptitea Kawanatanga, téra tonu te utu

nui hei pikau ma te KKM; Ko tona tino rangatiratanga ki tana kaupapa.

Ta te wahanga tuarima i whakaatu ai, katoa nga kura e noho ana i roto i te kupenga o te
Kawanatanga, auraki atu, KKM mai, ¢ herea ana ki ana whainga, ki ana paearu, ki ana
uaratanga. Kua oti k& te korerotia, ko aua varatanga ra, ko aua paearu ra e titia ana ki te
ao auraki; he whaiti, he tapatahi. Ka korerohia ana te angitu o nga kura, ko te
whakatutukihia o nga whakamatautau, ko te whakatutuki i Te Tohu Matauranga a-
Motu, i nga paearu reo matatini, pangarau, Kuhunga Whare Wananga and hoki hei tohu

matua.

Kua auau te korerotia o €nei ahuatanga i nga kaupapa huhua a te Kawanatanga mo te
hiki i te angitu te take, me te aha, ko nga whainga nei hei whainga matua mo nga kura

katoa. I te korenga o nga kura e whakatutuki i ngad paearu ka whakaritea e te

Kawanatanga, otira, e Te Tahuhu, ka arotakehia ana ratou e Te Tari Arotake, ka ata
miramirahia aua ahuatanga ra ma roto mai i nga ripoata, nga tatauranga me nga momo
whakatairitehanga ki kura k& atu, ki a wai atu ranei. Na reira te kura ka mate ki te
whakamarama he aha i kore ai e tutuki i a ratou nga paearu, otira, ka p€hea ta ratou
whakapakari i &ra ahuatanga. Ko te mate k& ia, me he minita Te Tari Arotake e kauhau
ana i nga kupu o tana paipera tapu, ki te puta i a ia he whakatau mo te ahua o te haere o

tetahi kura, kino mai, pai mai, ka tere amine atu te marea.

Kua toka te whakaaro i roto i te Kawanatanga, otira, i te tokomaha, ko te angitu a-
akoranga te titohu angitu matua mo te piinaha matauranga, a-kura nei, i Aotearoa. NoO
na noa nei te minita matauranga, a Hekia Parata, i whakai ai i téra tirohanga ra i runga i
te whakaaturanga o Marae Investigates nona i uiuitia ¢ Scotty Morrison mo te ahua o ta
te Maori hikoi i te a0 matauranga i €nei wa nei. Ko te angitu hei matapakinga ma raua. I
oti i a Parata te miramira i te nui o nga putea i tukuna e te Kawanatanga ki nga kaupapa
matauranga, me nga kaupapa huhua ana hei hapai i nga akonga Maori. Katahi a
Morrison ka ui atu ki a Parata kia whakatauirahia mai &tahi o nga tino angitu Maori kua

kite nei ia 1 roto 1 nga tau tata nei. Ta Parata 1 whakautu ai,

A number of things have improved. First of all, we have, on the negative
side we’ve reduced the frequency of truancy and there are less numbers of
stand downs amongst Maori. We’ve increased the Maori participation in
early childhood education, we have seen growth in NCEA 2 for school
leavers, and we’ve also seen growth in NCEA 2 for 18 year olds. We’ve
seen higher achievement of first degrees at university, and we’ve seen wider
participation by whanau in their schools, but we still have challenges. In
order for us to get Maori to 85%* of 18 year olds we need 24% more over
the next four years...(Television New Zealand, 2013, 3 November).

Ta Parata 1 whakaatu atu ai ki te motu ko nga ahuatanga e matua whai take ana ki te
Kawanatanga, ara, ko nga momo whakamatautau. Waihoki, e marama ana te kitea o ta

te Kawanatanga kaha whakawhirinaki atu ki nga ‘tatauranga’ hei inenga angitu. Ko te

4 Ko te whakapae ia, ko te 85% i korerohia e Parata e hangai ana ki ngd whainga o Ka Hikitia kia tutuki i te 85% o te hunga 18 tau
te pakeke te taumata 2 o Te Tohu Matauranga a-Motu ka eke ana ki te tau 2017 (Ministry of Education, 2013a)

patai ia; ‘Ka p€hea te tuakiri Maori?’ ‘Ka p&hea te reo me nga tikanga Maori?’ ‘Ka
pchea te momo o te tangata e puta ana i te ptinaha matauranga?’ ‘Ka p&hea nga hua ka
puta ki te iwi Maori whanui?’ Otira, ‘He aha i kore ai e korerotia €nei tiahua ména ko te

angitu Maori téra e matapakina ana?’

E whakaae ana te kairangahau nei katoa €nei mea i whakahuatia e Parata, he momo
angitu, a, e mihi ana ki €ra kitenga. E pai ai ta a tatou tamariki hikoi i te ao whanui, ae
marika me tuku nga kohungahunga ki t€tahi momo kura kéhungahunga, me tae atu nga
tamariki ki te kura, me ako a tatou tamariki ki te panui, ki te tuhituhi, ki te tatau, me
whakatenatena hoki ratou kia whai tonu i te matauranga ka puta ana ratou i te Kkura;
kaore aku tohe ki éra taahua. Heoi an0, ko taku e tohe nei, ko te maro o te korerotia o
aua ahuatanga ra hei titohu angitu matua. Ina arohia noatia nga paearu e korerotia nei e
Parata, otira, ¢ tana Kawanatanga, e kore e taca e te KKM nga taumata o Angitu Maori i
ona whanuitanga te toro, i ona teiteitanga te eke. Waihoki, ahakoa ka tutuki i TKKM o
HWM nga whainga 1 whakararangihia e Parata, e kore tonu e whakaatahia katoatia nga

wharahitanga o angitu mo te kura; ina noa atu nga whakatinanatanga kua kitea.

Ta TKKM o HWM

Ta te upoko tuaono he whakarite i te tikanga rangahau mo ténei kaupapa e pai ai te
whakapuakitia o te whanuitanga o nga korero angitu mo TKKM o HWM; ko te mahere
Kahu-kura te whakakikokikotanga o te&ra whainga. Tana he to mai i nga matapono o te
ako, i nga tikanga me nga uaratanga Maori, 1 ngd matapono o te rangahau a-korero,

otira, o te rangahau Maori, Ka tuia katoatia ai hei kaupapa mo te kahu rangahau.

Na, eke ana ki te upoko tuawhitu i whakanikonikohia te kahu rangahau nei ki nga kura-
korero a te whanau o TKKM o HWM. Ko te whakaaro ia, ma te aro ki nga wheako ake

o nga whanau e titia ana, otira, e tino mohio ana ki te kura, e rangona ai nga reo

te whakatairangahia. Ina te wainene o nga reo i hopukina, me te aha, ko nga korero hei

‘kura’ whakarakai i t€nei kahu rangahau, ara, i t€nei tuhinga whakapae.

I maringi mai nga korero hua i nga pukorero me he puna toto, me he wai rere, ka mutu, i
ata miramirahia, i ata korerohia aua hua ra i te upoko tuawaru. Anei tetahi
whakarapopototanga o nga hua kua puta i TKKM o HWM ki ta nga pukorero i

whakamarama ai, otir3, ki ta te kairangahau i wherawhera ai.

Mahere 18

Nga hua kua puta i TKKM o HWM: He whakarapopototanga

Te reo Maori

Kua whai wahi atu tétahi whakatupuranga noho taone, noho kainga reo Pakeha, ki te reo
Maori. Waihoki, i te whai wahitanga ki te reo Maori, kua whai wahi ano hoki ki tetahi ano ao,
otird, ki nga mdtauranga o téra ao, ko nga waiata, ko nga haka, ko nga purakau, ko nga
korero hitori. Mohoa noa nei, ko te reo Mdori e rere ana; he reo whakaata i te tuakiri tangata,
he reo whai oranga, he reo whakatupu tamariki, he reo whanau, he reo kainga, otira, he reo
kua titia ana ki te whatumanawa.

Tikanga Maori

Kua whai wheako nga mokopuna i nga tikanga Maori, kua kitea ané hoki te dhua o ngd
tikanga a tena, me tend iwi. Kua waia haere ki nga nekenekehanga o te marae i te ahua o te
tupu mai, me te aha, moroki noa nei, ko nga akonga o mua tahi me nga akonga o ndaianei e
taurima ana i te marae. Ko ratou hoki e taurima ana i te wahi ki 6 ratou ake whanau. Ka
mutu, haunga ano te rangatahi, ka hua ake ana he take, he kaupapa ranei, kua mohio nga
huanga o te kura me aha, a, ko ratou e kokiri ana i a ratou ano.

Te angitu a te nuipuku

Kua tutuki hoki i ngd huanga o te kura nga taumata angitu e kaha arohia ana e te nuipuku.
Takuta mai, roia mai, kaiako mai, kaipakihi mai, toi mai, papaho mai, kua whai tohu
matauranga, kua whai tiranga mahi papai nga akonga o mua e whai oranga ai ratou a-
ohanga nei. E hia ké nei nga ara rereké kua whaia e tena, me ténd, otird, e whdaia tonutia ana.

He hua marara
I tua atu i nga akonga, kua rongo o ratou whanau, hapi, hapori, iwi, otird, a Aotearoa
whanui, i ngd hua o te kura.

Kua hoki ki te kaupapa

Ko te oranga tonutanga o te kura kei nga ringaringa o nga whakareanga. E hoki tonu atu ana
nga putanga o te kura ki te kaupapa ki te keri ano i te mara o KKM; ko étahi kua whakahoki
atu i a ratou tamariki ki te kaupapa, ko étahi kua kuhu ano hei kaiako, ko étahi e pikau ana i
nga tiiranga whakahaere, ko étahi ka hoki tonu atu ki te tautoko i ngd kaupapa rereké o te wa.
Ko te mea ke, kua whanui ake te hokowhitu a te KKM, ka mutu, ko ana hoia e marama ana ki
te ahua o ngd pakanga e haere tonu ana.

Whakapapa
Haunga ano te tupu tawhiti mai o nga mokopuna i o ratou kainga tupuna, e mohio tonu ana no




307

hea ratou, otird, na wai ratou, e kore ratou e ngaro i te ao whanui, té mohio ko wai ratou.

Whanaungatanga

Kua tupu a-whanau nga mokopuna o te kura, me te aha, ko nga here e rangona ana, he here
motuhake, he here tuakana ki te teina, tungane ki te tuahine, ka mutu, he here e kore e
motukia. Haunga ano te matara o te noho i ngd whenua tupuna, i nga kainga houkura, haunga
ané ranei ngd taimahatanga ka poke i te tangata nona e haere ana i ana haere, ko ténei
whanau tonu hei tuard mona. Kua tupu mai tétahi hapori e rangona tonutia ai te mahana o te
ao Maori, e Maori tonu ai te noho i te wao raima o Tamaki Makaurau.

Te ahua o te tangata

Kua tupu mai tétahi hunga mdia, he pakari te tuakiri Mdori, otira, e whakahihi ana i to ratou
Maoritanga. I te kaha tauwhirotia o ratou e nga matapono o TAM, ko aua matapono ra ka
kawea atu hei korowai mo ratou i te ao hurihuri. Ka mutu, i te taunga o te noho i te ao Mdaori,
otird, i runga i ngd whakahau a TAM kia tii pakari te tamaiti i te ao Maori, i te ao Pakehda ano
hoki, kua puta péra atu nga mokopuna ki te ao, e hikoi ana ratou i nga ao e rua. Haunga ano
te pithia o ratou e nga hau auraki i ona wa, ko o6 ratou korowai Maori hei arai i te maeke, hei
whakamahana i te tinana.

He ao rereké

Ina whakatairitehia nga wheako o nga mokopuna o te kura ki nga momo wheako kura o te ao
Maori kua roa nei e rangona ana, kua panoni. Kua tupu mai tétahi whakareanga akonga
Maori he parekareka o ratou wheako kura na runga tonu i te ahua 0 te taiao i tupu mai ai
ratou i te KKM. Waihoki, e noho tauaro ana nga putanga o te kura ki nga momo kitenga me
nga whakapae he rite tonu te puta mai e pa ana ki te Mdaori i te ao matauranga; ko te nuinga o
te Mdori kaore i te whakatutuki i Te Tohu Matauranga a-Motu, kdore i te kuhu ki nga whare
wananga, kdore ranei i te mahi. A-tatauranga matauranga nei, ko te Maori kei muri tonu e
haere ana.

Te rautakitini Maori

Ko te whakareanga kua puta ké i te KKM ka piri atu ki te rautakitini Maori. Ka mutu, i te
wWhangaia o a ratou ake tamariki ki nga reka o te ao i waimaria ai rdatou, a tona wa, ka whanui
ake and te rautakitini nei. He waimarie ake nga tamariki a te whakareanga tuatahi i tukuna ki
KKM e 6 ratou matua; ko te reo Maori te reo i te nuinga o nga kainga, otird, he whanui ake 6
ratou kawai reo Maori.

Kei te ahua o nga korero i puta, ae marika kua whai hua TKKM o HWM, ka mutu,
kaore 1 arikarika nga tauira angitu 1 puta. I marama te kitea ko ngd momo taumata e
matua whaia ana, otira, e matua whai take ana ko &ra e titia ana ki te ao Maori, e rarangi
mai ana and hoki 1 nga paenga korero o TAM. Haunga and te whakatutukihia o nga
whakamatautau mo Te Tohu Matauranga a-Motu, ta nga akonga kuhu atu ranei ki nga
whare wananga, ina noa atu nga hua, ina noa atu nga reka 0 Angitu i rangona; ko te
pakari o te tuakiri, ko te oranga o te reo Maori, ko te mohio ki nga tikanga Maori kei te
kuku o te manawa. Ka mutu, ko te whatoro atu o aua hua ra ki nga toronga whanau, ki

nga hapt, ki nga iwi, ki Aotearoa whanui ano hoki 1 kaha te korerotia, otira, e kaha tonu

ana te manakohia. Mohoa noa nei, haunga tonu te rereké o te taiao e noho nei nga

KKM, ko aua taumata tonu ra, ko aua tiimanako tonu ra; kaore tonu i rerek¢.

He raukura mo te iwi

I runga tonu 1 te ahua o nga korero i puta i te whanau o TKKM o HWM 1 hoki ano te
aro 1 te upoko tuaiwa ki te whainga matua o TAM kia puta atu ngad mokopuna hei
raukura mo te iwi, otira, ki te patai matua e noho nei hei tahuhu rangahau, ara, ‘He
pchea te ahua o te raukura kua puta i TKKM o HWM?’ Ko te whakapuakanga e kiia nei
ko 'He Kura-kura' e takoto mai ana i te wahanga tuaiwa ta te rangahau nei urupare ki
taua patai ra. Ko te 'Kura-kura' te whakatinanatanga o nga hua kua puta i TKKM o
HWM e ai ki ta nga pukorero i whakapuaki ai; he mea whakaata 1 nga manako o te
hunga na ratou te kaupapa i kokiri, nga wheako o te whakareanga tuatahi i1 tupu mai i

ona rekereke, me nga timanako mo te kaupapa, a haere ake nei.

Ina korerohia te angitu o te kura, ta te kairangahau nei, me aro ka tika ki te katoa o te
kaupapa, ki te whanuitanga o nga hua kua puta i a ia, otird, me tuku ma te whanau nga
hua ra hei korero. Ko te whakaaro i te timatanga o t€nei kaupapa kaore tonu 1 rereke i
ténei wa nei; e kore rawa e kapi katoa nga hua, nga tiitohu angitu ranei o te KKM 1 nga
matapakinga angitu hanga whaiti nei kua roa nei e paorooro haere ana, otira, e nanati
ana i to te KKM kaki i ta te Kawanatanga kaha whakatairanga i a ratou titohu angitu hei
titohu ma te katoa. Ka mutu, e kore e tutuki marika te angitu Maori ina whaia noatia
nga taumata ra, haunga and te kaha aminehia e Nuipuku. Me aro ka tika ki nga whainga
o TAM, otira, ki te oranga o te tangata, o tana whanau, o ana iwi, o te hapori me te
papori whanui, hei reira k& rangona ai nga reka o Angitu; me aro noa ki nga korero ake

o nga pukorero i ténei kaupapa e marama ai tera tapaetanga.

He pakirehua ano

Haunga and te whakaatahia o te wairua angitu o te KKM e nga piikorero, ara tonu te
mahi a te pakirchua kua hua ake i te roanga ake o t€nei kaupapa. Mokori and kia

korerotia.

He aha i kore ai e matua rangona nga hua ‘katoa’ o te KKM?

Ta ténei kaupapa he whakapuaki, otira, he whakatairanga i nga hua o TKKM o HWM,
me te aha, i marama te kitea he nui noa atu nga hua o te kaupapa tera i &ra ka matua

korerohia ka matapakihia ana te angitu. Ko te patai ia, ‘He aha i péra ai?’

He wahi nui t6 te Kawanatanga ki te korerotia o te angitu. Ko te whakapae, kua toka k&
nga whakaaro o te tokomaha e mea nei e angitu ai te tangata, me mohio noa ia ki te
panui, ki te tuhi, ki te tatau, ka mutu, me riro i a ia nga tohu matauranga, me kuhu hoki
ki nga mahi whai rawa. Kaore ratou i te tino marama, i te tino whakapono ranei ki te
kaupapa o te KKM, otira, ki tona motuhaketanga. Na runga i téra, ka mahue i a ratou te
tino wariu o nga akoranga KKM, otira, o te tupu mai i t&€ra ao, me te aha, t&€ whakapono
ai he hua, whai take nei, 1 tua atu i te momo katahi nei ka whakahuatia ake, ka pahawa i
nga ahuatanga o te ao Maori, otira, i te KKM. Ko te mate k& ia, kua pératia nga
whakaaro o te hakerekere Maori, me te aha, ka mahue i te tokomaha nga reka o te KKM

I te korenga i whakatairangahia, i te korenga hoki i tino tautokona.

Me motuhake ranei te noho a te KKM?

Kua kaha k& te korerotia o te huhua o nga kaupapa e here nei 1 nga KKM ki te
Kawanatanga (me tana piinaha matauranga auraki). Waihoki, kua korerotia nga panga o
te Kawanatanga ki te ahua ka korerotia, ka whakamaramatia ranei te angitu KKM, me te

aha, ka puta ano téra pakirehua kua roa nei e whiua ana e €tahi; ‘Kua eke ranei te raro e

hoki and ai te KKM ki te ahua o te noho i mua i tana whai wahitanga ki te ture; he noho

motuhake 1 waho o te ture, he noho tauaro ki te Kawanatanga?

Nei au e whakapono nei, ehara i te mea ma te whai ture hou e mahea ai nga tohe e kaha
ana te rangona i énei wa nei, ka tahi. Kua mana k& te motuhaketanga o te KKM i raro i
Te Ture Panoni Matauranga 1989, a, kua mana hoki TAM hei taapapa; kei reira katoa,
kei nga paenga o taua ture ra &ra korero e takoto ana. Ka rua, kei mate te KKM ki te
noho tauaro marika ki te Kawanatanga, ki te whakarere ranei i nga pttea ka riro i nga
kura katoa o te motu e motuhake ai te noho. Ina pono te korero, ki te péra, ka hukahuka
haere nga wai e koke nei te waka, me te aha, ka vaua rawa te haere. E whakapono ana
ahau, me whai wahi nga KKM ki te tahua piitea a te Kawanatanga, ka tika, ina hoki, me
watea te tangata ki te kuhu ki ngd momo kura e whai take ana ki a ia. Heoi and, e taca
ai, me tautoko nga whainga o te KKM e te Kawanatanga. Me tuku te KKM ki te whai i
tana e tino manako nei, otira, ¢ mohio nei. Me tuku ngd KKM huri noa kia whakatau,
otira, kia whakarite 1 te ara hei whai ma ratou, kei herea ki nga whainga, ki nga

matapono, ki nga marautanga, ki nga tiahua ako e titia ana ki t€tahi ptinaha auraki.

Na, hei whakatauira i téra ahua, 1 nga marama tata nei 1 ttmata nga hui 1 waenga 1 Te
Riinanga Nui, te minita o te wa mo nga take matauranga, a Hekia Parata, me te minita
mo nga take Maori o te wa, me Takuta Pita Sharples mo te anganga whakamua o te
KKM i te korenga o Te Riinanga Nui i whakaae ki €tahi o nga kaupapa here a Te
Tahuhu mo nga Whanaketanga a-Motu te take. Ko ta Te Riinanga Nui tohe, t€ hangai
pl ai ngd whanaketanga ra ki TAM. Waihoki, ta te tumuaki mo Te Riinanga Nui, ta

Tony Waho, atu ki Te Karere i te 12 o Pipiri, 2013;
Ko te wawata ka tautokohia te rautaki e whaia nei e matou kia riro ma Te

Riinanga Nui nga KKM e ata tautoko, e ata whakapakari, e ata poipoi i raro i
nga tikanga o Te Aho Matua.

Ahakoa ta Te Riinanga Nui kaore anod kia eke nga tohe ki te momo me hari atu ki te
koti, ko te awangawanga ia, he tohe nui e kainamu mai ana. Ki te kore te
motuhaketanga o te KKM e whakamanatia, ki te kore te KKM e tukuna kia whakahaere
i tana ake kaupapa, ki te kore e tau nga take pénei i €nei i runga ake nei, ko wai ka
mohio, ko te tdaitanga pea o nga tohe a Te Kohanga Reo i heria ki Te Ropu

Whakamana i Te Tiriti o Waitangi i nga tau tata nei e mahuta ake ana i te pae.

Ko Te Kohanga Reo te tuakana o te KKM; ta te KKM he whai haere i ana tapuwae, he
toai i1 tana kaupapa, he whakawhanui and i te tuanui o te whare o Kaupapa Maori e
tawharautia tonutia ai nga mokopuna ka pakeke haere ana ratou. Ko te tino rangatiranga
ki nga wahanga katoa o te kaupapa ta Te Kohanga Reo i tohe ai ki Te Ropu
Whakamana i Te Tiriti o Waitangi. Waihoki, ko ta ténei kaupapa rangahau ake he tohe i
te tino rangatiranga o nga KKM o te motu ki te whakatau ko hea nga taumata tika hei

aru ma a ratou mokopuna e eke ai ratou ki nga taumata o Angitu Maori.

NO te orokohanga mai o te kaupapa o te KKM ko te tino whainga kia riro ma tatou ano,
ma te Maori te kaupapa hei kawe. Waihoki, 1 te whakaritehanga o Te Riinanga Nui, tona
tikanga, ka noho ko ia hei taumarumaru i te kaupapa. Kua oti k& i te tuakana, i Te
Kohanga Reo, te ara a Tohe te para; akene pea ko te teina, ko te KKM ka whai atu a
tona wa. Taihoa pea e kite, heoi and, ko ta ténei kaupapa rangahau hei taunaki i1 ta Te
Riinanga Nui e whai na, ara, kia mana TAM 1 nga whakahaerenga KKM, otira, kia

mana te motuhaketanga o te KKM.

Nga tapaetanga o te rangahau

Ki konei toaitia ai &tahi o nga tapaetanga matua i puta i te wahanga whakataki i te

rangahau nei hei whakakao i nga korero whakatepe i ténei kaupapa.

e He whaiti rawa nga titohu angitu matauranga a te Kawanatanga; he
titohu tokeke, he tiitohu tapatahi, he titohu aro ki nga rawa. E kore ¢
kapi katoa nga wharahitanga o Angitu KKM i aua tatohu ra.

o Ko Te Tohu Matauranga a-Motu, ko nga Paearu a-Motu, ko te reo
matatini, ko te Kuhunga Whare Wananga ano hoki nga tiitohu angitu (a-
kura nei) e noho mana nui ana i te ptinaha matauranga o Aotearoa .

e Kua herea te KKM e Te Tahuhu ki te tini o te kaupapa here, o te tukanga

me te paearu; t€ tino aro atu ai ki te motuhaketanga o te KKM.

Waihoki, ta te kairangahau nei e tohe nei;

e He tirohanga motuhake ta te Maori ki te angitu téra i iwi k& atu; he
tirohanga whanui, he tirohanga tuakiri, he tirohanga e titia ana ki te ao
Maori.

e Ko te angitu KKM e titia ana ki TAM, otira, ki ngd wheako o nga
whanau o te kura.

e He auaha ake to te KKM, téra i1 kura ké atu; ehara te KKM 1 te kura
auraki.

e He mana motuhake to téna, me téna KKM; mokori and kia riro ma ratou
ano 0 ratou kura hei korero.

e He huhua noa atu nga hua kua puta i TKKM o HWM téra i &ra e matua
arohia ana e te Kawanatanga, otira, e Te Tahuhu.

Nga tutohutanga

| runga i te ahua o nga tapaetanga, otira, o nga matapakinga kua puta i ténei kaupapa

rangahau, anei ¢ whai ake nei nga titohutanga matua a te kairangahau nei.

e Me whakamana e te Kawanatanga te motuhaketanga o te KKM; kei herea nga
KKM e nga tukanga, e nga whainga, e nga paearu, otira, e te marautanga a Te
Tahuhu and nei he kura auraki.

e Me whai marautanga motuhake nga KKM e hangai pii ana ki Te Aho Matua,
otira, me mana taua marautanga ra. Ma Te Riinanga Nui téra kaupapa hei kokiri.

e Kei herea nga KKM ki nga Whanaketanga a-Motu.
e Ka arotakehia ana te angitu KKM, kei tapatahi, kei whaiti ranei te titiro. Me aro

ki te whanuitanga o te kaupapa o te KKM, me hangai ki TAM, kei aro noa ki
nga whakamatautau ka whakatutukihia e nga akonga pakeke o te kura.

e Me whakatenatena, t€na, me téna KKM e te Kawanatanga kia whakarite
kaupapa rangahau tautini e ata aro ana ki te angitu o 6 ratou ake kura. Me tuku
tena, me téna kura kia whakahaere i tana ake kaupapa, a, heoi and ta te
Kawanatanga he ata hapai i nga kura e tutuki ai ta ratou e whai nei.

e He panga nui t0 nga waiaro, nga whakaaro, me nga whakapono o te
Kawanatanga ki te 0 te nuipuku. NO reira, me aro te Kawanatanga ki te
whanuitanga o te angitu KKM, ka mutu, me kaha ake tana whakatairanga i te
whanuitanga o nga hua o te KKM e rangona ai te marea.

e Me kaha ake ta te Kawanatanga tautoko, a rauemi nei, i nga KKM; ina tirohia

nga hua e puta ana inaianei, haunga and te iti o nga rauemi, whakaarohia nga
taumata ka taea ki te ata hapaitia ratou.

He kupu whakatenatena

Kua kaha korerotia nga panga mai o te Kawanatanga ki te KKM, me nga tutohutanga e
aro nei ki a ia. Heoi ano, t€ mahue i te kairangahau nei te wahi ki te ao Maori; € kore e

ora te kaupapa i te Kawanatanga anake.

NO reira, ténei te whakatenatena 1 nga toronga o te KKM; kei kiriora tatou. Kei pohéhe
tatou ma te tohe noa ki te Kawanatanga e eke ai te kaupapa. Kei pohéhé he orite nga
KKM ki nga kura auraki; ka heria atu nga tamariki 1 te ata, ka tikina and ai 1 te ahiahi.
Me whakapono ké ki TAM, me mau ki nga whainga o te KKM, me titikaha, otira, me @

mo te hemo tonu atu.

Ka huri ki a ngai Maori whanui. He tere tatou ki te whiu i nga heitara mo te korenga o
nga kura 1 eke ki nga taumata, he tere hoki ki te huri tuara atu ki te kaupapa ména ka
hua ake he raru. Heoi and, he heitara noa ka pahawa i te whiu o te kupu, me te aha, ko
taku e akiaki nei, hei aha ma tatou te miramira noa 1 nga raru, te patu ranei i a tatou ano.
Engari, kimihia he oranga, kei tuku kia puehutia nga whakapaunga werawera a nga
kaikokiri 1 te KKM. Whaia te pae tawhiti 1 whakaritea e ratou, ka tdia mai ai ki te pae

tata hei whakamau ma tatou a nga tau e haere ake nei.

Kei wareware tatou, kua koni atu i te 160 tau te ptinaha matauranga auraki e ako ana i te
tokomaha i Aotearoa nei, Maori mai, Pakeha mai. Waihoki, he rite tonu te rangona o
nga taimahatanga e pa nei ki a ngai Maori i1 taua pinaha ra; ko tatou te Maori te
tokomaha kei raro e putu ana. Manohi and, ko te 30 tau o te KKM e kainamu mai ana, a,
€ marama ana te kitea ina tirohia noatia nga tatauranga (e kaha whakaponohia ana e te
tokomaha), kei mua k& nga akonga KKM 1 nga akonga Maori kura auraki e haere ana.
Ka mutu, haunga an6 te ngéuruuru o nga rauemi, haunga and hoki te whanuitanga o nga

hua kua koreorotia kétia, he taumata ano e whaia tonutia ana;

Kaore ané nga KKM Aho Matua kia puawaitia tikatia e ai ki te
pumanawatanga o roto. Taihoa ake, taihoa ake. la tau kei te rereké haere
etahi ahuatanga whakahaere, kei te whakatipu kaiako tonu i roto i étahi
marau motuhake péra i te pangarau, pitaiao me étahi atu. Na reira, ahakoa
te pai o nga whiwhinga o te hunga KKM tae noa mai ki ténei wa, e
whakapono ana matou, ka taea tonu te whakapakari ake. Koira. He painga
ano e tarewa ana. Taria te wa (Rawiri).

He whakaaro whakamutunga

Ko ta ténei kaupapa he to mai 1 nga hua kua puta i TKKM o HWM 1 te toi o nga
whakaaro, ki te mata o te arero whanau hei kai ma te marea. I whaia a Wheako hei
taonga whakaata 1 ngd wharahitanga o Angitu, a, i1 tutungia ai a Mahara, 1 mirimirihia ai
a Whakaaro, 1 whakaputaina ai a Korero; he mea koha ki te kauapapa nei aua korero ra e
nga pikorero o te whanau o TKKM o HWM. Haunga and te momo o te angitu
matauranga ka kaha whakatairangatia, t€ taea te karo nga whanuitanga o Angitu KKM

kua whakapuakina e te whanau o TKKM o HWM.

Ko nga mahi nei hei mihi i te kaupapa nana matou ko taku whakatupuranga 1

whakatangata mai i te ao Maori. N0 reira, kei nga manu tatariki o te KKM, kei nga uri o

ngai whakaaronui, ténei ka whakamanawa nei. Ténei ka whakamanawa nei mo koutou i
para i te huarahi e piki ai matou ki nga taumata o Angitu, otira, e tau ai matou ki nga
keokeonga o Ora e noho nei matou, a koutou mokopuna, i €nei wa nei. Pénei me te puna
o Hua KKM, e kore e mimiti te puna whakamanawa, otira, te puna o Mihi ki a koutou,
engari ka toto tonu; ko ana wai ka puha tonu mai a muri ake nei hei miringa ngakau, hei

miringa mahara.

Koinei nga hua, otira, nga ‘kura’ i puta i a koutou whakapaunga werawera, i 6 koutou
manako nui kua tuia ki te kaupapa o té€nei kahu-kura, a, kua tukuna ki te ao; he kura-
hapainga, he kura-waka, he kura-korero, he kura-huna, he kura-kura. Ko te awhero ia, e

whakahihi ana koutou i a koutou mokopuna; koira pea te tino angitu.

He Rarangi Kupu

Ahumahinga

Aratohu marautanga
Aratohu Matauranga a-Motu
Aratohu Whakahaere a-Motu
Aria ahurea papori

Aria whanaketanga hauropi
Angitu a-akoranga
Kakanorua

Kanaenae

Kaiaka

Kaiao

Kairangi

Kairiwhi

Kaiwhaipanga

Kaupapa here marautanga
Kaupapa whakawhanake piukenga
Kautetanga matua

Koiora

Korero rangahau ngatahi
Kuhunga Whare Wananga
Kura hourua

Mahere Ako Whai Hua
Mana whakaako whaiti
maori

Matatika

Miramira

Paearu a-Motu

Paerewa kua rehitatia
Paerewa paetae

Paetae

Ptnaha kohungahunga auraki
Putunga hotuku
Rakahinonga taketake
Rangahau Matauranga o Aotearoa

Rangahau tautini

Rarangi whakatutukihanga

Vocational

National curriculum statements
National Education Guidelines
National Administration Guidelines
Socio-cultural theory

Ecological development

Academic success

Bicultural

Baffled, Puzzled

Achieved with merit (NCEA)
Ecological

Achieved with excellence (NCEA)
Reliever

Shareholder

Foundation policy curriculum statements

Professional development
Census

Biological

Collaborative research story
University Entrance
Charter/Partnership school
Effective teaching profiles
Limited authority to teach (LAT)
normal

Ethics

Highlight

National Standards

Unit standard

Achievement standards
Achieved (NCEA)

Early Chilhood Education (ECE)
Electronic database

Indigenous entrepreneurship

New Zealand Council for Educational
Research (NZCER)

Longditudinal study
Checklist



Ratonga a-iwi

Rautakitini

Reorua

Reo matatini

Ropt hapori

Tauhu

Tau hea a-motu

Te Mana Tohu Matauranga

Te Poari o Te Kohanga Reo

Te Pouherenga Kaiako o Aotearoa
Te Riu Roa

Te Ropii Manatii Whakahaere

Te Tari Arotake Matauranga

Te Tari mo nga Take Maori

Te Taura Here Tohu Matauranga o
Aotearoa

Te Tira Kokiri i te Kura Kaupapa Maori
Te Tohu Matauranga a-Motu

Te Ture Panoni Matauranga 1989
Te tutuki

Te Whakaputanga mo nga Mana Taketake
a Te Kotahitanga o Nga Iwi o Te Ao

Tirohanga takarepa
Tohu pakihi a-mahi kaute

Ture mahi

Tutohutanga
Umanga

Uru

Whainga Matauranga a-Motu
Whakamatautau a-kura
Whakamatautau whanui
Whanaketanga taketake
Whakarite whenua Maori
Whakauka

Whakaumu

Wheako

Whiwhinga

317

Maori service provider
Critical Mass

Bilingual

Literacy (Maori medium)
Community organisation
Technical

National average

New Zealand Qualifications Authority
(NZQA)

Kohanga Reo National Trust

New Zealand Teachers Council
New Zealand Educational Institute
ERO working party

Education Review Office (ERO)
Maori Affairs

National Qualifications Framework

KKM Working Party

National Certificate of Educational
Achievement (NCEA)

Education Ammendment Act 1989
Not achieved (NCEA)

United Nations Declaration on the Rights of
Indigenous Peoples

Deficit thinking
Commerce degree majoring in accounting

Employment legislation

Recommendation
Career

The West

National Education Goals
Internal assessment (NCEA)
External assessment (NCEA)
Indigenous development
Maori land management
Conservation
Transform/transformation
Experience

Credit (NCEA)

* | te korenga o t€tahi whakamaoritanga tiituru mo &tahi kupu Pakeha, i mate te kairangahau nei ki te
whakarite i ana ake whakamaoritanga. Heoi and ta te rarangi kupu nei he awhina i te kaipanui e pai ai tana

whai haere i nga korero.

Apitihanga 1: Nga Tatauranga

TE TOHU MATAURANGA A-MOTU (%)

2008 2009 2010 2011 2012
M HW M HW M HW M HW M HW

Tau 11 53 32 55 55 60 75 64 50 66 65

Taumata 1

Tau 12 63 60 62 85 69 88.9 74 90 75 87.5
Taumata 2

Tau 13 53 77.8 52 57.1 61 86.7 65 86.7 66 100
Taumata 3

Kuhunga 46 556 42 57.1 47 33.3 49 66.7 49 100
Whare

Wananga

(Tau 13)

Ngda whiwhinga Tohu Matauranga a-Motu a te Maori tera i TKKM o HWM (2008-2012)

Nga whiwhinga reo matatini me te pangrau a te Maori tera i TKKM 0 HWM (2008-2012)

REO MATATINI (%)

2008 2009 2010 2011 2012

M HW M HW M HW M HW M HW

Taull 722 964 74.3 100 73.3 92.3 77.0 100 81.4 100

Taul2 90.7 100 89 100 91.1 944 90.9 100 92.3 100

Taul3 954 100 95 100 95.1 100 96.2 100 96.1 100

PANGARAU (%)

Taull 797 60.7 82 55 814 692 806 429 161 467

Taul2 94 909 935 95 947 722 951 100 925 g75

Taul3 96.7 933  96.8 80 96.8 941 97.4 100 97 100

*Maori— M [ TKKM 0 HWM — HW

He mea urutau nga tatauranga nei i &a i1 kitea i ta Te Mana Tohu Matauranga o Aotearoa wharangi ipurangi
(http://www.nzga.govt.nz/studying-in-new-zealand/secondary-school-and-ncea/secondary-school-statistics/consolidated-files/) me
ta ratou ripoata md nga whiwhinga Tohu Matauranga a-Motu mo te tau 2012 (New Zealand Qualifications Authority, 2013).

Apitihanga 2: Te Aho Matua

11

1.2

1.3

1.4

1.5

1.6

1.7

TE IRA TANGATA

Ahakoa iti
He iti mapihi pounamu

He kakano i ruia mai i Rangiatea
E kore ia e ngaro

Kia marama rawa te hunga whakaako ki te ahua o te tangata, katahi ano ka taea te hanga
kaupapa whakaako mo te hunga tamariki.

No nga Rangi Tuhaha te wairua o te tangata. I tona whakairatanga ka hono te wairua me
te tinana o te tangata. | tera wa tonu ka tau tona mauri, tona tapu, tona wehi, tona iho
matua, tona mana, tona ihi, tona whatumanawa, tona hinengaro, tona auahatanga, tona
ngakau, tona pumanawa. Na ka tupu ngatahi te wairua me te tinana i roto i te kopu o te
whaea, whanau noa.

Tino motuhake enei ahuatanga katoa. Ko tenei hoki te kakano i ruia mai i Rangiatea. E
kore ia e ngaro. Engari, ko ta nga matua, ko ta te whénau, ko ta te kura hoki, he mea
awhi, he mea whangai, he mea whakaako i te tamaiti kia tupu ora ai tona katoa i roto, i
te tika me te maungarongo.

Kia pakeke te tangata, kei a ia ano ana tikanga, mana ano e whakatau ko tewhea te
huarahi e hiahia ana ia ki te whai, otira e tika ana mona. Heoi ano, ahakoa iti ahakoa
rahi kei a ia tenei. Engari, mehemea i tipu ora tona katoa, e kore ia e paheke ki te he.

Ko te ngakau te mata me te kuaha o te wairua. Otira, ko te whiu o te kupu, ko te wero,
ko te riri, ko te aroha, ko te humarire, me enei ahuatanga katoa he mea kuhu ki te
ngakau titi tonu ki te wairua. Koia nei te timatanga o te korero ‘kia ngakau mahaki’. Ma
tenei hoki ka tika te korero ‘He oranga ngakau he pikinga waiora’.

He tapu te tangata ahakoa ko wai. Kohungahunga mai, tamariki mai, taipakeke mai,
kaumatua mai, he tapu katoa. Kia kaua te hunga o nga Kura Kaupapa Maori e tukino, e
whakaiti, e whaka-parahako i te tangata, e mahi puhaehae ranei ki etahi atu. Kia ngakau
mahaki ratou ki a ratou, ki te iwi whanui, ki a Tauiwi hoki.

He tapu to te wahine he tapu ano to te tane. Kia kaua tetahi e whakaiti i tetahi. Engari
kia whakanui tetahi i tetahi i runga i te mohio ma te mahi ngatahi a te wahine me te tane
e tupu ora ai ngé tamariki me te iwi hoki.

Kotiro, he mokopuna koe na Hinetitama
Waiwai ana nga karu te tirohanga atu.

He tapu te tinana o te tangata. No reira he mahi nui tera, ko te whakaako i te tamaiti ki
ngd ahuatanga whakapakari i tona tinana, kia tupu ai tona hauora. Kia mohio te hunga
tamariki ki nga kai pai, ki nga kai kino. Kia mohio hoki ki te painga o te korikori tinana,
0 te mirimiri tinana, o ngd rongoa a Tane Whakapiripiri. Kia kaua ia e tukino i tona
tinana i te tinana hoki o tetahi atu.

TE REO

Toku reo, toku ohooho
Toku reo, toku mapihi maurea
Toku reo, toku whakakai marihi

He tapu nga reo katoa. No reira, me whai koha te hunga o nga Kura Kaupapa Maori ki
nga reo katoa.

Mo nga tamariki, kia rua nga reo. Ko te reo o nga matua tupuna tuatahi, ko te reo o
tauiwi tuarua. Kia orite te pakari o ia reo, kia tu tangata ai nga tamariki i roto i te ao
Maori, 1 roto hoki i te a0 o Tauiwi.

He taonga te reo Maori i roto i te Tiriti o Waitangi, he reo tuturu hoki i roto i te Ture mo
te Reo. Engari kahore he painga o te Tiriti, o te Ture ranei, mehemea kahore te reo i
roto i te whatumanawa, i roto i te ngakau, i roto hoki i te mangai o te iwi Maori.

I runga i tenei whakaaro, kia tere pakari ai te reo o nga tamariki, me whakahaere nga
mahi katoa o te kura i roto i te reo Maori. Tae atu ki te hunga kuhu mai ki roto i te kura,
me korero Maori katoa, i nga wa katoa.

Ano te wa e tika ana mo te whakauru i te reo o Tauiwi ki roto i nga mahi a nga tamariki.
Waiho tenei ma nga pouako (ma ia whanau) e whakatau. Ko te mea nui ke kia noho
wehe nga reo e rua. He wahi ke mo te whakaako, he tangata ke hei whangai i te reo o
Tauiwi ki nga tamariki. Ano, ko te mea nui, kia noho rumaki te reo, kia kaua e korero
mawhitiwhiti mai i tetahi reo ki tetahi reo.

E tika ana, ma te hunga tino mohio ki te reo Maori, ki te ao Maori hoki, ¢ arahi nga
tamariki i roto i a ratou mahi. Engari kia tika ano te ngakau me te wairua o tenei hunga,
me whakapono hoki ki te kaupapa whanui o nga Kura Kaupapa Maori. Heoi ano, me
whai aroha tonu te hunga o te kura ki a ratou kaore ano kia tino pakari te reo. Mehemea
he tangata tautoko i te kaupapa, awhinatia. Mehemea e tino ngakau nui ana ki te reo, a
tona wa ka mau.

NGA IWI

Te piko o te mahuri
Tera te tupu o te rakau

Mo te nuinga o nga tamariki, tokomaha nga iwi. Tera pea mo etahi, kotahi te iwi. Ko te
mea nui kia mohio nga tamariki ki o ratou ake iwi, hapu, whanau hoki. Tua atu o tera
kia mohio hoki ki te katoa o nga iwi tae noa ki a Tauiwi.

No reira, he mahi nui tera te whai haere i nga whakapapa hei here i nga tamariki ki o
ratou ake whanau, hapu, iwi, matua tupuna hoki. Tua atu o tenei ko te mohio ki nga
tuhonohono ki etahi atu o nga iwi.

E tika ana kia tu whakahihi te tamaiti i roto i tona ake iwi, engari kia whai koha ano ki
nga iwi katoa.

Kia mohio nga tamariki ki ngé rohe, ki nga waka, ki nga korero nehera, ki nga purakau,
ki nga pakiwaitara, ki nga tikanga, ki nga waiata, ki nga ahuatanga katoa o tona ake iwi.
Kia mohio ano ki ngd ahuatanga katoa e pa ana ki era atu o nga iwi tae noa ki etahi o
nga iwi 0 tawahi.

Me whai haere ano hoki nga tamariki i nga ahuatanga whanui e pa ana ki o ratou iwi tae
noa ki enei ra.

Ma te rongo a te tamaiti ki te awhi, ki te arataki, ki te tautoko, ki nga tohutohu a te
Whanau me tona aroha hoki, e mau ai tona piripono ki te Whanau. He mea hopu te
nuinga o enei tuahua. No reira, e tika ana kia piri tonu te Whanau ki nga tamariki i roto
o te kura, i roto i a ratou mahi hoki.

Kia rongo te tamaiti ki te rekareka o te Whanau mo ana mabhi pai, ki te papouri hoki o te
Whanau mo ana mahi he. Ko tenei te timatanga o te pupuri i te tamaiti ki te huarahi tika,
me tona tu pakari i roto i tona iwi.

Kia kite nga tamariki ko te Whanau tonu e whakahaere ana i te kura, ko te Whanau
hoki e mahi ngatahi ana me nga pouako, ka tupu ia me te mohio ko te wairua me te
mana Maori motuhake e kakahu ana i a ia me tona kura.

Ehara i te mea mo nga tamariki anake te kura. He matauranga ano kei te kura mo nga
taipakeke, mo te katoa o te Whanau hoki mehemea ka hiahia whakatu wananga ratou
mo ratou.

Mo te whakaako pouako hou, ko te kura ano te wahi tika hei timatanga ma ratou, kia
riro ano ma te Whanau ratou e arataki i roto i te mahi whakatupu, whakaako tamariki.

TE AO

Ka pu te ruha
Ka hao te rangatahi

Ko tona ake kainga te ao tuatahi me te kura timatanga o te tamaiti. Tua atu o tenei ko te
ao Maori. Ma te Kura Kaupapa Maori ia e arahi i roto i enei nekeneke tae noa ki tona
kura whaka-mutunga, ara, ki te ao whanui me ona ahuatanga katoa.

Kia kaua te tamaiti e herea ki te ao kohatu. Kia watea hoki ia ki te kapo mai i nga
painga, i ngd maramatanga katoa o te ao whanui.

Haunga tera, ko te timatanga tika mona, ko te whai haere tonu i ngé korero tuku iho a
nga matua tupuna e pa ana ki te timatanga o te taiao.

Kia whai koha nga tamariki ki a Papatuanuku raua ko Ranginui me a raua tamariki e
tiaki nei i te ha o0 nga moana, o te whenua, o te rangi me o ratau ahuatanga katoa.

Kia tupu te miharo o nga tamariki ki nga mea ora, ki nga mea tupu katoa. Kia kaua e
tukinotia.

Kia tupu nga tamariki hei kaitiaki i nga painga huhua o te whenua, o te moana, o nga
ngahere. Kia mau hoki ki nga ture tuku iho a nga matua tupuna, e pa ana ki te moana, ki
te whenua, ki nga ngahere.

Kia whaia ano e nga tamariki nga ture o te ao, otira nga putaiao e pa ana ki te moana, ki
te whenua, ki te rangi, ki nga mahi tataitai hoki.

AHUATANGA AKO

Tamariki wawahi taha
Aratakina ki te matapuna
O te mohio, o te ora, o0 te maungarongo

Whaia te iti kahurangi
Te tuohu koe
Me he maunga teitei

Ko nga ahuatanga ako katoa he mea mabhi i roto i te koanga ngakau, me te whakaihiihi
hinengaro.

Ko te tino painga o te karakia he mea whakatau i te wairua, whakawatea i te
whatumanawa me te hinengaro, whakarata i te ngakau, whakataka i nga raru, kia
ngawari ai te whakauru atu ki te mahi kua whakaritea hei mabhi.

He mea whakaihiihi i te tamaiti te noho o te pakeke ki tona taha hei toko mona i roto i
ana mahi. Heoi ano, ko te awhi ko te tautoko i a ia. Engari kia kaua e riro ma te pakeke
e mahi te mahi a te tamaiti.

He mea nui te noho wahangu me te whakarongo mo nga tamariki. Ma te mau o tenei
tuahua e rongo ai nga tamariki ki te hohonutanga o te korero.

He mea tapiri atu ki te whakarongo, ko te titiro, ko te raweke, ko te makamaka patai, ko
te whitiwhiti korero, ko te ata whakaaro, hei whakauru i te matau me te aroa.

Ko nga kaumatua nga kaipupuri o nga tikanga Maori, ko ratou hoki nga pukorero. He
mea nui tera kia piri mai ratou ki te kura, ki nga tamariki hoki hei kaiako, hei kaiarahi.

He mea nui tera te manaaki tangata. Kia kite nga tamariki i te ahua o te manaaki, i tona
kainga, i te kura, i te marae. A tona wa kia tu ratou ki te awhina i ngad mahi manaaki.

Ko roto i tona ake hunuku te timatanga o te whanaungatanga o te tamaiti, ara, ki ona

tungane/tuahine, tuakana/teina. Ano, kei roto i tona hunuku tona rongo ki nga tikanga
tika e pa ana ki nga pakeke me nga kohungahunga. Me haere ano hoki enei tuahua i roto
i te kura. Kia mohio ai nga tamariki taipakeke ki te tiaki i nga kohungahunga, kia
whakarongo hoki nga kohungahunga ki nga tamariki taipakeke.

Na tenei tuahua e tika ai te korero, kia kaua e taikaha nga mahi wehe i nga kotiro me
nga tamatane, i nga taipakeke me nga kohungahunga hoki. Ano te wa e tika ana mo te
mahi wehe 1 runga i te pakeke o nga tamariki. Ano te wa e tika ana kia mahi whanau
ratou. Otira, kia riro ma nga tamariki pakeke e arataki nga tamariki kohungahunga.

He mea tino nui te wahi ako hei whakaohooho i te wairua o te tamaiti ki ana mahi
whakaako. No reira, kia kikii tonu te kura i nga mea whakaihiihi i a ia, 1 nga mea pupuri
hoki i te ha o te ao Maori. Me whakawhanui hoki tona wahi ako ki nga marae, ki nga
ngahere, ki waenga parae, Ki te taha moana, ki nga wharepukapuka, whare taonga me
era atu whare whangai i te puna o te mohio.

Kia mau, kia noho whakaaraara, noho koi te hinengaro o te tamaiti ki nga matau katoa
hei arahi i aia i roto i te ao hou.

Kia toa ia ki te whakarongo, ki te whakaaro, ki te korero, ki te panui, ki te tuhi i roto i te
reo Maori i roto i te reo o Tauiwi hoki.

Kia tupu nga ahuatanga tuku iho o tona pumanawa ki nga tihi teitei o te taumata.
Kia noho ohooho tona auahatanga i roto i nga mahi waihanga o tona ao.

Kia noho tuwhera tona ngakau ki te hari, ki te koa, ki te aroha, ara, kia ngakau nui, kia
ngakau mahaki.

Kia mau ki tona whatumanawa nga hohonutanga o te ako o te mohio.
Kia rangona tona ihi, tona wehi, tona tapu.

Kia tupu tona mana me tona rangatiratanga.

Kia ita tona mauri.

Kia puawai tona waiora me tona hauora i roto i te hono tangaengae o tona wairua me
tona tinana.

Kia mau tuhonohono te here o tona ihomatua ki ona matua tupuna, piki ake i nga Rangi
Tuhaha ki te marae atea o lo-Matua.

Kia tu pakari, tu rangatira ia hei raukawa (raukura) mo tona iwi.

* ] tangohia mai nga korero nei i te apitihanga ki te wahanga 155 o Te Ture Panoni Matauranga (Ministry of Education, 2008). Heoi
and, ko te wahanga Maori anake i apitihia mai ki ténei tuhinga.



